
ᐃᒃᑲᕐᕆᐊᓗᒃ, ᐃᓄᑭ ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᔫᐱ ᓄᑕᕋᖅ, ᒥᓂᔅᑕ 
ᑭᐅᓪᕕᓐ ᐃᖕ, ᐅᖃᖅᑎ ᑭᕕᓐ ᐅ'ᐳᕋᐃᐊᓐ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, 
ᒥᓂᔅᑕ ᒪᓃᑦᑐᖅ ᑖᒻᓴᓐ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐅᐳᕋᐃᔭᓐ): ᐳᑭᕐᓇᒃ ᒪᑐᐃᕐᓯᕐᓂᕐᒧᑦ ᑐᒃᓯᐊᖁᓂᐊᕋᒃᑯ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᖁᔭᓐᓇᒦᒃ ᐳᑭᕐᓈ. ᓈᓴᐅᑖ 2ᒧᐊᕐᓗᑕ, ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᖅ. ᒥᓂᔅᑕ ᐃᖕ. 
 

ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᖅ 
 
ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᖅ 
 
ᒥᓂᔅᑕ ᑭᐅᓪᕕᓐ ᐃᖕ: ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᓄᓇᕗᒻᒥᐅᑦ. 2003-2004-ᒧᑦ 
ᐃᓯᖅᐸᓪᓕᐊᓕᖅᑎᓪᓗᑎᒃᑯᑦ, ᒫᓐᓇᓗ ᐱᔭᒃᓴᖅᑖᕆᓯᒪᔭᑦᑕ ᐊᕐᕌᒍᖓ ᑭᖑᓪᓕᐅᓕᖅᑎᓪᓗᒍ, ᐊᒃᓱᐊᓗᒃ ᐱᕐᔪᐊᖑᔪᖅ 
ᒪᓕᒐᓕᐅᖅᑎᓕᒫᑦ ᑕᕝᕙᓂ ᐃᒃᓯᕙᔪᑦ ᒪᓕᒐᓕᐅᕐᕕᖕᒥ ᐊᑐᓂ ᐃᑲᔪᖅᓯᒪᓂᖏᑦ ᓇᓗᓇᐃᕈᑦᑎᒍᑦ, ᐊᒻᒪᓗ ᑕᐱᒃᑯᑦᑎᒍᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ, ᑲᑐᔾᔨᓪᓗᑎᒃ ᓄᓇᕗᑦ ᒐᕙᒪᒃᑯᖏᑦᑕ ᐃᖏᕐᕋᑦᑎᐊᓕᕐᓂᖏᓐᓂᒃ 
ᓴᖅᑭᑦᑎᓯᒪᓪᓚᕆᓕᖅᑐᖅ. 
 
ᓄᑖᓂᒃ, ᐃᖏᕐᕋᑦᑎᐊᖅᑐᓂᒃ ᒐᕙᒪᓕᐅᕋᓱᖕᓂᖅ ᐊᒃᓱᐊᓗᒃ ᐱᕚᓪᓕᐅᑎᒋᔭᕗᑦ ᐅᖃᖅᑏ, 
ᑕᐃᒪᐃᑦᑐᖅᑕᖃᓚᐅᖅᓯᒪᓐᖏᖢᓂᓗ ᑲᓇᑕᒥ ᒫᓐᓇᕈᓘᓯᒪᓕᖅᑐᖅ. ᐊᒃᓱᐊᓗᒃ ᐱᕚᓪᓕᖅᓯᒪᔪᒍᑦ ᐃᓱᒪᒌᓐᓇᖅᖢᑎᒃᑯᑦ 
ᑐᓐᖓᕕᒋᔭᕗᑦ ᐃᓄᐃᑦ ᐱᖅᑯᓯᑐᖃᕐᒥᒍᑦ ᐅᒃᐱᕆᔭᖏᑦ, ᓄᓇᕗᒻᒥ ᐋᖅᑭᒃᓱᖅᑕᐅᓚᐅᖅᓯᒪᖕᒪᑦ 
ᓄᓇᕗᓕᐅᖅᑎᒋᓚᐅᖅᑕᑦᑎᓐᓄᑦ. ᐃᓱᒪᒃᓴᖅᓯᐅᕈᑎᖃᑦᑎᐊᕐᓂᖅ, ᐊᑐᓗᐊᖅᑕᐃᓕᒪᓂᕐᓗ ᐊᑐᖅᖢᑎᒃᑯᑦ 
ᑲᔪᓯᑎᑦᑎᓯᒪᑦᑎᐊᓕᖅᑐᒍᑦ ᓯᕗᓂᒃᓴᑦᑎᓐᓄᑦ ᐊᑐᖅᑕᐅᓂᐊᖅᑐᓂᒃ ᐱᕙᓪᓕᐊᓂᖃᖅᑎᓪᓗᒍ ᑕᒪᓐᓇ ᓄᓇᕗᑦ, ᐊᒻᒪᓗ 
ᓯᑎᔪᒥᒃ ᑐᓐᖓᕕᑖᖅᑎᓐᓂᐊᖅᖢᑎᒃᑯᑦ ᒪᓕᒐᓕᐅᖅᑎᓐᖑᕐᓂᐊᖅᑐᑦ, ᐊᖏᖅᓯᒪᓂᖅᐳᑦ ᑲᔪᓯᑦᑎᐊᕐᓂᐊᕐᒪᑦ ᐊᒻᒪᓗ 
ᓄᓇᕗᒻᒥᐅᑦ ᓯᕗᓪᓕᐅᑎᓯᒪᓗᑎᒃᑯᑦ ᐱᕙᓪᓕᐊᑎᑦᑎᓂᐊᕐᒪᑕ.  
 
ᑕᐃᒪᐃᑦᑑᒐᓗᐊᖅᑎᓪᓗᒍ ᐊᒃᓱᕈᕐᓇᖅᑐᖅᑕᖃᐅᓚᐅᖅᑐᖅ ᑕᒪᓐᓇ ᐊᑐᖅᐸᓪᓕᐊᑎᓪᓗᑎᒃᑯᑦ. 
ᐊᔪᕐᓇᖅᑐᖅᓯᐅᕈᑎᒋᓂᖅᐹᕆᓯᒪᔭᕗᑦ ᐃᓅᓯᕐᒧᑦ ᑮᓇᐅᔭᓕᐅᕋᓱᐊᕐᓂᕐᒧᓪᓗ ᓄᓇᓖᑦ ᐃᓗᓕᖏᓐᓄᐊᖅᑎᕆᐊᓖᑦ 
ᐃᑲᔪᖅᓱᕆᐊᖃᕋᑦᑎᒍᑦ ᓄᓇᕗᒻᒥᐅᑦ ᓄᓇᓕᖁᑎᖏᑦ ᐅᖓᓯᒌᒃᑑᑕᐅᓪᓗᑎᒃ, ᒪᒃᑯᒃᑐᖁᑎᕗᓪᓗ ᐅᓄᕐᓂᖅᐸᖑᓪᓗᑎᒃ 
ᐊᒻᒪᓗ ᐅᓄᖅᓯᕙᓪᓕᐊᓪᓗᑎᒃ. 
 
ᒫᓐᓇ ᐱᔭᒃᓴᖅᑖᕆᓯᒪᔭᕗᑦ ᒪᓕᒡᓗᑎᒃᑯᑦ, ᓄᓇᕗᑦ ᒐᕙᒪᒃᑯᖏᑦ ᐊᑕᐅᓯᐅᓐᖏᑦᑐᓂᒃ ᐱᒋᐊᖅᑎᑦᑎᓯᒪᓕᖅᑐᑦ 
ᓴᓐᖏᔪᒥᒃ ᑮᓇᐅᔭᑦ ᐊᐅᓚᔾᔪᑎᖏᓐᓂᒃ ᐱᑕᖃᕐᓂᐊᕐᒪᑦ ᒐᕙᒪᐃᑦ ᐊᐅᓚᑕᖏᑦᑕ ᐃᓗᓕᖏᓐᓃᑦᑐᓂᒃ, 
ᐃᖏᕐᕋᑦᑎᐊᕈᓐᓇᕐᓂᐊᕐᒪᑦ ᐊᒻᒪᓗ ᐊᑑᑎᖃᑦᑎᐊᕐᓂᖅᐹᒃᑯᑦ ᑕᒪᒃᑯᓄᖓ ᑎᑭᑦᑕᕆᐊᖃᖅᑕᑦᑎᓐᓄᑦ ᑎᑭᓐᓂᐊᕋᑦᑕ. 
 
ᐅᖃᖅᑏ, ᐊᑕᐅᓯᐅᓐᖏᑦᑐᓄᑦ ᑮᓇᐅᔭᓂᒃ ᐃᓕᐅᖅᑲᐃᓯᒪᔪᒍᑦ ᐃᓅᓯᓕᕆᓂᕐᒧᑦ ᐊᒻᒪᓗ ᑮᓇᐅᔭᓕᐅᕋᓱᐊᕐᓂᕐᒧᑦ 
ᐱᔾᔪᑎᓕᖕᓄᑦ, ᐃᖅᑲᓇᐃᔭᖃᑎᒋᓪᓗᑎᒃᑯᑦ ᑲᓇᑕᐅ ᒐᕙᒪᒃᑯᖏᑦ, ᑲᓇᑕᒥ ᐊᕕᒃᑐᖅᓯᒪᔪᑦ ᐊᒻᒪᓗ ᐅᑭᐅᖅᑕᖅᑐᒥ 
ᒐᕙᒪᐅᖃᑎᕗᑦ ᐊᒻᒪᓗ ᓄᓇᑖᕐᓂᒃᑯᑦ ᑎᒥᓐᖑᖅᑎᑕᐅᓯᒪᔪᓂᒃ. ᓴᓐᖏᒃᑎᒋᐊᒃᑲᓐᓂᖅᓯᒪᔭᕗᑦ ᒐᕙᒪᐃᑦ ᐃᓗᐊᓂ  

ᐃᖅᑲᓇᐃᔭᖅᑎᒋᔭᕗᑦ ᐃᓕᓐᓂᐊᖅᑎᑦᑎᒃᑲᓐᓂᕐᓂᒃᑯᑦ ᐊᒻᒪᓗ ᐱᕚᓪᓕᐅᑎᒃᓴᖏᑦᑎᒍᑦ ᐃᓕᓐᓂᐊᖅᑎᓐᓂᒃᑯᑦ. ᐃᓚᖏᑦ 
ᐱᕐᔪᐊᖑᓂᖅᐹᑦ ᐱᒋᐊᖅᑎᓯᒪᔭᕗᑦ ᑕᐃᒪᓐᖓᓂᑦ ᐱᔭᒃᓴᖅᑖᖅᑎᑕᐅᓚᐅᖅᓯᒪᒐᑦᑕ ᓇᓗᓇᐃᑲᐃᓐᓇᕈᒪᔭᒃᑲ. 
 
ᐋᖅᑭᒃᓱᖅᓯᒪᔪᓂᒃ ᐱᒋᐊᖅᑎᑦᑎᓯᒪᓕᖅᑐᒍᑦ ᐃᓕᓐᓂᐊᕐᓂᓕᕆᓂᕐᒧᑦ ᑐᓐᖓᔪᓂᒃ, ᐃᓚᓕᐅᖢᒋᑦ 
ᑮᓇᐅᔭᖅᑐᕐᔪᐊᓚᐅᖅᑐᑦ ᐃᓕᓐᓂᐊᕐᕕᓕᐊᕆᓯᒪᔭᕗᑦ ᐊᒻᒪᓗ ᐃᓕᓐᓂᐊᕈᑎᒃᓴᓕᐅᕐᓂᖅ. 
 
ᑮᓇᐅᔭᓂᒃ ᐃᓕᓯᓯᒪᖕᒥᔪᒍᑦ ᓄᑖᓄᑦ ᐃᒡᓗᓕᐊᓄᑦ ᐊᒻᒪᓗ ᑲᑐᔾᔨᖃᑎᒌᖕᓂᒃᑰᖃᑎᖃᕋᓱᐃᓐᓇᖅᖢᑕ ᓈᒻᒪᒃᑐᓂᒃ 
ᐃᒡᓗᖃᕈᓐᓇᕐᓂᐊᕐᒪᑕ ᐅᓄᖅᓯᕙᓪᓕᐊᑐᐃᓐᓇᖅᑐᑦ ᓄᓇᕘᒥᐅᑕᐃᑦ. 
 
ᑮᓇᐅᔭᓂᒃ ᐃᓕᓯᓯᒪᖕᒥᔪᒍᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᓄᑦ, ᓄᓇᕗᒻᒥᐅᑦ ᑐᑦᑕᕐᕕᖓᓐᓂ 
ᐱᐅᔪᕐᔪᐊᕌᓗᖕᒥᒃ ᐋᓐᓂᐊᕕᓕᐅᕐᓂᐊᖅᖢᑕ, ᐊᒻᒪᓗ ᒪᕐᕉᖕᓂᒃ ᓄᑖᓂᒃ ᐋᓐᓂᐊᕕᒃᑕᖃᕐᓂᐊᕆᓪᓗᓂ ᐃᖃᓗᒃᑑᑦᑎᐊᕐᒥ 
ᐊᒻᒪᓗ ᑲᖏᖅᖠᓂᕐᒥ. 
 
ᑲᑐᔾᔨᖃᑎᒌᖕᓂᒃᑰᖃᑎᒋᓯᒪᓕᕐᒥᔭᕗᑦ ᒪᕐᕉᒃ ᐅᑭᐅᖅᑕᖅᑐᒥᐅᑖᒃ ᒐᕙᒪᖃᕐᕕᐅᔫᒃ, ᖃᐅᔨᔭᐅᔾᔫᒥᓂᐊᕐᒪᑕ ᖃᓄᐃᑦᑐᓂᒃ 
ᐊᔾᔨᐅᓐᖏᑦᑐᓂᒃ ᐊᒃᓱᕈᕐᓇᖅᑐᒃᑰᕈᑎᖃᖃᑦᑕᕐᒪᖔᑦᑕ ᐅᑭᐅᖅᑕᖅᑐᒥ, ᐋᔩᖃᑎᒌᖕᓂᒃᑰᖃᑎᒋᓪᓗᑎᒃᑯᓪᓗ ᑲᓇᑕᐅ 
ᒐᕙᒪᒃᑯᖏᑦ, ᓲᕐᓗ ᑮᓇᐅᔭᖅᑖᖅᑎᑕᐅᖃᑦᑕᕐᓂᑦᑕ ᐊᖏᕈᑎᖏᑦᑎᒍᑦ ᐊᒻᒪᓗ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐊᖏᕈᑕᐅᔪᓂᒃ. 
 
ᒐᕙᒪᒃᑯᑦ ᐃᓗᐊᓂ ᐱᓕᕆᐊᓐᖑᖅᑎᑕᐅᓯᒪᔪᓕᒫᓂᒃ ᕿᒥᕐᕈᓇᖕᓂᕐᒥᒃ ᐱᒋᐊᖅᑎᑦᑎᓯᒪᓕᖅᑐᒍᑦ, 
ᐱᐅᓯᕚᓪᓕᕈᓐᓇᕐᓂᐊᕐᒪᑕ ᐱᓕᕆᐊᓐᖑᖅᑎᑕᐅᓯᒪᔪᑦ ᐱᔨᑦᑎᕋᐅᑏᓪᓗ ᑲᔪᓯᑎᑕᐅᕙᖕᓂᖏᑦ. 
 
ᐋᖅᑭᒃᓯᓯᒪᖕᒥᔪᒍᑦ ᐱᖅᑯᓯᑐᖃᕐᓂᒃ, ᐅᖃᐅᓯᕐᒥᒃ ᐊᒻᒪᓗ ᐅᒃᐱᕆᔭᐅᔪᓂᒃ ᒐᕙᒪᐃᑦ ᐊᐅᓚᓂᖏᑦᑕ ᐃᓗᐊᓄᑦ. 
 
ᐋᖅᑭᒃᓱᐃᓯᒪᓕᕐᒥᔪᒍᑦ ᐃᓕᓐᓂᐊᕈᑎᒃᓴᓂᒃ ᐋᓐᓂᐊᓯᐅᖅᑎᒃᓴᐅᓂᕐᒧᑦ ᒪᓕᒐᕐᓂᐊᖅᑎᒃᓴᐅᓂᕐᒧᓪᓗ 
ᐃᓕᓐᓂᐊᕈᑎᓂᒃ ᓄᓇᕗᒻᒥ, ᐊᒻᒪᓗ ᒪᕐᕉᖕᓂᒃ ᐱᓕᕆᐊᓐᖑᖅᑎᑕᐅᓯᒪᔫᖕᓂᒃ ᐋᖅᑭᒃᓯᓯᒪᓕᖅᖢᑕ 
ᐃᓕᓐᓂᐊᕈᑎᒃᓵᖕᓂᒃ ᐃᑲᔪᖅᓱᖅᑕᐅᓂᐊᕐᒪᑕ ᓄᓇᑖᖃᑕᐅᓯᒪᔪᑦ ᐱᕚᓪᓕᐅᑎᒃᓴᖏᑦᑎᒍᑦ ᐊᒻᒪᓗ 
ᐃᖅᑲᓇᐃᔮᖅᑖᖃᑦᑕᕐᓂᐊᕐᓂᑦᑎᒍᑦ, ᐃᑲᔪᖅᓱᖅᖢᑕ ᐃᓄᐃᑦ ᐃᖅᑲᓇᐃᔭᖅᑎᑖᖅᑐᖅᑎᑕᐅᓇᓱᖕᓂᖏᑦᑕ 
ᐸᕐᓇᐅᑎᖏᑦᑎᒍᑦ. 
 
ᑐᕌᒐᓕᐊᕆᓯᒪᔭᕗᑦ ᓯᐊᒻᒪᒃᑎᕆᓂᖅ ᐱᔭᕇᖅᓯᒪᓕᖅᑕᕗᑦ ᒐᕙᒪᒃᑯᑦ ᐃᓄᖕᓄᑦ ᐊᑐᐃᓐᓇᐅᓂᖅᓴᐅᖁᓪᓗᒋᑦ ᐊᒻᒪᓗ 
ᑲᒪᔪᒃᓴᐅᓂᖅᐳᑦ ᐃᓄᖕᓄᑦ ᑲᔪᓯᑦᑎᐊᕐᓂᖅᓴᐅᓂᐊᕐᒪᑦ, ᐊᒻᒪᓗ ᐊᑐᐃᓐᓇᕈᐃᓯᒪᑦᑎᐊᕐᓂᖅᓴᐅᓂᐊᕋᑦᑕ 
ᐃᖅᑲᓇᐃᔮᒃᓴᓂᒃ ᐊᒻᒪᓗ ᑮᓇᐅᔭᓕᐅᕈᑎᒃᓴᓂᑦ ᓄᓇᕘ ᐃᓗᐊᓂ. 
 
ᑲᓇᑕᐅ ᒐᕙᒪᒃᑯᖏᓐᓂᒃ ᐅᖃᖃᑎᖃᖅᐸᓪᓕᐊᓕᖅᑐᒍᑦ ᐊᐅᓚᑦᓯᓂᖅᓴᐅᓕᕈᓐᓇᕐᓂᐊᕋᑦᑕ ᓄᓇᕘᒦᑦᑐᓂᒃ 
ᓄᓇᒥᐅᑕᓂᒃ ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ, ᐊᒻᒪᓗ ᑮᓇᐅᔭᓕᐅᕋᓱᐊᕐᓂᕐᒧᑦ ᐊᖏᕈᑎᓂᒃ 
ᐱᕙᓪᓕᐊᑎᑦᑎᓇᓱᒃᑲᓐᓂᓕᖅᖢᑕ ᑮᓇᐅᔭᓕᐅᕈᑎᒃᓴᑦ ᐊᒻᒪᓗ ᓂᖏᖅᑕᐅᑏᑦ ᑕᒪᔾᔭᐅᓂᖅᓴᐅᓂᐊᕐᒪᑕ. 
 
ᑕᒪᒃᑯᐊ ᐃᓘᓐᓇᖏᑦ ᐱᒋᐊᖅᑎᓯᒪᔭᕗᑦ ᐊᒃᓱᐊᓗᒃ ᓴᖅᑭᔮᕆᐊᓖᑦ ᑐᓐᖓᕕᖃᑦᑎᐊᖅᑐᓂᒃ ᐃᓅᓯᕐᒧᑦ 
ᑮᓇᐅᔭᓕᐅᕋᓱᐊᕐᓂᕐᒥᒡᓗ ᐱᑕᖃᕐᓂᐊᕐᒪᑦ ᓄᓇᕗᒻᒥᐅᑦ ᓯᕗᓂᒃᓴᖓᓐᓄᑦ ᑐᕌᖅᑐᓂᒃ. 
 
ᐅᖃᖅᑏ, ᐅᓪᓗᒥᐅᓕᖅᑐᖅ, ᖁᕕᐊᓱᒃᑐᖓ ᑕᓪᓕᒪᒋᓕᖅᑕᑦᑎᓐᓂᒃ ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ ᓴᖅᑭᑦᑎᔪᓐᓇᕋᒪ, 
ᑖᓐᓇᓗ ᑭᖑᓪᓕᖅᐹᖑᓪᓗᓂ ᓯᕗᓪᓖᑦ ᒪᓕᒐᓕᐅᖅᑏᑦ ᐃᖅᑲᓇᐃᔭᕐᓂᖏᓐᓂ. ᑐᓐᖓᕕᖃᖅᑎᑕᕗᑦ ᑮᓇᐅᔭᑦ 
ᐊᐅᓚᑦᑎᐊᕈᓐᓇᕐᓂᐊᕐᒪᑕ ᐊᒻᒪᓗ ᑲᒪᑦᑎᐊᕐᓗᑕ ᐃᓱᒪᒃᓴᖅᓯᐅᕈᑎᖃᖃᑦᑕᕐᓂᕐᒥᒃ, ᑕᒪᓐᓇᓗ ᓴᖅᑭᔮᓪᓚᕆᒃᓯᒪᓪᓗᓂ 
ᓯᕗᓪᓕᖅᐹᒥᒃ ᑎᓴᒪᓄᑦ ᐊᕐᕌᒍᓄᑦ ᐃᖏᕐᕋᑎᓪᓗᑕ. ᐅᓪᓗᒥᒧᑦ ᑎᑭᖢᑕ ᓄᓇᕘᑉ ᐱᕙᓪᓕᐊᓂᖓ 
ᐅᐱᒋᔪᓐᓇᕋᓗᐊᖅᖢᑎᒃᑯᑦ, ᐅᔾᔨᕈᓱᐃᓐᓇᕆᐊᖃᕐᓂᐊᖅᑐᒍᑦ ᐊᒥᓱᓂᒃ ᐊᐳᖅᑕᐅᑎᒃᓴᖅᑕᖃᐅᕐᓂᐊᕐᒪᑦ 
ᓯᕗᓂᒃᓴᑦᑎᓐᓂ, ᑕᒪᓐᓇ ᑭᓐᖒᒪᔭᑦ ᐊᒻᒪᓗ ᓴᖅᑭᑕᐅᖁᔭᐅᔪᑦ ᓄᓇᕗᒻᒥᐅᓄᑦ ᓴᖅᑭᓐᓇᓱᒃᑎᓪᓗᑎᒃᑯᑦ, ᓄᓇᕗᓪᓗ 
ᓄᑖᖑᑎᓪᓗᒍ ᐊᖏᔪᕐᔪᐊᖑᑎᓪᓗᒍᓗ. 

ᑮᑮᓇᓇᐅᐅᔭᔭᑎᑎᒍᒍᑦᑦ  ᖃᖃᓄᓄᐃᐃᓕᓕᖓᖓᓂᓂᖅᖅᐳᐳᑦᑦ  ᒪᒪᓕᓕᒃᒃᖢᖢᒍᒍ  ᐱᐱᓕᓕᕆᕆᐊᐊᖃᖃᕋᕋᓱᓱᖕᖕᓂᓂᖅᖅ 
 
ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᖅᑎᒍᑦ ᐊᒃᓱᕈᖅᑎᑕᐅᔪᕐᔪᐊᒻᒪᕆᐊᓗᐃᑦ ᑭᓐᖒᒪᔭᑦ ᐅᓄᖅᑑᑎᓪᓗᒋᑦ ᐱᔾᔪᑎᓖᑦ ᐃᓅᓯᕐᒧᑦ 
ᐊᒻᒪᓗ ᑮᓇᐅᔭᓕᐅᕋᓱᐊᕐᓂᕐᒧᑦ, ᖄᒃᑲᓐᓂᐊᒍᓪᓗ ᐱᓕᕆᐊᖃᒃᑲᓐᓂᕆᐊᖃᖅᖢᑎᒃ ᑲᔪᓰᓐᓇᕆᐊᓕᖕᓂᒃ 
ᐱᓕᕆᐊᓐᖑᖅᑎᑕᐅᓯᒪᔪᑦ ᓴᖅᑭᔮᖅᑎᑕᐅᔭᕆᐊᖃᕐᓂᖏᑦ. 
 
ᐊᒥᐊᒃᑰᖃᑦᑕᖅᓯᒪᔪᑦ ᐊᕐᕌᒍᒋᓚᐅᖅᑕᑦᑎᓐᓂ ᐊᑐᑦᑎᐊᕋᓱᖕᓂᑎᒍᑦ, ᐃᓱᒪᒃᓴᖅᓯᐅᑦᑎᐊᖅᓯᒪᔪᓂᒃ ᐊᑐᑦᑎᐊᕈᑎᒃᓴᓂᒃ 
ᐊᑐᖃᑦᑕᕋᓱᒃᑐᒍᑦ ᐊᒻᒪᓗ ᓴᖅᑭᑦᑎᓇᓱᒃᖢᑕ ᑐᓐᖓᕕᓂᒃ ᓯᑎᔪᓂᒃ ᓯᕗᓂᒃᓴᕗᑦ ᐃᓱᒪᒋᓪᓗᑎᒃᑯᑦ. 
ᑕᐃᒪᐃᑦᑑᒐᓗᐊᖅᑎᓪᓗᒍ, ᑮᓇᐅᔭᖅᑐᖅᑐᒃᓴᓪᓗ ᐅᓄᖅᓯᕙᓪᓕᐊᑎᓪᓗᒋᑦ ᒪᑭᒪᑎᑦᑏᓐᓇᕈᓐᓇᔾᔮᓐᖏᑦᑐᒍᑦ 
ᓇᓂᓯᒃᑲᓐᓂᓐᖏᒃᑯᑕ ᑮᓇᐅᔭᓕᐅᕈᑎᒃᓴᒃᑲᓐᓂᑦᑎᓐᓂᒃ. 
 
ᑕᐃᒪᐃᑦᑑᒐᓗᐊᖅᑎᓪᓗᒍ, ᑲᓇᑕᐅᑉ ᒐᕙᒪᒃᑯᖏᑦ ᓱᓕ ᐊᐅᓚᑦᓯᔨᓪᓚᕆᐅᔪᑦ ᓄᓇᒥᐅᑕᑦᑕ 
ᑮᓇᐅᔭᓕᐅᕈᑕᐅᔪᓐᓇᖅᑐᖁᑎᖏᓐᓂᒃ ᐊᒻᒪᓗ ᑮᓇᐅᔭᓕᐅᕋᓱᐊᕈᑎᒃᓴᕗᑦ ᓱᓕ ᐅᓪᓗᒥ ᐋᖅᑭᐊᓂᒃᓯᒪᓐᖏᖢᑎᒃ, 
ᑕᐃᒪᐃᓐᓂᖓᓄᓪᓗ ᒐᕙᒪᒃᑯᓐᓄᑦ ᓵᓐᖓᐃᓐᓇᖃᑦᑕᕆᐊᖃᖅᑐᒍᑦ ᑮᓇᐅᔭᖅᑖᕐᕕᒋᔭᑐᐊᕆᖃᑦᑕᕋᑦᑎᒍᑦ. ᓄᓇᕗᒻᒥᐅᑦ 
ᐱᔨᑦᑎᕈᑎᓂᒃ ᑲᓇᑕᒥᐅᑕᐅᖃᑎᑦᑎᓐᓄᑦ ᐊᑐᖅᑕᐅᖃᑦᑕᖅᑐᓂᒃ ᓴᖅᑭᑦᑎᓂᐊᕈᑎᒃ, ᑲᓇᑕᐅ ᒐᕙᒪᒃᑯᖏᓐᓂᑦ 
ᑮᓇᐅᔭᖅᑖᕆᕙᒃᑕᕗᑦ ᐅᓄᖅᓯᑎᑕᐅᒃᑲᓐᓂᕆᐊᓖᑦ. 
 
ᑕᒪᓐᓇ ᓴᖅᑭᓐᓇᓱᒃᓯᒪᔭᕗᑦ ᑲᓇᑕᐅ ᒐᕙᒪᒃᑯᓐᓂᓐᖔᖅᐸᒃᑐᑦ ᐃᒪᐃᓕᐅᖅᖢᑕ: 
• ᑮᓇᐅᔭᖅᑖᕆᕙᒃᑕᑦᑎᓐᓄᑦ ᐊᖏᕈᑏᑦ ᐋᔩᖃᑎᒌᖕᓂᒃᑰᕈᑎᒋᒃᑲᓐᓂᕋᓱᒃᑕᕗᑦ 

ᐅᓄᖅᓯᑎᑕᐅᒃᑲᓐᓂᕈᓐᓇᕐᓂᐊᕐᒪᑕ ᑮᓇᐅᔭᖅᑖᕆᖃᑦᑕᖅᑕᕗᑦ; 
• ᐅᑭᐅᖅᑕᖅᑐᒥᐅᑕᐅᖃᑎᕗᑦ ᒐᕙᒪᖃᕐᕕᓖᑦ ᐃᖅᑲᓇᐃᔭᖃᑎᒋᓕᖅᑕᕗᑦ ᐅᔾᔨᕆᔭᐅᔾᔫᒥᓂᐊᕐᒪᑦ ᐅᑭᐅᖅᑕᖅᑐᒥ 

ᐊᔾᔨᐅᓐᖏᓐᓂᖅᐳᑦ ᐊᒃᓱᕈᕐᓇᖅᑐᖅᓯᐅᖃᑦᑕᕐᓂᖅᐳᓪᓗ; 
• ᐅᖃᖃᑎᒌᖕᓂᒃᑰᖅᐸᓪᓕᐊᓕᖅᑐᒍᑦ ᐊᐅᓚᑦᓯᔪᓐᓇᖅᓯᓂᐊᕋᑦᑕ ᓄᓇᒥᐅᑕᓂᒃ ᑮᓇᐅᔭᓕᐅᕈᑕᐅᔪᓐᓇᖅᑐᑦ 

ᐱᕙᓪᓕᐊᑎᑕᐅᓂᐊᕐᓂᖏᓐᓂᒃ ᐊᒻᒪᓗ ᐊᐅᓚᑦᓯᔪᓐᓇᕐᓂᕐᒥᒃ; 
• ᐊᓯᖏᓐᓂᒃ ᐊᒃᑐᖅᑕᐅᕙᒃᑐᓂᒃ ᐃᖅᑲᓇᐃᔭᖃᑎᖃᖅᑐᒍᑦ ᑲᓇᑕᐅ ᒐᕙᒪᒃᑯᖏᑦ ᐊᖏᕈᓐᓇᕐᓂᐊᕐᒪᑕ 

ᑮᓇᐅᔭᓕᐅᕋᓱᐊᕐᓂᕐᒧᑦ ᐊᖏᕈᑎᖏᑦᑎᒍᑦ ᓄᓇᕗᒻᒧᑦ; ᐊᒻᒪᓗ 
• ᐊᑭᑐᔪᖅᑐᕈᑎᒃᓴᓂᒃ ᐅᓄᒃᑲᓐᓂᖅᑐᓂᒃ ᐱᓇᓱᒃᑐᒍᑦ ᑲᓇᑕᐅ ᒐᕙᒪᒃᑯᖏᑦᑕ ᓴᖅᑭᔮᖅᑎᖃᑦᑕᖅᑕᖏᑦ 

ᐊᖅᑯᑎᒋᓪᓗᑎᒃᑯᑦ.  
ᓄᓇᕗᑦ ᒐᕙᒪᒃᑯᖏᑦ, ᐊᖅᑯᑎᒋᓪᓗᑎᒃᑯᑦ ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕᑦ ᑲᑎᒪᔨᖏᑦ ᐊᒻᒪᓗ 
ᐃᑲᔪᖅᓱᖅᑕᐅᓂᑦᑎᒍᑦ ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑎᑐᐃᓐᓇᕐᓄᑦ, ᖃᐅᔨᑎᑦᑎᓯᒪᓕᖅᑐᒍᑦ ᓄᓇᕗᒻᒥᐅᑦ 
ᑮᓇᐅᔭᓕᐅᕋᓱᐊᕈᑎᒃᓴᖏᑦ ᓴᖅᑭᓐᓂᐊᕐᓂᖏᓐᓂᒃ ᒐᕙᒪᒃᑯᑦ ᑮᓇᐅᔭᖏᓐᓂᒃ ᑭᓯᐊᓂ ᐊᑐᕈᑦᑕ. 
 
ᓄᓇᕗᒻᒥ ᑮᓇᐅᔭᑦ ᕿᒥᕐᕈᔭᐅᓂᖓᑦ, ᑕᒪᓐᓇᓗ ᐱᒋᐊᖅᑎᑕᖅ ᐃᑲᔪᖅᓱᖅᑕᐅᓯᒪᓪᓗᓂ ᑕᒪᒃᑮᖕᓄᑦ ᑲᓇᑕᐅ 
ᒐᕙᒪᒃᑯᖏᑦᑕ ᑮᓇᐅᔭᓕᕆᓂᕐᒧᑦ ᒥᓂᔅᑕᕆᓚᐅᖅᓯᒪᔭᖓᓐᓄᑦ ᐊᒻᒪᓗ ᒥᓂᔅᑕᕆᓕᖅᑕᖓᓐᓄᑦ, 
ᐱᕕᖃᖅᑎᑕᐅᒃᑲᓐᓂᕈᓐᓇᖅᓯᔪᒍᑦ ᐊᑐᑯᑖᖕᓂᐊᖅᑐᓂᒃ ᑮᓇᐅᔭᓕᕆᔾᔪᑎᒃᓴᓂᒃ ᐊᒻᒪᓗ 
ᐊᒃᓱᕈᕐᓇᖅᑑᑕᐅᖃᑦᑕᕐᓂᖏᓐᓂᒃ ᑲᓇᑕᐅ ᒐᕙᒪᒃᑯᖏᓐᓄᑦ. ᑕᒪᓐᓇ ᐅᖃᖃᑎᒌᖕᓂᖅ ᑲᔪᓯᑏᓐᓇᕐᓂᐊᖅᑕᕗᑦ. 
 
ᐅᖃᖅᑏ, ᐃᓘᓐᓇᖏᑦ ᒐᕙᒪᒃᑯᑦ ᐊᕕᒃᑐᖅᓯᒪᔪᖁᑎᖏᑦ ᐊᒻᒪᓗ ᐅᑭᐅᖅᑕᖅᑐᒥᐅᑦ ᒐᕙᒪᖃᕐᕕᓖᑦ ᑲᓇᑕᐅ 
ᒐᕙᒪᒃᑯᖏᓐᓂᑦ ᑮᓇᐅᔭᖅᑖᖃᑦᑕᖅᑐᑦ. ᐱᖓᓱᑦ ᐅᑭᐅᖅᑕᖅᑐᒥ ᒐᕙᒪᖃᕐᕕᖕᓂ, ᐊᖏᓂᖅᐹᓂᒃ 
ᑮᓇᐅᔭᖅᑖᕈᑕᐅᖃᑦᑕᖅᑐᖅ ᑮᓇᐅᔭᓕᕆᓂᕐᒧᑦ ᐊᖏᕈᑎᓕᐊᕆᓯᒪᔪᒃᑯᑦ. 
 
2003-2004 ᑮᓇᐅᔭᓕᕆᓐᓇᐅ ᐊᕐᕌᒍᖓᓂ, $729.6 ᒥᓕᐊᓐᓂᒃ ᑮᓇᐅᔭᖅᑖᖅᑎᑕᐅᓂᐊᕋᓱᒋᔪᒍᑦ ᑲᓇᑕᐅ 
ᒐᕙᒪᒃᑯᖏᓐᓂᑦ. ᑲᑎᓕᒫᕐᓗᒋᑦ ᑖᒃᑯᓇᓐᖔᖅᑐᑦ 90 ᐳᓴᓐᑎᖏᑦ ᑖᒃᑯᑎᒎᓇᖅ ᑮᓇᐅᔭᓕᕆᓂᕐᒧᑦ 
ᐊᖏᕈᑎᖏᑦᑎᒎᕐᓂᐊᖅᑐᑦ. 

ᐊᕐᕌᒍᑕᒫᑦ ᓄᓇᕗᒻᒥᐅᑦ ᑲᓇᑕᐅ ᒐᕙᒪᒃᑯᖏᓐᓂᑦ ᐊᖏᕈᑎᑎᒍᑦ ᑮᓇᐅᔭᖅᑖᕆᖃᑦᑕᖅᑕᖏᑦ 
ᐊᔾᔨᒌᖑᐃᓐᓇᖃᑦᑕᓐᖏᑦᑐᑦ, ᒪᓕᒃᓯᒪᖔᖃᑦᑕᕐᒪᑕ ᐊᕐᕌᒍᑕᒫᖅ ᐱᕈᖅᐹᓪᓕᕐᓂᖏᓐᓄᑦ ᒥᒃᖠᕚᓪᓕᕐᓂᖏᓐᓄᓪᓘᓐᓃᑦ 
ᐊᕕᒃᑐᖅᓯᒪᔪᑦ ᒐᕙᒪᖁᑎᖏᑦᑕ ᑮᓇᐅᔭᐃᔭᕈᑎᖏᓐᓄᑦ ᐊᒻᒪᓗ ᑲᓇᑕᓕᒫᒥ ᑮᓇᐅᔭᓕᐅᕈᑕᐅᕙᓪᓕᐊᔪᓄᑦ. 
ᐊᒻᒪᓗᒃᑲᓐᓂᖅ, ᐊᕐᕌᒍᑕᒫᖅ ᑮᓇᐅᔭᖅᑖᕆᔭᐅᖃᑦᑕᖅᑐᑦ ᐅᓄᕐᓂᖏᑦ ᐊᒃᑐᐃᓂᖃᖃᑦᑕᕐᒥᔪᑦ ᓄᓇᕗᑦ ᑖᒃᓰᔭᐅᑎᓄᑦ 
ᑮᓇᐅᔭᖅᑖᕆᖃᑦᑕᖅᑕᖏᓐᓄᑦ ᐊᒻᒪᓗ ᐊᕐᕌᒍᑕᒫᖅ ᓄᓇᕗᒻᒥᐅᑦ ᐃᓄᖁᑎᖏᑦᑕ ᐅᓄᕐᓂᖏᓐᓄᑦ, ᑕᑯᓐᓇᖅᑕᐅᓪᓗᓂ 
ᑲᓇᑕᒥᐅᑕᐅᖃᑎᑦᑕ ᐃᓄᖁᑎᖏᑦᑕ ᐅᓄᕐᓂᖏᑦ. 
 
ᒫᓐᓇᕈᓘᓚᐅᖅᑐᖅ ᑲᓇᑕᒥ ᐊᖓᔪᖅᑳᕐᔪᐊᖅ ᑯᕆᑦᑎᐊᓐ ᐊᒻᒪᓗ ᐅᑭᐅᖅᑕᖅᑐᒥ ᓯᕗᓕᖅᑏᑦ ᑲᑎᒪᓂᖃᖅᑎᓪᓗᒋᑦ, 
ᑲᓇᑕᒥ ᐊᖓᔪᖅᑳᕐᔪᐊᖅ ᐅᖃᓚᐅᖅᑐᖅ ᑕᒪᓐᓇ ᑲᓇᑕᐅ ᒐᕙᒪᒃᑯᖏᓐᓂᑦ ᑮᓇᐅᔭᖅᑖᕆᖃᑦᑕᖅᑕᖏᑦᑕ ᐊᖏᕈᑖ 
ᕿᒥᕐᕈᔭᐅᔭᕆᐊᖃᕐᓂᕋᖅᖢᓂᐅᒃ ᒐᕙᒪᑦᑎᓐᓄᑦ ᐊᒃᓱᕉᓴᐅᑕᐅᓗᐊᖃᑦᑕᖅᑐᑦ ᐱᑕᖃᓐᖏᓐᓂᖅᓴᐅᓕᕈᓐᓇᕐᓂᐊᕐᒪᑕ. 
 
ᐅᖃᖅᑏ, ᐃᓱᒪᖃᖅᑐᒍᑦ ᑕᐃᒪᐃᓕᒃᐸᑦ ᐊᒃᓱᐊᓗᒃ ᑮᓇᐅᔭᓕᕆᓂᖅᐳᑦ ᐱᐅᓯᕚᓪᓕᖅᑐᕐᔪᐊᒻᒪᕆᐊᓘᓂᐊᕋᓱᒋᔭᕗᑦ. 
 
ᑲᓇᑕᒥ ᐊᕕᒃᑐᖅᓯᒪᔪᖁᑎᖏᓐᓂ ᐊᒻᒪᓗ ᐅᑭᐅᖅᑕᖅᑐᒥ ᒐᕙᒪᖃᕐᕕᖕᓂ ᑲᓇᑕᐅ ᒐᕙᒪᒃᑯᖏᓐᓂ 
ᑮᓇᐅᔭᖅᑖᕆᔭᐅᖃᑦᑕᖅᑐᑦ ᐅᓄᕐᓂᖏᑦ ᐊᒃᓱᐊᓗᒃ ᐅᖃᐅᓯᕆᔭᐅᓯᒪᖃᑦᑕᖅᓯᒪᓕᖅᑐᑦ ᑕᖅᑭᓂ ᐊᑕᐅᓯᐅᓐᖏᑦᑐᓂ 
ᐊᓂᒍᖅᓯᒪᓕᖅᑐᓂ. 
 
ᑰᐱᑦ ᐃᑦᑐᕐᓄᑦ ᑲᑎᒪᔨᖏᑦᑕ ᐅᓂᒃᑳᖏᑦ ᐊᒻᒪᓗ ᕉᒪᓅ ᐅᓂᒃᑳᖏᑦ ᑕᒪᒃᑮᒃ ᐊᑐᓕᖁᔭᓕᐅᖅᓯᒪᔪᖁᑎᖃᓚᐅᖅᑐᑦ 
ᑲᓇᑕᐅ ᒐᕙᒪᒃᑯᖏᑦᑕ ᐃᓚᐅᓂᖏᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑮᓇᐅᔭᖅᑖᖅᑎᑦᑎᖃᑦᑕᕐᓂᖓᑦ 
ᐅᓄᖅᓯᒋᐊᖅᑕᐅᖁᓪᓗᒋᑦ ᑲᓇᑕᐅ ᐃᓗᐊᓂ. ᓯᕗᓕᖅᑎ ᐅᑲᓕᖅ ᐊᒻᒪᓗ ᐊᕕᒃᑐᖅᓯᒪᔪᓂ ᐅᑭᐅᖅᑕᖅᑐᒥᓗ 
ᓯᕗᓕᖅᑎᐅᖃᑎᖏᑦ ᕕᕗᐊᕆ ᐊᑐᓕᓵᖅᑎᓪᓗᒍ ᑲᑎᒪᓂᖃᓚᐅᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᖏᕈᑦ 
ᓄᑖᕈᕆᐊᖅᑕᐅᓂᐊᕐᓂᖓ ᑲᑎᒪᔾᔪᑎᒋᔭᖅᑐᖅᖢᓂᔾᔪᒃ. ᑲᓇᑕᒥ ᐊᖓᔪᖅᑳᕐᔪᐊᖅ ᑯᕆᑦᑎᐊᓐ ᑲᓇᑕᓕᒫᒧᑦ 
ᐊᑐᐃᓐᓇᕈᐃᓚᐅᖅᑐᖅ $12 ᐱᓕᐊᓐᓂᒃ ᐊᑐᖅᑐᒃᓴᐅᑕᐅᓂᐊᖅᑐᓂᒃ ᐊᕐᕌᒍᓄᑦ ᐱᖓᓱᓄᑦ ᐊᒻᒪᓗ 
ᓯᐊᒻᒪᒃᑎᖅᑕᐅᓂᐊᖅᖢᑎᒃ ᑲᓇᑕᒥᐅᑦ ᐃᓄᒋᐊᖕᓂᖏᑦᑎᒍᑦ ᐋᖅᑭᒃᑕᐅᓯᒪᓗᑎᒃ. 
 
ᐅᖃᖅᑏ, ᖃᐅᔨᒪᔪᒍᑦ ᐃᓄᒋᐊᖕᓂᖏᑦᑎᒎᖓᒃᐸᑕ ᑲᓇᑕᐅ ᒐᕙᒪᒃᑯᖏᓐᓂᓐᖔᖅᑐᑦ ᑮᓇᐅᔭᑦ ᐅᑭᐅᖅᑕᖅᑐᒧᑦ 
ᐃᑲᔪᕐᓂᖃᔾᔮᓐᖏᑦᑐᑦ. 2003 ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᖏᕈᑦ ᐊᑐᐃᓐᓇᕈᐃᓂᐊᖅᑐᖅ $9.0 ᒥᓕᐊᓐᓂᒃ 
ᓄᓇᕗᒻᒥᐅᓄᑦ ᐊᕐᕌᒍᑦ ᐱᖓᓱᑦ ᐊᒡᒋᖅᑐᓂ. ᑖᒃᑯᐊ ᑮᓇᐅᔭᑦ ᐅᓄᕐᓂᖏᑦ ᐊᒡᒍᕈᑦᑎᒍᑦ $3.0 ᒥᓕᐊᖑᓂᐊᖅᑐᑦ 
ᐊᕐᕌᒍᑕᒫᖅ, ᐅᕝᕙᓘᓐᓃᑦ ᐱᓇᓱᐊᕈᓯᕐᒧᑦ ᐊᑕᐅᓯᕐᒧᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑮᓇᐅᔭᖅᑐᕈᑕᐅᓇᔭᖅᑐᑦ 
ᓄᓇᕗᒻᒥ ᓈᒻᒪᒃᓯᓕᖅᓯᒪᓪᓗᑎᒃ. ᐅᑭᐅᖅᑕᖅᑐᒥ ᓯᕗᓕᖅᑎᒋᔭᐅᔪᑦ ᑕᒪᑐᒥᖓ ᐊᖏᕈᒻᒥᒃ ᐊᑎᓕᐅᕆᓚᐅᓐᖏᑦᑐᑦ. 
ᑕᐃᒪᐃᒃᑲᓗᐊᖅᑎᓪᓗᒍ ᖁᕕᐊᓇᖅᑐᖅ ᑲᓇᑕᐅ ᒐᕙᒪᒃᑯᖏᑦ ᐅᔾᔨᕆᕙᓪᓕᐊᓕᕐᒪᑕ ᐃᓄᒋᐊᖕᓂᖏᑦᑎᒎᖓᔪᑦ 
ᑮᓇᐅᔭᑦ ᑕᒫᓂ ᐅᑭᐅᖅᑕᖅᑐᒥ ᓈᒻᒪᓐᖏᓗᐊᕐᓂᖓᓂᒃ. 
 
ᓄᓇᕗᒻᒥᐅᑦ ᑖᒃᓰᔭᐅᑎᑎᒍᑦ, ᐊᑭᓖᑎᑦᑎᓂᕐᒥᒍᑦ, ᓚᐃᓴᓄᑦ ᑮᓇᐅᔭᐃᖅᑎᑦᑎᓂᖏᑦᑎᒍᑦ ᐊᒻᒪᓗ ᐊᓯᖏᑦᑎᒍᑦ 
ᑮᓇᐅᔭᓕᐅᕈᑎᖏᑦ 10 ᐳᓴᓐᑎᖏᓐᓃᑐᐃᓐᓇᖅᑐᑦ ᑮᓇᐅᔭᖅᑖᕈᑎᒋᖃᑦᑕᖅᑕᖏᑦ ᑕᑯᓐᓇᕈᑦᑎᒍᑦ. ᐅᖃᖅᑏ, 
ᑕᐃᒪᐃᑦᑑᒐᓗᐊᖅᑎᓪᓗᒍ ᖃᐅᔨᒪᔪᐃᓐᓇᐅᖅᑰᖅᑐᒍᑦ ᓄᓇᕗᑦ ᐊᒃᓱᐊᓗᒃ ᑮᓇᐅᔭᓕᐅᕈᑎᒃᓴᑦᑎᐊᕙᖕᓂᒃ ᑕᑖᖅᑐᖅ 
ᓯᕗᓂᑦᓴᑦᑎᓐᓂ ᐱᕙᓪᓕᐊᔪᓐᓇᖅᑕᑦᑎᓐᓂᒃ.  
 
ᑕᐃᒪᓐᖓᓂᑦ 1999-ᒥᓂᑦ ᐅᔭᕋᖕᓂᐊᕐᓂᒃᑯᑦ $215 ᒥᓕᐊᓐᓂᒃ ᑮᓇᐅᔭᓂᒃ ᐃᓕᓯᓯᒪᔪᖅᑕᖃᓕᖅᑐᖅ ᐅᔭᕋᒃᓯᐅᕐᓂᒃᑯᑦ 
ᓄᓇᕘ ᐃᓗᐊᓂ. ᑕᓪᓕᒪᑦ ᐊᕐᕌᒍᓂ ᐊᒡᒋᖅᑐᓂ ᐃᓚᖏᑦ ᒫᓐᓇ ᐅᔭᕋᒃᓯᐅᖅᑕᐅᔪᑦ 
ᑮᓇᐅᔭᓕᐅᕈᑕᐅᓪᓚᕆᓯᒋᐊᕐᓂᐊᖅᑐᑦ. ᑕᓪᓕᒪᑦ ᐊᕐᕌᒍᓂ ᐊᒡᒋᖅᑐᓂ ᐃᓚᖏᑦ ᒫᓐᓇ ᐅᔭᕋᒃᓯᐅᖅᑕᐅᔪᑦ 
ᑮᓇᐅᔭᓕᐅᕈᑕᐅᓪᓚᕆᓯᒋᐊᕐᓂᐊᖅᑐᑦ. ᐃᓚᖏᑦ ᐅᑯᐊ, ᔨᐅᕆᑰ ᐅᔭᕋᒃᓯᐅᕐᕕᓕᐊᕆᔭᐅᔪᖅ ᐊᒻᒪᓗ ᒦᕋᒫ ᒎᓗᓯᐅᕐᕕᖓ 
ᕿᑎᕐᒥᐅᓂ, ᐊᒻᒪᓗ Meadowlake ᐊᒻᒪᓗ Meliadine ᒎᓗᓯᐅᕐᕕᒃᓴᖅ ᑭᕙᓪᓕᕐᒥ, ᐊᒻᒪᓗ ᒫᓐᓇ ᐅᔭᕋᒃᓯᐅᓪᓚᕆᓕᖅᑐᑦ 
Melville Peninsula-ᒥ ᕿᓪᓕᖅᑕᓂᒃ ᐊᓕᒎᔭᖅᓯᐅᖅᖢᑎᒃ ᕿᑭᖅᑖᓗᖕᒥ. 
 
ᐅᑭᐅᖅᑕᖅᑐᒥ ᐃᖃᓗᓕᕆᓂᖅ ᐊᒃᓱᐊᓗᒃ ᓴᖅᑭᔮᑦᑎᐊᕈᓐᓇᕐᒥᔪᖅ. ᐊᕐᕌᒍᓂ ᐊᓂᒍᖅᓯᒪᓕᖅᑐᓂ, 
ᖃᓕᒐᓕᖕᓂᐊᕐᓂᖅᐳᑦ 27 ᐳᓴᓐᑎᒥᑦ 58 ᐳᓴᓐᑎᒧᑦ ᐋᖅᑭᒃᓯᒪᓕᖅᑐᖅ ᐅᓪᓗᒥᐅᓕᖅᑐᖅ. ᑕᒪᓐᓇ ᐊᑐᖅᑎᓪᓗᒍ 
ᑎᖑᒃᐸᖕᓂᐊᕐᓂᖅᐳᑦ 17 ᐳᓴᓐᑎᒥᑦ 25 ᐳᓴᓐᑎᒧᑦ ᐊᖏᒡᓕᒋᐊᖅᓯᒪᓕᖅᑐᖅ. ᑐᕌᒐᖃᖅᑐᒍᑦ ᐊᑭᑦᑎᐊᑦᑎᓐᓂ 
ᐱᔭᐅᖃᑦᑕᕐᓂᐅᔪᓄᑦ ᐊᓐᖑᑎᔪᒪᓪᓗᑕ, ᒫᓂ 80 ᐳᓴᓐᑎᑦ 95 ᐳᓴᓐᑎᖏᓐᓃᒻᒪᑕ. 

ᑲᓇᑕᐅ ᒐᕙᒪᒃᑯᖏᓐᓂᒃ ᐅᖃᖃᑎᖃᐃᓐᓇᕐᓂᐊᖅᑐᒍᑦ ᐊᒻᒪᓗ ᑕᒪᒃᑯᐊ ᓈᓴᐅᑏᑦ ᐅᓄᖅᓯᒃᑲᓐᓂᖁᓂᐊᖅᖢᑎᒃᑯᑦ 
ᑕᒪᑐᒪᓂ 2003 ᐊᕐᕌᒍᖓᓂ. 
 
ᓄᓇᕗᒻᒥᐅᑦ ᐃᑲᔫᓯᐊᓪᓚᕆᖕᓂᐊᖅᐸᑕ ᐅᔭᕋᖕᓂᐊᕐᓂᒃᑯᑦ ᐊᒻᒪᓗ ᐊᓯᖏᑦᑎᒍᑦ ᓄᓇᒥᐅᑕᖅᑎᒍᑦ 
ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ, ᐊᐅᓚᑦᑎᔨᓪᓚᕆᓐᖑᕆᐊᖃᕐᓂᐊᖅᑐᒍᑦ ᓄᓇᑦᑎᓐᓂᓐᖔᖅᑐᓂᒃ 
ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ. ᐊᕐᕌᒍᑦ ᑎᓴᒪᑦ ᐊᓂᒍᖅᑐᓂ, ᐊᒃᓱᕈᑦᑎᐊᖅᖢᑕ ᐅᖃᖃᑎᒋᖃᑦᑕᖅᓯᒪᓕᖅᑕᕗᑦ ᑲᓇᑕᐅ 
ᒐᕙᒪᒃᑯᖏᑦ ᐱᔪᓐᓇᕐᓂᖅᑖᖅᑎᑕᐅᔪᓐᓇᕐᓂᐊᕋᑦᑕ ᓄᓇᒧᑦ ᐊᒻᒪᓗ ᓄᓇᒥᓐᖔᖅᑐᑦ ᐊᐅᓚᑦᑎᔪᓐᓇᕐᓂᕐᒥᒃ. 
 
ᑕᒪᓐᓇ ᐊᒃᓱᐊᓗᒃ ᐱᒻᒪᕆᐅᔪᖅ ᓄᓇᕗᒻᒥᐅᓄᑦ. ᑲᓇᑕᐅ ᐊᖏᓂᖓ ᑕᑯᒍᑦᑎᒍᑦ, ᓄᓇᕗᑦ 1/5-ᖑᔪᖅ, ᐊᒻᒪᓗ ᐊᒃᓱᐊᓗᒃ 
ᑮᓇᐅᔭᓕᐅᕈᑎᒃᓴᑦ ᐅᓄᖅᖢᑎᒃ ᓄᓇᕗᑦ ᐃᓗᐊᓃᑦᑐᑦ. 
 
ᑕᒪᓐᓇ ᐊᒃᓱᕉᑎᒌᓐᓇᕐᓗᒍ ᑲᑎᒪᔾᔪᑎᒋᖃᑦᑕᕐᓂᐊᖅᑕᕗᑦ ᑲᓇᑕᐅ ᒐᕙᒪᒃᑯᖏᓐᓄᑦ, ᑐᓐᖓᕕᒋᓗᒍ 
ᐊᑭᓕᖅᓱᐃᑎᑦᑎᔪᓐᓇᕈᑦᑕ ᐊᒻᒪᓗ ᓂᖏᖅᑕᐅᑎᑖᖃᑦᑕᕈᑦᑕ ᓄᓇᒥᐅᑕᓂᓐᖔᖅᑐᓂᒃ ᓄᓇᕗᑦ ᓯᕗᓂᒃᓴᖓᓐᓂ 
ᑮᓇᐅᔭᖅᑎᒍᑦ ᐊᐅᓚᑦᑎᔾᔪᑎᒋᔭᐅᓕᕈᓐᓇᑦᑎᐊᕐᓂᖓᓂᒃ. 
 
ᐊᒻᒪᓗᒃᑲᓐᓂᖅ, ᓄᓇᕗᑦ ᑐᓐᖓᕕᒃᑯᓐᓂᒃ ᐃᖅᑲᓇᐃᔭᖃᑎᖃᐃᓐᓇᕐᓂᐊᖅᑐᒍᑦ ᐊᒻᒪᓗ ᐊᓯᖏᓐᓂᒃ 
ᐊᐅᓚᑕᐅᑦᑎᐊᕈᓐᓇᖅᓯᓂᐊᕐᒪᑕ ᓄᓇᒥᐅᑕᐃᑦ ᑮᓇᐅᔭᓕᐅᕈᑕᐅᒧᓐᓇᖅᑐᖅ ᑕᒪᓐᓇ ᐊᐅᓚᑦᑎᓂᖅ ᐱᓐᓂᕈᑦᑎᒍᑦ. 
 
ᐊᓯᖏᓐᓂᒃ ᐃᖅᑲᓇᐃᔭᖃᑎᖃᕐᓗᑕ, ᐸᕐᓇᐅᓯᐅᖅᓯᒪᔪᒍᑦ ᐊᒃᓱᕉᑎᒌᓐᓇᕐᓗᒍ ᑮᓇᐅᔭᓕᐅᕋᓱᐊᕐᓂᕐᒧᑦ ᐊᖏᕈᒻᒥᒃ 
ᐱᕝᕕᒋᓇᓱᖕᓂᐊᖅᖢᑎᒃᑯᑦ ᑲᓇᑕᐅ ᒐᕙᒪᒃᑯᖏᑦ. ᐊᑕᐅᓯᐊᕐᓇᑕ ᑮᓇᐅᔭᓕᐅᕈᑎᒃᓴᓂᒃ ᐱᓇᓱᒃᓯᒪᐃᓐᓇᕋᓗᐊᖅᖢᑕ 
ᓄᓇᕗᒻᒧᑦ, ᐅᑭᐅᖅᑕᖅᑐᖅ ᓱᓕ ᑖᓐᓇᑐᐊᑦᑎᐊᖅ ᑲᓇᑕᒥ ᑮᓇᐅᔭᓕᐅᕋᓱᐊᕐᓂᕐᒧᑦ ᐊᖏᕈᒻᒥᒃ ᐱᓯᒪᓐᖏᑦᑐᑦ ᑲᓇᑕᐅ 
ᒐᕙᒪᒃᑯᖏᓐᓂᑦ. 
 
ᑕᒪᓐᓇ ᐊᒃᓱᐊᓗᒃ ᐊᒃᑐᐃᓯᒪᔪᖅ ᐱᕙᓪᓕᐊᓂᑦᑎᓐᓂᒃ ᓴᓐᖏᒃᑎᑦᑎᑦᑎᓇᓱᒃᑲᓗᐊᕐᓂᑦᑎᓐᓄᒡᓗ 
ᓯᐊᒻᒪᒃᑎᑦᑎᑦᑎᓯᒪᓇᓱᒃᑲᓗᐊᖅᑎᓪᓗᑕᓗ ᑮᓇᐅᔭᓕᐅᕈᑎᑦᑎᓐᓂᒃ. ᑕᐃᒫᑐᐃᓐᓇᖅ ᐊᐅᓚᑦᓯᔪᓐᓇᖅᓯᒍᑦᑕ ᑭᓯᐊᓂ 
ᓄᓇᒥᓐᖔᖅᑐᓂᑦ ᑮᓇᐅᔭᓕᐅᕈᑎᒋᔪᓐᓇᖅᑕᑦᑎᓐᓂᒃ, ᑮᓇᐅᔭᓕᐅᕋᓱᐊᕐᓂᕐᒧᑦ ᐊᖏᕈᒻᒥᒃ ᐱᑕᖃᕆᐊᖃᓪᓚᑦᑖᖅᑐᒍᑦ 
ᓇᖕᒥᓂᖅ ᑮᓇᐅᔭᓕᐅᕈᑎᒃᓴᑦᑎᓐᓂᒃ ᑐᓐᖓᕕᓕᐅᑦᑎᐊᕈᓐᓇᕐᓂᐊᕋᑦᑕ. 
 
ᐊᒻᒪᓗᒃᑲᓐᓂᖅ, ᐊᒃᓱᕈᒃᑲᓐᓂᕐᓂᐊᖅᑐᒍᑦ ᐃᖅᑲᓇᐃᔭᖃᑎᒋᔪᓐᓇᖅᓯᓂᐊᕋᑦᑎᒍᑦ ᑲᓇᑕᐅ ᒐᕙᒪᒃᑯᖏᑦ, 
ᐅᑭᐅᖅᑕᖅᑐᒥᐅᑕᐃᑦ ᒐᕙᒪᖃᕐᕕᓖᑦ ᐊᒻᒪᓗ ᐃᓄᐃᑦ ᓄᓇᑖᕐᓂᖏᑦᑎᒍᑦ ᑎᒥᓐᖑᖅᑎᑕᐅᓯᒪᔪᑦ ᐅᔾᔨᕆᔾᔫᒥᓂᐊᕐᒪᑕ 
ᐊᔾᔨᐅᓐᖏᑦᑐᒥᒃ ᐊᔪᕐᓇᖅᑐᖅᓯᐅᕈᑎᖃᖃᑦᑕᕋᑦᑕ ᓄᓇᕗᒻᒥ, ᐊᒻᒪᓗ ᑮᓇᐅᔭᓕᐅᕈᑎᒃᓴᑦᑎᓐᓂᒃ 
ᐱᕈᖅᓴᐃᔪᓐᓇᖅᓯᓂᐊᕋᑦᑕ. 
 
ᐅᖃᖅᑏ, ᓄᓇᕗᒻᒥ ᐊᒃᓱᐊᓗᒃ ᐃᒡᓗᑭᒃᓴᖅᑐᒍᑦ, ᐊᒻᒪᓗ, ᓄᓇᕗᑦ ᒐᕙᒪᒃᑯᖏᑦ ᐃᒡᓗᖃᖅᑎᑦᑎᔨᓪᓗᐊᑕᐅᑎᓪᓗᒋᑦ, 
ᓯᕗᒡᒍᑕᖅᑎᒋᔭᐅᔭᕆᐊᖃᖅᑐᒍᑦ ᖃᓄᖅᑑᕈᑎᒃᓴᖅᓯᐅᕐᓗᑕᓗ ᐃᓱᒪᒋᔭᐅᒐᔪᓐᖏᑦᑐᓂᒃ ᐃᒡᓗᑭᒃᓴᕐᓂᖅ 
ᐱᑕᖃᓐᖏᓐᓂᖅᓴᐅᓕᕈᓐᓇᕐᓂᐊᕐᒪᑦ, ᐃᒡᓗᑎᒍᑦ ᓇᖕᒥᓂᕆᔭᐅᔪᑎᒍᑦ ᐊᒻᒪᓗ ᐊᑐᖅᑐᐊᒐᒃᑯᑦ.  
 
ᒫᓐᓇᐅᔪᖅ, ᐊᖅᑯᑎᒋᓪᓗᑎᒃᑯᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ, ᓄᓇᕗᑦ ᒐᕙᒪᒃᑯᖏᑦ ᒫᓂ 4,000-ᖏᓐᓃᖅᑐᓂᒃ 
ᐃᒡᓗᓂᒃ ᐊᑐᖅᑐᐊᒐᕐᓂᒃ ᒪᑭᒪᐃᖃᑦᑕᖅᑐᑦ, ᐊᒻᒪᓗ ᐃᒡᓗᖁᑎᒋᔭᐅᔪᓕᒫᑦ ᑕᑯᓐᓇᕈᑦᑎᒍᑦ ᓇᑉᐸᓪᓗᐊᐸᓗᖏᑦ 
ᒐᕙᒪᒃᑯᓐᓄᑦ ᒪᑭᒪᑎᑕᐅᔪᑦ. ᓄᓇᕗᒻᒥᐅᓕᒫᑦ ᑕᑯᓐᓇᕈᑦᑎᒍᑦ 50 ᐳᓴᓐᑎᖏᓐᓃᑦᑐᑦ ᐃᒡᓗᓃᑦᑐᑦ 
ᐊᑐᖅᑐᐊᒐᐅᖃᑦᑕᖅᑐᓂᑦ. ᒫᓐᓇᐅᔪᖅ ᓄᓇᕗᒻᒥᐅᑦ ᒫᓂ $60 ᒥᓕᐊᓐᓂᒃ ᐊᕐᕌᒍᑕᒫᖅ ᑮᓇᐅᔭᖅᑖᖅᑎᑕᐅᖃᑦᑕᖅᑐᑦ 
ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓂᑦ, ᐊᑭᓪᓕᒋᐊᕈᑕᐅᔪᒃᓴᓂᒃ ᐊᐅᓚᑦᓯᓂᕐᒧᑦ ᒪᑭᒪᑎᑦᑎᓂᕐᒧᓪᓗ ᐊᑐᖅᑐᐊᒐᓂᒃ ᐃᒡᓗᓕᒃ 
ᓄᓇᕗᑦ ᐃᓗᐊᓂ. ᒪᒥᐊᓇᖅᑑᒐᓗᐊᖅ, ᐊᕐᕌᒍᓂ ᐊᒡᒋᖅᑐᓂ, ᑲᓇᑕᐅ ᒐᕙᒪᒃᑯᖏᓐᓂᓐᖔᖅᑐᑦ ᑮᓇᐅᔭᑦ  

ᒥᒃᖠᕙᓪᓕᐊᑎᑕᐅᖏᓐᓇᖃᑦᑕᕐᓂᐊᖅᑐᑦ ᐊᕐᕌᒍᑕᒫᖅ, ᒥᒃᖠᒋᐊᖅᑕᐅᓂᖅᐹᕆᓂᐊᖅᑕᖏᑦ ᐱᒋᐊᕐᓂᐊᖅᖢᑎᒃ 
ᑕᓪᓕᒪᓂᑦ ᖁᓕᓄᑦ ᐊᕐᕌᒍᓄᑦ ᐊᒡᒋᖅᑐᓄᑦ.  
 
ᓄᑖᓂᒃ ᑲᑐᔾᔨᖃᑎᒌᒍᑎᒃᓴᓂᒃ ᐋᖅᑭᒃᓯᔭᕆᐊᖃᓕᖅᑐᒍᑦ ᑲᓇᑕᐅ ᒐᕙᒪᒃᑯᖏᓐᓄᑦ ᑕᒪᒃᑯᐊ ᐊᑲᐅᓐᖏᓕᐅᕈᑏᑦ 
ᐋᖅᑭᖕᓂᐊᕐᒪᑕ ᑮᓇᐅᔭᖅᑖᕆᖃᑦᑕᖅᑕᕗᓪᓗ ᒥᒃᖠᕙᓪᓕᐊᑎᑕᐅᖏᓐᓇᕐᓂᐊᖅᐸᑕ, ᐊᒻᒪᓗ ᐃᒡᓗᑭᒃᓴᐃᓐᓇᕐᓂᖅ 
ᐋᖅᑭᒡᔫᒥᓂᐊᕐᒪᑦ ᑕᐃᒪᐃᖏᓐᓇᖅᓯᒪᓕᕋᑦᑕ ᐊᑯᓂᐊᓗᒃ ᓄᓇᓕᑦᑎᓐᓂ. 
 
ᐅᖃᖅᑏ, ᓄᓇᕗᒻᒥᐅᑦ ᐃᓱᒪᒋᔭᐅᓚᐅᖅᓯᒪᓐᖏᑦᑐᓂᒃ ᑲᑐᔾᔨᖃᑎᒌᖕᓂᒃᑰᖃᑦᑕᕆᐊᖃᓕᖅᑐᑦ ᑲᓇᑕᐅ 
ᒐᕙᒪᒃᑯᖏᓐᓄᑦ, ᐊᕕᒃᑐᖅᓯᒪᔪᓄᑦ, ᐅᑭᐅᖅᑕᖅᑐᒥᐅᑕᐅᖃᑎᑦᑎᓐᓄᑦ ᐊᒻᒪᓗ ᐊᓯᖏᓐᓄᑦ 
ᐅᑭᐅᖅᑕᖅᑐᒥᐅᑕᐅᖃᑎᑦᑎᓐᓄᑦ ᓄᓇᕐᔪᐊᑉ ᑲᔾᔨᖓᓂᕐᒥᐅᓄᑦ ᐊᒻᒪᓗ ᓄᓇᑖᕐᓂᒃᑯᑦ ᑎᒥᓐᖑᖅᑎᑕᐅᓯᒪᔪᓄᑦ 
ᐊᑲᐅᓐᖏᓕᐅᕈᑏᑦ ᐊᔾᔨᒌᑦ ᐋᖅᑭᐅᒥᔪᓐᓴᕐᓂᐊᕐᒪᑕ, ᐊᒻᒪᓗ ᐱᕕᑖᕆᔪᓐᓇᖅᑕᕗᑦ ᑕᒪᒃᑯᐊ 
ᐊᑐᓕᖅᑎᑦᑐᓐᓇᕐᓂᐊᕋᑦᑎᒍᑦ.  
 
ᓯᕗᓪᓕᖅᐹᑦ ᒪᓕᒐᓕᐅᖅᑏᑦ ᐃᒃᓯᕚᖅᑎᓪᓗᒋᑦ, ᐊᑕᐊᓯᐅᓐᖏᑦᑐᓂᒃ ᑕᑯᓯᒪᔪᒍᑦ ᐊᔾᔨᒌᓐᖏᑦᑐᓂᒃ 
ᑲᑐᔾᔨᖃᑎᒌᖕᓂᒃᑰᕈᑕᐅᔪᓂᒃ ᐊᒻᒪᓗ ᖃᐅᔨᓯᒪᓪᓗᑕ ᖃᓄᖅ ᐃᑲᔪᕐᓂᖃᓪᓚᕆᒃᓯᒪᓂᖏᓐᓂᒃ ᓄᓇᕗᒻᒧᑦ. ᐊᒃᑑᐸ 2002-
ᖑᑎᓪᓗᒍ, ᐊᖅᑯᑎᕐᔪᐊᕐᓄᑦ ᐊᖏᖃᑎᒌᒍᑎᒋᓚᐅᖅᑕᕗᑦ ᑲᓇᑕᐅ ᒐᕙᒪᒃᑯᖏᓐᓄᑦ ᐊᑎᓕᐅᖅᑕᐅᓚᐅᖅᓯᒪᔪᖅ 
ᓴᓪᓕᕐᓂ. ᑕᒪᓐᓇ ᑲᑐᔾᔨᖃᑎᒌᖕᓂᒃᑯᑦ ᐊᖏᕈᑦ ᐊᑐᐃᓐᓇᕈᐃᔾᔪᑕᐅᓚᐅᖅᑐᖅ $4.3 ᒥᓕᐊᓐᓂᒃ ᑲᓇᑕᐅ 
ᒐᕙᒪᒃᑯᖏᓐᓂᓐᖔᖅᑐᓂᒃ ᓄᒃᑕᐅᑎᓄᑦ ᐊᖏᕐᕋᔭᒡᕖᑦ ᐱᕈᓐᓇᒃᑕᐅᔪᓐᓇᕐᓂᐊᕐᒪᑕ ᓄᓇᕗᑦ ᐃᓗᐊᓂ. 
 
ᐊᕐᕌᒎᒃ ᒪᕐᕉᒃ ᐊᑐᖅᓯᒪᔭᑦᑎᓐᓂ, ᓄᓇᕗᒻᒥᐅᑦ $2 ᒥᓕᐊᓐ ᐅᖓᑖᓃᑦᑐᓂᒃ ᑮᓇᐅᔭᖅᑖᓚᐅᖅᑐᑦ ᓄᓇᓖᑦ ᐃᓗᐊᓃᑦᑐᑦ 
ᓱᓇᒃᑯᑖᓄᑦ ᐊᖏᕈᑎᑎᒍᑦ, ᐊᑐᖅᑕᐅᓂᐊᖅᑐᓂᒃ ᐊᔾᔨᒌᓐᖏᑦᑐᓄᑦ ᓄᓇᓖᑦ ᐃᓗᐊᓃᑦᑕᕆᐊᖃᖅᑐᓄᑦ, ᐊᒻᒪᓗ $5 
ᒥᓕᐊᓐᓂᒃ ᐱᓚᐅᕆᓪᓗᑎᒃ ᐊᕐᕌᒍᑦ ᑎᓴᒪᐅᓕᖅᑐᓂ ᐃᓕᓐᓂᐊᖅᑎᑕᐅᔭᕆᐊᓖᑦ ᓄᓇᓕᖕᓂ ᓄᓇᓂᒃ ᐊᐅᓚᑦᓯᔩᑦ 
ᐃᓕᓐᓂᐊᖅᑎᑕᐅᔪᓐᓇᕐᓂᐊᕐᒪᑕ. 
 
ᐊᕐᕌᒍᑦ ᑎᓴᒪᑦ ᐃᓗᐊᓂ $17 ᒥᓕᐊᓐᓂᒃ ᑮᓇᐅᔭᖅᑖᓚᐅᕐᒥᔪᒍᑦ ᑲᓇᑕᐅ ᒐᕙᒪᒃᑯᖏᓐᓂᑦ ᓄᓇᓕᖕᓂ ᓈᓚᐅᓯᕆᓕᕐᒧᑦ 
ᐊᑐᖅᑕᐅᔪᒃᓴᓂᒃ, ᐊᒻᒪᓗ $5 ᒥᓕᐊᑲᓴᖕᓂᒃ ᒥᕝᕕᖕᓂ ᐊᑭᑐᔪᓄᑦ ᐊᑐᖅᑐᒃᓴᓂᒃ, ᐊᖅᑯᑕᐅᓪᓗᓂ ᒥᕝᕕᖕᓂ ᐊᑭᑐᔪᓄᑦ 
ᐃᑲᔫᑏᑦ.  
 
ᑖᒃᑯᐊ ᑮᓇᐅᔭᑦ ᐊᒃᓱᐊᓗᒃ ᐃᑲᔫᑕᐅᒃᑲᓐᓂᖅᓯᒪᔪᑦ, ᑭᓯᐊᓂᑦᑕᐅᖅ ᑕᐃᒪᐃᒃᑲᓗᐊᖅᑎᓪᓗᒍ ᓱᓕ 
ᐃᑲᔪᖅᑕᐅᒃᑲᓐᓂᕆᐊᖃᖅᑐᒍᑦ ᐊᓐᖑᑎᔪᒪᓂᐊᕈᑦᑎᒍᑦ ᓄᓇᓕᖕᓂ ᑭᓐᖒᒪᔭᐅᔪᑦ. 
 
ᒪᕐᕉᖕᓂᒃ ᐊᖏᔫᖕᓂᒃ ᑲᑐᔾᔨᖃᑎᒌᖕᓂᒃᑰᖃᑎᖃᓕᕐᒥᔪᒍᑦ ᕿᒥᕐᕈᓇᒍᓐᓇᖅᓯᓂᐊᕋᑦᑕ ᖃᓄᑎᒋ 
ᑮᓇᐅᔭᖅᑐᖅᑎᒋᓂᐊᕐᒪᖔᖓ ᓴᓇᒍᑦᑕ ᒪᕐᕉᖕᓂᒃ ᐊᖅᑯᑏᖕᓂᒃ ᓄᓇᕘ ᐃᓗᐊᓂ. 
 
ᕿᖓᐅᒻᒥ ᑐᓚᒃᑕᕐᕕᒃ ᐊᒻᒪᓗ ᐊᖅᑯᑎᓕᕆᓂᖅ ᑲᔪᓯᑎᑕᐅᒃᑲᓐᓂᖅᓯᒪᓕᖅᑐᖅ ᐃᖅᑲᓇᐃᔭᖃᑎᒋᓪᓗᑎᒃᑯᑦ ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᖏᑦ, ᐃᑯᐱᒡᕕᓕᕆᔨᒃᑯᑦ, ᓄᓇᓕᖕᓂ ᒐᕙᒪᓕᕆᔨᒃᑯᑦ ᐊᒻᒪᓗ ᓄᒃᑕᐅᑎᓕᕆᔨᑦ ᐱᓕᕆᕝᕕᖓᑦ, 
ᐊᒻᒪᓗ ᓇᖕᒥᓂᖅᓱᖅᑐᑦ ᑲᒻᐸᓂᐅᔪᑦ. 
 
ᓄᓇᕗᑦ-ᒫᓂᑑᐸᓗ ᐊᖅᑯᓯᐅᕈᒪᓂᖓᑦᑕ ᖃᐅᔨᓴᖅᑕᐅᓂᖓ ᑲᑐᔾᔭᐅᔪᖅ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, 
ᒫᓂᑑᐸᒥᐅᓄᑦ ᐊᒻᒪᓗ ᓄᓇᓕᖕᓂ ᒐᕙᒪᓕᕆᓂᕐᒧᑦ ᓄᒃᑕᐅᑎᓕᕆᓂᕐᒧᓪᓗ ᐱᓕᕆᕝᕕᖓᓐᓄᑦ. 
 
ᑖᒃᑯᐊᒃ ᑕᒪᒃᑮᒃ ᑲᑐᔾᔨᖃᑎᒌᖕᓂᒃᑰᕈᑕᐅᔪᑦ ᐃᓚᐅᔭᕆᐊᖃᖅᑎᑦᑎᓪᓚᕆᒃᓯᒪᔫᒃ ᑲᓇᑕᐅ ᒐᕙᒪᒃᑯᖏᓐᓂᒃ ᐊᒻᒪᓗ 
ᐃᑲᔪᖅᓱᕐᓂᖏᓐᓂᒃ. 

ᒐᒐᕙᕙᒪᒪᒃᒃᑯᑯᑦᑦ  ᐊᐊᐅᐅᓚᓚᓂᓂᖏᖏᓐᓐᓂᓂᒃᒃ  ᐱᐱᐅᐅᓯᓯᕚᕚᓪᓪᓕᓕᖅᖅᑎᑎᑦᑦᑎᑎᒃᒃᑲᑲᓐᓐᓂᓂᕋᕋᓱᓱᐊᐊᕐᕐᓂᓂᖅᖅ 
 
ᐅᖃᖅᑏ, ᒫᓐᓇ ᐅᖃᐅᓯᖃᑲᐃᓐᓇᕐᓂᐊᓕᕐᒥᔪᖓ ᖃᓄᐃᓕᐅᖅᓯᒪᓕᕐᒪᖔᑦᑕ ᓯᕗᓪᓕᖅᐸᐅᓪᓗᑕ 
ᒪᓕᒐᓕᐅᖅᑎᐅᓪᓗᑕ, ᒐᕙᒪᒃᑯᑦ ᐊᐅᓚᓂᖏᑦ ᐃᖏᕐᕋᑦᑎᐊᕐᓂᖅᓴᐅᓕᕈᓐᓇᕐᓂᐊᕐᒪᑕ ᐊᒻᒪᓗ ᐊᑑᑎᖃᑦᑎᐊᕐᓂᖅᐹᒃᑯᑦ 
ᐊᑭᑭᓐᓂᖅᐹᒃᑯᑦ ᐊᐅᓚᓂᖃᕈᓐᓇᕐᓂᐊᕐᒪᑕ. 
 
ᐊᒃᓱᕉᑎᖃᐃᓐᓇᖅᓯᒪᖕᒥᔪᒍᑦ ᓯᐊᒻᒪᒃᑎᖅᓯᒪᔪᒥᒃ ᒐᕙᒪᖃᕈᒪᓪᓗᑕ, ᑖᓐᓇ ᓯᕗᓪᓕᐅᓪᓗᓂ ᓴᖅᑭᑕᐅᓚᐅᖅᓯᒪᖕᒪᑦ 
ᑐᓐᖓᕕᒋᔭᐅᓂᐊᖅᓯᓪᓚᕆᒃᖢᓂ ᓄᓇᕗᑦ ᒐᕙᒪᑖᓵᖏᓐᓄᑦ. ᖁᕕᐊᓱᒃᑐᖓ ᐅᓂᒃᑲᐅᓯᖃᕈᓐᓇᖅᓯᒐᒪ ᐊᕐᕌᒍᑦ ᑎᓴᒪᑦ 
ᐃᓗᐊᓂ, 429 ᐃᖅᑲᓇᐃᔮᑦ ᖁᓕᓄᑦ ᓄᓇᓕᖕᓄᑦ ᓯᐊᒻᒪᒃᑎᖅᑕᐅᓯᒪᓕᖅᑐᑦ ᓯᐊᒻᒪᒃᑎᕐᕕᐅᓂᐊᓚᐅᖅᑐᓄᑦ. 
 
ᓯᕗᒡᒍᑕᖅᑎᓄᑦ ᐊᒻᒪᓗ ᒐᕙᒪᐅᖃᑎᒌᓂᒃ ᑲᒪᔨᐅᔪᑦ ᐱᓕᕆᕝᕕᖕᒥ ᓯᐊᒻᒪᒃᑎᕆᔨᖏᑦ ᓴᓐᖏᔪᓪᓚᕆᐅᓚᐅᖅᓯᒪᔪᑦ 
ᑕᒪᓐᓇ ᐱᕙᓪᓕᐊᓂᖃᖅᑎᓪᓗᒍ. ᖁᔭᓐᓇᒦᕆᐊᖃᕐᒥᔭᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ, ᑎᒥᓐᖑᖅᑎᓯᒪᔭᖏᑦ ᐊᒻᒪᓗ 
ᒐᕙᒪᒃᑯᑦ ᖁᐊᐳᕇᓴᖁᑎᖏᑦ ᐃᓚᐅᓚᐅᖅᑐᑦ. 
 
ᓯᐊᒻᒪᒃᑎᕆᓯᒪᓪᓗᓂ ᓄᓇᓖᑦ ᓄᓇᓕᖁᑖᑕ ᐃᓗᐊᓂ ᓱᓇᒃᑯᑖᕆᔭᕆᐊᖃᖅᑕᖏᑦ ᐋᖅᑭᒃᓱᖅᑕᐅᓯᒪᓕᖅᑐᑦ ᐊᒻᒪᓗ 
ᑮᓇᐅᔭᓕᐅᕐᓂᕐᒧᑦ ᓴᖅᑭᑦᑎᔾᔪᑕᐅᓯᒪᓪᓗᓂ, ᐃᖅᑲᓇᐃᔮᓪᓗ ᐊᒻᒪᓗ ᐃᓕᓐᓂᐊᕈᑎᒃᓴᑦ ᓴᖅᑭᑕᐅᖃᑕᐅᒋᓪᓗᑎᒃ. 
 
ᓄᓇᕘᒥ ᐃᒡᓗᓕᕆᔨᕐᔪᐊᓂᒃ ᓴᖅᑭᑦᑎᓯᒪᓕᖅᑐᒍᑦ ᐃᒻᒥᒃᑰᖅᑐᒥᒃ, ᓄᓇᕗᒻᒥ ᐃᒡᓗᓕᕆᓂᖅ ᐱᔭᕆᐊᑐᑎᓪᓗᒍ ᐊᒻᒪᓗ 
ᐱᕐᔪᐊᖑᑎᓪᓗᒍ ᓵᓐᖓᔭᐅᑦᑎᐊᕈᓐᓇᕐᓂᐊᕐᒪᑦ ᐊᒻᒪᓗ ᐱᓕᕆᐊᕆᔭᐅᑦᑎᐊᕐᓗᓂ. 
 
ᐊᕐᕌᓂ, ᐃᖅᑲᓇᐃᔭᖅᑎᓄᑦ ᐃᒡᓗᓕᕆᔩᑦ ᑕᕝᕗᖓ ᐃᒡᓗᓕᕆᔨᕐᔪᐊᒃᑯᓐᓄᑦ ᑐᓐᓂᖅᑯᑎᒋᓚᐅᕐᒥᔭᕗᑦ, ᐃᓕᓴᖅᓯᓯᒪᒐᑦᑕ 
ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ ᐊᒃᓱᐊᓗᒃ ᐊᒃᑐᐃᓂᖃᓪᓚᕆᒃᓯᒪᖕᒪᑕ ᐃᒡᓗᓕᕆᓂᕐᒥᒃ ᓄᓇᕘᓕᒫᒥ. 
 
ᓴᖅᑭᑦᑎᓚᐅᕐᒥᔪᒍᑦ ᓄᓇᕘᒥ ᖃᐅᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖏᓐᓂᒃ. ᒫᓐᓇᕋᑖᖑᓚᐅᖅᑐᖅ, ᑐᓴᖅᑎᑦᑎᓚᐅᕐᒥᔪᒍᑦ 
ᐸᕐᓇᐅᓯᐅᒃᑲᓐᓂᖅᓯᒪᓂᑦᑎᓐᓂᒃ ᑲᑎᖅᓱᐃᔪᒪᓪᓗᑕ ᐊᖏᓂᖅᐹᓂᒃ ᐆᒻᒪᖅᑯᑎᓕᕆᓂᕐᒧᑦ ᑐᕌᖓᔪᓂᒃ, ᑖᓐᓇᓗ 
ᑕᐃᔭᐅᖃᑦᑕᕐᓂᐊᖅᖢᓂ ᖁᓪᓕᕐᒥᒃ. ᑖᓐᓇ ᓄᑖᖅ ᑯᐊᐳᕇᓴᓐᖑᖅᑎᑕᕗᑦ ᐃᓗᓕᖃᕐᓂᐊᖅᑐᖅ ᓄᓇᕗᒻᒥ 
ᖃᐅᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖏᓐᓂᒃ ᐊᒻᒪᓗ ᐅᖅᓱᐊᓗᓕᕆᔨᓂᒃ, ᑖᒃᑯᐊ ᒫᓐᓇᐅᔪᖅ ᓴᓇᔪᓕᕆᔨᒃᑯᑦ 
ᐃᓗᐊᓃᖃᑕᐅᖕᒪᑕ. 
 
ᑖᒃᑯᐊ ᓄᑖᑦ ᑯᐊᐳᕇᓴᐃᑦ ᐃᖏᕐᕋᑦᑎᐊᕐᓂᖅᓴᒃᑯᑦ ᐆᒻᒪᖅᑯᑎᓕᕆᓂᕐᒥᒃ ᐊᐅᓚᑦᓯᓂᐊᖅᑐᑦ ᓄᓇᕗᒻᒥ, ᐃᓚᓕᐅᖢᒍ 
ᐆᒻᒪᖅᑯᑎᓂᒃ ᐱᐅᖅᓱᐊᕐᓂᕐᒥᒃ ᐊᒻᒪᓗ ᐆᒻᒪᖅᑯᑏᑦ ᒫᓐᓇ ᐊᑐᖅᑕᐅᓐᖏᑦᑐᑦ ᐊᑐᖅᑕᐅᓕᕈᓐᓇᕐᓂᐊᕐᓂᖏᓐᓂᒃ.  
 
ᑎᓴᒪᑦ ᐊᕐᕌᒍᑦ ᐊᓂᒍᖅᓯᒪᓕᖅᑐᓂ, ᐊᒃᓱᕉᑎᖃᓪᓚᕆᓚᐅᕐᒥᔪᒍᑦ ᑐᓐᖓᕕᖃᑦᑎᐊᖅᑐᓂᒃ ᐃᖅᑲᓇᐃᔭᖅᑎᑦ 
ᑲᑐᔾᔨᖃᑎᒋᖏᑦᑎᒍᑦ ᑐᓐᖓᕕᒋᔭᐅᑦᑎᐊᕐᓂᐊᖅᑐᓂᒃ ᐊᒻᒪᓗ ᑐᓐᖓᑦᑎᐊᖅᑐᓂᒃ ᐃᖅᑲᓇᐃᔭᕐᕕᖕᓂᒃ ᐋᖅᑭᒃᓯᔪᒪᓪᓗᑕ. 
 
ᑕᐃᒪᓐᖓᓂᑦ ᐊᐃᕐᕆᓕ 1, 1999-ᒥᓂᑦ, ᒪᕐᕉᖕᓂᒃ ᓄᑖᖕᓂᒃ ᑳᓐᑐᕌᓂᒃ ᐋᔩᖃᑎᒌᖕᓂᒃᑰᖃᑎᖃᖅᓯᒪᓕᖅᑐᒍᑦ ᓄᓇᕗᒻᒥ 
ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᐊᑕᐅᓯᖅ ᐊᖏᕈᑦ ᐋᔩᖃᑎᒌᖕᓂᒃᑰᕈᑎᒋᓯᒪᓕᖅᖢᑎᒃᑯᑦ ᓄᓇᕗᒻᒥ 
ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ. 
 
ᐊᑯᓂᐊᓗᒃ ᐱᓕᕆᐊᕆᔭᐅᓯᒪᓕᖅᑐᒥᒃ ᐊᔾᔨᒌᓂᒃ ᐊᑭᓕᖅᓱᐃᖃᑦᑕᕆᐊᖃᕐᓂᕐᒧᑦ ᑐᕌᖓᔪᓂᒃ ᐊᑭᓕᖅᓯᓯᒪᓕᖅᑐᒍᑦ 
ᐊᒻᒪᓗ ᖁᓄᔪᕐᓂᐊᖅᑕᐅᖃᑦᑕᖅᑐᕕᓃᑦ ᐱᓂᕐᓗᒃᑕᐅᓚᐅᖅᓯᒪᔪᑦ ᐊᑭᓕᖅᓯᒪᓕᖅᖢᑎᒃᑯᑦ. ᑕᒪᒃᑮᒃ ᐋᖅᑭᒃᑕᐅᓯᒪᓕᕐᒪᑕ 
ᐊᒃᓱᐊᓗᒃ ᐃᖢᐊᖅᓯᕚᓪᓕᐅᑕᐅᓂᐊᓕᖅᑐᖅ ᑐᒡᓕᐊᓂ ᒪᓕᒐᓕᐅᖅᑎᓐᖑᕐᓂᐊᖅᑐᓄᑦ, ᐅᖁᒪᐃᑦᑑᓚᐅᕐᒪᑕ ᑕᒪᒃᑯᐊ 
ᑮᓴᐅᔭᖅᑎᒍᑦ ᐊᒻᒪᓗ ᐊᑭᓕᖅᑕᐅᔭᕆᐊᖃᕈᓐᓃᖅᖢᑎᒃ ᑕᐃᒃᑯᐊ ᐊᒃᑐᖅᑕᐅᓚᐅᖅᓯᒪᔪᑦ. ᐃᓚᐃᓐᓇᖅᓱᐃᓇᑕ 
ᒪᑐᐃᖓᑦᑎᐊᖅᖢᑕᓗ ᓄᓇᕗᒻᒥᐅᓂᒃ ᐊᑭᓕᖅᓯᓚᐅᖅᓯᒪᖕᒥᔪᒍᑦ ᒑᓯᓖᕐᓗᒃ ᐱᔾᔪᑎᒋᓪᓗᑎᒃᑯᑦ. ᑕᒪᒃᑯᐊᖑᑎᓪᓗᒍ,  

ᐊᖏᖅᓯᒪᓂᖅᐳᑦ ᐊᑐᖅᖢᑎᒃᑯᑦ ᑕᒪᒃᑯᐊ ᑲᔪᓯᑎᓯᒪᔭᕗᑦ, ᐊᑭᓕᒃᓵᓗᖕᓂᒡᓗ ᑐᓐᓂᖅᑯᑎᖃᔾᔮᓐᖏᖢᑕ, 
ᐱᔭᕇᖅᓯᒪᓐᖏᑦᑐᓂᒡᓗ ᑐᓐᓂᖅᑯᑎᖃᔾᔮᓐᖏᖢᑕ ᑐᒡᓕᐊᓂ ᒪᓕᒐᓕᐅᖅᑎᐅᓂᐊᖅᑐᓄᑦ. 
 
ᐊᖏᖅᓯᒪᖕᒥᔪᒍᑦ ᐱᒋᐊᖅᑎᑦᑎᔪᒪᓪᓗᑕ ᒐᕙᒪᒃᑯᑦ ᐃᓗᐊᓃᑦᑐᓂᒃ ᐱᓕᕆᐊᓐᖑᖅᑎᑕᐅᓯᒪᔪᓂᒃ ᕿᒥᕐᕈᓇᒍᒪᓪᓗᑕ, 
ᖃᐅᔨᓴᕈᓐᓇᕐᓂᐊᕋᑦᑎᒍᑦ ᐱᓕᕆᐊᓐᖑᖅᑎᑕᐅᓯᒪᔪᑦ ᐊᒻᒪᓗ ᐱᔨᑦᑎᕈᑏᑦ ᒐᕙᒪᒃᑯᓐᓄᑦ ᐊᑐᐃᓐᓇᕈᖅᑎᑕᐅᓯᒪᕙᒃᑐᑦ. 
ᐱᔭᕇᖅᓯᓯᒪᓕᖅᑐᒍᑦ ᐅᓄᖅᑐᓂᒃ ᐱᓕᕆᐊᓐᖑᖅᑎᑕᐅᓯᒪᔪᑦ ᖃᓄᐃᑦᑑᖕᒪᖔᖏᓐᓂᒃ ᐊᒻᒪᓗ 
ᐊᒃᓱᕉᑎᒌᓐᓇᕐᓂᐊᖅᖢᒍ ᐃᖏᕐᕋᑦᑎᐊᕐᓂᖅᓴᐅᔪᓐᓇᕐᓂᐊᕐᒪᑕ ᐊᒻᒪᓗ ᐊᑑᑎᖃᑦᑎᐊᕐᓂᖅᐹᒃᑯᑦ 
ᐃᖏᕐᕋᔪᓐᓇᕐᓂᐊᕐᒪᑕ ᓄᓇᕗᒻᒥᐅᑦ ᑭᓐᖒᒪᔭᖏᑦ ᐃᓱᒪᒋᓗᒋᑦ. 
 
ᑕᒪᓐᓇ ᕿᒥᕐᕈᓇᖕᓂᖅ, ᑐᑭᒧᐊᒃᑎᑕᐅᓚᐅᖅᑐᖅ ᓯᕗᒡᒍᑕᖅᑎᑦ ᐊᒻᒪᓗ ᒐᕙᒪᐅᖃᑎᒌᑦ ᐱᓕᕆᕝᕕᖓᓐᓄᑦ ᐊᒻᒪᓗ 
ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᓐᓄᑦ, ᐱᔭᕇᓕᖅᑐᖅ ᐊᒻᒪᓗ ᖃᐅᔨᔭᕗᑦ ᒪᓕᒐᓕᐅᖅᑎᒃᑯᓐᓄᑦ ᓴᖅᑭᑕᐅᓂᐊᖅᖢᑎᒃ 
ᑕᖅᑭᓂ ᐊᒡᒋᖅᑐᓂ. 
 
ᐃᓚᓯᐅᖅᑲᕐᓂᐊᖅᑐᒍᑦ ᑭᐅᑦᑕᕐᓂᖅ ᐊᒻᒪᓗ ᐱᓕᕆᐊᓐᖑᖅᑎᑕᐅᓯᒪᔪᑦ ᓴᖅᑭᑕᐅᓯᒪᖃᑦᑕᕐᓂᖏᑦ 
ᐊᑑᑎᖃᑦᑎᐊᕐᓂᖅᐹᒃᑯᑦ ᐋᖅᑭᒃᓯᒪᓂᐊᕐᒪᑕ. ᑕᒪᓐᓇ ᐊᖏᖅᓯᒪᔭᕗᑦ ᓴᓐᖏᒃᑎᒃᑲᓐᓂᐅᑕᐅᓂᐊᖅᑐᖅ 
ᑮᓇᐅᔭᓕᕆᔾᔪᑎᑎᒍᑦ ᐊᒻᒪᓗ ᐱᓕᕆᐊᑦ ᐊᐅᓚᑕᐅᓂᖏᑦᑎᒍᑦ, ᑭᐅᑦᑕᕐᓂᒃᑯᓪᓗ, ᐊᒻᒪᓗ 
ᕿᒥᕐᕈᓇᒃᑕᐅᖃᓯᐅᔾᔭᐅᓂᐊᖅᖢᑎᒃ ᑭᓱᓕᒫᑦ ᐊᐅᓚᖃᑦᑕᖅᑕᕗᑦ, ᐃᓚᓕᐅᖢᒋᑦ ᒐᕙᒪᒃᑯᑦ ᑯᐊᐳᕇᓴᖁᑎᖏᑦ. 
 
ᑕᒪᑐᒧᖓ ᐱᓕᕆᐊᕆᔭᑦᑎᓐᓄᑦ ᐱᕐᔪᐊᖑᓂᖅᐹᖑᓂᐊᖅᑐᖅ ᑐᓴᐅᒪᔾᔪᑎᓕᕆᓂᕐᒧᑦ ᑐᕌᖓᔪᑦ ᐊᐅᓚᑕᐅᔾᔪᓯᖏᑦ. 
ᑕᒪᓐᓇ ᐊᐅᓚᑕᐅᔾᔪᓯᖅ ᐊᑐᕐᓗᒍ ᓴᐳᒻᒥᐅᓯᖅᑕᐅᓯᒪᑦᑎᐊᒃᑲᓐᓂᓕᕐᓂᐊᖅᑐᑦ ᑐᓴᐅᒪᔾᔪᑏᑦ ᐊᑐᖅᑐᓪᓚᕆᐅᔪᑦ 
ᐃᑲᔫᑕᐅᖃᑦᑕᖅᑐᒃᓴᑦ ᐃᓱᒪᓕᐅᕈᒋᔭᕆᐊᖃᖃᑦᑕᖅᑕᑦᑎᓐᓄᑦ. 
 
ᐱᐱᓕᓕᕆᕆᐊᐊᓐᓐᖑᖑᖅᖅᑎᑎᑕᑕᐅᐅᓯᓯᒪᒪᔪᔪᑦᑦ  ᐱᐱᕐᕐᔪᔪᐊᐊᖑᖑᓂᓂᖅᖅᐹᐹᑦᑦ 
 
ᐅᖃᖅᑏ, ᓂᓪᓕᐅᑎᖃᑲᐃᓐᓇᕈᒪᔪᖓ ᐊᓯᖏᓐᓂᒃ ᐱᔭᕇᖅᑕᐅᓯᒪᓂᑯᓂᒃ ᓯᕗᓪᓕᖅᐹᓄᑦ ᒪᓕᒐᓕᐅᖅᑎᓄᑦ ᓄᓇᕗᑦ 
ᒐᕙᒪᒃᑯᖏᓐᓄᑦ, ᐱᓗᐊᖅᖢᒋᑦ ᑕᐃᒃᑯᐊ ᐃᑲᔪᕐᓂᖃᓪᓚᕆᖕᓂᐊᖅᑐᑦ ᐃᓄᖕᓄᑦ ᐊᒻᒪᓗ ᖃᑕᓐᖑᑎᒌᓄᑦ. 
 
ᐋᓐᓂᐊᖃᕐᓇᓐᖏᑦᑐᓕᕆᓂᒃᑯᑦ ᓴᐳᒻᒥᐅᓯᖅᓯᓯᒪᔾᔪᑏᑦ: 
 
• ᐋᓐᓂᐊᕕᖕᒥᒃ ᓄᑖᒥᒃ ᓴᓇᕙᓪᓕᐊᓕᖅᑐᒍᑦ ᑲᖏᖅᖠᓂᕐᒥ. ᐊᒻᒪᓗᒃᑲᓐᓂᖅ, ᐃᖅᑲᓇᐃᔭᖃᑎᖃᐃᓐᓇᖅᑐᒍᑦ 

ᕿᑎᕐᒥᐅᑦ ᐊᒻᒪᓗ ᕿᑭᖅᑖᓗᖕᒥᐅᑦ ᑮᓇᐅᔭᓕᐅᕋᓱᐊᖅᑎᖏᓐᓂᒃ ᓴᓇᔪᓐᓇᕐᓂᐊᕋᑦᑕ ᓄᑖᒥᒃ ᐋᓐᓂᐊᕕᖕᒥ 
ᐃᖃᓗᒃᑑᑦᑎᐊᓂ ᐊᒻᒪᓗ ᓄᑖᒥᒃ ᐋᓐᓂᐊᕕᓕᐅᕐᓂᐊᕋᑦᑕ ᐃᖃᓗᖕᓂ. ᑖᒃᑯᐊ ᐋᓐᓂᐊᕖᑦ $80 ᒥᓕᐊᓐ 
ᐅᖓᑖᓄᑦ ᐊᑭᖃᕐᓂᐊᖅᑐᑦ. ᐃᒡᓗᓕᒑᕐᔪᖕᒥ ᑎᒥᒥᒍᑦ ᐃᓱᒪᒥᒍᓪᓗ ᐊᔪᕈᑎᓕᖕᓄᑦ ᑲᒪᕝᕕᒃᓴᖃᖅᑎᓪᓗᒍ, 
ᐊᒻᒪᓗ ᐊᐅᔭᖅ ᐱᒋᐊᕐᓂᐊᖅᖢᑕ, ᓱᓇᒃᑯᑖᖃᐅᑦᑎᐊᖅᑐᒥᒃ ᐋᓐᓂᐊᕕᓕᐅᖅᓯᒪᖕᒥᔪᒍᑦ ᐊᕐᕕᐊᓂ, 
ᒪᑐᐃᓚᐅᖅᓯᒪᔪᒥ 2001-ᖑᑎᓪᓗᒍ, ᐊᒻᒪᓗ ᒥᑦᑎᒪᑕᓕᖕᒥ ᐃᒡᓗᓕᖕᒥᓗ ᐋᓐᓂᐊᕖᖕᓂᒃ ᓄᑖᓂᒃ 
ᓴᓇᓂᐊᖅᖢᑕ, ᑕᐃᒪᐃᓕᖓᓕᖅᐸᓪᓗ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᒪᔾᔪᓯᕆᔭᐅᔪᑦ ᐊᒃᓱᐊᓗᒃ 
ᐱᕚᓪᓕᕐᓂᐊᖅᑐᑦ ᓄᓇᕗᒻᒥ. 

• ᐃᕐᓂᓱᒃᓰᔨᑦ ᐃᓕᓐᓂᐊᕈᑎᒃᓴᖏᑦ ᓴᖅᑭᑕᐅᓚᐅᖅᑐᖅ ᐃᓕᓐᓂᐊᖅᑎᑕᐅᖃᑦᑕᕈᓐᓇᕐᓂᐊᕐᒪᑕ ᐊᒻᒪᓗ 
ᐱᔪᓐᓇᐅᑎᓕᖕᓂᒃ ᐃᕐᓂᓱᒃᓰᔨᖃᕐᓂᐊᕋᑦᑕ. ᑲᖏᖅᖠᓂᕐᒥ ᐃᕐᓂᓱᒃᓰᕕᒃ ᓯᕗᓪᓕᐅᓪᓗᓂ ᑕᐃᒪᐃᑦᑑᔪᖅ. 
ᐊᓯᖏᓐᓄᑦ ᓄᓇᓕᖕᓄᑦ ᓯᐊᒻᒪᒃᑎᕈᒪᓂᐊᖅᑕᕗᑦ ᑕᒪᓐᓇ ᓄᓇᕗᒻᒥ, ᒫᓐᓇᓗ ᑕᒪᓐᓇ ᕿᒥᕐᕈᓇᒃᖢᑎᒃᑯᑦ 
ᐱᓕᕆᐊᕆᓇᓱᓕᖅᖢᑎᒃᑯᓪᓗ ᖃᐅᔨᒪᔭᐅᒃᑲᓐᓂᓕᕐᓂᐊᕐᒪᑦ ᐃᕐᓂᓱᒃᓰᖃᑦᑕᕐᓂᕐᒧᑦ ᐱᔨᑦᑎᕈᑎᓂᒃ 
ᐱᑕᖃᕐᓂᖓᓂᒃ. 

 
>>ᐸᑦᑕᑐᖅᑐᑦ 

• ᑕᓚᕖᓴᒃᑯᑦ ᐃᓅᓕᓴᐃᔾᔪᓰᑦ ᐱᔨᑦᑎᕈᑏᑦ 15-ᓄᑦ ᓄᓇᓕᖕᓄᑦ ᑐᓯᒪᓕᖅᑐᑦ ᓄᓇᕗᒻᒥ, 
ᑕᐃᒪᐃᑦᑐᓐᓇᖅᓯᒪᓪᓗᑎᒡᓗ $3.7 ᒥᓕᐊᓐᓂᒃ ᓇᓕᖅᑯᐊᕇᓐᖑᖅᑎᓯᒪᔪᓂᒃ ᑮᓇᐅᔭᖅᑖᕈᓐᓇᓚᐅᕋᑦᑕ ᑲᓇᑕᐅ 
ᒐᕙᒪᒃᑯᖏᓐᓂᑦ. 

• ᓄᓇᕗᒻᒥ ᑕᕝᕚᑭᑐᖅᑕᐃᓕᒪᓂᖅ ᐋᖅᑭᒃᑕᐅᓚᐅᖅᓯᒪᔪᖅ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 
ᐱᓕᕆᕝᕕᖏᑦᑎᒍᑦ, ᐃᓚᓕᐅᖢᒋᑦ ᒪᓕᒐᒃᓴᑦ ᓂᐅᕐᕈᑎᖃᖅᑎᑦᑎᑦᑕᐃᓕᒪᔾᔪᑏᑦ, ᓴᖅᑭᔮᖅᑎᑦᑎᓂᖅ ᐊᒻᒪᓗ 
ᐊᑐᐃᓐᓇᕈᐃᓯᒪᓂᖅ ᑕᕝᕚᑭᓂᒃ ᐅᑭᐅᑭᓗᐊᖅᑐᓄᑦ. 

 
>>ᐸᑦᑕᑐᖅᑐᑦ 
 
ᐃᒡᓗᑦ ᐊᑭᑭᓐᓂᖅᓴᐃᑦ ᐊᑐᐃᓐᓇᕈᒃᑲᓐᓂᕋᓱᒃᖢᑎᒍᑦ: 
• ᑮᓇᐅᔭᓂᒃ ᐃᓕᓯᒃᑲᓐᓂᓚᐅᖅᑐᒍᑦ ᓄᓇᕗᒻᒥ ᓇᖕᒥᓂᒃᓴᒥᒃ ᓂᐅᕕᕐᓗᓂ ᑮᓇᐅᔭᑦ ᓴᒡᕙᖅᑕᐅᖅᑳᕆᐊᓖᑦ 

ᐃᑲᔫᑎᒃᓴᖏᓐᓄᑦ, ᐊᒻᒪᓗ ᐋᖅᑭᒃᓯᓚᐅᖅᖢᑕ ᐃᖅᑲᓇᐃᔭᖅᑎᓄᑦ ᓇᖕᒥᓂᖅᑖᕆᔭᐅᔪᓐᓇᖅᑐᓂᒃ ᐃᒡᓗᓂᒃ 
ᑲᑎᓐᖓᔪᓂᒃ, ᐊᒻᒪᓗ ᓄᑖᓂᒃ ᓴᖅᑭᑦᑎᓚᐅᕆᓪᓗᑕ ᐃᒡᓗᒥᒃ ᐊᑐᖅᑐᐊᖅᑐᑦ ᓇᖕᒥᓂᖅᑖᕈᒪᓂᕐᒧᑦ 
ᐃᑲᔫᑎᒃᓴᖏᓐᓂᒃ, ᓇᖕᒥᓂᖅ ᐃᒡᓗᑖᕈᒪᔪᑦ ᐱᕕᖃᖅᑎᑕᐅᒃᑲᓐᓂᕈᓐᓇᕐᓂᐊᕐᒪᑕ. 

• ᓄᑖᓂᒃ ᐃᒡᓗᓂᒃ ᐊᑐᖅᑐᐊᖅᑐᓄᑦ ᐊᑭᓕᖅᓱᐃᓂᐅᖃᑦᑕᖅᑐᓄᑦ ᐋᖅᑭᒋᐊᖅᓯᒪᔪᓂᒃ ᐊᑐᓕᖅᑎᑦᑎᓚᐅᖅᑐᒍᑦ 
ᑕᒪᑐᒪᓂ ᐊᕐᕌᒍᒋᓚᐅᖅᑕᑦᑎᓐᓂ. 

 
ᐅᖃᖅᑏ, ᐃᓕᓐᓂᐊᒃᑲᓐᓂᕐᓂᕐᒥᒃ ᑲᔪᓯᑎᑦᑎᒃᑲᓐᓂᕈᒪᒧᑦ: 
• ᓄᓇᕗᒻᒥ ᐃᓕᓴᖅᑐᑦ ᑮᓇᐅᔭᖅᑎᒍᑦ ᐃᑲᔫᓯᐊᖅᑖᕆᖃᑦᑕᖅᑕᖏᑦ ᕿᒥᕐᕈᓇᒃᑕᐅᓚᐅᖅᑎᓪᓗᒋᑦ, 

ᑮᓇᐅᔭᖅᑖᕆᔭᐅᖃᑦᑕᖅᑐᑦ ᐅᓄᖅᓯᒋᐊᖅᑕᐅᓚᐅᖅᑐᑦ ᑐᓂᔭᐅᓪᓗᑎᒡᓗ 250 ᐅᖓᑖᓃᑦᑐᓄᑦ ᐃᓕᓴᖅᑐᓄᑦ 
ᓄᓇᑖᖃᑕᐅᓯᒪᔪᓄᑦ ᖁᑦᑎᖕᓂᖅᓴᒧᑦ ᐃᓕᓐᓂᐊᕆᐊᖅᑐᓄᑦ. 

 
>>ᐸᑦᑕᑐᖅᑐᑦ 
 
• ᐃᑲᔪᖅᓱᐃᓚᐅᖅᑐᒍᑦ ᓴᖅᑭᑕᐅᓇᓱᓕᖅᑎᓪᓗᒋᑦ ᐊᒻᒪᓗ ᐱᕙᓪᓕᐊᑎᑕᐅᓇᓱᓕᖅᑎᓪᓗᒋᑦ ᐊᑭᑦᓯᕌᑉ 

ᒪᓕᒐᕐᓂᐊᕐᓂᕐᒥᒃ ᐃᓕᓐᓂᐊᖅᑎᑦᑎᔪᒪᓂᖅ, ᑕᒪᓐᓇᓗ ᓴᖅᑭᑕᐅᓚᐅᖅᓯᒪᓪᓗᓂ ᑲᑐᔾᔨᖃᑎᒌᖕᓂᒃᑰᖅᖢᑎᒃ 
ᒐᕙᒪᒃᑯᑦ, ᐊᑭᑦᓯᕌ ᑲᑎᒪᔨᖏᑦ, ᕕᒃᑑᕆᔭᐅ ᓯᓚᑦᑐᖅᓴᕐᕕᒡᔪᐊᖓᑦ ᐊᒻᒪᓗ ᓄᓇᕗᒻᒥ ᓯᓚᑦᑐᖅᓴᕐᕕᒃ. 

• ᐋᓐᓂᐊᓯᐅᖅᑎᒃᓴᐅᓂᕐᒧᑦ ᐃᓕᓐᓂᐊᕈᑦ ᓴᖅᑭᑕᐅᓚᐅᖅᓯᒪᔪᖅ ᐃᓄᖕᓂᒃ ᐋᓐᓂᐊᓯᐅᖅᑎᖃᕈᓐᓇᕐᓂᐊᕋᑦᑕ 
ᑭᓐᖒᒪᔭᐅᔪᓪᓗ ᓄᓇᕗᒻᒥᐅᓄᑦ ᓴᖅᑭᑕᐅᔪᓐᓇᕐᓂᐊᕐᒪᑕ. ᐃᓕᓐᓂᐊᕈᑎᒃᓴᓕᐅᕐᓂᖅ ᑐᕌᖓᓗᐊᖅᑐᖅ 
ᐅᔾᔨᕈᓱᒋᐊᖃᕐᓂᕐᒥᒃ ᐅᐱᒋᔭᕆᐊᖃᕐᓂᕐᒥᓗ ᐃᓄᐃᑦ ᐱᖅᑯᓯᖏᓐᓂᒃ, ᐊᒻᒪᓗ ᐃᓄᐃᑦ ᐋᓐᓂᐊᓯᐅᖅᑏᑦ 
ᓄᓇᕗᒻᒥ ᓯᕗᓕᖅᑎᐅᔪᒃᓴᓐᖑᖅᑎᑦᑐᒪᔭᕗᑦ. 

 
>>ᐸᑦᑕᑐᖅᑐᑦ 
 
• ᒪᕐᕉᖕᓂᒃ ᐃᓕᓐᓂᐊᓯᓐᓈᕐᓗᑎᒃ ᐃᓕᓐᓂᐊᕈᑎᓂᒃ ᐱᒋᐊᖅᑎᑦᑎᓯᒪᓕᖅᑐᒍᑦ, ᐃᓄᐃᑦ 

ᐊᖓᔪᖅᑳᓐᖑᕆᐅᖅᓴᕐᓂᕐᒧᑦ ᐃᓕᓐᓂᐊᕈᑎᖏᑦ ᐊᒻᒪᓗ ᑮᓇᐅᔭᓕᕆᔨᒃᓴᐅᓂᕐᒧᑦ ᐃᓕᓐᓂᐊᕈᑏᑦ, ᑕᒪᒃᑯᐊ 
ᒪᒃᑯᒃᑐᑦ ᓄᓇᑖᖃᑕᐅᓯᒪᔪᑦ ᑕᒪᒃᑯᓄᖓ ᐃᖅᑲᓇᐃᔮᓂᒃ ᐱᔪᒪᕚᓪᓕᕈᓐᓇᕐᓂᐊᕐᒪᑕ ᒐᕙᒪᒃᑯᓐᓄᓪᓗ 
ᐃᖅᑲᓇᐃᔭᕈᒪᓂᐊᕐᒪᑕ. 

 
ᑮᓇᐅᔭᓕᐅᕋᓱᐊᕈᑏᑦ ᐱᕙᓪᓕᐊᑎᑕᐅᓇᓱᖕᓂᖏᓐᓂᒃ ᐃᑲᔪᖅᓱᕈᒪᒧᑦ: 
• ᐃᑯᐱᒡᕕᓕᕆᔨᒃᑯᑦ, ᐱᖃᑎᖃᖅᖢᑎᒃ ᓄᓇᕗᑦ ᑐᓐᖓᕕᒃᑯᓐᓂᒃ ᐊᒻᒪᓗ ᐃᓄᓕᕆᔨᑐᖃᒃᑯᓐᓂᒃ, ᑲᓇᑕᒥ 

ᑲᑎᒪᕕᒡᔪᐊᖅᑏᑦ ᑲᑎᒪᔨᖏᓐᓂᒃ ᑎᓕᓯᓚᐅᖅᑐᑦ ᐋᖅᑭᒃᓱᐃᖁᔨᓪᓗᑎᒃ ᓴᖅᑭᑦᑎᖁᓪᓗᒋᓪᓗ ᓄᓇᕗᒻᒥ 
ᑮᓇᐅᔭᓕᐅᕋᓱᐊᕐᓂᕐᒧᑦ ᖃᓄᐃᓕᖓᓂᖓ, ᑖᒃᑯᑎᒎᓇᕐᓗ ᕿᒥᕐᕈᓇᑦᑎᐊᖅᖢᑎᒃ ᑮᓇᐅᔭᓕᐅᕈᑎᒋᔪᓐᓇᖅᑕᕗᑦ 
ᑮᓇᐅᔭᓕᐅᕈᑎᒋᔭᕗᓪᓗ ᐊᒻᒪᓗ ᓇᓗᓇᐃᔭᐃᓪᓗᑎᒃ ᑮᓇᐅᔭᓕᐅᕈᑎᒋᒃᑲᓐᓂᕈᓐᓇᖅᑕᑦᑎᓐᓂᒃ. 

• ᐱᓕᕆᕝᕕᒃ ᓴᖅᑭᑦᑎᓚᐅᕐᒥᔪᖅ ᓄᓇᕗᒻᒥ ᑮᓇᐅᔭᓕᐅᕋᓱᐊᕐᓂᕐᒧᑦ ᑐᑭᒧᐊᕈᑎᑦ ᐃᓗᓕᒃᓴᖏᓐᓂᒃ, 
ᑭᖑᓂᑦᑎᐊᖓᒍᓪᓗ ᓴᖅᑭᑕᐅᓕᓚᐅᖅᓯᒪᓪᓗᓂ ᓇᐅᔮᑦ ᐊᖏᕈᑎᖏᓐᓂᒃ. 

• ᓄᓇᕗᑦ ᐅᔭᕋᖕᓂᐊᕐᕕᓕᕆᔨᖏᑦ, ᐅᔭᕋᒃᓴᖅᓯᐅᕐᓂᖅ ᐊᒻᒪᓗ ᓄᓇᒥᐅᑕᓂᒃ ᓄᓇᓐᖑᐊᓕᕆᓂᕐᒧᑦ ᐅᓂᒃᑳᑦ 
ᓴᖅᑭᑕᐅᓚᐅᖅᓯᒪᔪᑦ ᐱᖃᑎᒋᓪᓗᒃᑯᑦ ᓄᓇᕗᑦ ᑐᓐᖓᕕᒃᑯᑦ, ᐃᓄᓕᕆᔨᑐᖃᒃᑯᑦ, ᐊᒻᒪᓗ ᑲᓇᑕ-ᓄᓇᕗᑦ 
ᓄᓇᓐᖑᐊᓕᕆᕝᕕᖓᑦᑕ ᑎᑎᕋᕐᕕᖓᑦ. 

• ᐱᓕᕆᕝᕕᒃ ᐃᖅᑲᓇᐃᔭᖃᑎᖃᕐᒥᔪᖅ ᓄᓇᕗᑦ ᑐᓐᖓᕕᒃᑯᓐᓂᒃ, ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, 
ᓄᓇᓕᖕᓂᒃ ᐊᒻᒪᓗ ᓇᖕᒥᓂᖅ ᐱᓯᓂᓯᖃᖅᑐᓂᒃ, ᐋᖅᑭᒃᓱᐃᔪᓐᓇᕐᓂᐊᕐᒪᑕ ᓯᕗᒧᑦ ᑮᓇᐅᔭᓕᐅᕋᓱᐊᕈᑏᑦ 
ᑐᑭᒧᐊᒍᑎᖏᓐᓂᒃ. ᑕᒪᓐᓇ ᑐᑭᒧᐊᕈᑏᑦ ᑐᓐᖓᕕᓕᐅᕈᑕᐅᓂᐊᖅᑐᖅ ᐅᑭᐅᖅᑕᖅᑐᒥ 
ᑮᓇᐅᔭᓕᐅᕋᓱᐊᕈᑕᐅᓂᐊᖅᑐᓂᒃ ᐊᕐᕌᒍᑦ ᐊᕙᑎ ᐊᒡᒋᖅᑐᓂ. 

• ᐊᕐᕌᒍᒋᓚᐅᖅᑕᑦᑎᓐᓂ, ᐅᔭᕋᒃᓴᖅᓯᐅᕐᓂᕐᒥᒃ ᐃᓕᓐᓂᐊᕐᓂᕐᒥᒃ ᐱᑕᖃᓚᐅᖅᑐᖅ ᓄᓇᓕᖕᓂ 13-ᓂ, 
ᐱᔭᕇᖅᓯᔪᓪᓗ 143-ᖑᓚᐅᖅᖢᑎᒃ. 

 
>>ᐸᑦᑕᑐᖅᑐᑦ 
 
• ᓄᓇᕗᑦ ᐃᓚᐅᖏᓐᓇᖅᓯᒪᔪᑦ ᑲᓇᑕᒥᐅᑦ ᓄᓇᖅᑲᑎᒋᓐᖏᑕᒥᖕᓄᑦ ᐳᓛᕆᐊᕌᖓᑦ, ᓯᕗᓕᖅᑎ ᐅᑲᓕᖅ 

ᓯᕗᒡᒍᑕᖅᑎᒋᔭᐅᓪᓗᓂ ᓴᖅᑭᔮᖅᑎᑦᑎᔨᒋᔭᐅᖃᑦᑕᖅᑐᖅ ᓄᓇᕗᒻᒥ ᐅᔭᕋᒃᓯᐅᖅᐸᓪᓕᐊᑐᐃᓐᓇᓕᕐᓂᖏᓐᓂᒃ, 
ᐃᖃᓗᓕᕆᓂᕐᒥᒃ, ᕿᓰᑦ ᐊᒥᓪᓗ, ᓂᕿᓕᕆᓂᕐᒥᒃ ᐊᒻᒪᓗ ᐳᓚᕋᖅᑐᓕᕆᓂᒃᑯᑦ ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ. 

• ᐊᓯᖏᑦ ᑮᓇᐅᔭᓕᐅᕋᓱᐊᕐᓂᒃᑯᑦ ᑲᑐᔾᔨᖃᑎᒌᖕᓂᒃᑰᖃᑎᒋᔭᕗᑦ ᕿᑭᖅᑖᓗᖕᒥ ᐃᖃᓗᓕᕆᓂᕐᒧᑦ ᑲᑎᒪᔩᑦ, 
ᑰᑕᑖᕆᔭᐅᓚᐅᖅᑐᖅ ᕿᑭᖅᑖᓘᑉ ᐊᑯᑭᑦᑐᓪᓗ ᓄᓇᖓᑕ ᐃᑭᕋᓴᖓᓂ ᐃᓚᐅᕝᕕᒋᔪᓐᓇᕐᓂᐊᕋᑦᑎᒍᑦ, ᐊᒻᒪᓗ 
ᓄᓇᕗᑦ ᑐᓐᖓᕕᒃᑯᑎᒍᑦ ᐊᖏᕈᑏᑦ ᐊᒃᑐᐃᓂᖃᕐᓂᐊᖅᑐᑦ ᐃᑲᔫᓯᐊᖅᑖᖃᑦᑕᕐᓂᒃᑯᑦ ᒥᕐᖑᐃᖅᓯᕖᑦ 
ᓴᖅᑭᑕᐅᕙᓪᓕᐊᑎᓪᓗᒋᑦ ᓄᓇᕗᒻᒥ. 

 
ᐱᖅᑯᓯᕗᑦ ᐃᑲᔪᖅᓱᕈᒪᓪᓗᑎᒃᑯᑦ: 
• ᐃᓐᓇᕐᓄᑦ ᒪᒃᑯᒃᑐᓄᓪᓗ ᑲᑎᒪᕕᒡᔪᐊᕐᓂᐅᔪᓂᒃ ᑮᓇᐅᔭᖃᖅᑎᑦᑎᖃᑦᑕᖅᓯᒪᔪᒍᑦ, ᐊᒻᒪᓗ ᐃᓐᓇᐃᑦ 

ᓄᓇᕗᒻᒥᐅᑦ ᓄᓇᕕᖕᒥᐅᓪᓗ ᑕᐅᖅᓰᓂᖏᑦ, ᐊᒻᒪᓗ ᐊᕐᕌᒍᑕᒫᖅᓯᐅᑏᑦ ᐃᓐᓇᕐᓄᑦ ᒪᒃᑯᒃᑐᓄᓪᓗ 
ᑲᑎᓐᓂᐅᓚᐅᖅᑐᖅ ᐃᒡᓗᓕᖕᒥ. 

• ᓄᓇᑦᓯᐊᕐᒥᐅᑦ ᒐᕙᒪᒃᑯᖏᑦ ᐋᔩᖃᑎᒌᖕᓂᒃᑰᖃᑎᒋᓚᐅᖅᑕᕗᑦ ᐱᖅᑯᑐᖃᐃᑦ ᐊᕕᒃᑕᐅᓇᓱᖕᓂᐊᖅᑎᓪᓗᒋᑦ, 
ᒫᓐᓇ ᐱᖁᑎᑐᖃᕗᑦ ᔭᓗᓇᐃᕝ ᐃᑦᑕᕐᓂᓴᖃᕐᕕᖓᓐᓃᒻᒪᑕ. 

• ᐱᖅᑯᓯᓕᕆᓂᕐᒧᑦ, ᐅᖃᐅᓯᓕᕆᓂᕐᒧᑦ, ᐃᓐᓇᕐᓄᑦ ᐊᒻᒪᓗ ᒪᒃᑯᒃᑐᓄᑦ ᐱᓕᕆᕝᕕᒃ ᐅᓕᕐᓂᓴᐃᕈᑎᓂᒃ 
ᐋᖅᑭᒃᓱᖅᑕᐅᖏᓐᓇᖃᑦᑕᕐᓂᐊᖅᑐᓂᒃ ᐱᕙᓪᓕᐊᑎᑦᑏᓐᓇᖅᑐᑦ, 40,000-ᖑᓕᖅᖢᑎᒃ ᐅᖃᐅᓯᖅᑕᐃᑦ 
ᕿᓈᔭᐅᔪᓐᓇᖅᑐᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐊᒻᒪᓗ ᐅᐃᕖᑎᑐᑦ. ᑖᒃᑯᐊ ᓄᓇᕗᒻᒥ ᐅᓕᕐᓂᓴᐃᕈᑏᑦ, 
ᐊᓱᐃᓛᖕᒥᒃ ᑕᐃᒎᓯᓖᑦ, ᑲᓇᑕᓕᒫᒥ ᓇᓗᓇᐃᒃᑯᑕᖅᑖᕈᑕᐅᓚᐅᖅᑐᖅ ᐃᓱᒪᓇᓐᖏᑦᑐᓂᒃ ᓴᖅᑭᑦᑎᓂᕐᒧᑦ 
ᐱᔨᑦᑎᕋᕐᓂᕐᒧᓪᓗ ᐱᔾᔪᑎᒋᓪᓗᒋᑦ. 

• ᓄᓇᕗᒻᒥ ᒪᒃᑯᒃᑐᑦ ᑲᓇᑕᐅ ᓯᓚᑖᓅᕈᑎᖏᓐᓄᑦ ᐱᓕᕆᐊᓐᖑᖅᑎᑕᐅᓯᒪᔪᖅ ᐊᕐᕌᓂ ᐊᕙᑎᓂᒃ ᓄᓇᕗᒻᒥᐅᓂᒃ 
ᖃᓪᓗᓈᑦ ᓄᓇᖓᓐᓄᐊᕈᑕᐅᓚᐅᖅᑐᖅ ᐃᖅᑲᓇᐃᔮᒃᓴᓂᒃ ᐱᔪᒥᒋᔭᕐᒥᓂᒃ 
ᐃᓱᒪᒃᓴᖅᓯᐅᕈᑎᖃᒃᑲᓐᓂᕈᓐᓇᕐᓂᐊᕐᒪᑕ ᐊᒻᒪᓗ ᐱᖅᑯᓯᖃᑎᒋᓐᖏᑕᒥᖕᓂᒃ ᐅᔾᔨᖅᓱᓕᕐᔫᒥᓂᐊᕐᒪᑕ. 

 
ᓄᓇᓕᖕᓂ ᐊᑦᑕᓇᔾᔭᐃᖅᓯᓯᒪᓂᖅ ᓴᖅᑭᑎᒃᑲᓐᓂᕋᓱᒃᖢᑎᒃᑯᑦ: 
• ᐸᓖᓯᒃᑯᑦ ᐱᔨᑦᑎᕈᑎᖏᑦ ᐅᓄᖅᓯᒋᐊᖅᓯᒪᔭᕗᑦ ᓄᓇᓕᖕᓂ, ᓇᐅᔮᓂ ᓄᑖᒥᒃ ᒪᑐᐃᖅᓯᓪᓗᑕ ᐊᒻᒪᓗ 

ᒪᑐᐃᒃᑲᓐᓂᖅᖢᑎᒃᑯᑦ ᐸᓖᓯᖃᕐᕖᑦ ᐊᐅᓱᐃᑦᑐᕐᒥ, ᑭᒻᒥᕈᕐᒥ ᐊᒻᒪᓗ ᑰᒑᕐᔪᖕᒥ. 
 
>>ᐸᑦᑕᑐᖅᑐᑦ 
 
ᖃᑕᓐᖑᑎᒌᑦ ᐊᒻᒪᓗ ᐃᓄᐃᑦ ᐃᑲᔪᒃᑲᓐᓂᕈᒪᓪᓗᑎᒃᑯᑦ: 
• ᐃᓕᓐᓂᐊᖅᑐᓕᕆᔨᒃᑯᑦ ᐸᐃᕆᕕᖕᓂ ᕿᒥᕐᕈᓇᖕᓂᖏᑦ ᐱᔭᕇᖅᑕᐅᓚᐅᖅᑐᖅ. ᑕᐃᒪᐃᓚᐅᕐᓂᖓᓄᑦ, 

ᓚᐃᓴᑖᖅᓯᒪᔪᑦ ᐸᐃᕆᕖᑦ ᐅᓄᖅᓯᒋᐊᖅᑕᐅᒃᑲᓐᓂᓚᐅᖅᑐᑦ 30-ᒥᑦ 47-ᒧᑦ, ᐊᒻᒪᓗ ᓱᕈᓰᑦ ᐅᓄᕐᓂᖏᑦ 
ᐅᓄᖅᓯᒋᐊᖅᑕᐅᓪᓗᑎᒃ 691-ᒥᑦ 990-ᒧᑦ. 

>>ᐸᑦᑕᑐᖅᑐᑦ 
 
• ᑮᓇᐅᔭᖅᑖᕆᔭᐅᔪᒃᓴᓂᒃ ᐋᖅᑭᒃᓱᐃᓚᐅᖅᓯᒪᖕᒥᔪᒍᑦ ᐊᑭᓕᕈᓐᓇᕐᓂᐊᕋᑦᑎᒍᑦ ᑕᐃᒃᑯᐊ ᐃᓄᐃᑦ 

ᐊᐅᓚᐅᔾᔮᖃᑦᑕᓚᐅᖅᑐᑦ ᒑᓯᓖᕐᓗᒃ ᐱᔾᔪᑕᐅᓪᓗᓂ. ᐅᓪᓗᒥᒧᑦ ᑎᑭᖢᒍ, 100 ᑮᓇᐅᔭᓂᒃ ᐅᑎᕐᕕᐅᔪᒪᔪᑦ 
ᑕᑕᑎᕆᐊᓕᖕᓂᒃ ᐱᔭᕇᖅᓯᓯᒪᓕᖅᑐᑦ. 

  
ᑮᑮᓇᓇᐅᐅᔭᔭᓕᓕᕆᕆᓂᓂᕐᕐᒧᒧᑦᑦ  ᖃᖃᓄᓄᐃᐃᓕᓕᖓᖓᓕᓕᕐᕐᓂᓂᕗᕗᑦᑦ  22000022--22000033--ᒥᒥ 
 
ᐅᖃᖅᑏ, ᐅᓂᒃᑲᐅᓯᖃᒐᓛᑲᐃᓐᓇᕐᓂᐊᓕᖅᑐᖓ ᑮᓇᐅᔭᑎᒍᑦ ᖃᓄᐃᓕᖓᓚᐅᕐᒪᖔᑦᑕ 2002-2003-ᒥ 
ᑮᓇᐅᔭᓕᕆᓐᓇᐅ ᐊᕐᕌᒍᖓᓂ. 
 
ᐊᒃᑑᐸ 2002 ᑮᓇᐅᔭᓕᕆᓂᕐᒧᑦ ᖃᓄᐃᓕᖓᓕᕐᓂᕗᑦ ᐅᖃᐅᓯᕆᓪᓗᒋᑦ, ᓄᓇᕗᒻᒥ ᑮᓇᐅᔭᓕᕆᓂᒃᑯᑦ 
ᓴᓐᖐᒃᑎᑉᐹᓪᓕᖅᓯᒪᔪᖅ ᑕᐃᒪᓐᖓᓂᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᓕᕆᓚᐅᖅᓯᒪᒐᑦᑕ ᐊᐃᕐᕆᓕᐅᓚᐅᖅᑐᒥ. 
 
ᑕᐃᒪᐃᔾᔪᑎᓕᒃ ᒪᕐᕉᖕᓂᒃ ᐱᔾᔪᑎᖃᖅᖢᓂ. ᑮᓇᐅᔭᑦ ᐃᓯᖅᐸᓪᓕᐊᔪᑦ ᐊᑐᕈᒫᕐᓂᐊᖅᑐᓕᐊᕆᓚᐅᖅᑕᑦᑎᓐᓂ 
ᐊᑦᑎᖕᓂᖅᓴᐅᓂᖏᓐᓄᑦ, ᐊᒻᒪᓗ ᑮᓇᐅᔭᖅᑐᖅᑐᑦ ᐅᓄᖅᓯᒋᐊᕐᓂᖏᓐᓄᑦ 
 
 ᑲᑎᓕᒫᕐᓗᒋᑦ ᑮᓇᐅᔭᑦ ᐃᓯᕐᓂᐊᕋᓱᒋᓚᐅᖅᑕᕗᑦ 2002-2003-ᒥ ᐋᖅᑭᒋᐊᖅᑕᐅᓯᒪᓕᖅᑐᑦ 
ᐅᓄᕈᓐᓃᖅᐹᓪᓕᖅᑎᓯᒪᓕᖅᖢᑎᒃ $728.5 ᒥᓕᐊᓐᓂᑦ $745.5 ᒥᓕᐊᓐᓄᑦ, ᑕᐃᒪᐃᔾᔪᑎᖃᖅᖢᓂᓗ 
ᐅᓄᓐᖏᓐᓂᖅᓴᐅᓕᕐᒪᑕ ᓅᑕᐅᔪᑦ ᐊᑭᓕᖅᓱᖅᑕᐅᔪᑦ ᑲᓇᑕᐅ ᒐᕙᒪᒃᑯᖏᓐᓂᑦ. 
 
ᑮᓇᐅᔭᖅᑎᒍᑦ ᐊᖏᕈᑎᓂᑦ ᑮᓇᐅᔭᖅᑖᕆᖃᑦᑕᖅᑕᕗᑦ ᒥᒃᖠᕚᓪᓕᖅᓯᒪᓕᖅᑐᑦ $26.3 ᒥᓕᐊᓐᖑᖅᖢᑎᒃ, ᓇᖕᒥᓂᖅ 
ᑮᓇᐅᔭᑦ ᐃᓯᖅᐸᓪᓕᐊᔪᑦ ᐊᒻᒪᓗ ᐊᓯᖏᑦ ᑲᓇᑕᐅ ᒐᕙᒪᒃᑯᖏᓐᓂᓐᖔᖅᑐᑦ ᐅᓄᖅᓯᒋᐊᖅᖢᑎᒃ $8.2 ᒥᓕᐊᓐᓂᒃ ᐊᒻᒪᓗ 
$1.2 ᒥᓕᐊᓐᓂ, ᑐᖏᓕᕇᒃᖢᑎᒃ, ᑕᐃᒪᓐᖓᓂᑦ ᑮᓇᐅᔭᑦ ᐊᑐᕈᒫᖅᑐᓕᕆᓚᐅᖅᓯᒪᒐᑦᑕ. 
 
ᓄᓇᕗᑦ 2002-2003-ᒥ ᐱᒋᐊᓚᐅᖅᑐᑦ ᑲᑎᖅᓱᖅᓯᒪᔪᓂᒃ ᐊᐅᓚᔾᔪᑎᓄᑦ ᐊᒥᐊᒃᑯᖃᖅᖢᑎᒃ $96.2 ᒥᓕᐊᓐᓂᒃ. 
ᑕᐃᒪᐃᔾᔪᑎᖃᓗᐊᖅᑐᖅ ᐊᑕᐅᓯᐊᖅᖢᑎᒃ ᐊᑐᓐᖏᓗᐊᖅᑐᖃᓚᐅᕐᒪᑦ ᐊᒻᒪᓗ ᐅᓄᖅᓯᒋᐊᓚᐅᕐᒪᑕ ᑲᓇᑕᐅ 
ᒐᕙᒪᒃᑯᖏᓐᓂᓐᖔᖅᑐᑦ 1999-2000 ᐊᒻᒪᓗ 2001-2002 ᐊᕐᕌᒍᖏᓐᓂ. ᑕᒪᒃᑯᐊ ᐊᒥᐊᒃᑯᑦ ᒐᕙᒪᒃᑯᓐᓂᒃ 
ᐊᑐᖅᑎᑦᑎᔪᓐᓇᖅᓯᓚᐅᖅᑐᑦ ᐊᑭᑐᔪᖅᑐᕈᑎᒃᓴᓂᒃ ᐊᒻᒪᓗ ᐊᓯᖏᓐᓂᒃ ᑮᓇᐅᔭᖅᑐᕋᔭᖅᑐᓂᒃ, ᑮᓇᐅᔭᑦ 
ᐃᓯᖅᐸᓪᓕᐊᔪᓂᑦ ᑕᒪᑐᒪᓂ ᐊᕐᕌᒍᒋᔭᑦᑎᓐᓂ. 
 
ᐊᐃᕐᕆᓕᒥ ᑮᓇᐅᔭᑦ ᐊᑐᕈᒫᕐᓂᐊᖅᑐᓕᕆᓚᐅᕋᑦᑕ, ᑐᑭᒧᐊᕈᑎᒃᓴᓄᑦ ᑮᓇᐅᔭᓂᒃ ᐃᓕᓯᓚᐅᓐᖏᓐᓂᑦᑎᓐᓂ, 
ᐊᐅᓚᔾᔪᑎᓄᑦ ᐊᒥᐊᒃᑯᖃᕐᓂᐊᕋᓱᒋᓚᐅᖅᓯᒪᔪᒍᑦ $1.5 ᒥᓕᐊᓐᓂᒃ. ᒫᓐᓇ $82.0 ᒥᓕᐊᓐᓂᒃ ᐊᐅᓚᑦᑎᔾᔪᑎᓄᑦ 
ᐊᑭᓕᒃᓴᖃᕐᓂᐊᕋᓱᒋᓕᖅᑐᒍᑦ, 2002-2004-ᒧᑦ ᐊᒥᐊᒃᑯᕗᑦ ᓄᐊᓯᒪᔭᕗᑦ ᒥᒃᖠᒋᐊᕐᓂᐊᓕᖅᖢᑎᒃ $14.2 ᒥᓕᐊᓐᓂᒃ 
ᐊᕐᕌᒍ ᐃᓱᐊ ᑎᑭᑉᐸᑦ. 
 
ᑮᓇᐅᔭᑦ ᐃᓯᖅᐸᓪᓕᐊᓂᐊᕋᓱᒋᔭᕗᑦ ᒥᒃᖠᒃᑲᓐᓂᖅᐸᑕ $17.0 ᒥᓕᐊᓐᓂᒃ ᑕᒪᑐᒧᖓ ᐊᓯᔾᔨᕐᓂᕐᒧᑦ, ᐊᒻᒪᓗ 
ᐊᖏᖅᑕᐅᓯᒪᔪᑦ ᑮᓇᐅᔭᖅᑐᕈᑎᒃᓴᐃᑦ ᐃᓚᒋᐊᕈᑏᑦ $57.0 ᒥᓕᐊᓐᖑᕐᓗᑎᒃ. ᐊᒥᐊᒃᑯᖏᑦ ᑕᐃᒪᐃᔾᔪᑎᖃᖅᑐᑦ 
ᐊᓯᔾᔨᕐᓂᐅᔪᓄᑦ ᐊᓯᖏᓐᓄᑦ ᐃᓚᒋᐊᕈᑕᐅᔭᕆᐊᖃᓚᐅᖅᑐᓄᑦ ᐊᒻᒪᓗ ᐃᓚᒋᐊᕈᑏᑦ ᐊᑐᓐᖏᑦᑐᕕᓂᐅᔪᓂᒃ. 
 
$80.5 ᒥᓕᐊᓐᖑᓂᐊᕋᓱᒋᓚᐅᖅᑕᕗᑦ ᐅᓄᖅᓯᒋᐊᕐᓂᖏᑦ ᑮᓇᐅᔭᖅᑐᕈᑎᓄᑦ ᑕᐃᒪᓐᖓᓂᑦ ᑮᓇᐅᔭᑦ 
ᐊᑐᕈᒫᕐᓂᐊᖅᑐᓕᕆᓚᐅᖅᓯᒪᒐᑦᑕ, $51.6 ᒥᓕᐊᓐ ᐊᑐᓚᐅᖅᑕᕗᑦ ᐊᑭᑐᔪᓄᑦ ᐊᒻᒪᓗ $5.3 ᒥᓕᐊᓐ ᐊᐅᓚᔾᔪᑎᓄᑦ 
ᑮᓇᐅᔭᖅᑐᕈᑏᑦ. ᖄᒃᑲᓐᓂᐊᒍᑦ $23.6 ᒥᓕᐊᓐ ᐃᓚᒋᐊᕈᑎᓄᑦ ᑮᓇᐅᔭᑦ ᐃᓱᒪᒃᓴᖅᓯᐅᕈᑕᐅᓂᐊᖅᑐᑦ ᑕᒪᑐᒪᓂ 
ᒪᓕᒐᓕᐅᖅᑏᑦ ᑲᑎᒪᕕᒡᔪᐊᕐᓂᖓᓐᓂ. ᑮᓇᐅᔭᖅᑐᖅᑐᑦ ᐊᖏᖅᑕᐅᓯᒪᔪᑦ ᐅᓪᓗᒥᒧᑦ ᑎᑭᖢᒍ ᐅᑯᓂᖓ ᐃᓚᖃᖅᐳᑦ: 

• $16.4 ᒥᓕᐊᓐ ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ; 
• $5.9 ᒥᓕᐊᓐ ᐱᖓᓱᓄᑦ ᐋᓐᓂᐊᕕᒃᓴᓄᑦ; 
• $4.0 ᒥᓕᐊᓐ ᑮᓇᐅᔭᖃᖅᑎᑦᑐᓐᓇᕐᓂᐊᕋᑦᑎᒍᑦ ᑕᒪᑐᒪᓂ ᐊᕐᕌᒍ ᐃᖃᓗᖕᓂ ᐃᓗᐃᒃᑲᓂᒃ 

ᑮᓇᐅᔭᖃᖅᑎᑦᑎᓂᕐᒧᑦ ᐊᖏᕈᑎᓄᑦ; 
• $3.7 ᒥᓕᐊᓐ ᒥᑦᑎᒪᑕᓕᐅ ᑯᕕᒃᑕᕐᕕᒃᓴᖓᓐᓄᑦ; 
• $1.6 ᒥᓕᐊᓐ ᐊᑐᓕᖅᑎᑦᑐᓐᓇᕐᓂᐊᕋᑦᑎᒍᑦ ᒑᓯᓖᕐᓗᖕᒧᑦ ᑮᓇᐅᔭᓂᒃ ᐅᑎᖅᑎᑦᑎᔭᕆᐊᖃᕐᓂᕐᒧᑦ ᐸᕐᓇᐅᑦ; 
• $1.7 ᒥᓕᐊᓐ ᖃᒪᓂᑦᑐᐊᕐᒥ ᐃᓕᓐᓂᐊᕐᕕᒃᓴᒧᑦ; 
• $1.3 ᒥᓕᐊᓐ ᓄᓇᕗᒻᒥ ᓯᓚᑦᑐᖅᓴᕐᕕᐅ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ ᐅᓄᖅᓯᒋᐊᖅᑕᐅᔪᓐᓇᕐᓂᐊᕐᒪᑕ;  
• $1.4 ᒥᓕᐊᓐ ᑮᓇᐅᔭᖃᖅᑎᑦᑎᔪᓐᓇᕐᓂᐊᕋᑦᑕ ᓯᕗᓪᓕᖅᐹᒧᑦ ᐊᕐᕌᒍᒻᒧᑦ ᐊᑐᓕᖅᑎᓪᓗᒍ ᓄᓇᕗᒻᒥ ᐃᓕᓴᐃᔩᑦ 

ᑲᑐᔾᔨᖃᑎᒌᖏᑦᑕ ᐊᖏᕈᑎᒋᓚᐅᖅᑕᖏᑦ; ᐊᒻᒪᓗ  
• $1.4 ᒥᓕᐊᓐ ᑐᓂᓯᖃᑕᐅᔪᓐᓇᕐᓂᐊᕋᑦᑕ ᐊᖅᑯᑎᕐᔪᐊᓕᕆᓂᕐᒧᑦ ᐊᖏᕈᑎᑦ ᐃᓗᐊᓃᑦᑐᓂᒃ. 
 
$23.6 ᒥᓕᐊᓐ ᐃᓚᒋᐊᕈᑏᑦ ᒪᓕᒐᓕᐅᖅᑎᒃᑯᓐᓄᑦ ᑕᒪᑐᒪᓂ ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ 
ᐃᓱᒪᒃᓴᖅᓯᐅᕈᑎᒋᔭᕆᐊᖃᕐᓂᐊᖅᑕᖏᑦ, ᐅᑯᓂᖓ ᐃᓚᖃᖅᐳᑦ: 
• $10.0 ᒥᓕᐊᓐ ᑮᓇᐅᔭᖃᖅᑎᑦᑎᔪᓐᓇᕐᓂᐊᕋᑦᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 

ᐱᓕᕆᕝᕕᖓᓐᓂᒃ ᐊᐅᓚᑕᐅᖏᓐᓇᕈᓐᓇᕐᓂᐊᕐᒪᑕ ᐱᓕᕆᐊᓐᖑᖅᑎᑕᐅᓯᒪᔪᑦ ᓴᖅᑭᔮᖅᐸᒌᖅᑐᑦ; 
• $6.0 ᒥᓕᐊᓐ ᓂᐅᕕᕈᓐᓴᕐᓂᐊᕋᑦᑎᒍᑦ ᓯᕗᒧᒻᒥᒃ ᐊᑎᓕᒃ ᐃᒡᓗ;  
• $4.7 ᒥᓕᐊᓐ ᑮᓇᐅᔭᓂᒃ ᐅᑎᖅᑎᑦᑎᔪᓐᓇᕐᓂᐊᕋᑦᑕ ᐊᒻᒪᓗ ᐲᔭᐃᔪᓐᓇᕐᓂᐊᕋᑦᑕ ᒑᓯᓖᕐᓗᖕᒥᒃ; 
• $1.6 ᒥᓕᐊᓐ ᑲᒪᒋᔪᓐᓇᕐᓂᐊᕋᑦᑎᒍᑦ ᒫᓐᓇᕈᓘᓚᐅᖅᑐᖅ ᐃᑭᑦᑐᖃᓚᐅᖅᑎᓪᓗᒍ ᑲᖏᖅᑐᒑᐱᖕᒥ ᐊᒻᒪᓗ 

ᓇᐅᔮᓂ; ᐊᒻᒪᓗ 
• $800,000 ᐃᖅᑲᖅᑐᐃᕕᓕᕆᔨᒃᑯᓐᓄᑦ ᑮᓇᐅᔭᖅᑐᕈᑎᒃᑲᓐᓂᕕᓂᖏᓐᓄᑦ ᐱᔾᔪᑎᓖᑦ ᑎᒍᔭᐅᓯᒪᔪᓄᑦ ᐊᒻᒪᓗ 

ᐃᖅᑲᖅᑐᐃᕕᓕᕆᓂᒃᑯᑦ ᐱᔨᑦᑎᕈᑎᓄᑦ. 
 
ᑮᓇᐅᔭᖅᑐᕈᑎᒃᓴᓄᑦ ᐸᕐᓇᐅᑎᑦ 2003-2004 
 
ᐅᖃᖅᑏ, ᒫᓐᓇᐅᔪᖅ ᐅᖃᐅᓯᖃᕐᓂᐊᓕᖅᑐᖓ ᑮᓇᐅᔭᖅᑐᕈᑎᒃᓴᓄᑦ ᐸᕐᓇᐅᑎᐅᔪᓂᒃ ᓄᓇᕗᒥ ᑕᓪᓕᒪᒋᓕᖅᑕᖓᓄᑦ 
ᐊᕐᕌᒍᒧᑦ ᐊᐅᓚᔾᔪᑎᐅᓂᐊᖅᑐᑦ. 
 
ᓄᓇᕗᒥᐅᑦ ᓂᕆᐅᒃᐳᑦ ᓄᐊᑦᓯᓂᐊᕋᓱᒋᓪᓗᑎᒃ $805 ᒥᓂᐊᓐᓂᒃ ᑮᓇᐅᔭᐃᑦ ᐃᓯᖅᐸᓪᓕᐊᓂᖏᑎᒍᑦ ᓇᑭᕈᓘᔭᖅ 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ ᐃᓗᐊᓂ, ᑖᒃᑯᐊᓗ 8 ᐳᓴᓐᒥᒃ ᐅᓄᕐᓯᒋᐊᕐᓯᒪᓪᓗᑎᒃ ᐊᕐᕌᓂᓂᑦ ᐊᑐᕈᒫᑕᖃᓚᐅᕐᒪᑕ 
$745.5 ᒥᓕᐊᓐᓂᒃ. ᑖᒃᑯᐊ ᐱᖃᓯᐅᔾᔨᓪᓗᑎᒃ $33.9 ᒥᓕᐊᓐᓂᒃ ᐅᓄᕐᓯᒋᐊᖅᖢᑎᒃ ᑮᓇᐅᔭᐃᑦ ᐃᓯᖅᐸᓪᓕᐊᕙᒃᑐᑦ 
ᑕᐃᑲᓐᖓᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐱᖃᑦᑕᖅᑕᕗᑦ ᐊᖏᖃᑎᒌᒍᑎᖏᓐᓂᑦ ᐅᓄᖏᓐᓂᖅᐸᐅᔪᑦ $9.0 ᒥᓕᐊᓐ 
ᓄᑖᖑᓪᓗᑎᒃ ᑮᓇᐅᔭᐃᑦ ᓂᕆᐅᒋᔭᕗᑦ ᑕᐃᑲᓐᖓᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᖏᖃᑎᒌᒍᑕᐅᔪᓂᑦ. ᓄᓇᕗᑦ 
ᑖᓯᔭᐃᓂᒃᑯᑦ ᐊᒻᒪᓗ ᓇᖕᒥᓂᖅ ᑮᓇᐅᔭᓕᐅᕈᑎᒋᓂᐊᖅᑕᖏᑦ ᒥᒃᓴᐅᓴᒃᑕᐅᓯᒪᕗᑦ $11.3 ᒥᓕᐊᓐᓂᒃ 
ᐅᓄᕐᓂᖅᓴᐅᓂᐊᕋᓱᒋᔭᐅᓪᓗᑎᒃ ᐊᕐᕌᓂᓂᑦ ᑮᓇᐅᔭᖅᑐᕈᑎᒃᓴᖏᓐᓂᑦ. ᐸᕐᓇᒃᑕᐅᓯᒪᔪᑦ ᐊᑭᓕᐅᑕᐅᓂᐊᖅᖢᑎᒃ 
ᓂᕆᐅᒋᔭᐅᕗᑦ $843.1 ᒥᓕᐊᓐᖑᓂᐊᕋᓱᒋᔭᐅᓪᓗᑎᒃ. ᑖᒃᑯᐊ ᓴᖅᑭᑦᑐᑦ ᐋᖅᑭᒋᐊᖅᑕᐅᓯᒪᖏᑦᑐᓂᑦ 
ᐊᑭᓕᒃᓴᕆᔭᐅᔪᓂᑦ $38.6 ᒥᓕᐊᓐᓂᑦ. 
 
ᑕᐃᒪᓕ ᐋᖅᑭᒋᐊᖅᑕᐅᓚᐅᖅᑎᓪᓗᒋᑦ ᒥᒃᓴᐅᓴᒃᑕᐅᓯᒪᔪᑦ ᐊᑐᖏᓐᓂᑰᔪᑦ ᐊᕐᕌᓂᓴᐃᑦ $27.0 ᒥᓕᐊᓐᖑᓪᓗᑎᒃ, 
ᐊᐅᓚᔾᔪᑎᓄᑦ ᐊᑭᓕᓴᐃᑦ ᐊᕐᕌᒍᒧᑦ 2003-2004-ᒧᑦ ᓂᕆᐅᒋᔭᐅᕗᑦ $11.6 ᒥᓕᐊᓐᖑᓂᐊᕋᓱᖏᔭᐅᓪᓗᑎᒃ. ᑕᐃᒪᓕ 
ᐃᓱᓕᑉᐸᑦ 2003-2004, ᒥᒃᓴᐅᓴᒃᓯᒪᔪᒍᑦ ᓄᐊᑦᓯᓯᒪᓂᐊᕋᓱᒋᓪᓗᑕ ᐊᑐᖏᓐᓂᑯᓂᒃ ᐊᐅᓚᔾᔪᑎᓄᑦ $2.7 
ᒥᓕᐊᓐᑐᐃᓐᓇᕐᓂᒃ. ᑖᓐᓇ ᑐᑭᖃᖅᑐᖅ ᓄᖑᑉᐸᓪᓕᐊᓕᕋᑦᑎᒍ ᓄᐊᓯᒪᔭᕗᑦ ᐊᒥᐊᒃᑯᑐᖃᐃᑦ. 
 
ᑖᒃᓯᔭᕈᑎᓂᒃ ᐊᑭᑦᑐᕆᐊᕐᓯᓚᐅᖏᑦᑐᒍᑦ ᓯᕗᓪᓕᖅᐹᒥ ᐊᕐᕌᒍᓄᑦ ᑎᓴᒪᓄᑦ ᐊᐅᓚᓂᖃᖅᑎᓪᓗᑕ, ᑖᒃᑯᐊᓗ ᐊᑐᕈᒫᖅᑐᑦ 
ᐊᑭᑦᑐᕆᐊᖅᑎᑦᓯᓯᒪᖏᑦᑐᑦ ᑖᒃᓯᔭᕈᑎᓂᒃ. 
 
ᑕᐃᑲᓂ 2002-ᒥ ᐊᑐᕈᒫᕐᓂᐊᖅᑐᓄᑦ ᐅᖃᐅᓯᕐᖃᖑᑎᖃᖅᑎᓪᓗᒍ, ᐅᖃᓚᐅᕐᓯᒪᒐ ᐊᓯᔾᔨᖅᑕᐅᓂᐊᕐᓂᕋᖅᖢᒍ 
ᐃᓐᑲᒪᑖᒃᓯᔭᕈᑎᓄᑦ ᐱᖁᔭᕐᔪᐊᑦ, ᐊᒻᒪᓗ ᓴᖅᑭᑦᑎᓚᐅᕐᓯᒪᕗᒍᑦ ᐊᓯᔾᔨᕈᑎᒃᓴᖏᓐᓂᒃ ᐊᑭᑭᓐᓂᖅᑦᓴᒥᒃ 
ᑖᒃᓯᔭᕈᑎᖃᓕᖅᑎᓪᖢᑎᒍ ᓄᓇᕗᒥᐅᑦ ᓇᖕᒥᓂᖅ ᑖᒃᓯᔭᕈᑎᖏᑎᒍᑦ ᐊᒻᒪᓗ ᑯᐊᐳᕆᓴᐅᔪᑦ ᑖᒃᓯᔭᕈᑎᖏᑎᒍᑦ. 

ᐊᑐᓕᖅᑎᑕᐅᓂᖓ 2002-ᒥ ᐃᓐᑲᒪᑖᒃᓯᓄᑦ ᐱᓕᕆᔾᔪᑕᐅᔪᖅ ᐊᑐᖅᑕᐅᓪᓗᓂ ᐊᑭᑭᓐᓂᖅᐹᖑᔪᓂᒃ ᑲᓇᑕᓕᒫᒥ 
ᑖᒃᓯᔭᕈᑎᖃᓚᐅᖅᑐᑦ. ᑖᒃᑯᐊᓗ ᐊᑭᒡᖠᒋᐊᕈᑕᐅᔪᑦ ᑖᒃᓯᔭᕈᑎᓄᑦ ᐃᑲᔪᖅᑐᐃᓪᓗᑎᒃ ᑖᒃᓯᔭᖅᑎᐅᔪᓄᑦ ᓄᓇᕗᑦ ᐃᓗᐊᓂ 
ᐊᒻᒪᓗ ᐃᑲᔪᖅᓯᔾᔫᒥᓇᓱᐊᖅᖢᑎᒃ ᑮᓇᐅᔭᓕᐅᕈᑎᖃᕋᓱᐊᕐᓂᕐᒥᒃ. 
 
ᐅᖃᖅᑏ, ᐊᑭᓕᖅᓱᒐᒃᓴᑦᑎᓐᓄᑦ ᐸᕐᓇᐅᑎᐅᔪᑦ 2003-2004-ᒧᑦ ᐃᓗᓕᖃᖅᐳᑦ ᐊᐅᓚᔾᔪᑎᓄᑦ ᐊᑐᕈᒫᖅᑐᓂᒃ $700.0 
ᒥᓕᐊᓐᓂᒃ ᐊᒻᒪᓗ ᐊᑭᑐᔪᖅᑐᕈᑎᒃᓴᖃᖅᖢᑎᒃ $143.0 ᒥᓕᐊᓐᓂᒃ. 
 
ᒪᓕᒃᓗᒋᑦ ᑭᖑᓂᑦᑎᓐᓂ ᐊᑐᕈᒫᖅᑐᑦ ᐱᔭᐅᕙᓚᐅᕐᓂᖏᑦ, ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ ᐊᒻᒪᓗ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᖃᑕᐅᓪᓗᑎᒃ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᕕᖏᑦ 
ᑐᓂᔭᐅᓚᐅᖅᐳᑦ ᐊᕝᕙᓪᓗᐊᖏᑕ ᑮᓇᐅᔭᖅᑐᕈᑎᒃᓴᓕᒫᑦ ᐊᑭᓪᓗᐊᖏᑦᓂᑦ, ᒪᓕᒃᑕᐅᓪᓗᑎᒃ ᓯᕗᓪᓕᐅᑎᔭᐅᓯᒪᔪᑦ. 
 
ᒫᓐᓇᓕ ᐱᓪᓗᐊᑕᐅᓂᖏᓐᓂᒃ ᐅᖃᐅᓯᖃᕈᒪᓕᖅᑐᖓ ᐱᓕᕆᕕᐅᔪᑦ ᑮᓇᐅᔭᖅᑐᕈᑎᒃᓴᖏᓐᓂ ᐊᒻᒪᓗ ᐃᓚᖏᑦ 
ᐱᓪᓗᐊᑕᐅᓂᖏᑦ ᐊᐅᓚᔾᔭᒃᓯᔾᔪᑕᐅᓂᐊᖅᑐᑦ ᐸᕐᓇᐅᑎᒋᔭᐅᓯᒪᔪᑦ ᐊᕌᒍᒥ ᐊᒡᒋᖅᑐᒧᑦ. 
 
ᐱᓕᕆᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᔾᔪᑎᖏᓐᓄᑦ ᑮᓇᐅᔭᖅᑐᕈᑎᒃᓴᖏᑦ 2003-2004-ᒧᑦ ᐅᓄᕐᓯᒋᐊᕐᓂᐊᖅᑐᑦ 
$7.4 ᒥᓕᐊᓐᓂᒃ ᐊᑭᖃᓕᕐᓗᑎᒃ ᐊᑐᕈᒫᖅᑕᖏᑦ $160.0 ᒥᓕᐊᓐᓂᒃ. 
 
>>ᐸᑦᑕᑐᖅᑐᑦ 
 
ᐅᖓᑖᓃᑦᑐᑦ $4.0 ᒥᓕᐊᓐ ᐅᓄᕐᓯᒋᐊᕈᑎᐅᔪᑦ ᑐᓂᔭᐅᓂᐊᖅᐳᑦ ᐃᓕᓐᓂᐊᕐᕕᑦ ᐊᐅᓚᑕᐅᓂᖏᓐᓄᑦ. ᑖᒃᑯᐊ 
ᖄᒃᑲᓐᓂᐊᒍᑦ $2.0 ᒥᓕᐊᓐᓂᒃ ᐊᑐᕐᓂᐊᖅᑐᑦ ᐃᓕᓐᓂᐊᕈᑎᒃᓴᓄᑦ ᐊᒻᒪᓗ ᐃᓕᓴᕈᑎᒃᓴᑦ ᓴᓇᔭᐅᓂᖏᓐᓄᑦ 
ᐊᒃᑐᐊᓂᖃᖅᑐᓄᑦ ᐅᖃᐅᓯᕐᒧᑦ ᐃᓕᓴᕈᑎᒃᓴᓄᑦ ᐱᒋᐊᕈᑎᒃᓴᐃᑦ. 
 
ᐃᓄᒃᑎᑐᑦ ᐅᖃᐅᓯᖅ ᑐᓐᖓᕕᒋᔭᐅᖕᒪᑦ ᐃᓄᐃᑦ ᐃᓕᖅᑯᓯᖓᓐᓄᑦ ᐊᒻᒪᓗ ᓯᕗᓪᓕᐅᑎᔭᐅᓪᓚᕆᒃᖢᓂ 
ᐃᓕᓐᓂᐊᕐᓂᓕᕆᓂᐅᑉ ᐊᐅᓚᓂᖓᓄᑦ. ᐱᓕᕆᓇᓱᐊᖅᐳᒍᑦ ᐃᑲᔪᖅᓯᖅᑕᐅᓪᓗᑕ ᐅᓄᖅᑐᒻᒪᕆᐅᔪᓄᑦ ᐃᓄᖕᓄᑦ 
ᐃᓕᓴᐃᔨᐅᔪᓄᑦ ᐃᓕᓐᓂᐊᕐᓂᕐᒥᖕᓂᒃ ᐱᔭᕇᕐᓯᓯᒪᔪᓂᑦ ᓄᓇᕗᒥ ᐃᓕᓴᐃᔨᕈᕐᓴᓂᕐᒧᑦ ᐃᓕᓐᓂᐊᕐᕕᖓᓐᓂᑦ, ᐊᒻᒪᓗ 
ᐃᓅᖃᑎᒌᑦ ᐃᓕᓐᓂᐊᕈᑎᒃᓴᓕᐅᖅᑎᐅᔪᓂᑦ ᐊᒻᒪᓗ ᐃᓐᓇᑐᖃᐃᑦ ᑲᑎᒪᔨᕋᓛᖏᓐᓂᑦ. ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᑐᓐᖓᕕᐅᓂᐊᖅᑐᑦ ᒫᓐᓇᐅᔪᖅ ᓄᐊᑕᐅᓕᖅᐳᑦ ᐃᓕᓐᓂᐊᕈᑎᒃᓴᐃᑦ ᓴᓇᔭᐅᕙᓪᓕᐊᓂᖏᓐᓂ. 
 
>>ᐸᑦᑕᑐᖅᑐᑦ 
 
ᓄᓇᕗᒥ ᓯᓚᑦᑐᓴᕐᕕᒃ ᑐᓂᔭᐅᓯᒪᕗᖅ ᐊᐅᓚᔾᔪᑎᖏᓐᓄᑦ ᑮᓇᐅᔭᖅᑐᕈᑎᒃᓴᓂᒃ ᐅᓄᑲᓪᓚᒃᑐᓂᑦ ᐊᔾᔨᒌᖏᑦᑐᓂᑦ. 
ᐊᕐᕌᒍᒧᑦ 2003-2004, ᓯᓚᑦᑐᓴᕐᕕᒃ ᐊᐅᓚᔾᔪᑎᒃᓴᖏᓐᓄᑦ ᑐᓂᔭᐅᓂᐊᖅᐳᑦ ᖃᓂᒋᔭᖏᓐᓂ $15.6 ᒥᓕᐊᓐ 
ᐊᖅᑯᑎᒋᔭᐅᓗᑎᒃ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᕕᐅᔪᖅ. ᑕᐃᒪᓕ ᐃᓚᔭᐅᒋᐊᓚᐅᖅᑎᓪᓗᒋᑦ ᐱᓕᕆᐊᖏᓐᓄᑦ 
ᑮᓇᐅᔭᖅᑐᕈᑎᒃᓴᐃᑦ, ᒐᕙᒪᒃᑯᑦ ᐃᑲᔪᖅᑐᕈᑎᒋᓂᐊᖅᑕᖏᓐᓂᒃ ᑐᓂᔭᐅᓂᐊᖅᐳᑦ ᓄᓇᕗᒥ ᓯᓚᑦᑐᓴᕐᕕᖕᒥᒃ ᐊᕐᕌᒍᒧᑦ 
2003-2004-ᒧ $17.5 ᒥᓕᐊᓐᓂᒃ. 
 
ᓄᓇᕗᒥ ᖃᐅᔨᓴᐃᕕᒃ ᑖᓐᓇ ᐱᒻᒪᕆᐅᖕᒥᖕᒪᑦ ᓯᓚᑦᑐᓴᕐᕕᖕᒧᑦ ᓯᕗᒃᑲᖅᑕᖅᑎᐅᓪᓗᑎᒃ ᓴᓇᖃᑦᑕᕐᒪᑕ, 
ᑐᑭᒧᐊᒃᑎᑦᓯᓪᓗᑎᒃᓗ ᑲᔪᖏᖅᓴᐅᑎᖃᖅᖢᑎᒡᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᖃᐅᔨᓴᖅᑎᒻᒪᕆᐅᔪᑦ ᖃᐅᔨᓵᖏᓐᓂᒃ 
ᐊᒻᒪᓗ ᖃᐅᔨᓴᐃᕕᖕᒥ ᐱᓕᕆᐊᖑᕙᒃᑐᓂᒃ ᐱᓕᕆᔾᔪᑎᖃᖅᖢᑎᒃ ᓄᓇᕗᑦ ᐃᓗᓕᒫᖓᓄᑦ. 
 
ᐅᖃᖅᑏ, ᖃᐅᔨᒪᔪᒍᑦ ᓄᓇᓕᖁᑎᕗᑦ ᓄᓇᕗᒥ ᑐᓐᖓᕕᖃᕐᒪᑕ ᖃᓄᐃᖏᑦᑎᐊᕐᓗᑎᒃ ᓄᓇᓕᖃᕈᒪᓂᕐᒥᖕᓂᒃ. 
ᑕᐃᒪᐃᓐᓂᖓᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᕕᖓᑦ ᑐᓂᔭᐅᓯᒪᓕᖅᐳᖅ 
ᑮᓇᐅᔭᖅᑐᕈᑎᒃᓴᖏᓐᓂᒃ $207.4 ᒥᓕᐊᓐᓂᒃ. ᐱᖃᓯᐅᑎᓯᒪᓪᓗᓂ $151.6 ᒥᓕᐊᓐ ᐊᐅᓚᔾᔪᑎᖏᓐᓄᑦ 
ᐊᑐᖅᑕᐅᓂᐊᖅᑐᑦ, $46 ᒥᓕᐊᓐ ᐊᑭᑐᔪᖅᑐᕈᑎᒃᓴᓄᑦ ᐊᑐᖅᑕᐅᓗᑎᒃ ᐱᖓᓱᓄᑦ ᐊᒡᒍᖅᑐᕐᓯᒪᓂᕐᒥ ᐋᓐᓂᐊᕕᒃᓴᓄᑦ, 
ᐊᒻᒪᓗ $9.5 ᒥᓕᐊᓐ ᐊᓯᖏᓐᓄᑦ ᐊᑭᑐᔪᖅᑐᕈᑎᐅᓂᐊᕆᓪᓗᑎᒃ. 

ᐱᓕᕆᕕᐅᔪᖅ ᑐᓂᔭᐅᒃᑲᓐᓂᕐᓯᒪᓕᖅᐳᖅ ᓄᖅᑲᔾᔭᐃᒃᑯᑎᒃᓴᖏᓐᓄᑦ ᐋᓐᓂᐊᓯᐅᑎᑦ ᐅᐸᓗᖓᐃᔭᐅᑎᐅᓂᐊᖅᑎᓪᓗᒍ, 
ᐊᔪᓕᕈᑎᖃᖅᑐᓄᓪᓗ ᓇᔪᐃᓐᓇᖏᒃᑲᓗᐊᕐᓗᒍ ᐸᓂᖅᓰᕕᖕᓄᑦ ᐊᑐᖅᑕᐅᓂᐊᑐᓂᒃ ᐊᒻᒪᓗ ᓴᓇᔪᒪᓪᓗᑎᒃ 
ᓯᐊᒻᒪᒃᑎᖅᑕᐅᓯᒪᓗᓂ ᐃᓅᓕᓴᖅᑕᐅᔭᖅᑐᖅᑐᓄᑦ ᖃᖓᑦᑕᐅᓯᕐᕕᖕᒧᑦ ᑎᑎᕋᕐᕕᖕᒥᒃ. 
 
ᐱᓕᕆᕕᐅᔪᖅ ᐸᕐᓇᒃᐸᓪᓕᐊᓕᖅᐳᑦ ᐊᖏᓕᒋᐊᖅᑕᐅᖁᓪᓗᒋᑦ ᓇᔾᔨᔪᓕᕆᓂᕐᒧᑦ ᑲᒪᔨᐅᔪᓄᑦ ᐱᓕᕆᐊᓂᒃ 
ᓴᖅᑭᑦᑎᔪᓐᓇᕐᓯᓂᐊᕐᒪᑕ ᐃᓕᓴᕆᔭᐅᔾᔪᑎᖃᖅᑐᓂᒃ ᐃᕐᓂᓱᒃᓰᔨᐅᔪᓂᒃ ᓄᓇᓕᐅᔪᓂ ᐅᓄᑲᓪᓚᒃᑐᓂ. 
 
>>ᐸᑦᑕᑐᖅᑐᑦ 
 
ᐊᕐᕌᒍᒥ ᐊᒡᒋᖅᑐᒥ, ᖃᐅᔨᓴᐃᓂᐊᖅᑐᑦ ᑕᒪᓐᓇ ᐱᓕᕆᐊᖑᔪᖅ ᐊᓯᖏᓐᓄᑦ ᓄᓇᓕᖕᓂ ᑲᒪᔾᔪᑕᐅᔪᓐᓇᕐᒪᖔᑦ ᓄᓇᕗᑦ 
ᓄᓇᓕᖁᑎᓕᒫᖏᓐᓂ. ᐊᒻᒪᓗ ᐊᑐᓕᖅᑎᑕᐅᓂᖓ ᑲᔪᓯᑎᑕᐅᓂᐊᖅᑐᖅ ᐃᓱᒪᓕᕆᓂᕐᒧᑦ ᐱᓕᕆᐊᖑᔪᖅ ᐊᒻᒪᓗ 
ᐊᔪᓕᕈᑎᖃᖅᐸᒃᑐᓄᑦ ᐅᐸᓗᖓᐃᔭᐅᑎᓂᒃ ᐊᒻᒪᓗ ᐊᖏᓕᒋᐊᕐᓂᐊᖅᑕᕗᑦ ᐱᔨᑦᓯᕈᑎᑦ ᓇᔪᕐᓯᓪᓚᕆᖏᓪᓗᓂ 
ᐱᓕᕆᔾᔪᑎᐅᔪᑦ ᐊᒻᒪᓗ ᐃᔨᒋᓂᖅᓴᐅᓕᕐᓗᑎᒃ ᐃᒻᒥᓃᖅᑕᐅᓕᒪᑎᑦᑎᓂᕐᒧᑦ ᐱᓕᕆᐊᓂᒃ. ᐊᑐᖃᑦᑕᕐᓂᐊᖅᐳᒍᑦ 
ᐃᓐᓇᑐᖃᕐᓂᒃ ᒪᒥᓴᐃᔨᓂᒃ ᓄᓇᓕᖕᓃᑦᑐᓂᒃ ᐃᑲᔪᖅᑐᐃᖁᓪᓗᒋᑦ ᐅᕙᑦᑎᓐᓂᒃ ᑕᒪᒃᑯᓂᖓ ᐱᕐᔪᐊᖑᔪᓂᒃ 
ᐃᓱᒫᓗᒍᑎᓂᒃ ᑲᒪᑎᓪᓗᒋᑦ ᐊᒻᒪᓗ ᐊᑐᓕᖅᑎᑦᑎᓇᓱᐊᖅᑎᓪᓗᒋᑦ ᐊᒃᓱᕉᑕᐅᔪᓄᑦ ᐋᖅᑭᒋᐊᕈᑎᐅᓂᐊᖅᑐᓂᒃ. 
 
>>ᐸᑦᑕᑐᖅᑐᑦ 
 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐅᕆᓴᖏᑦ ᓱᓕ ᐊᖏᕐᓯᓯᒪᕗᑦ ᐱᔨᑦᓯᕈᑎᖃᕐᓂᕐᒥᒃ ᐃᒡᓗᑭᒃᓴᕐᓂᖅ 
ᐋᖅᑭᒋᐊᖅᑕᐅᖁᓪᓗᒍ ᓄᓇᕗᒥᐅᓂ ᓯᕗᓪᓕᐅᑎᔭᐅᓯᒪᓪᓗᓂ ᑖᒃᑯᓇᓐᖓᑦ ᒐᕙᒪᒃᑯᓐᓂᑦ. ᐊᕐᕌᒍᒧᑦ 2003-2004-ᒧᑦ, 
ᐊᐅᓚᔾᔪᑎᓄᑦ ᐊᑭᓕᖅᑐᕈᑎᒃᓴᖏᑦ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑲᑎᓪᓗᒋᑦ $133.7 ᒥᓕᐊᓐᖑᓪᓗᑎᒃ. 
 
ᐃᒡᓗᓕᕆᔨᕐᔪᐊᒃᑯᑦ ᑲᔪᓯᑎᑦᑎᓂᐊᖅᐳᑦ ᐃᑲᔪᖅᑐᐃᓂᕐᒥᒃ ᐊᒻᒪᓗ ᐃᒡᓗᓕᕆᓂᕐᒧᑦ ᐱᔨᑦᓯᕐᓂᕐᒥᒃ ᐊᑐᖅᑐᐊᖅᑎᐅᔪᓂᒃ 
ᓇᖕᒥᓂᖃᕆᐊᒃᓴᖅ ᐃᒡᓗᒥᒃ ᐊᑐᐃᓐᓇᐅᓕᖅᑐᓂᒃ ᐃᓚᐅᓕᖁᓪᓗᒋᑦ ᐊᑐᖅᑐᐊᓯᓐᓈᑦ ᐃᒡᓗᒥᒃ ᓇᖕᒥᓂᖅᑖᕋᓱᐊᕐᓂᒧᑦ 
ᐱᓕᕆᐊᑎᒍᑦ. ᐅᓄᑲᓪᓚᒃᑐᓂᒃ ᐊᓯᔾᔨᕐᓯᓯᒪᕗᑦ ᐊᒻᒪᓗ ᐱᐅᓯᒋᐊᖅᑕᐅᖁᓪᓗᒋᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ 
ᐊᑐᖅᑐᐊᖅᐸᒃᑐᑦ ᐊᑭᓕᖅᑐᕈᑎᒋᔭᖏᑦ ᐅᔾᔨᕈᓱᑦᑎᐊᕐᓗᑎᒃ ᓇᐅᑦᑎᕐᓱᖅᑕᐅᓂᐊᕐᒪᑕ ᓯᕗᓪᓕᖅᐹᒥ ᐊᕐᕌᒍᒥ 
ᐊᐅᓚᑕᐅᓕᖅᑎᓪᓗᒍ. 
 
ᐃᖅᑲᓇᐃᔭᖅᑎᑦ ᓇᖕᒥᓂᖅ ᐃᒡᓗᒃᓴᖏᓐᓄᑦ ᐱᓕᕆᐊᖑᔪᖅ ᐱᔨᑦᓯᕈᑕᐅᓂᐊᖅᑐᖅ ᐃᓗᐊᓂ ᓄᓇᕗᒥ ᓄᓇᓕᖕᓂ 
ᓯᐊᒻᒪᒃᑎᕆᕕᐅᓯᒪᔪᓂ. ᐅᑭᐊᒃᓵᖓᓂ 2003ᑉ, ᐃᒻᒪᖄ 160-ᖏᓐᓃᑦᑐᑦ ᓄᑖᑦ ᐃᒡᓗᐃᑦ ᐊᑐᐃᓐᓇᐅᑎᑕᐅᓂᐊᖅᐳᑦ 
ᓂᐅᕕᖅᑕᐅᔪᓐᓇᕐᓯᓗᑎᒃ ᐊᒻᒪᓗ ᐃᓐᓄᒃᑕᐅᔪᓐᓇᕐᓯᓗᑎᒃ ᑕᐃᑦᓱᒪᓂᐅᓕᖅᐸᑦ. 
 
ᑯᐊᐳᕆᓴᒃᑯᑦ ᓱᓕ ᐊᖏᕐᓯᓯᒪᕗᑦ ᓴᓇᓂᕐᒧᑦ ᐊᒻᒪᓗ ᐊᑐᓕᖅᑎᑦᑎᓂᕐᒧᑦ ᐃᖅᑲᓇᐃᔭᖅᑎᑦ ᐃᒡᓗᓄᑦ 
ᐊᑐᖅᑐᐊᖅᑕᖏᓐᓄᑦ ᐊᑭᖏᓐᓄᑦ ᐃᒃᐱᒍᓱᑦᑎᐊᕐᓗᑎᒃ ᐃᒡᓗᑭᒃᓴᖅᑐᓂᒃ, ᐊᒻᒪᓗ ᐊᖑᒻᒪᑎᓗᑎᒃ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᑦ ᐊᑐᖅᑐᐊᖅᑕᐅᑎᓪᓗᒋᑦ ᐊᑭᖏᓐᓂᒃ. 
 
ᐊᐅᓚᔾᔪᑎᓄᑦ ᑮᓇᐅᔭᖅᑐᕈᑎᒃᓴᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ ᐊᖑᒻᒪᑎᑎᑕᐅᕗᑦ ᐊᑭᑐᔪᖅᑐᕈᑎᒃᓴᑦ 
ᐅᓄᕐᓯᒋᐊᕐᓂᖏᓐᓄᑦ. ᖃᓂᒋᔭᖓᓃᑦᑐᑦ $1.4 ᒥᓕᐊᓐ ᑮᓇᐅᔭᖅᑐᕈᑎᒃᓴᒃᑲᓐᓂᐅᔪᑦ ᑐᓂᔭᐅᓂᐊᖅᐳᑦ ᓄᓇᓕᖕᓂ 
ᐃᒡᓗᓕᕆᔨᒃᑯᑦ ᑎᒥᖁᑎᖏᓐᓄᑦ ᐊᖑᒻᒪᑎᕚᓪᓕᖁᓪᓗᒋᑦ ᑭᓐᖒᒪᔭᖏᓐᓄᑦ ᓄᑖᓄᑦ ᐃᒡᓗᑖᕆᐊᖃᕐᓂᕐᒧᑦ, ᑲᑎᓪᓗᒋᑦ 
ᑖᒃᑯᐊ ᑮᓇᐅᔭᖅᑐᕈᑎᒃᓴᖏᑦ ᑐᓂᔭᐅᓂᐊᖅᑐᑦ ᑎᒥᐅᔪᓄᑦ ᐅᖓᑖᓃᑉᐳᑦ $63.2 ᒥᓕᐊᓐ. 
 
>>ᐸᑦᑕᑐᖅᑐᑦ 

ᐃᖅᑲᖅᑐᐃᓂᓕᕆᔨᒃᑯᑦ ᐱᓕᕆᕕᖓᑦ ᑐᓂᔭᐅᓯᒪᓕᖅᐳᖅ ᑲᑎᓪᓗᒋᑦ ᑮᓇᐅᔭᖅᑐᕈᑎᒃᓴᖏᓐᓂᒃ $47.6 ᒥᓕᐊᓐᓂᒃ 
ᑖᒃᑯᐊ ᑭᒡᒐᖅᑐᐃᕗᑦ $2.7 ᒥᓕᐊᓐᓂᒃ ᐅᓄᕐᓯᒋᐊᓂᖅᓴᐅᓪᓗᑎᒃ ᐊᕐᕌᓂᓂᑦ ᐊᑐᕈᒫᖅᑐᑦ. ᐊᐅᓚᔾᔪᑎᓄᑦ ᐊᑐᕈᒫᖅᑕᖏᑦ 
$46.1 ᒥᓕᐊᓐᖑᓪᓗᑎᒃ. 
 
ᐅᓄᕐᓯᒋᐊᕐᓯᒪᔭᕗᑦ ᑮᓇᐅᔭᖅᑐᕈᑎᒃᓴᖏᑦ ᐸᓖᓯᒃᑯᓐᓄᑦ ᐊᑐᖅᑕᐅᔪᒃᓴᑦ $1.4 ᒥᓕᐊᓐᖑᓕᖅᖢᑎᒃ. ᑖᑦᓱᒧᖓ 
ᑮᓇᐅᔭᖅᑐᕈᑎᒃᓴᒃᑲᓐᓂᐅᔪᖅ ᐸᓖᓯᒃᑯᑦ ᒪᑐᐃᕐᓯᒃᑲᓐᓂᕈᓐᓇᕐᓂᐊᕐᒪᑕ ᐸᓖᓯᖃᕐᕕᐅᔪᓂᒃ ᑎᑭᕋᕐᔪᐊᕐᒥ ᐊᒻᒪᓗ 
ᐃᒡᓗᓕᒑᕐᔪᖕᒥ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᑕᐃᒪᐃᓕᖓᑎᓪᓗᒍ, ᑐᑭᖃᕐᓂᐊᖅᐳᖅ ᐸᓖᓯᖃᕐᓂᐊᓕᕐᓂᖏᓐᓂ ᓄᓇᓕᓕᒫᑦᑎᐊᓂ. 
 
>>ᐸᑦᑕᑐᖅᑐᑦ 
 
ᑮᓇᐅᔭᖃᖅᑎᑕᐅᖕᒥᔪᑦ ᐸᕐᓇᐅᑎᒃᓴᖏᓐᓂᒃ ᐊᒻᒪᓗ ᓴᓇᒪᓂᒃᓴᖓᓄᑦ ᐊᑐᖅᑕᐅᓂᐊᖅᑐᑦ ᓄᓇᕗᒥ 
ᐃᖅᑲᖅᑐᐃᕕᓕᕆᕕᒃᓴᐅᑉ.  
 
ᐅᓄᕐᓯᒋᐊᕈᑎᑦ $500,000 ᐃᑲᔪᕐᓯᔾᔪᑕᐅᓂᐊᖅᑐᖅ ᐊᑭᓕᖅᓱᕈᑎᖏᓐᓄᑦ ᑮᓇᐅᔾᔭᒃᓵᖑᔪᑦ ᓄᓇᓕᖕᓂ ᑎᒍᔭᐅᓯᒪᕕᖕᓂ 
ᐃᖅᑲᓇᐃᔭᖅᑎᐅᔪᓄᑦ ᐊᒻᒪᓗ ᐋᖅᑭᒡᓯᒋᐊᕈᑕᐅᓂᐊᖅᑐᖅ ᑲᒪᔾᔪᑕᐅᔪᓄᑦ ᑎᒍᔭᐅᓯᒪᔪᓄᑦ ᓄᓇᕗᑦ ᓯᓚᑖᓂ. 
 
ᐃᖅᑲᓇᐃᔭᖅᑐᓕᕆᔨᒃᑯᑦ ᑐᓂᔭᐅᓯᒪᕗᑦ ᑮᓇᐅᔭᖅᑐᕈᑎᒃᓴᓂᒃ $19.4-ᒥᓕᐊᓐᓂᒃ ᐊᕐᕌᒍᒧᑦ 2003-2004-ᒧᑦ. ᐅᖃᖅᑏ, 
ᑮᓇᐅᔭᐃᑦ ᑐᓂᔭᐅᓯᒪᔪᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᒍᑎᖏᓐᓄᑦ ᐊᒻᒪᓗ ᐃᓕᓐᓂᐊᕈᑎᒃᓴᓄᑦ 
ᐊᑐᕈᒫᖅᑐᑦ 1/3-ᓗᐊᕆᓪᓗᓂᒋᑦ ᑮᓇᐅᔭᖅᑐᕈᑎᒃᓴᓕᒫᑦ.  
 
>>ᐸᑦᑕᑐᖅᑐᑦ 
 
ᐱᓕᕆᕕᐅᔪᖅ ᑲᒪᒋᔭᖃᖅᐳᖅ ᐊᑐᓕᖅᑎᑦᑎᓂᕐᒥᒃ, ᐊᐅᓚᑦᓯᓂᕐᒥᒃ ᐊᒻᒪᓗ ᓇᐅᑦᓯᖅᑐᐊᖃᕐᓂᕐᒥᒃ ᓄᓇᑖᕈᑎᓂ 
ᐊᖏᕈᑎᓂ ᓈᓴᐅᑎᓕᖕᒥᒃ 23-ᒥ ᐱᒋᐊᖅᑎᑕᐅᔭᕆᐊᖃᖅᑐᓂᒃ, ᐃᓕᓐᓂᐊᖅᑎᑕᐅᓂᕐᒧᑦ ᐊᒻᒪᓗ ᐱᕙᓪᓕᐊᑎᑦᓯᓂᕐᒧᑦ, 
ᐊᒻᒪᓗ ᑐᑭᒧᐊᒃᑎᑦᓯᔨᐅᓪᓗᑎᒃ ᐊᐅᓚᔾᔭᒃᑕᐅᔪᓂᒃ ᐱᓕᕆᐊᖑᖅᑎᑕᐅᔪᓂᒃ ᐱᓕᕆᕕᓕᒫᓄᑦ. ᐱᓕᕆᕕᐅᔪᖅ 
ᐊᐅᓚᑦᓯᖃᑦᑕᖅᐳᑦ ᓇᖕᒥᓂᖅ ᐃᓄᐃᑦ ᐊᖓᔪᖅᑳᖑᓂᕐᒧᑦ ᐃᓕᓐᓂᐊᖅᑎᑕᐅᔾᔪᑎᖏᓐᓄᑦ ᑮᓇᐅᔭᓕᕆᔨᐅᓂᕐᒧᑦ 
ᐱᓕᕆᐊᒧᑦ, ᑐᕌᒐᒃᓴᖃᖅᖢᑎᒃ ᐃᓄᖕᓂᒃ ᓄᓇᑖᖃᑕᐅᓯᒪᔪᓂᒃ ᑮᓇᐅᔭᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒥᒃ. 
 
ᐅᖃᖅᑏ, ᐱᓕᕆᕕᖓᑦ ᐱᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓐᓇᑐᖃᓕᕆᔨᒃᑯᑦ ᐊᒻᒪᓗ ᒪᒃᑯᒃᑐᓕᕆᔨᒃᑯᑦ 
ᐊᑐᕈᒫᖅᑕᒃᓴᖃᖅᐳᑦ $10.3 ᒥᓕᐊᓐᓂᒃ ᐊᕐᕌᒍᒧᑦ 2003-2004-ᒧᑦ. ᑖᒃᑯᐊ $1 ᒥᓕᐊᓐᓂᒃ ᐅᓄᕐᓯᒋᐊᖅᑐᑦ, ᐅᖓᑖᓄᑦ 
ᐅᓄᕐᓯᒋᐊᖅᖢᑎᒃ 11 ᐳᓴᐅᑉ ᐊᕐᕌᓂᓂᑦ ᑮᓇᐅᔭᖅᑐᕈᑎᒃᓴᕆᓚᐅᖅᑕᖏᓐᓂᑦ.  
 
ᐱᓕᕆᕕᐅᔪᖅ ᓄᐊᑦᓯᓕᖅᑐᑦ ᐅᐸᓗᖓᐃᔭᐅᑎᒃᓴᓂᒃ ᑐᑭᒧᐊᒍᑕᐅᓂᐊᕐᒪᑕ ᒐᕙᒪᒃᑯᑦ ᐱᓕᕆᓇᓱᐊᖅᑕᖏᓐᓄᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᐊᒻᒪᓗ ᐅᖃᐅᓯᖏᓐᓄᑦ ᐊᒃᑐᐊᓂᖃᖅᑐᓂᒃ. ᐊᕐᕌᒍᒥ ᐊᒡᒋᖅᑐᒥ ᐱᓕᕆᕕᐅᔪᖅ ᑐᓂᕐᕈᓯᐊᒃᓴᓄᑦ 
ᐃᑲᔪᕈᓯᐊᒃᓴᓄᓪᓗ ᐊᑐᒐᒃᓴᓂᒃ ᑐᓂᔭᐅᓂᐊᖅᑐᖅ $2.5 ᒥᓕᐊᓐᓂᒃ ᓄᓇᓕᐅᔪᑦ ᓴᓐᖏᓂᖅᑖᖅᐸᓪᓕᖁᓪᓗᒋᑦ ᐊᒻᒪᓗ 
ᐃᑲᔪᖅᑐᐃᔾᔪᑎᒃᓴᖏᓐᓂᒃ ᐱᒋᐊᖅᑎᑕᐅᔪᒪᔪᓄᑦ ᐊᒻᒪᓗ ᐱᓕᕆᐊᕆᔭᐅᔪᒪᔪᓄᑦ ᐊᒃᑐᐊᓂᖃᖅᑐᓄᑦ, ᐱᖅᑯᓯᕐᒧᑦ, 
ᒪᒃᑯᒃᑐᓄᑦ, ᐃᓐᓇᑐᖃᕐᓄᑦ, ᐅᖃᐅᓯᓕᕆᓂᕐᒧᑦ, ᐊᕐᓇᓄᑦ, ᑭᐱᓐᖑᐃᔭᐅᑎᓄᑦ, ᓄᓇᓐᖑᐊᓕᕆᓂᕐᒧᑦ, 
ᑐᓴᐅᒪᑎᑦᑎᓂᕐᒧᑦ ᐊᒻᒪᓗ ᑎᒥᒥᒍᑦ ᐊᔪᕈᑎᖃᖅᑐᓄᑦ. 

ᐊᕐᕌᒍᒧᑦ 2003-2004-ᒧᑦ ᐊᑐᕐᓂᐊᖅᑎᓪᓗᒋᑦ, $37.8 ᒥᓕᐊᓐ ᑐᓂᔭᐅᓂᐊᖅᐳᑦ ᐃᑯᐱᒡᕕᓕᕆᔨᒃᑯᑦ ᐱᓕᕆᕕᖓᓐᓄᑦ. 
ᑖᒃᑯᓇᓐᖓᑦ $35.3 ᒥᓕᐊᓐ ᐊᐅᓚᔾᔪᑎᓄᑦ ᑮᓇᐅᔭᖅᑐᕈᑎᐅᓂᐊᖅᑐᖅ ᐊᒻᒪᓗ $2.5 ᒥᓕᐊᓐ ᐊᑭᑐᔪᖅᑐᕈᑎᓄᑦ 
ᐱᓕᕆᐊᓄᑦ ᐊᑐᖅᑕᒃᓴᐅᓪᓗᑎᒃ. 
 
ᐅᖓᑖᓄᑦ 46 ᐳᓴᓐ ᐱᓕᕆᕕᐅᑉ ᑮᓇᐅᔭᖅᑐᕈᑎᒃᓴᖏᓐᓂᑦ ᐊᑐᖅᑕᐅᓂᐊᖅᐳᑦ ᑐᓂᕐᕈᓯᐊᒃᓴᓄᑦ ᐊᒻᒪᓗ ᐃᑲᔫᓯᐊᒃᓴᓄᑦ. 
ᑲᑎᑕᐃᓐᓇᕆᓪᓗᒋᑦ ᐱᓕᕆᕕᖕᒧᑦ ᑐᓂᔭᐅᔪᑦ $16.3 ᒥᓕᐊᓐᖑᓪᓗᑎᒃ ᑐᓂᕐᕈᓯᐊᒃᓴᓄᑦ ᐊᒻᒪᓗ ᐃᑲᔫᓯᐊᒃᓴᓄᑦ.  
 
>>ᐸᑦᑕᑐᖅᑐᑦ 
 
ᐱᓕᕆᕕᐅᔪᖅ ᐃᑲᔪᖅᑐᐃᖏᓐᓇᕐᓂᐊᖅᑐᖅ ᓄᓇᓕᖕᓂ ᑮᓇᐅᔭᓕᐅᕈᑎᖃᕋᓱᐊᕐᓂᒃᑯᑦ ᐱᕙᓪᓕᐊᑎᑦᑎᓂᕐᒥᒃ 
ᓴᓂᕐᕙᐃᓯᒪᓪᓗᑎᒃ $2.9 ᒥᓕᐊᓐᓂᒃ ᓄᓇᓕᖕᓂ ᐱᓕᕆᐊᒃᓴᓂᒃ ᐱᒋᐊᖅᑎᑦᑎᓂᕐᒧᑦ ᐊᑐᖅᑕᐅᓂᐊᖅᑎᓪᓗᒋᑦ. 
ᐊᐃᑉᐸᖓᓗ $2.4 ᒥᓕᐊᓐ ᑐᓂᔭᐅᓂᐊᖅᑐᖅ ᓄᓇᓕᖕᓂ ᒐᕙᒪᐅᔪᓄᑦ ᓄᓇᓕᖕᓂ ᑮᓇᐅᔭᓕᐅᕈᑎᖃᕋᓱᐊᕐᓂᒃᑯᑦ 
ᐱᕙᓪᓕᐊᑎᑦᓯᔨᐅᔪᓄᑦ ᐃᖅᑲᓇᐃᔭᖅᑎᓄᑦ ᐊᑐᖅᑕᐅᓂᐊᕐᒪᑕ ᐊᒻᒪᓗ ᓄᓇᓕᖕᓂ ᐸᕐᓇᐅᑎᓕᐅᕐᓂᕐᒧᑦ.  
 
ᖃᓂᒋᔭᖓᓃᑦᑐᑦ $3.5 ᒥᓕᐊᓐ ᑐᓂᔭᐅᓂᐊᖅᑐᑦ ᓄᓇᕗᒥ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕆᓴᐅᔪᒧᑦ 
ᐃᑲᔪᖅᑐᐃᔾᔪᑕᐅᓂᐊᕐᒪᑦ ᐊᒻᒪᓗ ᐱᕙᓪᓕᐊᑎᑦᓯᔾᔪᑕᐅᓗᓂ ᓄᓇᓕᖕᓂ ᓇᖕᒥᓂᖅ ᐱᓕᕆᕕᖃᐅᖅᑐᓄᑦ ᐊᒻᒪᓗ 
ᑮᓇᐅᔭᓕᐅᕈᑎᖃᕋᓱᐊᕐᓂᒧᑦ ᐱᕙᓪᓕᐊᑎᑦᓯᓂᕐᒧᑦ. ᐱᓕᕆᕕᐅᔪᖅ ᑮᓇᐅᔭᖃᖅᑎᑦᓰᓐᓇᕐᓂᐊᖅᑐᖅ ᓄᓇᕗᒥ 
ᐱᖅᑯᓯᑐᖃᒃᑯᑦ ᐊᖑᓇᓱᖕᓂᒃᑯᑦ ᑮᓇᐅᔭᓕᐅᕈᑎᖃᕋᓱᐊᕐᓂᒃᒧᑦ, ᑮᓇᐅᔭᖃᖅᑎᑦᓯᓗᑎᒃ ᐃᑲᔪᖅᑐᕈᑕᐅᓂᐊᖅᑐᓂᒃ 
ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᒋᔭᖏᓐᓄᑦ, ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔪᕈᑎᓄᑦ ᐱᓕᕆᐊᑎᒍᑦ, 
ᐊᒡᒍᖅᑐᕐᓯᒪᓂᕐᒥᓗ ᐆᒪᔪᓕᕆᔨᐅᔪᑦ ᑲᑎᒪᔨᖏᑦ ᑮᓇᐅᔭᖃᖅᑎᑕᐅᓂᖏᑎᒍᑦ, ᐊᒻᒪᓗ ᓄᓇᕗᒥ ᓴᓇᓐᖑᐊᖅᑎᑦ 
ᒥᕐᓱᒐᖅᑎᓪᓗ ᑲᑐᔾᔨᖃᑎᒌᖏᑦ ᑮᓇᐅᔭᖃᖅᑎᑕᐅᓂᖏᑎᒍᑦ.  
 
ᐊᔾᔨᑲᓴᖏᓪᓗᓂᐅᒃ, ᑮᓇᐅᔭᖃᖅᑎᑦᓯᔾᔪᑎᒋᔭᑦᑕ ᑲᔪᓯᖁᓪᓗᒋᑦ ᐱᕙᓪᓕᐊᑎᑕᐅᓂᖏᑦ ᐊᒻᒪᓗ ᓂᐅᕐᕈᑎᖃᕐᓂᕐᒧᑦ 
ᐱᕈᒃᑲᓐᓂᕈᓐᓇᖅᑐᓂᒃ ᐊᒻᒪᓗ ᐱᕈᒃᑲᓐᓂᕈᓐᓇᖏᑦᑐᓂᒃ ᐊᖅᑯᑎᖏᓪᓗᒋᑦ ᑮᓇᐅᔭᖃᖅᑎᑦᓯᓂᒃᑯᑦ ᐃᖃᓪᓕᐊᕐᓂᕐᒧᑦ 
ᐱᕙᓪᓕᐊᑎᑦᓯᕐᓂᒧᑦ ᐊᒻᒪᓗ ᓴᖑᑎᕆᓂᕐᒧᑦ ᐱᓕᕆᐊᑎᒍᑦ, ᓂᐅᕐᕈᑎᒃᓴᓂᒃ ᐃᖃᓪᓕᐊᕐᓂᕐᒧᑦ ᐱᓕᕆᐊᑎᒍᑦ, ᐊᒻᒪᓗ 
ᐅᔭᕋᒃᓴᕐᓯᐅᑎᑦ ᐃᑲᔪᖅᑕᐅᔾᔪᑎᖏᑎᒍᑦ ᐱᓕᕆᐊᑎᒍᑦ. 
 
ᑮᓇᐅᔭᖅᑐᕈᑎᒃᓴᐅᔪᑦ ᐊᖏᕐᓯᓯᒪᒋᕗᑦ ᐳᓚᕋᑦᑐᓕᕆᓂᖅ ᐱᕙᓪᓕᐊᑎᑕᐅᖁᓪᓗᒍ ᑮᓇᐅᔭᖃᖅᑎᑕᐅᓂᖏᑎᒍᑦ 
ᐊᕐᕌᓂᓂᑦ ᑮᓇᐅᔭᖅᑐᕈᑎᒃᓴᖏᑦ ᐅᓄᕐᓯᒋᐊᕐᖢᑎᒃ $2.4 ᒥᓕᐊᓐᓄᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᓄᓇᓕᖕᓂ ᒐᕙᒪᓕᕆᓂᕐᒧᑦ ᐊᒻᒪᓗ ᓄᒃᑕᐅᓯᕆᔨᒃᑯᑦ ᐱᓕᕆᕕᖓᑦ ᑲᒪᔨᐅᕗᑦ ᐱᓕᕆᔾᔪᑎᐅᔪᑦ ᐊᒻᒪᓗ 
ᐱᔨᑦᓯᕈᑎᖏᑦ ᐃᑲᔪᖅᑐᖅᑕᐅᑦᓯᐊᖁᓪᓗᒋᑦ ᓄᓇᓕᖕᓂ ᒐᕙᒪᐅᔪᑦ ᐱᔨᑦᓯᑦᓯᐊᖁᓪᓗᒋᑦ ᓄᓇᕗᒥ 
ᓄᓇᓕᖁᑎᒋᔭᖏᓐᓂᒃ.  
 
ᐊᕐᕌᒍᒧᑦ 2003-2004-ᒧᑦ, ᐱᓕᕆᕕᐅᔪᖅ ᑮᓇᐅᔭᖅᑐᕈᑎᒃᓴᖃᖅᐳᖅ $99.2 ᒥᓕᐊᓐᓂᒃ, $72.0 ᒥᓕᐊᓐ 
ᐊᑐᖅᑕᐅᓂᐊᖅᑎᓪᓗᒍ ᐊᐅᓚᔾᔪᑎᖏᓐᓄᑦ.  
 
2003-2004-ᒧᑦ ᑮᓇᐅᔭᖅᑐᕈᑎᒃᓴᖏᓐᓄᑦ ᑐᓂᔭᐅᔪᑦ ᐱᖃᓯᐅᔾᔨᓯᒪᕗᑦ ᑐᓂᕐᕈᓯᐊᒃᓴᓂᒃ ᐊᒻᒪᓗ ᐃᑲᔪᕈᑎᒃᓴᓄᑦ 
ᑮᓇᐅᔭᖅᑐᕈᑎᒃᓴᖃᖅᖢᑎᒃ $ 1 ᒥᓕᐊᓐᓂᒃ. ᐅᖓᑖᓃᑦᑐᑦ $24.5 ᒥᓕᐊᓐ ᑖᒃᑯᓇᓐᖓᑦ $ 1 ᒥᓕᐊᓐᓂᑦ ᑐᓂᔭᐅᓯᒪᕗᖅ 
ᓄᓇᓕᖕᓂ ᒐᕙᒪᐅᔪᑦ ᐊᐅᓚᔾᔪᑎᖏᓐᓄᑦ ᐃᑲᔪᕈᑎᒃᓴᐅᓂᐊᖅᑎᓪᓗᒋᑦ. ᐱᓕᕆᕕᐅᔪᖅ ᐅᓄᕐᓯᒋᐊᕐᓯᓯᒪᔪᑦ 
ᐃᑲᔪᕈᑎᒃᓴᓄᑦ ᐊᑐᖅᑕᒃᓴᖏᓐᓂᒃ $3.8 ᒥᓕᐊᓐᓂᒃ ᐊᕐᕌᓂᓂᑦ, ᑖᒃᑯᐊᓗ 18.4 ᐳᓴᒥᒃ ᐅᓄᕐᓯᒋᐊᖅᖢᑎᒃ, 
ᐃᑲᔪᖅᓯᔾᔪᑕᐅᓂᐊᕐᒪᑕ ᐊᑭᓕᕈᑎᒃᓴᖏᓐᓄᑦ ᓇᓪᓕᐅᒃᑯᒫᓄᑦ, ᓄᖅᑲᕈᒻᒪᓯᐊᒃᓴᓄᑦ ᐊᒻᒪᓗ ᐊᓯᖏᓐᓄᑦ 
ᐊᑭᑦᑐᖅᐸᓪᓕᐊᓕᔪᓄᑦ ᐊᑭᓕᖅᓱᖅᑕᐅᔭᕆᐊᖃᐸᒃᑐᓄᑦ ᓄᓇᓕᐅᔪᑦ ᒐᕙᒪᒃᑯᖏᓐᓄᑦ ᐃᑲᔪᕈᑕᐅᓂᐊᖅᑎᓪᓗᒋᑦ. ᑖᓐᓇ 
ᓯᕗᓪᓕᖅᐸᐅᑦᑎᐊᕐᖢᓂ ᐊᑭᑐᑦᕆᐊᕈᑕᐅᔪᖅ ᓄᓇᓕᐅᔪᑦ ᒐᕙᒪᖏᓐᓄᑦ ᐊᐅᓚᔾᔪᑎᖏᓐᓄᑦ 1995-ᒥᓂᑦ.  
 
>>ᐸᑦᑕᑐᖅᑐᑦ 

ᐱᓕᕆᕕᐅᑉ ᐊᑭᑐᔪᖅᑐᕈᑎᒃᓴᖓᓄᑦ ᐊᑐᕈᒫᖅᑐᑦ $27.2-ᒥᓕᐊᓐᖑᓪᓗᓂ, $10.0 ᒥᓕᐊᓐᒥᒃ ᐅᓄᕐᓯᒋᐊᕐᖢᑎᒃ 
ᐊᕐᕌᓂᓂᑦ. ᓯᕗᓪᓕᖅᐸᐅᑎᔭᐅᔪᑦ ᑮᓇᐅᔭᖃᖅᑎᑕᐅᕗᑦ ᐃᒪᕐᒧᑦ ᐊᒻᒪᓗ ᐊᒃᑕᐃᓂᕐᒧᑦ ᑮᓈᓗᖕᓂᒃ 
ᐱᓕᕆᔾᔪᑕᐅᓂᐊᖅᑎᓪᓗᒍ ᓄᓇᓕᖕᓂ. 
 
ᓴᓇᔪᓕᕆᔨᒃᑯᑦ ᐱᓕᕆᕕᖓᑦ ᑐᓂᔭᐅᓯᒪᕗᑦ $60.0 ᒥᓕᐊᓐᓂᒃ ᐊᐅᓚᔾᔪᑎᒃᓴᖏᓐᓄᑦ ᐊᑐᖅᑕᐅᓂᐊᖅᑎᓪᓗᒋᑦ, ᐊᒻᒪᓗ 
$10.7 ᒥᓕᐊᓐ ᐊᑭᑐᔪᖅᑐᕈᑎᒃᓴᖏᑦ ᐊᕐᕌᒍᒧᑦ 2003-2004-ᒧᑦ. 
 
ᐱᓕᕆᕕᐅᔪᖅ ᑐᓂᓯᓯᒪᓕᖅᑐᖅ $2.8 ᒥᓕᐊᓐᓂᒃ ᐊᐅᓚᑦᓯᔾᔪᑎᓄᑦ ᐱᕙᓪᓕᐊᑎᑦᓯᔾᔪᑕᐅᓂᐊᖅᑐᖅ ᑖᓐᓇᓗ 
ᓄᒃᑎᖅᑕᐅᕋᑖᕐᓯᒪᓪᓗᓂ ᑮᓇᐅᔭᓕᕆᔾᔨᒃᑯᑦ ᐱᓕᕆᕕᖓᓐᓄᑦ. ᑖᓐᓇᓗ ᑲᑎᑎᑦᓯᓂᐊᖅᑐᑦ ᖃᕆᑕᐅᔭᓕᕆᔾᔪᑕᐅᔪᓄᑦ 
ᓴᓇᔪᓕᕆᔨᒃᑯᑦ ᐱᓕᕆᕕᖓᑦ ᐋᖅᑭᒡᓱᑦᑎᐊᕐᓯᒪᓂᖅᓴᐅᓂᐊᕐᒪᑕ ᐱᔨᑦᓯᕈᑎᖏᑦ. 
 
ᐊᒻᒪᓗ, $500,000 ᑐᓂᔭᐅᓯᒪᓕᖅᐳᖅ ᐱᒋᐊᕈᑎᒋᓂᐊᕐᒪᒍ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᖓᑦᑕ ᐊᒻᒪᓗ ᑖᓐᓇ 
ᓄᒃᑎᖅᑕᐅᓯᒪᓪᓗᓂ ᓴᓇᔪᓕᕆᔨᒃᑯᑦ ᐱᓕᕆᕕᖓᑦᑕ ᐅᕐᓱᐊᓕᕆᔨᒃᑯᖏᑕ ᐱᓕᕆᕕᖓᓐᓂᑦ. 
 
ᐅᖃᖅᑏ, ᓴᓇᓯᒪᓕᖅᐳᒍᑦ ᐊᒻᒪᓗ ᐊᑐᓕᖅᑎᑦᑎᕙᓪᓕᐊᓕᖅᐳᒍᑦ ᐃᓗᐃᑦᑑᓈᕐᓯᒪᓪᓗᒍ ᐊᕐᕌᒍᓄᑦ ᑕᓪᓕᒪᓄᑦ 
ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑎᓂᒃ. ᓂᕈᐊᖅᑕᐅᓯᒪᓂᖅᐳᑦ ᐃᓱᓕᓐᓇᓱᐊᕐᓂᖓᓂ ᑐᓂᓯᓯᒪᓕᖅᐳᒍᑦ $450.0 ᒥᓕᐊᓐᓂᒃ 
ᐊᑭᑐᔪᖅᑐᕈᑎᓄᑦ ᐊᑐᖅᑕᐅᓂᐊᖅᑎᓪᓗᒋᑦ ᐊᕐᕋᒍᒧᑦ 2002-2003-ᒧᑦ, $122.0 ᒥᓕᐊᓐ ᑐᓂᔭᐅᓚᐅᖅᑐᖅ 
ᐊᑭᑐᔪᖅᑐᕈᑎᒃᓴᓄᑦ ᐊᒻᒪᓗ $143.0 ᒥᓕᐊᓐ ᐊᑐᖅᑕᐅᓂᐊᖅᑎᓪᓗᒍ 2003-2004 ᐊᕐᕌᒍᐊᓄᑦ. ᑖᒃᑯᐊ ᐊᑭᑐᔪᒻᒪᕆᐅᔪᑦ 
ᐊᑭᑐᔪᖅᑐᕈᑎᒃᓴᑦ ᑮᓇᐅᔭᖃᖅᑎᑕᐅᓚᐅᖅᐳᑦ ᓄᐊᓐᓂᑯᓂᑦ ᐊᐅᓚᔾᔪᑎᓄᑦ ᑮᓇᐅᔭᖅᑐᕈᑎᒃᓴᕕᓂᑦ ᐊᒥᐊᒃᑯᖏᓐᓂᑦ, 
ᑖᒃᑯᐊᓗ ᓄᐊᑕᐅᓂᑯᑦ ᐃᒪᓐᓇ ᐊᑭᖃᓕᖅᖢᑎᒃ $96.2 ᒥᓕᐊᓐᓂᒃ ᐃᓱᓕᑎᓪᓗᒍ ᓄᐊᑕᐅᓂᑯᑦ 2001-2002 ᐊᕐᕌᒍᐊᓂ. 
 
ᒪᓕᒃᓯᒪᓪᓗᓂ ᓯᕗᓪᓕᐅᑎᔭᐅᔪᓂᒃ ᒐᕙᒪᒃᑯᓐᓄᑦ, ᑖᒃᑯᐊ ᐊᑭᑐᔪᖅᑐᕈᑎᒃᓴᐅᔪᑦ ᑐᓂᐅᖅᑲᖅᑕᐅᓚᐅᖅᐳᑦ, ᐊᑭᖃᖅᑐᑦ 
$106.0 ᒥᓕᐊᓐᓂᒃ, ᑐᓂᔭᐅᓯᒪᓕᖅᐳᑦ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕆᓴᖓᓐᓄᑦ, $99.0 ᒥᓕᐊᓐ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓐᓄᑦ, ᐊᒻᒪᓗ $76.0 ᒥᓕᐊᓐ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐱᓕᕆᕕᖓᓐᓄᑦ. ᐊᒻᒪᓗ $106.0 ᒥᓕᐊᓐ ᑐᓂᔭᐅᓂᐊᕆᓪᓗᑎᒃ ᓄᓇᓕᖕᓂ ᒐᕙᒪᕆᔨᒃᑯᑦ ᓄᒃᑕᐅᓯᕆᔨᒃᑯᓪᓗ 
ᐱᓕᕆᕕᖓᓐᓄᑦ. 
 
>>ᐸᑦᑕᑐᖅᑐᑦ 
 
ᑭᓐᖒᒪᔭᐅᓪᓚᕆᒃᑎᓪᓗᒋᑦ, ᐃᒡᓗᑭᒃᓴᕐᓂᒃᑯᑦ, ᐃᓕᓐᓂᐊᕐᕕᑭᒃᓴᕐᓂᒃᑯᑦ, ᐋᓐᓂᐊᕕᑭᒃᓴᕐᓂᒃᑯᑦ ᐊᒻᒪᓗ ᓄᓇᓕᖕᓂ 
ᐱᓕᕆᕕᖁᑎᖏᓐᓂᒃ ᐱᓕᕆᐊᖃᓚᐅᖅᐳᒍᑦ ᐊᑐᖅᖢᑎᒍ ᐅᐸᓗᖓᐃᔭᐅᑎᓕᐊᖑᒪᐅᕐᓯᒪᔪᑦ ᐊᑭᑐᔪᓄᑦ 
ᐸᕐᓇᒍᑕᐅᔪᓄᑦ, ᐊᑭᓕᒃᓴᓂᖏᓪᖢᑕ ᑕᒪᒃᑯᐊ ᑲᒪᒋᔭᐅᔪᓐᓇᓚᐅᖅᐳᑦ.  
 
ᐅᖃᖅᑏ, ᐅᖃᐅᓯᖃᖅᑲᐅᒐᒪ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐃᑲᔪᖅᑕᐅᒃᑲᓐᓂᕈᒪᓂᕐᒧᑦ ᐋᖅᑭᒡᓱᐃᓇᓱᐊᖅᑎᓪᓗᑕ 
ᐱᓕᕆᕕᐅᒃᓴᐅᔪᓂᒃ ᑭᓐᖒᒪᔭᑦᑎᓐᓂᒃ ᓴᓇᔪᓐᓇᖁᓪᓗᑕ ᐊᑐᕈᓐᓇᕐᓂᐊᖅᑕᑦᑎᓐᓂᒃ ᑮᓇᐅᔭᓕᐅᕈᑎᖃᕋᓱᐊᓂᕐᓂᒃᑯᑦ 
ᐊᒻᒪᓗ ᐃᓄᖁᑎᖏᑦ ᐱᔨᑦᓯᖅᑕᐅᓂᖏᑎᒍᑦ. ᑖᓐᓇ ᑮᓇᐅᔭᖃᖅᑎᖏᒃᑯᑦᑎᒍ, ᑕᐃᒪᓐᓇᑎᒋ ᐊᑭᖃᖅᑎᒋᔪᒥᒃ 
ᐊᑭᑐᔪᖅᑐᕈᑎᒃᓴᖃᕋᔭᖏᓐᓇᑦᑕ 2002-2003-ᒧᑦ ᑮᓇᐅᔭᖃᖅᑎᑕᐅᔾᔪᓯᖓᑎᑐᑦ. ᒫᓐᓇᐅᓕᖅᑐᖅ ᓄᐊᓯᒪᓂᑯᓂᒃ 
ᐊᒥᐊᒃᑯᖃᕈᓐᓃᕋᑦᑕ ᐊᑭᓕᐅᑎᒃᓴᑦᑎᓐᓂᒃ.  
 
ᓱᓕ ᒫᓐᓇ ᐊᔪᕐᓚᒃᑲᑦᑕ ᑮᓇᐅᔭᓂᒃ ᑎᒎᖅᑲᐃᓪᓚᕆᒋᐊᒃᓴᖅ ᑖᒃᓯᔭᖅᑕᐅᓂᖏᑎᒍᑦ ᑭᓇᒃᑯᑐᐃᓐᓇᐃᑦ ᐊᒻᒪᓗ 
ᐊᑭᓕᒃᓴᓂᓗᐊᕈᒪᓇᑕ.  
 
ᓄᕐᖑᕈᑎᓄᑦ ᐅᖃᐅᓯᒃᓴᒃᑲ ᐱᒋᐊᓚᐅᖏᓐᓂᓐᓂ, ᓇᐃᓈᕐᓂᐊᖅᐸᒃᑲ ᑮᓇᐅᔭᖅᑐᕈᑎᒃᓴᖏᑦ ᑐᓂᔭᐅᓯᒪᔪᑦ 
ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓐᓄᑦ ᐊᒻᒪᓗ ᓯᕗᓕᖅᑎᒃᑯᑦ ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ ᐱᓕᕆᕕᖓᓐᓄᑦ. 

ᐊᐅᓚᔾᔪᑎᒃᓴᖏᑦ ᑮᓇᐅᔭᖅᑐᕈᑎᒃᓴᑦ ᑮᓇᐅᔭᓕᕆᔨᒃᑯ $44.5 ᒥᓕᐊᓐ, ᐅᓄᕐᓂᖅᓴᐅᓪᓗᑎᒃ $47.ᒃ ᒥᓕᐊᓐᓂᒃ 2002-
2003ᒥ. ᑖᓐᓇ ᒥᒡᖠᒋᐊᖅᑐᖅ ᓄᒃᑎᖅᑕᐅᓚᐅᕐᓯᒪᓂᖓᓄᑦ ᖃᕆᑕᐅᔭᓕᕆᓂᕐᒧᑦ ᐱᓕᕆᔾᔪᑕᐅᔪᑦ ᓴᓇᔪᓕᕆᔨᒃᑯᑦ 
ᐱᓕᕆᕕᖓᓐᓄᑦ. ᐃᒻᒪᖄ 55 ᐳᓴᓪᓗᐊᖏᑦ ᑮᓇᐅᔭᖅᑐᕈᑎᒃᓴᖓᑕ ᐱᓕᕆᕕᐅᑉ ᒐᕙᒪᓕᒫᒧᑦ ᑐᕌᖓᕗᑦ, 
ᐱᖃᓯᐅᔾᔨᓯᒪᓪᓗᑎᒃ ᐆᒻᒪᖅᑯᑎᓄᑦ ᐃᑲᔪᕈᑎᑦ, ᐊᑐᖅᑐᖅᐊᑕᐅᔪᑦ ᐃᒡᓗᕐᔪᐊᑦ ᐊᒻᒪᓗ ᐃᖅᑲᓇᐃᔭᖅᑎᑦ 
ᐃᑲᔪᕈᓯᐊᖏᓐᓄᑦ ᐊᑐᖅᑕᐅᓂᐊᖅᑎᓪᓗᒋᑦ. 
 
2003-2004-ᒧᑦ ᐊᑐᕈᒫᖅᑕᖏᑦ ᓯᕗᓕᖅᑎᒃᑯᑦ ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ $10.5 ᒥᓕᐊᓐᖑᓪᓗᑎᒃ, ᐊᕐᕌᒍᒋᔭᑦᑎᓐᓂ 
$11.1 ᒥᓕᐊᓐᖑᓕᖅᖢᑎᒃ. ᒥᒡᖠᒋᐊᖅᑕᐅᔪᖅ ᐱᔾᔪᑎᒋᓪᓗᒍ ᐃᖅᑲᓇᐃᖅᑕᐅᓕᕐᒪᑕ ᐱᓕᕆᐊᓄᑦ ᕿᒥᕐᕈᓂᐅᔪᖅ. 
 
ᑖᒃᑯᐊ ᒪᕐᕉᒃ ᐊᐅᓚᑦᓯᔨᐅᔪᑦ ᐱᓕᕆᕕᐅᔪᑦ ᑲᒪᔨᐅᖃᑦᑕᖅᐳᑦ ᑮᓇᐅᔭᓕᕆᓂᖅ ᐊᐅᓚᑕᐅᑦᑎᐊᖁᓪᓗᒍ, 
ᑭᐅᔪᓐᓇᑦᑎᐊᖁᓪᓗᒋᑦ ᐊᒻᒪᓗ ᐊᑑᑎᖃᑦᑎᐊᖅᑐᒥᒃ ᐃᓱᒪᓕᐅᕈᓐᓇᖁᓪᓗᒋᑦ ᒐᕙᒪᕗᑦ, ᐊᒻᒪᓗ ᐃᓕᓴᕐᓯᓪᓗᑕ 
ᐊᑕᖏᕐᓗᑕ ᑕᒪᑐᒥᖓ ᐱᓕᕆᐊᒃᓴᖃᕐᓂᑦᑎᓐᓂᒃ. ᒪᓕᒐᓕᐅᖅᑎᐅᖃᑕᐅᔪᑦ, ᐱᓕᕆᕕᐅᔪᑦ, ᐃᖅᑲᓇᐃᔭᕐᕕᐅᔪᓪᓗ 
ᐊᒻᒪᓗ ᒐᕙᒪᒃᑯᓐᓄᑦ ᑎᒥᖁᑎᒋᔭᐅᔪᑦ ᐊᑐᓂ ᐱᒻᒪᕆᐅᔪᒥᒃ ᐱᓕᕆᖃᑕᐅᖕᒪᑕ ᐱᓕᕆᐊᖃᕋᓱᐊᖅᑎᓪᓗᑕ 
ᑲᒪᒋᔭᕆᐊᖃᖅᑕᑦᑎᓐᓂᒃ. 
 
ᓄᓄᕐᕐᖑᖑᕈᕈᑎᑎᑦᑦ  ᐅᐅᖃᖃᐅᐅᓯᓯᒃᒃᓴᓴᑦᑦ  
 
ᐅᖃᖅᑏ, ᑖᓐᓇ ᑕᓪᓕᒪᒋᓕᕐᖢᓂᐅᒃ ᐊᒻᒪᓗ ᑭᖑᓪᓕᖅᐸᐅᓕᖅᖢᓂ ᑮᓇᐅᔭᖅᑐᕈᑎᒃᓴᑦᑎᓐᓄᑦ ᐊᑐᕈᒫᖅᑐᑦ 
ᑲᒪᒋᔭᐅᓂᖏᑦ ᓯᕗᓪᓕᖅᐹᒥ ᓄᓇᕗᒥ ᒪᓕᒐᓕᐅᖅᑎᐅᔪᑦ ᓂᕈᐊᖅᑕᐅᓯᒪᓂᖏᓐᓂ. ᑖᒃᑯᐊᓗ ᐅᐱᒍᓱᒃᐳᑦ ᐱᔾᔪᑕᐅᔪᓂᒃ 
ᓄᓇᕗᑦ ᓴᖅᑭᑕᐅᓂᕆᓚᐅᕐᓯᒪᔭᖏᓐᓂᒃ, ᓯᕗᒧᐊᒐᓱᐊᕈᑎᖏᓐᓂᒃ ᑐᕌᒐᒃᓴᓕᐊᖑᓚᐅᕐᓯᒪᔪᑦ ᕿᖓᐅᒻᒥ ᒪᓕᒃᑕᒃᓴᓂᒃ 
ᐊᒻᒪᓗ ᐊᑐᖅᖢᑎᒃ ᐱᖅᑯᓯᑐᖃᕐᒥᒃ ᐊᑐᖅᑕᐅᒐᔪᒃᑐᒥᒃ ᑮᓇᐅᔭᐃᑦ ᑲᒪᒋᔭᐅᑦᑎᐊᕐᓂᖏᓐᓄᑦ ᐊᒻᒪᓗ ᑲᒪᑦᑎᐊᕐᓗᑎᒃ 
ᐃᓱᒪᓕᐅᕆᐊᖃᕐᓂᖏᓐᓂᒃ ᓄᓇᕗᒥᐅᑦ ᐱᓪᓗᒋᑦ ᐊᕐᕌᒍᓄᑦ ᑎᓴᒪᓄᑦ ᓂᕈᐊᖅᑕᐅᓯᒪᓂᖏᓐᓂ. ᑕᑯᖃᑦᑕᕐᓯᒪᕗᒍᑦ 
ᐱᒻᒪᕆᐅᔪᓂᒃ ᐊᓂᒍᖅᑐᓂᒃ ᐊᒻᒪᓗ ᐱᓕᕆᖃᑕᐅᑦᑎᐊᕐᓯᒪᓪᓗᑕ ᓯᕗᓂᒃᓴᒧᑦ ᑕᒪᒃᑯᐊ ᑲᔪᓯᑎᐅᔪᓐᓇᕐᓂᐊᕐᒪᑕ. 
 
ᑭᖑᓪᓕᕐᒥ ᐊᒃᓱᕈᕐᓇᕐᓂᐊᖅᑐᑦ ᐱᕙᓪᓕᐊᑎᓪᓗᑕ ᓄᖑᑦᓯᕙᓪᓕᐊᖏᓪᓗᑕ ᑮᓇᐅᔭᓂᒃ ᐊᑭᓕᖅᑐᕈᑎᖃᕋᓱᐊᖅᑎᓪᓗᑕ, 
ᑐᓂᔭᐅᖃᑦᑕᖅᑎᓪᓗᑕ ᐅᓄᖏᑦᑐᓂᒃ ᑮᓇᐅᔭᓂᒃ ᐊᒻᒪᓗ ᑭᓐᖑᒪᔭᐅᔪᑦ ᐅᓄᕐᓯᕙᓪᓕᐊᑎᓪᓗᒋᑦ ᒪᒃᑯᒃᑐᓄᑦ ᐊᒻᒪᓗ 
ᐃᓄᒋᐊᕐᓯᕙᓪᓕᐊᑎᓪᓗᑕ ᓯᐊᒻᒪᒃᑎᕐᓯᒪᒻᒪᕆᒃᑐᓂᒃ ᓄᓇᖃᐅᖅᑎᓪᓗᒋᑦ. 
 
ᐊᑕᐅᓯᖅ ᑲᔪᓯᑦᑎᐊᕐᓯᒪᔪᖅ ᓯᕗᓪᓕᖅᐹᒥ ᒪᓕᒐᓕᐅᖅᑎᖃᖅᑎᓪᓗᒋᑦ ᑲᒪᔾᔪᑕᐅᑎᓪᓗᒍ ᐅᐸᓗᖓᐃᔭᐅᑎᓕᐅᕈᑎᑦ 
ᓄᐊᓯᒪᔪᓄᑦ ᐊᒥᐊᒃᑯᓄᑦ ᑮᓇᐅᔭᓄᑦ ᐊᑐᖅᑕᐅᓪᓗᑎᒃ ᐃᓅᓯᓕᕆᓂᕐᒧᑦ ᐊᒻᒪᓗ ᑮᓇᐅᔭᓕᐅᕈᑎᕋᕋᓱᐊᕐᓂᕐᒧᑦ 
ᐱᓕᕆᕕᐅᓂᐊᖅᑐᓄᑦ ᓯᕗᓂᒃᓴᑦᑎᓐᓂ ᑭᖑᕚᑦᑎᓐᓄᑦ ᐊᑐᖅᑕᐅᓂᐊᕐᒪᑕ. ᑭᓯᐊᓂᓕ, ᐊᑭᓕᕆᐊᖃᖅᑐᑦ 
ᐊᑭᓕᖅᑕᐃᓐᓇᕆᓇᓱᒃᑲᓗᐊᕐᓗᒋᑦ ᐊᔪᕐᓇᕐᓚᖕᒪᑦ ᐊᒻᒪᓗ ᓴᓐᖏᔪᒥᒃ ᑮᓇᐅᔭᓕᕆᔾᔪᑎᓯᓂᒃ ᐊᑐᖃᑦᑕᕆᐊᖃᕐᓂᐊᖅᑐᑦ 
ᑮᓇᐅᔭᓂᒃ ᐊᑐᑦᑎᐊᖁᓪᓗᒋᑦ ᐊᒻᒪᓗ ᑭᐅᔪᓐᓇᑦᑎᐊᖁᓪᓗᒋᑦ ᑭᖑᓪᓕᕐᒥ ᒪᓕᒐᓕᐅᖅᑎᑦ ᓂᕈᐊᖅᑕᐅᓂᐊᖅᑐᑦ.  
 
ᐅᖃᖅᑏ, ᓵᓐᖓᔭᖃᐃᓐᓇᕐᓂᐊᖅᐳᒍᑦ ᓄᑖᓂᒃ ᐊᒻᒪᓗ ᖁᕕᐊᓇᖅᑐᓂᒃ ᐊᒃᓱᕈᕐᓇᖅᑐᓂᒃ ᓄᓇᕗᑦ 
ᐱᕈᖅᐸᓪᓕᐊᑎᓪᓗᖑ. ᑭᓯᐊᓂᓕ, ᐊᕐᕌᒍᐃᑦ ᓯᕗᓪᓕᖅᐸᐅᔪᑦ ᐃᖅᑲᐅᒪᔭᐅᖏᓐᓇᐅᔭᕐᓂᐊᖅᑐᑦ ᖃᓄᑎᒋ 
ᕿᓚᒥᕈᓘᒐᓗᐊᖅ ᓯᕗᒧᐊᒃᑎᑦᓯᓯᒪᓂᕆᔭᑦᑎᓐᓂᒃ ᐊᒻᒪᓗ ᐱᓕᕆᓯᒪᔭᖏᑦ ᒪᓕᒐᓕᐅᖅᑎᒃᑯᑦ ᐊᖏᕐᓯᒪᓂᕐᒥᑎᒍᑦ, 
ᐃᖅᑲᓇᐃᔭᖅᑎᖏᓪᓗ ᑲᔪᓯᓂᖃᑦᑎᐊᕐᓂᖏᓐᓄᑦ ᐊᒻᒪᓗ ᐃᑲᔪᖅᑐᖅᑕᐅᓂᖏᓐᓄᑦ ᓄᓇᕗᒥᐅᑕᐅᔪᓄᑦ. ᑕᒪᒃᑯᐊ 
ᐅᐱᓐᓇᑦᑎᐊᖅᐳᑦ ᑲᔪᓯᑎᑕᐅᓯᒪᔪᑦ, ᐅᖃᖅᑏ, ᐊᒻᒪᓗ ᑕᐃᒪᓐᓇ ᐅᖃᖅᑎᓪᓗᖓ ᒪᓕᒐᓕᐅᖅᑎᐅᖃᑎᒃᑲ 
ᐃᒃᐱᒍᓱᒃᑐᒃᓴᐅᕗᑦ, ᐅᐱᓐᓇᕐᒪᑦ ᐊᒃᓱᐊᓗᒃ ᐊᖏᔪᕐᔪᐊᓂᒃ ᑲᔪᓯᑎᑦᑎᓯᒪᑎᓪᓗᑕ ᓂᕈᐊᖅᑕᐅᓯᒪᓂᑦᑎᓐᓂ 
ᓯᕗᓪᓕᖅᐸᐅᓪᓗᑕ ᓄᓇᕗᒥ ᒪᓕᒐᓕᐅᖅᑎᐅᔪᑦ ᐊᖑᒻᒪᑎᓇᓱᐊᖅᑎᓪᓗᒋᑦ ᐃᓄᖁᑎᖏᑕ ᑭᓐᖒᒪᔭᖏᓐᓂᒃ, ᒫᓐᓇᒥᑦ 
ᓯᕗᓂᒃᓴᒧᑦ ᑎᑭᓪᓗᒍ. ᖁᔭᓐᓇᒦᒃ, ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲᓗ ᐊᒻᒪᓗ ᓄᓇᕗᒥᐅᑕᐅᔪᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐃᖕ. ᑲᑎᒪᐅᑎᒃᓴᖅ 3, ᒥᓂᔅᑕᐅᑉ ᐅᖃᐅᓯᖏᑦ. ᑲᑎᒪᐅᑎᒃᓴᖅ 4, ᑲᑎᒪᔩᑦ ᐅᖃᐅᓯᖏᑦ. 
ᑲᑎᒪᔩᑦ ᐅᖃᐅᓯᖏᑦ. ᒪᒃᓖᓐ. 

ᑲᑎᒻᒪᔾᔪᑎᒃᓴᖅ 4: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑏᑦ ᐅᖃᐅᓯᖏᑦ 386-1(6): ᐅᔭᕋᓐᓂᐊᓂᕐᒧᑦ ᐸᕐᓇᐅᑎᓕᐅᕐᓂᖅ ᐃᑲᔪᐃᓂᕐᒧᑦ 
ᐃᓕᓐᓂᐊᕈᑎᒃᓴᓄᑦ  
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᒪᓕᒋᐊᖓᓂᒃ ᐊᔪᓐᓇᖅᑐᖅ. ᐅᖃᖅᑎ, ᐅᓪᓗᒥ, ᑐᓴᖅᑎᑦᑎᒋᐊᕈᒪᔪᖓ 
ᑲᑎᒪᕕᒻᒦᑦᑐᓂᒃ ᐃᓚᐅᓂᕆᓚᐅᖅᑕᓐᓂᒃ ᐱᖃᑎᖃᑦᑐᖓ ᑲᑎᒪᔨᐅᖃᑎᓐᓂᑦ ᑲᑎᒪᔨᕋᓛᖑᐃᓐᓇᖅᑐᑦ ᓄᓇᓖᑦ 
ᓴᓐᖏᓂᖅᑖᖅᑎᑕᐅᕙᓪᓕᐊᓂᖏᑦ ᐊᒻᒪᓗ ᐃᑯᐱᑦᑐᓕᕆᔨᒃᑯᑦ ᐊᕐᕌᒍᑕᒫᖅᓯᐅᒥᑦ ᑲᑎᒪᓂᖅᔪᐊᖃᑦᑎᓪᓗᒋᑦ 
ᐅᔭᕋᖅᓴᓂᒃ ᕿᓂᖅᑏᑦ ᐊᒻᒪᓗ ᐱᕙᓪᓕᐊᓂᐅᔪᒧᑦ ᑲᑐᔾᔨᖃᑎᒌᑦ ᑲᓇᑕᒥ. 
 
ᑖᓐᓇ ᐱᒻᒪᕆᐅᔪᖅ ᑲᑎᒪᓂᔪᖅ ᑲᑎᑎᑦᑎᓛᕐᒪᑦ ᑭᒡᒐᖅᑐᐃᔨᐅᔪᓂᒃ ᒐᕙᒪᒥᓂᑦ ᐊᒻᒪᓗ ᐱᓕᕆᕕᒋᔭᖓᓂᑦ 
ᐅᖃᐅᓯᖃᕐᓗᑎᒃ ᐅᖃᐅᓯᕆᔭᐅᕙᑦᑐᓂᒃ ᐅᔭᕋᓐᓂᐊᕐᓂᕐᒧᑦ. ᖁᕕᐊᓱᒃᐳᖓ ᑕᑯᔭᕆᐊᖅᓴᖅ ᑭᒡᒐᖅᑐᐃᔪᓂᒃ 
ᐱᓕᕆᕕᖓᓂᑦ ᐃᑯᐱᑦᑐᓕᕆᔨᒃᑯᑦ, ᕿᑎᕐᒥᐅᑦ ᑯᐊᐳᕇᓴᖓᓂᑦ, ᓄᓇᕗᑦ ᑐᓐᖓᕕᒃᑯᑦ ᑲᑎᒪᔨᖏᑦ ᐊᒻᒪᓗ 
ᑐᑦᑐᓯᐅᖅᕕᒃ ᐊᖅᑯᑎᓕᐅᖅᑕᐅᓂᕐᒧᑦ ᐱᓕᕆᐊᖑᔪᖅ ᑕᒪᒃᑯᐊ ᑕᐃᑐᐃᓐᓇᑕᒃᑲ. 
 
ᐅᖃᖅᑎ, ᓄᓇᕗᑦ ᑭᒡᒐᑐᖅᑕᐅᓂᖃᑦᑎᐊᕐᓂᐊᖅᑐᖅ ᑲᑎᒪᓂᖃᓕᖅᑲᑕ. ᓇᓗᓇᐃᖏᑦᑐᖅ ᕿᓂᕐᓂᐅᕙᑦᑐᖅ 
ᓴᖅᑮᓯᓂᐊᕐᒪᑦ ᓴᖅᑭᑎᑕᐅᕙᓪᓕᐊᓂᖓᓂᒃ ᐅᔭᕋᓐᓂᐊᕐᓂᐅᑉ ᓄᓇᕗᑦᒥ. ᑕᒪᓐᓇ ᖁᕕᐊᓇᕐᒪᕆᒻᒪᑦ ᓄᓇᒋᔭᑦᑎᓐᓂ. 
 
ᐃᑉᐱᓇᓚᐅᖅᑐᖅ ᑲᑎᒪᔭᖅᑐᖅᓯᒪᔪᐃᑦ ᐃᑉᐱᒍᓱᑦᑎᐊᕐᓂᖏᓐᓂᒃ. ᒪᓕᑦᑐᓂᓗ, ᒥᓂᔅᑕᐅᑉ ᑮᓇᐅᔭᓕᕆᓂᕐᒧ 
ᑮᓇᐅᔭᖁᑎᖏᓐᓂ 215 ᒥᓕᐊᓐ ᑖᓚᔅᓂᑦ ᐊᑐᖅᑕᐅᓯᒪᓕᖅᑐᑦ ᕿᓂᕐᓂᐅᔪᒧᑦ ᓄᓇᕗᑦᒥ ᐊᕐᕋᒍᓂ ᑎᓴᒪᐅᔪᓂ 
ᐊᓂᒍᓕᖅᑐᓂ, ᐃᓱᒪᒋᔭᕋᓕ ᑖᓐᓇ ᒥᑭᔫᖏᒻᒪᑦ ᑮᓇᐅᔭᖅ. 
 
ᐅᖃᖅᑎ, ᑕᓐᓇ ᑲᑎᒪᓂᐅᓚᐅᖅᑐᖅ ᐱᕕᖃᑦᑎᑦᑎᓚᐅᕐᒪᑦ ᓂᓪᓕᖅᕕᖃᑦᑎᑎᓪᓗᓂ ᐊᒥᓱᓂᒃ ᐃᓄᓐᓂᑦ 
ᐅᔭᕋᓐᓂᐊᕐᓂᓕᕆᔪᓂᒃ. ᑭᓯᐊᓂ ᑐᓴᓐᓇᓚᐅᖅᑐᖅ ᐊᑦᔨᓴᐃᓐᓇᖓᓂᒃ ᑐᓴᖅᓯᒪᔭᑦᑕ ᓯᕗᓂᐊᒍᑦ. ᐅᖃᖅᑎ, 
ᑲᑎᒪᔨᐅᖃᑎᒃᑲᓗ ᓇᖏᖅᓯᓯᒪᒐᑦᑕ ᐅᕙᓂ ᐊᒥᓱᐊᖅᑎᖅᑐᑕ ᐊᒻᒪᓗ ᐅᖃᖅᓯᒪᓪᓗᑕ ᑕᒃᓱᒥᖓᑦᓴᐃᓐᓇᖅ, 
ᐱᓕᖅᑭᑖᓪᓗᑕ, ᖃᐅᔨᒪᖏᑦᑐᖓᓗ ᑐᓴᖅᑕᐅᓯᒪᒻᒪᖔᑦᑕ. 
 
ᐅᖃᖅᑎ, ᖁᕕᐊᒋᒍᓐᓃᕋᑦᑎᒍ, ᑭᓯᐊᓂᓗ ᐆᑦᑐᑲᓐᓂᕐᓂᐊᕋᑦᑕ ᐊᑕᐅᓯᐊᒃᑲᓂᕐᓗᑕ. ᐅᖃᖅᑎ, ᑲᖑᓇᑦᑑᖏᒻᒪᑦ 
ᐊᑐᕐᓗᐊᑕᖅᑕᐅᔪᖅ ᐱᕙᓪᓕᐊᓂᐅᔪᒧᑦ ᓄᓇᕗᑦᒥ, ᐸᕐᓇᑎᕆᒻᒪᑦ ᒪᓕᒐᓕᐅᖅᕕᐅᕕᒋᔭᑦᑎᓐᓄᑦ ᐃᓚᐅᑎᑦᑎᓗᓂ 
ᐃᖅᑲᓇᐃᔭᓂᕐᒧᑦ. 
 
ᑕᑯᓯᒪᒐᑦᑕ ᐊᑦᔨᑐᐃᓐᓇᖓᓂ ᐊᒥᓱᐊᖅᑎᖅᑐᑕ. ᓄᑖᓂᑦ ᐱᓕᕆᓇᓱᐊᖅᑐᓂᒃ ᒪᑐᐃᖅᐸᑦᑐᑎᒃ, ᐊᒻᒪᓗ 
ᐱᔪᓐᓇᑎᐊᖅᑐᑦ ᐃᓄᐃᑦ ᖃᐃᑕᐅᕙᑦᑐᑎᒃ ᖃᓪᓗᓈᓂᑦ ᐃᖅᑲᓇᐃᔭᕆᐊᖅᑎᑕᐅᓪᓗᑎᒃ ᓄᓇᕗᑦᒥᐅ 
ᐱᔪᓐᓇᕈᓐᓇᕆᐊᓕᖏᓐᓂᑦ ᐃᓕᓐᓂᐊᖅᑎᑕᐅᑉᐸᑕ. 
 
ᐅᖃᖅᑎ, ᑕᐃᒪᓐᓇᐃᖁᒍᓐᓃᕋᒃᑯ, ᑭᓯᐊᓂ ᑕᐃᒪᐃᓐᓂᐊᕐᒥᔪᖅ ᖃᓄᐃᓕᒋᐊᖏᑯᑦᑕ ᐊᒻᒪᓗ ᐋᖅᑭᒃᓯᖏᒻᒥᒍᑦᑕ 
ᓴᓐᖏᔪᒥᒃ ᐅᔭᕋᓐᓂᐊᕐᓂᕐᒧᑦ ᐊᑐᖅᑕᐅᒍᓐᓇᖅᑐᓂᒃ ᑐᕌᒐᖃᓗᐊᕐᓗᓂ ᐃᓕᓐᓂᐊᖅᑕᐅᒍᓐᓇᖅᑐᓂᒃ. ᐃᓚᖓᒍᑦ, 
ᐅᖃᖅᑎ, ᐊᓕᒎᔭᓂᑦ ᕿᓂᕐᓂᖅ ᐊᖏᐸᓪᓕᐊᒪᑦ ᓴᓂᕋᔭᒥ ᐊᒻᒪᓗ ᐃᒡᓗᓕᒃᒥᐅ ᓄᓇᖓᓂ. 
 
ᑕᒪᓐᓇᓗ ᖁᕕᐊᓇᕐᒪᕆᑦᑐᓂ ᓴᖅᑭᐸᓪᓕᐊᔪᖅ ᐊᒻᒪᓗ ᑎᓕᐅᕆᑦᑎᐊᖅᑯᖓ ᒐᕙᒪᒃᑯᓐᓂᑦ ᑲᒪᒋᐊᖁᔨᓪᓗᖓ 
ᑕᒪᒃᑯᐊ ᓇᒻᒥᓂᖃᑦᑎᐅᔪᑦ ᓄᓇᓕᐅᔪᓂ ᐸᕐᓇᑕᐅᓯᒪᒍᓐᓇᖁᓪᓗᒋᑦ ᑎᒍᓯᒍᓐᓇᖁᓪᓗᒋᑦ ᓴᖅᑭᖅᑕᐅᕙᓪᓕᐊᔪᓂᒃ 
ᐅᔭᕋᓐᓂᐊᓂᒃᑯᑦ ᑳᑉᐸᓂᐅᔪᑦ. 

ᐅᖃᖅᑎ, ᒐᕙᒪᕗᑦ ᐸᓇᐃᖁᖏᓇᒃᑯ ᐅᔭᕋᓐᓂᐊᓂᖅ ᐸᕐᓇᑕᐅᓂᕆᔭᕆᐊᖃᑦᑕᖓᓂᒃ ᑕᐃᑲᓂ ᑭᓯᐊᓂ 20 ᐊᕐᕌᒍᑦ 
ᑎᑭᑉᐸᑕ ᐱᕕᖃᕈᓐᓇᓚᐅᕋᓗᐊᖅᑎᓪᓗᑕ. ᐸᕐᓇᐃᓂᖅ ᐅᔭᕋᖅᓯᐅᓂᕐᒧᑦ ᐊᒻᒪᓗ ᐃᓕᓴᐃᓂᖅ ᓄᐃᑎᑕᐅᔭᕆᐊᓕᒃ 
ᐃᑲᔪᖅᑐᐃᓂᐊᕐᓗᓂ ᑕᒃᑯᓂᖓ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᐅᑎᒃᓴᖅ 4. ᑲᑎᒪᔨᐅᔪᑦ ᐅᖃᐅᓯᖏᑦ. ᐃᒃᑲᕆᓕᐊᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 387-1(6): ᖁᔭᓕᓂᖅ ᒥᓂᔅᑕᐅᑉ ᑮᓇᐅᔭᓄᑦ ᐊᑐᖅᑐᒃᓴᓄᑦ ᐅᖃᐅᓯᕆᔭᖏᓄᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑮᓇᐅᔭᓕᕆᓂᕐᒧᓪᓕ ᑐᓴᕋᑖᖅᑕᑎᓐᓄᑦ, ᐊᖑᒻᒪᑎᕙᓪᓕᐊᓕᕋᑦᑕ 
ᐃᓄᐃᑦ ᐱᔪᒪᔭᖏᓐᓄᑦ ᓄᓇᕗᑦᒥ, ᐅᐱᒋᓪᓚᕆᑦᑕᕋ. 
 
ᐱᕙᓪᓕᐊᓕᖅᑐᑕᓗ ᐱᐅᓂᖅᓴᒥᒃ ᐃᓄᓐᓄᑦ ᓄᓇᕗᑦᒥ, ᑭᓯᐊᓂ ᐃᓪᓗᓕᕆᓂᕐᒧᑦ, ᐊᒻᒪᓗ ᒥᑭᓪᓕᒋᐊᖅᑕᐅᓂᖓᓄᑦ 
ᒐᕙᒪᑐᖃᒃᑯᓐᓂᑦ ᑮᓇᐅᔭᑦ ᖃᐃᓂᐊᖅᑐᑦ, ᐃᓱᒪᒋᕙᕋ ᐃᓱᒪᔅᓴᖅᓯᐅᕆᐊᖃᓐᓂᐊᓕᕋᑦᑕ ᕿᔪᓂᒃ 
ᑎᑭᑎᑦᑎᖃᑦᑕᖔᓕᕐᓗᑕ ᓄᓇᕗᑦᒧᑦ. 
 
ᕿᔪᓕᕆᕕᖃᖏᓇᑦᑕ ᐊᒻᒪᓗ ᓇᐹᑦᑐᖃᓐᓇᑕ ᐊᒻᒪᓗ ᐃᓱᒪᒋᕙᕋ ᐱᐅᒐᔭᕆᐊᖓ ᕿᔪᓕᕆᕕᑖᖅᐸᓪᓕᐊᓕᕈᑦᑕ 
ᐃᓪᓗᑭᒃᓱᖃᑦᑕᕐᓂᑦᑎᓐᓄᑦ ᐊᖑᒻᒪᑎᓇᓱᐊᕐᓗᑕ ᓄᓇᕗᑦᒥ. 
 
ᖁᔭᓐᓇᒦᕈᒪᔭᕋ ᒥᓂᔅᑕ ᑮᓇᐅᔭᖁᑎᒃᓴᓂᒃ ᖃᐃᑦᑎᕋᑖᕐᒪᑦ ᐊᒻᒪᓗ ᐃᓚᖏᓐᓂᒃ ᖃᓄᐃᓕᐅᕈᑕᐅᒋᐊᖅᓯᒪᔪᓂᒃ 
ᒐᕙᒪᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᖏᑦ. ᕼᐊᕕᐅᔭᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 388-1(6): ᑮᓇᐅᔭᖅᑖᕆᔭᐅᕙᒃᑐᑦ ᐊᖑᓇᓱᒃᑐᓕᕆᔨᒃᑯᓐᓄᑦ 
ᒥᑭᒋᐊᕐᓂᐊᖅᑎᓄᓪᓗ ᒥᑭᓗᐊᕐᓂᖏᓐᓄᑦ  
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᖃᕐᓂᐊᕋᒪ ᓇᐃᓈᖅᑐᒥᒃ. (ᑐᓵᔨᑎᒎᕈᓐᓃᖅᑐᖅ) ᐅᓪᓗᒥ 
ᐅᖃᐅᓯᖃᕈᒪᕗᖓ ᐱᒻᒪᕆᐅᒋᔭᓐᓂᒃ. ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᐃᑲᔪᖅᓱᖅᑎᐊᕋᒪ ᐃᖅᑲᓇᐃᔭᖅᑎᓄᑦ 
ᓄᓇᕗᒻᒥᐅᓄᑦ ᐅᔭᕋᓐᓂᐊᕐᓂᕐᒧᑦ. ᖁᕕᐊᒍᑎᖃᓚᐅᖅᐳᖓ ᐊᑎᓕᐅᖅᑕᐅᓂᖏᓐᓄᑦ ᐊᖏᕈᑏᑦ ᓄᓇᕗᑦ 
ᑐᓐᖓᕕᒃᑯᓐᓄᑦ ᐊᒻᒪ ᓯᑐᕌᖕᕗᒃᑯᓐᓄᑦ ᕿᓂᕐᓂᐊᕐᓗᑎᒃ ᐅᔭᕋᓐᓂᒃ ᕿᑎᕐᒥᐅᓂᑦ. 
 
ᑭᓯᐊᓂᓕ, ᐅᖃᖅᑏ, ᐃᓚᖓᑦ ᐱᕙᓪᓕᐊᑎᑦᑎᓂᐅᔫᑉ ᐊᑦᑐᐃᓂᕆᔭᖓ ᐱᕙᓪᓕᐊᑎᑦᑎᓂᕐᒧᑦ 
ᐊᑦᑐᐃᓂᖃᕐᓂᐊᕐᓂᖓ ᐊᕙᑎᑦᑎᓐᓂᑦ. ᐊᒥᓱᑦ ᓄᓇᕗᒻᒥᐅᑦ ᐊᑦᑕᑎᖃᕐᒪᑕ ᓄᓇᒥᑦ ᐊᒻᒪ ᓄᓇᒥᐅᓂᒃ ᐃᒻᒥᓂᒃ 
ᐃᑲᔪᖅᓱᖃᑦᑕᖁᓪᓗᒋᑦ ᐃᓚᒥᓐᓄᓪᓗ. 
 
ᐅᖃᖅᑏ, ᐆᒪᔪᕐᓂᐊᖅᑎᒃᑯᑦ ᐱᓕᕆᐊᖃᓪᓗᐊᑕᖅᐳᑦ ᐊᑐᓗᐊᖅᑕᐃᓕᑎᑦᑎᓇᓱᐊᕐᓂᕐᒥᒃ ᓄᓇᕗᒻᒥ ᐊᒻᒪ 
ᓂᕆᐅᒋᕙᕗᑦ ᐱᓕᕆᐊᖃᖃᑦᑕᕐᓂᐊᕆᐊᖏᑕ ᐱᓕᕆᐊᖑᒋᐊᖃᖅᑐᓕᒫᓂᒃ ᐊᒥᓱᕈᖅᐸᓪᓕᐊᑐᐃᓐᓇᖅᑐᓂᒃ 
ᐊᖏᓪᓕᕙᓪᓕᐊᑎᓪᓗᒋᑦ ᐊᐅᓚᑦᑎᓂᕐᒧᑦ ᑮᓇᐅᔭᐃᑦ ᐸᕐᓇᐅᑕᐅᓯᒪᔪᒃᑯᑦ. 

ᐅᖃᖅᑏ ᐃᓱᒫᓘᑎᖃᖅᐳᖓ ᑮᓇᐅᔭᐃᑦ ᐊᖏᓪᓕᒋᐊᖅᑕᐅᓯᒪᓐᖏᒻᒪᑕ ᓄᑦᑎᕆᓂᕐᒧᑦ ᐅᔭᕋᓐᓂᐊᕐᓂᐅᔪᓂᒃ. 
ᐊᖏᓪᓕᒋᐊᓚᐅᖅᑎᓐᓇᒋᓪᓘᓐᓃᑦ ᐅᔭᕋᓐᓂᐊᕐᓂᕐᒧᑦ ᑮᓇᐅᔭᐃᑦ ᓈᒻᒪᖃᑦᑕᓚᐅᓐᖏᒻᒪᑕ. 
 
ᐆᒪᔪᕐᓂᐊᖅᑎᒃᑯᑦ ᐅᕙᖓ ᓄᓇᓕᖏᓐᓂᒃ ᐱᓕᕆᐊᖃᖅᐳᑦ ᕿᒥᕐᕈᓂᕐᒥᒃ ᓄᓇᓂᒃ ᐊᑐᖃᑦᑕᕐᓂᕐᒧᑦ ᑐᒃᓯᕋᐅᑎᓂᒃ, 
ᑭᓯᐊᓂ ᐊᒥᓲᕗᑦ ᑐᒃᓯᕋᐅᑏᑦ ᖃᑦᑏᓐᓇᐅᓗᐊᖅᑐᑎᓪᓗ ᐃᖅᑲᓇᐃᔭᖅᑏᑦ ᑭᖑᕙᓕᖃᑦᑕᖅᑐᑎᓪᓗ. 
ᐆᒪᔪᕐᓂᐊᖅᑎᒃᑯᑦ ᑮᓇᐅᔭᖃᓐᖏᓗᐊᕐᒪᑕ ᐃᖅᑲᓇᐃᔭᖅᑎᑦᑎᒃᑲᓐᓂᕆᐊᖓ ᐊᓯᖏᓐᓂᑦ ᑕᐃᒪᐃᒻᒪᓪᓗ 
ᕿᒥᕐᕈᔪᓐᓇᖅᓯᑦᑎᐊᖅᐸᓐᖏᓚᑦ ᓄᓇᓄᑦ ᐊᑐᖅᑕᐅᓂᐊᖅᑐᓂᒃ ᑐᒃᓯᕋᐅᑎᓂᒃ. 
 
ᐅᖃᖅᑏ ᐃᓱᒫᓘᑎᖃᖅᐳᖓᑦᑕᐅᖅ ᑮᓇᐅᔭᓕᕆᓂᕐᓂᒃ ᐱᒡᒐᓇᕐᓂᐊᖅᑐᑎᒃ ᐱᓕᕆᐊᕆᓇᓱᐊᕆᐊᖓ ᐱᔾᔪᑎᒋᓪᓗᒍ 
ᐆᒪᔪᕐᓂᐊᖅᑎᒃᑯᑦ ᑮᓇᐅᔭᖁᑎᖏᑦ ᑮᓇᑐᐅᖅᑖᕈᓯᐊᖑᓐᖏᒻᒪᑕ ᐆᒪᔪᓕᕆᓂᕐᒧᑦ ᑲᑎᒪᔨᒃᑯᑦ ᑐᓂᕐᕈᓯᐊᖅᑐᑎᒃ 
ᓄᓇᕗᒻᒥ ᒐᕙᒪᒃᑯᓐᓂᑦ, ᐃᑯᐱᕝᕕᓕᕆᔨᒃᑯᓐᓂᑦ, ᓇᓗᓇᐃᖅᑕᐅᑦᑎᐊᖅᓯᒪᓇᑎᒃ ᑐᑭᒧᐊᕈᑎᒋᓂᐊᖅᑕᖏᑦ 
ᐆᑦᑐᖅᑕᐅᒐᓱᐊᕐᓂᐊᕐᓗᑎᒃ ᒥᓂᔅᑕᖃᕐᕕᒻᒧᑦ ᖃᐅᔨᒋᐊᕐᓗᑎᒃ ᐆᒪᔪᕐᓂᐊᖅᑎᒃᑯᑦ ᐃᑲᔪᖅᓱᖅᑕᐅᑦᑎᐊᕋᓗᐊᕐᒪᖔᑕ 
ᐃᑲᔪᖅᓱᖅᑕᐅᒋᐊᖃᖅᑎᓪᓗᒋᑦ. 
 
ᐅᖃᖅᑏ, ᐊᐱᕆᑦᑎᐊᓛᖅᐸᕋ ᒥᓂᔅᑕ ᐃᑯᐱᕝᕕᓕᕆᔨᒃᑯᓐᓄᑦ ᑕᒪᑐᒪ ᒥᒃᓵᓄᑦ ᓈᒻᒪᔅᓯᑉᐸᑦ ᐱᕕᔅᓴᕋ. ᖁᔭᓐᓇᒦᒃ, 
ᐅᖃᖅᑏ. 
  
ᐅᖃᖅᑎ: ᒥᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐃᖅᑭᑦᑐᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 389-1(6): ᓇᖕᒥᓂᖃᖅᑎᐅᔪᑦ ᐊᑐᖅᑕᐅᖁᓪᓗᒋᑦ ᓄᓇᕘᑉ ᓄᓇᓕᖏᓐᓂᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓚᒃᑲ ᐊᒻᒪ ᖃᑕᕐᖑᑎᒃᑲ ᑕᑯᓐᓇᕐᓂᐊᖅᐸᑕ ᑲᑎᒪᓐᓇᖅᑎᓐᓂᑦ 
ᐅᓐᓄᓴ ᒫᓐᓇ ᑕᕝᕙᐅᕗᑏᖅᐸᒃᑲ. 
 
ᖁᔭᓐᓇᒦᕈᒪᒋᕙᕋ ᑲᑎᒪᔨᐅᖃᑎᒐ, ᒪᒃᓚᐃᓐ ᐅᖃᐅᓯᖃᖅᑲᐅᒻᒪᑦ ᑲᑎᒪᓐᓇᕆᓚᐅᖅᑕᑦᑕ ᒥᒃᓵᓄᑦ 
ᒫᓐᓇᒫᖑᓚᐅᖅᑐᖅ ᐱᔾᔪᑎᒋᓪᓗᒍ ᐅᔭᕋᓐᓂᐊᕐᓂᓕᕆᓂᖅ. 
 
ᐅᖃᖅᑏ, ᐅᖃᐅᓯᖃᑲᐃᓐᓇᕈᒪᒋᕗᖓ ᑕᐃᒪᓂᒃ ᓂᕿᓂᕐᒧᑦ ᐃᕐᕈᕐᔭᕐᕕᐅᑉ ᓄᓈᓂᑦ. ᑲᑎᒪᖃᑎᖃᕋᑖᓚᐅᕋᒪ 
ᑲᔪᓯᑦᑎᐊᕐᓂᐊᖅᑑᔮᖅᑐᑕᓗ ᐱᓕᕆᖃᑕᐅᓂᐊᕈᑦᑕ ᐅᕝᕙᓘᓐᓃᑦ ᐃᑲᔪᖅᓱᕐᓂᐊᕈᑦᑕ ᐅᔭᕋᓐᓂᐊᕐᓂᕐᒧᑦ. 
 
ᓄᓇᕗᒻᒥᐅᓄᑦ ᑕᒪᓐᓇ ᐱᒻᒪᕆᐅᓱᒋᕙᕋ ᓇᒻᒥᓂᖁᑎᖃᖅᑑᔪᑦ ᓄᓇᕗᒻᒥ ᓄᓇᓕᓐᓂᑦ ᐊᑐᖅᐊᑕᐅᖃᑦᑕᖁᓪᓗᒋᑦ 
ᐅᔭᕋᓐᓂᐊᖅᑎᓄᑦ ᓄᓇᓕᓐᓂᑦ ᐃᓪᓗᓕᒻᒥ ᐊᒻᒪ ᓴᓂᕋᔭᒻᒥ. 
 
ᐱᔾᔪᑎᒋᓪᓗᒋᑦ ᐅᔭᕋᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᔪᑦ ᐅᕝᕙᓘᓐᓃᑦ ᑳᓐᑐᕌᖃᖅᑎᑕᐅᔪᑦ ᑕᒪᐅᖓ ᑎᑭᑎᑕᐅᕙᒻᒪᑕ 
ᐃᖅᑲᓇᐃᔭᕆᐊᖅᑎᑕᐅᓪᓗᑎᒃ, ᑕᒪᓐᓇ ᐱᐅᒋᓐᖏᓇᒃᑯ. ᐊᑐᖃᑦᑕᕆᐊᖃᕋᑦᑕ ᓇᒻᒥᓂᖁᑎᖃᖅᑐᓂᒃ ᓄᓇᕗᒻᒥ 
ᓄᓇᓕᒻᒥᐅᓂᒃ. 
 
ᐃᑲᔪᖅᓱᖅᑕᐅᑦᑎᐊᕈᒪᕗᒍᓪᓗ ᒐᕙᒪᒃᑯᓐᓂᑦ ᐸᕐᓇᐅᑎᑕᖃᖁᓪᓗᒍ ᐅᔭᕋᓐᓂᐊᖅᑏᑦ ᑲᒻᐸᓂᓂᑦ ᐊᒻᒪ 
ᐅᔭᕋᓐᓂᐊᕐᓂᕐᒧᑦ ᑲᑎᒪᔨᕋᓛᓄᑦ ᐊᒻᒪ ᐱᓕᕆᖃᑎᒌᖁᓪᓗᒋᑦ ᐊᕙᑎᓕᕆᓂᕐᓂᑦ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑐᑐ. ᑲᑎᒪᔩᑦ ᐅᖃᐅᓯᑦᓴᖏᑦ. ᐳᑭᓐᓇᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 390–1(6): ᐃᖅᑲᓇᐃᔭᑯᑖᒃᓯᒪᔪᓄᑦ ᐃᓕᓴᕆᔭᐅᔾᔪᑏᑦ ᐅᖅᓱᖅᑑᒥᑦ ᐊᒻᒪᓗ 
ᑕᓗᕐᔪᐊᒥᑦ 
 
ᐳᑭᓐᓇᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᒥᓱᑲᓪᓚᓄ ᐅᖃᐅᓯᑦᓴᖃᕐᕕᖃᕐᑐᖓ ᐃᒪᐃᒻᒪᓪᓗ 
ᑕᐃᒪᐃᒍᒪᒐᓗᐊᕐᓱᖓ ᐱᔾᔪᑎᒐᓗ ᐅᖃᖅᑎᐅᓚᐅᕐᓱᖓ ᖃᑦᓯᕋᓴᓄ ᐅᓪᓗᕋᓴᓄ ᐱᒋᐊᓕᕋᑖᓂᑎᖕᓂ. 
ᖁᔭᓐᓇᒦᕈᒪᑦᓱᖓ ᑭᒡᒐᑐᖅᑕᒃᑲᓄ, ᓄᓇᓖᒃ ᐅᓗᑦᓴᖅᑑ ᑕᓗᖅᔪᐊᕐᓗ. 
 
ᑕᓗᖅᔪᐊᕐᒥ ᐅᓗᑦᓴᖅᑑᖅᒥᓗ ᐊᑑᑎᖃᓂᕐᓯᒪᓂᑰᓪᓗᑎ ᐃᓕᑕᖅᓯᓂᐅᔪᓂ ᐊᑑᑎᔭᐅᔪᑦᓱᑎ ᕕᕝᕗᐊᓕᒥ ᑕᐃᑯᓄᖓ 
ᐱᔨᑦᓯᖅᓯᒪᔪᓄ ᐊᑯᓃᖅᑐᒥ ᐱᔨᑦᓯᖅᓯᒪᓂᖏᓄ. ᑕᐃᒍᐃᒍᒪᑦᓱᖓ ᐃᓕᑕᖅᓯᔪᒪᑦᓱᖓᓗ ᐃᖃᓇᐃᔭᖅᑐᓕᕆᔨᑯ 
ᐱᓕᕆᕕᐊᓂ ᐱᓕᑦᓯᓂᖏᓄ ᐃᖃᓇᐃᔭᖅᑎᓂ ᐊᑯᓃᖅᑐᒥ ᐱᔨᑦᓯᖅᓯᒪᓂᖏᓄ. 
 
ᐱᑕᖃᕐᑐᐃᓐᓇᐅᑦᓱᑎ ᐃᓗᐊᓂ ᐊᔾᔨᒌᖏᑦᑐᓂ ᐱᓕᕆᕕᐅᔪᓂ ᓄᓇᕗᒥ. ᑕᓗᖅᔪᐊᕐᒥ ᕕᕝᕗᐊᓕ 19, 2003ᒥ, 
ᑕᓪᓕᒪᐅᓚᐅᖅᓱᑎ ᐱᓕᐅᓯᐊᖅᑎᑕᐄᑦ ᑕᒪᑐᒧᖓ ᐱᓕᐅᓯᐊᖅᓂᕐᒧ. ᐅᐱᒍᑎᑦᓱᒋᑦ ᐱᔪᓐᓇᓂᕆᓯᒪᔭᖏᓄ 
ᐅᑯᐊᖑᓪᓗᑎ: 

• ᑖᓚᔅ ᑕᖅᑐ ᐱᓕᑕᐅᑦᓱᓂ ᑕᓪᓕᒪᓄ ᐊᕐᕌᒍᓄ ᐱᔨᑦᓯᖅᓯᒪᓂᖓᓄ ᐱᓕᐅᑦᓱᓂ 
• ᕌᔾᔪ ᒪᓂᓚ ᐱᓕᑕᐅᑦᓱᓂ ᖁᓕᓄ ᐊᕐᕌᒍᓄ ᐱᔨᑦᓯᖅᓯᒪᓂᖓᓄ ᐱᓕᑕᐅᑦᓱᓂ 
• ᔫ ᐋᓯᕙ ᐊᓂ ᕘᑲᒻ ᑕᒪᖅᒥ ᐱᓕᑕᐅᑦᓱᑎ ᖁᓕᓄ ᐊᕐᕌᒍᓄ ᐱᔨᑦᓯᖅᓯᒪᓂᖏᓄ 
• ᐊᐃᒃᐅᓛ ᑕᖁᓕ ᐱᓕᑕᐅᑦᓱᓂ 30ᓄ ᐊᕐᕌᒍᓄ ᐱᔨᑦᓯᖅᓯᒪᓂᕆᔭᖓᓄ ᐱᓕᑕᐅᑦᓱᓂ 

 
ᐅᓗᖅᓴᖅᑑᖅᒥ ᕕᕝᕗᐊᓕ 20, 2003ᒥ, ᐱᑕᖃᔪᖅᓱᓂ 7ᓂ ᐱᓕᐅᓯᐊᖅᑎᑕᐅᔪᓂ ᐊᑯᓃᖅᑐᒥ ᐱᔨᑦᓯᖅᓯᒪᓂᖏᓄ 
ᐱᓕᐅᓯᐊᖅᑎᑕᐅᓪᓗᑎ. ᐅᐱᒍᑎᑦᓱᒋ ᐱᔪᓐᓴᓂᕆᓯᒪᔭᖏᓄ ᐅᑯᐊᖑᓪᓗᑎ: 

• ᕉᓯ ᓄᓕᐊᔪ ᐊᐄᖕᓇᓯ ᐳᐊᑐ ᑕᓪᓕᒪᓄ ᐊᕐᕌᒍᓄ ᐱᔨᑦᓯᖅᓯᒪᓂᖏᓄ ᐱᓕᑕᐅᑦᓱᑎ 
• ᓲᓴᓐ ᕼᐃᓘᓪ ᐱᓕᐅᓯᐊᕐᑎᑕᐅᑦᓱᓂ ᖁᓕᓄ ᐊᕐᕌᒍᓄ ᐱᔨᑦᓯᖅᓯᒪᓂᐊᓄ 
• ᐃᓚᐃᔭ ᕼᐊᑭᓂ ᔪᐊᓂ ᓯᓂᕆᓂᖅ ᑕᒪᖅᒥ ᐱᓕᑕᐅᑦᓱᑎ 15ᓄ ᐊᕐᕌᒍᓄ ᐱᔨᑦᓯᖅᓯᒪᓂᖏᓄ  
• ᐋᓚᓐ ᐊᒡᓗᑲᖅ ᐱᓕᑕᐅᑦᓱᓂ 20ᓄ ᐊᕐᕌᒍᓄ ᐱᔨᑦᓯᖅᓯᒪᓂᐊᓄ ᐱᓕᑕᐅᑦᓱᓂ 
• ᑕᐃᕕᑦ ᕘᑳᓐ ᐱᓕᑕᐅᑦᓱᓂ 30ᓄ ᐊᕐᕌᒍᓄ ᐱᔨᑦᓯᖅᓯᒪᓂᐊᓄ ᐱᓕᑕᐅᑦᓱᓂ. 

 
ᐅᐱᒍᑎᕙᒃᑲ ᑭᒃᑯᑐᐃᓐᓇᐃᑦ ᐃᖃᓇᐃᔭᖅᑐᐃ ᑕᒪᑐᒧᖓ ᖃᓄᐃᑑᓂᕆᔭᖏᓄ ᓴᕿᔮᑎᑕᐅᓯᒪᓪᓗᑎ 
ᓄᓇᓕᒋᔭᖏᓐᓂ. ᐱᔪᓐᓇᓂᕆᔭᖓᓄ ᐊᑦᓱᕈᖅᓱᑎ ᐱᓕᕆᓂᕆᔭᖏᓄ, ᐱᓕᕆᑦᓯᐊᓂᖏᓄ ᐃᖃᓇᐃᔮᕆᔭᒥᓄ, 
ᐱᔪᒪᓂᖃᑦᓯᐊᖅᓱᑎᓪᓗ ᐃᒪᐃᒻᒪᓪᓗ ᐃᒪᐃᒐᓗᐊᕈᑦᑕ ᓵᓚᑦᓴᕋᓗᐊᕈᑦᑕ ᓵᓚᐅᒐᓗᐊᕈᑦᑕᓗ, ᐱᓇᓱᐊᖅᓯᒪᓱᑕ 
ᐱᔪᓐᓇᓂᓕᒫᑎᒍ ᖃᓄᐃᓂᕆᔭᐅᔪᓂ. 
 
ᐅᖃᕈᒪᑦᓱᖓᓗ ᓇᐃᑑᒐᓗᐊᒥ ᐅᕗᖓ ᑮᓇᐅᔭᓕᕆᓂᖅᓂ ᖃᓄᐃᑑᓂᕆᔭᖏᓄ ᐅᑯᓇᓂ ᒐᕙᒪᑯ 
ᐊᐅᓚᓂᕆᔭᖏᓄ. ᓂᕆᐅᒋᔭᖃᖁᖓ ᐊᔾᔨᐅᖏᑦᑐᒥ ᓂᕈᐊᓂᖅᒥ ᐃᓚᒋᓕᐅᑎᓂᐊᕐᑐᒥ ᐅᖃᐅᓯᒃᑲᓄ. ᐅᖃᖅᑎ. 
 
ᐅᖃᖅᑎ: ᑲᑎᒪᔨ ᑭᖒᒪᑦᓯᕗᖅ ᐊᔾᔨᐅᖏᑦᑐᒥ ᓂᕈᐊᓂᖅᒥ ᐃᓚᒋᓕᐅᑎᓂᐊᕐᑕᖓᓂ ᐅᖃᐅᑎᒋᔭᖓᓄ. 
ᓈᒻᒪᓴᖅᑐᖃᖏᓛ? ᐃᖃᐅᒪᒋᐊᓂᐊᖁᓯ ᐅᖃᐅᓯᒋᔭᖅᓅᕕᑦ ᑲᔪᓯᖏᓐᓇᕆᐊᖃᓂᐊᕐᑐᐃᑦ ᑕᕝᕙᓂᑦᓴᐃᓐᓇ 
ᓇᓕᒧᖓᑎᓪᓗᒋ ᐱᒋᐊᖅᕕᒋᕋᑖᖅᑕᓐᓅᕕᑦ. 

ᐳᑭᓐᓇᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᑦᓱᒋ ᑲᑎᒪᔨᐅᖃᑎᑳ. ᐃᓗᓕᖃᕐᓱᑎ ᐊᑑᑎᓂᐅᔪᓂ 
ᐃᓕᑕᕆᔭᐅᓂᖅᓂ ᐱᓕᑕᐅᑦᓱᓂ ᐱᒋᐊᖅᕕᖃᕐᓱᑎ ᑕᓪᓕᒪᓂ 30ᓄ ᐊᕐᕌᒍᓄ ᐱᔨᑦᓯᖅᓯᒪᓂᖏᓄ. 
ᓂᕆᐅᒋᔭᖃᓂᐊᖁᖓ ᐱᓕᕆᑲᓂᓂᐊᓂᖏᓄ ᐊᒥᓱᒋᐊᑲᓂᖅᓄ ᐊᕐᕌᒍᕋᓴᓄ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᐊᕐᕚᕐᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 391–1(6): ᑮᓇᐅᔭᖃᖅᑎᑕᐅᓂᖏᑕ ᓯᓚᑦᑐᖅᓴᕐᕕᓄᑦ ᐊᒻᒪᓗ ᐱᔭᕆᑐᔪᓄᑦ 
ᐃᓕᑦᑕᕆᐊᓕᓐᓄᑦ ᐃᓕᓐᓂᐊᕆᐊᖅᓯᒪᔪᓄᑦ ᓄᓇᕗᒻᒥᐅᓄᑦ 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᐱᒍᔾᔨᑦᓱᖓ ᑮᓇᐅᔭᓕᕆᓂᕐᒧᑦ ᒥᓂᔅᑕ ᐊᒻᒪᓗ ᒐᕙᒪᒃᑯᑦ 
ᑲᑐᑦᔨᖃᑎᒌᓐᓂᖏᓐᓄᑦ, ᐱᓗᐊᖅᑐᒥᒃ ᑲᓇᑕᐅᑉ ᒐᕙᒪᒃᑯᖏᓐᓂ. ᐊᒻᒪᓗ ᖃᓄᐊᓗᑭᐊᖅ ᑕᒪᒃᑯᐊ ᓄᓇᖁᑎᕗᑦ 
ᐃᑲᔪᖅᑕᐅᔪᓐᓇᖅᐸᒃᑐᑦ ᐆᒃᑐᑎᒋᓗᒍ ᓴᓪᓕᓂ ᑕᐃᒃᓱᒪ ᓄᑖᒧᑦ ᖃᖓᑕᔫᒃᑯᕕᐅᔪᓄᑦ ᐊᒻᒪᓗ ᓴᓇᒋᐊᖅᑕᐅᓂᖓᓄᑦ 
ᖃᖓᑕᓲᒃᑯᕕᐅᑉ ᓄᓇᓯᐅᑎᖃᕐᕕᖓ ᐊᒻᒪᓗ ᐊᑐᕆᐊᓕᐊᖑᓯᒪᔪᖅ ᐃᓪᓗᓕᒑᕐᔪᒻᒥ, ᐅᖃᐅᓯᐅᓚᐅᖅᑐᑦ ᑕᒫᓂ 
ᐊᕐᕌᒍᒥ ᐊᒻᒪᓗ ᑕᐃᒃᑯᐊ ᐃᓚᖏᑦ ᐃᓚᐅᖃᑕᐅᔪᑦ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᑦ. 
 
ᑭᓯᐊᓂᓕ, ᑕᒪᒃᑯᐊ ᑲᑐᑦᔨᖃᑎᒋᓐᓂᐅᔪᑦ ᐊᒻᒪᓗ ᐃᑲᔪᖃᑎᒌᓐᓂᐅᔪᑦ ᐱᑕᖃᓗᐊᖅᑐᔭᓐᖏᒻᒪᑕ ᓄᓇᕗᑦ 
ᒐᕙᒪᒃᑯᖏᓐᓂᑦ, ᐱᓕᕆᕕᐅᔪᒥᓘᓐᓃᑦ. ᓴᓪᓖᑦ, ᐊᕐᕌᓂᓂᑦ ᑮᓇᐅᔭᖅᑖᕋᓱᐊᖃᑦᑕᕐᓯᒪᒻᒪᑕ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ, ᐃᑲᔪᖅᑕᐅᓗᓂ ᓯᓚᑦᑐᓴᕐᕕᒃᑯᑦ, ᑕᐃᒃᑯᐊ ᒪᓂᑐᑉᐸᒥ ᓯᓚᑦᑐᓴᕐᕕᐅᔪᖅ 
ᐃᓕᓐᓂᐊᖅᑎᑦᑎᓂᐊᕐᓗᑎᒃ ᓴᓪᓕᓂ, ᑕᒪᒃᑯᐊ ᐃᓕᓐᓂᐊᖅᑎᐅᔪᑦ ᐊᐅᓪᓚᕆᐊᖃᖃᑦᑕᕐᓂᐊᖏᒻᒪᑕ ᕗᐊᑦ ᓯᒥᑦᒥᑦ 
ᐊᓯᐊᓄᓪᓘᓐᓃᑦ ᐊᒻᒪᓗ ᐃᓕᓐᓂᐊᖅᑎᐅᔪᒥ ᑎᑭᑎᑦᑎᔭᕆᐊᖃᕋᔭᖅᑐᑦ. 
 
ᑕᐃᒪᓕ ᑭᐅᔾᔪᑎᒐ ᑕᒪᒃᑯᐊ ᐃᓕᓐᓂᐊᕐᓂᐅᔪᑦ ᑲᒪᒋᔭᐅᓗᑎᒃ ᓄᓇᕗᒻᒥ ᓯᓚᑦᑐᓴᕐᕕᒻᒥ ᐊᓯᐊᓃᖓᖅ. ᕗᐊᑦ 
ᓯᒥᑦᒥᐅᑉᐸ ᐊᓯᐊᓂᓘᓐᓃᑦ, ᐊᖏᖅᑕᐅᓂᐊᕋᑦᓯ ᑲᒪᒋᔭᐅᖃᑕᐅᓪᓗᓯ ᒪᓂᑐᑉᐸᒥ ᓯᓚᑦᑐᓴᕐᕕᒻᒥ ᑲᔪᓯᓂᐊᕐᒪᑦ 
ᐊᐅᖅᑭᑦᑎᓂᕐᒧᑦ ᐃᓕᓐᓂᐊᕐᓂᐅᔪᖅ. 
 
ᐃᑲᔪᖃᑦᑕᐅᑎᓐᖏᓗᐊᕐᓯᒪᑐᐃᓐᓇᕐᒪᑦ ᐃᑲᔪᖅᑕᐅᓂᖏᓐᓄᑦ ᐊᓯᖏᓐᓂᒃ ᐱᓕᕆᕕᐅᔪᓂᒃ ᐊᒻᒪᓗ ᑭᒡᒐᑐᖅᑎᐅᔪᒥᒃ 
ᑲᒪᒋᔭᐅᔭᕆᕐᓯᒪᔪᓐᓇᕋᔭᖅᑐᖅ ᐃᓱᒪᒋᐊᓗᐊᑐᐃᓐᓇᕐᓗᓂ. ᐃᓕᒃᓯᓐᓂᒃ ᖃᕿᐊᕐᓯᓐᖏᑦᑐᒍᑦ ᒐᕙᒪᐅᓗᓯ, 
ᐅᕝᕙᓘᓐᓃᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᐅᔪᒥ ᑭᓯᐊᓂᓕ ᐃᓛᓐᓂᒃᑯᑦ ᑕᒪᒃᑯᓂᖓ ᖃᐅᔨᒪᔪᓂ 
ᐊᑐᐃᓐᓇᖃᑦᑕᐅᑎᒋᕙᓐᖏᒻᒪᑕ. ᑕᐃᒪᓕ ᐃᓱᒪᔪᖓ ᒥᓂᔅᑕᐅᑉ ᑮᓇᐅᔭᑎᒍᑦ ᐊᑐᖅᑐᒃᓴᓄᑦ 
ᐅᖃᐅᓯᕐᖓᐅᑎᒋᖅᑲᐅᔭᖏᓐᓂᒃ, ᓯᕗᓂᑦᑎᓐᓂᒃ ᒪᑐᐃᓐᖓᓂᕐᓴᐅᖃᑦᑕᕐᓂᐊᕋᑦ. ᐊᔾᔨᐅᖏᑦᑐᒥᒃ ᐊᑐᕋᓱᐊᖅᐸᓪᓗᑕ 
ᐃᓕᓐᓂᐊᑲᓐᓂᕈᑎᒃᓴᐅᔪᓂᒃ ᐊᑐᐃᓐᓇᐅᑎᑦᑎᓂᕐᓴᐅᓇᓱᐊᕐᓗᑕ ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓄᑕᕋᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 392–1(6): ᓇᓗᓇᐃᖅᓯᓂᖅ ᐊᐱᖅᑯᑎᓂᒃ ᐊᐱᖅᓱᕐᓇᐅᑎᓪᓗᒍ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑎ. ᓇᓗᓇᐃᕐᓯᐊᕐᔪᒍᒪᔪᖓ ᐊᐱᖅᑯᑎᒋᓚᐅᖅᑕᓐᓂᒃ ᒥᓂᔅᑕᐅᔪᓄᑦ. 
ᐃᒪᐃᑦᑐᔮᕐᒪᑦ ᐃᓚᖓᓐᓂ ᐊᐱᕆᒐᒪ, ᓇᓗᓇᐃᑦᑎᐊᕆᐊᒃᑲᓐᓂᕈᓐᓇᕈᒃᑯᖃᐃ ᐊᒻᒪᓗ ᐃᓚᓐᓂᒃᑯᑦ ᐊᐱᕆᔭᕋᐃᒐᒪ 
ᐅᕙᓐᓂᒃ ᓇᓗᓇᐃᑦᑎᐊᕋᓱᐊᖅᐸᒃᑲᓗᐊᖅᑐᖓ ᑕᒪᒃᑯᐊ ᐊᐱᖅᑯᑎᒋᔭᒃᑲ ᑐᑭᓯᔭᐅᑦᑎᐊᕐᓂᐊᕐᒪᑕ. ᖁᔭᓐᓇᒦᒃ, 
ᐅᖃᖅᑎ. 

>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓱᓕ ᒪᓕᒐᓕᐅᖅᑏᑦ ᐅᖃᐅᓯᒃᓴᖃᖅᐳᑦ. ᐱᑕᖃᓐᖏᑉᐸᑦ ᑲᑎᒪᔾᔪᑎᒃᓴᒧᑦ 
5-ᒧᕐᓗᑕ. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 393–1(6): ᐊᑐᖅᑐᕕᓃᑦ ᐱᓐᓂᕐᓗᒍᑕᐅᔪᑐᑦ ᓇᐅᔮᓂᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᒋᒃᑭᑦ ᐅᖃᕈᓐᓇᑦᑎᒃᑲᕕᓐᖓ ᒪᓕᒐᓕᐅᖅᑎᑦ 
ᐅᖃᐅᓯᖏᓐᓂ ᐊᒻᒪᓗ ᐅᖃᐅᓯᖃᕐᓂᐊᖅᐳᖓ ᓄᓇᖁᑎᓐᓂᒃ ᓇᐅᔭᓂ. 
 
ᖃᓄᐃᓕᔪᖃᓚᐅᕐᒪᑦ ᐊᒃᓱᕈᕐᓇᖅᑐᐊᓗᒻᒥ ᓇᐅᔭᕐᒥᐅᓄᑦ. ᐃᑲᔪᕈᒪᒐᓗᐊᕋᒃᑭᒃ ᐅᐱᓐᓇᕋᓂ ᐃᓄᖁᑎᒃᑲ. 
ᐃᒪᐃᓕᐅᕐᓂᖃᓚᐅᖅᑐᑦ ᓇᐅᔭᑦ ᐃᓄᖏᓐᓄᑦ. 
 
ᕼᐊᒻᓚᒃᑯᑦ ᐊᓪᓚᕝᕕᖓᑦ ᐊᒻᒪ ᐱᓐᖑᐊᕐᕕᒋᔭᖓ ᐃᑭᓚᐅᕐᒪᑦ ᑏᓯᒻᐱᕆ 24, 2002. ᐊᒻᒪᓗ ᑕᐃᒃᑯᐊ 
ᐅᖃᓚᔪᓐᓇᐃᓪᓕᓯᒪᓚᐅᖅᑐᑎᒃ ᑭᖑᓂᑦᑎᐊᖓᒍᑦᒃ. 
 
ᐊᒻᒪᓗ, ᖃᒥᖓᓚᐅᖅᑐᑎᒃ ᑭᖑᓂᐊᒍᑦ ᐊᒃᓱᕈᕐᓇᑐᒃᑯᑲᐃᓐᓇᓚᐅᕐᒪᑕ. ᑕᒪᓐᓇ ᐊᑲᐅᓐᖏᓕᐅᕈᑕᐅᔪᖅ 
ᐋᖅᑭᒃᑕᐅᓯᒪᓕᖅᑐᖅ ᐊᒻᒪᓗ ᐅᐊᑦᑎᐊᕈᑦᑎᐊ ᓇᐅᔭᓐᓂ ᐊᒻᒪᓗ ᐃᒪᐃᓚᐅᕐᒥᒻᒪᑦ ᐊᒻᒪᓗ ᐅᖃᕈᒪᕗᖓ ᐊᒃᓱᐊᓗᒃ 
ᖁᓚᕐᓇᐃᕐᓯᒪᓂᕐᓴᐅᓕᕐᒪᑕ ᑕᒪᒃᑯᐊ ᐊᑲᐅᓂᕐᓴᐅᒥᓕᕐᒥᒻᒪᑕ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᓚᑲᓐᓄᐊᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᓱᓕ ᒪᓕᒐᓕᐅᖅᑎᓄᑦ ᐅᖃᐅᓯᒃᓴᓕᖅᑕᖃᖅᐸ? 
ᒥᓂᔅᑕ ᐃᖕ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 394–1(6): ᑐᓐᓂᕆᔭᐅᓂᖅ ᑲᒦᖕᓂᒃ 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐃᓱᒪᐃᓐᓇᕿᑎᑦᑐᓇᖅᑲᐅᒐᕕᓐᖓ ᒥᓂᔅᑕᐅᓪᓗᖓ 
ᑮᓇᐅᔭᓕᕆᓂᕐᒧᑦ, ᑭᓯᐊᓂᓕ ᐊᑐᕐᓂᐊᖅᑕᕋ ᒪᓕᒐᓕᐅᖅᓄᑦ ᐅᖃᐅᓯᖃᕐᕕᐅᔪᖅ ᐱᔾᔪᑎᒋᓪᓗᒍ ᒪᓕᒐᓕᐅᖅᑎᐅᔪᑦ 
ᑕᑯᔪᓐᓇᕐᓯᓗᐊᖅᐸᖏᒻᒪᑦ ᑐᓴᒐᒃᓴᓕᕆᔨᐅᔪᑦ ᐅᖃᖅᑕᖏᓐᓂᒃ ᖃᓄᐃᓕᔭᐅᒐᓗᐊᕐᒪᖔᖅ ᒥᓂᔅᑕᐅᔪᖅ 
ᑮᓇᐅᔭᓕᕆᔨᒃᑯᓐᓄᑦ. 
 
ᐊᒻᒪᓗ ᑕᒪᒃᑯᐊ ᓴᖅᑭᑕᐅᖃᐅᔪᑦ ᑲᑎᒪᔨᕋᓛᓄᑦ, ᐅᐊᑦᑎᐊᕈ ᑕᐃᒪᐃᖅᑲᐅᒻᒪᑦ, ᐊᐱᕆᖅᑲᐅᔪᖓ ᒪᓕᒐᓕᐅᖅᑦᓄᑦ, 
ᐅᖃᐅᓯᕆᔭᐅᓚᐅᓐᖏᓐᓂᖓᓂᒃ, ᐊᐱᕆᒪᐅᕋᒃᑯᑦ ᐃᓐᓇᕆᓚᕆᔭᕗᑦ ᒪᓕᒐᓕᐅᕐᕕᒻᒥ, ᐊᓚᑲᓐᓄᐊᖅ ᓇᓂᓯᖁᓪᓗᒍ 
ᑲᒦᓐᓂ ᓇᐅᔭᓂᒃ ᐊᒻᒪᓗ ᖃᐅᔨᒪᓪᓗᑕ ᑲᒥᒃᓯᒪᒍᑦᑕ ᐅᓪᓗᒥᑎᑐᑦ ᐊᑐᑎᖃᒻᒪᕆᓐᓂᖓᓄᑦ ᓇᓗᓇᐃᒃᑯᖁᑕᐅᒻᒪᑦ. 
 
ᐅᖃᖅᑎ, ᓯᕗᓪᓕᖅᐹᒥᒃ ᑲᒥᒃᑕᖅᑎᑕᐅᓚᐅᕐᓯᒪᓐᖏᓐᓇᒪ ᑭᕙᓪᓕᕐᒥ, ᐊᐃᒃᐸᖓᓂᒃ ᓇᐅᔭᓂᑦ, ᐊᒻᒪᓗ ᖃᐅᔨᒪᓪᓗᓯ 
ᐃᖅᑲᓇᐃᔮᖅᑖᕐᕕᐅᓯᒪᓐᖏᒻᒪᑕ ᓄᓇᓕᐅᔪᑦ. 

ᐊᒻᒪᓗ ᓱᓕ, ᐱᓂᕐᓗᓐᓂᖅᑕᖃᓚᐅᕐᒪᑦ ᕼᐊᒻᓚᒃᑯᑦ ᐊᓪᓚᕝᕕᖓᓐᓂᒃ. ᑕᐃᒪᓕ, ᐃᓕᑕᕆᔪᒪᓪᓗᒍ 
ᓴᓇᔭᐅᒃᑲᓐᓂᕐᓂᖓ ᓇᐅᔭᑦ, ᑕᐃᓐᓇ ᓂᕈᐊᓚᐅᖅᐸᕋ ᐊᒻᒪᓗ ᐊᐱᕆᓚᐅᖅᑐᒍ ᐊᓚᒃᑲᓄᐊᖅ ᐃᑲᔪᖁᓪᓗᒍ. 
 
ᐊᒻᒪᓗ ᓱᓕ, ᐅᖃᖅᑎ, ᖃᐅᔨᒐᒥ ᑲᒥᓐᓂᒃ ᕿᓂᕐᓂᕐᓂᒃ, ᑲᒥᓯᓇᒋᔭᕗᑦ, ᐲᑕ ᐃᕐᓂᖅ ᐊᑐᖁᓚᐅᕐᒪᒋᑦ ᑲᒥᖏᑦ 
ᐊᒻᒪᓗ ᐊᖏᑐᐃᓐᓇᓚᐅᖅᑐᑕ. 
 
ᐊᒻᒪᓗ, ᐅᕙᓐᓄᑦ ᐅᖃᓚᐅᖅᑐᓂ, ᐃᕐᓂᖅ ᐊᓯᐊᑦᑕᐅᖅ ᐃᓄᐃᑦ ᐃᓕᖅᑯᓯᖓ ᐃᑲᔪᕆᐊᖃᕐᓂᕐᒥᒃ ᐊᒻᒪᓗ 
ᐃᑲᔪᕈᒪᔪᑦ ᐊᒥᓱᓪᓗᑎᒃ ᐊᑐᖅᑐᑦᑎᔪᓐᓇᖅᑐᑦ ᐱᖃᕈᑎᒃ ᐊᒻᒪᓗ ᑕᒪᓐᓇ ᐱᔾᔪᑎᒋᓪᓗᒍ ᐱᖁᓚᐅᖅᑕᖏᑦ, 
ᑭᓯᐊᓂᓕ ᓇᓗᓇᐃᒃᑯᑕᓗᐊᑐᐃᓐᓇᐅᕙᓪᓚᐃᔪᖅ. 
 
ᐊᒻᒪᓗ ᐅᖃᖅᑎ, ᑕᒫᓂ ᐊᕐᕌᒍᒥ, ᐊᔾᔨᒋᓐᖏᐊᕐᔪᒃᑕᖓᓂ ᐊᑐᓚᐅᕋᑦᑕ ᐃᓕᑕᕆᓪᓗᒍ ᓯᕗᓂᒃᓴᕗᑦ, ᐅᕕᒃᑲᕆᔭᕗᑦ 
ᐅᖃᐅᓯᕆᖃᑦᑕᕋᑦᑎᒍᑦ. ᐊᐱᕆᓚᐅᕋᒪ ᓂᕕᐊᕐᓯᐊᖑᔪᒥᒃ ᑐᓂᓯᖁᓪᓗᒍ ᐅᕙᓐᓄᑦ ᓄᓇᕋᓐᖑᐊᓂᒃ 
ᐃᓯᕕᐅᑎᖃᕐᕕᓐᓄᑦ ᓇᒻᒪᒃᑐᓂ ᑐᓴᒐᒃᓴᓕᕆᔨᒃᑯᑦ ᖁᕕᐊᓱᒍᑎᒋᓪᓗᒋᑦ. 
 
ᐊᒻᒪᓗ ᑕᐃᓐᓇ ᓂᕕᐊᕐᓯᐊᑯᓗᒃ ᐊᐃᒥ ᐊᓚᐃᓐᖓ, ᐅᑭᐅᖅᑲᖅᐸᓪᓚᐃᔪᖅ ᑕᓪᓕᒪᓂ, 6-ᓂᒃ, 
ᑕᒻᒪᑐᐃᓐᓇᕆᐊᖃᖅᑐᖓ, ᑭᓯᐊᓂᓕ ᑖᓐᓇ ᓂᕕᐊᕐᓯᐊᑯᓗᒃ ᑭᒡᒐᖅᑐᐃᕗᖅ ᓯᕗᓂᒃᓴᑦᑎᐊᕙᖓᓂᒃ ᓄᓇᕗᑦ 
ᐊᒻᒪᓗ ᐃᓚᐅᖃᑕᐅᓚᐅᕐᓯᒪᓪᓗᓂ ᓇᓪᓕᐅᓂᕐᓯᐅᑎᓪᓗᑕ. ᑕᐃᒪᓕ ᒪᓕᒐᓕᐅᖅᑎᐅᔪᑦ ᑕᒪᒃᓱᒥᖓ 
ᖃᐅᔨᒪᖁᑐᐃᓐᓇᕋᑕᖅᑕᒃᑲ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐃᖕ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᒥᓂᔅᑕ ᑖᒻᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 395–1(6): ᖁᔭᓕᔭᕋ ᒥᓂᔅᑕ ᑮᓇᐅᔭᓕᕆᓂᕐᒧᑦ ᐱᓕᕆᕐᔪᐊᕐᓂᖓᓐᓄᑦ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᓐᓄᑦ ᓴᖅᑭᓚᐅᕐᓯᒪᒻᒪᑦ 
ᑭᖑᓪᓕᖅᐸᒥᒃ ᑮᓇᐅᔭᓂ ᐊᑐᖅᑐᒃᓴᐅᔪᓂᒃ ᐊᒻᒪᓗ ᐊᒃᓱᐊᓗᒃ ᑐᓐᖓᓱᑦᑎᑦᑎᓚᐅᖅᑐᓂ ᓄᓇᕗᒻᒥᐅᑕᐅᔪᓂᒃ 
ᐊᒻᒪᓗ ᐅᖃᕈᒪᓪᓗᖓ ᑕᒪᓐᓇ ᒪᓕᒐᓕᐅᖅᑎᐅᔪᓄᑦ ᐅᕙᑦᑎᓐᓄᑦ 19-ᖑᔪᓄᑦ ᐊᒃᓱᕈᕐᓇᖅᑐᒃᑯᕋᑦᑕ ᐊᒻᒪᓗ 
ᐊᒃᓱᐊᓗᒃ ᐱᓕᕆᓯᒪᓕᖅᑐᑕ ᓄᑕᐅᒐᓗᐊᖅᑎᓪᓗᑕ., 
 
ᐊᒻᒪᓗ ᒥᓂᔅᑕᐅᔪᖅ ᖁᔭᓐᓇᒦᕈᒪᔭᕋ ᐅᐸᓗᖓᐃᔭᐃᓯᒪᑦᑎᐊᓚᐅᕐᒪᑦ ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ 
ᐊᑐᕐᓯᒪᔭᑦᑎᓐᓂᒃ ᒪᓕᒐᓕᐅᖅᑎᐅᓂᑦᑎᓐᓂᒃ. ᐊᒻᒪᓗ ᑲᔪᓯᓂᐊᖅᐸᑦ ᑭᖑᓪᓕᕐᒧᑦ ᒪᓕᒐᓕᐅᖅᑎᐅᔪᓄᑦ, 
ᑲᔪᓯᑦᑎᐊᕈᓐᓇᖁᓪᓗᒍ ᐊᒻᒪᓗ ᖁᔭᓐᓇᒦᕈᒪᔪᖓ ᑐᑭᓯᑎᑦᑎᒋᐊᕈᓐᓇᕐᒪᑦ ᓄᑖᒥ ᐊᓐᓂᐊᕐᕕᒃᓴᐅᔪᒥᒃ ᑲᖏᖅᖠᓂᕐᒥ 
ᓴᓇᔭᐅᔪᒫᕐᓂᐊᖅᑐᒥᒃ. 
 
ᖃᐅᔨᒪᒐᑦᓯ, ᐃᓄᖏᑦ ᐃᓕᓐᓂᐊᕐᓯᒪ.ᔭᕆᐊᖃᕐᒪᑕ ᐃᖅᑲᓇᐃᔭᕈᓐᓇᕐᓗᑎᓪᓗ; ᐊᒻᒪᓗ ᑕᐃᒪᐃᑦᑕᕆᐊᖃᕐᓂᐊᖅᑐᑎ 
ᓴᓇᔭᐅᒋᐊᓕᖅᐸᑦ. ᐅᖃᒃᑲᓐᓂᕈᒪᒻᒥᔪᖓ ᑕᐃᑲᓂ ᐃᓪᓗᓕᒐᕐᔪᒥᒃ ᐊᒻᒪᓗ ᑎᑭᕋᕐᔪᐊᓂ, ᐱᓗᐊᖅᑐᒥ ᑎᑭᕋᕐᔪᐊᓂ. 
ᐸᓕᓯᖃᓚᐅᓐᖏᒻᒪᑕ ᑕᐃᑲᓂ ᐊᒻᒪᓗ ᑐᒃᓯᕋᐃᓐᓇᕋᒥᒃ ᐸᓖᓯᖃᕈᒪᓂᕐᒧᑦ ᐊᑯᓂᑲᓪᓚᐅᔪᖅ ᐊᒻᒪᓗ ᑕᐃᒃᑯᐊ 
ᐃᓪᓗᒃᓴᕆᔭᖏᑦ ᓴᓇᔭᐅᓕᖅᑐᑎᒃ ᒫᓐᓇᐅᔪᖅ ᐅᖃᕈᒪᑐᐃᓐᓇᖅᑐᖓ ᑕᒪᓐᓇ ᖁᕕᐊᒋᑦᑎᐊᕋᒃᑯᑦ. 
 
ᐊᒻᒪᓗ ᓱᓕ, ᖁᔭᓐᓇᒦᖅᐸᓗᒃ ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᓐᓄᑦ. ᑕᐃᒃᑯᐊ ᓄᓇᕋᖁᑎᒥᓂᒃ ᐱᓯᒪᔪᒃᓴᐅᓕᖅᑯᑦ. 
ᖁᔭᓐᓇᒦᒃ, ᐅᖃᖅᑎ. 

>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 5: ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑭᐅᔾᔪᑏᑦ 
ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 6: ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᒥᓂᔅᑕ ᐲᑯ. 
 

ᑲᑎᒪᔾᔪᑎᔅᓴᖅ 6: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᒥᓂᔅᑕ ᐃᐊ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᐱᑦᑐᒋᐊᓪᓚᐅᔪᖓ ᑐᖓᓱᑦᑎᓯᒋᐊᒧ ᑲᑎᒪᕕᖕᒧ, ᐃᓚᖏᓐᓂ 
ᐃᓄᖕᓂ. 
 
ᐊᑕᐅᓯᖅ ᐃᓄ ᖃᐅᔨᒃᑲᐅᑎᔭᐅᒋᐊᓕ ᑲᑎᒪᔨᓄ ᑕᕝᕙᓂ ᑲᑎᒪᕕᖕᒥ ᐊᓂ ᒥᑭᑦᔪ ᕼᐊᑦᓴᓐ. ᐊᓂ 
ᐱᓕᕆᓯᒪᓂᑰᓪᓗᓂ ᐱᓕᕆᓯᒪᓂᖃᑦᓯᐊᕐᓱᓂ ᐅᑯᓇᓂ ᐊᒥᓱᓂ ᐃᓱᒫᓘᑎᓂ ᐊᕐᕌᒍᕋᓴᐅᓕᕐᑐᓂ. 
ᐱᓕᕆᔭᖃᕐᓯᒪᓂᑰᓪᓗᓂ ᑐᒡᓕ ᑲᒥᓯᓇᒧ ᓄᓇᑦᓯᐊᖅᒧ. ᐊᓂᓗ ᐱᓕᕆᓯᒪᓂᑰᓪᓗᓂ 
ᑕᕆᔭᓕᐊᕆᔭᐅᓯᒪᓂᑰᕙᑦᓱᓂᓗ ᐃᒪᐃᒻᒪᓪᓗ ᐊᒥᓱᐃᑦ ᑲᑎᒪᔩᑦ ᑐᓴᐅᒪᓪᓗᑎ. ᐅᖃᖃᑎᒋᒐᓛᑲᐃᓐᓇᖃᐅᑦᓱᒍᓗ 
ᑕᒪᑐᒧᖓ ᑕᕆᔮᑦᓴᐅᔪᒧ. 
 
ᐱᓕᕆᔪᖅ ᓯᕗᒧᓂᖃᕐᐸᑦᓱᓂ ᐊᒻᒪ ᐅᑕᕿᕙᒃᑲᓗᐊᕐᓱᓂᓗ ᐃᓚᖏᓐᓄ ᓄᑖᓄ ᐅᓂᒃᑳᑦᓴᐅᔪᓄ ᐅᕙᓐᓃᖔᖅᑐᓂ, 
ᑕᐃᑯᖓ ᑲᑎᒪᔨᐅᓗᓂ ᒪᓕᒐᓕᐅᖅᕕᖕᒧ ᖃᓄᐃᓐᓂᕆᕙᑦᑕᖏᓐᓄ. ᐱᓕᕆᖃᑎᒌᓐᓂᖃᕐᑐᒍ ᑕᒪᑐᒧᖓ. 
ᐃᓚᒋᐊᖅᓯᒍᒪᑦᓱᖓ ᑐᐊᕕᖅᓗᖓ ᐅᖃᖅᑏ, ᑕᐃᒎᑎᓂᖅᒧ ᐊᓂ. ᐱᓕᑦᓯᖃᐅᑦᓱᓂᓗ ᐱᐅᔪᒻᒪᕆᒻᒥ ᐅᖃᓕᒫᒐᖅᒥ 
ᐃᓱᒫᓘᑎᐅᔪᓄ ᐃᒻᒥᓃᖃᑦᑕᓐᓂᐅᔪᓄ, ᐱᕕᖃᓂᐊᕐᓱᑕᓗ ᐅᖃᖃᑎᒌᕕᒋᓂᐊᕐᓱᑎᒍ ᓯᐊᕈᒋᐊᖅ ᐅᓪᓗᒥ. 
 
ᐅᖃᖅᑎ, ᐃᓄᐃᑦ ᒪᑯᐊ ᐊᓂᒃᑯᑦ, ᐃᓅᓪᓗᑎ ᑭᒡᒐᑐᖅᑕᑎᖕᓄ ᐱᕕᖃᕐᓯᒪᓂᑰᓪᓗᖓ ᐅᖃᖃᑎᒋᒋᐊᖏᓐᓄ 
ᑐᓴᕆᐊᖅᕕᒋᓂᐊᕐᓗᒋᓪᓗ. ᐊᒻᒪᑦᑕᐅᖅ, ᑕᒪᑐᒧᖓ ᐃᓕᖓᔪᐃᑦ, ᐱᑕᖃᕐᓱᓂ ᐃᓄᑦᓯᐊᕙᖕᒥ ᐊᖑᑎᒥ ᑕᕝᕙᓃᑦᑐᒥ 
ᑭᒡᒐᖅᑐᐃᓂᖃᕐᓯᒪᑦᓱᓂ ᐃᓄᖕᓂ ᑕᒫᓂ ᐊᒥᓱᓄ ᐊᕐᕌᒍᓄ. 
 
ᑲᑎᖃᑎᒋᒋᐊᖓᓚᐅᕐᓯᒪᔭᕋ ᐊᖓᔪᖄᕆᔭᐅᑎᓪᓗᒍ ᐃᓕᓐᓂᐊᖅᕕᖕᒧ ᑭᖓᓂ ᒥᑦᓴᐅᓯᓗᒋ 15 ᐊᕐᕌᒍᐃᑦ 
ᐊᓂᒍᖅᓯᒪᓕᕐᑐᐃᑦ. ᐊᖓᔪᖄᕆᔭᐅᓕᕐᓱᓂ ᐊᒻᒪ ᐊᐅᓚᓯᔨᓪᓗᐊᑕᕆᑦᓱᓂᐅᒃ ᓄᓇᕗᒥ ᐃᖃᓇᐃᔭᖅᑐᓄ 
ᑲᑐᑎᖃᑎᒌᖏᓐᓄ. ᑕᕝᕙᓃᔾᔪᑎᖃᕐᑐᑦᓴᐅᓪᓗᓂ ᑮᓇᐅᔭᓕᕆᓂᖅᒧᑦ. ᐊᑎᖓ ᑕᒡ ᐅᕈᐊᒃᒪᓐ. ᓴᓂᐊᓃᑦᑐ ᑕᒡ, 
ᐅᖃᖅᑎ, ᓘᑎ ᑑᒪᓯ, ᒥᐊᖓ ᕿᑭᑦᑕᖅᔪᐊᑉ. 
 
ᐊᓯᒃᑲᓐᓂᖓᑦᑕᐅᖅ ᐊᖑᑦ, ᕆᒃ ᓚᕕᐊᐄ ᐃᑲᔪᖅᑎᒋᑦᓱᒍ ᐃᖃᓗᖕᓂ. ᐃᓪᓗᖃᕐᐸᓚᐅᕐᓯᒪᔪᖅ ᓂᐊᖁᖒᓯᐊᕆᐊᒥ, 
ᓄᓕᐊᕇᒃ. ᓅᑦᑐᒥᓂᐅᓪᓗᑎ ᐃᖃᓗᖕᓄ, ᓚᕕᐊᐄ ᐊᐅᓚᓯᔨᓪᓗᐊᑎᕆᔭᖓ ᕘᔅ ᐃᐊᒃᑯᑦ, ᖃᐅᔨᒪᔭᐅᑦᓯᐊᖅᑐ 
ᐊᒥᓱᓂ ᑲᑎᒪᔨᓄ ᑕᕝᕙᓂ. ᐱᕕᖃᕈᒪᑦᓱᖓ ᑐᖓᓱᑦᑎᒋᐊᖏᓐᓄ ᑭᓇᒃᑯᐃᑦ ᑲᑎᒪᕕᖕᒧ ᐅᓪᓗᒥ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᑐᖓᓱᒋᑦᓯ ᑲᒪᑎᕕᖕᒧ. ᑲᑎᒪᐅᑎᑦᓴ 6. ᑐᖓᓱᒋᑦᓯ ᐳᓛᕆᐊᖅᓯᒪᔪᐃᑦ ᑲᒪᑎᕕᖕᒧ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓕᑕᕆᔪᒪᑦᓱᒍ ᐃᕐᖑᑕᕋ ᑲᖏᖅᑐᒑᐱᒻᒦᑦᑐᖅ ᐃᓚᖏᓪᓗ 
ᐃᓄᐃᑦ ᐊᑦᓰᓯᒪᓂᑯᐃᑦ ᐃᒃᑲᕐᕆᐊᓗᖕᒥ ᐊᑖᑕᓐᓂᐅᕙᖓ ᐊᒻᒪᓗᑦᑕᐅᖅ ᓘᑎ ᑑᒪᓯ ᕿᑭᑦᑕᖅᔪᐊᕐᒥ 
ᑕᒫᓂᒥᐅᖑᓕᕐᓱᓂᓗ ᐃᖃᓗᖕᓂ. ᐃᓕᑕᕆᔪᒪᑦᓱᒋᑦ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᑲᑎᒪᔩᑦ ᑲᔪᓯᒋᐊᖏᓂᑎᖕᓂ ᐊᐃᑉᐸᖓᓄ 
ᑲᑎᒪᐅᑎᑦᓴᒧ, ᐊᑑᑎᑲᐃᓐᓇᓂᐊᕋᑦᑕ ᐊᑯᓐᓂᕈᑕᖅᓗᑕ 20ᒥᓇᔅᓄ ᐅᑎᖅᓂᐊᑐᐃᓐᓇᕐᓗᑕ. 
 
ᐃᖅᓱᖅᑏ. 
 
>>ᑲᑎᒪᓂᖅ ᐊᑯᓐᓂᕈᑕᖅᑐᐃ 2:48 ᐅᓪᓗᒃᑯᑦ ᑲᔪᓯᒋᐊᑲᓂᖅᓱᑎ 3:14ᒥ ᐅᓪᓗᒃᑯᑦ. 
 
ᐅᖃᖅᑎ: ᑲᑎᒪᔾᔪᑎᒃᓴᐃᑦ ᐅᓪᓗᒥ. ᑲᑎᒪᔾᔪᑎᒃᓴᖅ 7. ᐅᖃᐅᓯᒃᑯᑦ ᐊᐱᖅᑯᑏᑦ. ᓄᑕᕋᖅ 
 

ᑲᑎᒪᔾᔪᑎᒃᓴᖅ 7: ᐅᖃᐅᓯᒃᑯᑦ ᐊᐱᖅᑯᑏᑦ 
 
ᐊᐱᖅᑯᑦ 389-1(6): ᑮᓇᐅᔭᓕᕆᓂᕐᒧᑦ ᒥᓂᔅᑕ ᑲᒥᑦᑖᖅᑎᑕᐅᓂᖓ 
  
ᓄᑕᕋᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᕙᕋ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ. 
 
ᓯᕗᓪᓕᖅᐹᒥ ᖁᔭᓕᔪᒪᓪᓗᖓ ᐅᖃᐅᓯᖃᖅᑲᐅᒻᒪᑦ ᒥᑦᑎᒪᑕᓕᒻᒥᑦ ᑮᓇᐅᔭᑎᒍᑦ ᐸᕐᓇᐅᑎᖏᓐᓂᑦ 
ᐅᖃᐅᓯᖃᖅᑎᓪᓗᒍ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂᑦ ᓄᑲᑉᐱᐊᕐᓗ ᐊᒻᒪ ᐊᓚᑲᓐᓄᐊᕐᓗ ᑐᓂᓯᓪᓗᑎᒃ ᑲᒦᓐᓂᒃ 
ᐊᒻᒪ ᓄᓇᕋᓐᖑᐊᕐᒥᒃ. ᑕᑯᓐᓇᖅᑐᑦ ᐊᒻᒪ ᑕᖅᑲᒃᑯᐊ ᑕᑯᒍᒪᖅᑲᐅᒻᒪᑕ ᖃᓄᐃᑦᑑᓐᓂᒃ ᑲᒥᔅᓯᒪᒻᒪᖔᖅ, 
ᑕᑯᖅᑯᔾᔭᐅᔪᒪᑐᐃᓐᓇᖅᑐᖓ ᖃᓄᐃᑦᑑᓐᓂᒃ ᑲᒥᔅᓯᒪᒻᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐃᓪᓚᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓄᑕᕋᖅ. ᓇᓗᓇᓐᖏᑦᑐᖅ ᐊᓂᕙᓪᓕᐊᓕᖅᐸᑦ ᒥᓂᔅᑕ ᐃᖕ ᑕᑯᑎᑦᑎᔪᓐᓇᕐᓂᐊᕐᒪᑦ 
ᑲᒥᖏᓐᓂᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕚᕐᓗᒃ. 
 
ᐊᐱᖅᑯᑦ 390-1(6): ᑐᓴᒐᒃᓴᖅ ᕿᒻᒥᓄᑦ ᑐᖁᕋᑕᐅᓚᐅᖅᓯᒪᔪᓄᑦ ᒐᕙᒪᑐᖃᒃᑯᓐᓄᑦ 
  
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᑲᐅᔪᖓ ᐊᑐᕐᒪᑦ ᕿᕐᓂᖅᑖᓐᓂᒃ ᑲᒦᓐᓂᒃ, ᒥᖅᑯᖃᓐᖏᑦᑑᓐᒃᓂ 
ᕿᓯᕋᔮᓐᓂᒃ. ᖃᐅᔨᒪᓐᖏᓐᓇᒪ ᖃᓄᖅ ᑕᐃᔭᐅᒻᒪᖔᑕ. 
 
ᐊᐱᖅᑯᑎᒃᓴᖃᕋᒪᓕ ᐊᐅᓚᑦᑎᔨᓄᑦ ᐊᒻᒪ ᒐᕙᒪᓕᕆᔨᐅᔪᓄᑦ, ᓯᕗᓕᖅᑎᒧᑦ, ᐃᖅᑭᑦᑐᕐᒧᑦ ᐊᒻᒪ ᐃᒃᑲᕐᕆᐊᓗᒻᒧᑦ 
ᐅᕙᓐᓄᓪᓗ ᐅᖃᐅᓯᖃᖅᓯᒪᒐᒪ ᐱᔾᔪᑎᒋᓪᓗᒍ ᕿᒻᒦᑦ ᕿᒥᔅᓯᕈᑕᐅᕙᓚᐅᖅᑐᑦ ᑐᖁᕋᖅᑕᐅᓯᒪᓂᖏᓐᓄᑦ 
ᒐᕙᒪᑐᖃᒃᑯᓐᓄᑦ. 
 
ᑕᒪᒃᑯᐊ ᐅᖃᐅᓯᐅᓚᐅᖅᑎᓪᓗᒋᑦ, ᒫᓐᓇᒧᑦ ᓇᓗᓇᐃᖅᓯᔪᓐᓇᖅᐹ ᖃᓄᑐᐃᓐᓇᖅ ᖃᐅᔨᓴᕐᒪᖔᑕ ᒐᕙᒪᑐᖃᒃᑯᓐᓂᒃ 
ᐱᖃᑎᖃᖅᑐᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔭᐅᓯᒪᓐᖏᓚᒍᑦ ᒫᓐᓇᒧᑦ. ᐃᓄᐃᑦ 
ᑲᑐᔾᔨᖃᑎᒌᖑᔪᑦ ᐊᐱᕆᓯᒪᓐᖏᓚᑦ ᐅᕙᑦᑎᓐᓂᒃ ᐃᑲᔪᖅᓱᖅᑕᐅᔪᒪᓪᓗᑎᒃ ᑭᓯᐊᓂ ᐃᑲᔪᕈᒪᑦᑎᐊᕋᔭᖅᐸᕗᑦ 
ᐊᐱᕆᓐᓂᖅᐸᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ ᐅᖃᐅᓯᕆᕋᑖᖅᑕᕐᓄᑦ. ᐊᕐᕚᕐᓗᒃ. 
 

 



ᐊᐃᕝᕕᖅ, ᒫᔾᔨ 11, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

2506

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓱᒪᔅᓴᖅᓯᐅᕋᓱᐊᖅᐳᖓᓕ, ᖃᐅᔨᒪᔪᖓ ᑕᒪᓐᓇ ᐊᑲᓂᐅᔪᖅ 
ᐱᓕᕆᐊᖑᓂᐊᕐᒪᑦ ᐅᐊᑦᑎᐊᕈᒻᒪᕆᓐᓂᓪᓗ ᐅᖃᐅᓯᐅᖃᑦᑕᖅᓯᒪᓪᓗᓂ. 
 
ᑕᒪᒃᑯᐊ ᓄᖅᑲᕈᑕᐅᓯᒪᖅᑰᔨᒻᒪᑕ ᐃᓄᐃᑦ ᐃᓅᓯᖏᓐᓂᑦ. ᐊᓪᓛᑦ ᐃᓄᐃᑦ ᐊᖑᓇᓱᑦᑏᑦ ᑎᑭᐊᒻᒪᑕ 
ᓄᓇᓕᕋᓛᒥᓐᓂᒃ, ᓄᓇᓕᓐᓅᖅᑲᓕᖅᑎᓪᓗᒋᑦ ᐸᓖᓯᒃᑯᑦ ᑐᖁᕋᐃᓚᐅᕐᒪᑕ ᕿᒻᒥᖏᓐᓂᑦ. ᖃᐅᔨᔪᒪᑐᐃᓐᓇᖅᐳᖓ 
ᒥᓂᔅᑕ ᓴᖅᑮᓂᐊᕐᒪᖔᖅ ᑲᒥᓴᓇᒥᒃ ᑕᒪᑐᒧᖓ. 
 
ᐆᑦᑑᑎᒋᓗᒍ, ᐊᑯᓂᐅᔪᖅ ᑲᑎᒪᔨᐅᓯᒪᓕᖅᑐᑦ ᓲᕐᓗ ᔮᓐ ᐊᒪᕈᐊᓕᒃᑎᑐᑦ ᑲᒥᓴᓇᐅᓪᓗᓂ, ᐃᓚᓕᐅᑎᓪᓗᒋᑦ 
ᐃᖅᑲᖅᑐᐃᕕᓕᕆᔨᒃᑯᑦ ᐃᑲᔪᖅᑎᖏᑦ, ᓴᖅᑮᔪᓐᓇᕐᒪᖔᑕ ᑲᒥᓴᓇᓂᒃ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᓐᓇ ᖃᐅᔨᒋᐊᕈᓐᓇᖅᐸᕋ ᑭᓯᐊᓂ 
ᐃᓄᐃᑦ ᑲᑐᔾᔨᖃᑎᒌᖑᔪᑦ ᑕᒪᑐᒥᖓ ᐱᓕᕆᐊᖃᕈᒫᕐᓂᐊᓚᐅᖅᐳᑦ ᓯᕗᓕᐅᕐᓂᐊᖅᑐᑎᒃ ᑕᒪᑐᒥᖓ. 
 
ᐊᒃᓱᒻᒪᕆᒃ ᐃᓱᒪᒋᑦᑎᐊᕆᐊᖃᕐᓂᐊᖅᐸᕗᑦ ᑐᒃᓯᕋᕈᑎᒋᔭᖏᑦ, ᑕᐃᒪᐃᒻᒪᑦ ᐅᖃᖃᑎᖃᖅᑳᕆᐊᖃᕋᔭᖅᐳᒍᑦ ᐃᓄᐃᑦ 
ᓱᕝᕕᖏᓐᑦᓂ ᐊᒻᒪ ᐱᔭᕇᖅᓯᔪᓐᓇᖅᐸᑕ ᑐᒃᓯᕋᐅᑎᖏᓐᓂᑦ, ᐱᓕᕆᖃᑕᐅᓐᖏᒃᑲᓗᐊᖅᑎᓪᓗᑕ ᑕᐃᒃᑯᓇᓐᖓᑦ 
ᐱᓕᕆᖃᑎᒋᑦᑎᐊᕆᐊᖃᕐᒥᒐᑦᑎᒃᑯ, ᐅᖃᕈᓐᓇᓐᖏᓚᖓᓕ ᑕᐃᒪᐃᓐᓂᐊᕐᒪᖔᖅᑕ ᐋᒡᒐᓘᓐᓃᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ ᑮᓇᐅᔭᓄᑦ ᐊᑐᕈᒫᕐᓂᐊᖅᑐᓄᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖃᓐᓇᕆᔭᕗᑦ ᐱᓕᕆᖃᑕᐅᓚᐅᖅᑐᖅ, ᐋᓚᓐ ᐊᒻᒫᓕᒃ, 
ᐃᓅᔪᓐᓃᖅᑐᖅ, ᑕᐃᒪᓐᖓᓂᑦ ᐃᓅᔪᓐᓃᓚᐅᕐᒪᑦ, ᖃᐅᔨᒪᓐᖏᓚᖓ ᐃᓄᐃᑦ ᑲᑐᔾᔨᖃᑎᒌᒃᑯᑦ 
ᐊᒃᓱᕈᕈᑎᖃᑦᑎᐊᕋᓗᐊᕐᒪᖔᑕ ᑕᒪᑐᒥᖓ. 
 
ᖃᐅᔨᔪᒪᑐᐃᓐᓇᖅᐳᖓ ᓯᕗᓕᖅᑎ ᐅᖃᖃᑎᖃᕈᓐᓇᕐᒪᖔᖅ ᐃᓄᐃᑦ ᑲᑐᔾᔨᖃᑎᒌᖑᔪᓂᑦ ᑕᒪᓐᓇ 
ᑐᐊᕕᐅᔾᔭᐅᑦᑎᐊᕋᓗᐊᕐᒪᖔᖅ. ᐅᖃᖅᑏ, ᐊᐱᖅᑯᑎᒐᓕ, ᑕᐃᒃᑯᐊ ᕿᒻᒥᖏᑦ ᑐᖁᕋᖅᑕᐅᓚᐅᖅᑐᑦ 
ᐃᓐᓇᑐᖃᐅᓕᕐᒪᑕ, ᕿᒻᒥᖏᓪᓗ ᑐᖁᕋᖅᑕᐅᓚᐅᖅᑐᑎᒃ. 
 
ᓇᓗᓇᓐᖏᑦᑐᖅ ᐊᑯᓂᐅᓐᖏᑦᑐᖅ ᐃᓅᓂᐊᕐᒪᑕ, ᑕᒪᓐᓇ ᐱᔭᕇᖅᑕᐅᔪᓐᓇᕐᒪᖔᖅ ᖃᐅᔨᔪᒪᕗᖓ ᑕᐃᒃᑯᐊ 
ᐃᓅᔪᓐᓃᓚᐅᓐᖏᓐᓂᖏᓐᓂᑦ. 
 
ᐃᓱᒪᑲᐃᓐᓇᖅᑯᖓᓕ ᓯᕗᓕᖅᑎ ᐅᖃᖃᑎᖃᕈᓐᓇᕐᒪᖔᖅ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᒐᕙᒪᒃᑯᑦ ᓄᓇᕗᑦᒥ 
ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᖃᑎᒌᒍᓐᓇᕐᒪᖔᑕ ᐊᐃᕙᖃᑎᖃᓪᓗᑎᒃ ᒐᕙᒪᑐᖃᒃᑯᓐᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᒥᓂᔅᑕ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑕᐃᒪᐃᒍᓐᓇᖅᑐᖓ, ᐄ, ᑕᑯᓇᒋᐊᕈᓐᓇᖅᑐᒍᑦ 
ᐃᓄᐃᑦ ᑲᑐᔾᔨᖃᑎᒌᖑᔪᓂᑦ, ᐊᐱᕆᓗᒋᑦ ᐃᑲᔪᖅᑐᖅᑕᐅᔭᕆᐊᖃᒻᒪᖔᑕ ᐃᑲᔪᕋᓱᐊᖅᑎᓪᓗᒋᑦ. 

ᖃᐅᔨᒪᔪᖓ ᐊᑦᑐᐃᓂᖃᖅᓯᒪᒻᒪᑦ ᐃᓚᒌᖑᔪᓂᑦ ᐅᕙᑦᑎᓂᑦᑕᐅᖅ ᐊᒻᒪᓗ ᐊᑦᑐᐃᓂᖃᖅᓯᒪᒻᒪᑦ ᓱᒃᑯᑎᕆᓂᕐᒥᒃ 
ᕿᒻᒦᑦ ᑐᖁᕋᑦᑕᐅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᒃ ᐊᐱᖅᑯᑎᑦ ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ, ᐊᖅᕚᓪᓗᒃ? 
 
ᐊᖅᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓱᒪᕗᖓ ᐃᓘᓇᑎᒃ ᓱᒃᑯᑦᑎᑕᐅᓂᖃᓚᐅᖅᑐᑦ 
ᐊᑦᑐᖅᑕᐅᓂᖃᑦᑐᑎᒃ ᑕᒪᑐᒧᖓ ᐱᑦᔪᑎᒋᓪᓗᒍ ᐃᓄᐃᑦ, ᐱᓕᕆᐊᖃᖃᑦᑕᕋᑦᑕ ᐃᓄᓐᓂᑦ ᐋᓐᓂᖅᑕᐅᓯᒪᔪᓂᒃ 
ᕿᒻᒦᑦ ᑐᖁᕋᑦᑕᐅᑎᓪᓗᒋᑦ. 
 
ᐊᒻᒪᑦᑕᐅᖅ, ᐱᓕᕆᐊᖃᒻᒥᒐᑦᑕ ᐃᓪᓗᓕᒑᔾᔪᒻᒥ ᐃᓕᓐᓂᐊᖅᑐᓄᑦ ᑐᔪᒻᒥᕕᐅᓂᑯᒥᑦ, ᐃᓕᓐᓂᐊᕐᕆᐊᖃᑦᑕᑎᓪᓗᒋᑦ 
ᐊᒻᒪᓗ ᐊᒥᓱᑦ ᓱᓕ ᖃᓄᐃᓕᐅᕐᓂᐅᓯᒪᔪᑦ ᐃᓄᐃᑦ ᐊᑐᖅᓯᒪᔭᖏᑦ. ᐃᓱᒪᕗᖓ ᑕᓐᓇ ᑭᖑᓪᓕᖅᐸᖑᕙᓪᓚᐃᔪᖅ 
ᐅᖃᕈᑎᐅᔪᖅ ᐱᐊᓂᒃᑕᐅᓯᒪᖏᑦᑐᖅ. ᐃᓱᒪᑲᐃᓐᓇᖅᑯᖓ ᖃᖓᒃᑯᑦ ᐱᓕᕆᔪᓐᓇᕐᓂᐊᕐᒪᖔᖅ ᑕᒪᑐᒥᖓ. 
ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ. 
 
ᒥᓂᔅᑕ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑎᑎᕋᕈᓐᓇᖅᑐᖓ ᑖᒃᑯᓄᖓ ᑕᐃᒪᐃᑎᑦᑎᓯᒪᔪᓄᑦ 
ᐊᒻᒪᓗ ᐃᓄᓐᓄᑦ, ᐄ, ᑕᒪᑐᒥᖓ ᐱᓕᕆᐊᖃᖅᓯᒪᕗᒍᑦ ᐱᓗᐊᖅᑐᒥᒃ ᓅᑕᐅᔪᒥᓃᑦ ᐃᓗᕖᑦ ᓴᓂᕋᔭᒥ. 
 
ᑕᒪᒃᑯᓄᖓ ᑕᐃᒪᐃᑦᑐᓄᑦ, ᐄ, ᐱᓕᕆᐊᖃᕈᓐᓇᕐᓂᐊᖅᑐᒍᑦ ᑖᒃᑯᓂᖓ ᐊᒻᒪᓗ ᒐᕙᒪᐅᓪᓗᑕ ᓄᓇᕗᑦᒥ 
ᐊᐃᕙᖃᑎᖃᕈᓐᓇᖅᑐᒍᑦ ᐊᖏᖃᑎᒌᒐᓱᐊᕐᓗᑕ ᒐᕙᒪᑐᖃᒃᑯᓐᓂᑦ ᐱᔭᕇᖅᑕᐅᖁᓪᓗᒍ ᐱᓕᕆᖃᑎᒌᓐᓂᒃᑯᑦ 
ᑕᒪᒃᑯᐊᓗ ᐃᓄᐃᑦ ᐱᖁᑎᖏᓐᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ, ᐳᑭᕐᓇᖅ. 
 
ᐊᐱᖅᑯᑦ 391-1(6): ᑕᓗᖅᔪᐊᕐᒥ ᐅᐸᑦᑕᕐᕕᒻᒧᑦ ᐊᑐᖅᑐᑖᖅᓂᖅ ᐃᒡᓗᓯᐅᑎᓂᓪᓗ 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᕋ ᑐᕌᑎᒍᒪᔭᕋ ᐱᓕᕆᕕᖓᓄᑦ ᐃᓕᖅᑯᓯᓕᕆᓂᕐᐅᑉ, 
ᐅᖃᐅᓯᓕᕆᓂᖅ, ᐃᓄᑐᖃᐃ ᐊᒻᒪᓗ ᐃᓅᓱᒃᑐᐃᑦ ᒥᓂᔅᑕᖓᓄᑦ. ᒪᓕᒐᓕᐅᖅᕕᐅᕕᒋᔭᓐᓂ, ᑭᒡᒐᖅᑐᐃᓪᓗᖓ 
ᑕᓗᖅᔪᐊᕐᒥᐅᓂᑦ, ᐳᓛᕆᐊᖅᑐᓄᑦ ᐃᓪᓗᑕᖃᒻᒪᑦ, ᐱᖁᑎᒋᔭᐅᔪᖅ ᓇᒻᒥᓂᖃᑦᑎᐅᔪᒧᑦ. 
 
ᐊᒻᒪᓗ ᓄᓇᕗᑦᒥᐅᑕᐅᓪᓗᖓ, ᐱᓗᐊᖅᑐᒥᒃ ᓇᒻᒥᓂᖃᕋᓱᓕᕋᐃᒐᑦᑕ, ᓈᒪᒍᓐᓇᖏᓐᓇᑦᑕ ᐱᖁᑎᓂᒃ 
ᐱᒋᐊᓕᕋᑖᖅᑐᑕ ᑕᓗᖅᔪᐊᓂ, ᐊᒻᒪᓗ ᑖᓐᓇ ᐅᐸᑲᑦᑕᖅᑕᐅᕙᑦᑐᖅ ᐊᑐᖅᑕᐅᕙᑦᑐᓂ ᐃᓅᓱᒃᑐᓄᑦ. 
 
ᐃᓱᒪᒋᑲᐃᓐᓇᖅᑲᕋ ᐱᓕᕆᕕᐅᔪᖅ ᐃᑲᔪᖅᑐᐃᒍᓐᓇᕐᒪᖔᖅ ᓂᐅᕕᕈᓐᓇᖁᓪᓗᒋᑦ ᐃᓪᓗᓯᐅᑎᓂᒃ ᐊᒻᒪᓗ 
ᓱᓇᒐᓚᖏᓐᓂᒃ ᑕᐃᓇ ᐊᑐᖅᑕᐅᓂᐊᕐᓂᖓᓄᑦ ᐃᓅᓱᒃᑐᓄᑦ. ᐃᓱᒪᑲᐃᓐᓇᖅᑯᖓ, ᒥᓂᔅᑕ ᖃᐅᔨᒋᐊᕈᓐᓇᕐᒪᖔᖅ, 
ᓂᐅᕕᕈᓐᓇᕐᒪᖔᑕ ᐃᓪᓗᓯᐊᑎᓂᒃ ᐊᒻᒪᓗ ᓱᓇᒐᓚᓂᒃ ᑖᒃᓱᒧᖓ ᐃᓪᓗᖁᑎᒋᔭᐅᔪᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑭᐅᒍᓐᓇᖅᑕᕋᓕ ᐊᑐᕐᓗᒍ ᑎᒍᒥᐊᖅᑕᒃᑲ ᑲᒪᒋᔭᒃᑲ 
ᐊᒻᒪᓗ ᑕᒪᒃᑯᓂᖓ ᓇᒻᒥᓂᕆᔭᐅᔪᓄᑦ ᒥᑭᔫᑎᓄᑦ ᐊᑐᖅᑕᐅᓇᓱᐊᖅᑐᑦ ᐱᓕᕆᕕᖓᓂ ᐃᑯᐱᑦᑐᓕᕆᔨᒃᑯᑦ, 
ᑐᓂᔭᐅᒍᓐᓇᕐᒪᑕ 5,000. ᑕᐅᓴᓂᑦ ᐱᒋᐊᕈᑎᐅᓂᐊᖅᑐᒥᒃ ᐊᒻᒪᓗ ᐊᑐᖅᑕᐅᑕᐅᑎᒋᓗᓂ ᑭᓯᐊᓂ. 

ᐊᐃᑉᐸᖓᓕ, ᐱᔭᒃᓴᒫᖑᔪᓄᑦ ᐃᓕᖅᑯᓯᓕᕆᓂᕐᒧᑦ, ᐅᖃᐅᓯᓕᕆᓂᕐᒧᑦ, ᐃᓄᑐᖃᐃᑦ ᐊᒻᒪᓗ ᐃᓅᓱᒃᑐᐃᑦ, 
ᐱᓕᐊᖑᔪᖅ ᑐᕌᖅᑎᑕᐅᔪᖅ ᐱᖅᑯᓯᑐᖃᓐᓄᑦ ᐊᒻᒪᓗ ᐃᓕᖅᑯᓯᕐᒧᑦ, ᐃᕝᕕᑦ ᐊᐱᖅᑯᑎᒋᔭᖓᓄᑦ, 
ᐃᒪᐃᑐᖃᑐᑦᓴᐅᓪᓗᓂ ᐃᓱᒪᒋᔭᐅᓯᒪᔪᓄ ᐱᔭᑦᓴᓄ ᐅᑯᑎᒎᓐᓇ ᐱᓕᕆᕕᐋ ᐃᑯᐱᕕᓕᕆᔨᑯ ᐃᒪᐃᒻᒪᓪᓗ 
ᕿᒥᖅᕈᓇᕈᓐᓇᓂᐊᕋᑦᑕ ᐱᓕᑦᓯᒍᓐᓇᓂᐊᓂᑎᖕᓄ ᐃᑲᔪᖅᓱᕈᑎᓄ ᐅᑯᓄᖓ ᓇᒻᒥᓂᖃᖅᑐᓄᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐃᓚᒋᐊᕈᑏᑦ. ᐳᑭᓐᓇᖅ. 
 
ᐳᑭᓐᓇᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᑭᐅᔾᔪᑎᓅᕕᑦ. ᐃᓱᒪᒋᒋᐊᕆᐊᖃᕐᑕᕗ ᑭᖒᒪᓯᒪᔭᖏ 
ᑕᓗᖅᔪᐊᕐᒥ ᕼᐊᒻᓚᑦ ᑲᑎᒪᔨᖏᓐᓄ ᐱᔾᔪᑎᖓᓗ ᐃᒪᐃᒻᒪᑕ, ᐃᒪᐃᓯᒪᓂᑰᓪᓗᑎ, ᐃᓱᒪᒋᔭᖃᕐᓯᒪᓂᑰᓪᓗᑎ 
ᒪᒃᑯᑦᑐᖁᑎᖏᓄ ᐱᓕᑦᓯᓂᐊᕐᓱᑎ ᐃᑲᔪᖅᓱᕐᑕᐅᓗᑎ ᐃᑲᔪᖅᑕᐅᓗᑎ ᐃᒪᐃᒐᓗᐊᕐᑎᓪᓗᒍ ᕼᐊᒻᓚᑦ ᑖᒃᑰᑦᓱᑎ, 
ᐃᒪᐃᑑᓯᒪᓂᑰᒻᒪ ᖄᖏᐅᑎᓗᐊᖅᓯᒪᓪᓗᑎ. ᐱᓕᑦᓯᓯᒪᔪᐃᑦ ᑖᑦᓱᒥᖓ ᒪᒃᑯᑦᑐᓄ. 
 
ᐊᑭᓖᓯᒪᓂᑰᓪᓗᑎ ᐱᖓᓲᔪᖅᑐᓄ ᑕᕿᓄ ᐅᖂᓴᕈᑎᖏᓄ ᑕᐃᑦᓱᒪ ᐃᓪᓘᑉ. ᐊᑭᓖᓯᒪᓂᑰᒐᓗᐊᖅᒪᑕ 
ᐱᖓᓲᔪᖅᑐᓄ ᑕᕿᓄ ᐅᖂᓴᕈᑎᖏᓄ, ᑖᑦᓱᒪ ᖁᓪᓕᐊᒍᑦ, ᐱᔭᕆᐊᖃᑲᓂᕐᑐᐃᑦ 1 ᑕᐅᓴᓐ ᑖᓚᓂ ᐃᓕᖓᓗᑎ 
ᐊᐅᓚᓂᕆᔭᖏᓄ ᑕᐃᑦᓱᒪᐅᑉ ᐃᓪᓘᑉ. 
 
ᐃᒪᐃᒐᓗᐊᖅᑎᓪᓗᒋ ᖄᖏᐅᑎᓯᒪᓂᑰᒐᓗᐊᖅᑎᓪᓗᒋ, ᐱᓕᑦᓯᓯᒪᔪᐃᑦ ᑮᓇᐅᔭᑦᓴᒫᓄ ᐱᔾᔪᑎᖓᓗ 
ᐃᑲᔪᖅᓱᕐᓂᖏᓄ ᑕᒪᑐᒧᖓ ᐱᔭᑦᓴᐅᔪᒧ. ᓱᓕᔪᕆᔭᒃᑯᓪᓕ ᐱᓕᕆᕕᒋᔭᐃᑦ ᐱᓕᕆᔭᖃᕆᐊᖓᓄ ᐱᓕᑦᓯᓂᖏᓄ 
ᐃᑲᔪᖅᓱᕈᑎᓄ ᐃᑲᔪᖅᓂᐊᕐᓱᑎᓪᓗ ᑖᒃᑯᓄᖓ ᓇᒻᒥᓂᖃᖅᑐᓄ. 
 
ᐃᓱᒪᑐᐃᓐᓇᖅᑐᖓ ᐃᒻᒪᖃ ᕿᒥᖅᕈᓇᒃᑯᕕ ᒪᒃᑯᑦᑐᐃᑦ ᑲᑎᖃᑎᒌᕕᒋᕙᑦᑕᖏᓄ ᑕᓗᖅᔪᐊᕐᒥ ᖃᐅᔨᓇᓱᐊᕐᓗᑎ 
ᖃᓄᒋᐊᑲᓐᓂᖅ ᐃᑲᔪᖅᓱᕆᐊᑲᓂᓂᐊᓂᑎᖕᓄ ᐃᑲᔪᖅᓗᑎᒍ ᑖᒃᑯᐊ ᕼᐊᒻᓚ ᑲᑎᒪᔨᖏᔭᖏ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱ. 
 
ᒥᓂᔅᑕ ᐅᓛᔪ ᐊᑭᓱ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᑎᒋᐊᓐᓂᐊᖃᒃᑲ ᐃᖃᓇᐃᔭᖅᑎᖁᑎᒃᑲ 
ᐱᓕᕆᖃᑎᖃᓐᓂᐊᕐᓗᑎ ᓄᓇᓕᖕᒥ ᕿᒥᖅᕈᓇᖃᑎᖃᓪᓗᑎ ᖃᓄᒋᐊᑲᓐᓂᖅ ᐃᑲᔪᖅᓱᕈᓐᓇᓂᖏᓄ 
ᐃᑲᔪᕈᓐᓇᓂᖏᓄ ᑖᒃᑯᓄᖓ ᓇᒻᒥᓂᖃᖅᑐᓄ. ᒐᕙᒪᐅᓗᑕ, ᐃᓚᒋᔭᖓ ᐃᓱᒪᒋᓯᒪᔭᑎᖕᓂ ᐱᓕᑦᓯᓂᐊᖅᓱᑎ 
ᐃᑲᔪᖅᓱᕈᑎᓄ ᓇᒻᒥᓂᖃᖅᑐᓄ, ᐱᓗᐊᖅᑐᒥ ᐅᑯᓄᖓ ᓄᑦᑎᑎᖅᕕᐅᓯᒪᖏᑦᑐᓄ ᓄᓇᓕᐅᔪᓄ. 
 
ᐱᓕᕆᖃᑎᒋᔪᓐᓇᕐᓱᒍ ᑲᑎᒪᔨ ᐃᓚᒋᓗᒋ ᐃᖃᓇᐃᔭᖅᑎᖁᑎᒃᑲ ᐱᓕᕆᖃᑎᒋᓂᐊᕐᓱᒋ ᓄᓇᓕᒋᔭᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑏᑦ. ᕼᐊᕕᐅᔭᖅ. 
 
ᐊᐱᖅᑯᑦ 392-1(6): ᑮᓇᐅᔭᐃᑦ ᓯᐊᒻᒪᑎᖅᑕᐅᓂᖏᑦ ᐆᒪᔪᕐᓂᐊᖅᑎᑦ ᑎᒥᖁᑎᖏᓐᓄᑦ 
 
ᕼᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᕌᖓᑎᒍᒪᑦᓱᒍ ᐊᐱᖁᑎᒋᔭᕋ ᐱᓕᕆᕕᐊ ᐃᑯᐱᕕᓕᕆᔨᑯ 
ᐃᓕᖓᓂᖃᖅᑐᐃᑦ ᑲᑎᓯᒪᔪᓂ ᑮᓇᐅᔭᑦᓴᒫᓂ ᐅᑯᓄᖓ ᐊᖑᓇᓱᑦᑐᓕᕆᔨᑯ ᑲᑐᔾᔨᖃᑎᒌᖏᓄ ᐃᓗᐊᓂ 
ᐊᕕᑦᓯᒪᓂᕆᔭᖏᑎᒍᑦ. ᐊᐱᕆᔪᒪᑦᓱᒍ ᒥᓂᔅᑕ ᐱᔾᔪᑎᖃᕐᓱᖓ ᐃᒪᐃᒻᒪ ᑕᒪᖅᒥ ᓄᓇᓕᐅᔪᐃᑦ ᐱᑕᖃᕐᒪᑕ 
ᐊᔾᔨᒌᖏᑦᑐᓂ ᑲᑎᖓᔪᓂ ᑮᓇᐅᔭᑦᓴᒫᓂ ᓇᒻᒥᓂᕆᔭᖏᓄ ᑲᑐᔾᔨᖃᑎᒌᖏᓄ.  

ᐊᐱᕆᔪᒪᑦᓱᒍ ᖃᓄᖅ ᑮᓇᐅᔭᑦᓴᒫᓄ ᑲᔪᓯᓂᖃᕐᐸᒋᐊᖓᓄ? ᖃᓄᖅᓗ ᐊᕕᑦᑐᑕᒥᓂᕆᐊᖏᓐᓄ ᑮᓇᐅᔭᑦᓴᒫᑦ 
ᑕᒪᐃᓂ ᓄᓇᓕᖕᒥ ᐆᒪᔪᓕᕆᔨᑯᖏᓄ? ᖃᓄᖅᓗ ᓴᖀᔪᒥᓂᐅᒋᐊᖓᓄ ᑲᑎᑦᑐ ᑮᓇᐅᔭᑦᓴᒫᓂ ᐊᕕᑦᑐᖅᑕᒥᓂᖏᓄ 
ᓄᓇᓕᐅᔪᓂ ᐆᒪᔪᓕᕆᔨᑯᖏᓄ ᐊᕕᑦᓯᒪᓂᖏᑎᒍ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐊᐱᖁᑎᑦᓴᑦᓯᐊᕙᐅᑦᓱᓂ ᑲᑎᒪᔨᒥ ᖁᓪᓗᖅᑑᖅᒧ, 
ᑭᐅᓇᓱᐊᓚᐅᖅᓚᒍᐊᐄᑦ. 
 
ᐱᑕᖃᕐᓯᒪᑦᓱᓂ ᐊᓯᔾᔨᖅᓯᒪᓂᕐᓄ ᑖᒃᑯᓄᖓ ᑮᓇᐅᔭᓄ ᐱᓕᑦᓯᒍᑎᐅᓯᒪᔪᓄ ᐆᒪᔪᓕᕆᔨᑯᓐᓄ ᑲᑐᔾᔨᖃᑎᒌᖏᓄ 
ᐱᓕᕆᕕᒋᔭᖅᑎᖕᓂ. ᐱᓕᕆᔭᖃᓂᐊᕐᓱᑕ ᑮᓇᐅᔭᑦᓴᒫᓄ ᐊᒡᒋᖅᑐᓂ ᐱᓇᓱᐊᕈᓯᖅᓂ. ᑮᓇᐅᔭᐃᑦ 
ᐱᓕᑦᓯᐅᑎᐅᔪᔪᐃᑦ ᐱᓕᕆᕕᒋᔭᖅᑎᖕᓄ ᐃᓕᖓᔪᑦ ᐊᐅᓚᓂᕆᔭᖏᓄ ᐆᒻᒪᔪᓕᕆᔨᑯ ᑲᑐᔾᔨᖃᑎᒌᖏᓄ. 
ᖃᓄᐃᓐᓂᕆᔭᖓᓗ ᐃᒪᐃᒻᒪ ᑮᓇᐅᔭᐃᑦ ᐱᓕᑦᓯᒍᑎᒥᓃᑦ ᓄᓇᕗᒥ ᐆᒻᒪᓕᕆᔨᖅᔪᐊᑯ ᐊᐅᓚᑦᓯᔨᖏ ᑲᑎᒪᔨᖏᓂ, 
ᐱᓕᑦᓯᓯᑦᓱᑎᓪᓗ ᐅᑯᓄᖓ ᓄᓇᕗᒥ ᐆᒻᒪᔪᓕᕆᔨᑯᖏᓄ. 
 
ᖃᐅᔨᒪᒐᓗᐊᕐᓱᖓ ᐃᒪᐃᒻᒪ ᐱᔭᕇᖅᓯᒪᖏᓂᑎᖕᓄ ᐋᔩᒍᑎᐅᔪᓄ ᑖᒃᑯᓄᖓ ᑮᓇᐅᔭᑦᓴᒫᓄ 
ᐱᓕᐅᓯᐊᕆᓯᒪᔭᑎᖕᓄ ᒐᕙᒪᑐᖃᑯᓂ. ᑭᓯᐊᓂ ᐅᖃᖃᑎᖃᖃᑦᑕᕐᓯᒪᔪᖓ ᖃᐅᔨᔪᒪᓪᓗᖓ ᖃᓄᖅ 
ᐊᒥᓱᕈᕆᐊᒃᑲᓐᓂᕈᓐᓇᕐᒪᖔᑦᑎᒍᑦ ᑮᓇᐅᔭᐃᑦ ᐱᖃᑦᑕᖅᑕᕗᑦ ᑕᒪᒃᑯᓄᖓ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ. 
 
ᐱᔪᓐᓇᖅᑕᑦᑎᒍᑦ ᐱᓇᓱᐊᖅᐸᒃᑲᓗᐊᖅᑐᒍ ᐆᒪᔪᓕᕆᔨᒃᑯᑦ ᑲᑐᑦᔨᖃᑎᒌᖏᓐᓄᑦ ᐊᒻᒪ 
ᖃᓄᖅᑐᒃᑲᓐᓂᕋᓱᐊᕐᓂᐊᖅᐳᒍ ᖃᓄᖅ ᐊᒥᓱᕈᕆᐊᒃᑲᓐᓂᕈᓐᓇᕐᒪᖔᑦᑎᒍᑦ ᐅᖃᖃᑎᖃᒃᑲᓐᓂᓚᐅᕐᓗᑕ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑎᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᑭᓯᓇᓐᖏᓗᐊᕐᓂᕋᒪᖃᐃ ᑭᓯᐊᓂᓕ ᖁᕕᐊᒋᕙᕋ ᑭᒡᒍᓯᕆᔭᐃᑦ. 
 
ᖁᕕᐊᓱᒃᑎᐊᖅᑐᖓ ᖃᐅᔨᒪᒐᓗᐊᕋᕕᑦ ᑕᒪᒃᑯᐊ ᑐᓂᔭᐅᖃᑦᑐᑦᑕ ᑮᓇᐅᔭᐃᑦ ᐆᒪᔪᕐᓂᐊᑎᒃᑯᓐᓄᑦ 
ᑲᑐᑦᔨᖃᑎᒌᖏᓐᓄᑦ ᖃᑦᓯᓐᓇᑯᓗᕙᒻᒪᑕ ᑕᐃᒪᓕ ᐊᐅᓚᓂᖃᕋᓱᒃᐸᒃᑲᓗᐊᖅᑎᓪᓗᒋᑦ ᑖᒃᑯᓄᖓ ᑮᓇᐅᔭᓄᑦ, 
ᐊᒥᒐᕐᓯᓇᕐᒪᑕ. ᖃᐅᔨᒪᕕᑦ ᖃᑦᑎᓪᓚᕆᓐᓂ ᐊᑐᓂᑦ ᓄᓇᓕᐅᔪᑦ ᐱᖃᑦᑕᕐᒪᖔᑕ? 
 
ᐆᒃᑐᑎᒋᓗᒍ, ᐊᐅᓚᓂᖏᓐᓄᑦ, ᐃᖅᑲᓇᐃᔭᖅᑎᖏᑦ ᒪᑭᒻᒪᔾᔪᑎᖏᓐᓄᑦ, ᐊᐅᓚᔾᔪᑎᖏᓐᓄᑦ ᐊᒻᒪᓗ ᐊᓯᖏᓐᓄᑦ, 
ᖃᐅᔨᒪᕕᑦ ᖃᑦᓯᓂᒃ ᐱᖃᑦᑕᕐᒪᖔᑕ ᒪᑭᒪᐃᓐᓇᕈᑎᓄᑦ ᐊᒻᒪᓗ ᐊᐅᓚᔾᔪᑎᖏᓐᓄᑦ? ᐅᐊᑦᑎᐊᕈ ᐅᖃᖅᑲᐅᒐᒪ, 
ᐊᑐᓂᑦ ᓄᓇᓕᐅᔪᑦ ᐱᖃᑦᑕᖅᑐᑦ ᐊᔾᔨᒌᓐᖏᑦᑐᓂᒃ ᐊᐅᓚᓂᕐᒧᑦ ᐱᔭᐅᔭᕆᐊᖃᖅᑐᓂᒃ ᐊᒻᒪᓗ ᐱᓕᐅᕆᓂᕐᒧᑦ 
ᐸᕐᓇᒍᑕᐅᔪᓂᒃ. ᑕᒪᔾᔭ ᐊᐱᖅᑯᑎᒋᔭᕋ. 
 
ᐊᐱᕆᓇᓱᐊᖅᑐᖓ ᖃᐅᔨᒪᒻᒪᖔᖅᐱᑦ ᖃᓄᑎᒋ ᓄᓇᓕᐅᔪᑦ ᐊᑐᓂᑦ ᐱᕙᒻᒪᖔᑕ ᐊᐅᓚᔾᔪᑎᒋᓂᐊᖅᑕᖏᓐᓂᒃ 
ᑲᑐᑦᔨᖃᑎᒌᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᑭᓲ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᒍ ᑕᒪᒃᑯᐊ ᓄᓇᓕᐅᔪᑦ ᐊᔾᔨᒌᓐᖏᑦᑐᓂᒃ 
ᑭᓐᖑᒪᑦᑎᕙᑦᑐᑦ ᐊᒻᒪᓗ ᑕᒪᒃᑯᐊ ᐆᒪᔪᕐᓂᐊᑎᒃᑯᓐᓄᑦ ᑲᑎᒪᔨᐅᔪᑦ ᐊᔾᔨᒌᓐᖏᑦᑐᓂᒃ ᐱᕙᒃᑐᑦ.  

 



ᐊᐃᕝᕕᖅ, ᒫᔾᔨ 11, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

2510

ᐱᑎᑕᐅᕙᒃᑐᒍᖅᑲᐃ 300,000 -ᖏᓐᓂᑦᑐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᖅᑯᑎᖃᖅᐸᒃᑐᑎᒃ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑎᒍᑦ ᑲᑎᒪᔨᖏᑎᒍᑦ. 
 
ᐱᔾᔪᑎᒋᓪᓗᒍ ᐊᐱᖅᑯᑎᒋᔭᐃᑦ, ᐱᔾᔪᑎᖃᖅᑐᑦ ᐊᒥᓲᓂᖏᓐᓂᒃ ᐊᑐᓂᑦ ᓄᓇᓕᐅᔪᑦ ᐱᖃᑦᑕᕐᓂᖏᓐᓂᒃ 
ᒐᕙᒪᒃᑯᓐᓂᑦ, ᐅᖃᕈᓐᓇᖅᑐᖓ ᑕᐃᒃᑯᐊ 300,000 ᐱᔭᐅᖃᑦᑕᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑐᓂᔭᐅᓕᖅᐸᒃᑐᑦ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᑐᓂᐅᖅᑲᐃᓕᖅᐸᒃᑐᑎᒃ ᓄᓇᓕᐅᔪᓄᑦ. ᑭᐅᔪᓐᓇᕐᓂᐊᖅᑐᖓ 
ᐅᐊᑦᑎᐊᕈ ᓇᓗᓇᐃᕐᓯᒪᓂᕐᓴᐅᓗᑎᒃ ᑕᐃᒃᑯᐊ ᑮᓇᐅᔭᐃᑦ ᐊᑐᖅᑐᒃᓴᐅᔪᑦ ᐃᓕᒃᓯᓐᓂᒃ ᕿᒥᕐᕈᖃᑎᒋᓕᕆᒃᑯᑭᑦ. 
 
ᒥᒃᓴᐅᓴᒃᓯᓯᒪᔪᖓ ᐱᖃᑦᑕᕆᐊᖏᓐᓂᒃ 10,000 ᐅᖓᑖᓂ, ᒪᓕᓪᓗᒋᑦ ᖃᓄᑎᒋ ᑐᓂᓯᔭᐅᖃᑦᑕᕐᓂᑯᒻᒪᖔᑕ, 
ᑐᓂᐅᔭᖃᑦᑕᖅᑐᑦ ᐊᑐᓂᑦ ᓄᓇᕗᒻᒥ ᓄᓇᓕᐅᔪᓄᑦ. ᑮᓇᐅᔭᐃᑦ ᐊᖅᑯᑎᖃᖅᑎᑕᐅᕙᒃᑐᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ ᐊᒻᒪᓗ ᑐᓂᐅᖅᑲᖅᑕᐅᓕᖅᑐᑎᒃ ᓄᓇᓕᐅᔪᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓇᓗᓇᐃᕐᓯᒋᐊᒃᑲᓐᓂᕈᒪᑐᐃᓐᓇᖅᑐᖓ ᒥᓂᔅᑕᒧᑦ. ᐊᐱᖅᑯᑎᒋᔭᕋ, 
ᐱᔾᔪᑎᖃᖅᑐᖅ ᖁᕐᓗᖅᑐᒧ, ᖃᐅᔨᒪᕕᑦ ᖃᑦᓯᓐᓂᒃ ᑮᓇᐅᔭᓂᒃ ᐱᑎᑕᐅᖃᑦᑕᕐᒪᖔᑕ ᐊᐅᓚᓂᖏᓐᓄᑦ ᐊᒻᒪᓗ 
ᒪᑭᒪᐃᓐᓇᕈᑎᓄᑦ ᐆᒪᔪᓕᕆᔨᒃᑯᑦ ᑲᑐᑦᔨᖃᑎᒋᖏᑦ, ᖃᐅᔨᒪᕈᔪᓐᓂᐊᕋᑦᑕ ᖃᓄᑎᒋ ᐱᑎᑕᐅᖃᑦᑕᕐᒪᖔᑕ. 
 
ᑕᐃᒪᓕᖃᐃ, ᐊᑕᐅᓯᑐᐃᓐᓇᕐᒥᖅᑲᐃ ᐃᖅᑲᓇᐃᔭᖅᑎᖃᖅᑐᑦ ᐊᓪᓚᕝᕕᒻᒥ ᐊᒻᒪᓗ ᑕᐃᒃᑯᐊ ᑮᓇᐅᔭᐃᑦ ᐊᒥᒐᖅᑐᑎᒃ 
ᐊᐅᓚᓂᖏᓐᓄᑦ ᐆᒪᔪᓕᕆᔨᒃᑯᑦ ᑲᑐᑦᔨᖃᑎᒋᖏᓐᓄᑦ ᑕᐃᑲᓂ ᓄᓇᓕᐅᔪᓂ. ᑕᐃᒃᑯᐊ ᕿᒥᕐᕈᖃᑦᑕᕐᓂᐊᖅᐸᑕ 
ᐊᒥᓱᐊᓗᔪᐃᑦ ᓄᓇᒧᑦ ᐱᔪᓐᓇᐅᑎᐅᔪᒪᔪᑦ ᑮᓇᐅᔭᓂᒃ ᐊᒥᒐᕐᓯᓪᓗᑎᒃ ᐊᐅᓚᔾᔪᑎᒋᓂᐊᖅᑕᖏᓐᓄᑦ, 
ᖃᓄᖅᑐᖃᑦᑕᕆᐊᖃᕐᓯᒪᒻᒪᑕ. 
 
ᐃᖅᑲᓇᐃᔭᖅᑎᑖᒃᑲᓐᓂᕈᓐᓇᖏᑦᑐ. ᑕᒪᒃᑯᐊ ᑮᓇᐅᔭᖅᑕᕆᕙᒃᑕᖏᑦ ᐊᒥᓱᕈᕆᐊᖅᑕᐅᑎᓪᓗᒋᑦ ᑕᑯᔪᒪᒐᓗᐊᕋᒃᑭᑦ 
ᑕᐃᒃᑯᐊ ᑮᓇᐅᔭᖃᕈᓐᓇᓂᐊᕐᒪᑕ ᐊᐅᓚᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: Hᐊᕕᐅᔭᖅ. 
 
ᕼᐊᕕᐅᔭᖅ: ᐅᖃᖃᐅᑦᓱᖓ ᐅᓪᓗᒥᒋᐊᖅ, ᐆᒻᒪᔪᓕᕆᔨᑯ ᐃᓄᐃᓴᓗᐊᓚᑦᓯᔪᐃᑦ ᑮᓇᐅᔭᑦᓴᒫᓄ ᐊᐅᓚᓕᕆᔭᖏᓄ, 
ᐃᒪᐃᑐᑐᐊᑦ ᐆᑦᑑᑎᑐᐃᓐᓇᐃᑦ ᐊᑑᑎᔭᐅᓪᓗᑎ ᑕᐃᑦᓱᒪ ᖃᓄᐃᑑᓂᕆᔭᖏᓄ, ᐃᒪᐃᒻᒪᓪᓗ ᐆᒻᒪᔪᓕᕆᔨᑯ 
ᐱᓕᕆᐊᖃᕐᓱᑎ ᖃᐅᔨᓴᖅᓂᓄ ᑕᒪᒃᑯᓄᐊ ᓄᓇᒧ ᐊᑑᑎᓂᕆᔭᖏᓄ ᑕᑕᑎᕆᐊᓕᖕᓄ. 
 
ᑕᐃᑲᓂᑦᑕᐅᖅ ᐊᓪᓚᕕᖕᒥ ᖁᓪᓗᖅᑑᖅᒥ, ᐊᑑᑎᑦᓱᒍ ᖁᓪᓗᖅᑑᖅ ᐆᑦᑑᑎᒋᑦᓱᒍ, ᖁᓪᓗᖅᑑᖅᒥ, ᐱᑕᖃᕐᒪᑕ 
ᖃᑦᓯᕋᓴᓄ ᓄᓇᒧ ᐊᑑᑎᓂᕆᔭᖏᓄ ᑕᑕᑎᕆᐊᓕᖕᓄ ᐃᒪᐃᓐᓂᐊᕐᓱᑎ ᖃᐅᔨᓴᖅᓂᖃᕐᓗᑎ ᑕᐃᒪᐃᒧᓪᓗ 
ᐱᔪᓐᓇᓂᐊᕐᒪᑕ ᐃᑲᔪᖅᓂᕆᓯᒪᔭᖏᓄ ᓯᕗᖓᒍᑦ ᓄᓇᒧ ᐊᑑᑎᓂᕆᔭᖏᓄ ᐃᒪᐃᑕᐅᒐᔪᑉᐸᑦᓱᑎ 
ᓈᒻᒪᒋᔭᐅᓂᖃᕐᐸᑦᓱᑎ. 
 
ᑕᐃᒪᐃᒧ, ᐃᒪᐃᓕᑐᐃᓐᓇᖅᑐᖓ, ᐃᓛ, ᐆᒻᒪᔪᓕᕆᔨᑯ ᑮᓇᐅᔭᑦᓴᒫᖃᑦᓯᐊᔾᔮᖏᑦᑐᐃᑦ ᐃᖃᓇᐃᔭᖅᑎᑖᕆᐊᒧ 
ᐃᖃᓇᐃᔭᖅᑎᓂ ᖃᐅᔨᓴᖅᓂᖃᕐᓗᑎ ᑕᒪᒃᑯᓄᖓ ᑕᑕᑎᖅᓯᒪᔪᓄ. ᒥᓂᔅᑕ ᖃᐅᔨᓇᓱᐊᕈᓐᓇᖃ ᖃᓄᒋᐊᑲᓐᓂᖅ 
ᐃᑲᔪᓂᐊᕐᓗᓂ ᓄᓇᓕᖕᒥ ᐅᑯᓄᖓ ᐳᖅᑐᓯᕙᓪᓕᐊᔪᓄ ᑮᓇᐅᔭᑦᓴᒫᓄ ᐃᖃᓇᐃᔭᖅᑎᑖᓐᓂᐊᓗᑎ ᑭᓇᒥ 
ᐆᒻᒪᔪᓕᕆᔨᑯᓄ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ; ᒥᓂᔅᑕ ᐊᑭᓱ. 

ᒥᓂᔅᑕ ᐅᓛᔪ ᐊᑭᓱ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖃᐅᔨᓴᖅᓂᖃᕈᓐᓇᕐᑐᖓ ᖃᐅᔨᒪᒋᐊᖅᓗᖓᓗ 
ᓇᓪᓕᐊᓃᒋᐊᑎᖕᓄ ᐃᑲᔪᖅᓱᕆᐊᑲᓐᓂᕈᑎᑦᓴᓄ ᑖᒃᑯᓄᖓ ᐆᒻᒪᔪᓕᕆᔨᑯ ᑲᑐᔾᔨᖃᑎᒌᖏᓄ. ᐱᓕᕆᓂᕆᔭᕗ 
ᐱᔪᓐᓇᓂᓕᒫᑎᒍ ᐃᑲᔪᖅᓱᕐᓱᑕ ᓄᓇᓕᖕᒥ ᐆᒻᒪᔪᓕᕆᔨᑯ ᑲᑐᔾᔨᖃᑎᒌᖏᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑎᓂ. ᕼᐊᕕᐅᔭᖅ. 
 
ᕼᐊᕕᐅᔭᖅ: ᐅᐱᒋᔭᖃᖁᖓ ᐱᓇᓱᐊᖅᓂᓅᕕᑦ ᖃᓄᐃᑑᓂᕆᔭᖏᓄ ᐆᒻᒪᔪᓕᕆᔨᑯ ᑭᖒᒪᓯᒪᔭᖏᓄ ᑕᒪᐃᓂ 
ᓄᓇᓕᖕᒥ. ᐃᒪᐃᓕᑦᓱᖓᓗ: ᖃᐅᔨᓴᖅᓂᖃᕈᓐᓇᖀᑦ ᐱᖃᓯᐅᑎᓗᒋᑦ ᑐᑭᒍᑎᖏᓂᓄ ᐃᒪᐃᒍᓐᓇᓂᐊᕐᒪᑕ 
ᓇᓕᒧᒍᓐᓇᕐᓯᓗᑎ ᑮᓇᐅᔭᑦᓴᒫᑦ ᑕᒪᐃᓄ ᐆᒻᒪᔪᓕᕆᔨᑯᓄ ᓄᓇᕗᒥ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᕼᐊᕕᐅᔭᖅ. ᖃᐅᔨᒃᑲᐃᒋᐊᑐᐃᓐᓇᖅᑐᖓ ᑲᒪᑎᔨᓂ ᐃᒪᐃᒻᒪ ᐸᓖᓯᒃᑯᓂ 
ᐃᖃᓇᐃᔭᑲᐃᓐᓇᖃᑦᑕᖅᑐᓄ ᐃᒪᐃᑑᓪᓗᑎ ᐱᔭᕆᐊᑐᔫᓪᓗᑎ ᒥᓂᔅᑕᒧ ᐱᓯᒪᒋᐊᒧ ᖃᓄᐃᑑᓂᕆᔭᖏᓄ ᐃᒻᒪᖃᓗ 
ᐊᑲᐅᓂᖅᓴᐅᕙᓪᓚᐃᔪᖅ ᐊᐱᕆᒋᐊᒧ ᑎᑎᕋᖅᓯᒪᔪᒃᑯ ᐊᐱᖁᑎᓂ ᑕᐃᒫᓪᓗ, ᐊᐱᖁᑎᒋᔭᐃᑦ ᑭᐅᔭᐅᑦᓯᐊᕋᔭᖅᒪ 
ᒥᓂᔅᑕᓗ ᐱᓕᑦᓯᒍᓐᓇᕋᔭᕐᓱᓂ ᑐᑭᓯᒍᑎᖏᓄ. ᒥᓂᔅᑕ ᐊᑭᓱ, ᐱᓕᑦᓯᒍᓐᓇᖀᑦ ᑕᒪᒃᑯᓄᐊ ᑐᑭᓯᒍᑎᐅᔪᓄ? 
 
ᒥᓂᔅᑕ ᐅᓛᔪ ᐊᑭᓱ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓄᓇᓕᖕᒥ ᐆᒻᒪᔪᓕᕆᔨᑯ ᑲᑐᔾᔨᖃᑎᒌᖏ 
ᑮᓇᐅᔭᓕᕆᓂᖅᓄᖓᔪᓂ ᐊᑐᐃᓐᓇᐅᑎᑕᐅᒍᓐᓇᖅᑐᐃᑦ ᑭᓯᒥ ᐊᑐᐃᓐᓇᕈᕐᑎᑕᐅᑉᐸᑕ ᓄᓇᓕᐊᓂ ᐆᒻᒪᔪᓕᕆᔨᑯ 
ᑲᑐᔾᔨᑎᖃᒌᖏᓄ. 
 
ᐃᓱᒪᖅᓱᕈᑎᒋᓇᔭᖅᒪᐅᓕ ᓄᓇᓕᐅᔪᐃᑦ ᓴᕿᑎᑦᓯᒋᐊᒧ ᑕᒪᒃᑯᓄᖓ ᑐᑭᒍᑎᓄ, ᑭᓯᒥ ᐊᑑᑎᔭᐅᕙᑦᓱᑎ ᐅᑯᑎᒎᓇ 
ᐊᓯᖏᑦ ᑲᑐᔾᔨᖃᑎᒌᑎᒍ ᓯᕗᖓᒍᑦ ᐱᓕᑕᐅᖏᓐᓂᖏᓄ ᓄᓇᓕᐅᔪᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᒃᑲᕐᕆᐊᓗ. 
 
ᐊᐱᖅᑯᑦ 393-1(6): ᐃᒡᓗᓂᑦ ᐊᑐᖅᑐᐊᕐᓂᕐᒧᑦ ᓄᑖᖅ ᐊᑭᖏᑦ 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓂᕆᐅᔾᔭᕋᑖᖏᑦᑐᖓ ᐱᕕᖃᓂᐊᕆᐊᓐᓄ ᕿᓚᒥᕈᓗ. ᐅᖃᖅᑎ, 
ᐊᐱᖁᑎᑦᓴᖃᕐᑐᖓ ᒥᓂᔅᑖᓄ ᓄᓇᕗᒥ ᐃᓪᓗᕆᔨᑯ ᑯᐊᐳᕇᓴᖓᓐᓄ. 
 
ᐃᓗᐊᓂ ᐃᓪᓗᓕᕆᓂᖃᖅᑎᓪᓗᒋ, ᐃᒪᐃᓯᒪᓪᓗᑕ ᓴᖀᓯᒪᓪᓗᑕ ᐃᓄᐃᓴᑦᑑᒐᓗᐊᓂ ᐊᑐᓕᖁᔭᐅᔪᓂ ᔭᓐᓄᐊᓕ 
2001ᖑᑎᓪᓗᒍᖃᐄ, ᑭᓯᒥ ᑲᑎᒪᔨᖑᑲᐃᓐᓇᖅᑐᓂ, ᐃᒪᐃᓯᒪᓪᓗᑎ ᐱᕙᓪᓕᐊᑎᑕᐅᓯᒪᓂᑰᓐᓇᑎ 
ᓂᕆᐅᒋᔭᐅᓯᒪᔪᓄ ᐊᑐᖅᑐᐊᖅᑐᓄ ᑲᖏᖅᑐᒑᐱᖕᒥ. ᐃᒪᐃᑦᓱᓂᓗ, ᑐᓴᐅᒪᑦᓱᖓᓗ ᖃᓄᐃᓂᕆᔭᐅᔪᒧ 
ᓄᖑᑉᐸᓪᓕᐊᒋᐊᖏᓐᓄ. 
 
ᐱᔪᓐᓇᑐᑦᓴᐅᔪᒍ ᑕᑯᒋᐊᒧ ᖃᓄᐃᑑᓂᕆᔭᖏᓄ ᐱᓕᕆᔭᐃᑦ ᐸᖅᓇᑕᐅᓂᖏᓄ ᐅᕝᕙᓗ ᐋᕿᒋᐊᖅᑕᐅᔭᕆᐊᓕᖕᓄ 
ᓴᕿᑎᓯᒪᔭᖅᓯᓐᓅᕕᑦ ᐃᒪᐃᒻᒪᓪᓗ ᓄᓇᒋᔭᕋ ᖃᐅᔨᒪᓂᐊᖅᒪᑕ ᖃᓄᐃᑑᓂᕆᔭᖏᓄ ᓄᑖᖅ ᖃᑦᓯᕌᓐᓂᕆᔭᖏᓄ 
ᐊᑑᑎᓂᐊᕐᑐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 

ᒥᓂᔅᑕ ᑭᐊᓪᕙᖕ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐱᑕᖃᕐᓱᓂ ᖃᓄᐃᑑᓯᒪᓂᕆᔭᖏᓄ ᑕᒪᐃᓂ ᓄᓇᓕᖕᒥ 
ᑐᑭᓯᒪᔭᖅᑎᒍᑦ, ᐊᑑᑎᓂᖃᕐᑎᓪᓗᒋ ᓯᕗᖓᒍᓪᓗ ᐱᕙᓪᓕᐊᑎᑕᐅᓂᖏᓄ ᑖᒃᑯᓇᓂ ᓄᑖᖅᒥ 
ᖃᑦᓯᕌᓐᓂᕆᓇᔭᕐᑕᖏᓄ. 
 
ᐊᑑᑎᔭᐅᓚᐅᖅᓯᒪᓇᓂᓗ ᑲᖏᖅᑐᒑᐱᖕᒥ, ᐋᖃᓘᓇ, ᖃᓄᐃᒋᐊᖅᓂᐊᖁᒍᓪᓗ, ᑭᓯᒥ ᑐᑭᓯᐅᒪᔭᒃᑯᑦ, 
ᐱᓕᕆᐊᖑᑎᓪᓗᒋᑦ ᐊᒻᒪ ᓯᕗᓂᐊᒍᑦ ᐱᓕᒻᒪᔅᓴᐃᓃᑦ ᓄᑖᑦ ᐃᓪᓗᒨᖅᑲᖅᑕᐅᔪᓄᑦ ᐊᑭᖏᓐᓄᑦ, 
ᑕᐃᒪᐃᓚᐅᓐᖏᑉᐸᑕ ᓱᓕ ᑲᖏᖅᑐᒑᐱᒻᒥ ᖃᐅᔨᒪᒋᐊᑦᑎᐊᕐᓂᐊᖅᐳᒍᑦ ᑕᐃᒪᐃᒃᑲᓗᐊᕐᒪᖔᑕ. ᑭᓯᐊᓂ 
ᑐᑭᓯᐅᒪᔭᒃᑯᑦ ᑕᐃᒪᐃᔅᓯᒪᕗᑦ ᓄᓇᕗᓕᒫᕐᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑦ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐱᔾᔪᑎᒋᓪᓗᒍ ᐅᖃᖃᑎᒌᖃᑦᑕᕐᓂᕐᒧᑦ ᐳᓚᕋᓐᓂᐅᓚᐅᖅᑐᑦ, 
ᐊᔪᕐᓇᓐᖏᓛᖅ ᐅᖃᐅᔾᔨᒋᐊᕈᑎᓕᐅᕆᐊᖓ ᑐᓴᓚᐅᖅᑕᓯᓐᓂᒃ ᓄᓇᓕᓐᓂᑦ? ᖁᔭᓐᓇᒦᒃ, ᐅᖃᖅᑏ. 
  
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᑕᑯᒋᐊᖅᑳᕆᐊᖃᕋᔭᖅᐳᖓ ᑐᑭᓯᒋᐊᕈᑏᑦ ᐊᑐᐃᓐᓇᐅᒐᓗᐊᕐᒪᖔᑕ, 
ᑭᓯᐊᓂ ᑭᒡᒐᑐᖅᑎᑕᖃᐅᖅᐳᖅ ᐃᓪᓗᓕᕆᔨᒃᑯᓕᒫᑦ ᑲᑎᒪᖃᑕᐅᓚᐅᖅᑐᑦ, ᐊᔾᔨᒌᓐᖏᑦᑐᓂᒃ ᑲᑎᒪᓂᖃᖅᑐᑎᒃ 
ᐊᑕᐅᓯᐊᕐᓇᑎᒃ ᐃᓪᓗᒨᖅᑲᖅᑕᐃᑦ ᐊᑭᖏᑦ ᖃᓄᐃᓕᖓᒻᒪᖔᑕ. 
 
ᑭᓯᐊᓂ ᑕᒪᓐᓇ ᖃᐅᔨᒋᐊᕐᓂᐊᖅᐸᕋ ᖃᓄᐃᑦᑑᒻᒪᖔᑕ ᑐᑭᓯᒋᐊᕈᑏᑦ ᐊᑐᐃᓐᓇᐅᔪᑦ ᐊᒻᒪ ᐱᓗᐊᖅᑐᒥ, ᑭᓱᑦ 
ᐊᑐᐃᓐᓇᐅᒻᒪᖔᑕ ᐳᓚᕋᕐᓂᐅᓚᐅᖅᑐᓂᒃ ᐅᖃᐅᔾᔨᒋᐊᕈᑎᒥᓃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑎᑦ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᕙᕋ ᒥᓂᔅᑕ ᑭᐅᑦᑎᐊᕋᑖᕐᒪᖓ. 
 
ᐃᓪᓗᓕᕆᔨᒃᑯᓐᓄᑦ ᐱᓕᕆᑎᑕᐅᔪᑦ ᐅᖃᐅᔾᔨᒋᐊᕈᑎᓕᐅᓚᐅᕐᒪᑕ ᐱᑕᖃᕋᑦᑕ ᓄᑖᕐᒥᒃ ᐃᓪᓗᒨᖅᑲᖅᑕᐅᔪᓄᑦ 
ᐊᑭᐅᔪᓂᑦ ᑕᐃᒪᐃᓕᖓᒋᐊᖃᓐᖏᑦᑐᓂᒃ, ᐱᑲᒻᒪᓐᓂᖅᑕᖃᖅᐳᕐᓕ. ᑕᒪᓐᓇ ᑐᓂᔭᐅᓚᐅᖅᐳᖅ ᐅᕙᑦᑎᓐᓂᑦ 
ᐃᓪᓗᓕᕆᔨᕐᔪᐊᒃᑯᓐᓂᒃ. ᖃᓪᓗᓈᑎᑐᐃᓐᓇᖅ ᑎᑎᕋᖅᓯᒪᓪᓗᑎᒃ. ᐅᕙᓐᓄᑦ ᖃᐃᑦᑕᐅᓚᐅᕋᓗᐊᕐᒪᑕ ᑕᑕᑎᕆᐊᓖᑦ 
ᑭᓯᐊᓂ ᖃᐅᔨᒪᓐᖏᓐᓇᒪ ᑎᑎᕋᕆᐊᖏᑕ. ᑖᓐᓇ ᐊᒥᓱᓕᐅᖅᑕᐅᓯᒪᔪᖅ ᐅᕙᖓ ᓄᓇᓕᖓᓐᓃᓐᖔᖅᑐᖅ. 
 
ᐊᐱᖅᑯᑎᖃᖅᑐᓂ ᐅᕙᖓ ᑮᓇᐅᔾᔭᔅᓵᖏᑕ ᒥᒃᓵᓄᑦ, ᐊᒥᓲᓂᖏᑦ ᐃᓄᐃᑦ ᖃᐅᔨᒪᓪᓚᑦᑖᓐᖏᓚᒃᑲᓗ ᐃᓚᖏᑦ 
ᖃᓪᓗᓇᐅᔭᕈᓐᓇᖏᓐᓇᒪ. ᑐᑭᓯᓐᖏᓇᒃᑯ ᑖᓐᓇ ᑎᑎᖅᑲᖅ ᐅᕙᓐᓄᑦ ᑐᕌᖓᒐᓗᐊᖅᑐᓂ. 
ᐃᓄᑦᑎᑑᓕᖅᑎᑕᐅᔪᓐᓇᖅᐹ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᓗᓇᓐᖏᑦᑐᖅ ᐱᑕᖃᕐᒪᑦ ᐃᓄᑦᑎᑑᖓᔪᓂᒃ. ᐃᒻᒪᖃ 
ᑖᒃᑯᓂᖓᓪᓗᐊᖅ ᑎᑎᖅᑲᓂᒃ ᐱᕙᓐᖏᒻᒪᑦ ᐃᒃᑲᕐᕆᐊᓗᒃ ᑭᓯᐊᓂ ᖃᐅᔨᒋᐊᕐᓂᐊᖅᐳᖓ ᐱᑕᖃᕐᒪᖔᖅ 
ᑐᓂᓯᓗᖓᓗ ᐃᒃᑲᕐᕆᐊᓗᒻᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖅᑭᑦᑐᖅ. 

ᐊᐱᖅᑯᑦ 394-1(6): ᐆᒻᒪᖅᑯᑎᓄᑦ ᐊᑭᓕᐅᑎᒃᓴᐃᑦ ᓴᓇᔭᐅᖃᑦᑕᕐᓂᖏᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓇ ᐊᐱᖅᑯᑎᔅᓴᕆᔭᕋ ᒥᓂᔅᑕᖓᓐᓄᑦ ᓄᓇᕗᒻᒥ 
ᐃᑯᒻᒪᖅᑯᑎᓕᕆᔨᒃᑯᑦ. 
 
ᐊᐱᕆᔭᐅᓯᒪᒐᒪ ᖃᐅᔨᒋᐊᖁᔭᐅᓪᓗᖓ ᐆᒻᒪᖅᑯᑏᑦ ᐊᑭᖏᓐᓂᑦ ᐊᒻᒪ ᐊᑭᓕᖅᓱᐃᕕᐅᔪᓂᒃ ᓄᐊᑐᓐ 
ᓂᐅᕕᕐᕕᒃᑰᖅᑰᖅᑐᑦ ᐊᒻᒪ ᐊᓯᖏᑦ ᓱᕝᕖᑦ ᐊᑭᓕᖅᓱᐃᕕᐅᕙᑦᑐᑦ. ᖃᐅᔨᔪᒪᕗᖓ ᖃᓄᖅ ᑕᒪᒃᑯᐊ ᐊᑭᓕᐅᑕᐅᔪᑦ 
ᐱᔭᐅᕙᒻᒪᖔᑕ. ᐃᓚᖏᑦ ᐊᑭᓖᔪᒥᓃᑦ ᐊᑭᓕᔅᓴᕆᓚᐅᖅᑕᒥᓐᓂᒃ ᑕᐃᒫᔅᓴᐃᓐᓇᖅ ᐊᑭᓕᕋᔅᓴᓕᐊᖑᕙᒻᒪᑕ 
ᒫᓐᓇᓕᓴᕐᓄᑦ ᓇᓕᖅᑲᓄᑦ. 
 
ᑕᒪᒃᑯᐊ ᑕᒪᒻᒪᖅᓯᒪᓂᕋᖅᑕᐅᕙᒻᒪᑕ ᐊᑭᓖᔪᒥᓂᐅᒐᓗᐊᖅᑎᓪᓗᒋᑦ, ᐃᑯᒻᒪᖅᑯᑎᓕᕆᔨᒃᑯᑦ 
ᑎᑎᕋᖅᑐᒥᓂᐅᓕᖅᐸᒻᒪᑕ ᑭᐱᓯᓂᐊᕐᓂᕋᖅᑐᑎᒃ. ᖃᓄᖅ ᖃᐅᔨᒋᐊᕈᓐᓇᖅᐱᑕ ᑕᒪᓐᓇ ᑕᒻᒪᖅᑕᐅᓯᒪᖃᑦᑕᖁᓐᓇᒍ 
ᒥᓂᔅᑖ? ᖁᔭᓐᓇᒦᒃ, ᐅᖃᖅᑏ. 
  
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᒋᕙᕋ ᑕᒪᑐᒥᖓ ᐊᐱᖅᑯᑎᖃᕐᒪᑦ ᐃᖅᑭᑦᑐᖅ. 
ᐱᖓᓲᔪᖅᑑᖅᑰᓕᖅᑐᓂᒃ ᑕᖅᑭᓂᒃ ᐊᓪᓚᕝᕕᖓ ᐊᒥᓱᐊᖅᑎᖅ ᐅᖄᓚᕕᐅᖃᑦᑕᖅᓯᒪᒻᒪᑦ ᑎᑎᕋᕐᕕᐅᖃᑦᑕᖅᑐᓂᓗ 
ᐊᑲᖅᓴᖏᑦᑐᓂᒃ ᐊᑭᓕᖅᓱᐃᔪᓂᒃ ᐱᔾᔪᑎᒋᓪᓗᒋᑦ ᐃᑯᒻᒪᖅᑯᑎᓯᐅᑎᓄᑦ ᐊᑭᓕᐅᑎᔅᓴᖏᑦ. 
 
ᐃᖅᑭᑦᑐᖅ ᓱᓕᕗᖅ, ᑭᖑᕙᖃᑦᑕᕐᒪᑕ ᑕᒪᒃᑯᐊ ᐱᓕᕆᐊᖑᓂᖏᑦ ᐊᔾᔨᒌᓐᖏᑦᑐᑦ ᓇᓕᖅᑲᐃᑦ 
ᐃᑯᒻᒪᖅᑯᑎᓕᕆᔨᒃᑯᓐᓄᑦ ᐱᓕᕆᐊᖑᕙᑦᑐᑦ, ᐅᖃᖅᑏ, ᐃᕕᔅᓴᖃᖅᑎᑕᐅᕙᑦᑐᑎᒃ 30-ᓄᑦ 60-ᓄᑦ ᐅᓪᓗᓄᑦ 
ᓇᓕᖅᑲᒥᓐᓄᑦ. 
 
ᐆᒻᒪᖅᑯᑎᓕᕆᔨᒃᑯᑦ ᖃᓄᐃᓕᖃᑦᑕᕐᓂᖏᓐᓂᒃ. ᐅᖃᖅᑎ, ᑕᒪᒃᑯᐊ ᐃᓱᒫᓗᒍᑕᐅᔪᑦ ᖃᐅᔨᓗᒋᑦ ᐆᒃᑐᑎᒋᓗᒍ, 
ᑕᐃᒃᑯᐊ ᐊᑭᓕᒃᓴᐅᔪᑦ ᐅᓪᓗᒥᐅᔪᖅ ᐱᒍᑦᓯᐅᒃ ᑕᐃᒃᑯᐊ ᑎᑎᕋᕐᓯᒪᔪᑦ ᑕᕝᕗᖓᐅᒐᔭᓐᖏᑦᑐᖅ ᑕᖅᑭᕐᒧᑦ 
ᑎᑎᕋᕐᓯᒪᔪᒧᑦ. ᑕᐃᒃᑯᐊ ᑭᓯᐊᓂ ᑕᖅᑭᐅᓚᐅᖅᑐᒧᑦ, ᐅᓪᓗᓄᑦ 45-ᖑᔪᓐᓇᖅᑐᑦ ᐊᓯᐊᓂᒃ ᐊᑭᓕᒃᓴᐅᔪᓂᒃ 
ᑎᑎᕋᖅᑐᖃᒃᑲᓐᓂᓚᐅᖅᑎᓐᓇᒍ. 
 
ᖃᐅᔨᒃᑲᐃᔾᔪᑎᓂᒃ ᐊᐅᓪᓚᖅᑎᑦᑎᔪᖃᖅᐸᒃᑐᑦ ᐊᑭᓕᒐᒃᓴᐅᔪᓂᒃ ᑕᖅᑭᓂ ᒪᕐᕈᓐᓂ ᐱᖓᓱᓄᑦ ᐊᑭᓕᓯᒪᓐᓂᖏᑉᐸᑕ. 
ᐃᒪᐃᖃᑦᑕᕐᓯᒪᔪᖅ, ᐅᖃᖅᑎ, ᐊᑐᓂᑦ ᓄᓇᓕᐅᔪᓂ ᐊᓪᓚᕝᕕᖃᖅᐸᑕ ᐆᒻᒪᖅᑯᑎᓕᕆᔨᒃᑯᑦ, ᐅᒃᑐᑎᒋᓗᒍ 
ᐊᕕᒃᑐᕐᓯᒪᔪᓂ ᐊᓪᓚᕝᕕᐅᔪᖅ ᑭᒡᒐᖅᑐᖅᑎᐅᔪᓂᒃ ᐊᓪᓚᕝᕕᒃᑕᖃᕐᒪᑦ. ᑕᐃᒃᑯᐊ ᐅᖃᐅᔾᔨᕙᒃᑐᑦ 
ᐊᑭᓕᔭᕆᐊᖃᖅᑐᓂᒃ ᐊᑭᓕᒃᓴᖃᖅᑐᓂᒃ ᐅᕝᕙᓘᓐᓃᑦ ᐊᑭᓖᓚᐅᕐᓯᒪᓐᖏᑦᑐᓂᒃ. 
 
ᐊᒥᓱᐊᖅᑎᖅᑐᓂ, ᐅᖃᖅᑎ, ᐊᑭᓕᔭᖅᑐᕋᐃᒐᕕᑦ ᑕᐃᒃᑯᐊ ᐊᑭᓕᕕᐅᕙᒃᑐᑦ, ᓂᐅᕕᖅᑎᒃᑯᒐᓗᐊᖅᐸᑕ ᐅᕝᕙᓘᓐᓃᑦ 
ᐊᓯᖏᓐᓂ ᐊᑭᓕᕕᐅᕙᒃᑐᓂ, ᖃᐃᑦᑎᕙᒃᑐᑦ ᓇᓕᖅᑲᖏᓐᓂᒃ. ᑕᐃᒃᑯᐊ ᓱᑲᑦᑐᒃᑯᖅᑕᐅᒍᑎ ᐊᐅᓪᓚᖅᑎᑕᐅᓗᑎᒃ, 
ᑕᑯᑎᑕᐅᑉᐸᑕᓘᓐᓂᑦ ᐆᒻᒪᖅᑯᑎᓕᕐᓂᕐᒧᑦ ᐊᓪᓚᕕᐅᔪᒧᑦ, ᑕᐃᒃᑯᐊ ᖃᐅᔨᒃᑲᐃᔾᔪᑕᐅᔪᑦ ᐃᓕᔭᐅᓱᖑᔪᑦ 
ᐊᑭᓕᒐᒃᓴᐅᔪᓄᑦ. 
 
ᐃᓱᒪᓗᒍᑕᐅᖃᑦᑕᕐᓯᒪᔪᖅ, ᐅᖃᖅ, ᑕᒪᒃᑯᐊ ᐊᑭᓕᒃᓴᐅᔪᑦ, ᒪᓕᒐᓕᐅᖅᑎᐅᔪᖅ ᐅᖃᖅᑲᐅᒻᒪᑦ, ᓴᖅᑭᕋᐃᒻᒪᑕ 
ᓇᓗᓇᐃᕐᓯᒪᓗᑎᒃ ᐊᑭᓕᒃᓴᐅᔪᓂᒃ ᐅᕝᕙᓘᓐᓃᑦ ᐊᑭᓕᖅᑕᒥᓂᕆᒐᓗᐊᕐᓗᒍ ᑕᖅᑭᐅᓚᐅᖅᑐᒥ, ᑕᐃᒃᑯᐊ 
ᐊᑭᓕᕆᐊᖃᖅᑐᑦ ᓱᓕ ᓴᖅᑭᑕᐅᕙᒃᑐᑦ. ᐱᔾᔪᑎᒋᓪᓗᒍ ᑭᖑᕙᖃᑦᑕᕐᒪᑕ ᑕᐃᒃᑯᐊ ᑎᑎᕋᖅᑕᐅᓂᖏᑦ ᐱᓯᒪᔭᕗᑦ 
ᐊᓪᓚᕝᕕᖓᓂ ᖃᒪᓂᑦᑐᐊᒥ. 

ᑕᒪᓐᓇ ᐊᓯᑦᔨᕐᓯᒪᓕᖅᑕᕗᑦ. ᐊᑕᐅᓯᐊᕋᓗᐊᖅᑐᑕ ᐱᕕᖃᖅᑎᑕᐅᕙᓚᐅᖅᑐᒍᑦ ᐅᓪᓗᓄᑦ 90-ᓄᑦ. ᑐᖓᓂᓕᖅᑐᖅ 
ᐅᓪᓗᐃᑦ 45 ᐃᖅᑲᓇᐃᔭᕐᓇᐅᔪᑦ. ᑕᒪᓐᓇ ᐊᑲᐅᓯᒋᐊᕐᓯᒪᓕᖅᑐᖅ ᑕᒪᓐᓇ ᐱᔾᔪᑎᒋᓪᓗᒍ. ᓱᓕ ᑕᒪᓐᓇ 
ᐊᖅᑭᓪᓚᕆᒋᓐᖏᒻᒪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᒃᐱᕈᓱᓐᖏᑦᑐᖓ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᑦ ᑕᐃᒃᑯᐊᓘᓐᓃᑦ ᐊᑭᓖᕕᐅᕙᒃᑐᑦ ᐅᖃᓚᖃᑦᑕᐸᓪᓚᐃᕙᓐᖏᑦᑐᑦ ᐊᑭᓕᓇᓵᖅᑐᓂᒃ. ᑕᐃᒪᓕ 
ᐅᓪᓗᒥᐅᓕᖅᑐ ᐅᖃᓚᓗᓂᓗᓐᓂ ᐊᑭᓕᕕᒃᓴᐅᕙᓪᓚᐃᓕᖅᑐᖅ ᑮᓇᐅᔭᒃᑯᕕᒃᑯᑎᒍᑦ ᖃᕋᑕᐅᔭᒃᑯᓗᓐᓂᑦ. ᑕᐃᒪᓕ 
ᖃᓄᑭᐊᖅ ᐊᔪᕐᓇᖏᓐᓂᕐᓴᐅᓕᕈᓐᓇᖅᐳᖅ ᑕᒪᒃᑯᐊ ᖃᐃᔨᒃᑲᐃᔾᔪᑕᐅᔪᑦ ᐊᑭᓕᓇᓴᕐᓂᕐᖏᓐᓄᑦ 
ᐱᔭᐅᖃᑦᑕᕐᓂᐊᖏᒻᒪᑕ. ᖁᔭᓐᓇᒦᒃ, ᐅᖃᖅ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᒪᕐᕈᒻᒪᑎᒃ ᐊᑭᓖᖃᑦᑕᕐᓂᕐᒧᑦ. ᐅᓪᓗᒥᐅᔪᖅ 
ᐊᑭᓕᔭᕆᐊᖃᕈᑎᒐ ᐱᒐᓗᐊᕈᒃᑯᑦ ᐊᒻᒪᓗ ᐆᒻᒪᖅᑯᑎᓕᕆᓂᕐᒧᑦ ᐊᓪᓚᕝᕕᐅᔪᖅ ᐅᕙᓂ ᐃᖃᓗᓐᓂ ᐊᒻᒪᓗ 
ᐊᑭᓕᕐᓂᕈᒃᑯ, ᑭᖑᕙᑐᐃᓐᓇᕆᐊᓕᒃ ᐱᔭᐅᓂᖓᓂᒃ ᑎᑎᕋᕐᕕᖓᒍ ᐊᑭᓕᖅᑕᐅᓚᐅᕐᓂᖓᓂᒃ ᑕᐃᒃᑲᓂ 
ᓇᓗᓇᐃᕐᓗᒍ ᖃᒪᓂᑦᑐᐊᕐᒥ. 
 
ᑕᒪᔾᔭ ᐃᓱᒪᓗᒍᑎᒋᖅᑲᐅᔭᕋ. ᐃᒪᐃᑦᑐᒐᔪᓐᖏᑦᑐᖅ ᐊᑭᓕᖅᑕᐅᓂᖓᓄᑦ ᖃᖓᒃᑯᖃᑦᑕᕐᓂᖓᓄᑦ 
ᐋᖅᑭᒃᓯᒪᓂᖓᓗᓐᓂᑦ, ᑕᐃᒃᑯᐊ ᓴᖅᑭᑕᐅᓂᖏᓐᓄᑦ ᑭᖑᕙᕐᓂᖓᓄᓐᖏᑦᑐᖅ, ᓯᕗᕐᖓᒍᓪᓗᓐᓂᑦ. ᑕᒪᔾᔭ 
ᐱᔾᔪᑎᒋᔭᖓ. 
 
ᓇᓗᓇᐃᕐᓯᓇᓱᐊᖅᑲᐅᔪᖓ ᒪᓕᒐᓕᐅᖅᑎᒧᑦ ᑕᐃᒃᑯᐊ ᐊᑭᓕᒃᓴᐅᔪᑦ ᐊᑭᓕᕈᕕᒋᑦ, ᑕᐃᒃᑯᐊ ᐱᕕᖃᖅᑎᑦᑎᑉᐸᑕ 
ᐅᓪᓗᓂ 30-ᓂᒃ 60-ᓄᑦ, ᑕᐃᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᐅᖃᐅᔾᔨᒋᐊᖅᑐᔾᔭᖏᑦᑐᑦ ᖃᐅᒪᓯ 
ᓇᑲᑕᐅᓂᐊᕐᓂᕋᖅᑕᐅᓗᑎᒃ. 
 
ᐊᑭᓕᕐᓯᒪᓕᕈᕕᒋᑦ ᐊᑭᓕᒃᓴᕆᔭᑎᒃ, ᓯᒃᑭᓕᐅᖅᑕᒥᓂᕐᓂᒃ ᐅᑎᖅᑐᖃᖅᕈᑦ, ᖃᕋᓴᐅᔭᒃᑯᑦ ᑎᑎᕋᕐᓯᒪᔪᓂᒃ ᐱᑕᖃᓱᖅ 
ᖃᖓᓴᐅᔭᒃᑯᖁᒍᕕᐅᒃ. ᐊᑭᓕᕕᐅᕙᒃᑐᒥᒃ ᐊᑐᕈᕕᑦ, ᐆᑦᑐᑎᒋᓗᒍ, ᓂᐅᕕᖅᑎᒃᑯᑦ ᐊᒻᒪᓗ ᐊᑭᓕᕈᕕᐅᒃ, ᑕᐃᒃᑯᐊ 
ᓇᕿᑕᐅᒐᔭᕐᒪᑕ ᓇᓗᓇᐃᒃᑯᑕᕐᒥᒃ ᐃᓕᓐᓄᑦ ᑐᓂᔭᐅᒃᑲᓐᓂᕐᓗᑎᒃ. ᑕᐃᒃᑯᐊ ᐊᓪᓚᕝᕕᖓᓐᓄᑦ ᑕᑯᔭᐅᑎᒃᑯᕕᒋᑦ 
ᖃᐅᔨᒃᑲᐃᒐᔭᖅᑐᑦ. 
 
ᐃᒪᐃᓐᖏᑦᑐᒐᓗᐊᖅ ᐲᖅᑕᐅᑦᑕᐅᑎᒋᓐᖏᑦᑐᒐᓗᐊᖅ ᐃᕝᕕᑦ ᐊᑭᓕᒐᒃᓴᖏᓐᓂᒃ, ᑕᒪᓐᓇ ᓇᓗᓇᐃᒃᑯᑕᕆᔭᐅᓪᓗᓂ 
ᖃᕋᓴᐅᔭᒃᑯᑦ ᐱᔭᐅᔭᕆᐊᖃᕐᒪᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᖅᑭᑦᑐᖅ. 
 
ᐃᕿᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᕙᑦᑎᓐᓄᑦ ᐱᔭᕆᐊᑭᑦᑐᑯᓗᒃ ᐊᔾᔨᖓᓂᒃ ᑐᓂᓯᔪᓐᓇᕋᓐᓄᒃ 
ᐊᓪᓚᕝᕕᖏᓐᓄᑦ ᑭᓯᐊᓂᓕ ᑕᒪᒃᑯᐊ ᐊᒥᓱᑦ ᐃᓄᐃᑦ ᐊᑐᐃᓐᓇᖃᓐᖏᒻᒪᑕ ᖃᕋᓴᐅᔭᕐᒧᑦ, ᐊᑐᕈᓐᓇᖏᑦᑐᓪᓗ 
ᖃᕋᓴᐅᔭᕐᒥᒃ. ᐊᒻᒪ ᐊᒥᓱᐊᓗᐃᑦ ᓱᑲᑦᑐᒃᑯᕈᑎᓂᒃ ᐱᖃᓐᖏᒻᒪᑕ. ᐊᒥᓱᑦ ᓇᓗᖃᑦᑕᕐᒪᑕ ᑭᓇᒧᑦ ᓵᒋᐊᒃᓴᖅ. 

ᐊᐱᖅᑯᑎᒋᓗᐊᖅᑕᒃᑲ ᑕᒪᒃᑯᐊ ᑕᒪᓐᓇ ᐊᑲᐅᓯᕙᓪᓕᖅᑎᒍᓐᓇᕆᐊᖃᕋᓗᐊᕋᑦᑎᒍᑦ ᐊᑭᓕᕐᓱᐃᖃᑦᑕᕐᓂᐅᔪᖅ 
ᐃᓄᓐᓄᑦ. ᖁᔭᓐᓇᒦᒃ, ᐅᖃᖅᑎ. ᑕᒪᓐᓇᒃᓴᐃᓐᓇ ᐊᐱᕆᓕᖅᑕᕋ ᐊᐱᖅᑯᑎᐅᔪᖅ ᐱᖓᓱᐊᖅᑎᖅᑐᒍ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑐᑭᓯᔭᕋ ᒪᓕᒐᓕᐅᖅᑎᐅᔪᑉ ᐊᐱᖅᑯᑎᖓ ᐊᒻᒪᓗ 
ᐅᖃᒃᑲᓐᓂᕈᒪᓪᓗᖓ ᓇᓗᓇᐃᕐᓯᑲᓐᓂᕐᓗᖓ ᑕᐃᒃᑯᐊ ᐊᑯᓂᐅᓂᕐᓴᐅᑎᑕᐅᓯᒪᔪᑦ ᓇᑲᑕᐅᕕᒋᔪᓐᓇᖅᑕᖏᑦ, 
ᐊᑕᐅᓯᐊᖅᑐᓂᒃ ᐅᓪᓗᐃᑦ 90-ᐅᓚᐅᖅᑐᑦ, ᐊᒥᓱᑦ ᒪᓕᒐᓕᐅᖅᑎᐅᔪᑦ ᑕᑯᑎᑦᑎᖃᑦᑕᕐᓯᒪᒻᒥᔪᑦ ᐊᑭᓕᒃᓴᒥᓂᒃ 
ᐊᒻᒪᓗ ᑕᑯᑎᑦᑎᓪᓗᑎᒃ ᖃᓄᐃᒻᒪᑦ ᐊᑭᓕᓯᒪᓂᕋᐃᔪᓂᒃ ᓇᓗᓇᐃᕐᓯᓯᒪᔪᖃᓐᖏᒻᒪᖔᖅ. 
 
ᑕᐃᒪᓕ ᑭᐅᓇᓱᐊᕐᓗᒍ, ᓇᓗᓇᐃᕆᐊᒃᑲᓐᓂᕐᓗᒍ, ᐅᖃᕈᓐᓇᖅᑐᖓ. ᑭᓇᑐᐃᓐᓇᖅ ᐊᑭᓕᒃᓴᒥᓂᒃ ᐊᑭᓕᔪᖃᕈᓂ. 
ᓯᒃᑭᒃᑯᒐᓗᐊᖅᐸᑦ, ᖃᕋᓴᐅᔭᒃᑯᑦ, ᑮᓇᐅᔭᑐᐃᓐᓇᖅᑎᒍᑦ, ᐅᕝᕙᓘᓐᓃᑦ ᓂᐅᕕᖅᑎᒃᑯᑎᒍᑦ. ᓂᐅᕕᖅᑎᑯᓐᓅᕈᕕᑦ 
ᐊᑭᓖᒍᕕᑦ, ᑕᐃᓐᓇ ᐊᑭᓕᖁᔨᔾᔪᑕᐅᔪᖅ ᓇᕿᑕᐅᒐᔭᖅᑐᖅ ᓇᓗᓇᐃᕐᓯᒪᔪᒥᒃ ᐊᑭᓕᓂᕋᐃᔪᒥᒃ. 
 
ᓇᓕᖅᑲᖓ ᐊᑭᓖᔾᔪᑎᕕᑦ ᑐᓂᔭᐅᔪᖅ ᐊᑭᓖᓚᐅᖅᑎᓪᓗᑎᒃ ᐃᓕᓐᓅᖅᑕᐅᔪᖅ, ᓴᖅᑮᓯᒍᓐᓇᖅᑐᑎᑦ 
ᖃᐅᔨᒪᔭᐅᔾᔪᑎᒋᓂᐊᖅᑕᓐᓂᒃ ᐆᒪᖅᑯᑎᓕᕆᔨᒃᑯᓄᑦ, ᓄᓇᓕᕋᓛᓃᒃᑲᓗᐊᕈᓂ ᒥᑭᓂᖅᐹᖓᓂ ᓄᓇᕗᑦᒥ 
ᐅᕝᕙᓘᓐᓃᑦ ᓄᓇᓕᐸᐅᔭᖓᓂ ᓇᓕᐊᓐᓂᑐᐃᓐᓇ ᐊᕕᑦᑐᖅᓯᒪᓂᐅᔪᒥᒃ ᓄᓇᓕᓐᓂ. 
 
ᑖᓐᓇ ᑐᑭᓯᒋᐊᕈᑎᐅᔪᖅ ᑐᓂᔭᐅᒍᓐᓇᖅᑐᖅ ᖃᒪᓂᖅᑐᐊᒥᐅᓄᑦ ᐊᒡᓚᒃᕕᖓᓄᑦ ᓂᐅᕕᕐᕕᑯᑎᒍᑦ ᐅᕝᕙᓘᓐᓃᑦ 
ᐆᒪᖁᑎᓕᕆᔨᒃᑯᑦ ᐊᒡᓚᒃᕕᖏᒍᑦ ᐊᒻᒪᓗ ᖃᐅᔨᒪᑎᑕᐅᓗᑎᒃ. ᐆᑑᑎᒋᓗᒍ, ᐅᖃᖅᑎ, ᑲᑎᒪᔨᐅᑉ ᓄᓇᖓᓃᒃᑯᕕᑦ 
ᓴᓂᕋᔭᒥ, ᓇᑲᑕᐅᓚᐅᖏᓐᓂᖏᓐᓂᒃ ᐆᒪᖁᑎᖏᑦ, ᐊᕕᑦᑐᖅᓯᒪᓂᐅᑉ ᐊᒡᓚᒃᕕᖓ ᐅᖄᓚᒐᔭᖅᑐᖅ ᓴᓂᕋᔭᒻᒥᐅᑦ 
ᐊᒡᓚᕕᖓᓄᑦ ᐅᖃᐅᔾᔨᓗᓂ, ᓇᑲᒍᓐᓇᖅᑭᐅᒃ ᐃᑐᐊ ᐲᑯ ᐆᒪᖁᑎᖏᑦ ᐊᑭᓖᓚᐅᖏᒻᒪᑦ ᐅᓪᓗᓂ 90-ᓂᑦ. 
 
ᖃᐃᑉᐸᑕ ᐅᕙᖓ ᐊᖏᕐᕋᖓᓄᑦ, ᐃᑐᐊ ᐲᑯ ᐅᖃᕋᔭᖅᑐᖅ, ᐅᐊᑦᑎᐊᕈᐊ, ᐅᕝᕙ ᓇᓕᖅᑲᒃᑲ 
ᐊᑭᓖᔾᔪᑎᒋᓚᐅᖅᑕᓐᓄᑦ, ᑕᑯᒃᓴᐅᖏᒃᑲᓗᐊᕈᑎᒃ ᐊᑭᓕᕆᐊᓕᓐᓂ ᑎᑎᖅᑲᖏᓐᓂ. ᑭᖑᕙᐅᑎᒋᒻᒪᒍ ᖃᕆᑕᐅᔭᒃᑯᑦ 
ᐃᓕᔭᐅᓇᓱᐊᕐᓂᖓᒍᑦ ᐅᖃᕈᑎᒋᕋᑖᖅᑕᑎᓐᓄᑦ ᐅᖃᖅᑎ. 
 
ᓇᓗᓇᐃᖅᓯᔪᒃᓴᐅᒐᓗᐊᖅᐳᖅ ᐊᐱᖅᑯᑎᐅᔪᒥᒃ ᐊᒻᒪᓗ ᑕᐃᒪᐃᑦᑐᖃᓐᓂᖅᑲᑦ, ᓇᑲᑕᐅᒐᔭᓐᖏᑦᑐᑦ ᐆᒪᖁᑎᕗᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐲᑯ. 
 
>>ᐃᓪᓚᖅᑐᐃᑦ 
 
ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑭᖑᓪᓕᖅᐹᒥ ᐃᓚᒋᐊᕈᑎᑦ, ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑭᐅᓂᖓᓄᑦ, ᐃᓱᒪᒍᓐᓇᖅᑯᖓᑕᐃᒫ 
ᐊᔪᓐᓇᖏᓐᓂᖅᓴᐅᓕᕈᓐᓇᖏᑦᑐᑦ ᑎᑎᕋᖅᑕᐅᓂᖓ ᐊᑭᓕᐅᑎᐅᔫᑉ. ᐊᐱᖅᑯᑎᒋᔭᕋ ᐅᖃᑦᑎᐊᑲᓐᓂᑲᐃᓐᓇᕐᓚᒍ 
ᐃᒫᒃ. ᐱᐅᓯᕚᓕᖅᑕᐅᔾᔮᖏᑦᑎᐊᖅᑳᑦ ᒫᓐᓇᐅᔪᖅ ᐊᑐᖅᑕᐅᕙᑦᑐᖅ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 

ᒥᓂᔅᑕ ᐃᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᒥᓂᔅᑕ ᑖᒻᓴᓐ ᐅᖃᖅᑲᐅᒻᒪᑦ ᐃᓄᐃᑦ ᑕᐃᒪ ᐅᑕᖅᑭᔪᐃᑦ 
ᐊᒻᒪᓗ ᓂᕆᐅᖅᑐᑎᒃ ᑭᐅᓂᐊᕐᓂᕐᓂᒃ. ᖁᔭᓐᓇᒦᒃ, ᑖᒻᓴᓐ. ᖃᐅᔨᒪᔪᖓ ᐅᑕᖅᑭᔪᑦ ᐊᒻᒪᓗ ᑭᐅᒍᓐᓇᖅᓯᕗᖓ. 
 
ᐅᖃᖅᑎ, ᐊᖏᖃᑎᒋᔭᖃ ᑲᑎᒪᔨᐅᔪᖅ, ᐱᐅᓯᕚᓕᕋᓱᐊᕐᓂᐊᖅᑲᕗᑦ ᐊᑐᖅᑕᐅᓂᐅᕙᑦᑐᖅ. 
ᓇᐃᓕᒋᐊᖅᓯᒪᓕᖅᑕᕋᓗᐊᕗᑦ ᐊᑭᓖᓂᐊᖅᑐᓄᑦ ᐱᕕᒃᓴᖃᕝᕕᐅᔪᖅ ᐊᒻᒪᓗ ᐱᑕᖃᒻᒪᑦ ᑕᐃᒪ ᐃᓄᓐᓂᑦ 
ᐅᖃᕋᑖᒻᒪᑦ ᑲᑎᒪᔨᐅᔪᖅ. ᑎᑎᖅᑲᐅᓯᐊᑉᐸᒻᒥᒐᒪ ᖃᕆᑕᐅᔭᒃᑯᑦ ᐊᒻᒪᓗ ᑎᑎᖅᑲᑎᒍᑦ ᑕᐃᒪᖓᑕᒫᑦ ᖃᐅᔨᒪᔪᑦ 
ᐃᓚᖏᑦ ᑲᑎᒪᔨᐅᔪᑦ. 
 
ᐅᕙᓐᓅᖅᑕᐅᕙᑦᑐᑦ ᐃᓱᒫᓘᑎᐅᔪᑦ ᐆᒪᖅᑯᑎᓄᑦ ᐊᑭᓕᕆᐊᓖᑦ. ᒫᓐᓇᐅᔪᖅ, ᐅᖃᖅᑎ, ᐆᒪᖅᑯᑎᓕᕆᔨᒃᑯᑦ 
ᑲᑎᒪᔪᐃᑦ ᐃᖃᓗᓐᓂ, ᑲᑎᒪᔨᐅᔪᑦ. ᑕᒪᓐᓇ ᐅᖃᐅᓯᕆᓂᐊᖅᑲᕋ ᑕᐃᒃᑯᓄᖓ ᐊᖅᑭᒋᐊᖅᑕᐅᒍᓐᓇᕐᒪᖔᖅ ᐊᒻᒪᓗ 
ᓱᑲᓐᓂᖅᓴᐅᒍᓐᓇᕐᒪᖔᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᑐᑐ. 
 
ᐊᐱᖅᑯᑦ 395-1(6): ᑮᓇᐅᔭᖃᖅᑎᑦᑎᓂᕐᒧᑦ ᐊᖏᖃᑎᒌᒍᑦ ᒐᕙᒪᑐᖃᒃᑯᓐᓂ ᒪᓕᒐᖃᕐᓂᕐᒧᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖅᑯᑎᒋᔭᕋ ᑐᕌᖓᔪᖅ ᒥᓂᔅᑕᖓᓄᑦ ᐃᓪᓗᓕᕆᔨᒃᑯᑦ. 
 
ᐊᐃᑉᐹᑕ ᓇᓴᖓ ᐅᓪᓗᒥᐅᖅᑲᐅᔪᖅ, ᐅᖃᖅᑎ, ᒥᓂᔅᑕ ᑮᓇᐅᔭᓕᕆᓂᕐᒧᑦ ᐅᖃᐅᓯᖃᖅᑲᐅᒻᒪᑦ 60 ᒥᓕᐊᓐ 
ᑖᓚᔅᓂᑦ ᐱᖃᑦᑕᖅᑕᕗᑦ ᑲᓇᑕᒥ ᐃᓪᓗᓕᕆᔨᔾᔪᐊᒃᑯᓐᓂᑦ ᐊᕐᕌᒍᑕᒫᑦ ᐃᑲᔪᕐᓂᖃᑉᐸᑦᑐᑦ ᐊᑭᓕᖅᓲᑕᐅᓂᐊᖅᑐᓂᒃ 
ᐊᑭᖏᓐᓄᑦ ᐊᐅᓚᑕᐅᓂᖓᓄᑦ ᐊᒻᒪᓗ ᒪᑭᒪᑎᑕᐅᓂᖓᓄᑦ ᐃᓪᓗᖁᑎᒋᔭᑦᑕ. 
 
ᓇᓗᓇᐃᖅᓯᖃᐅᒻᒪᓪᓗ ᐊᑯᓂᐅᖏᑦᑐᖅ ᑕᒪᒃᑯᐊ ᑐᓂᕐᕈᑕᐅᔪᑦ ᓄᖑᑉᐸᓪᓕᐊᓂᐊᕐᒪᑕ. ᐅᑉᐱᕆᒐᒃᑯ ᓯᕗᓪᓕᖅᐹᒥ 
ᓇᑲᑎᖅᑕᐅᓂᐅᔪᖅ ᑮᓇᐅᔭᑐᑎᒃᓴᓂ ᑕᒫᓂ ᐊᕐᕌᒍᒥ ᐊᕐᕌᒎᓂᐊᖅᑐᒥᓪᓘᓐᓃᑦ. ᑕᐃᒪᐃᒻᒪᑦ 04/05 ᐅᕝᕙᓘᓐᓃᑦ 
03/04, ᓯᕗᓪᓕᖅᐹᖓ ᐊᕐᕌᒍᐊᑕ ᑮᓇᐅᔭᑦ ᒥᑭᓪᓕᒋᐊᖅᑕᐅᓂᖏᓐᓄᑦ. 
 
ᑕᒪᓐᓇ ᐅᖃᐅᓯᕆᖃᑦᑕᖅᓯᒪᒻᒥᔭᕋ ᕿᒪᑦᑕᑎᓐᓄ ᐊᖏᕈᑎᑦᑎᐊᕙᐅᖏᓐᓂᕋᑦᑐᒍ ᐊᑎᓕᐅᖅᑕᐅᓂᖓᒍᑦ. 
ᐊᒻᒪᑕᐅᖅ, ᓇᓗᓇᐃᖅᓯᓚᐅᕐᒥᒻᒪᑦ ᕿᒥᕐᕈᓂᕋᑦᑐᑎᒃ ᓄᑖᒥᒃ ᑲᑐᔾᔨᖃᑎᒌᓐᓂᒃᑯᑦ ᐊᖏᖃᑎᒌᒍᒻᒥᑦ ᒐᕙᒪᑐᖃᒃᑯᓪᓗ 
ᐅᖃᑦᑐᓂ ᐱᑕᖃᕆᐊᖃᓪᓚᕆᒻᒪᑦ. 
 
ᐊᐱᕆᔪᒪᔭᕋ ᒥᓂᔅᑕ ᓇᓗᓇᐃᖅᓯᒍᓐᓇᕐᒪᖔᖅ ᖃᓄᐃᑦᑐᒥᒃ ᐊᖏᖃᑎᒌᒍᒻᒥᑦ ᕿᒥᕐᕈᒻᒪᖔᖅ ᑐᓂᔭᐅᓂᐊᖅᑐᒥᒃ 
ᒐᕙᒪᑐᖃᒃᑯᓐᓄᑦ ᐊᑐᕚᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐃᖕ. 
 
ᒥᓂᔅᑕ ᑭᐅᔾᕕᓐ ᐃ`ᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑎᒍᓯᒐᓱᐊᕐᓂᐅᒐᔭᖅᑐᖅ ᖃᓄᐃᑦᑐᑐᐃᓐᓇᕐᓂᒃ ᑮᓇᐅᔭᓂᒃ 
ᒐᕙᒪᑐᖃᒃᑯᓐᓂᑦ ᐅᑯᑎᒎᓇ ᑲᓇᑕᒥ ᐃᓪᓗᓕᕆᔨᔾᔪᐊᒃᑯᑦ ᒐᕙᒪᑐᖃᒃᑯᓪᓘᓐᓃᑦ ᒥᓂᔅᑕᖓ ᑎᒍᒥᐊᖅᑐᖅ 
ᐃᓪᓗᓕᕆᓂᕐᒥᒃ ᐊᖏᓪᓕᒋᐊᖅᓯᕚᓕᕋᔭᖅᑐᒥᒃ ᐱᕕᒃᓴᖃᑦᑎᑕᐅᓂᖓ ᓄᓇᕗᑦᒥ ᒐᕙᒪᖓᑕ. 

ᐱᑕᖃᒻᒪᑦ ᒥᓂᔅᑕᐅᔪᒥᒃ ᑲᒪᒋᔭᖃᑦᑐᒥᒃ ᐃᓪᓗᓕᕆᓂᕐᒧᑦ ᑲᑎᒪᓂᐅᓂᐊᖅᑐᒥᒃ ᐃᒻᒪᖃ ᕿᑎᐊᓂ ᐃᐳᕈ ᐊᒻᒪᓗ 
ᓇᓗᓇᕋᓂ ᓯᕗᓪᓕᖅᐹᒥ ᐱᕕᒃᓴᖃᕝᕕᒋᓂᐊᖅᑐᓂᐅᒃ ᒥᓂᔅᑕᖓᑕ ᐃᓪᓗᓕᕆᔨᒃᑯᑦ ᐃᓚᐅᕕᒋᓯᒪᔭᓐᓂᓕ 
ᑭᒡᒐᑐᐃᓪᓗᖓ ᓄᓇᕗᑦᒥᑦ. 
 
ᓂᕆᐅᑉᐳᒍᑦ ᓇᓗᓇᖏᑦᑐᒥᒃ ᐅᖃᖃᑎᒋᓐᓂᖃᓛᕐᒪᑕ. ᐊᒪᓗ, ᖃᐅᔨᒋᐊᕐᓗᒍ ᓯᕗᓕᖅᑎ ᐱᐊᓂᒃᓯᒪᔭᖏᓐᓂᑦ, 
ᐱᑦᔪᑎᖃᑦᑐᓂ ᓅᑦᑎᐸᓐᓕᐊᓂᖅ ᐃᓄᒋᐊᓐᓂᖏᑦ ᒪᓕᓪᓗᒋᑦ ᑮᓇᐅᔭᖃᑦᑎᑕᐅᓂᖅ ᑐᓂᔭᐅᕙᑦᑐᑦ ᒐᕙᒪᑐᖃᒃᑯᑦ 
ᐱᓕᕆᐊᖏᓐᓄᑦ, ᒪᓕᑐᐃᓐᓇᕐᓂᐊᖅᑐᒍᑦ ᐊᑐᖅᑕᐅᔪᒥᒃ ᐊᒻᒪᓗ ᐊᑦᔨᑐᐃᓐᓇᖏᓐᓂᑦ ᐊᐃᕙᒍᑎᖃᓪᓗᑕ 
ᒪᓕᑦᑕᐅᓯᒪᒻᒪᑦ ᐱᔭᕆᐊᖃᓐᓂᐅᔪᒥᒃ ᐊᒻᒪᓗ ᐊᑭᖓᓂᒃ ᐊᐅᓚᑕᐅᓂᖓᓄᑦ ᓄᓇᕗᑦᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓚᒋᔭᖓ ᖃᓄᐃᑑᓂᕆᔭᖏᓄ ᐱᔭᕆᐊᑦᑑᑎᒍᑎᐅᕙᑦᑐᓂ ᐊᑭᖏᓄ 
ᐅᑯᓄᐊ ᐃᓪᓗᓕᕆᔨᑯ ᑯᐊᐳᕇᓴᖏᓄ ᐅᑯᑎᒎᓇ ᐃᓪᓗᓕᕆᔨᑎᒍᑦ ᑲᑎᒪᔨᖏᑎᒍᓪᓗ ᐃᒪᐃᑑᔾᔪᑕᐅᑦᓱᓂ 
ᓱᓇᒃᑯᑎᒋᔭᖏᓄ ᑕᒪᐃᓄᓪᓗ ᐊᑭᓕᖅᑕᐅᓂᖏᓄ ᑯᐊᐳᕇᓴᑎᒍ ᐊᑭᓕᖅᓴᓕᐅᕆᑦᓱᑎᓪᓗ ᑲᑐᔾᔨᖃᑎᒌᓂ ᐊᒻᒪ 
ᑲᑎᒪᔨᖏᓂᓗ ᖃᓄᐃᓕᖓᓂᕆᔭᖏᓄ ᒐᕙᒪᑯ ᖃᑦᓯᐅᑎᕙᓐᓂᖏᓄ. 
 
ᖃᐅᔨᒪᔪᐃᓐᓇᐃᔪᒍ ᐃᒪᐃᒻᒪ ᐃᓄᓕᕆᔨᑉᐸᑦᑐᐃᑦ ᐃᓄᓕᕆᔨᑯᑎᒍ ᐊᑭᓖᓂᖃᖅᐸᑦᑐᐃᑦ 32ᑖᓚᒥ 
ᐊᑐᖅᑐᐊᓂᖓᓄ ᖃᐅᔨᒪᑦᓱᑕᓗ ᐊᑭᒋᔭᖓᒪ ᒥᑦᓴᐅᓯᓗᒍ 1,700ᑕᐅᓴᓐ ᑖᓚᑦ ᑕᕿᒧᑦ ᖃᓄᐃᓪᓗᐊᖅᑎᒋᓂᖏᓄ 
ᑕᒪᒃᑯᐊ ᐃᓪᓘᔪᐃᑦ. ᑕᐃᒪᐃᒧ ᐃᓪᓗᓕᕆᔨᑯ ᐱᓕᑦᓯᓯᒪᔪᐃ ᐃᑲᔪᖅᓱᓱᓂᒋ ᑕᒪᖅᒥ ᑕᐃᒃᑯᐊ ᐊᓯᒋᔭᖏ 
ᐃᓕᖓᓂᖃᕐᑐᐃᑦ. 
 
ᒥᓂᔅᑖ ᐅᖃᕆᐊᕈᓐᓇᖃ ᐃᒻᒪᖃ ᕿᒥᖅᕈᓇᒋᐊᖏᓐᓄ ᑕᒪᒃᑯᓄᖓ ᐃᔨᖅᑐᐊᕆᔭᕐᓄ ᐃᑲᔪᕈᑎᑦᓴᖏᓄ ᐃᒪᐃᒻᒪ 
ᐃᒻᒪᖃ ᐃᓪᓗᓕᕆᔨᑯ ᖃᐅᔨᒪᒋᐊᓂᖃᓂᐊᕐᒪᑕ ᐃᓪᓗᓕᕆᔨᖅᓄᖓᔪᓂ ᐱᔾᔪᑎᖓᓗ ᑕᐃᒫᒃ ᑭᓯᒥ 
ᐊᑭᓖᔪᓐᓇᓂᖃᕈᓐᓇᓂᐊᕋᑦᑕ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐊᓪᕙᖕ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑲᑎᒪᔨ ᐅᔾᔨᖅᓱᕐᓱᓂ ᓴᕿᑎᑦᓯᕙᓪᓕᐊᓂᖏᓄ ᓄᑖᖅᒥ 
ᐊᑭᑦᓴᕆᔭᖏᓐᓄ, ᐱᑕᖃᕐᓯᒪᓂᑰᓪᓗᓂ ᑐᕌᒐᔪᒥ ᖃᓄᐃᓐᓂᕆᔭᖏᓄ ᐃᓚᒋᑦᓱᒋ ᐃᓄᓕᕆᔨᑉᐸᑐᐃᑦ 
ᐱᓕᑕᐅᓯᒪᓂᑰᑎᓪᓗᒋ ᓈᒻᒪᓈᖅᓯᒪᔪᓂ ᖃᑦᓯᐅᓂᖏ ᐊᑭᑦᓴᖏᓄ ᐃᓚᒋᓕᐅᑦᓱᓂ ᑕᒪᐃᓂ ᓄᑖᖅᒥ 
ᐊᑭᓕᐅᑎᒋᔭᖅᓄ ᐊᑐᐊᒐᖅᒧ. 
 
ᐱᑕᖃᖅᑐᑦᓴᐅᓯᒪᓪᓗᓂ ᐊᒥᓱᓂ ᓱᓇᒃᑯᑎᖏᓄ ᐃᑲᔪᕈᑎᖏᓄ ᓯᕗᒧᑎᑕᐅᒋᐊᕐᓯᒪᔪᓂ ᒐᕙᒪᑎᒍ ᐊᒻᒪ 
ᐃᓪᓗᓕᕆᔨᑯ ᑯᐊᐳᕇᓴᖓ ᐱᓇᓱᐊᖅᓯᒪᓪᓗᑎ ᐱᓕᑦᓯᒋᐊᒧ ᑕᒪᒃᑯᓄᖓ ᐱᔨᑦᓯᖅᑕᐅᓂᖏᓄ. 
 
ᑕᐃᒪᐃᒧ, ᑕᒪᓐᓇ ᐱᓕᕆᔭᐅᓂᕆᔭᖓ ᐆᒻᒪᕆᑎᑕᐅᖏᓐᓇᕐᓱᓂ ᐱᓕᕆᔭᖅ. ᐃᓱᒪᒋᑦᓱᒍ, ᐃᓛᖃᐄ, ᐱᔭᑦᓴᒧ 
ᖃᐅᔨᓴᖅᓂ ᐊᑑᑎᓯᒪᓂᕆᔭᖓᓄ, ᐃᓱᒪᒋᔭᐅᓯᒪᓂᑯ ᐊᑑᑎᔭᑎᖕᓄ ᓴᖀᓂᐊᕐᑐᑦᓴᐅᓪᓗᑎ ᖃᓄᐃᑑᓂᕆᔭᖏᓄ 
ᑕᒪᒃᑯᐊᓗ ᐃᓚᖏ ᖃᓄᐃᓐᓂᕆᔭᖏᓄ ᐃᒪᐃᓂᐊᖅᓱᑕᓗ ᐱᕕᖃᓂᐊᖅᓱᑕᖃᐄᑦ ᖃᐅᔨᓴᖅᓂᖃᕐᓗᑕ 
ᐃᓱᒪᓇᕋᓗᐊᕐᓱᓂ ᕿᓚᒥᐅᔫᒥᔪᒃᑯ ᓯᕗᓂᕆᓂᐊᖅᑕᑎᖕᓂ ᓴᕿᑎᑦᓯᓗᑎ ᐃᓚᖏᓐᓄ ᐊᑐᓕᖁᔭᐅᔪᓂ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᓄᐃᑦᓴᖅᓇᖓᓗ ᓂᕆᐅᓐᓂᖃᖅᓱᖓᓗ ᑕᑯᒋᐊᒧ ᐱᓯᒪᓂᐊᒧ ᐃᓚᖏᓄ 
ᐃᑲᔪᕈᑎᖏᓄ ᑖᒃᑯᓇᓂ ᐃᒪᐃᒻᒪᓪᓗ ᒥᓂᔅᑕ ᐅᖃᖃᐅᑦᓱᓂ ᑭᐅᒍᑎᒋᔭᖓᓄ. 

ᐊᓯᒃᑲᓐᓂᖓ ᐃᓱᒪᒋᔭᖅᓂ ᐊᑲᐅᖏᓕᐅᕈᑎᒋᔭᖅᓂ ᐃᓪᓗᓕᕆᔨᑯᓄ ᐃᒪᐃᑑᑦᓱᓂ ᐊᓂᒍᖅᓯᒪᓕᕐᑐᓂ ᐊᕐᕌᒍᓂ, 
ᐅᑯᐊᖑᔪᑦᓱᑎ ᒐᕙᒪᓕᕆᔨᑯ ᒫᑲᒃᑯᓪᓗ ᐊᑑᑎᖃᕐᐸᔪᔪᐃᑦ ᐅᑯᓇᓂ ᓄᓇᒥ ᐱᕙᓪᓕᐊᑎᑕᐅᔪᓄᑦ. 
 
ᑕᐃᒪᖓᓂ, ᐱᓕᕆᕕᒋᔭᖓ ᓄᓇᓕᖕᒥ ᒐᕙᒪ ᐃᖏᖅᕋᔫᓕᕆᓂᖅᓄᓪᓗ ᐊᒻᒪ ᒐᕙᒪᖓ ᓄᓇᑦᓯᐊᑉ 
ᐃᓚᐅᑎᕈᓐᓃᖅᓱᑎ ᐃᑦᑕᑯᐃᓯᒪᓪᓗᑎ ᑕᒪᑐᒧᖓ ᐱᔭᑦᓴᕆᔭᖏᓄ ᕼᐊᒻᓚᖑᔪᐃᓪᓗ ᐱᕕᖃᕆᐊᑲᓐᓂᕈᓐᓃᖅᓱᑎ 
ᑭᓯᒥ ᑲᔪᑎᓪᓗᒋ ᑕᐃᒃᑯᐊ ᐊᑭᖏᓄ ᑖᑯᓄᖓᑲᓐᓂ ᐃᓪᓗᓕᕆᔨᑯ ᑲᑐᔾᔨᖃᑎᒌᑯᖏᓄ ᐊᒻᒪ ᐃᓪᓗᓕᕆᔨᑯᓄ 
ᑐᕌᖓᓯᐊᕐᓱᑎ, ᑕᐃᒫᑦᓴᐃᓇᖅᑕᐅᑦ ᓱᓇᒃᑯᑎᖏᓄ, ᐱᔨᑦᓯᖅᑕᐅᓂᖏᓄ ᐃᒻᒥᖅᑕᐅᓂᖅᓄ ᑭᓈᓗᑦᑕᖅᕕᐅᓂᖅᓄ 
ᐱᔭᑦᓴᓄ. 
 
ᒥᓂᔅᑖ ᐅᖃᕆᐊᕈᓐᓇᖃ ᐃᒻᒪᖃ ᕿᒥᖅᕈᓇᓂᐊᓂᖏᓄ ᓇᓪᓕᐊᓄ ᐊᓯᔾᔨᕆᐊᓕᖕᓄ ᐃᒪᐃᒻᒪ ᖃᓄᐃᓂᐅᔪᓂ 
ᑐᓐᓂᕈᑎᒋᔭᐅᔪᓂ ᐅᕝᕙᓗ ᓄᖃᖅᑎᑕᓂ ᑖᒃᑯᓄᖓ ᐊᔾᔨᒌᖏᑦᑐᓄ ᑲᑐᔾᔨᖃᑎᒌᓄ ᐅᑯᓇᖓ ᐊᓯᖏᓂ 
ᐱᓕᕆᕕᐅᔪᓂ ᐃᒪᐃᓯᕙᑦᑐᓂ ᐱᓯᖔᖅᐸᑦᑐᓂ ᓇᒻᒥᓂᕆᔭᖏᓄ ᓴᕿᑎᖔᓯᑦᓱᒍ ᐊᓯᐊᓄ ᐃᒪᐃᓂᐊᕋᓂᓗ 
ᐊᑦᑐᐃᓂᖃᓂᐊᕋᑎ ᐅᑯᓄᖓ ᐃᓪᓗᓕᕆᔨᑯ ᑮᓇᐅᔭᖁᑎᖏᓄ ᐱᔭᕆᐊᖃᓪᓚᕆᑦᑕᑎᖕᓄ ᐃᓪᓗᓕᕆᓂᖅᓄ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐊᓪᕙᖕ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑕᐃᒪᐃᒧᓪᓗᖃᐄ ᖃᐅᔨᒪᓗᐊᖅᓯᒪᖏᓚᒍ 
ᖃᓄᐃᓐᓇᓱᐊᓂᕐᓄ ᐱᒋᐊᖓᓂᐊᓂ ᑖᑦᓱᒪ ᐃᓱᒫᓘᑎᐅᑉ ᐱᔾᔪᑎᖓᓗ ᖃᓄᐃᓐᓂᕆᔭᖏᑦ ᐊᑑᑎᒐᓗᐊᖅᓱᒍ. 
 
ᐃᒻᒪᖃ ᐊᑉᐸᕆᐊᕈᑦᓯᐅ ᐊᑭᖏᓄ ᐅᑯᓄᖓ ᐃᓪᓗᓕᕆᔨᑯ ᑯᐊᐳᕇᓴᖏᓄ ᐱᓗᑎ ᑮᓇᐅᔭᓂ ᐃᓪᓗᓕᕆᔨᑯᓂ, 
ᐱᑕᖃᕐᓯᒪᓂᑰᓪᓗᓂ ᐃᓚᒋᐊᕈᑎᓄ ᐊᑭᖏᓄ ᐅᑯᓇᓂ ᕼᐊᒻᓚᑦᓂ ᐅᕝᕙᓗ ᐱᓕᕆᕕᒋᔭᖓ ᓄᓇᓕᖕᒥ ᒐᕙᒪᑦ 
ᐃᖏᖅᕋᔫᓕᕆᓂᖅᓄᓗ ᖃᓄᐃᒋᐊᕐᓗᓂᒋ ᑕᒪᒃᑯᐊ ᐊᑭᒋᔭᖏᓄ ᓇᓪᓕᐊᒍᑦ ᐅᕝᕙᓗ ᐊᓯᖓᒍᑦ ᐱᔾᔪᑎᖓᓗ 
ᑕᒪᖅᒥ ᓴᕿᕙᓪᓕᐊᒻᒪᑕ ᑕᕙᖓᑦᓴᐃᓐᓇᖅ, ᑮᓇᐅᔭᐃᑦ ᐊᐅᓚᔾᔪᑎᒋᔭᖅᐳᑦ, ᑮᓇᐅᔭᐃᑦ ᐊᕕᑦᑐᖅᑕᐅᓯᒪᔪᓂ 
ᐱᓕᑦᓯᒍᑎᒋᓯᒪᔭᑎᖕᓄ ᑕᕝᕙᓂ ᒪᓕᒐᓕᐅᖅᕕᖕᒥ. 
 
ᐃᓱᒪᒋᑦᓱᒍ ᐃᒪᐃᒻᒪ ᐱᒻᒪᕆᐅᑦᓱᓂ ᐃᓕᑕᖅᓯᒋᐊᒧ ᐃᒪᐃᒻᒪᓪᓗ ᓇᓗᓇᕋᓂ, ᐱᓇᓱᐊᓂᐊᖅᑐᒍ ᖃᓄᐃᒋᐊᕐᓗᑎᒍ 
ᐊᑑᑎᓂᕆᔭᖏᓄ ᐃᓱᒪᒋᑦᓱᒍᓗ ᐃᒪᐃᓕᓯᒪᓂᑰᑦᓱᖓᓗ ᐱᔭᑦᓴᖅᒧ ᖃᐅᔨᓴᖅᓂᓄ ᐃᓱᒪᒋᔭᐅᓯᒪᔪᓂ, ᐃᓛ, 
ᐃᒪᐃᑐᖃᖅᓱᓂ ᓇᓗᓇᐃᖅᓯᒪᑦᓯᐊᕐᑐᓂ ᖃᐅᔨᓴᖅᓂᖃᕐᓯᒪᕕᐅᓪᓗᓂ. 
 
ᐱᕕᖃᑎᑦᓯᓂᐊᖅᒪ ᐅᕙᑎᖕᓂ, ᑕᒪᑦᑕ ᑕᕝᕙᓂ ᒪᓕᒐᓕᐅᖅᕕᖕᒥ ᐱᕕᖃᓂᐊᕐᓱᑕ ᑕᑯᒋᐊᒧ ᑕᒪᒃᑯᓄᖓ ᐊᒻᒪ 
ᖃᐅᔨᒪᒋᐊᕆᐊᒧ ᐃᒻᒪᖃ ᓇᓪᓕᐊᓄ ᐊᑑᑎᓂᕆᔭᖏᓄ ᐊᑑᑎᑦᓯᐊᖅᓗᑎ ᓴᓂᖅᕙᑦᑎᕆᓂᕐᓄ ᓇᓪᓕᐊᓄ 
ᖃᓄᐃᒋᐊᖅᓂᐊᕐᓗᑎ ᖃᓄᐃᑑᓂᕆᔭᖏᓄ ᐃᑲᔪᑎᒋᔪᓐᓇᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑎᓂ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᐅᓯᕆᔭᖏᓐᓂ ᐅᕗᖓ ᒐᕙᒪᑐᖃᑯᓐᓂ ᐱᓕᕆᔭᖃᓂᖏᓄ 
ᐃᓪᓗᓕᕆᔨᖅᔪᐊᑯᓄ, ᖃᐅᔨᒪᒍᒪᒐᓗᐊᖅᑐᖓ ᒥᓂᔅᑕᐅᔪᖅ ᖃᐅᔨᒪᒻᒪᖔᖅ ᓯᕗᓂᑦᑎᓐᓂᑦ ᐅᓇ 
ᐊᖏᖃᑎᒋᒍᑕᐅᔪᖅ ᒫᓐᓇᐅᔪᖅ ᐱᓯᒪᔭᕗᑦ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᓐᓂᑦ ᑕᒪᓐᓇ ᐱᑐᐃᓐᓇᕐᓯᒪᒻᒥᒐᑦᑎᒍᑦ 
ᓄᓇᑦᓯᐊᕐᒥ. ᑕᒪᓐᓇ ᐊᑐᕈᓐᓂᖅᑕᐅᓚᐅᕐᓯᒪᒻᒪᑦ ᒥᓂᔅᑕᐅᖃᑦᑕᓚᐅᖅᑐᒥᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ 
ᒫᓐᓇᐅᔪᖅ ᑮᓇᐅᔭᖃᖅᑎᑕᐅᓕᕋᑦᑕ ᒪᓕᖃᑦᑕᕐᒪᑕ ᐊᑕᐅᓯᑯᕐᓯᒪᔪᑦ ᑮᓇᐅᔭᐃᑦ ᐊᖏᖃᑎᒋᒍᑕᐅᔪᑦ. 

ᑕᐃᒃᑯᐊ ᓯᕗᓪᓕᕐᒥ ᐸᕐᓇᒍᑕᐅᔪᑦ ᐊᖅᑭᒃᓱᖅᑕᐅᕙᓪᓕᐊᑎᓪᓗᒋᑦ, ᐊᑕᐅᑦᑎᑯᕆᔪᒥ ᐊᖏᖃᑎᑕᖃᓚᐅᓐᖏᒻᒪᑦ. 
ᐃᒪᐃᑦᑐᖃᑦᑕᓚᐅᕐᒪᑕ ᑕᐃᒃᑯᐊ ᑕᒪᕐᒥ ᑮᓇᐅᔭᐃᑦ ᐊᑐᖅᑎᑕᐅᕙᒃᑐᑎᒃ ᐃᓪᓗᓕᕆᓂᕐᒧᑦ, ᐅᑎᕐᕕᐅᕙᓚᐅᕋᑦᑕ 
75ᓴᒥ ᑲᓇᑕᐅᑉ ᒐᕙᒪᒃᑯᖏᓐᓂᑦ. 
 
ᑕᐃᒪᓕ ᑕᒪᓐᓇ ᐱᔾᔪᑎᒋᓪᓗᒍ ᑕᒪᒃᑯᐊ ᐃᓚᖏᑦ ᓱᒃᑯᐊᕿᒧᑦ ᑐᕌᖓᔪᑦ ᑕᕝᕙᓃᑉᐳᑦ. ᐃᒪᐃᖃᑦᑕᓚᐅᕐᕋᓗᐊᕐᖓ 
ᑕᕝᕗᖓ ᐊᑐᖅᑕᑎᓐᓄᑦ 1.00-ᒧᑦ ᓱᒃᑯᐊᕿᒃᑯᓐᓄᑦ, ᐅᑎᕐᕕᐅᕙᒃᑐᑕ 50ᓴᒥᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ. ᑕᒪᓐᓇ 
ᐱᔾᔪᑎᒋᓪᓗᒍᕙᓪᓚᐃᔪᖅ ᑕᒪᒃᑯᐊ ᑕᑯᒃᓴᐅᖏᑦᑐᑦ ᐃᑲᔪᕈᑕᐅᔪᑦ ᐃᓪᓗᓕᕆᔨᒃᑯᓐᓂᑦ 
ᐊᑐᑦᑎᐊᕈᓐᓇᕐᓂᓴᕆᓚᐅᖅᑕᕗᑦ ᐅᑎᖃᑦᑕᓚᐅᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ. 
 
ᒥᓂᒡᑕᐅᔪᖅ ᑕᒪᒃᓱᒧᖓ ᕿᒥᕐᕈᒋᐊᕈᓐᓇᖅᐸ ᐊᒻᒪᓗ ᐅᖃᕐᓗᓂ ᑲᓇᑕᒥ ᒐᕙᒪᒃᑯᓐᓄᑦ ᐱᓕᕆᖃᑎᒥᓂᑦ, ᐅᕙᕐᓗᓂ 
ᑕᒪᓐᓇ ᐊᑲᐅᓐᖏᓕᐅᕈᑕᐅᔪᖅ ᐱᓚᐅᕋᑦᑎᒍᑦ ᐊᒻᒪᓗ ᓱᓕ ᒫᓐᓇᐅᔪᖅ ᑕᐃᒪᐃᒻᒪᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᒪᒃᑯᐊ ᓇᓗᓇᐃᑦᑎᐊᕋᓱᐊᕐᓂᐊᖅᐸᒃᑲ ᐃᓱᒪᓗᒍᑎᒋᔭᕗᑦ 
ᐊᒻᒪᓗ ᐱᔪᒪᔭᕗᑦ ᐊᔪᓐᖏᓐᓂᒃᑯᑦ. 
 
ᑕᐃᒃᑯᓄᖓᓕ ᐊᖏᖃᑎᒋᒍᑕᐅᔪᒧᑦ ᐱᓚᐅᖅᑕᑎᓐᓄᑦ, ᐊᒥᓱᐊᓗᒻᒪᑕ ᐊᔾᔨᒌᓐᖏᑦᑐᑦ ᐊᖏᖃᑎᒋᒍᑕᐅᔪᑦ 
ᐱᔾᔪᓯᐊᕆᓯᒪᔭᕗᑦ ᐊᒻᒪᓗ ᑲᒪᔭᕆᐊᖃᖅᑐᑕ ᒪᓕᓪᓗᒋᑦ ᒪᓕᒃᑕᐅᔭᕆᐊᖃᖅᑐᑦ ᐊᖏᖃᑎᒋᒍᑕᐅᔪᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᒃᑯᑦ ᐊᐱᖅᑯᑎ. ᒪᒃᓖᓐ. 
 
ᐊᐱᖅᑯᑦ 396-1(6): ᑮᓇᐅᔭᐃᑦ ᐃᓚᒋᐊᖅᑕᐅᓂᖏᑦ ᐃᓕᓐᓂᐊᕐᕖᑦ ᐊᐅᓚᓂᖏᓐᓄᓂᑦ - ᐃᓕᓴᐃᔩᑦ 
ᐊᒥᓱᕈᖅᓯᒪᓂᖏᓐᓄᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᐱᖅᑯᑎᒐ ᐅᓪᓗᒥ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ. 
 
ᑕᒪᓐᓇ ᑭᐅᔭᐅᔾᔪᑎᒋᔪᓐᓇᖅᑕᒃᓴᕆᔭᕋᓗᐊᕋ ᑲᑎᒪᑐᐃᓐᓇᖅᑎᓪᓗᑕ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑲᒪᒋᔭᖃᓕᕈᑦᑕ 
ᑮᓇᐅᔭᖏᓐᓂᑦ, ᑭᓯᐊᓂᓕ ᑮᓇᐅᔭᓂᕐ ᐊᑐᖅᑐᒃᓴᐅᔪᓂᒃ ᐃᒪᐃᑦᑐᖃᐅᒻᒪᑦ 4 ᒥᓕᐊᓐ ᐅᖓᑖᓂ ᓴᓂᕐᕙᖅᑕᐅᓯᒪᔪᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᐅᓚᓂᖏᓐᓄᑦ. 
 
ᒥᓂᔅᑕᐅᔪᖅ ᐅᖃᕈᓐᓇᖅᐸ ᑕᒪᒃᑯᐊ ᐃᓕᔭᐅᓚᐅᕐᒪᖔᑕ ᐊᒥᓱᕈᕆᐊᖅᑕᐅᑲᓐᓂᕐᓂᐊᕐᓗᑎᒃ ᐃᓕᓴᐃᔨᐅᔪᑦ 
ᐃᓕᓐᓂᐊᕐᕕᐅᔪᓂ? ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖁᓚᕐᓇᖏᑦᑐᖅ ᑕᐃᓐᓇ ᒥᓂᔅᑕᐅᑉ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑭᐅᔪᓐᓇᑦᑎᐊᓛᖅᑕᖓ ᓇᓗᓇᐃᕐᓯᒪᔪᓄᑦ ᑲᒪᓕᕈᑦᑕ. 
 
ᖃᐅᔨᒪᓪᓚᕆᓐᖏᑕᒃᑲ ᑕᒪᒃᑯᐊ ᓇᓗᓇᐃᕐᓯᒪᓂᖏᓐᓂᑦ ᓴᓂᕐᕙᖅᑕᐅᓯᒪᔪᑦ. ᑖᒃᑯᐊ ᑐᕋᖓᓪᓗᐊᑕᖅᑐᑦ 
ᐃᓕᓐᓂᐊᕐᕕᐅᔪᑦ ᐊᐅᓚᓂᖏᓐᓄᑦ. ᑕᒪᒃᑯᐊ ᐋᖅᑭᒃᐸᒃᑲᑦᑎᒍᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ ᐱᕕᖃᖅᑎᒃᐸᒃᑲᑦᑎᒍᑦ  

ᐱᓕᕆᕕᐅᔪᑦ ᐅᖃᕈᓐᓇᕐᕕᖃᖅᑎᑦᑐᒋᑦ ᑕᒪᒃᑯᓄᖓ ᑲᒪᒋᔭᖏᓐᓄᑦ ᐊᒻᒪᓗ ᑕᒪᓐᓇ ᓴᖅᑭᓚᐅᕐᒪᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐃᖕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᓪᓗᐃᖃᐃ ᐊᑯᓂᑲᓪᓚᐅᓂᐊᖅᑐᑦ ᑲᑎᒪᑐᐃᓐᓇᕐᓂᕐᒧᓚᐅᓐᖏᓐᓂᑦᑎᓐᓂᒃ ᑕᐃᒃᑯᐊ 
ᑐᑭᓯᒋᐊᑦᑕᐅᑐᒋᔪᒪᔭᒐᓗᐊᕋᒃᑭᒃ ᑮᓇᐅᔭᐃᑦ. ᐊᒃᓱᐊᓗᒃ ᖁᕕᐊᓇᖅᑐᖅ ᑕᑯᓪᓗᓂ 4 ᒥᓕᐊᓂᒃ ᑮᓇᐅᔭᓂᒃ 
ᐊᐅᓚᓂᖏᓐᓄᑦ ᐊᒻᒪᓗ ᑕᑯᓯᒪᓪᓗᖓ ᑕᕝᕙᓂ ᑮᓇᐅᔭᓂ ᐊᑐᖅᑐᒃᓴᐅᔪᓂ ᐅᖃᐅᓯᖃᓚᐅᓐᖏᒻᒪᑦ ᓄᑕᓄᑦ 
ᐃᓕᓴᐃᔨᐅᔪᓄᑦ. 
 
ᑕᐃᒪᓕᖃᐃ ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᐱᕆᓐᓂᖅᐳᖅ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ ᖃᖓᒃᑯᑦ 
ᑮᓇᐅᔭᖁᑎᖏᑦ ᑲᒪᒋᔭᐅᓂᐊᕐᒪᖔᑕ, ᑮᓇᐅᔭᐃᑦ ᐃᓕᓴᐃᔨᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᓯᕗᓪᓕᖅᐹᒥᒃ, ᐊᐱᕆᓚᐅᓐᖏᑕᕋ ᑮᓇᐅᔭᓕᕆᔨᒃᑯᑦ 
ᒥᓂᔅᑕᖓᓐᓄᑦ ᐊᒻᒪᓗ ᐅᖃᖃᑦᑕᕐᓯᒪᒐᒪ, ᑕᒪᒃᑯᐊ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑕ ᖃᑎᒪᔨᖏᓐᓄᖃᑦᑕᕐᒪᑕ ᐊᒻᒪᓗ 
ᑕᒪᒃᑯᐊ ᐱᓕᕆᕕᐅᔪᑦ ᓂᓪᓕᐊᑎᒍᓐᓇᖏᑕᒃᑲ ᐊᒻᒪᓗ ᒥᓂᔅᑕᐅᔪᑦ ᐱᓕᕆᐊᕆᕙᒃᑕᑎᓐᓂᒃ ᑐᒃᓯᕋᐅᑎᒥᓂᒃ 
ᐃᓕᔭᖏᑦ ᓇᓗᓇᐃᕐᓯᒪᓗᐊᖅᐸᖏᒻᒪᑦ ᐊᒻᒪᓗ ᐊᑭᑐᔪᐊᓘᓪᓗᑎᒃ ᑕᒪᒃᑯᓄᖓ ᐱᕙᓪᓕᐊᓇᓱᐊᖅᑕᖏᓐᓄᑦ. 
 
ᑕᐃᒪᓕ ᑮᓇᐅᔭᓕᕆᓂᕐᒧᑦ ᑲᒪᔨᐅᔪᑦ ᑲᑭᑎᒪᔨᖏᑦ ᕿᒥᕐᕈᔪᓐᓇᕐᓯᑎᑕᐅᕙᒃᐳᑦ ᐃᓱᐊᓂ ᐊᑐᓕᖁᔨᔪᓐᓇᕐᓗᑎᒃ 
ᖃᑦᓯᐅᓂᖏᓂᑦ ᐊᖏᕐᓗᑎᓪᓗᓐᓂᑦ ᖃᑦᓯᐅᓂᖏᓐᓂᒃ ᐊᑐᓂᑦ ᐱᓕᕆᕕᐅᔪᒧᑦ. ᒥᓂᔅᐅᑕᐅᔪᑦ 
ᐊᔪᓐᖏᓐᓂᖃᖅᑐᒐᓗᐊᑦ, ᑕᒪᒃᑯᐊ ᓇᓗᓇᐃᑦᑎᐊᑲᓐᓂᕐᓗᒋᑦ ᓴᓂᕐᕙᖅᑕᐅᓯᒪᔪᑦ ᐊᒻᒪᓗ ᑭᖑᓪᓕᖅᐹᕐᓯᐅᑎᓂᒃ 
ᐋᖅᑭᓪᓗᒋᑦ ᑖᒃᑯᓄᖓ ᑮᓇᐅᔭᓕᕆᓂᕐᒧᑦ ᑲᒪᓂᕐᒧᑦ ᑲᑎᒪᔨᖏᓐᓄᑦ ᐊᒻᒪᓗ ᑕᐃᒃᑯᐊ ᑮᓇᐅᔭᓕᕆᓂᕐᒧ 
ᐊᑐᖅᑕᐅᕙᒃᑐᑦ ᑕᑯᕙᒃᑕᕗᑦ, ᑕᒪᒃᑯᐊ ᒪᓕᒐᓕᐅᖅᑎᐅᔪᑦ ᐊᖅᑯᑎᖃᖅᑐᑎᒃ ᑲᑎᒪᔨᕋᓛᖑᐃᓐᓇᖅᑐᓂᒃ 
ᐅᖃᐅᑦᔭᐅᖃᕐᓯᒪᕙᒻᒪᑕ ᒪᓕᒐᓕᐅᕐᕕᒻᒧᓚᐅᓐᖏᓐᓂᖏᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᓄᑕᕋᖅ. 
 
ᐊᐱᖅᑯᑦ 397-1(6): ᐋᓐᓂᐊᕕᓕᐊᕈᔾᔭᓄᑦ ᒪᓕᒃᑎᖏᑦ ᐃᒥᐊᓗᓗᐊᖃᑦᑕᕐᓂᖏᑦ 
 
ᓄᑕᕋᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᒥᓂᔅᑕᖓᓐᓄᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ 
ᐃᓄᓕᕆᔨᒃᑯᑦ. ᐃᓐᓇᑐᖃᕐᓂᒃ ᐊᐅᓪᓚᖅᑐᖃᓚᐅᕐᒪᑦ ᐋᑐᕚᒧᑦ ᐋᓐᓂᐊᕕᓕᐊᖅᑐᓂᒃ. ᖃᓪᓗᓇᐅᔭᕈᓐᓇᕋᑎᒃ 
ᒪᓕᑦᑎᖃᖅᐸᑦᑐᑎᒃ ᐋᓐᓂᐊᕕᓕᐊᓕᕋᐃᒻᒪᑕ. ᐃᓘᓐᓇᑎᐅᓐᖏᑦᑑᒐᓗᐊᑦ ᐋᓐᓂᐊᕕᓕᐊᖅᑐᑦ 
ᒪᓕᑦᑎᖃᕈᒪᖃᑦᑕᕐᒪᑕ. ᐃᓛᓐᓂᒃᑯᑦ ᒪᓕᑦᑎᖏᑦ ᐃᒥᐊᓗᓗᐊᖃᑦᑕᕐᒪᑕ. ᖃᐅᔨᔪᒪᑐᐃᓐᓇᖅᑐᖓ ᒥᓂᔅᑕ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓄᑦ ᑕᒪᑐᒥᖓ ᖃᐅᔨᒪᒻᒪᖔᖅ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓛᓐᓂᒃᑯᑦ ᑕᐃᒪᐃᑦᑐᖃᖃᑦᑕᖅᐳᖅ ᐅᕝᕙᓘᓐᓃᑦ ᑕᐃᒃᑯᐊ 
ᒪᓕᑦᑎᐅᔪᑦ ᐋᓐᓂᐊᕕᓕᐊᖅᑐᓂᒃ ᖃᐅᔨᔭᐅᖃᑦᑕᕐᒪᑕ ᓱᕐᕋᓇᖅᑐᓂᒃ ᐊᑐᕐᓂᓗᑦᑐᒥᓂᐅᓪᓗᑎᒃ 
ᑕᐃᒪᐃᒋᐊᖃᓐᖏᒃᑲᓗᐊᖅᑎᓪᓗᒋᑦ, ᐅᕝᕙᓘᓐᓃᑦ ᐃᑉᐱᒍᓱᑉᐸᖏᒻᒪᑕ ᐋᓐᓂᐊᕕᓕᐊᖅᓯᒪᔪᓂᒃ. 

ᐅᖃᖅᑏ, ᑕᒪᓐᓇ ᒥᓂᔅᑕᐅᓪᓗᖓ ᐋᓐᓂᐊᖅᑐᓕᕆᓂᕐᒧᑦ ᒐᕙᒪᒃᑯᑦ ᐅᖃᖃᑦᑕᖅᑐᑦ ᖃᖓᒃᑯᑦ 
ᐃᒥᖃᑦᑕᕆᐊᖃᓐᖏᒻᒪᖔᑕ ᐃᒥᖃᑦᑕᕈᓐᓇᕐᒪᖔᑕᓘᓐᓃᑦ. ᑭᓯᐊᓂᓕ ᑭᓇᑐᐃᓐᓇᖅ ᒪᓕᑦᑎᑕᐅᒍᓂ 
ᐋᓐᓂᐊᕕᓕᐊᖅᑐᒥᑦ ᐊᒃᓱᑦ ᑐᓴᕈᒪᕗᒍᑦ ᑕᐃᓐᓇ ᐃᒥᖅᑐᒥᓂᐅᒻᒪᖔᖅ ᐅᕝᕙᓘᓐᓃᑦ 
ᖃᓄᐃᑦᑐᑐᐃᓐᓇᖅᑐᕐᓂᕐᒪᖔᖅ ᐋᓐᖓᔮᕐᓇᖅᑐᓂᒃ, ᑕᒪᓐᓇ ᑐᑭᖃᖅᐳᖅ ᑲᒪᑦᑎᐊᓐᖏᑦᑐᒥᓂᐅᓂᖏᓐᓂᑦ, 
ᐅᕝᕙᓘᓐᓃᑦ ᐋᓐᓂᐊᕕᓕᐊᖅᓯᒪᔪᒥᒃ ᐊᐃᑉᐸᖃᖅᑐᒥᓂᐅᑉᐸᑕ. 
 
ᑕᐃᒪᐃᑦᑐᖃᖅᑐᒥᓂᐅᑎᓪᓗᒍᓕ ᐅᖃᖅᑏ, ᐃᓛᓐᓂᒃᑯᑦ ᑎᑎᕋᖃᑦᑕᖅᓯᒪᕗᒍᑦ ᐊᐅᓪᓚᖅᑎᖃᑦᑕᖅᑐᑎᒍᓗ 
ᐊᖏᕐᕋᖅᑎᑦᑐᒍ ᒪᓕᔅᓯᒪᔪᖅ, ᐊᒻᒪ ᐊᓯᖏᒍᑦ ᐊᑦᑐᐃᓂᖃᖃᑦᑕᖅᓯᒪᒋᕗᑦ. ᑭᐅᔾᔪᑎᒐᓕ ᑲᑎᒪᔨᒧᑦ, ᐄ, 
ᖃᐅᔨᒪᕗᖓ ᐊᔾᔨᒌᓐᖏᑦᑐᓂᒃ ᖃᓄᐃᓐᓂᐅᖃᑦᑕᖅᑐᓂᒃ ᒪᓕᑦᑎᐅᒧᑦ ᓱᕐᕋᓇᖅᑐᓂᒃ ᐊᑐᖅᐸᒻᒪᑕ 
ᐃᒥᐊᓗᒻᒥᓪᓘᓐᓃᑦ, ᒪᓕᔅᓯᒪᑎᓪᓗᒋᑦ ᐋᓐᓂᐊᕕᓕᐊᖅᑐᓂᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ, ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᓗ ᖃᐅᔨᒪᒐᓐᓄᒃ, ᐃᓄᐃᑦ ᓄᓇᕗᒻᒥᐅᑦ 
ᐋᓐᓂᐊᕕᓕᐊᕆᐊᖃᖃᑦᑕᕐᒪᑕ ᖃᓪᓗᓈᑦ ᓄᓇᖓᓐᓄᑦ. ᒥᓂᔅᑕ ᖃᓄᐃᒋᐊᕈᓐᓇᖅᐹ ᑕᐃᒫᒃ 
ᐊᑲᐅᓐᖏᓕᐅᕈᑎᓕᐅᖃᑦᑕᖁᓇᒋᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᑦᑎᑕᖃᓕᕋᐃᒻᒪᑦ, ᐱᓕᒻᒪᔅᓴᐃᓯᒪᕗᒍᑦ ᒪᓕᑦᑎᓄᑦ 
ᒪᓕᒐᕐᓂᒃ ᓴᓇᒐᓱᓚᐅᖅᑕᑎᓐᓂᒃ ᐊᕐᕌᒎᓕᒫᖅ ᐊᕝᕙᖓᓂᑦ ᑭᒃᑯᑐᐃᓐᓇᐃᑦ ᖃᓪᓗᓇᐅᔭᕈᓐᓇᖏᑦᑐᑦ, ᐃᓐᓇᑐᖃᐃᑦ, 
ᓱᕈᓰᓪᓘᓐᓃᑦ ᐆᑦᑑᑎᒋᓗᒍ, ᑕᒫᓂ ᐅᑭᐅᓖᑦ 16-ᓂᒃ ᑕᒪᒃᑯᐊ ᒪᓕᑦᑕᐅᖃᑦᑕᕆᐊᖃᕐᒪᑕ. ᑕᒪᓐᓇ ᒪᓕᒐᐅᒻᒪᑦ 
ᐊᑐᖅᑕᐅᔪᖅ ᓄᓇᕗᓕᒫᕐᒥ. 
 
ᐃᓛᓐᓂᒃᑯᑦ ᑕᐃᓐᓇ ᒪᓕᔅᓯᒪᔪᖅ, ᖃᓪᓗᓈᓂᐅᓐᖏᑦᑑᒐᓗᐊᖅ ᐆᑦᑑᑎᒋᓗᒍ, ᐅᖃᖅᑏ, ᔭᓗᓇᐃᒨᕐᓂᖅᐸᑦ 
ᐋᓐᓂᐊᕕᓕᐊᖅᑐᒥᒃ ᒪᓕᑦᑐᒥᑦ, ᐅᕝᕙᓘᓐᓃᑦ ᑕᒪᐅᓐᖓᖅᑐᖃᕐᓂᖅᐸᑦ ᐃᖃᓗᓐᓄᑦ. ᖃᐅᔨᓐᓂᕈᑦᑕ ᒪᓕᑦᑎᐅᔪᖅ 
ᑲᒪᒋᒋᐊᓕᒥᓐᓂᒃ ᑲᒪᓐᓂᖏᑉᐸᑦ ᒪᓕᑦᑎᐅᓪᓗᓂ, ᐅᖃᖅᑏᓕ ᑕᒪᓐᓇ ᖃᐅᔨᒪᔭᐅᑎᑕᕗᖅ, 
ᒪᓕᑦᑎᑕᐃᓐᓇᐅᓐᖏᑦᑐᓄᑦ ᐋᓐᓂᐊᕕᓕᐊᖅᑐᑦ ᖃᐅᔨᒪᑎᑕᐅᕙᒃᑭᕗᑦ, ᑕᒪᒃᑯᐊ ᐱᔪᓐᓇᕐᓂᐅᔪᑦ ᐊᒥᓱᑦ 
ᐲᖅᑕᐅᓯᒪᓕᖅᐳᑦ. 
 
ᐊᒻᒪ ᐅᖃᖅᑏ, ᑭᓇᑐᐃᓐᓇᖅ ᒪᓕᑦᑎᐅᖁᔭᐅᑉᐸᑦ, ᐱᔭᔅᓴᖏᑦ ᐱᓕᕆᐊᔅᓴᖏᓪᓗ ᓇᓗᓇᐃᖅᑕᐅᓯᒪᕙᑉᐳᑦ 
ᒪᓕᑦᑎᐅᓂᐊᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ, ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔭᕋᓕ ᐱᔾᔪᑎᖃᕐᓂᖅᓴᐅᕗᖅ ᖃᓪᓗᓈᑦ ᓄᓇᖓᓐᓄᑦ 
ᐋᓐᓂᐊᕕᓕᐊᖅᐸᑦᑐᓄᑦ ᐃᖃᓗᓐᓅᓐᖏᑦᑐᖅ. ᐃᓐᓇᑐᖃᐅᓐᓂᕈᒪ ᖃᓪᓗᓈᓅᕆᐊᖃᕐᓂᕈᒪ ᐋᓐᓂᐊᕕᓕᐊᕐᓗᖓ 
ᒪᓕᑦᑎᖃᕈᒪ ᑕᐃᓐᓇᓗ ᒪᓕᑦᑎᒐ ᐃᒥᐊᓗᑦᑕᖃᕐᓂᖅᐸᑦ ᐃᓪᓕᕈᓯᕐᒥ, ᓇᒥᑐᐃᓐᓇᕐᓘᓐᓃᑦ, 
ᐊᓂᑎᑕᐅᑦᑕᐅᑎᒋᒐᔭᕋᒪ ᐊᖏᕐᕋᖅᑎᑕᐅᓗᖓ. 
 
ᑕᒪᓐᓇ ᐱᔾᔪᑎᒋᓪᓗᒍ ᐅᖃᖅᑲᐅᒻᒪᑦ ᒪᓕᒐᖅᑕᖃᕐᓂᕋᐃᓪᓗᓂ ᐱᓕᒻᒪᓴᖅᑕᐅᔪᒥ ᐃᕝᕕᑦ ᒥᓂᔅᑕᖃᕐᕕᖓᓂ ᑕᒪᓐᓇ 
ᐱᔾᔪᑎᒋᓪᓗᒍ. ᖃᓄᐃᓕᒋᐊᖅᐸᑉᐱᓯᓕ ᑕᐃᒃᓱᒥᖓ ᒪᓕᑦᑎᐅᔪᒥᑦ ᐋᓐᓂᐊᕕᓕᐊᖅᑐᒥᒃ ᒪᓕᑦᑐᓂᒃ?  

ᐅᖃᖃᑎᖃᕐᓂᐊᖅᐲᑦ ᐋᓐᓂᐊᓯᐅᖅᑎᓂᒃ ᒪᓕᑦᑎᖃᕆᐊᖃᓐᖏᓐᓂᖅ ᐱᔾᔪᑎᒋᓪᓗᒍ ᐋᓐᓂᐊᕕᓕᐊᖅᑐᓂᒃ? 
ᒪᓕᑦᑎᑕᐅᖃᑦᑕᕆᐊᖃᕈᓐᓃᕐᓗᑎᒃ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑲᑎᒪᔨᐅᔪᖅ ᓱᓕᔪᖅ. ᐃᓘᓇᑎᒃ ᖃᓄᐃᑕᐅᔪᑦ 
ᐊᑦᔨᒌᖏᒻᒪᑕ. 
 
ᐅᖃᖅᑎ, ᑐᑭᒋᔭᖓ ᐊᐃᑉᐸᖃᖃᑦᑕᕐᓂᐅᔪᖅ ᐊᓐᓂᐊᕕᓕᐊᖅᑐᓂᒃ, ᑕᓐᓇ ᓯᕗᓪᓕᐅᔪᖅ. ᐊᐅᓚᑎᑦᑎᓂᐊᕈᑦᑕ 
ᐋᑐᕚᒧᑦ ᐅᐊᓇᐸᐃᒻᒧᓘᓐᓃᑦ, ᑰᔾᔪᐊᕌᓗᒻᒧᓘᓐᓃᑦ, ᐃᐊᑦᒪᑕᓐ, ᔨᐊᓗᓇᐃᑉ, ᐃᖃᓗᓐᓄᑦ ᐊᒻᒪᓗ 
ᐃᑲᔪᖅᑕᐅᒍᓐᓇᓂᐊᖏᑉᐸᑕ ᐋᓐᓂᐊᕕᓕᐊᖅᑐᒥᒃ ᐊᑐᕐᓂᓗᖃᑦᑕᕐᓂᑯᖏᓐᓄᑦ ᐊᖓᔮᕋᒥᒃ 
ᐊᖓᔮᓐᓇᑐᖅᓯᒪᒍᑎᓪᓘᓐᓃᑦ, ᐅᖃᖅᑎ, ᑕᐃᒪ ᐃᑲᔪᕆᐊᖃᖏᓚᑦ ᐋᓐᓂᐊᕕᓕᐊᖅᓯᒪᔪᒥᒃ, 
ᐊᐅᓚᕆᐊᖃᓐᓂᖏᑦᑐᓘᓐᓂᑦ. 
 
ᐋᓐᓂᐊᕕᓕᐊᕐᓂᖅ ᕿᑲᕆᐊᓐᓂᐅᖏᒻᒪᑦ; ᓂᐅᕕᕋᕆᐊᕐᓂᑐᐃᓐᓇᐅᖏᒻᒪᑦ. ᐅᖃᖅᑎ, ᐊᓐᓂᐊᕕᓕᐊᖅᓯᒪᔪᒥᒃ 
ᐋᓐᓂᐊᕕᒻᒨᕈᔾᔨᓂᐊᕐᓗᓂ ᑭᓯᐊᓂ ᑲᒪᒋᑦᑎᐊᕐᓗᒍ ᐃᑲᔪᖃᑦᑕᕐᓗᒍ ᐊᓐᓂᐊᕕᓕᐊᖅᓯᒪᔪᖅ. 
 
ᑭᓇᑐᐃᓐᓇᖅ ᐊᑐᕐᓂᓗᒃᓯᒪᔪᖅ ᐊᑐᖅᑕᐅᕙᑦᑐᒥᒃ, ᐅᖃᖅᑎ, ᑐᓴᖅᑎᑕᐅᕙᑦᑐᑦ ᑕᕝᕙᑦᑕᐅᑎᒋ ᐊᒻᒪᓗ 
ᓯᕗᓂᑦᑎᓐᓂ ᐊᔪᖅᑎᑕᐅᓕᖅᑐᑎᒃ ᒪᓕᒋᐊᒃᓴᖅ ᐋᓐᓂᐊᕕᓕᐊᖅᑐᒥᒃ. ᑕᒪᔾᔭ ᐊᑐᖅᑕᐅᕙᑦᑐᖅ. 
 
ᐅᓪᓗᒥ ᐊᑐᖅᑕᐅᔪᖅ. ᐃᓚᖓᒍᑦ, ᐅᖃᖅᑎ, ᑕᒻᒪᖅᑐᒥᓂᐅᔪᖃᑐᐃᓐᓇᕆᐊᓕᒃ. ᐊᒻᒪᓗ ᐱᕕᖃᑦᑎᑕᐅᓂᖓᒍᑦ, 
ᐊᔪᓕᖅᑎᑕᐅᓯᒪᓂᑯᓚᐅᖅᑑᒐᓗᐊᖅ ᐊᐃᑉᐸᖃᕈᓐᓇᐃᓕᑎᑕᐅᓪᓗᓂ ᐋᓐᓂᐊᕕᓕᐊᖅᑐᒥᒃ. ᐋᓐᓂᐊᕕᓕᐊᖅᑐᖅ 
ᐊᐃᑉᐸᖃᕈᒪᒍᓂ ᑕᒃᓱᒥᖓ, ᑐᒃᓯᕋᑦᑕᖓ ᕿᐱᓗᒃᑕᐅᒐᔭᖅᑐᖅ ᐱᑦᔪᑎᒋᓪᓗᒍ ᐊᑲᐅᖏᓕᐅᕈᑎᓂᑯᒥᓂᖓᓄᑦ 
ᐋᓐᓂᐊᕕᓕᐊᖅᓯᒪᔫᑉ. ᑕᐃᒪᐃᖃᑦᑕᖅᑐᑦ, ᐅᖃᖅᑎ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑭᖑᓪᓕᖅᐹᒥ ᐃᓚᒋᐊᖅᓯᓂᖅ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ ᐊᐱᕆᑎᒍᓐᓇᕋᕕᖓ ᑭᖑᓪᓕᖅᐹᒥᑦ. 
 
ᐅᖃᐅᓯᖃᖏᑦᑐᖓ ᐊᓐᓂᐊᕕᓕᐊᑉᐸᑦᑐᓕᒫᓂᒃ ᖃᓪᓗᓈᓄᑦ, ᐊᐃᑉᐸᖃᖃᑦᑕᖅᑐᑦ ᐊᒻᒪᓗ ᐊᐃᑉᐸᕆᔭᐅᔪᖅ 
ᐱᑦᑎᐊᓂᖏᒃᑯᓂ, ᐊᖏᕐᕋᖅᑎᑕᐅᒍᓐᓇᕐᒪᑦ. ᐃᒻᒪᖃ ᒥᓂᔅᑕ ᖃᓄᐃᓕᐅᒃᑲᓐᓂᕈᓐᓇᖅᑐᖅ ᑮᓇᐅᔭᖓᒍᑦ 
ᔭᒐᐃᑐᐃᓐᓇᓂᐊᕐᖏᒻᒪᑕ ᐊᑐᖅᑕᐅᑦᑎᐊᓂᖃᖔᓕᕐᓗᓂ. 
 
ᐃᒪᓐᓇᐃᒃᑯᓂ ᑕᐃᓐᓇ ᐊᐃᑉᐸᖃᑦᑐᖅ ᑕᐃᑲᓃᒍᓐᓃᑎᓪᓗᒍ, ᑕᐃᒪᓕ, ᖃᓄᐃᓕᐅᕐᓂᕆᔭᒥᓂᖓᓄᑦ, ᐊᒻᒪᓗ 
ᐃᓄᑑᓕᕋᔭᕋᒪ ᐃᓄᑐᖃᐅᓗᖓ. ᐃᒻᒪᖃ ᒥᓂᔅᑕ ᐊᔪᓐᓇᓂᖅᓴᒐᓚᐅᔪᒥᒃ ᐋᖅᑭᒃᓯᒍᓂ ᑕᐃᓐᓇ ᒪᓕᑦᑎᐅᔪᖅ 
ᒪᓕᒋᐊᖃᑦᑎᑕᐅᒍᓐᓃᕋᔭᒻᒪᑦ ᑭᓇᑐᐃᓐᓇᕐᒥᒃ ᐊᑲᐅᖏᓕᐅᕈᑎᓐᓂᕈᓂ. ᖁᔭᓐᓇᒦ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 

ᒥᓂᔅᑕ ᐃᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᖏᖃᑎᒋᔭᕋ ᑲᑎᒪᔨ ᑭᓇᑐᐃᓐᓇᖅ ᐊᐃᑉᐸᖃᖁᔭᐅᒍᓂ 
ᐊᓐᓂᐊᕕᓕᐊᖅᑐᒥᒃ, ᐊᒻᒪᓗ ᑕᐃᒪᐃᑉᐸᑦᑐᑎᒃ, ᐅᖃᖅᑎ, ᒥᑦᑎᒪᑕᓕᒃᒥᐅᑕᐅᒍᓂ, ᑲᑎᒪᔨᐅᑉ ᓄᓇᓕᖁᑎᖓᓂ, 
ᐊᐃᑉᐸᖃᑦᑐᒥᓂᐅᔪᖅ ᐋᓐᓂᐊᕕᓕᐊᖅᑐᒥᒃ ᐋᑐᕚᒧᑦ ᐊᐅᓚᖃᑎᒋᓪᓗᓂᐅ, ᑕᐃᒪᓕ ᐋᓐᓂᐊᕕᓕᐊᖅᑐᖅ 
ᑐᒃᓯᕋᓐᓂᕈᓂ, ᐊᐃᑉᐸᖃᕈᓐᓇᕐᒪᖔᒻᒥᓂᒃ ᖃᑕᓐᖑᑎᖓᑕ ᕿᑐᓐᖓᖓᓂᒃ ᐸᓂᒻᒥᓂᓪᓘᓐᓃᑦ, ᓂᖓᐅᒥᓂᓪᓘᓐᓃᑦᒪ 
ᑭᓇᑐᐃᓐᓇᖅ. 
 
ᑕᐃᓐᓇ ᐊᑎᐅᔪᖅ ᖃᐃᑕᐅᒍᓂ ᐊᒻᒪᓗ ᐅᖃᕈᑎᒃ, ᐊᐃᑉᐸᖃᕈᒪᔪᖓ ᐃᑐᐊᒥᑦ, ᐊᓐᓂᐊᕕᒃ ᓄᓇᓕᖓᓂ 
ᐅᖃᕋᔭᖅᑐᖅ, ᐊᑲᐅᖏᓕᐅᕈᑎᓕᐅᕐᓚᐅᕐᒪᑦ ᐃᑐᐊ ᓯᕗᓂᐊᒍᑦ ᐊᒻᒪᓗ ᐊᐃᑉᐸᖃᕈᓐᓇᐃᓪᓕᔪᖅ. 
 
ᐊᔪᖅᑎᑕᐅᓕᕋᔭᖅᑐᑦ ᐊᐃᑉᐸᖃᕆᐊᖅᓴᖅ ᐊᓐᓂᐊᕕᓕᐊᖅᑐᒥᒃ. ᑕᑯᓇᒍᓐᓇᖅᑕᕗᑦ, ᐅᖃᖅᑎ, ᑲᑎᒪᔨᐅᔪᖅ 
ᐅᖃᖅᑲᐅᒻᒪᑦ, ᖃᓄᖅ ᓴᓐᖓᑦᑎᒋᐊᕈᓐᓇᕐᒪ.ᖔᖅ, ᐊᔪᓐᓇᓂᖅᓴᐅᓕᖅᑎᓪᓗᒍ, ᒪᓕᒐᖓᑎᒍᓪᓗ ᐊᒻᒪᓗ 
ᐊᔪᓕᖅᑎᑕᐅᓂᖏᑦ, ᑭᓇᑐᐃᓐᓇᖅ ᐊᑐᕐᓂᓗᒃᑐᒥᓂᖅ ᒪᓕᑦᑎᐅᓂᕐᒥᓂᒃ ᐊᐃᑉᐸᖃᕈᓐᓇᐃᓕᓗᑎᒃ 
ᖃᖓᑐᐃᓐᓇᒃᑯᑦ. 
 
ᑕᒪᓐᓇ ᑕᑯᓂᐊᕈᓐᓇᖅᑕᕗᑦ ᐊᒻᒪᓗ ᐅᖃᐅᔾᔭᐅᒋᐊᕐᓂᒃᑯᑦ ᑎᒍᓗᒍ ᑲᑎᒪᔨᐅᔪᒥᒃ ᐊᒻᒪᓗ ᑲᑎᒪᕕᒻᒧᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑐᑎᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 398-1(6): ᐆᒻᒪᖅᑯᑎᓄᑦ ᐊᑭᓕᕆᐊᓕᓐᓄᑦ ᐊᑭᓕᐅᑎᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓇᐃᑦᑐᒥᒃ ᐊᐱᖅᑯᑎᒃᓴᖃᑦᑐᖓ ᒥᓂᔅᑕᖓᓄᑦ ᓄᓇᕗᑦ 
ᐆᒪᖅᑯᑎᓕᕆᔨᒃᑯᖏᓐᓄᑦ. 
 
ᐊᑲᐅᖏᓕᐅᕈᑎᑕᖃᖅᓯᒪᒻᒪᑦ ᓄᓇᑦᑎᓐᓂ ᐊᑭᓕᖅᓱᐃᓂᕐᒧᑦ. ᑕᒃᑯᐊ ᐆᒪᖅᑯᑎᓕᕆᔨᒃᑯᑦ ᖃᒪᓂᖅᑐᐊᒦᒻᒪᑕ, 
ᓄᓇᑦᑎᓐᓂ ᐊᑑᑎᓯᒪᓂᑰᓪᓗᓂ ᐃᓚᖏᓄ ᐊᑲᐅᖏᓕᐅᕈᑎᓄ ᐅᑯᐋ ᐊᑭᓕᖅᓱᐃᓂᕐᓄ ᐊᑭᓕᑦᓴᕆᔭᖏᓄ 
ᐊᑭᓕᖅᓱᐃᔨᑯ ᑲᑐᔾᔨᖃᑎᒌᖏᓐᓄ ᒥᑦᓵᓄ ᐃᒪᐃᑦᑐ, ᐱᑕᖃᖅᒪᑕ ᐊᑲᐅᖏᓕᐅᕈᑎᓄ ᐅᑯᓇᓂ ᐊᑭᓕᖅᓱᐃᔨᑯ 
ᑲᑐᔾᔨᖃᑎᒌᖏᓐᓄ.  
 
ᐱᑕᖃᕐᐸᔪᒐᓗᐊᕐᒪ ᐊᑭᓕᖅᓱᐃᕕᖕᒥ ᐅᐸᒍᑎᔪᓐᓇᖅᑕᓐᓅᕕᑦ ᐊᑭᓖᒋᐊᖅᑐᓪᓗᑎ ᐊᑭᓕᑦᓴᓐᓅᕕᑦ, ᑭᓯᒥ ᐃᒻᒪᖃ, 
ᐱᑕᖃᑐᑦᓴᐅᒻᒪ ᐊᓯᑲᓐᓂᖓᓂ. ᖃᐅᔨᒋᐊᕈᓐᓇᖀᑦ ᐱᑕᖃᖅᒪᖔᖅ ᐊᑕᐅᓯᖅᒥ ᐊᑭᓕᖅᓱᐃᕕᖕᒥ ᑲᑐᔾᔨᖃᑎᒌᓄ 
ᐅᕝᕙᓗ ᐊᓯᒋᐊᑲᓐᓂᖏᓐᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐱᑰ. 
 
ᒥᓂᔅᑕ ᐃᐊᑦ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑲᑎᒪᔨ ᓱᓕᔪᖅ. ᐱᓇᓱᐊᖅᓯᒪᓂᕆᔭᕗ ᕿᓚᒥᐅᓂᑦᓴᒃᑰᓪᓗᑎ, 
ᑐᑭᓯᓐᓇᕆᐊᖅᓯᒪᓗᑎ ᐃᓄᖕᓄ ᐊᑭᓕᐅᑎᒋᔭᖏᓄ, ᐃᓚᖏᓂ ᓇᓪᓕᐊᓃᑦᑐᓂ ᐋᖀᕙᓪᓕᐊᔪᐃᑦ ᐊᑭᓕᖅᓱᐃᕕᑦᓴᒥ 
ᐱᔨᑦᓯᖅᑕᐅᓂᖏᓄ ᑲᑐᔾᔨᖃᑎᒌᒥ ᐊᑐᐃᓐᓇᐅᓂᐊᕐᒪ ᐊᑭᓕᖅᓱᐃᕙᑦᑐᓄ ᐊᑭᓕᑦᓴᕆᔭᖏᓄ. 
 
ᐆᑦᑑᑎᒋᓗᒍ, ᐃᓚᖏᓐᓂ ᓄᓇᓕᖕᓂ ᐃᒪᐃᑐᓂ ᓂᐅᕕᖅᕕᐊᓗ, ᐅᕝᕙᓗ ᑯᐊᐸᒃᑯ, ᓇᓪᓕᐊᓅᕈᓐᓇᕋᕕ 
ᐊᑭᓖᔭᖅᑐᓪᓗᑎ ᐃᑯᒻᒪᖁᑎᓄ ᐊᑭᓕᑦᓴᓐᓅᕕᑦ ᓇᓗᓇᐃᖅᑕᐅᑦᓱᓂ ᐊᑭᓕᐅᑎᒋᔭᐃᑦ ᐊᐅᓪᓚᖅᑎᑕᐅᓪᓗᓂ 
ᐊᕕᑦᑐᖅᓯᒪᓂᖏᑎᒍ ᐊᓪᓚᕕᖓᓄ ᐃᒪᐃᓯᓂᐊᕐᓱᑎ ᖃᐅᔨᓴᖅᑕᐅᓗᑎ ᖃᒪᓂᖅᑐᐊᖅᒥ. ᐅᕝᕙᓗ ᑲᑎᒪᔨ 
ᐅᖃᖃᐅᑦᓱᓂ, ᐊᐅᓪᓚᖅᑎᒍᓐᓇᕐᓱᒍ ᓇᒻᒥᓂᖅ ᑎᑎᖃᓂᐊᕐᕕᑎᒍᑦ. ᑕᐃᒪᐃᒧ, ᑕᐃᒫᕈᓘᔭᖅ ᖃᓄᖅᑑᕈᓐᓇᕐᑐᐃᑦ 
ᐱᓇᓱᐊᖅᓗᑎ ᐊᑑᑎᓂᕆᔭᖏᓄ ᐊᒻᒪ ᑐᐊᕕᖅᓇᓂᕆᔭᖏᓄᓪᓗ. 

ᖃᐅᔨᒪᔪᖓ ᑲᑎᒪᔨᐅᑉ ᓄᓇᓕᒋᔭᖓᓂ ᐱᑕᖃᕐᒪ ᐃᓚᖏᓂ ᐃᓄᖕᓂ ᖃᐅᔨᒃᑲᐃᓯᒪᔪᓂ ᐅᕙᑎᖕᓂ 
ᖃᓄᐃᑑᓂᕆᔭᖏᓄ ᐊᑭᓕᑦᓴᐅᕙᑦᑐᐃᑦ ᓴᕿᓯᒪᔪᓂ ᒫᓐᓇᐸᓗᖕᓗ, ᐃᒪᐃᓯᒪᓂᑰᓪᓗᑎ ᐃᓚᖏᓄ 
ᑲᔪᓯᓂᖃᕐᓯᐊᕐᑐᓄ ᖃᓄᐃᑑᓂᕆᔭᖏᓄ ᐅᑯᓇᓂ ᐊᑭᓕᑦᓴᓄ ᐊᑭᓕᖅᓱᐃᓂᕐᓄ ᓄᓇᓕᖕᒥ ᑲᑎᒪᔨᐅᑉ 
ᑭᒡᒐᑐᖅᑕᖓᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᒪᐃᓕᖓᓂᖅᓴᐅᓪᓗᓂ ᐃᖕᓇᐃᑦ ᐊᑦᓱᕈᖅᑎᑕᐅᕙᑦᑐᐃᑦ 
ᐱᔾᔪᑎᖓᓗ ᑐᑭᓯᐊᖏᓐᓂᖏᓄ ᖃᓄᐃᑑᓂᕆᔭᖏᓄ. ᐱᑕᖃᕐᓱᓂᓗ ᐊᑕᐅᓯᖅᒥ ᐃᓄᖕᒥ ᐊᑭᓕᑦᓴᓕᐅᖅᑕᒥᓂᖅᒥ 
2,000ᑕᐅᓴᓐ ᑖᓚᓄ ᐱᔾᔪᑎᖓᓗ ᓇᓕᔭᐅᒍᓐᓇᓂᖏᒋᐊᖓᓄ ᓇᓕᖃᖓ ᐊᑭᓕᐅᑎᒋᔭᒥᓂᖓᑦᑕ. 
 
ᐃᒻᒪᖃ, ᐱᑕᖃᕐᐸᑦ ᐱᑦᑕᓯᐊᓂᖅᓴᓄ ᖃᓄᐃᑑᓂᕆᔭᖏᓄ ᑕᒪᒃᑯᐊ ᐊᑭᓕᖅᓱᐃᕕᐅᕙᑦᑐᐃᑦ ᑲᑐᑎᖃᑎᒌᑦ 
ᐃᓕᓐᓂᐊᖅᑎᑕᐅᑉᐸᑕ ᐱᑦᑕᓯᐊᖅᓗᑎ ᐱᑕᖃᖅᓯᒪᓂᑰᑦᓱᓂᓗ ᐱᕋᔭᑦᓯᒪᔪᓂ ᐃᓄᑐᐃᓐᓇᖅᓄ ᑖᒃᑯᓇᖓ 
ᐊᑭᓕᖅᓱᐃᓂᕆᔭᖏᓄ ᐊᑑᑎᕙᑦᑐᓄ ᑮᓇᐅᔭᖅᓂ. 
 
ᐱᑕᖃᖃᑦ ᐱᑦᑕᓯᐊᓂᖅᓴᓄ ᖃᓄᐃᑑᓂᕆᔭᖏᓄ ᐱᓕᑕᐅᕙᓪᓗᑎ ᓇᓕᖃᖅᒥ ᐅᕝᕙᓗ ᐱᓕᑕᐅᕙᓪᓗᑎ 
ᖃᓄᐃᓯᒪᓂᕆᔭᖏᓄ ᐊᑭᓖᒌᖅᓯᒪᓂᕆᔭᖏᓄ ᐊᑭᓕᑦᓴᖏᓄ ᐃᒪᐃᑕᐅᓂᐊᖏᒻᒪᑕ ᐊᑭᓖᑲᓐᓂᖁᔭᐅᓂᐊᖏᒻᒪᑕ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐱᑰ. 
 
ᒥᓂᔅᑕ ᐃᐊᑦ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᓄᐃᑑᓂᕆᓯᒪᔭᖏᓄ ᐊᑭᓕᑦᓴᐃᑦ ᐊᑭᓕᑦᓴᖅᑖᕆᕙᑦᑕᓯᖕᓄ 
ᐱᒐᐃᒍᑦᓯᐅ ᐊᑭᓕᑦᓴᐃ ᐊᒻᒪ ᐆᑦᑑᑎᒋᓕᐊᕋᒃᑯᐊᐃ ᓂᐅᕕᖅᕕᐊᓗ ᑐᑭᓯᒋᐊᕈᑎᑦᓴᐅᓂᐊᕐᓗᓂ. ᓇᑦᓯᐅᑎᒐᐃᒐᕕᒋ 
ᐊᑭᓕᖅᓴᑎ ᓂᐅᕕᖅᕕᐊᓗᖕᒧ ᐊᑭᓖᑦᓱᑎ 60ᑖᓚᓂ, ᐊᓪᓚᑦᑎᓗ ᓂᐅᕕᖅᕕᐊᓗᖕᒥ ᓇᕿᑦᓯᓗᓂ ᓇᓕᖃᖓᓂ 
ᓄᓇᕗᒥ ᐃᑯᒻᒪᖁᑎᓕᕆᔨᑯ ᓇᓗᓇᐃᖅᓯᒍᑎᖓᓄ. ᐱᓯᒪᑦᓯᕙᑦᓱᑎ ᐊᔾᔨᖓᓂ ᐊᑭᓕᑦᓴᐅᑉ ᓇᓕᖃᕆᓂᐊᖅᓱᓂᐅ 
ᐱᔭᕆᐊᖃᕐᓱᑎᓗ ᐅᑎᑎᖅᓯᒋᐊᖃᕐᓗᑎ ᓇᓕᖃᖅᒧ. 
 
ᐅᓪᓗᒥᐅᔪᖅ, ᐅᖃᖅᑎ, ᐱᑕᖃᖅᓯᒪᓪᓗᓂ ᒪᕐᕉᓐᓂ ᐊᔾᔨᒋᔭᖏᓄ ᐊᑭᓕᑦᓴᐅᑉ. ᒫᓐᓇᐅᔪᖅᓕ, ᐃᓚᖓᓂ, ᐅᖃᖅᑎ, 
ᐱᑕᖃᕐᓱᑕ ᓇᓕᖃᖅᓄ ᐊᑭᓕᑦᓴᓄ, ᓴᕿᕋᐃᒻᒪᑕᓗ, ᐅᖃᖅᑎ, ᐊᑭᓕᐅᑎᑦᓴᕆᓂᐊᕐᑕᖏᓄ ᓇᓗᓇᐃᖅᓯᒪᓂᐊᕐᓱᑎ 
ᑲᑐᔾᔨᖃᑎᒌᑎᒍ ᐱᔾᔪᑎᖓᓗ ᓇᓗᓇᐃᖅᓯᓂᐊᕐᒪᑕ ᑕᒪᑐᒧᖓ ᐱᔪᒥᓂᐅᒋᐊᓗ ᑮᓇᐅᔭᓂ ᐊᑭᓕᐅᑎᐅᔪᓂ. 
ᐊᑯᓃᓐᓂᓴᐅᒐᓛᓐᓂᐊᖅᓱᑎ, ᑭᓯᒥ ᖃᐅᔨᒪᔭᐅᓇᔭᕐᑐ ᐊᑭᓖᔪᒥᓂᐅᒋᐊᖓᓄ. 
 
ᐃᓱᒪᒋᑦᓱᒍᓕ ᐃᒪᐃᒻᒪ ᒥᓂᔅᑕᐅᑉ ᐅᖃᐅᓯᕆᔭᖏᑦᑕ ᒥᑦᓵᓄ, ᐃᒪᐃᒐᓗᐊᖅᓱᓂ, ᑕᐃᒪᐃᓕᖓᑦᓱᓂᓗ ᑕᒪᓐᓇ. 
ᑲᑎᒪᔨᓗ ᓱᓕᔪᖅ. ᐱᔭᕆᐊᖃᓐᓂᐊᕐᓱᑎ ᖃᓄᐃᒋᐊᓂᐊᕐᓗᒋ ᑕᒪᑐᒧᖓ ᐅᕝᕙᓗ ᑐᐊᕕᐊᕆᔭᐅᒋᐊᕐᓗᑎ 
ᖃᓄᐃᑑᓂᕆᔭᖏᓄ ᐊᑭᓕᐅᑎᓂ, ᐱᓗᐊᖅᑐᒥ ᐃᖕᓇᖅᓄ ᐱᔪᓐᓇᓂᖃᓴᐃᓇᖏᑦᑐᓄ ᐊᑑᑎᔪᖃᓕᕋᐃᒐᒥ 
ᐊᑭᓖᓂᖅᓄ ᐊᑭᓕᑦᓴᓄ ᐊᒻᒪᓗᑦᑕᐅᖅ ᖃᓄᐃᓐᓂᕆᔭᖏᓄ ᐅᖃᖃᑎᒌᓐᓂᕆᔭᑎᖕᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᑎᖅᑐᕆᑲᐃᓐᓇᕋᒪ ᓇᐃᓈᖅᓯᒪᔪᒧ ᐊᐱᖁᑎᒧ. 
ᓂᐅᕕᖅᕕᐊᓗᒃᑯ ᐊᖓᔪᖄᖃᖅᕕᖓ ᐅᐃᓕᐸᐄᒦᑦᑐᖅ. ᑕᐃᒪᐃᒧᓪᓗᖃᐃ ᐱᔾᔪᑎᒋᔭᖓ ᓱᒻᒪᐅᓂᖓᓄ 
ᐊᑭᓕᐅᑎᒋᔭᐃᑦ ᑕᒪᒃᑯᓄᖓ ᐃᑯᒻᒪᖁᑎᓄᖓᔪᓄ ᐊᑯᓃᓚᕿᓯᕙᑦᑐᐃᑦ ᐱᔾᔪᑎᖓ ᒪᓕᒐᕆᔭᖏᓄ ᐊᑑᑎᕙᑕᖏᓄ 
ᐊᖓᔪᖄᖃᖅᕕᒋᔭᖏᓐᓄ ᐅᐃᓕᐸᐄᒥ. 

ᕿᒥᖅᕈᓇᑦᓯᒪᓕᕿᓯᐅ ᑖᒃᑯᓄᖓ ᓇᓪᓕᐊᓄ ᐃᒪᐃᒻᒪᓪᓗ ᐊᑭᓕᖅᓱᐃᕕᖕᒧ ᑲᑐᔾᔨᖃᑎᒌᓂ ᖃᔪᓯᓂᐊᕐᓗᑎ 
ᐃᒪᐃᒻᒪ ᐊᑭᓕᐅᑎᔪᓄ ᐱᔭᐅᕙᑦᑐᓄ ᑖᒃᑯᓇᖓ ᑭᒃᑯᑐᐃᓐᓇᖅᓂ ᐱᓕᕆᔭᐅᓗᑎ ᑐᐊᕕᖅᓂᕐᓴᐅᓗᑎ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐱᑰ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓚᖓ ᐱᔾᔪᑎᒋᕗᖅ ᓇᓗᓕᕈᑕᐅᖃᑦᑕᕐᓂᖏᓐᓄᑦ 
ᐊᑭᓕᐅᑕᐅᕙᑦᑐᑦ. ᐃᓚᖓᒍᑦ ᐅᖃᖅᑏ, ᓄᓇᓕᒻᒦᒍᓐᓇᓚᐅᕋᒪ ᑲᑎᒪᕕᔾᔪᐊᖅᑎᑦᑎᕕᐅᔪᒥᑦ. 
 
ᑕᐃᑲᓂ ᑲᑎᒪᕕᔾᔪᐊᖅᑐᓂᑦ ᐃᓚᖓ ᓄᓇᓕᒻᒥᐅᖅ ᑕᐃᑲᓃᓚᐅᕐᒪᑦ ᐅᖃᐅᓯᖃᖅᑐᓂᓗ 
ᓂᓐᖓᐅᒪᔾᔪᑎᓕᒻᒪᕆᐅᓪᓗᓂ ᓇᓕᖅᑲᒥᓂᒃ ᐱᔾᔪᑎᖃᖅᑐᓂ. ᐅᖃᖅᑐᓂ ᑕᑯᒋᐊᕐᓂᕋᒥ ᖃᑦᑎᓂᒃ 
ᐊᑭᓖᒋᐊᖃᕐᒪᖔᕐᒥᒃ. ᐃᓱᒪᓚᐅᕐᒪᑦ ᐆᑦᑑᑎᒋᓗᒍ, ᓄᐊᑐᓐ ᓂᐅᕕᕐᕕᒃ, ᑕᒪᑐᒧᖓᓕ ᐱᓕᕆᑦᑎᐊᖅᑐᒻᒪᕆᐅᕙᑉᐳᑦ 
ᓂᐅᕕᕐᕕᒃᑯᑦ. 
 
ᐊᑭᓕᐅᑕᐅᕙᑦᑐᑦ ᕕᓂᐸᒡᒨᖅᐸᓐᖏᒻᒪᑕ. ᐅᖃᖅᑏᓕ ᓇᓗᓇᐃᖅᓯᑲᐃᓐᓇᕈᓐᓇᕈᒪ ᑕᒪᑐᒧᖓ ᐱᒻᒪᕆᐅᔪᒧᑦ 
ᐅᖃᐅᓯᕆᔭᑦᑎᓐᓄᑦ, ᐊᑭᓖᔭᖅᑐᕈᕕᑦ ᐊᑭᓕᕋᔅᓴᓐᓂᒃ, ᓄᐊᑐᑦ ᓂᐅᕕᕐᕕᒃ ᑎᑎᕋᓲᖑᕗᖅ ᑕᐃᕕᑎ ᐃᒃᑲᕐᕆᐊᓗᒃ 
ᐊᑭᓖᓚᐅᕐᒪᑦ $60-ᑖᓚᓂᒃ.  
 
ᐱᓇᓱᐊᕈᓯᐅᑉ ᓄᓐᖑᐊᓂ ᐱᓇᓱᐊᕈᓯᖅᑕᒫᖑᒃᑲᔪᑦᑐᓂ, ᐆᑦᑑᑎᒋᓗᒍ ᓇᒡᒐᔾᔭᐅᓕᖅᑭᒥ, ᑕᐃᕕᑎ ᐊᑭᓖᓚᐅᕐᒪᑦ. 
ᐅᓪᓗᑐᐃᓐᓇᕐᒥ ᓂᐅᕕᕐᕕᒃ ᐱᓕᕆᐊᖃᓕᕋᖅᑐᑎᒃ ᐊᑭᓕᐅᑕᒥᓂᕐᓂᒃ ᐅᖃᖅᑐᑎᓪᓗ, ᐅᕝᕙ ᐊᑭᓖᔪᒥᓃᑦ 
ᐊᑭᓕᕋᔅᓴᒥᓐᓂᒃ ᑲᖏᖅᑐᒑᐱᒻᒥ ᓄᓇᕗᒻᒥ ᐃᑯᒻᒪᖅᑯᑎᓕᕆᔨᒃᑯᓐᓄᑦ ᓇᓕᖅᑲᕐᒥᓪᓗ ᐱᓂᐊᖅᑐᑎᒃ, ᓱᒃᑲᔪᒃᑯᑦ 
ᐊᐅᓪᓚᖅᑎᑕᐅᓪᓗᑎᒃ ᐊᓪᓚᕝᕕᒻᒪᕆᖓᓐᓄᑦ ᐊᐅᓪᓚᖅᑎᑕᐅᓗᑎᒃ ᖃᒪᓂᖅᑐᐊᕐᒧᑦ ᐊᑭᓕᐅᑕᐅᕙᑦᑐᑦ 
ᑎᑎᕋᖅᑕᐅᓕᕋᔭᖅᑐᑎᒃ ᑕᐃᒫᒃ. 
 
ᐅᖃᖅᑏ, ᑲᑎᒪᔨ ᓱᓕᕗᖅ ᑕᒪᓐ ᓇᐋᖅᑭᒋᐊᖅᑕᐅᔪᓐᓇᕐᒪᑦ. ᐃᕕᔅᓴᖅᑕᖃᖅᐹ ᐆᑦᑑᑎᒋᓗᒍ, ᐅᖃᖅᑏ, 
ᑐᐊᕕᖅᑎᑕᐅᒋᐊᒃᑲᓐᓂᕈᓐᓇᕐᒪᖔᑕ ᐊᑭᓕᐅᑎᒋᔭᐅᒧᑦ ᑲᖏᖅᑐᒑᐱᒻᒥᑦ ᖃᒪᓂᖅᑐᐊᕐᒨᖅᑕᐅᑦᑕᐅᑎᒋᓗᑎᒃ 
ᐱᓕᕆᕝᕕᒋᔭᖓᓐᓂᑦ. ᑕᒪᓐᓇᓕ ᖃᐅᔨᒋᐊᕋᓱᐊᖅᐸᕗᑦ ᑕᒪᒃᑯᐊ ᐃᓱᒫᓘᑎᐅᔪᑦ ᒪᓕᑦᑎᐊᕋᓗᐊᕐᒪᖔᑕ 
ᐃᑯᒻᒪᖅᑯᑎᓕᕆᔩᑦ ᑯᐊᐳᕋᐃᓴᒃᑯᑦ ᐊᖏᔪᖅᑳᖓᓐᓂᑦ ᐊᒻᒪ ᑲᑎᒪᔨᖏᓐᓂᑦ ᑕᒫᓃᑦᑐᑎᒃ ᐃᖃᓗᓐᓂᑦ ᒫᓐᓇᐅᔪᖅ 
ᒪᕐᕉᓐᓂᓪᓗ ᐱᓇᓱᐊᕈᓰᓐᓂᒃ ᑕᒫᓃᓐᓂᐊᖅᑐᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖃᐅᔨᒪᓂᐊᖅᐳᑦ ᑲᑎᒪᔩᑦ ᐊᐱᖅᓱᕐᓇᖅ ᐃᓱᓕᒻᒪᑦ. ᑲᔪᓯᒥᓗᑕ ᑲᑎᒪᔾᔪᑎᔅᓴᖅ 8-
ᒧᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᖅ 9. ᐅᑎᕐᓗᑕ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑲᑎᒪᔾᔪᑎᔅᓴᖅ 10. 
ᑭᐅᔾᔪᑏᑦ ᒪᑐᐃᖅᓯᓂᕐᒧᑦ ᐅᖃᐅᓯᐅᖅᑲᐅᔪᓄᑦ. ᑲᑎᒪᔾᔪᑎᔅᓴᖅ 11. ᑭᐅᔾᔪᑏᑦ ᑮᓇᐅᔭᓄᑦ ᐸᕐᓇᐅᑎᓄᑦ 
ᐅᖃᐅᓯᐅᖅᑲᐅᔪᓄᑦ. ᑲᑎᒪᔾᔪᑎᔅᓴᖅ 12. ᐊᑎᓕᖅᑕᐅᑎᑕᐃᑦ. ᑲᑎᒪᔾᔪᑎᔅᓴᖅ 13. ᐅᓂᒃᑳᓕᐊᖏᑦ 
ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐊᒻᒪ ᑲᑎᒪᔨᕋᓛᖑᑲᐃᓐᓇᖅᑐᑦ. ᑲᑎᒪᔾᔪᑎᔅᓴᖅ 14. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 
ᕿᒥᕐᕈᓂᕐᒧᑦ ᒪᓕᒐᔅᓴᓂᒃ. ᑲᑎᒪᔾᔪᑎᔅᓴᖅ 15. ᐅᖃᓕᒫᕐᓂᖅ ᑎᑎᖅᑲᓂᒃ. ᐅᖃᓕᒫᕐᓂᖅ ᑎᑎᖅᑲᓂᒃ. 
ᑲᑎᒪᔾᔪᑎᔅᓴᖅ 16. ᒨᓴᓕᐊᑦ. ᑲᑎᒪᔾᔪᑎᔅᓴᖅ 17 ᒨᓴᓕᐊᑦ ᐅᖃᓕᒫᖅᑕᐅᓂᖏᑦ ᓯᕗᓪᓕᖅᐹᒥ. ᒥᓂᔅᑕ ᐃᖕ. 

ᑲᑎᒪᔾᔪᑎᔅᓴᖅ 17: ᖃᐅᔨᒃᑲᐃᒍᑎᑦ ᒪᓕᒐᒃᓴᓂᑦ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᓐᓂᑦ 

 
ᒪᓕᒐᔅᓴᖅ 30 - ᑮᓇᐅᔭᐃᑦ ᐊᑐᖅᑐᒃᓴᓄᑦ ᒪᓕᒐᖓ 2003-2004 - ᖃᐅᔨᒃᑲᐃᒍᑦ 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᔪᒪᕗᖓ ᑎᓴᒻᒥᕐᒥᑦ ᒫᔅᓯ 13, ᐱᒋᐊᖅᑎᑦᑎᓛᕋᒪ 
ᒪᓕᒐᔅᓴᖅ 30-ᒥᑦ, ᑮᓇᐅᔭᐃᑦ ᐊᑐᖅᑐᒃᓴᓄᑦ ᒪᓕᒐᖅ 2003-2004 ᐅᖃᓕᒫᖅᑕᐅᖁᓪᓗᒋᑦ ᓯᕗᓪᓕᖅᐹᖓᓂᑦ. 
 
ᐊᒻᒪ ᐅᖃᖅᑏ, ᐅᓪᓗᒥᒃᑲᓐᓂᐅᓂᐊᖅᑐᖅ ᐊᐱᕆᓂᐊᕋᒪ ᐱᓕᕆᐊᖃᕈᒪᓪᓗᖓ ᐅᖃᓕᒫᖅᑕᐅᖁᓪᓗᒍ 
ᓯᕗᓪᓕᖅᐹᖓᓂᑦ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᑎᒪᔾᔪᑎᔅᓇᖅ 17. ᒨᓴᓕᐊᑦ ᐅᖃᓕᒫᖅᑕᐅᓂᖏᑦ ᓯᕗᓪᓕᖅᐹᒥᑦ ᒪᓕᒐᒃᓴᓂᒃ. 
ᑲᑎᒪᔾᔪᑎᔅᓴᖅ 18. ᒨᓴᓕᐊᑦ. ᑲᑎᒪᔾᔪᑎᔅᓴᖅ 19. ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ ᓯᕗᓪᓕᖅᐹᒥ. 
ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᒪᕗᖓ ᐲᖅᑕᐅᖁᓪᓗᒍ ᒪᕐᕉᓐᓂᒃ ᐅᓪᓘᓐᓂᒃ 
ᓇᓗᓇᐃᖅᓯᓯᒪᒋᐊᖃᕐᓂᖓ ᐅᖃᓕᒫᕈᒪᓪᓗᓂ ᓯᕗᓪᓕᖅᐹᖓᓂᑦ ᒪᓕᒐᔅᓴᖅ 30, ᑮᓇᐅᔭᐃᑦ ᐊᑐᖅᑐᒃᓴᓄᑦ 
ᒪᓕᒐᖅ 2003-2004. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐊᖏᖅᑕᐅᔪᒪᕗᖅ ᐲᖅᑕᐅᑲᐃᓐᓇᖁᓪᓗᒍ 62 (1), ᒪᓕᒐᔅᓴᖅ 
ᐅᖃᓕᒫᖅᑕᐅᔪᓐᓇᖁᓪᓗᒍ ᓯᕗᓪᓕᖅᐹᖓᓂ ᐅᓪᓗᒥ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᓚᖅ. ᑲᔪᓯᔪᓐᓇᖅᐳᑎᑦ. 
ᒥᓂᔅᑕ ᐃᖕ. 
 

ᑲᑎᒪᔾᔪᑎᔅᓴᖅ 19. ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᑲᐃᑦ 
 
ᒪᓕᒐᔅᓴᖅ 30 - ᑮᓇᐅᔭᐃᑦ ᐊᑐᖅᑐᒃᓴᓄᑦ ᒪᓕᒐᖅ 2003-2004 - ᑭᖑᓪᓕᕐᒥᒃ ᐅᖃᓕᒫᖅᑕᐅᓂᖓ 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᒪᓕᒐᓕᐅᖅᑏᑦ, ᐅᖃᖅᑏ. ᐱᒋᐊᖅᑎᑦᑎᕗᖓ ᑭᖑᕝᕕᖅᑕᐅᓪᓗᓂ ᒥᓂᔅᑕᒧᑦ 
ᕿᑭᖅᑖᓘᑉ ᓂᒋᐊᓄᑦ, ᒪᓕᒐᔅᓴᖅ 30, ᑮᓇᐅᔭᐃᑦ ᐊᑐᖅᑐᒃᓴᓄᑦ ᒪᓕᒐᖅ 2003-2004 ᐅᖃᓕᒫᖅᑕᐅᖁᓪᓗᒍ 
ᓯᕗᓪᓕᖅᐹᖓᓐᓂ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᒋᐊᖅᑎᑕᐅᔪᖅ ᓇᒻᒪᒃᑐᖅ. ᓇᒻᒪᒃᓴᖅᑐᑦ. ᓇᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ 
ᑲᔪᓯᔪᖅ ᐊᒻᒪᓗ ᒪᓕᒐᒃᓴᖅ 30 ᓯᕗᓪᓕᖅᐹᖓᓐᓂ ᐅᖃᓕᒫᖅᑕᐅᕗᖅ. ᑲᑎᒪᔾᔪᑎᒃᓴᖅ 19. ᓯᕗᓪᓕᖅᐹᒥᒃ 
ᐅᖃᓕᒫᕐᓂᖅ ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 20, ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᒥᓂᔅᑕ ᐃᖕ. 
 

ᑲᑎᒪᔾᔪᑎᔅᓴᖅ 20. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᑲᐃᑦ 
 
ᒪᓕᒐᔅᓴᖅ 30 - ᑮᓇᐅᔭᐃᑦ ᐊᑐᖅᑐᒃᓴᓄᑦ ᒪᓕᒐᖅ 2003-2004 - ᑭᖑᓪᓕᕐᒥᒃ ᐅᖃᓕᒫᖅᑕᐅᓂᖓ 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᒪᓕᒐᓕᐅᖅᑏᑦ, ᐅᖃᖅᑏ. ᐱᒋᐊᖅᑎᑦᑎᕗᖓ ᑭᖑᕝᕕᖅᑕᐅᓪᓗᓂ ᒥᓂᔅᑕᒧᑦ 
ᕿᑭᖅᑖᓘᑉ ᓂᒋᐊᓄᑦ, ᒪᓕᒐᔅᓴᖅ 30, ᑮᓇᐅᔭᐃᑦ ᐊᑐᖅᑐᒃᓴᓄᑦ ᒪᓕᒐᖅ 2003-2004 ᐅᖃᓕᒫᖅᑕᐅᖁᓪᓗᒍ 
ᒪᕐᕈᐊᖅᑎᖓᓂᑦ.  
 
ᐅᖃᖅᑎ, ᑕᒃᓱᒪ ᐱᖁᔭᒃᓴᐅᑉ ᐱᔾᔪᑎᒋᔭᖓ ᐊᖏᖅᑕᐅᔭᕆᐊᖃᕐᒪᑦ ᒪᓕᒐᓕᐅᕐᕕᒻᒥ, ᐊᐅᓚᔾᔪᑎᖏᓐᓄᑦ ᐊᒻᒪᓗ  

ᒪᑭᒪᐃᓐᓇᕈᑎᓄᑦ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖏᓐᓄᑦ ᐃᒪᓐᓇᐅᔪᑦ 699 ᒥᓕᐊᓐ 970 ᑕᐅᓴᓐ 
ᐊᑐᖅᑕᐅᓂᐊᕐᓗᑎᒃ ᐱᓕᕆᐊᓄᑦ ᐊᒻᒪᓗ ᐱᔨᑦᓯᓂᕐᒧᑦ ᐱᒋᐊᕐᓗᒍ ᐄᐳᕈᓪ 1, 2003. 
 
ᐅᖃᖅᑎ, ᐊᒻᒪᓗ ᓱᓕ ᐃᓚᓕᐅᑎᓯᒪᔪᖅ ᒪᓕᒐᒃᓴᖅ ᐱᓕᕆᓂᕐᒧᑦ ᐸᕐᓇᒍᑕᐅᔪᑦ ᐱᓕᕆᕕᐅᔪᓕᒫᓄᑦ ᓄᓇᕗᑦ 
ᒐᕙᒪᒃᑯᖏᓐᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᒋᐊᖅᑎᑕᐅᔪᖅ ᓇᒻᒪᒃᑐᖅ. ᐃᓱᒪᒋᔭᐅᓂᖓᓄᑦ ᒪᓕᒐᒃᓴᖅ. ᓂᕈᐊᕈᒪᔪᖃᓕᕐᒪᑦ. 
ᓇᒻᒪᒃᓴᖅᑐᑦ. ᓇᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᔪᖅ ᐊᒻᒪᓗ ᒪᓕᒐᒃᓴᖅ 30 ᐊᐃᒃᐸᖓᓂ ᐅᖃᓕᒫᖅᑕᐅᕗᖅ 
ᐊᒻᒪᓗ ᒪᓕᓪᓗᒍ ᒪᓕᒐᒃᓴᖅ ᑐᓂᔭᐅᔪᓐᓇᕐᓕᖅᑐᖅ ᑲᑎᒪᑐᐃᓐᓇᖅᑎᓪᓗᒋᑦ. ᑲᑎᒪᔾᔪᑎᒃᓴᖅ 20. ᐊᐃᒃᐸᖓᓂ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 21. 
 
ᑲᔪᓯᓚᐅᓐᖏᓐᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ, ᐅᑯᐊ ᐅᖃᓕᒫᕈᒪᔭᒃᑲ ᑎᑎᖅᑲᐅᔪᖅ ᑲᒥᓯᓇᐅᔪᒥᒃ ᓄᓇᕗᒻᒧᑦ, 
ᐃᕐᓂᖅ. 
 
ᐅᒪᐃᓕᖓᔪᖅ, ᐅᖃᐅᑦᔨᔪᒪᕗᖓ ᐊᒻᒪᓗ ᐊᑐᓕᖁᔨᓪᓗᖓ ᒪᓕᒐᓕᐅᖅᑎᒃᑯᑦ ᓄᓇᕗᒻᒥ ᐅᖃᓕᒪᕐᓂᖓ 
ᐱᖁᔭᒃᓴᓂᒃ 6-ᒋᔭᖓᓂ ᓯᕗᓪᓕᖅᐸᐅᔪᑦ ᒪᓕᒐᓕᐅᖅᑎᐅᔪᑦ ᓄᓇᕗᒻᒥ: 
 
ᒪᓕᒐᒃᓴᖅ 30: ᑮᓇᐅᔭᐃᑦ ᐊᑐᖅᑐᒃᓴᐃᑦ, ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᖏᓐᓄᑦ, 2003-2004. 
 
ᒪᓕᒐᒃᓴᖅ 31: ᐃᓚᒋᐊᕈᑎᓄᑦ ᒪᓕᒐᖅ, ᓇᓴᐅᑎᓕᒃ 3, 2003-2004. 
 
ᒪᓕᒐᒃᓴᖅ 32: ᐃᓚᒋᐊᕈᑎᑦ, ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ, ᓇᓴᐅᑎᓕᒃ 2, 2002-2003. 
 
ᐊᑎᓕᐅᖅᑕᐅᓯᒪᔪᖅ ᑲᒥᓯᓇᒧᑦ, ᐲᑕ ᐃᕐᓂᖅ 
 
ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐊᒻᒪᓗ ᐊᓯᖏᑦ ᑲᒪᒋᔭᒃᓴᐅᔪᑦ. ᒪᓕᒐᒃᓴᖅ 22, ᒪᓕᒐᒃᓴᖅ 23, 
ᒪᓕᒐᒃᓴᖅ 30, ᒥᓂᔅᑕᐅᑉ ᐅᖃᐅᓯᖓ 95-1(6), ᓴᖅᑭᑕᐅᓂᖏᑦ ᑎᑎᖃᐃᑦ 30-1(6) ᐃᒃᑲᕐᕆᐊᓗᒃ 
ᐃᒃᓯᕙᐅᑕᕆᔭᐅᓗᓂ ᐊᒻᒪᓗ ᐱᖁᔭᒃᓴᑲᓐᓂᑦ, ᒪᓕᒐᒃᓴᖅ 24. 
 
ᑲᑎᒪᑐᐃᓐᓇᓚᐅᓐᖏᓐᓂᑦᑎᓐᓂ ᓄᖅᑲᑲᐃᓐᓇᖅᑕ 10 ᒥᓂᑦᒥᒃ. 
 
ᐃᖅᓱᒃᑎ. 
 
>>ᒪᓕᒐᓕᐅᖅᑏᑦ ᓄᖅᑲᑲᐃᓐᓇᖅᑐᑦ 4:28 ᐊᒻᒪᓗ ᐅᑎᖅᑐᑎᒃ 4:47 ᐅᓐᓄᒃᓴᒃᑯᑦ. 

ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ. ᖃᔪᓯᓂᐊᕋᑦᑕ ᐅᖃᐅᓯᐅᔪᒥᒃ ᐱᔭᕇᖅᑲᐅᖏᑕᑦᑎᓐᓂᒃ ᑭᖑᓪᓕᕐᒥ 
ᐱᓕᕆᑎᓪᓗᑕ ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ. 
 
ᐊᐱᕆᔪᒪᔭᕋ ᒥᓂᔅᑕ ᐱᑐᐃᓐᓇᕆᐊᖃᓕᕐᒪᖔᖅ ᑕᑲᓄᖓᓪᓗᓂ ᐊᐱᖅᓱᖅᑕᐅᕕᒻᒧᑦ ᐱᓕᕆᔨᓂ ᐱᖃᑎᒋᓗᒋᑦ. 
ᒥᓂᔅᑕ ᐲᑯ. 
 
ᒥᓂᔅᑕ ᐃᑐᐊ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐄ, ᖁᕕᐊᓱᒻᒪᕆᒃᑲᔭᖅᑯᖓ ᐊᐱᖅᓱᖅᑕᐅᕕᒻᒨᕈᒪ 
ᐃᓚᖃᓪᓗᖓ ᑐᓂᓯᓂᐊᖅᑐᓂᒃ ᐅᕙᓃᑦᑐᓂᒃ ᐅᓐᓄᓴ ᐊᒻᒪᓗ ᐃᖅᑲᓇᐃᔭᖅᑎᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᑲᑎᒪᔨᕋᓛᑦ ᐊᖏᖅᑳᑦ ᓇᓗᓇᐃᖅᓯᖁᓪᓗᒍ 
ᐱᓕᕆᔨᒋᔭᒥᓂᑦ? ᐃᖅᓱᒃᑎ. 
 
ᖁᔭᓐᓇᒦᒃ, ᒥᓂᔅᑕ ᐲᑯ, ᓇᓗᓇᐃᖅᓯᒍᓐᓇᕈᕕᑦ ᐱᓕᕆᔨᓐᓂᑦ. ᒥᓂᔅᑕ ᐲᑯ. 
 
ᒥᓂᔅᑕ ᐃᑐᐊ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐅᕙᓃᖃᑎᒃᑲ ᐅᓪᓗᒥ, ᓴᐅᒥᓐᓂ ᐋᓐᑐᕈ ᑕᒑᖅ, 
ᐱᓕᕆᔨᒻᒪᕆᖓ ᐅᑯᓄᖓ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐱᓕᕆᕕᐊᓂ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᓂᕐᒧᓪᓗ. 
 
ᑕᓕᖅᐱᓐᓂ ᑐᖏᓕᐊ ᒥᓂᔅᑕᐅᑉ ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐃᓄᓕᕆᓂᕐᒧᑦ ᒐᕙᒪᒃᑯᓐᓄᑦ ᓄᓇᕗᑦᒥ, ᓗᑖᖅ 
ᑮᑦ ᐱᐊᔅᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᓕᕆᐊᖃᓐᓂᐊᕐᕋᑦᑕ ᒥᓂᔅᑕᐅ ᐅᖃᐅᓯᖏᓐᓂᑦ 95-1(6) ᐊᒻᒪᓗ 
ᑲᔪᓯᓗᑕ ᑖᒃᓱᒥᖓ, ᐃᓱᒪᓕᕆᓂᕐᒥᒃ ᐃᒻᒥᓃᕐᓂᒥᓪᓗ ᓄᖅᑲᖓᑎᑦᑎᒐᓱᐊᕐᓂᕐᒥᒃ. ᑲᔪᓯᓂᐊᕋᑦᑕ ᓴᖅᑭᑕᐅᔪᐃᑦ 
ᑎᑎᖅᑲᐃᑦ 30-1(6). 
 
ᑲᑎᒪᔩᑦ ᐅᖃᐅᓯᖃᕈᓐᓇᓂᐊᖅᑐᑦ. ᐃᓚᖏᑦ ᑲᑎᒪᔨᐅᔪᑦ ᖄᖏᐅᑎᖅᑲᐅᒻᒪᑕ ᑕᒪᑐᒧᖓ ᑲᑎᒪᓂᐅᔪᒧᑦ 
ᓯᓚᕈᔫᓂᑯᖓᓄᑦ, ᖁᕕᐊᑉᐳᖓ ᐃᓚᒋᔭᐅᒍᓐᓇᓕᕐᖓᑕ ᐱᐊᓂᒃᓯᓚᐅᖏᓂᑦᑎᓐᓂᑦ ᑕᒃᓱᒥᖓ. 
 
ᐱᕕᖃᑦᑎᓂᐊᖅᐸᒃᑲ ᓂᓪᓕᕈᓐᓇᕐᓗᑎᒃ ᓯᕗᓪᓕᐅᓗᑎᒃ. ᑕᐃᒃᑯᓄᖓ ᑲᑎᒪᔨᐅᔪᓄᑦ ᐱᕕᖃᓚᐅᖏᑦᑐᓄᑦ 
ᐅᖃᕈᒪᔭᒥᓂᑦ, ᑕᒪᓐᓇ ᐱᒻᒪᕆᐊᓘᒪᑦ ᐅᖃᐅᓯᕆᔭᕗᑦ, ᐃᒻᒥᓃᖅᑕᐃᓕᓂᕐᒧᑦ ᐊᒻᒪᓗ ᐃᓱᒪᓕᕆᓂᕐᒧᑦ. ᑖᓐᓇ 
ᐱᕕᔾᔪᐊᖑᒻᒪᑦ. 
 
ᓱᓕ ᐅᕙᓃᒃᑲᑦᑕ ᐅᖃᐅᓯᑐᐃᓐᓇᒃᑯᑦ ᓂᓕᓚᐅᖏᑦᑐᓄᑦ ᐱᕕᖃᑦᑐᑦ 10-ᒥᓂᔅᒥᑦ. ᐅᑎᕐᓗᑕ ᐅᖃᐅᓯᑐᐃᓐᓇᕐᓄᑦ 
10-ᒥᓂᔅᒧᑦ ᓄᖅᑲᖅᑲᐅᒐᑦᑕ ᐅᕙᓂ. ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈᑦᑎᐊᖑᓚᐅᖅᑐᖅ ᐅᓪᓗᐃᑦ ᐊᓂᒍᓕᖅᑐᐃᑦ, 
ᐱᓕᕆᐊᖃᓚᐅᕋᑦᑕ ᐃᓱᒪᓕᕆᓂᕐᒥᒃ ᐊᒻᒪᓗ ᐃᒻᒥᓃᖅᑕᐅᓕᒪᓂᕐᒥᒃ ᐊᒻᒪᓗ ᖁᕕᐊᒋᓪᓗᒍ 
ᐅᖃᐅᓯᕆᔪᓐᓇᓚᐅᕋᑦᑎᒍ ᑕᒪᓐᓇ ᑲᑎᒪᔨᑐᐃᓐᓇᐅᑲᐃᓐᓇᑎᓪᓗᑕ. 
 
ᖃᐅᔨᒪᒐᓗᐊᖅᑐᒍᑦ ᐅᖃᕈᓐᓇᓚᐅᕋᑦᑕ ᑕᒪᑐᒥᖓ ᐃᓱᒫᓘᑎᐅᔪᒥᒃ ᐅᑯᑎᒎᓇ ᑲᑎᒪᔩᑦ ᐅᖃᐅᓯᖏᒍᑦ ᐊᒻᒪᓗ 
ᐅᖃᐅᓯᒃᑯᑦ ᐊᐱᖅᑯᑎᑎᒍᑦ, ᒥᓂᔅᑕᒧᑦ ᑲᒪᒋᔭᖃᑦᑐᒧᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐃᓱᒪᓕᕆᓂᕐᒧᑦ ᐊᒻᒪᓗ 
ᐊᐱᖅᓱᕈᓐᓇᖅᑐᑎᒃ ᖃᓄᖅ ᒥᑭᓪᓕᕚᓕᑎᑦᑎᔪᓐᓇᕐᒪᖔᒻᒥᒃ ᓄᖅᑲᑎᑦᑎᒍᓐᓇᕐᒪᖔᒻᒥᓂᓪᓘᓐᓂᑦ ᐊᒥᓲᓂᖏᓐᓂᑦ 
ᐃᒻᒥᓃᖃᑦᑕᖅᑐᐃᑦ. 

ᑐᓴᖅᓯᒪᒐᑦᑕ ᐃᖏᕐᕋᕙᓪᓕᐊᖏᓐᓇᑦᑕ ᓯᕗᒧᑦ ᑕᒪᑐᒥᖓ ᐃᓱᒪᒋᔭᐅᒋᐊᕐᓗᓂ, ᑭᓯᐊᓂᓕ ᐅᖁᒪᐃᑦᑑᓪᓗᓂ 
ᐅᖃᕈᑎᒋᔭᐅᕙᒻᒪᑦ ᐊᒻᒪᓗ ᓄᖅᑲᑦᑎᒍᒪᒐᓗᐊᖅᑐᑎᒍ ᐃᒻᒥᓃᖃᑦᑕᕐᓂᖅ ᑭᓯᐊᓂᓗ ᐅᖃᕈᑎᒋᔭᕆᐊᖃᑦᑕᕗᑦ 
ᐊᑲᐅᖏᓕᐅᕈᑕᐅᔪᖅ ᓴᐱᓕᕆᐊᖃᖏᓇᑦᑕ ᐋᖅᑭᒃᑕᐅᓚᐅᖏᒃᑲᓗᐊᖅᑎᓪᓗᒍ. 
 
ᐅᑉᐱᕈᓱᒃᑲᒪ ᒐᕙᒪᒃᑯᑦ ᓄᓇᕗᑦᒥ ᑕᑯᓇᒍᓐᓇᖅᑐᖅ ᐊᒻᒪᓗ ᐅᔾᔨᓱᕐᓗᓂ ᒥᑭᓪᓕᒋᐊᕈᑕᐅᒍᓐᓇᖅᑐᓄᑦ 
ᐃᒻᒥᓃᖃᑦᑕᖅᑐᐃᑦ ᐊᒥᓲᓂᖏᒍᑦ. ᖃᐅᔨᒪᔪᖓ ᑕᒪᓐᓇ ᐊᔪᕐᓇᖅᑐᖅ ᓄᖑᑎᑦᑎᐊᒻᒪᕆᒋᐊᖓ. ᐅᒃᐱᕈᓱᑦᑐᖓ 
ᓄᓇᕗᒻᒥ ᒐᕙᒪᒃᑯᓪᓗᑕ, ᐃᑲᔪᖅᑐᐃᖃᑎᒋᒍᓐᓇᖅᑐᒍ ᐊᑲᐅᓐᖏᓕᐅᕈᑕᐅᔪᓂᒃ ᓄᓇᓕᐅᔪᓂ. ᑕᒪᓐᓇ 
ᐱᔾᔪᑎᒋᓪᓗᒍ, ᐅᓪᓗᐃᑦ ᐊᒥᓱᓗᐊᓐᖏᑦᑐᑦ ᐊᓂᒍᓕᖅᑐᑦ, ᐅᖃᖅᑎᒧᑦ ᑭᖑᕝᕕᐅᑎᓯᒪᑎᓪᓗᖓ, ᑕᒪᓐᓇ 
ᓂᓪᓕᐊᕕᒋᔪᓐᓇᓚᐅᓐᖏᓐᓇᒃᑯᑦ. 
 
ᓈᓚᑐᐃᓐᓇᖃᑦᑕᓚᐅᕋᒪ ᐅᖃᐅᓯᐅᔪᓂᒃ ᐊᒻᒪᓗ ᑕᑯᓐᓇᑐᐃᓐᓇᖅᑐᖓ ᑲᑎᒪᑐᐃᓐᓇᖅᑎᓪᓗᓯ 
ᐅᖃᐅᓯᕆᔭᐅᑎᓪᓗᒍ ᖃᓄᖅ ᐃᒻᒥᓃᖅᑎᑦᑕᐃᓕᒪᓂᕐᒧᑦ ᐊᒻᒪᓗ ᑕᑯᓐᓇᑐᐃᓐᓇᖅᑐᖓ, ᖃᐅᔨᒪᔪᖓ ᑕᒪᓐᓇ 
ᐊᒃᓱᐊᓗᒃ ᐱᔭᕐᓂᖏᑦᑐᖅ ᐊᒻᒪᓗ ᐃᒃᐱᓐᓇᕕᐅᑎᑦᑐᓂ. ᐊᒻᒪᓗ ᑕᒪᓐᓇ ᐅᖃᐅᓯᖃᕐᕕᒋᔪᒪᒐᓗᐊᖅᑐᒍ ᖃᓄᖅ 
ᐅᖃᕐᓂᐊᕆᐊᒃᓴᖅ ᓇᓗᓴᒋᔭᕋ ᓇᓗᓇᐃᕋᓱᐊᕐᓗᒍ. 
 
ᑕᐃᒪᓕ, ᐊᒃᓱᐊᓗᒃ ᖁᔭᓕᔪᖓ ᑕᒪᓐᓇ ᐱᔭᕆᐊᑐᔪᒐᓗᐊᖅ ᑲᒪᒋᔪᓐᓇᓐᖑᐊᑕᕐᓯᓐᓇᕋᑦᑎᒍᑦ ᐃᒻᒥᓃᕐᓂᐅᔪᑦ. ᐄ, 
ᑕᒪᒃᑯᐊ ᐊᒥᓱᓂᖏᑦ ᖃᑦᓯᓐᓇᕈᕆᐊᕈᓐᓇᖅᑕᕗᑦ ᐅᖃᖃᑎᒋᒍᑎᒋᖃᑦᑕᕐᓗᒍ. 
 
ᓄᓇᕗᑦ ᒐᕙᒪᒃᑯᖏᑦ ᓴᖅᑭᓚᐅᖅᑎᓐᓇᒋᑦ, ᐅᐊᑦᑎᐊᕈ, ᓄᓇᖃᖃᑦᑕᓚᐅᕐᓯᒪᒐᑦᑕ ᓄᓇᓕᕋᓛᖑᓪᓗᑕ 
ᓱᕈᓯᐅᑎᓪᓗᖓ, ᐃᓕᓐᓂᐊᖅᑎᑕᐅᖃᑦᑕᓚᐅᕐᓯᒪᒐᑦᑕ ᐃᓄᓇᓱᐊᕐᓂᕐᒥᒃ, ᖃᓄᖅ ᐃᓄᓂᐊᕐᒪᖔᑦᑕ. 
ᐃᓕᓐᓂᐊᖅᑎᑦᑎᖃᑦᑕᓚᐅᕐᒪᑕ ᖃᓄᖅ ᐆᒪᓇᓱᐊᕈᓐᓇᓂᕐᒧᑦ, ᑕᐃᒪᐃᓕᖓᑐᐃᓐᓇᖅᑕᐃᓕᒪᓂᕐᒧᑦ ᐊᒻᒪᓗ 
ᐃᓕᓐᓂᐊᖅᑎᑦᑎᕙᓚᐅᖅᑐᑎᒃ ᐊᓪᓚᑦ ᑲᒥᕗᑦ ᖃᐅᓯᓕᕐᔭᐃᓯᒪᑎᓐᓇᓱᐊᕐᓗᒋᑦ. ᐊᖓᔪᖅᑳᕗᑦ 
ᐊᒃᓱᕈᑦᑎᐊᖅᐸᓚᐅᖅᑐᑦ ᐃᓕᓴᑎᑦᑎᓇᓱᐊᖅᑐᑎᒃ ᖃᓄᖅ ᐃᓄᓇᓱᐊᕈᓐᓇᕐᓂᕐᒧᑦ ᐅᐱᓐᓇᕋᓂ 
ᑐᖁᑐᐃᓐᓇᕈᒪᕙᓚᐅᓐᖏᓐᓇᒥᒃ. 
 
ᐅᓪᓗᒥᐅᓕᖅᑐᕐᓕ, ᐊᔾᔨᒋᓐᖏᑦᑎᐊᓕᕐᒪᒍ ᓇᓗᓇᕈᓐᓃᖅᑐᖅ, ᑕᒪᒃᑯᐊ ᐅᕕᒃᑲᐅᔪᑦ ᐃᓱᒪᐃᓐᓇᕿᓂᕐᓴᐅᓕᕐᒪᑕ 
ᐊᒻᒪᓗ ᐊᓯᖏᓐᓂᒃ ᓴᓯᒪᓂᕐᓴᐅᕙᓪᓕᕐᒪᑕ ᐃᓄᓯᖏᓐᓂᒃ ᐅᐱᓐᓇᕋᓂ ᑕᑯᕙᓕᖅᑐᒍ ᑕᑯᒃᓴᐅᖃᑦᑕᓚᐅᓐᖏᑦᑐᓂᒃ 
ᐅᕕᒃᑲᐅᑎᓪᓗᖓ. 
 
ᑕᒪᓐᓇ ᐱᔾᔪᑎᒋᓪᓗᒍ, ᐅᕕᒃᑲᐅᔪᑦ ᕿᒪᐅᖅᑲᔭᐅᓂᕐᓴᐅᕙᓕᕐᒪᑕ ᐊᖓᔪᖅᑳᖏᓐᓂᒃ ᐊᒻᒪᓗ ᐃᓛᓂᒃᑯᑦ, 
ᐊᖓᔪᖅᑳᖏᑦ ᐊᕕᒃᑐᑎᒃ ᑕᐃᒃᑯᐊ ᐊᖓᔪᖅᑳᕆᔭᖏᑦ ᕿᑐᕐᖓᖃᕋᓗᐊᖅᑐᑎᒃ. ᑕᐃᒪᓕ, ᑕᒪᓐᓇ 
ᐊᒃᓱᕈᕈᑕᐅᕙᒃᐳᖅ. ᖃᐅᔨᒪᔪᖓ ᑕᒪᓐᓇ ᐊᒃᓱᕈᓐᓇᖅᑐᒃᓴᐅᕙᒃᑐᖅ ᐅᕕᒃᑲᐅᔪᓄᑦ ᐊᖓᔪᖅᑳᖃᕈᓐᓂᖅᐸᒃᑐᓄᑦ. 
ᐊᒻᒪᓗ ᑕᒪᓐᓇ ᐊᔾᔭᕋᓱᖓᕐᓗᒍ ᐅᕕᒃᑲᐅᓗᓂ ᐊᒃᓱᕈᕐᓇᕈᓇᖅᑐᖅ. 
 
ᐊᒥᓱᓂᒃ ᐸᕐᓇᒍᑎᖃᖅᐸᓚᐅᖅᑐᒍᑦ ᓄᓇᕗᒧᑦ ᐊᒻᒪᓗ ᓱᓕ ᐊᒥᓱᑦ ᐊᑐᐃᓐᓇᐅᒐᓗᐊᖅᑐᑎᒃ, ᐱᕕᒃᓴᐅᔪᑦ 
ᐅᕙᑦᑎᓐᓄᑦ ᐃᑲᔪᖅᐸᓪᓕᐅᑎᔪᓐᓇᖅᑐᑦ ᐊᒻᒪᓗ ᑕᒪᒃᑯᐊ ᐱᓕᕆᐊᖑᔪᑦ ᐊᑐᑦᑎᐊᕈᓐᓇᖅᑐᑎᒃ ᐊᒻᒪᓗ 
ᐃᑲᔪᖅᑐᕈᑕᐅᔪᓐᓇᖅᑐᑎᒃ ᑕᒪᒃᑭᓄᑦ ᐱᖓᓱᓄᑦ ᐊᕕᒃᑐᕐᓯᒪᔪᓄᑦ. 
 
ᕿᑭᖅᑖᓗᒻᒥ ᐃᑲᔪᖅᑕᐅᕕᒃᑕᖃᕐᒪᑦ ᕿᑭᖅᑖᓗᒻᒥ ᐊᒻᒪᓗ ᐊᓯᖏᑦ ᐊᕕᒃᑐᕐᓯᒪᔪᓂ ᐃᑲᔪᖅᑕᐅᕕᖃᓐᖏᑦᑐᒍᑦ, 
ᑕᐃᒃᑯᐊ ᑎᒍᔭᐅᒪᔪᑦ ᐃᑲᔪᖅᑕᐅᔭᕆᐊᖃᖅᐸᒃᑲᓗᐊᖅᑎᓪᓗᒋᑦ. 
 
ᕿᒪᐃᕙᒃᑐᑎᒃ ᐃᓚᒥᓐᓂᒃ ᑎᒍᔭᐅᒪᑎᓪᓗᒋᑦ ᐊᒻᒪᓗ ᐃᓚᒋᔭᖏᑦ ᑕᑯᔭᖅᑐᕈᓐᓇᖅᐸᓐᖏᑦᑐᑦ ᑎᒍᔭᐅᓯᒪᔪᒥᒃ 
ᐊᑭᑐᓗᐊᕐᓂᖓᓄᑦ ᑕᑯᔭᖅᑐᕈᓐᓇᖅᐸᓐᖏᑦᑐᑦ ᑎᒍᔭᐅᓯᒪᔪᓂᒃ. 

ᑕᐃᒪᓕ, ᑕᒪᒃᑯᐊ ᐃᓚᖏᑦ ᐊᒃᓱᕈᕈᑕᐅᕙᒃᑐᑦ ᐊᒻᒪᓗ ᐊᑐᖅᑕᐅᕙᒃᑐᑎᒃ ᑕᑯᓯᒪᓪᓗᑎᒍᓪᓗ, ᐆᒃᑐᑎᒋᓗᒍ, 
ᕿᑎᕐᒥᐅᑕᐅᔪᓐᓂ ᒪᕐᕈᓐᓂᒃ ᐃᑲᔪᖅᑕᐅᕕᒻᒥᑦᑐᖃᓚᐅᕐᒪᑦ ᐅᕙᓂᑎᑕᐅᓪᓗᑎᒃ ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒥ 
ᑕᐅᕙᓂᒃᑲᔭᓐᖑᐊᕋᓗᐊᖅᑎᓪᓗᒋᑦ ᕿᑎᕐᒥᐅᓂ ᐊᒻᒪᓗ ᑕᐃᒃᑯᐊ ᐃᒻᒥᓃᓚᐅᖅᑐᒃ ᐅᕙᓂ ᑕᒪᓐᓇ ᐅᒃᑐᑎᑐᐃᓐᓇᕋ 
ᑕᑯᒃᓴᐅᑎᐊᖅᑐᖅ. 
 
ᑕᒪᒃᑯᐊ ᐱᔾᔪᑎᒋᓪᓗᒋᑦ ᐱᓕᕆᔭᕆᐊᖃᖅᐳᒍ ᖃᑦᓯᓐᓇᕈᖅᑎᑲᓐᓂᕋᓱᐊᕐᓗᒋᑦ ᐃᒻᒥᓃᖅᐸᒃᑐᑦ. ᐋᖅᑭᒍᑎᒃᓴᐅᔪᓂᒃ 
ᓇᓂᓯᔭᕆᐊᖃᕋᑦᑕ. ᓇᓗᓇᕋᓂᓗ ᐃᒪᐃᒋᐊᖃᑕᑎᖕᓄ ᖃᐅᔨᒋᐊᖃᓂᕆᔭᑎᖕᓄ ᖃᓄᖅᑑᕈᑎᑦᓴᖏᓄ. 
ᒫᓐᓇᐅᔪᖅᓕ, ᐅᑭᐊᑦᓵᖑᑎᓪᓗᒍ, ᐊᑑᑎᓚᐅᕋᒪ ᐱᔭᕆᐊᑐᔪᒃᑰᖅᓱᖓ ᐊᖓᔪᖄᖑᓂᕋ ᐊᑖᑕᐅᓂᕋ ᐊᑑᑎᑦᓱᒍ. 
 
ᑕᒪᖅᒥ ᐃᓚᒋᔭᒃᑲᓗ ᐃᓱᒪᖃᓚᐅᕋᑦᑕ ᔭᒐᐃᔪᕆᑦᓱᑕ ᐃᓚᖓᓂ ᕿᑐᖓᑦᑕ. ᑭᓯᒥ, ᖃᓄᐃᖏᑦᓱᓂ 
ᐊᑑᑎᓯᒪᔭᖅᒥᓄ ᐱᓇᐊᓱᐊᖅᐸᑦᓱᑕ ᐃᑲᔪᖅᓱᕐᓱᑎᒍ ᖁᕕᐊᒋᔭᒋᐊᓪᓚᒋᑦᓱᑎᒍ ᖁᕕᐊᒋᑦᓱᑎᒍ ᐆᒻᒪᒻᒪ 
ᐅᓪᓗᒥᐅᔪᖅ. 
 
ᐱᔪᒪᑦᑕᕋᓗᐊᕐᓱᖓ ᓴᓗᒻᒪᖅᓴᓪᓗᒋ ᐊᖁᑏᑦ ᓯᕗᓂᕆᓂᐊᖅᑕᑎᖕᓂ ᓄᑲᖅᑎᖁᑎᒋᔭᑎᖕᓄ. ᖃᐅᔨᒪᒐᓗᐊᕐᑐᖓ 
ᐱᔭᕆᐊᑐᓂᖓᓂ ᐱᓕᕆᓂᐊᕐᓗᒋ ᐊᒻᒪᓗᑦᑕᐅᖅ ᐱᔭᕆᐊᑐᑦᓱᓂ ᐊᑲᐅᖏᑦᓱᓂᓗ ᐊᑑᑎᒋᐊᒧ ᑕᒪᒃᑯᓄᖓ. ᐄᖕ, 
ᐱᔭᕆᐊᖃᕐᑐᒍ ᖃᐅᔨᒪᒋᐊᖃᓂᕋᓗᐊᕐᓱᑕ ᖃᓄᖅᑑᕈᑎᑦᓴᓄ ᑕᒪᑐᒧᖓ ᐊᑲᐅᖏᓕᐅᕈᑎᒧ. 
 
ᐊᑑᑎᓪᓗᑕ ᖃᓄᐃᓐᓂᕆᔭᖏᓄ ᐃᓗᐊᓂ ᑖᒃᑯᓇᓂ ᕿᒥᖅᕈᓇᑕᑎᖕᓂ ᖃᓄᖅᑑᕈᑎᑦᓴᓄ ᐅᖃᖃᑎᒌᓐᓂᖃᐸᓪᓗᑕ 
ᓇᓪᓕᐊᓄ. ᐱᔪᒪᒐᓗᐊᕋᑦᑕ ᖃᓄᐃᒋᐊᕈᒪᑦᓱᑎᒍ ᐊᑉᐸᕆᐊᖅᓗᒋ ᖃᑦᓯᐅᓂᕆᔭᖏᓄ ᐃᒻᒥᓃᖅᐸᑦᑐᐃᑦ ᐱᔾᔪᑎᖓᓗ 
ᑕᑯᓯᒪᓂᑰᓪᓗᑕ ᐃᓅᓯᕆᔭᕗ ᓴᒐᑉᐸᓕᐊᑎᓪᓗᖏ ᖃᓄᖅᑑᕈᒪᑦᓱᑕᓗ ᑕᒪᒃᑯᓄᐊ ᖃᓄᐃᓯᒪᓂᐅᔪᓄ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ, ᐳᑭᓐᓇᖅ. ᐱᕕᖃᑎᓐᓂᐊᕋᒃᑯ ᐊᓚᑲᓐᓄᐊᖅ ᐅᖃᐅᓯᖃᑎᓐᓂᐊᕐᓱᒍᓗ. 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᑦᓱᓯᓗ ᑕᒪᑦᒥ ᐃᒪᐃᓐᓂᖓᓄ ᐃᓚᐅᒍᓐᓇᓂᓅᕙᖓ 
ᑕᒪᒃᑯᓄᐊ ᐅᖃᖃᑎᒌᓐᓂᐅᔪᓄ. 
 
ᖃᐅᔨᒪᖏᒃᑲᓗᐊᖅᑐᖓ ᖃᓄᖅ ᐃᑲᔪᕈᓐᓇᓂᓅᕙᖓ ᑕᒪᑦᓱᒧᖓ ᐃᓱᒫᓘᑎᒧ ᑭᓯᒥ ᖃᓄᖅᑑᕆᐊᖃᓕᕋᑦᑕ 
ᐃᓕᖓᔪᓂ ᐃᒻᒥᓃᖅᐸᑦᑐᓄ. ᐅᖃᖃᑎᒌᑦᓯᒪᓂᑰᓪᓕᕐᓱᑕ ᐊᑯᓂᕈᓘᓕᖅᑐ ᖃᓄᐃᓂᕆᒐᔪᑦᑕᖓᓗ 
ᐅᖃᖃᑎᒌᓐᓂᖃᕐᓱᑕ ᑕᒪᑐᒧᖓ ᐃᓱᒫᓘᑎᒧ ᐃᒻᒥᓃᖅᓂᐅᔪᓄ ᐊᒻᒪ ᐃᒻᒥᓃᑦᑕᐃᓕᑎᑦᓯᓂᖅᓄ ᑭᓯᒥᓗ ᐱᑕᖃᕋᑕ 
ᐸᖅᓇᔾᔪᑎᑦᓴᖏᓄ, ᐱᑕᖃᖏᑦᑐᒍ ᐊᑐᕈᑎᑦᓴᖏᓄ. 
 
ᐃᓱᒪᒋᑦᓱᒍ ᑕᒪᖅᒥ ᑭᓇᐅᒍᓂ ᐊᑦᑐᖅᑕᐅᓂᖃᕐᐸᑦᑐᐃᑦ ᐃᒻᒥᓃᖅᓂᒃᑯᑦ. ᐊᑦᓱᕈᓐᓇᐅᑦᓱᓂ ᑕᒪᐃᓄ 
ᑭᒃᑯᑐᐃᓐᓇᖅᓄ ᑕᒫᓂ. ᖃᓄᐃᒋᐊᕈᓐᓇᕿᑕᓕ ᑕᒪᑐᒧᖓ ᐃᓱᒫᓘᑎᒧ? ᖃᓄᐃᒋᐊᕈᓐᓇᕿᑕ ᐱᓕᑦᓯᒍᓐᓇᓂᐊᕐᓗᑕ 
ᐃᑲᔪᖅᓱᕐᓗᑎᒍ ᐊᒻᒪ ᐃᑲᔪᖅᓂᐊᕐᓗᑎᒍ ᒪᒃᑯᑦᑐᖁᑎᕗ ᑕᖄᓃᑦᑐᐃᑦ? ᖃᓄᖅᓗ ᑐᓴᐅᒪᑎᒋᐊᓂᐊᕐᓱᑎᒍ 
ᒪᒃᑯᑦᑐᐃᑦ ᐃᒪᐃᒻᒪᑦ ᐃᓅᓯᖃᖏᓐᓇᕋᓱᐊᕐᓗᑕ ᑲᔪᓯᒍᑎᒋᒻᒪᐅᒃ ᐊᑑᑎᔭᕆᐊᖃᕐᓱᑎᒍ? 
 
ᐅᕕᒃᑲᐅᓚᐅᖅᓯᒪᒻᒥᔪᒍᑦᑕᐅᖅ ᑭᓯᒥ ᐃᑲᔪᖅᑕᐅᕙᓚᐅᕐᓱᑕ ᐊᖓᔪᖄᑎᖕᓄ ᐱᓕᑦᓯᕙᑦᓱᑎ ᐊᑦᑕᕕᑦᓴᑦᓯᐊᒧ 
ᐊᑑᑎᓂᐊᖅᑕᑎᖕᓄ. ᖃᓄᐃᒋᐊᕈᓐᓇᓂᐊᕿᑕᓕ ᑕᒪᒃᑯᓄᖓ ᒪᒃᑯᑦᑐᓄ ᓄᓇᕗᒥ. ᐃᓱᒪᖅᓱᕈᑎᑦᓴᕗᑦ, ᑭᓇᒃᑯᓪᓕ 
ᐱᔭᕆᐊᖃᖃᑦ ᐃᓱᒪᒋᔭᐅᓯᒪᔪᓄ ᐃᑲᔪᖅᓂᐊᕐᓗᑎ ᐃᑲᔪᖅᓗᑎᓪᓗ ᐃᓄᖕᓂ ᓄᓇᕗᒥ. 
 
ᑕᒪᒃᑯᐊ ᐃᒻᒥᓃᖅᓂᐅᕙᑦᑐᐃᑦ ᕿᓚᒥᕈᓗᒃᑯ ᑐᓴᕋᕕᓪᓗ ᐃᒻᒥᓃᖅᑐᖃᕐᑐᒥᓂᐅᒋᐊᖓᓄ ᓇᓪᓕᐊᓂ ᓄᓇᓕᖕᒥ, 
ᑭᓇᒃᑯᑐᐃᓐᓇᑦᓯᐊᖅ ᐊᑦᑐᖅᑕᐅᓂᖃᕐᐸᕐᑐᐃᑦ ᐋᓐᓂᖅᑐᐃᓐᓇᐅᓪᓗᑎ. 

ᐃᑉᐱᒍᓱᖃᓯᐅᑎᓪᓗᑎ ᐊᖓᔪᖄᕆᔭᖏᓄ ᑕᐃᑦᓱᒪ ᕿᑐᖓᕆᔭᐅᑉ ᐃᓚᒋᔭᖏᓐᓄᓪᓗ ᑕᒪᐃᓄᓪᓗ ᓄᓇᓕᖕᒧ 
ᑕᐃᒪᐃᒐᔪᑦᓱᓂ. ᐊᑑᑎᓯᒪᓂᑯᒋᓪᓗᒍ ᓇᒻᒥᓂᖅ ᐃᒪᐃᑑᓕᕋᑕᖅᓱᑎ ᓱᓇᐅᓗᐊᕈᓐᓃᖅᓱᑎ ᐃᑲᔪᖅᑎᓴᐃᕈᑎᔫᔮᖅᓱᑎ 
ᖃᐅᔨᒪᓗᐊᕐᓇᓪᓗ ᓯᕗᒧᑦᓯᐊᓂᐊᕐᒪᖔᐱᑦ ᓯᕗᒧᑦᓯᐊᓂᐊᖏᒻᒪᖔᖅᐱᓪᓗᑭᐊᖅ? 
 
ᕿᑐᖓᕋᓴᖃᖅᑐᑦᓴᐅᓪᓗᑎ ᐃᖅᖑᑕᕋᓴᓂᓪᓗ ᒫᓐᓇᐅᔪᖅ ᐱᑕᖃᕐᑐᑦᓴᐅᓪᓗᑎ ᐊᒥᓱᓂ ᐊᐱᖁᑎᓂ 
ᐊᐱᖁᑎᒋᓂᐊᕐᑕᖕᓅᕕᑦ ᓇᓪᓕᐊᓅᓂᐊᓂᕐᓅᕕᑦ ᖃᓄᐃᓐᓂᐊᓂᖅᓅᕕᓪᓗ. ᑭᓯᒥᓕ ᐋᖃᓘᓇ, 
ᐊᑑᑎᔭᕆᐊᖃᕐᐸᒃᑲᑦᑕ ᑕᒪᒃᑯᓄᖓ ᐊᑑᑎᓯᒪᓂᕆᓯᒪᑦᓱᑎᒍᓪᓗ ᑕᒪᓐᓇ ᖃᓄᐃᓐᓂᐅᔪᒧ. 
 
ᑕᐃᒪᐃᒧᓪᓗ ᓱᓕ ᓇᖏᖁᒍᑦ ᐅᓪᓗᒥᐅᔪᖅ. ᐃᒻᒪᖃᓗ ᑕᐃᒪᐃᑑᑉᐸ, ᐃᓱᒪᖅᓱᕈᑎᒋᔪᓐᓇᓯᐊᕋᑦᑎᒍ. ᐱᓕᕆᔭᖃᕐᑐᒍ 
ᐱᔪᓐᓇᓂᓕᒫᑎᒍ ᑭᓯᒥ ᐱᔭᕆᐊᖃᖅᓱᑕ ᐃᓚᖏᓐᓄ ᓇᓪᓕᐊᓄ ᐸᖅᓇᐅᑎᑦᓴᒧ ᓴᕿᑎᕙᓪᓕᐊᓂᐊᕐᓱᑎᒍ. 
ᖃᓄᐃᑦᑐᒥᒃᑭᐊᖅ ᐃᑲᔪᕈᑎᑦᓴᕆᔭᖏᓄ, ᖃᓄᐃᑦᑐᒥᒃᑭᐊᖅ ᐊᐅᓚᔾᔭᒋᐊᕐᓂᐅᔪᒥᒃ. 
 
ᐊᒥᓱᓂᒃ ᐊᓂᒍᐃᓯᒪᔪᓂᒃ ᑕᖅᑳᓂ ᐱᑕᖃᖅᑐᖅ, ᐊᖑᑕᐅᒍᑦ ᐊᕐᓇᐅᒍᑎᓪᓘᓐᓃᑦ ᐊᐱᖅᑯᑎᑦᓴᓖᑦ, ᐆᒻᒪᑎᖏᑦ 
ᓯᖁᒥᓯᒪᔪᑦ, ᖃᐅᔨᒪᓐᖏᑦᑐᑦ ᐱᐅᓂᖅᓴᐅᒻᒪᖔᖅ ᐱᐅᓐᖏᓂᖅᓴᐅᒻᒪᖔᕐᓗ ᑲᔪᓯᒍᑎᒃ ᑲᔪᓯᓐᖏᒃᑯᑎᓪᓘᓐᓃᑦ. 
 
ᓇᓗᓇᓐᖏᑦᑐᖅ ᐃᓱᒪᖃᖃᑦᑕᖅᑐᑦ ᐸᓯᔭᐅᓂᕐᒥᓂᒃ ᓄᓇᓕᓐᓂ. ᐃᑉᐱᓐᓂᐊᒋᔭᕗᑦ ᐃᓄᐃᑦ ᑕᐃᒪᐃᑦᑐᒦᑦᑐᑦ, 
ᓇᓪᓕᒋᔭᕗᑦ, ᐃᓅᓯᖏᑦ ᐊᑐᕐᓂᖃᓪᓚᕆᒻᒪᑕ. ᐃᓅᓯᖏᑦ ᐅᕙᑦᑎᓐᓄᑦ ᐊᑐᕐᓂᖃᖅᑐᖅ ᐊᒻᒪᓗ ᐃᓛᓐᓂᒃᑯᑦ 
ᐊᓂᒍᐃᓯᒪᔫᒐᓗᐊᑦ ᐃᓅᓯᖏᑦ ᓱᕋᑉᐸᓪᓕᐊᔫᔮᓕᖅᐸᑦᑐᖅ ᑭᖑᓂᖓᒍᑦ.  
 
ᐃᒻᒥᓃᖅᑐᖃᓚᐅᖅᑎᓪᓗᒍ, ᓇᒻᒥᓂᕆᔭᖓ ᐃᒻᒥᓃᓚᐅᖅᑎᓪᓗᒍ, ᑕᐃᒪᐃᒻᒪᑦ ᐊᒥᓱᐊᓗᓐᓂ 
ᑲᔪᓯᔪᖃᖃᑦᑕᖅᓯᒪᖅᑰᖅᑐᖅ ᐃᒻᒥᓃᖅᑐᓂᒃ.  
 
ᐅᕙᒍᑦ ᑕᕝᕙ ᖃᓄᖅᑑᕆᐊᖃᓕᖅᑐᒍᑦ ᐃᑲᔪᕐᓂᐊᕈᑦᑎᒍ ᐊᒻᒪᓗ ᓱᕙᓪᓕᐊᖏᒃᑯᑦᑕ, ᐃᒻᒥᓃᖃᑦᑕᖅᑐᑦ 
ᐊᒥᓱᓐᖑᐸᓪᓕᐊᑐᐃᓐᓇᕐᓂᐊᖅᑐᑦ ᐊᒻᒪᓕ ᐊᑯᓐᓂᖏᑦ ᖃᓄᒌᓕᖅᐸᓪᓕᐊᓗᑎᒃ.  
 
ᑕᐃᒪᐃᓕᖓᑉᐸᑦ, ᐅᒻᒪᑎᓂᒃ ᐅᖃᓕᒪᔪᖓ ᐊᒻᒪᓗ ᐋᓂᓇᖅᓱᓂ, ᐋᓐᓂᓇᖅᑐᖅ ᐊᒻᒪᓗ ᖁᖓᑦᓱᖓᓗ ᐊᒻᒪᓗ 
ᑕᑯᓐᓇᖅᓱᖓ ᖁᖓᑦᑐᓂᒃ, ᑭᓯᐊᓂ ᐃᓗᒃᑯᑦ ᐋᓐᓂᐊᔪᑦ. ᐊᑕᐅᓯᕐᒥᒃ ᐋᓐᓂᐊᖏᑦᑐᒥᒃ ᐱᑕᖃᓐᖏᑦᑐᖅ 
ᐅᖃᓕᒪᐅᑎᖃᓕᕋᐃᒐᑦᑕ ᐃᒻᒥᓃᕐᓂᕐᒥᒃ. 
 
ᐅᕙᒍᑦ ᑎᒍᒥᐊᖅᐳᒍᑦ ᒐᕙᒪᐅᓪᓗᑕ ᐃᑲᔪᕐᓂᕐᒥᒃ, ᓄᖅᑲᐅᒥᑎᓪᓗᒍ ᐃᒻᒦᓂᕐᒧᑦ ᑲᔪᓯᓂᐅᕙᑦᑐᑦ. ᐊᑐᓂᑦ ᓄᓇᓖᑦ 
ᓇᖏᖅᓯᒋᐊᕈᓐᓇᖅᑐᖅ ᐅᓇᑕᕐᓗᑎᒃ ᐃᒻᒥᓃᕐᓂᕐᒥᒃ, ᐃᓄᑐᖃᐃᑦ ᐊᒻᒪᓗ ᐃᓱᒪᓕᕆᔩᑦ, ᐆᑦᑑᑎᒋᓗᒋᑦ.  
 
ᒪᕐᕉᓐᓂᒃ ᐃᓱᒻᒪᓯᓖᑦ ᐃᓅᓯᓕᕆᓂᕐᒧᑦ ᐊᑐᖅᐸᑦᑕᒥᓄᑦ. ᐃᓅᓯᓕᕆᔩᑦ ᐃᑲᔪᖅᑐᑦ, ᐃᓕᓐᓂᐊᖅᓯᒪᔪᒻᒪᖀᑦ 
ᐃᑲᔪᖅᑐᑦ ᐱᔪᓐᓇᕐᓂᓕᒫᕐᒥᒍᑦ ᐊᒻᒪᓗ ᐃᓅᓯᓕᕆᕙᑦᓱᑎᒃ ᐃᓅᓯᓕᕆᔭᐅᒋᐊᓕᓕᒫᓂᒃ.  
 
ᑭᓯᐊᓂᓕ ᐱᖅᑯᓯᑐᖃᖅᑎᒍᑦ, ᐃᓄᑐᖃᐃᑦ ᑕᑯᑦᓴᐅᑎᑦᓯᓲᖑᒻᒪᑕ ᓇᓪᓕᓂᕐᒥᒃ ᐃᓄᒻᒧᑦ, ᓇᓪᓕᓐᓂᓪᓚᕆᒻᒥᒃ, 
ᐃᑲᔪᕈᒪᓂᓪᓚᕆᒻᒥᒃ. ᑕᐃᒪᐃᒻᒪᑦ, ᐊᔾᔨᒋᓐᖏᐊᕐᔪᑉᐸᐅᒃ ᐊᒻᒪᓗ ᐊᑲᐅᓂᖅᐸᐅᓚᖓᕙᓪᓚᐃᔪᖅ ᐅᓇᑕᕐᓗᒍ 
ᐃᒻᒥᓃᕐᓂᖅ ᐱᒋᐊᕈᑎᖃᕐᓗᑕ ᑐᓐᖓᕕᒋᔭᖓᓂᒃ.  
 
ᐃᒻᒪᖃ ᐅᖃᖃᑎᒌᒍᑎᒋᒍᓐᓇᖅᑕᕗᑦ ᑐᖑᔪᖅᓯᓕᕋᑕᕐᓗᓂ ᑮᓇᕗᑦ, ᑭᓯᐊᓂ ᓱᕙᓪᓕᐊᔾᔮᖏᑦᑐᖅ. ᓄᓇᓖᑦ 
ᓇᒻᒥᓂᖅ ᐅᓇᑕᖅᐸᓪᓕᐊᒋᐊᖃᓕᖅᑐᑦ ᐊᒻᒪᓗ ᐃᓄᓐᓂᒃ ᐊᐅᓚᔾᔭᐃᒋᐊᕐᓗᑎᒃ ᐃᖅᑲᓇᐃᔭᖅᑎᓪᓗᒋᑦ. ᖁᔭᓐᓇᒦᒃ 
ᐃᑦᓯᕙᐅᑖᖅ. 

ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᓚᑲᓐᓄᐊᖅ. ᒥᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᐅᖃᓕᒫᕐᔪᒍᒪᔪᖓ ᑕᕝᕗᖓ. 
ᑐᑭᓯᓇᑦᓯᐊᕋᓱᐊᕆᐊᖃᓚᖓᔪᖓ ᐱᕕᖃᕈᓐᓇᖅᓯᖅᑲᐅᖏᓐᓇᒪ ᐃᓘᓐᓈᒍᑦ ᐅᖃᐅᓯᐅᔪᓄᑦ.  
 
ᐃᒻᒥᓃᕐᓂᖅ ᑕᑯᑦᓴᐅᓪᓚᕆᓕᖅᑐᖅ ᓄᓇᕗᒻᒥ ᐊᒻᒪᓗ ᕿᓂᕆᐊᖃᓕᖅᑐᒍᑦ ᖃᓄᖅᑑᕈᑎᑦᓴᓂᒃ 
ᐊᐅᓚᔾᔭᒋᐊᕐᓂᕐᒧᓪᓘᓐᓃᑦ ᐸᕐᓇᐅᑎᓂᒃ ᐅᓇᑕᕐᓂᐊᕈᑦᑎᒍ ᑕᒪᓐᓇ. ᐊᓯᐊᒎᕐᕕᖃᕈᓐᓃᖅᑐᒍᑦ ᑭᓯᐊᓂ 
ᐊᐅᓚᔾᔭᒋᐊᕈᑎᒋᓗᒍ ᖃᓄᖅ ᐃᑲᔪᕈᓐᓇᕐᒪᖔᑦᑎᒍ ᒪᒃᑯᑦᑐᖁᑎᕗᑦ ᓄᓇᕗᒻᒥ ᐊᒻᒪᓗ ᐱᓕᕆᖃᑎᒌᒍᓐᓇᖅᑐᒍᑦ 
ᐱᓕᕆᐊᖃᓕᕈᑦᑕ ᐃᒻᒥᓃᕐᓂᕐᒥᒃ.  
 
ᐅᓛᖑᖅᑲᐅᔪᖅ ᐃᒃᓯᕙᖃᑎᖃᖅᑲᐅᒐᒪ ᒪᕐᕉᓐᓂᒃ ᐱᓕᕆᔨᖁᑎᒋᔭᓐᓂᒃ ᐊᒻᒪᓗ ᐅᖃᕈᑎᒋᖅᑲᐅᒥᒐᑦᑎᒍ 
ᐃᒻᒥᓃᕐᓂᖅ ᖃᓄᐃᓕᐅᕈᓐᓇᕐᒪᖔᑦᑕᓗ ᑲᑎᒪᔨᐅᓪᓗᑕ. 
 
ᐅᖃᕈᑎᖃᓚᐅᖅᑐᒍᑦ ᐊᒻᒪᓗ ᐱᓐᖓᓇᓪᓚᕆᒻᒪᑦ ᖃᐅᔨᓇᖅᑐᓂᓗ ᐊᒃᓱᕈᓐᓇᕐᓂᖓ ᐊᑐᖅᑕᐅᕙᑦᑐᖅ ᐊᒥᓱᓄᑦ 
ᐃᓄᓐᓄᑦ ᓄᓇᕗᑦᒥ. ᐃᒻᒥᓃᑐᖃᕋᓱᖃᑦᑕᖅᓯᒪᕗᖅ ᐊᒻᒪᓗ ᖃᓄᐃᒍᓐᓃᖅᓯᒪᔪᑦ ᐅᓪᓗᒥᒧᑦ ᑕᖅᑳᓂ. ᐊᒥᓲᖏᑦᑐᑦ 
ᑭᓯᐊᓂ ᐱᑕᓕᒃ ᐃᒻᒥᓃᕋᓱᖃᑦᑕᖅᓯᒪᔪᓂᒃ ᑲᔪᓯᓐᓂᖏᑦᑐᓂᒃ. 
 
ᖃᐅᔨᒪᔭᐅᔪᑦ ᐃᒻᒥᓃᑐᐃᓐᓇᕆᐊᖃᓐᓂᖏᓐᓂᒃ ᐃᑲᔪᖅᑎᐅᔪᓄᑦ ᐊᒻᒪᓗ ᑲᒪᔨᐅᕙᑦᑐᓄᑦ ᑕᒪᒃᑯᓄᖓ ᑭᓯᐊᓂ 
ᐆᑦᑐᑲᓐᓂᐸᒻᒥᔪᑦ. ᑕᑯᓇᒋᐊᖃᑦᑐᒍᑦ ᐊᑯᓂᒧᑦ ᑐᕌᖓᔪᒥᒃ ᐊᒻᒪᓗ ᖃᓄᐃᓂᖏᑦᑐᑦ ᓂᓪᓕᐊᕕᒋᕙᓪᓗᒋᑦ, 
ᐅᕝᕙᓘᓐᓃᑦ ᐃᒻᒥᓃᕋᓱᓐᓂᑯᑦ. 
 
ᐅᖃᐅᓯᖃᕈᓐᓇᖅᑐᑦ ᓱᒻᒪᑦ ᐃᒻᒥᓃᕋᓱᓚᐅᕐᒪᖔᕐᒥᓂᒃ, ᐊᒻᒪᓗ ᖃᓄᐃᓚᐅᕐᒪᖔᒻᒥᓂᒃ. ᑐᓴᕈᑦᑕ 
ᖃᓄᐃᒍᓐᓃᖅᓯᒪᔪᒥᒃ ᕿᓂᓕᕈᓐᓇᖅᑐᒍᑦ ᐃᑲᔫᑎᐅᒍᓐᓇᖅᑐᓂᒃ, ᐊᒻᒪᓗ ᐃᑲᔪᖅᑎᐅᔪᑦ ᑲᒪᕙᑦᑐᓪᓗ 
ᐃᓕᓐᓂᐊᖅᓯᒪᑦᑎᐊᖅᑐᐃᑦ ᑕᒪᒃᑯᓂᖓ ᐊᓯᔾᔩᒍᓐᓇᒥᒻᒪᑕ ᐃᑲᔪᕋᓱᐊᕐᕈᑎᒋᕙᑦᑕᒥᓂᒃ ᐊᑑᑎᓂᖅᓴᐅᖁᓪᓗᒍ 
ᐃᑲᔪᕋᓱᐊᕐᓕᕈᑎᒃ. 
 
ᖃᐅᔨᒪᔪᒃᓴᐅᓕᕋᑦᓯ, ᑲᑎᒪᓂᖅᑕᖃᓛᕐᒪᑦ ᐃᖃᓗᓐᓂ ᐊᒻᒪᓗ ᐊᒥᓱᑦ ᐃᓚᐅᓛᖅᑐᑎᒃ ᐊᒻᒪᓗ 
ᐅᖃᑦᑎᓪᓗᐊᑕᐅᓛᖅᑐᓂᒃ ᐃᓚᐅᔪᖃᓛᕐᒥᔪᖅ. ᐅᖃᓯᕆᓯᒪᔭᕗᑦ ᐱᓇᓱᐊᕈᓯᐅᓚᐅᖅᑐᒥ ᐊᒻᒪᓗ ᑕᒫᓂ 
ᐱᓇᓱᐊᕈᓯᕐᒥ, ᑐᑭᓯᒋᐊᕈᑎᐅᔪᑦ ᓄᐊᑎᖅᑕᐅᓯᒪᔪᑦ ᑕᒪᑯᓅᓇ ᐅᖃᖃᑎᒌᓐᓂᒃᑯᑦ ᑐᓂᔭᐅᒍᓐᓇᕐᒪᑕ 
ᑲᑎᒪᔭᖅᑐᖅᓯᒪᔪᓄᑦ. 
 
ᐅᖃᐅᓯᖃᖃᑦᑕᖅᑐᑕᓗ ᑕᒪᑐᒥᖓ ᐃᓱᒫᓗᒍᑎᐅᔪᒥᒃ ᐅᓪᓘᓐᓄᑦ ᒪᕐᕉᓐᓄᑦ. ᓴᓐᖏᓈᕆᐊᓪᓗᒍ ᐅᖃᐅᓯᐅᓚᐅᖅᑐᖅ 
ᐅᕙᓂ ᐃᓪᓗᕈᓯᕐᒥ ᑎᑎᕋᕈᓐᓇᖅᑕᕗᑦ ᐊᒻᒪᓗ ᐊᑦᔨᖏᓐᓂᑦ ᑐᓂᓯᓗᑕ ᑲᑎᒪᔭᖅᑐᖅᓯᒪᔪᓄᑦ. 
ᐱᓕᕆᖃᑎᒌᑦᑎᐊᕈᓐᓇᖅᑐᒍᑦ ᑲᑎᒪᓂᐅᓂᐊᖅᑐᒧᑦ ᐋᖅᑭᒃᓱᐃᔨᐅᔪᓂᒃ ᖃᓄᐃᓕᐅᒃᑲᓐᓂᕈᓐᓇᕐᒪᖔᑦᑕ ᑕᒪᑐᒥᖓ 
ᐃᓱᒫᓘᑎᐅᔪᒥᒃ ᐃᒻᒥᓃᖅᑕᐃᓕᓂᕐᒧᑦ. 
 
ᖃᐅᔨᒪᔪᖓ ᐊᑯᓂ ᐊᕐᕌᒍᓄᑦ ᐱᓕᕆᐊᕆᓂᐊᕋᑦᑎᒍ. ᓇᓗᓇᕈᓐᓃᖅᑐᖅ ᑲᒪᒋᓗᒍ ᑭᓯᐊᓂᐅᓕᕐᒪᑦ. ᐊᑯᓂᒃ 
ᐱᓕᕆᐊᕆᓯᒪᓕᖅᑕᕗᑦ ᐊᒻᒪᓗ ᐱᓕᕆᐊᕇᓐᓇᕐᓂᐊᖅᑐᑎᒍ ᐊᑯᓂᒧᑦ ᓯᕗᓂᑦᑎᓐᓄᑦ. 
 
ᐱᓕᕆᖃᑎᒌᒋᐊᖃᓐᓂᐊᕐᕋᑦᑕ ᑲᑐᔾᔨᖃᑎᒌᓪᓗᑕ ᓄᓇᓕᓐᓂᑦ ᐊᒻᒪᓗ ᖃᐅᔨᒪᑎᑦᑎᒋᐊᕐᓗᑕ ᓄᓇᖏᓐᓂ 
ᓇᔪᖅᑕᖏᓐᓂ. ᐱᔭᒃᓴᓕᒻᒪᕆᐊᓘᔪᒍᑦ ᓯᕗᓂᑦᑎᓐᓂ. ᐅᖃᖃᑎᒌᖃᑦᑕᕐᓗᑕᓗ, ᐅᓪᓛᖅ ᑕᐃᒪᐃᖅᑲᐅᒐᑦᑕ, 
ᖃᐅᔨᒪᒐᑦᑕ ᓇᓗᓇᕈᓐᓃᕐᒪᑦ ᐃᓱᒫᓘᑎᐅᔪᖅ ᐊᒻᒪᓗ ᐊᒥᓱᐃᑦ ᐃᓄᐃᑦ ᓂᓪᓕᕈᒪᒻᒥᔪᑦ ᑕᒪᑐᒧᖓ ᐃᒻᒥᓃᕐᓂᕐᒧᑦ. 

ᐅᖃᖃᑎᖃᕆᐊᖃᑦᑐᒍᑦ ᖃᓄᐃᒍᓐᓃᖅᓯᒪᔪᓂᒃ, ᐅᖃᖃᑎᖃᕆᐊᖃᑦᑕᒍᑦ ᐃᒻᒥᓃᖅᑕᐅᓕᓂᕐᒧᑦ ᐋᖅᑭᒃᓱᐃᔨᐅᔪᓂᒃ, 
ᐊᒻᒪᓗ ᐅᖃᖃᑎᖃᕆᐊᕋᑦᑐᑕ ᑎᒍᒥᐊᖅᑎᐅᔪᓄᑦ ᐸᕐᓇᐅᑎᑕᖃᖁᓪᓗᒍ ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐱᕕᖃᑦᑎᓐᓂᐊᓕᕋᒃᑯ ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓪᓕᖅᐹᒥ, ᓇᓗᓇᐃᖅᓯᒍᒪᔪᖓ ᒥᓂᔅᑕ ᐲᑯᒧᑦ ᐊᒻᒪᓗ 
ᐃᖅᑲᓇᐃᔭᖅᑎᖏᓐᓄᑦ ᐅᕙᖓ ᓇᒻᒥᓂᖅ ᑕᑯᓐᓇᖏᓐᓇᒃᑯᑦ ᐋᖅᑭᒃᓯᓂᐊᕆᐊᖓᓂᒃ ᑕᒪᑐᒥᖓ 
ᐊᑲᐅᖏᓕᐅᕈᑕᐅᔪᒥᒃ. ᐊᑉᐸᓐᓂᐅᒪᑦ ᐊᒻᒪᓗ ᐊᑉᐸᔅᓯᒪᑎᓪᓗᒍ ᓄᖅᑲᖅᑎᑕᐅᒍᓐᓇᕐᒪᑦ ᐃᓅᓕᓴᐅᑎᓄᑦ, ᐊᒻᒪ.ᓗ 
ᑳᐴᑎᓄᑦ, ᐊᒻᒪᓗ ᐊᓯᖏᓐᓄᑦ ᑕᐃᒪᐃᑦᑐᓄᑦ. ᑖᓐᓇ ᐃᓱᒫᓗᑎᐅᔪᖅ ᓄᖅᑲᑦᑎᑕᐅᒍᓐᓇᖏᑦᑐᖅ ᐱᓕᕆᕕᖓᑕ 
ᐋᓐᓂᐊᖅᑐᓕᕆᔨᒃᑯ ᐃᓄᑑᔾᔭᐅᓗᓂ. 
 
ᑕᒪᓐᓇ ᓇᒥᓕᒫᓐᖓᑦ ᓄᓇᕗᒻᒥ. ᐊᒻᒪᓗ ᑕᐃᒪᒃ ᐅᖃᐅᓯᕆᕙᕋ ᐊᖅᐸᑦᑐᖅ ᑕᐃᒪᐃᓕᐅᓕᕐᒪᑦ, ᐊᒥᓱᐊᖅᑎᖅᑐᓂ. 
ᑭᓯᐊᓂᓕ ᖁᕕᐊᓇᓗᐊᓐᖏᑦᑐᖅ ᑕᒪᒃᑯᐊ ᕿᑐᕐᖓᕗᑦ, ᐅᕙᒍᑦ ᐊᑕᖏᑦᑎᐊᖅᑐᑕ ᒪᓕᒐᓕᐅᕐᕕᒻᒥ, 
ᕿᑐᕐᖓᖃᐅᕋᑦᑕ ᐃᕐᖑᑕᖃᐅᖅᑐᑕ, ᐊᒻᒪᓗ ᑕᒪᒃᑯᐊ ᑕᐃᒪᐃᑐᐃᓐᓇᕆᐊᖃᑦᑎᐊᕐᒪᑕ ᖁᕝᕙᓯᓐᓂᕐᓴᐅᒻᒪᒍᖅ ᑕᒪᓂ 
ᑲᓇᑕᓕᒪᖅ ᑕᐅᑐᒃᑐᒍ. ᑕᒪᓐᓇ ᐊᒃᓱᐊᓗᒃ ᕿᒃᓴᓇᖅᑐ. ᖃᓄᐃᒻᒪᒻᒪᑯᐊ ᐅᕕᒃᑲᖁᑎᕗᑦ ᐃᒻᒥᓂᖃᑦᑕᖅᐸᑦ?. 
ᖃᓄᐃᒻᒪᑦ ᐊᒥᓱᓂᖅᐸᕋᓗᕙᒃ, ᖃᓄᐃᒻᒪ ᐱᖓᓱᐊᖅᑎᑲᓐᓂᖅᑐᓂᒃ ᐅᒃᑐᖅᑐᖃᕐᓂᐊᕐᒥᔪᖅ? 
 
ᑕᒪᓐᓇ ᓄᓇᕗᓕᒪᒥᐅᒻᒪᑦ ᐊᑕᐅᓯᕐᒥᑐᓐᖏᑦᑐᖅ ᓄᓇᓕᒻᒥ. ᑕᕝᕙᓂ, ᒪᑯᐊᖃᐃ ᐅᕕᒃᑲᐅᔪᑦ ᐃᒻᒥᓃᖅᐸᓕᖅᐸᑦ 
ᓱᒃᑯᓂᕐᒧᑦ. ᖃᐅᔨᒪᓐᖏᑦᑐᖓ. ᑕᒪᓐᓇᐅᑐᐃᓐᓇᕆᐊᖃᕐᒥᔪᖅ. 
 
ᑕᒪᒃᓱᒥᖓᖃᐃ ᐆᒃᑐᖅᐸᒃᑐᑦ ᓯᕗᒧᑦ ᑕᐅᑐᐃᓐᖏᓐᓇᒥᒃ. ᑕᒪᔾᔭᐅᕗᖃᐃ. ᑕᐃᒪᐃᒃᐸᒃᐳᖅᑲᐃᑦ ᐅᐱᓐᓇᕋᓂ 
ᐃᑦᑐᐊᕈᑎᒃ ᓯᓚᒧᑦ ᐃᒐᓛᑯᓗᓐᓂᑦ ᑕᑯᔭᒥᓂᓪᓗᓐᓂ ᑲᑕᒃᓯᒪᓗᐊᒧᑦ ᑕᑯᕙᓪᓕᐊᖏᒻᒪᑕ ᐃᓄᕐᓯᒥᒃ 
ᐃᖏᕐᕋᕙᓪᓕᐊᔪᒥᒃ. 
 
ᕿᒥᕐᕈᓗᒋᑦ ᓄᓇᓕᐅᔪᑦ, ᑭᓯᐊᓂᓕ ᐅᖃᖅᐸᒃᑲᓗᐊᖅᑐᖓ ᑕᒪᓐᓇ ᓄᓇᕗᑦ ᓄᓇᓕᐅᔪᓂ ᓯᓚᕐᔪᐊᒥ 
ᐱᐅᓂᖅᐸᐅᕙᓪᓚᐃᔪᖅ ᓄᓇᒋᓗᒍ, ᓯᓚᕐᔪᐊᓕᒪᒥᒃ ᑕᑯᓯᒪᓐᖏᒃᑲᓗᐊᖅᑐᖓ. ᑭᓯᐊᓂᓕ ᐃᖏᕐᕋᖃᑦᑕᕐᓂᑯᒐᒪ 
ᑲᓇᑕᒥ ᐊᒻᒪᓗ ᐃᓚᖓᓂ ᑲᓇᑕᒥ ᒥᐊᓕᒐᐃᓪᓗ ᓄᓇᖓᓐᓂ ᐊᒻᒪᓗ ᐊᑯᑭᑦᑐᓂ ᐊᒻᒪᓗ ᐅᖃᕈᓐᓇᖅᑐᖓ ᓱᓕ 
ᑕᒪᓐᓇ ᓄᓇᕗᑦ ᑭᓱᑐᐃᓐᓇᕐᓂᒃ ᐊᑐᐃᓐᓇᖃᕐᓇᓂᕐᓴᐅᔪᖅ ᑐᕌᓐᑐᒥᒃ ᐊᒻᒪᓗ ᓄᓇᓯᐅᑎᓐᓇᐅᒐᑎᒃ ᐊᒻᒪᓗ 
ᖁᐊᖅᑕᖅᑐᑐᐃᓐᓇᐅᓇᓂ. 
 
ᖃᓄᕈᓗᔭᓗᒃ ᐱᕕᒃᓴᖃᖅᑐᒍᑦ ᐃᖃᓪᓕᐊᕈᓐᓇᖅᑐᒍᑦ ᐊᓯᕙᕈᓐᓇᖅᑐᒍᑦ ᓄᓇᑦᑎᐊᕙᓗᒻᒥ ᑲᔾᔭᕐᓇᖅᑐᒥ 
ᑕᐃᒪᐃᑦᑐᕈᔪᓐᓂ, ᑕᒪᓐᓇᖃᐃ ᔭᒐᐃᔭᐅᓯᒪᓕᕐᒪᒃ ᐅᕕᒃᑲᐅᔪᓄᑦ? ᐅᖃᐅᓯᖃᖅᐸᒃᑐᒍ ᐃᓕᖅᑯᓯᐅᓕᖅᑐᒥᒃ 
ᐃᓕᓐᓂᐊᕐᕕᐅᔪᒥᒃ. ᑕᒪᒃᑯᐊᖃᐃ ᐅᕕᒃᑲᕆᔭᕗᑦ ᐅᐱᒍᓱᒃᐸᑦ ᐃᓕᖅᑯᓯᕐᒥᓐᓂᒃ? ᖃᐅᔨᒪᓐᖏᑦᑐᖓ. 
 
ᐃᓄᐃᑦ ᐱᕈᖅᐸᓪᓕᐊᓕᕋᐃᒐᒥᒃ ᐅᕕᒃᑲᐅᔪᑦ ᐱᕈᖅᐸᓪᓕᐊᓕᕋᐃᒐᒥᒃ ᐊᒻᒪᓗ ᓴᐱᓕᕆᖅᑐᑎᒃ ᐅᕕᒃᑲᑯᓗᓪᓗᑎᒃ, 
ᑕᐃᒪᐃᑦᑐᐃᓐᓇᐅᕙᒃᑐᒐᓗᐊᖅ ᓯᓚᕐᔪᐊᒥ, ᑭᓯᐊᓂᓕ ᑕᒪᒃᑯᐊ ᓇᓴᖅᑕᐅᓯᒪᓂᐅᔪᑦ ᑕᒪᒃᑯᐊ ᕿᑐᕐᖓᕗᑦ 
ᐃᕐᖑᑕᕗᑦ ᓴᐱᓕᕐᓂᐅᓴᓂᕐᓴᐅᔪᑦ ᓱᕐᓗ 8 ᕋᕐᓗᑎᒃ ᐊᒻᒪᓗ ᐅᕝᕙᓗᓐᓃᑦ ᐱᖓᓱᐊᖅᑎᓪᓗᑎᒃ 
ᐃᒻᒥᓂᕐᓂᐅᓴᓂᕐᓴᐅᔪᑦ, ᐅᕙᓐᓄᓪᓕ ᓱᕐᓗ ᓯᓚᕐᔪᐊᒥ ᐊᓯᐊᓂᑦ ᑕᐃᒪᐃᑦᑐᓂ ᐱᑕᖃᕆᐊᖃᕐᓂᕐᓴᐅᔭᖅᑐᒐᓗᐊᑦ 
ᑕᒪᒃᑯᓇᓂ ᓱᒃᑯᐊᓗᓐᓂ ᓄᓇᖃᖅᑐᓂ. 

ᑕᐃᒪᓕ, ᕼᐊᓗ ᑲᓇᑕ, ᑲᓇᑕᐅᑉ ᒐᕙᒪᒃᑯᖏᑦ, ᑕᐃᒪᓐᖏᑦᑐ ᑕᒫᓂ. ᐊᒻᒪᓗ ᖃᐅᔨᒪᓪᓗᖓ ᓱᕐᓗ 
ᓄᓇᓐᖑᐊᖁᑎᖏᓐᓂ ᐱᖃᓯᐅᑦᔭᐅᓯᒪᓐᖏᑦᑐᒍᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᓯᖏᓐᓄᑦ 
ᐃᓱᒪᒋᔭᐅᔭᕆᐊᖃᓕᕋᐃᒐᑦᑕ. 
 
ᐊᒃᓱᐊᓗᒃ ᓇᒻᒪᒋᖃᑦᑕᓐᖏᑕᕋ ᑐᓴᕋᐃᒐᑦᑕ ᓄᓇᕗᑦ ᐱᐅᓂᖅᐸᐅᒻᒪᑦ ᓯᓚᕐᔪᐊᒥ. ᐊᒻᒪᓗ ᑲᓇᑕᒥᐅᑕᐅᓪᓗᖓ. 
ᖃᓪᓗᓇᖑᒐᓗᐊᖅᑐᖓ ᐅᑭᐅᖅᑕᖅᑐᒧᕐᓂᑯᔪᖓ. ᐊᒻᒪᓗ ᐊᒃᓱᐊᓗᒃ ᑲᓇᑕ ᐅᐱᒋᔭᕋ. ᑭᓯᐊᓂᓕ ᑕᐃᒪᐃᑦᑐᓂ 
ᓇᓴᐃᓂᐅᔪᓂᒃ ᐱᔭᕋᐃᒐᑦᑕ, ᖃᓄᐃᓕᐅᖅᐱᑕ. ᐅᖃᐅᓯᕆᕙᒃᑐᑎᒍᑦ, ᐊᒻᒪᓗ ᐅᖃᒃᑲᓐᓂᕈᒪᔪᖓ. 
ᑎᒃᑯᐊᖅᑐᐃᓐᖏᑦᑐᖓ ᐋᓐᓂᐊᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᑦ ᓄᓇᕗᒻ. ᑭᓇᑐᐃᓐᓇᕐᒥᒃ 
ᑎᒃᑯᐊᖅᑐᐃᓐᖏᑦᑐᖓ. ᑕᒪᓐᓇ ᐊᖅᐸᓐᓂᐅᔪᖅ ᐋᖅᑭᒋᐊᖅᑕᐅᔪᓐᓇᕐᒪᑦ ᐃᒃᐱᓐᓇᖅᑐᓂᓗ ᓄᓇᓕᓕᒪᓂ ᐊᒻᒪ 
ᐃᓚᒋᓕᒪᓂ ᓄᓇᕗᒻᒥ. 
 
ᐄ, ᐅᖃᐅᑦᔭᐅᖃᑦᑕᕐᓂᑯᔪᖓ ᐅᖃᐅᓯᕆᖁᔭᐅᓇᓂ. ᐅᖃᐅᑦᔭᐅᖃᑦᑕᕐᓂᑯᔪᒍ ᐅᖃᐅᓯᖃᖁᔭᐅᓇᑕ. ᑭᓯᐊᓂᓕ 
ᐅᖃᐅᓯᕆᕙᓪᓕᐊᖏᒃᑯᑦᑎᒍᑦ ᐊᒻᒪᓗ ᑲᑐᑦᔨᖃᑎᒋᒃᐸᓪᓕᐊᓗᑕ ᓄᓇᕗᓪᓗᑕ ᐊᒻᒪᓗ ᑲᓇᑕᒥ ᒐᕙᒪᐅᔪᑦ 
ᐊᐱᕐᓱᕐᓗᒋᑦ ᐃᑲᔪᖁᓗᒋᑦ ᖃᓄᖅ ᐊᒻᒪᓗ ᖃᓄᖅ ᐃᑲᔪᕈᓐᓇᕐᒪᖔᑕ ᐅᕙᑦᑎᓐᓂᒃ, ᑕᐃᒪᓕᖃᐃ ᐊᓯᑦᑎᓐᓄᖓ 
ᐃᑲᔪᖅᑕᐅᔪᒪᔭᕆᐊᖃᓕᖅᐱᑕ. 
 
ᒥᐊᓕᒐᐃᖃᐃ ᓄᓇᖓᓐᓄ ᓵᒃᑯᑦᑕ, ᑕᕆᐅᖅᑲᐃ ᐊᑭᐊᓄᑦ ᐅᖃᕐᓗᑕᓗ, ᖃᐅᔨᒪᕕᓯ ᖃᓄᐃᓕᐅᕐᒪᖔᑦᑕ. 
ᐃᑲᔪᕈᓐᓇᖅᐱᑎᒍᑦ ᑕᑯᑎᓪᓗᑕ ᖃᓄᖅ ᓄᓇᓕᕐᔪᐊᖑᔪᑦ ᒐᕙᒪᒋᔭᖏᓐᓂᒃ ᐃᑲᔪᕈᓐᓇᕐᒪᖔᑕ ᑕᒪᓐᓇ 
ᓄᖅᑲᖅᑎᒃᑲᓐᓂᕋᓱᐊᕐᓗᒍ ᐊᒃᓱᕈᕐᓇᕐᓯᒻᒪᑦ. ᑕᐃᒪᐃᑦᑐᖃᖅᑐᒥᓂᐅᑉᐸ ᖃᓪᓗᓇ ᓄᓇᖓᓐᓂ, ᐊᒥᓱᐊᓗᐃᑦ 
ᐱᓕᕆᓕᕋᔭᖅᑐᑦ ᖃᐅᔨᓇᓱᐊᕐᓗᑎᒃ ᖃᓄᖅ ᓄᖅᑲᑎᕐᔪᒥᔭᐅᔪᓐᓇᕐᒪᖔᖅ. 
 
ᖃᓄᐃᒻᒪᑦ? ᑕᒪᓐᓇᖃᐃ ᑕᐃᒪᒃᓴᐃᓐᓇᖅ ᐃᓱᒪᒋᔭᐅᕙ? ᖃᐅᔨᒪᓐᖏᑦᑐᖓ. ᑭᓯᐊᓂᓕ ᑕᖃᓕᕋᒪ ᐊᒻᒪᓗ 
ᐅᖃᐅᓯᕆᕙᓪᓕᐊᓂᐊᓕᕋᒃᑯ, ᐊᑯᓂᐅᕙᓪᓕᐊᑎᓪᓗᒍ ᑕᒪᓂᓪᓗᖓ. ᓄᖅᑲᕆᐊᖃᓕᖅᑐᖅ. ᐊᒻᒪ 
ᐃᓱᒪᖃᖅᑐᐃᓐᓇᐅᕙᓪᓚᐃᔪᒍ, ᐃᑲᔪᖅᑕᐅᓗᑕ ᓯᓚᑎᑦᑎᓐᓂᑦ, ᓇᒻᒪᒃᓯᕙᓪᓚᐃᔪᖅ. ᐅᐱᒍᓱᓗᐊᓐᖏᑦᑐᖓ 
ᐊᖏᓗᐊᖅᑐᔭᕋᑕᓗ ᑭᓇᑐᐃᓐᓇᕐᒥᒃ ᐊᐱᕆᓇᓱᐊᕆᐊᒃᓴᖅ ᓯᓚᕐᔪᐊᒥ ᐃᑲᔪᖅᑕᐅᔪᒪᓗᑕ. 
 
ᑲᓇᑕᒥ ᒐᕙᒪᒃᑯᕗᑦ ᑐᓴᓐᖑᐊᖅᑕᐃᓕᒪᓂᐊᖅᐸᑕ ᑕᒪᒃᓱᒧᖓ ᐃᒻᒥᓃᕐᓂᕐᒧᑦ, ᐅᕙᒍᑦ ᖃᓄᖅᑑᕆᐊᕈᓐᓇᖅᑐᒍᑦ. 
ᓄᓇᓕᓐᓂ ᐱᒋᐊᕈᓐᓇᖅᑐᖅ. ᑭᓯᐊᓂᓕ ᑕᒪᒃᑯᐊ ᓄᓇᓕᐅᔪᑦ ᐊᑐᐃᓐᓇᖃᖅᑎᒋᐊᖃᕐᒥᒐᑦᑎᒍᑦ ᓄᓇᓕᐅᔪᓂ 
ᑲᒪᔪᓐᓇᕐᓂᐊᕐᒪᑕ. ᖃᕿᐊᓐᖏᑕᒃᑲ ᒐᕙᒪᒃᑯᑦ. ᖃᕿᐊᓐᖏᑕᒃᑲ. ᐸᓯᖔᖅᑕᒃᑲ ᒐᕙᒪᒃᑯᑦ ᐊᐃᑉᐸᖏᑦ. 
 
ᑕᒪᓐᓇ ᓴᖅᑭᑕᐃᓐᓇᖏᑦᑐᖅ ᐊᕐᕌᒍᐃᑦ 5-6 ᐃᓗᐊᓂ, ᐊᑯᓂᐊᓗᒃ ᐃᖏᕐᕋᔪᖅ ᐊᕐᕌᒍᕋᓵᓗᓐᓂᒃ. ᒫᓂ 
ᓄᓇᖃᖅᓯᒪᒍᕕᑦ ᐊᕐᕌᒍᓂᒃ ᖃᑦᓰᓐᓇᕐᓂᒃ ᖃᓪᓗᓈᓃᓐᖔᕐᓯᒪᓗᑎᑦ, ᐊᒻᒪᓗ ᓄᑦᑎᕈᕕᑦ ᖃᓪᓗᓈᑦ ᓄᓇᖓᓐᓄᑦ 
ᐱᔭᕆᐊᑭᑦᑐᕈᓗᒃ ᑲᒪᓱᒋᓐᖏᓪᓗᒍ. ᑭᓯᐊᓂᓕ ᒫᓂ ᓄᓇᖃᕈᕕᑦ ᐊᒻᒪᓗ ᐊᑐᐃᓯᒪᑉᐸᑦ ᐃᓚᑦᑎᓐᓂᒃ, 
ᐱᖃᑎᑦᑎᓐᓂᒃ ᐊᒻᒪᓗ ᐊᓯᓕᒫᖏᓐᓂᒃ, ᑕᐃᒪ ᐱᒋᐊᖅᐸᓪᓕᐊᒋᐊᖃᓕᖅᑐᒍᑦ ᐅᖃᕐᓗᑕ ᑲᓇᑕᐅᑉ 
ᒐᕙᒪᑐᖃᒃᑯᖏᓐᓄᑦ, ᐊᒻᒪᓗ ᐊᒥᓱᕐᔪᐊᕌᓗᓐᓂᒃ, ᐊᒥᓱᖅᔪᐊᕌᓗᐃᑦ ᑮᓇᐅᔭᐃᑦ ᐊᒥᐊᒃᑰᖃᑦᑕᖅᑐᑦ, 
ᐅᖃᓕᒪᐅᑕᐅᕈᓗᑦᑐᑦ ᖃᓄᖅ ᐊᑐᖅᑕᐅᓂᐊᕐᒪᖔᑕ. 
 
ᐃᒃᑯᐊᑐᖅ ᒪᐅᓐᖓᓚᐅᕐᓕᑦ ᐃᑲᔪᕆᐊᕐᓗᑎᒃ ᐅᕙᑦᑎᓐᓂᒃ ᐅᖁᒪᐃᑦᑐᐊᓗᑦᑎᒍᑦ, ᐃᓛᒃ ᓯᕗᓕᖅᐸᐅᔪᖓ 
ᓇᖏᖅᓯᑦᓱᖓ ᒪᓕᒐᓕᐅᕐᕕᒻᒥ ᐃᑲᔪᖅᑕᐅᒍᒪᓪᓗᖓ ᐊᓯᖏᓐᓄᑦ ᓄᓇᓕᕐᔪᐊᓄᑦ. ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᒃᓖᓐ. ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᐅᖃᐅᓯᕆᕋᑖᖅᑕᖓ ᒪᓕᒐᓕᐅᖅᑎᐅᖃᑎᒪ, 
ᐊᒻᒪᓗ ᐃᑲᔪᖅᓯᓪᓚᕆᑦᓱᒍ ᐅᖃᐅᓯᖏᓐᓂ. ᒐᕙᒪᒃᑯᑦ, ᐃᓅᓯᓕᕆᔩᑦ, ᑐᑦᓯᐊᕐ-ᓕᕆᔩᑦ ᐃᑲᔪᖅᓯᒪᖃᑦᑕᖅᑐᑦ, ᐊᒻᒪᓗ 
ᒪᒃᑯᑦᑐᐃᑦ ᐃᑲᔪᖅᓯᓯᒪᖃᑦᑕᖅᑐᑦ ᑕᐃᒪᐃᒃᑯᐊᒥᓂᒃ ᓈᓚᑦᑎᑦᓴᖅᓯᐅᖅᑐᓂᒃ. ᑕᒪᒃᑯᐊ ᒪᒃᑯᑦᑐᐃᑦ 
ᐊᑐᐃᓐᓇᐅᖃᑦᑕᖅᑐᑦ ᑕᐃᒪᐃᒃᑯᐊᒥᓂᒃ ᐃᑲᔪᖅᓱᑎᒃ, ᑭᓯᐊᓃᓛᒃ ᐅᖃᐅᓯᖃᕈᒪᑲᐃᓐᓇᖅᑐᖓ ᐃᒻᒥᓃᕐᓂᕐᒥᒃ.  
 
ᑕᕝᕙᓃᓚᐅᓐᖏᒃᑲᓗᐊᖅᑐᖓ ᑕᒪᓐᓇ ᐅᖃᖃᑎᒌᒍᑎᒋᔭᑦᓯᓐᓂ. ᐅᓇ ᓇᐃᑦᑑᑎᓚᖓᔭᕋ. ᐅᖃᐅᓯᑦᓴᕆᔭᕋ ᐃᒻᒪᖃ 
ᐃᑲᔪᕐᓂᖃᕈᓐᓇᖅᑐᖅ ᐃᒻᒥᓃᕐᓂᕐᒨᖓᔪᓄᑦ ᐅᖃᐅᓯᐅᔪᓄᑦ, ᑭᓯᐊᓂ ᐅᖃᐅᓯᕋᓱᐊᓐᖏᑦᑐᖓ ᐃᒻᒥᓃᕐᓂᕐᒥᒃ 
ᐊᑲᐃᓪᓕᐅᕈᑎᒋᓂᐊᖅᑕᓯᓐᓂ. 
 
ᓇᒻᒥᓂᖅ ᐃᒻᒥᓃᔨᐊᖃᖅᓯᒪᔪᖓ ᐃᓚᓐᓂᒃ ᐊᕐᕌᒍᓂ ᖃᑦᓯᒐᓛᓂ ᐊᓂᒍᖅᑐᓂ. ᐊᑦᓱᕈᕐᓇᖅᓯᒪᔪᐊᓗᒃ 
ᐃᓘᓐᓇᑎᓄᑦ. ᒫᓐᓇᕈᓘᓚᐅᖅᓯᒪᔪᖅ ᐃᒻᒥᓃᖅᑐᖃᓚᐅᖅᓯᒪᒧᖅ ᓇᒻᒥᓂᓐᓂᒃ.  
 
ᐱᓕᕆᖃᑕᐅᒍᒪᓚᐅᖅᑐᖓ ᐅᕙᓂ ᒪᓕᒐᓕᐅᕐᕕᒻᒥ ᐃᒻᒦᓃᕐᓂᐅᑉ ᒥᑦᓵᓄᑦ. ᖃᐅᔨᒪᔪᖓ ᑐᑭᓯᓇᓱᐊᕆᐊᖃᖅᑐᒍᑦ 
ᓱᒻᒪᑦ ᐃᒻᒥᓃᖃᑦᑕᕐᒪᖔᑕ. ᐅᑉᐱᕈᓱᑦᑐᖓ ᐃᑉᐱᓐᓂᐊᓪᓗᖓᓗ ᐅᖃᖃᑎᒌᑉᐸᓪᓕᐊᒋᐊᖃᓕᖅ(ᖑᑦ ᐃᒻᒥᓃᕐᓂᐅᑉ 
ᒥᑦᓵᓄᑦ ᐊᒻᒪᓗ ᐃᓄᓐᓂᒃ ᐊᒻᒧᑎᑦᓯᒍᑎᒋᖃᑦᑕᖏᓪᓗᒍ. 
 
ᐊᒻᒧᑦᑎᖃᑦᑕᕆᐊᖃᕈᓐᓃᖅᑕᕗᑦ ᐃᓅᓯᓕᕆᔩᑦ, ᐃᓄᑐᖃᐃᑦ, ᒪᒃᑯᑦᑐᐃᑦ, ᖃᐅᔨᒪᒐᒪ ᒪᒃᑯᑦᑐᐃᓐᓇᐅᖏᒻᒪᑕ 
ᐃᒻᒥᓃᖃᑦᑕᖅᑐᑦ. ᐅᕙᖓ, ᓇᒻᒥᓂᖅ, ᐃᓚᐃᖅᓯᒪᔪᖓ ᐃᓐᓇᐅᓂᖅᓴᒥᒃ, ᐃᒻᒥᓃᓚᐅᖅᓯᒪᔪᒥᒃ. ᑭᓇᑐᐃᓐᓇᑦᓯᐊᖅ 
ᐊᑦᓱᕈᕐᓇᖅᑐᒃᑰᕈᓐᓇᖅᑐᖅ ᓱᒋᐊᓪᓚᕝᕕᖃᖅᑑᔮᕈᓐᓃᖅᓱᑎᒃ.  
 
ᓂᓪᓕᕈᒪᖅᑲᐅᒐᒪ ᒪᓕᒐᓕᐅᖅᑎᐅᖃᑕᐅᓪᓗᖓ, ᐊᑲᐃᓪᓕᐅᕈᑕᐅᔪᑦ, ᐅᖁᒪᐃᑦᑐᑦ, ᐊᑦᓱᕈᕐᓇᖅᑐᖅ ᐊᒻᒪᓗ 
ᐋᓐᓂᐊᓂᕆᔭᖓ ᐃᓅᑉ, ᒪᒃᑯᑦᑑᓐᓂᕈᑎᒃ, ᐃᓄᑐᖃᐅᒍᑎᒃ ᐃᓐᓇᐅᒍᑎᓪᓘᓐᓃᑦ. ᑭᓇᓕᒫᑦᓯᐊᖅ ᑐᕝᕘᓈᖅᓯᒪᔪᖅ, 
ᐊᒻᒪᓗ ᑭᓇᓕᒫᖅ ᐊᑦᓱᕈᕐᓇᖅᑐᒃᑰᖅᓯᒪᔪᖅ ᓱᒋᐊᓪᓚᕝᕕᖃᓐᖏᓂᒃᑯᑦ. ᑕᒪᓐᓇᑦᑕᐅᖅ ᐊᓂᒍᓲᖅ.  
 
ᒪᓕᒐᓕᐅᖅᑎᐅᖃᑎᒃᑲ, ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥ, ᐊᒻᒪᓗ ᐃᑲᔪᖅᑏᑦ ᐊᒻᒪᓗ ᐊᓯᖏᑦ ᑎᒥᐅᔪᑦ, 
ᐱᓕᕆᖃᑎᒌᑉᐸᓪᓕᐊᒋᐊᖃᓕᖅᑐᒍᑦ ᐅᖃᖃᑎᒌᒍᑎᒋᓗᒍ ᐃᒻᒥᓃᕐᓂᖅ, ᐊᒻᒪᓗ ᐲᔭᕐᓗᒋᑦ ᐊᐳᖅᑕᕐᕕᐅᕙᑦᑐᑦ 
ᐃᒻᒥᓃᕐᓂᕐᒨᖓᔪᑦ. 
 
ᐊᒥᓱᐊᖅᑎᖅᓱᑕ ᑭᓴᓕᕋᐃᒐᑦᑕ ᐃᒻᒥᓃᖅᑐᖃᖅᑐᒥᓂᐅᑎᓪᓗᒍ, ᐃᓱᒪᓲᖑᔪᒍᑦ ᐅᕙᒍᑑᒋᐊᖓ ᑕᕝᕘᓈᖅᓯᒪᔪᑦ, 
ᑕᐃᒪᐃᓐᖏᒻᒪᑦ. 
 
ᐊᓯᕗᑦ ᑕᐃᒪᑦᑐᒃᑰᖅᓯᒪᒻᒥᒻᒪᑕᑦᑕᐅᖅ. ᖃᐅᔨᒪᒋᐊᖃᕆᐊᖃᖅᐳᒍᑦ ᐊᓯᕗᑦ ᖃᐅᔨᒃᑲᖅᓯᒪᑦᑎᐊᕋᓗᐊᕐᒪᖔᖅᑎᒍᑦ 
ᐊᓯᖏᑦ ᑕᐃᒪᐃᑦᑐᒃᑰᖅᓯᒪᒻᒥᒻᒪᑕᑦᑕᐅᖅ. ᐃᑲᔪᖅᑕᐅᔪᓐᓇᕐᒪᓪᓗ. 
 
ᐅᖃᖅᑲᐅᒐᒪ, ᐃᒃᓯᕙᐅᑖᖅ, ᒪᓕᒐᓕᐅᖅᑎᓄᑦ ᐅᖃᖅᑲᐅᒐᒪ ᓇᐃᓈᕐᓂᐊᕐᓂᕋᖅᑐᒍ. ᐅᖃᐅᓯᖃᕈᓐᓇᑐᐃᓐᓇᖅᑐᖓ 
ᐅᕙᖓ ᖃᐅᔾᔨᑎᑖᕆᓯᒪᔭᖓᓂᑦ ᐊᒻᒪ ᑕᒪᓐᓇ ᐊᑐᖅᓯᒪᓪᓗᒍ. 
 
ᖃᐅᔨᓕᓚᐅᖅᐳᖓ ᐅᖃᐅᔾᔨᐅᓯᒪᓂᕆᓚᐅᖅᑕᓐᓂᒃ ᒪᒃᑯᓐᓂᖅᓴᐅᑎᓪᓗᖓ ᐅᖃᐅᔾᔭᐅᓪᓗᖓᓗ ᑭᓇᑐᐃᓐᓇᐅᑉ 
ᐊᑐᖅᑕᖏᑦ ᖃᐅᔾᔨᑎᑖᖑᕙᒻᒪᑕ ᐊᓯᖏᓐᓄᑦ ᑕᐃᒪᐃᒃᑲᓂᕐᓂᐊᕐᒥᒻᒪᑕ ᓯᕗᓂᔅᓴᖅᑎᓐᓂᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᒪᓕᒐᓕᐅᖅᑎᓕᒫᑦ ᒪᓕᒐᓕᐅᕐᕕᒻᒥ 
ᐱᕕᔅᓴᖃᖅᑎᑕᐅᒻᒪᑕ ᐅᖃᐅᓯᒃᓴᕐᒥᓄᑦ ᐃᒻᒥᓃᖅᑕᐃᓕᑎᑦᑎᓇᓱᐊᕐᓂᕐᒧᑦ. 
ᐅᖃᓪᓚᒍᓐᓇᖅᑎᒃᑲᓐᓂᑲᐃᓐᓇᕐᓂᐊᕋᒃᑭᑦ ᑲᑎᒪᔩᑦ, ᑲᑎᒪᔩᑦ ᐅᖃᐅᓯᒃᓴᖃᒃᑲᓂᖅᐸᑕ ᑕᒪᑐᒧᖓ. 
 
ᐅᖃᐅᓯᕆᓚᐅᖅᑕᓐᓄᑦ ᑭᖑᓪᓕᖅᐹᒥ ᑲᑎᒪᓂᕆᓚᐅᖅᑕᑎᓐᓂᑦ, ᐃᒻᒥᓃᖃᑦᑕᖅᑐᓕᕆᓂᖅ ᐱᒻᒪᕆᐅᒻᒪᑦ. 
ᖃᓄᐃᒋᐊᕆᐊᖃᓕᕋᑦᑕ ᐋᖅᑮᖁᓪᓗᑕ ᑕᒪᑐᒥᖓ ᐃᒻᒥᓃᖅᑕᐃᓕᑎᑦᑎᒐᓱᐊᕐᓗᑕ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓐᓂᒃ ᐅᖃᐅᓯᖃᖅᑰᔨᓕᕋᑦᑕ ᒫᓐᓇ. ᖃᓄᐃᒋᐊᕋᓱᐊᕐᓂᖅᒧ 
ᑕᒪᓐᓇ ᐊᑲᐅᓐᖏᓕᐅᕈᑦ ᓄᖅᑲᖅᑎᑕᐅᖁᓪᓗᒍ. ᐊᐃᑉᐸᖓᓗ ᐅᖃᐅᓯᖃᖅᑐᓂ, ᖃᐅᔨᒪᔪᖓ ᑕᒪᓐᓇ 
ᐋᖅᑭᒐᔅᓴᐅᓐᖏᑦᑑᒐᓗᐊᖅ ᒫᓐᓇᑦᑕᐅᑎᒋ. 
 
ᖃᓄᐃᑦᑐᓂᒃ ᐸᕐᓇᐅᑎᖃᖅᐱᓯ ᐱᓕᕆᐊᔅᓴᓄᓪᓘᓐᓃᑦ ᐸᕐᓇᐅᑎᓂᒃ ᐋᖅᑭᓂᐊᖅᑕᑎᓐᓂᒃ ᐱᓕᕆᐊᔅᓴᓄᑦ 
ᕿᑐᕐᖓᒃᑲ ᐃᕐᖑᑕᒃᑲᓘᓐᓃᑦ ᐃᓅᑦᑎᐊᕈᒪᓂᖃᖁᓪᓗᒋᑦ? ᐊᒻᒪ ᖃᓄᖅ ᓄᖅᑲᖓᑎᑦᑎᔪᓐᓇᕐᒪᖔᖅᑕ 
ᐃᒻᒥᓃᖃᑦᑕᕐᓂᕐᒥᒃ? 
 
ᒪᕐᕉᓐᓂᒃ ᐅᖃᐅᓯᖃᕋᑦᑕ. ᐊᐃᑉᐸᖓ ᒫᓐᓇᑦᑕᐅᑎᒋ ᐊᑲᐅᓐᖏᓕᐅᕈᑎᐅᔪᖅ: ᖃᓄᖅ ᐱᓕᕆᐊᕆᓂᐊᖅᐱᑎᒍ 
ᒫᓐᓇᑦᑕᐅᑎᒋᒧᑦ ᐊᑲᐅᓐᖏᓕᐅᕈᑎᐅᔪᖅ? ᐊᒻᒪᓗ ᖃᓄᐃᑦᑐᓂᒃ ᐸᕐᓇᐅᑎᒃᓴᖃᖅᐱᑕ ᓄᖅᑲᖓᑎᒐᓱᐊᖁᓪᓗᒋᑦ 
ᐃᒻᒥᓃᖃᑦᑕᖅᑐᑦ? 
 
ᐊᒻᒪᓗ ᑕᑯᓐᓇᖅᑐᒋᒃ ᒪᕐᕉᒃ ᑎᒍᐊᒃᑲ ᒪᕐᕉᓪᓗᑎᓪᓗ ᖃᐅᔨᓯᒪᔮᒃᑲ ᖃᓄᐃᖃᑦᑕᕐᓂᖏᓐᓄᑦ. ᑕᒪᕖᓴᑕᖃᖅᑐᓂ 
ᓴᖅᑭᔮᖅᑎᑦᑏᓐᓇᕐᒪᑕ ᑕᓚᕖᓴᒃᑯᑦ ᐅᓇᑕᕐᓂᐅᑉ ᒥᒃᓵᓄᑦ. ᑕᕐᕆᔮᓪᓗ ᓂᓐᖓᐅᑎᓐᖑᐊᖅᑐᑦ ᑕᒪᔾᔭᐅᕙᑦᑐᑎᒃ, 
ᐅᓇᖃᑕᑦᑕᖅᑐᑦ ᐊᒻᒪ ᐱᓐᖑᐊᕈᑏᑦ ᐅᓇᑕᓐᖑᐊᖅᑐᑦ, ᖁᑭᐅᑎᖃᓐᖑᐊᖅᑐᑎᒃ, ᖁᑭᐊᖃᑦᑕᐅᑎᓐᖑᐊᖅᑐᑎᒃ.  
 
ᑕᐃᒪᐃᑦᑐᓂᒃ ᐱᓐᖑᐊᕈᑎᖃᕋᓗᐊᖅᑎᓪᓗᒋᑦ ᐃᓚᖏᑦ ᓱᕈᓰᑦ ᐳᓛᕆᐊᖃᑦᑕᖅᑐᑦ ᐊᑐᖅᐸᑦᑐᑎᒃ ᐃᓅᔭᓐᖑᐊᑦ (ᔨ 
ᐊᐃ ᔫ) ᐅᓇᑕᐅᑎᓐᖑᐊᓂᒃ ᐱᓐᖑᐊᖃᑦᑕᖅᑐᑎᓪᓗ ᑕᐃᒃᑯᓄᖓ ᐅᓇᑕᐅᑎᓐᖑᐊᓄᑦ. ᐅᖃᐅᑎᑦᑕᐅᑎᒋᓯᒪᒐᒃᑭᒃ 
ᑐᕌᖅᑎᑦᑎᖃᑦᑕᖁᓇᒋᒃ ᑭᒃᑯᑐᐃᓐᓇᕐᓄᑦ ᑕᐃᒃᑯᓄᖓ ᐱᓐᖑᐊᓄᑦ. 
 
ᑕᐃᒃᑯᐊᓗ ᐊᓯᖏᑦ ᓱᕈᓰᑦ ᐳᓛᕆᐊᓚᐅᖅᑐᑦ ᐅᕙᖓ ᕿᑐᕐᖓᖏᓐᓂᒃ ᐅᕙᓐᓂᑦ ᑕᑯᓐᓇᖃᑦᑕᓕᓚᐅᕐᒪᑎᒃ 
ᑲᒪᓪᓗᑎᒃ, ᓱᒻᒪᑦ ᖁᑭᐅᑎᓐᖑᐊᓂᒃ ᐱᓐᖑᐊᖃᖁᔨᓐᖏᓚᖅ? ᓱᒻᒪᑦ ᓂᓐᖓᑉᐸᑦ ᐱᓐᖑᐊᖃᕋᑦᑕ ᖁᑭᐅᑎᓐᖑᐊᓂᒃ? 
 
ᐃᕐᓃᒃᑲᓗ ᐅᖃᐅᔾᔨᓪᓗᑎᒃ ᑕᐃᒃᑯᓂᖓ ᐅᕙᓐᓂᑦ ᐊᔪᕆᖅᑐᑎᒃ, ᖁᑭᖅᓯᖃᑦᑕᖏᓪᓗᓯ ᐃᓄᓐᓂᒃ, ᐆᒪᔪᕐᓂᒃ 
ᑭᓯᐊᓂ. 
 
ᒪᒃᓖᓐᓗ ᖃᓪᓗᓈᓃᓐᖔᓚᐅᕋᓐᓄᑦ, ᐃᓕᓐᓂᐊᕆᐊᖅᓯᒪᓪᓗᖓ ᖃᓪᓗᓈᑦ ᓄᓇᖓᓐᓄᑦ, ᐃᓕᓐᓂᐊᖃᑦᑕᓚᐅᕋᒪᓗ 
ᖃᓄᖅ ᖃᓪᓗᓈᑦ ᐃᓕᖅᑯᓯᖓᑦ ᐱᒋᐊᖅᓯᒪᒻᒪᖔᖅ ᑲᓇᑕᒥ ᐃᓐᖓᓚᒦᓐᖔᖅᑐᑎᒃ. ᑕᒪᓐᓇ ᓴᕿᓯᒪᓂᑰᔪᖅ, 
ᐅᕝᕙᓗ ᐊᑑᑎᔭᐅᖏᓐᓇᕐᓱᓂ ᐱᒋᐊᖅᓯᒪᓂᑰᓪᓗᓂ ᑕᐃᑲᖓ ᖃᓪᓗᓈᓂᑦ. 
 
ᖃᓪᓗᓈᓕᖅᑕᑦ ᐃᓕᖁᓯᕆᔭᖏᓄᓪᓗ ᕿᒥᖅᕈᓇᐃᓐᓇᐸᑦᑐᐃᑦ ᐱᕙᓪᓕᕈᑎᑦᓴᕆᔭᖏᓐᓄ ᑕᖄᓂ. ᐊᑑᑎᔪᒍ 
ᐃᑯᒻᒪᖃᑎᓄ ᑭᓱᑐᐃᓐᓇᓄᓪᓗ ᐃᒪᐃᒻᒪ ᓇᓪᓕᐊ ᐃᓱᒪᒋᔭᖃᖃ ᐊᑲᐅᓂᖅᓴᓄ ᐃᒪᐃᒐᓗᐊᕐᒥᑦᓱᑕ ᐊᑑᑎᔪᒍ 
ᓂᓪᓚᓱᓗᐊᕐᓂᐊᓄ ᖃᐅᔨᓴᕈᑎᓄ ᐃᓪᓗᒧ ᐊᑲᖅᕆᓂᐊᕋᑦᑕ. 
 
ᐱᑕᖃᖅᓱᑕ ᐋᕿᓱᕇᖅᓯᒪᔪᓄ ᓂᕿᓂᑦ, ᐊᑐᐃᓐᓇᐅᓪᓗᑎ ᐆᓇᖅᓯᑐᐃᓐᓇᕆᐊᓕᖕᓄ. ᐊᒻᒪ ᓇᓪᓕᐅᑯᒫᓄᑦ ᐊᒻᒪ 
ᐋᓐᓂᐊᖃᓐᓇᖏᑦᑐᓕᕆᓂᖅᓄ ᓇᓪᓕᐅᑯᒫᑦᓴᖏᓄ, ᐃᒪᐃᑦᓱᑎᓪᓗ ᐱᑕᖃᕐᓱᑎ ᑕᒪᐃᓄ ᐊᑲᖅᕆᔾᔪᑎᑦᓴᖏᓄ  

ᐃᓅᓯᕆᔭᖏᓐᓂ. ᐃᓕᓐᓂᐊᖅᑎᑦᓱᑎᒍ ᕿᑐᖓᕆᔭᕗᑦ ᑕᒪᒃᑯᓄᖓ. ᐃᓕᓐᓂᐊᖅᑎᑕᕗ ᖃᓄᖅ 
ᐊᑲᖅᕆᒋᐊᑲᓂᕈᑎᑦᓴᖏᓄ ᐱᑕᖃᓂᐊᕐᓱᑎ ᐱᑦᑕᓯᐊᖅᓂᕐᓴᓄ ᐊᑦᑕᓈᕿᑦᑕᐃᓕᒍᑎᓄᓪᓗ. 
 
ᐃᒪᐃᒐᓗᐊᖅᒪᓗ, ᐅᕙᒍᑦ, ᖃᒧᑕᐅᔭᖃᐅᖅᑐᒍ ᓅᑉᐸᑦᓱᑕ ᐊᖑᓇᓱᒋᐊᖅᓱᑕ ᓂᕿᑦᓴᑎᖕᓄ. ᓄᓇᓯᐅᑎᖃᐅᖅᓱᑕ 
ᐊᖁᔪᓐᓇᖅᓱᑎᒍ ᑕᒫᖓ ᓇᓪᓕᐊᓄᑦ, ᑮᑕᑲᐃᓐᓇᕈᓘᑦᓱᓂᓗ. ᓄᓇᓕᐅᖅᐸᑦᑐᒍᑦ ᐃᖃᓇᐃᔭᖅᕕᑎᖕᓄ 
ᐊᖏᖅᕋᑎᖕᓂ ᐊᑯᓃᔾᔮᔭᑎᖕᓇᑕᓗ ᐱᓱᒋᐊᒧᑦ. 
 
ᖃᓄᐃᓕᓂᕆᒐᓗᐊᕐᑕᕋ, ᐅᖃᖅᑎ, ᐃᒪᐃᑦᑐᖅ ᐊᐱᖁᑎᑦᓴᖃᓂᐊᕋᒪ ᐊᐱᖁᑎᓄ. ᐃᓚᖓᓐᓂ, ᐱᓕᑦᓯᕙᑦᑐᒍ 
5ᑖᓚᒥ ᐃᓄᖕᓄ ᑐᑦᓯᕋᖅᐸᑦᑐᓄ ᑮᓇᐅᔭᓂ. ᐊᒥᓱᒐᓚᐅᑦᓱᑎ, ᐃᓄᐃᑦ ᐱᓕᑦᓯᕙᑦᑐᐃᑦ ᖃᓄᐃᓪᓕᐊᖅᑎᒋᔪᓄ 
ᐃᓱᒪᒋᔭᖃᕐᐸᑦᓱᑎ ᐃᑲᔪᖅᑎᑦᓴᖃᓗᐊᖏᒧ ᐱᔾᔪᑎᖓᓗ, ᐃᒻᒪᖃᖃᐄ ᓯᕗᓂᕆᓯᒪᔭᖏᓐᓂ, ᐊᑑᑎᓚᐅᖅᓂᖏᓄ 
ᐱᔭᕆᐊᑐᔪᒃᑰᓚᐅᖅᓱᑎ ᐅᕝᕙᓗ ᑭᑦᓴᖅᓯᒪᓂᑰᓪᓗᑎ ᐅᕝᕙᓗ ᐱᓂᖅᓗᑦᑕᐅᓯᒪᓂᑰᓪᓗᑎ ᖃᓄᐃᑐᓄ 
ᐊᖏᖅᕋᕆᔭᖏᓂ. 
 
ᐃᒻᒪᖃᖃᐄ ᐃᒻᒥᓃᓚᕿᕙᑉᐸ ᐱᔾᔪᑎᒋᔭᖓ ᑭᖑᒧᖔᖅ ᐃᓱᒪᒋᔭᖃᓕᕋᐃᒻᒪᑕ ᖃᓄᐃᑑᓯᒪᓂᕆᔭᖏᓄ 
ᐊᐅᓚᔨᔭᖏᓄ. ᐃᓕᓐᓂᐊᕆᐊᖅᐸᓚᐅᕐᓯᒪᒐᓗᐊᕐᓯᔪᖓ ᓄᓇᕗ ᐅᑭᐅᖅᑕᖅᑐᒥ ᓯᓚᑦᑐᓴᖅᕕᖕᒧ. 
ᐃᓕᓐᓂᐊᖅᓯᒪᓂᑰᓪᓗᖓ ᐃᓅᓯᓕᕆᓂᖅᓄ ᐱᔭᑦᓴᕆᔭᖏᓄ ᐱᔭᑦᓴᓄ. 
 
ᐱᓕᕆᓂᖃᐸᔪᔪᖓ ᑖᒃᑯᐊ ᖃᓄᐃᓐᓂᕆᔭᖏᓄ ᐊᑑᑎᓯᒪᔭᑎᖕᓄ ᐊᑑᑎᓯᒪᔭᖅᓅᕙᖓ 
ᐱᔭᕆᐊᑦᑑᑎᒍᑎᒋᓯᒪᔭᒃᑲᓄ ᐃᓚᖓᓂᓪᓗ ᓴᐱᖅᓇᖅᑑᔮᓕᖅᓱᑎ ᑕᒪᖅᒥ, ᑭᓯᒥ ᐱᔪᓐᓇᓂᓕᒫᖅᑎᒍ 
ᑲᔪᓯᓂᖃᑦᓯᐊᔪᑦᓱᖓ. ᐱᔪᓐᓇᓂᓕᒫᑎᒍᑦ ᐱᔾᔪᑎᖓᓗ ᑕᐃᒪᐃᒍᒪᓯᒪᓚᐅᖅᓯᒪᓪᓗᖓ, ᑕᐃᒫᓪᓗ ᐃᓕᓚᐅᖅᓱᖓ 
ᐃᓅᓯᖅᓅᖓᔪᓄᑦ. 
 
ᓯᓪᓗᔾᔭᖏᑦᑐᖓ ᐅᖃᐅᓯᖃᕆᐊᒧ ᐅᖃᐅᓯᕆᔭᖃᕐᕕᒋᓗᒍ ᑕᒪᓐᓇ ᒪᒃᑯᑦᑐᖁᑎᑎᖕᓄ. ᐃᓚᖓᓐᓂ ᐃᓄᐃᑦ 
ᐃᓱᒪᖃᕐᐸᖏᒻᒪᑕ ᖃᓄᖅ ᐃᓅᓇᓱᐊᓂᕐᓄ ᑮᓇᐅᔭᐃᕈᑎᓚᐅᖅᑎᓪᓗᒋ, ᐊᓂᑕᐅᑦᓱᑎ ᐃᓪᓗᖓᓂ ᐅᕝᕙᓗ 
ᐊᖓᔪᖄᕆᔭᖏ ᑐᖁᖓᒻᒪᑎ. 
 
ᐊᒻᒪᓗ, ᐃᓱᒪᖃᓲᖑᒻᒪᑕ ᓇᓪᓕᒋᔭᐅᖏᒋᐊᒧ ᑐᕌᖓᑎᓗᐊᕈᕕᐅ ᐃᓱᒪᒋᔭᖃᓗᐊᑐᐊᕈᕕ ᐊᓯᐊᓄ ᕿᑐᖓᓐᓄ, 
ᐃᓱᒪᖃᓲᖑᔪᑦᓴᐅᒻᒪᑕ ᐃᑉᐱᒋᔭᐅᒍᓐᓃᕆᐊᖏᓐᓄ. ᖃᐅᔨᒪᒐᓗᐊᖅᑐᖓ ᐃᒪᐃᒻᒪ ᐃᒻᒥᓃᖅᓂᐅᔪᖅ 
ᐊᑑᑎᒍᑎᑦᔭᖏᓪᓗᒍ. ᐅᕙᖓᓕ, ᐅᖃᖃᐅᑦᓱᖓᓗ ᐅᓪᓗᒥᒋᐊᖅ, ᐃᒻᒪᖃ ᐃᓅᓇᓱᐊᓂᐊᕈᕕ, ᐃᓚᖓᓐᓂ 
ᐱᔭᕆᐊᑐᕙᑦᓱᓂ ᐃᓱᒪᒋᐊᒧ ᐃᒻᒥᓃᕆᐊᒧᑦ. 
 
ᐅᕙᖓᓕ, ᓇᒻᒥᓂᖅ, ᑲᑉᐱᐊᓱᓪᓚᕆᒃᑲᒪ ᑐᖁᒋᐊᒧᑦ, ᐱᔾᔪᑎᖓᓗ ᑐᖁᑦᓯᒋᐊᒧᑦ ᐆᒪᔫᖏᑐᐊᖃᑦ. ᑕᒪᒃᑯᓂᖓᓕ 
ᐃᓕᓐᓂᐊᑎᑦᓯᔾᔭᖏᑦᑐᒍ ᕿᑐᖓᕆᔭᑎᖕᓄ. ᐸᓯᑦᓯᓇᑕᓗ ᑭᓇᒥ. ᐸᓯᑦᓯᖏᑦᑐᒍᑦ ᓇᓪᓕᐊᓂ. ᑭᓯᒥ ᐳᐃᒍᖅᐸᒃᑲᑦᑕ 
ᐊᖓᔪᖄᖑᓂᑎᖕᓄ ᕿᑐᖓᕆᔭᖅᑎᖕᓄ. 
 
ᐊᑑᑎᓯᒪᓂᖃᕋᑦᑕ ᓇᓪᓕᐊᓂ ᐃᓅᓯᕆᔭᖅᑎᖕᓄ ᐃᒪᐃᒻᒪᓪᓗ ᑕᑯᔭᑦᑎᖕᓄ ᐅᓪᓗᒥᐅᔪᖅ ᐃᓱᒪᓗᐊᖅᐸᓐᓇᑕᓗ 
ᓯᕗᓂᕆᓂᐊᖅᑕᑎᖕᓄ ᓯᕗᓂᑦᓴᕆᓂᐊᖅᑕᖏᓐᓄᓪᓗ. ᐊᑖᑕᒐᓕ ᐃᓕᓐᓂᐊᑎᓯᓯᕙᓪᓕᐊᔪᒻᒪ ᐅᕙᖕᓂ ᒥᑦᓵᓄ 
ᐃᓅᓯᐅᑉ ᐃᓕᓯᒪᓂᑰᑦᓱᖓᓗ ᖃᓄᖅᑑᕆᐊᓂᕐᓄ ᐸᕿᒍᓐᓇᓂᐊᖅᓗᒋ ᕿᑐᖓᒃᑲ, ᑎᒍᐊᒃᑲ, ᐊᒻᒪ 
ᐃᒪᐃᒍᒪᑦᓱᖓᓗ ᐊᖓᔪᖄᑦᓯᐊᕙᐅᓗᖓ ᑖᒃᑯᓄᖓ ᕿᑐᖓᒃᑲᓄ. ᐃᓛᑎᒍᑦ ᓱᐊᖓᒍᒪᖃᑦᑕᖏᓐᓇᑦᑕ 
ᐃᓂᖅᑎᕐᓗᒋᓪᓘᓐᓃᑦ ᓇᓪᓕᒋᓗᐊᕐᓂᑯᒧᑦ. ᐃᒻᒪᖃ ᐱᔾᔪᑎᒋᔭᕗᑦ ᑕᑯᓐᓇᖃᑦᑕᖅᑕᕗᑦ ᑕᓚᕖᓴᒃᑯᑦ ᐅᕝᕙᓘᓐᓃᑦ 
ᐃᓕᑦᓯᒪᔭᕗᑦ ᐃᓕᓐᓂᐊᕐᕕᓐᓂ ᑕᐃᒪᖓᓕᒫᒐᓚᒃ ᐊᖓᔪᖅᑳᑎᓄᑦ ᐃᓕᓐᓂᐊᖅᑎᑕᐅᓚᐅᖅᓯᒪᓐᖏᓇᑦᑕ 
ᕿᑐᕐᖓᑎᓐᓂᒃ ᐱᕈᖅᓴᐃᓂᕐᒥᒃ. 
 
ᓯᕐᓂᒋᔭᐹᓗᒋᒐᑎᒃᑯᑦ ᕿᑐᕐᖓᕗᑦ, ᐊᖓᔪᖅᑳᕗᑦ ᑕᐃᒪᐃᓚᐅᓐᖏᒃᑲᓗᐊᖅᑎᓪᓗᒋᑦ ᐅᕙᑦᑎᓐᓂᓪᓕ 
ᐃᓂᖅᑎᕆᕙᔪᒻᒪᑕ ᐱᖅᑯᓯᑐᖃᖅᑎᒍᑦ ᐊᒻᒪᓗ ᑕᒪᓐᓇ ᐱᖃᓯᐅᑎᓚᐅᖅᓱᓂ ᓇᓪᓕᒍᓱᐃᓐᓇᕐᓂᖅ. ᐊᒥᓱᐊᓗᓐᓂᒃ 
ᐅᖃᐅᓯᑦᓴᖃᖅᑐᖓ, ᑭᓯᐊᓂ ᐱᕕᑭᑦᑑᒻᒪᑦ ᐊᒻᒪᓗ ᐊᒥᓱᐊᓗᓐᓂᒃ ᐅᖃᐅᓯᖃᕈᓐᓇᖅᓱᑕ ᑕᒪᑦᓱᒪ ᒥᑦᓵᓄᑦ.  

ᐃᒻᒪᖃ ᐊᐱᕆᒍᓐᓇᖅᑕᕋ ᒥᓂᔅᑕ, ᓴᖅᑮᓯᒪᓕᖅᑭᓯ ᐸᕐᓇᐅᑎᓂᒃ ᐊᑐᕐᓂᕐᒧᑦ ᐃᓄᐃᑦ ᐱᖅᑯᓯᖏᓐᓂᒃ, 
ᐃᓄᓕᕆᔨᒃᑰᖏᑦᑐᖅ, ᐃᓱᒪᓕᕆᔨᓂᐅᓐᖏᑦᑐᖅ, ᐊᓪᓚᕕᒻᒥᐅᓄᑦ ᖃᐅᔨᒪᔪᒻᒪᕆᒋᔭᐅᓐᖏᑦᑐᓂᒃ ᑭᓯᐊᓂ 
ᐱᖅᑯᓯᖅᑎᑐᒍᑦ ᖃᐅᔨᒪᔪᓂᒃ ᐅᕝᕙᓘᓐᓃᑦ ᐃᒻᒥᓃᕋᓱᐊᖃᑦᑕᖅᓯᒪᔪᓂᒃ? ᐅᖃᖃᑎᖃᕐᓯᒪᕕᓯ ᐃᓄᓐᓂᒃ 
ᐃᒻᒥᓃᔨᐊᖃᖅᓯᒪᔪᓂᒃ? 
 
ᐅᖃᖃᑎᖃᖅᓯᒪᕕᓯ ᑎᒥᐅᔪᓂᒃ ᓄᐊᑦᓯᓗᑎᒃ ᑐᓴᕋᑦᓴᓂᒃ ᐅᕝᕙᓘᓐᓃᑦ ᖃᐅᔨᓴᕐᓂᖃᕐᓯᒪᕕᓯ ᐊᐅᓚᓂᐅᓯᒪᔪᓂᒃ 
ᐃᒻᒥᓃᕐᓂᕐᒧᑦ ᐊᒻᒪᓗ ᐃᓚᒋᔭᐅᔪᓄᑦ ᑕᒪᓐᓇ ᐱᔾᔪᑎᒋᓪᓗᒍ ᐊᑦᓱᕈᖅᓯᒪᔪᓄᑦ? ᓄᐊᑦᓯᓯᒪᕕᓯ ᑐᓴᕋᑦᓴᓂᒃ ᓱᒻᒪᑦ 
ᒪᒃᑯᑦᑐᐃᑦ ᐃᒻᒥᓃᖃᑦᑕᕐᒪᖔᑕ? ᓱᒻᒪᑦ ᐃᒻᒥᓃᕋᓱᐊᖅᓯᒪᒻᒪᖔᑕ ᐊᒻᒪᓗ ᑕᒪᓐᓇ ᐊᑦᓱᕈᕐᓇᖅᑐᖅ 
ᑲᒪᒋᒋᐊᖃᓕᕋᓗᐊᕋᑦᑎᒍ ᖃᐅᔨᒪᓕᕈᑦᑕ ᑭᓯᐊᓂ ᐱᔾᔪᑕᐅᔪᓂᒃ ᐱᓕᕆᐊᕆᒍᓐᓇᕋᑦᑎᒍ.  
 
ᐊᐱᖅᑯᑎᑕᖃᖃᑦᑕᕐᒥᔪᖅ ᐃᓛᓐᓂᒃᑯᑦ ᐃᓄᒻᒥᒃ ᐃᒻᒥᓃᖅᑐᐊᕐᒪᑦ ᐃᓄᖃᐅᖅᑐᒥ. ᒥᓂᔅᑕᐅᕕᐅᔪᖅ 
ᐃᓱᒪᖃᓚᐅᖅᓯᒪᕙ ᖃᐅᔨᓴᕐᓂᕐᒥᒃ ᓱᒻᒪᑦ ᐃᓄᐃᑦ ᐃᒻᒥᓃᕋᓱᐊᖃᑦᑕᕐᒪᖔᑕ ᐊᒻᒪᓗ ᑐᓴᕋᓱᐊᕐᓯᒪᕕᓯ 
ᑕᐃᒃᑯᓇᓐᖓᑦ ᐊᑑᑎᓯᒪᔪᓂᒃ ᑕᕝᕘᓇ ᐃᓅᓯᕐᒥᑎᒍᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᒥᓂᔅᑕ ᐱᑯ ᒫᓐᓇ ᐅᐸᓘᖅᑲᒻᒪᑦ, ᑕᐃᒪᐃᒻᒪᑦ 
ᖃᐅᔨᒪᓐᖏᑦᑐᖓ ᐃᓕᓐᓂᒃ ᑐᓵᕋᑖᕐᒪᖔᖅ. ᓇᒻᒥᓂᖅ ᑐᕋᐃᓐᓇᕐᕕᒋᓗᒍ ᐊᐱᕆᓂᐊᖅᑕᕋ. ᒥᔅᑕ ᐱᑯ, 
ᑭᐅᒍᓐᓇᖅᑭᐅᖅ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᑲᐃᓐᓇᖅᑕᖏᑦ? 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᒥᔅᑕ ᐃᑦᓯᕙᐅᑖᖅ, ᓯᕗᓪᓕᕐᒥ, ᑕᐃᒪᓐᖓᓂᑦ ᐱᒋᐊᔪᒻᒪᑕ 
ᐅᖃᖃᑎᒌᓐᓂᐅᔪᑦ ᐃᒻᒥᓃᕐᓂᕐᒨᖓᔪᑦ, ᑐᓴᖃᑦᑕᖅᓯᒪᔪᒍᑦ ᐅᖃᐅᓯᑦᓴᑦᓯᐊᕚᓗᓐᓂᒃ ᒪᓕᒐᓕᐅᖅᑎᓂᒃ. 
 
ᐱᕕᑦᓴᖃᕈᒪᖅᑲᐅᔪᖓ ᑭᐅᒋᐊᕐᓗᖓ ᐃᓚᖏᓐᓄᑦ ᐅᖃᐅᓯᐅᔪᓄᑦ ᑐᓴᖅᑲᐅᔭᑦᑎᓐᓄᑦ ᐊᒻᒪᓗ ᐃᓚᖏᓐᓄᑦ 
ᐊᐱᖅᑯᑎᓄᑦ ᑭᐅᓗᖓ ᐊᒻᒪᓗ ᐊᐱᖅᑯᑎᖃᕐᓗᖓᑦᑕᐅᖅ ᒪᓕᒐᓕᐅᖅᑎᓄᑦ.  
 
ᐃᑦᓯᕙᐅᑖᖅ, ᒥᔅᑕ ᒪᒃᓖᓐ ᐅᖃᖅᑲᐅᒻᒪᑦ ᐊᒻᒪᓗ ᒥᔅᑕ ᐊᕐᕚᓪᓘᑉ ᐅᖃᐅᓯᕆᓯᒪᒋᓪᓗᓂᐅᒃ, ᒥᔅᑕ ᐳᒃᑭᕐᓇᑦ 
ᐅᖃᐅᓯᕆᓯᒪᒻᒥᔭᖓ. ᐃᒻᒥᓃᕐᓂᖅ ᐱᒋᐊᓚᐅᓐᖏᑦᑐᖅ ᐄᑉᐳᓘ 1, 1999, ᓄᓇᕗᑦ ᐱᒋᐊᓚᐅᖅᓯᒪᒻᒪᓂᑦ. 
 
ᐊᕐᕌᒍᕋᓵᓗᓐᓂᒃ ᐊᑐᖅᓯᒪᓕᖅᑐᖅ. ᑭᓯᐊᓂ ᐊᐱᖅᑯᑎᑕᖃᕐᒪᑦ ᕿᒥᕐᕈᒍᓐᓇᖅᑕᑎᓐᓂᒃ ᒐᕙᒪᐅᓪᓗᑕ ᑕᑯᒍᑎᒋᓗᒍ 
ᑐᕌᒐᕆᒋᐊᓕᑎᓐᓂᒃ ᐊᒻᒪᓗ ᐊᑐᐃᓐᓇᕆᔭᑦᑎᓐᓂᒃ ᐃᑲᔪᖅᑎᓂᒃ. ᑕᐃᒪᐃᒻᒪᑦ, ᐆᑦᑑᑎᒋᓗᒍ, ᒥᔅᑕ ᐃᑦᓯᕙᐅᑖᖅ, 
ᐊᐱᖅᑯᑎᖃᕈᒪᔪᖓ ᐅᖃᖃᑎᒌᒍᑎᒋᓗᒋᓪᓗ. 
 
ᓱᒻᒪᑦ ᐃᑦᓯᕙᐅᑖᖅ, ᐃᓚᖏᑦ ᓄᓇᓖᑦ ᐃᒻᒥᓃᕐᕕᐅᖃᑦᑕᖏᓪᓚᑦ? ᑕᐃᒪᖓᓐᓂᑦ ᐄᑉᐳᓘ 1999-ᖑᓚᐅᖅᓯᒪᒻᒪᓂᑦ, 
ᓄᓇᓕᑦᑕᖃᖅᑐᖅ ᐃᒻᒥᓃᕐᕕᐅᖃᑦᑕᖏᑦᑐᓂᒃ. ᐊᓯᖏᓐᓂᒃ ᓄᓇᓕᑦᑕᖃᕐᒥᔪᖅ, ᒥᔅᑕ ᐃᑦᓯᕙᐅᑖᖅ, ᓄᓇᓖᑦ 
ᐃᓄᖃᑐᐃᓐᓇᖏᑦᑐᑦ 200 500-ᓂᓪᓘᓐᓃᑦ, ᐃᓚᖏᑦ ᓄᓇᓖᑦ ᐊᖏᓂᖅᐸᐅᖃᑕᐅᔪᑦ ᓄᓇᕗᒻᒥ 
ᐃᒻᒥᓃᕐᕕᐅᓚᐅᖅᓯᒪᓐᖏᑦᑐᑦ. 
 
ᐊᓯᖏᓐᓂ ᓄᓇᓕᓐᓂ, ᐃᑦᓯᕙᐅᑖᖅ, ᒥᑭᓂᖅᐹᖓᓐᓂᒃ ᐊᖏᓂᖅᐹᖓᓐᓄᑦ, ᐊᒥᓱᐊᓗᓐᓂᒃ 
ᐃᒻᒥᓃᖅᑐᖃᖃᑦᑕᖅᓯᒪᔪᖅ. ᓱᒻᒪᓂᓐᓇ? ᐃᒃᑯᐊ ᓄᓇᓖᑦ ᓱᓇᒥᒃᑭᐊᖅ ᐊᑐᐃᓐᓇᖃᓐᖏᑦᑐᑦ ᓱᓇᒥᒃᑭᐊᖅ ᐱᑕᓖᑦ 
ᐃᒻᒥᓃᓐᖏᓗᑕᐅᖃᑦᑕᖅᑐᒥᒃ? 

ᐅᖃᓚᐅᖅᓯᒪᔪᖓ ᐊᕐᕌᒍᐃᑦ ᖃᑦᓯᒐᓛᑦ ᐊᓂᒍᖅᓯᒪᓕᖅᑐᑦ, ᒥᔅᑕ ᐃᑦᓯᕙᐅᑖᖅ, ᐊᐱᖅᑯᑕᐅᔪᖅ ᒪᓕᒐᓕᐅᕐᕕᒻᒥ, 
ᐅᖃᖃᑎᒌᒍᑎᖃᖅᑎᓪᓗᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑎᒪᔨᕋᓛᓂᒃ ᐋᖅᑭᑦᓯᒪᔭᑦᑎᓐᓂᒃ. ᐊᑕᐅᓯᕐᒥ 
ᓄᓇᓕᓐᓂ ᓄᓇᕗᒻᒥ, ᐊᒥᓲᓂᖅᐹᕌᓗᓐᓂᒃ ᐃᒻᒥᓃᖅᑐᖃᖃᑦᑕᖅᓯᒪᔪᖅ, ᑎᑭᕋᑕᖅᓱᒍ ᐄᑉᐳᓘ 1, 1999 
ᒥᑦᓯᑎᓐᓂ. 
 
ᓄᓇᓖᑦ ᐋᖅᑮᓚᐅᖅᑐᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑎᒪᔨᕋᓛᓂᒃ ᐊᒻᒪᓗ ᑕᐃᒪᖓᓐᓂᑦ 
ᐃᒻᒥᓃᖅᑐᖃᓚᐅᖅᓯᒪᓐᖏᑦᑐᖅ ᐄᑉᐳᓘ 1, 1999ᒥᓯᓂᑦ ᐊᒻᒪᓗ ᐊᑕᐅᓯᕐᒥᒃ ᐃᒻᒥᓃᔨᐊᖃᖅᓯᒪᔪᑦ 1998-ᒥᓂᑦ. 
ᑕᐃᒪᐃᒻᒪᑦ, ᓄᓇᓕᓐᓂ ᓱᓇᑭᐊᖅ ᑲᔪᓯᑦᓯᐊᖅᑐᖅ. 
 
ᐃᒪᖃᖃᐃ ᑕᐃᒪᐃᒍᓐᓇᖅᐱᑕ, ᒐᕙᒪᒃᑯᑐᐃᓐᓇᐅᖏᓪᓗᑕ ᑭᓯᐊᓂᑦᑕᐅᖅ ᓄᓇᓖᑦ ᓄᓇᕗᓕᒫᒥ. ᑕᒪᓐᓇ 
ᐊᐱᖅᑯᓯᐅᕗᖅ. ᑖᒃᑯᐊ ᑕᑯᓪᓗᒋᑦ ᑎᑎᕋᖅᓯᒪᔪᑦ ᖃᑦᑎᐅᓂᖏᓐᓂ, ᐃᒃᓯᕙᐅᑖᖅ, ᐅᕙᖓᑦᑕᐅᖅ 
ᑐᑭᓯᑎᑦᑎᑦᑎᐊᕈᒪᕗᖓ. ᐊᑕᐅᓯᖅ ᓇᒻᒥᓃᖅᑎᓪᓗᒍ, ᑕᓪᓕᒪᐃᑦᑕᐅᖅ ᓇᒻᒥᓃᕋᓱᑉᐸᑉᐳᑦ. 
 
ᓇᒻᒥᓃᕋᓱᑦᑐᓂᑦ, ᐊᔾᔨᓴᐃᓐᓇᖏᑦ ᐅᕝᕙᓘᓐᓃᑦ ᐊᒥᓲᓂᖅᓴᐃᑦ ᐃᓄᐃᑦ ᓇᒻᒥᓃᕈᓐᓃᕐᓂᑰᕗᑦ 
ᐅᖃᐅᔾᔪᖅᑕᐅᓚᐅᖅᑎᓪᓗᒋᑦ. 
 
ᒫᓐᓇᓕ ᐃᒃᓯᕙᐅᑖᖅ, ᐊᐃᕙᒍᑎᒋᓚᐅᖅᑕᑎᓐᓂ ᐱᓇᓱᐊᕈᓯᐅᓚᐅᖅᑐᒥ ᑕᒪᔅᓱᒪ ᒥᔅᓵᓄᑦ, 
ᐅᖄᓚᕕᐅᖃᑦᑕᓚᐅᖅᑯᖓ, ᓱᒃᑲᔪᒃᑯᑦ ᓇᔅᓯᐅᔾᔨᕕᐅᕙᑦᑐᖓ, ᖃᕋᓴᐅᔭᒃᑯᑦ ᓇᔅᓯᐅᔾᔨᕕᐅᕙᑦᑐᖓ ᐊᓪᓚᕕᓐᓄᑦ, 
ᐃᓄᐃᓪᓗ ᖃᐃᖃᑦᑕᖅᑐᑎᑦ ᐅᕙᓐᓄᑦ ᐅᖃᕆᐊᖅᑐᖅᑐᑎᑦ: ᑕᒪᒃᑯᐊᓕᑭᐊᖅ ᐃᖅᑲᓇᐃᔮᕆᔭᐅᑦᑎᐊᐸᑦᑐᑦ 
ᓄᓇᓕᓐᓂ, ᑕᒪᓐᓇ ᐃᑲᔪᕐᔮᖏᒻᒪᑦ ᐃᓄᓐᓂ ᓇᒻᒥᓃᕋᓱᑦᑎᓪᓗᒋᑦ? 
 
ᑐᔅᓯᐊᕕᒻᒥ ᐃᑲᔪᖅᑎᐅᔪᑦ, ᐅᕕᒃᑲᐃᑦ ᐅᖃᖃᑎᖃᕐᓂᕐᒧᑦ ᐃᑲᔪᖅᑎᐅᔪᑦ, ᑕᐃᒪᐃᓪᓗᐊᖃᑎᐅᔪᑦ ᐃᑲᔪᖅᑏᑦ ᐊᒻᒪᓗ 
ᐃᖅᑲᓇᐃᔮᕆᔭᐅᕙᑦᑐᑦ ᐃᓄᓐᓄᑦ ᑕᖅᑳᓂ ᓱᕐᓗ ᐃᓱᒪᓕᕆᔨᒃᑯᑦ, ᐃᒥᐊᓗᓕᕆᔨᒃᑯᑦ ᐊᒻᒪᓗ 
ᐋᖓᔮᕐᓇᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ, ᐃᓄᓕᕆᔨᒃᑯᑦ, ᑕᒪᒃᑯᐊ ᐃᑲᔪᖅᐸᑦᑐᑦ ᐅᖃᖃᑎᖃᕐᑐᑎᑦ. 
 
ᐊᑕᐅᓯᕐᒧᑦ ᓇᒻᒥᓃᖅᑐᒧᑦ ᑐᓴᖅᐸᑕᑦᑎᓐᓂ, ᑕᓪᓕᒪᐸᓗᐃᑦ ᐃᒻᒥᓃᖅᐸᓐᖏᓚᑦ ᐃᑲᔪᖅᑕᐅᖃᑦᑕᕐᓂᖏᓐᓄᑦ. 
 
ᑕᐃᒪ, ᒫᓐᓇᐅᔪᖅ ᖃᓄᐃᓕᐅᕈᑎᒋᒍᒪᒻᒪᕆᓕᖅᑲᕋ ᑕᕝᕙᓂ ᒪᓕᒐᓕᐅᕐᕕᑎᓐᓂ. ᖃᐅᔨᒪᕗᒍᑦ ᐃᓄᐃᑦ ᑕᖅᑳᓃᑦᑐᑦ 
ᐃᑲᔪᖃᑦᑕᕐᖓᑕ, ᑭᓯᐊᓂᓕ ᐊᐱᖅᑯᓯᕆᒍᓐᓇᖅᑕᕗᑦ ᐃᒪᐃᑦᑐᓂᑦ, ᖃᐅᔨᒪᕗᑎᑦ, ᑕᑯᓗᒋᑦ ᖃᑦᑎᐅᒻᒪᖔᑕ 
ᓄᓇᓕᐅᔪᑦ, ᓱᒻᒪᓪᓕ ᐃᓚᖏᑦ ᓄᓇᓕᐅᔪᓂᑦ ᐃᒻᒥᓃᖅᑐᖃᕐᐸᓐᖏᓚᖅ? ᐊᒻᒪᓗ ᖃᓄᖅ ᑕᒪᒃᑯᐊ ᐃᑲᔪᕈᓐᓇᖅᑲᕗᑦ 
ᐃᓄᐃᑦ ᐋᖅᑭᔅᓰᕋᑖᖅᑐᓃᑦ ᐱᓕᕆᐊᔅᓴᐅᔪᓂᑦ? 
 
ᐊᖏᖃᑎᒋᓐᖏᓚᕋᓕ ᒪᒃᓖᓐ ᐊᒻᒪᓗ ᑲᓇᑕᒥ ᒐᕙᒪᒃᑯᑦ. ᐃᓱᒪᕗᖓᓕ ᑲᓇᑕᒥ ᒐᕙᒪᒃᑯᑦ 
ᐃᑲᔪᖅᑕᐅᔪᒪᒋᐊᖃᕐᑐᒋᓇᒋᑦ ᐊᒥᐊᓕᒃᑲᓂᑦ. ᑕᒪᓐᓇ ᐃᓱᒪᒋᓐᖏᓇᒃᑯᓕ ᒐᕙᒪᒃᑯᓕᒫᓂᑦ ᐃᓱᒪᒋᔭᐅᒋᐊᖃᕐᑐᒋᓇᒍ. 
ᐃᓱᒪᕗᖓᓕ ᐱᒋᐊᑦᑎᐊᕐᓗᑕ ᖃᑕᓐᖑᑎᒌᑦᑐᓂᑦ ᐊᒻᒪᓗ ᓄᓇᓕᐅᔪᓂᑦ. ᐊᒻᒪᓗᑦᑕᐅᖅ ᐅᖃᕈᓐᓇᖅᑯᖓ 
ᖃᓄᐃᓕᐅᖅᑕᐅᔾᔪᑎᐅᓚᐅᖅᑐᓂᑦ ᒐᕙᒪᒃᑯᓐᓂ ᐊᕐᕌᒎᔪᓂᑦ ᐱᖓᓱᓂᑦ. 
 
ᐋᖅᑮᕋᑖᓚᐅᖅᑯᒍᑦ 17-ᖑᔪᓂᑦ ᓄᑖᓂᑦ ᐃᓱᒪᓕᕆᔨᐅᔪᓂᑦ ᐋᓐᓂᐊᓯᐅᖅᑎᓂᑦ, ᐃᖅᑲᓇᐃᔭᖅᑎᑖᓚᐅᖅᑯᒍᑦ 
ᓄᑖᓂᑦ ᐃᓱᒪᓕᕆᔨᐅᔪᓂᑦ, ᐋᖅᑮᓪᓗᑕ ᐃᒥᐊᓗᓕᕆᔨᒃᑯᓐᓂ ᐊᒻᒪᓗ ᐋᖓᔮᕐᓇᖅᑐᓕᕆᔨᒃᑯᓐᓂ ᑲᑎᒪᔨᐅᔪᓂᑦ, 
ᒪᑐᐃᖅᓯᓯᒪᓕᖅᑯᒍᑦ ᐃᓱᒪᒥᒍᑦ ᐊᔅᓱᕉᑎᖃᕐᑐᓂᑦ ᐃᓂᖃᕐᕕᖏᓐᓂ. 
 
ᑲᔪᓯᔪᓐᓇᖅᑯᖓ, ᐃᒃᓯᕙᐅᑖᖅ, ᖃᐅᔨᒪᒐᒪ ᑕᒪᓐᓇ ᐅᖃᖃᑎᒋᔭᕆᐊᖃᕐᓂᑎᓐᓂ ᑕᒪᔅᓱᒪ ᒥᔅᓵᓄᑦ, ᐃᒫᒃ, 
ᑲᑎᒪᔨᐅᔪᖅ ᐅᖃᖅᑲᐅᒻᒪᑦ ᑕᒪᓐᓇ ᐱᒻᒪᕆᐅᓂᖓᓂ ᐅᖃᐅᓯᕆᔭᕗᑦ. ᑕᐃᒪ, ᐅᖃᖅᑯᖓᓕ, ᓄᖅᑲᖁᒍᕕᓐᖓ 
ᓄᖅᑲᕈᓐᓇᖅᑯᖓ. ᐅᖃᑐᐃᓐᓇᖅᑯᖓᓕ: ᑭᓲᕙᑦ ᖃᓄᐃᓕᐅᕈᑎᒋᒌᓚᐅᖅᑕᕗᑦ? 

ᖃᐅᔨᒪᕗᖓᓗ ᐱᓐᖏᓗᐊᕋᑦᑕ, ᑭᓯᐊᓂᓕ ᒫᓐᓇ ᐱᔪᓐᓇᖅᓯᕗᒍᑦ ᐅᕙᓂ, ᐃᒃᓯᕙᐅᑖᖅ, ᑕᒪᒃᑯᐊ ᖃᐅᔨᒋᐊᕐᓗᒋᑦ 
ᓄᓇᓕᐅᔪᑦ ᐃᒻᒥᓃᕐᕕᐅᕙᓐᖏᑦᑐᑦ, ᑭᓯᑭᐊᖅ ᐊᐅᓚᓂᖃᑦᑎᐊᕐᖓᑦ, ᖃᑕᓐᖑᑎᒌᖑᔪᓂᑦ ᐊᒻᒪᓗ 
ᐃᖅᑲᓇᐃᔭᖃᑎᖃᕐᑐᑎᑦ ᐊᓯᖏᓐᓂ ᐊᑐᖅᑕᐅᕙᑦᑐᓂᑦ ᓄᓇᓕᓐᓂ ᑕᒪᒃᑯᓇᓐᖓᑦ ᐋᓐᓂᐊᖃᓐᖏᑐᓕᕆᔨᒃᑯᑦ 
ᑲᑐᔾᔨᔨᖏᓐᓂ ᐊᒻᒪᓗ ᐊᓯᖏᑦ. 
 
ᐃᒻᒪᖃ ᑕᒪᓐᓇ ᐃᓱᒪᒋᒃᑲᓐᓂᕆᐊᖃᕐᑕᕗᑦ. ᑕᒪᒃᑯᐊ ᐊᐅᓚᓂᖃᕐᑎᐊᖅᑐᑦ, ᐅᐱᓐᓇᕋᓂ 
ᐊᐅᓚᓂᖃᑦᑎᐊᕐᓯᒪᔪᖃᕐᖓᑦ ᐊᕐᕌᒎᓕᖅᑐᓂ ᐱᖓᓱᓂᑦ ᐊᒻᒪᓗ ᑕᒪᒃᑯᐊ ᐅᖃᐅᓯᕆᒋᐊᖃᖅᑲᕗᑦ ᐊᒻᒪᓗ 
ᐅᖃᐅᓯᖃᕆᐊᖃᖅᑯᒍᑦ ᐱᐅᔪᑦ ᐊᑲᐅᔪᑦ ᐃᖅᑲᓇᐃᔮᕆᔭᐅᑦᑎᐊᖅᑐᑦ ᐃᑲᔪᖅᑎᐅᔪᓂᑦ ᐅᖃᖃᑎᖃᕐᐸᑦᑐᓂᑦ, 
ᐃᓚᖏᓪᓗ ᐃᖅᑲᓇᐃᔮᕆᔭᐅᔪᖅ ᓱᕐᓗ ᑲᒪᑦᓯᐊᖅᑐᑦ ᐃᑲᔪᖅᑏᑦ ᐅᖄᓚᐅᑎᒃᑯᑦ. 
 
ᐊᒻᒪᓗᑦᑕᐅᖅ ᑐᑭᓯᑎᑦᑎᑲᓐᓂᕈᒪᒋᕗᖓ ᑭᖑᓪᓕᖅᐹᒥ, ᐃᒃᓯᕙᐅᑖᖅ, ᐱᓇᓱᐊᕈᓯᐅᓛᖅᑐᒥ 
ᑲᑎᒪᕕᔾᔪᐊᖅᑐᖃᓛᕐᒥᒻᒪᑦ ᐱᔾᔪᑎᖃᕐᑐᒥ ᐃᒻᒥᓃᕐᓂᕐᒧᑦ ᑕᒫᓂ ᓄᓇᕗᒻᒥ. ᐱᖃᑕᐅᖁᔨᓂᐊᖅᑯ ᐃᓚᖏᓐᓂ 
ᑲᑎᒪᔨᐅᔪᓂᑦ ᐅᖃᐅᓯᖃᖃᑦᑕᖅᑐᓂᑦ. 
 
ᐃᓄᐃᑦ ᓇᑭᑐᐃᓐᓈᖅᑐᓂᑦ ᓯᓚᕐᔪᐊᕐᒥ, ᐃᓄᓐᓂ ᑎᑭᑕᐅᓂᐅᓴᕗᒍᑦ ᐋᔅᑐᕋᐃᓕᐊ-ᒥᑦ, ᓄᓇᖃᖅᑳᑐᒥᓂᖏᑦ 
ᑕᕝᕙᓂ ᓄᓇᓕᓐᓂ ᐊᑐᕐᓂᖃᕐᓂᖃᑕᐅᓯᒪᕗᑦ ᐊᒥᓱᒻᒪᕆᓐᓂᒃ ᐃᒻᒥᓃᖅᑐᓂᑦ. ᐃᓄᓐᓂ ᑎᑭᑦᑐᖃᕐᓂᐊᖅᑯ 
ᐊᑯᑭᑦᑐᓂᑦ ᐅᖃᐅᓯᖃᕐᓗᑎᑦ ᐃᒻᒥᓃᕐᓂᕐᒥᑦ ᐊᒻᒪᓗ ᑕᒪᒃᑯᐊ ᓘᑦᑖᒡᒍᑎᐅᓪᓗᑎᑦ ᐊᒻᒪᓗ ᐃᓱᒪᓕᕆᔨᐅᓪᓗᑎᑦ 
ᐊᒻᒪᓗ ᐊᔾᔨᒌᓐᖏᑦᑐᑦ ᐃᓄᐃᑦ. 
 
ᑕᒪᓐᓇ ᑲᑎᒪᕕᔾᔪᐊᕐᓂᖅ ᐱᔭᕇᖅᑲᑦ ᒪᐃ-ᒥ, ᓇᒻᒥᓂᖅ ᑲᑎᒪᕕᔾᔪᐊᕐᓂᖃᕐᓂᐊᖅᑯᒍᑦ ᓄᓇᕗᒻᒥ ᐊᒻᒪᓗ 
ᑕᕝᕗᖓᐅᑦᑕᕆᕗᖅ ᑲᓇᑕᒥ ᑲᑎᒪᕕᔾᔪᐊᕐᓂᐅᔪᖅ, ᑭᓯᐊᓂᓕ ᐃᓱᒪᕗᖓ ᑕᒪᓐᓇ ᐅᑎᐅᑎᖃᕐᑐᖅ 
ᐅᖃᖃᑎᒌᓐᓂᕐᒥᑦ ᐊᒻᒪᓗ ᖃᐅᔨᒋᐊᕐᓗᑕ, ᐅᕙᒍᑦ ᒐᕙᒪᐅᓪᓗᑕ ᐊᒻᒪᓗ ᑲᑎᒪᔨᐅᔪᑎᒍᑦ, 
ᐅᖃᐅᓯᕆᒍᓐᓇᕋᔭᖅᑲᕗᑦ. 
 
ᐊᕐᕚᓪᓘᑉ ᐅᖃᕋᑖᕐᖓᑦ, ᑕᒪᓐᓇ ᐱᒡᒐᓇᓐᖏᑦᑐᒥᑦ ᐋᖅᑮᔾᔪᑎᖃᕈᓐᓇᖅᑯ ᐅᕝᕙᓘᓐᓃᑦ ᑭᐅᔾᔪᑎᖃᕈᓐᓇᖅᑯ, 
ᐱᑕᖃᕐᓂᖃᓪᓕ, ᐱᓯᒪᔭᐃᓐᓇᕆᒐᔭᖅᑲᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᖅᑲᐅᒐᒪ ᐅᐊᑦᑎᐊᕈ ᑲᑎᒪᔨᐅᔪᓂᑦ ᐅᖃᕐᑎᑦᑎᑲᓐᓂᓂᐊᕐᓂᕋᖅᑐᖓ, ᑭᓯᐊᓂᓕ 
ᐅᖃᕈᒪᔪᓐᓇᕐᓂᑦ ᐅᖃᖁᔨᓪᓗᖓ. 
 
ᐊᐱᕆᔪᒪᕙᒃᑲ ᑲᑎᒪᔨᐅᔪᑦ ᐅᖃᒃᑲᓐᓂᕈᒪᒻᒪᖔᑕ ᑕᒪᔅᓱᒪ ᒥᔅᓵᓄᑦ. ᐊᐱᖅᑯᓯᔅᓴᖃᒃᑲᓐᓂᕈᕕᑦ ᐅᕝᕙᓘᓐᓃᑦ 
ᐅᖃᐅᓯᔅᓴᖃᒃᑲᓐᓂᕈᕕᑦ, ᐊᕐᕚᓪᓗ. 
 
ᐊᕐᕚᓪᓗᒃ: ᓇᒻᒪᓂᖅᑯ ᐊᐱᕆᒐᕕᐅᒃ ᒥᓂᔅᑕᐅᔪᖅ, ᑐᑭᓯᒻᒪᖔᖅ ᑐᑭᓯᓐᖏᒻᒪᖔᕐᓘᓐᓃᑦ. ᑐᑭᓯᓐᓂᖏᒻᒪᖅᑲᐃ. 
ᐊᐱᕆᑐᐃᓐᓇᖅᑲᐅᕗᖓ, ᐃᒃᓯᕙᐅᑖᖅ, ᐊᐱᕆᒃᑲᓐᓂᕈᒪᕙᕋ, ᑭᓯᐊᓂᓕ ᐅᖃᐅᓯᕆᓱᒋᖅᑲᐅᕙᕋ, ᓇᒻᒥᓂᖅ 
ᑐᓵᑲᐃᓐᓇᓚᐅᖅᑐᖓ ᐊᐱᕆᒃᑲᓐᓂᕐᓂᐊᕋᒪ, ᐅᖃᐅᓯᕆᔭᓐᓂ. 
 
ᐊᐱᕆᑐᐃᓐᓇᖅᑲᕋ: ᑎᑎᕋᖅᓯᒪᔪᓂᑦ ᑐᑭᓯᑎᑦᑎᒋᐊᕈᑎᓐᓂᑦ ᓱᒻᒪᐅᓂᖏᓐᓄᑦ ᐃᓅᔪᖅ, ᖃᓄᖅ ᐃᓅᓂᖃᕐᓂᖅᑳ 
ᐃᒻᒥᓃᓚᐅᓐᖏᓂᕐᒥᓂᒃ ᐅᕝᕙᓘᓐᓃᑦ ᐃᒻᒥᓃᕋᓱᓚᐅᓐᖏᓂᕐᒥᓂᑦ? 
 
ᐱᑦᔪᑎᖃᑉᐹᑦ ᐃᓚᒋᔭᒥᓄᑦ, ᐃᒻᒥᓄᑦ ᐱᑦᔪᑎᖃᖅᑳ, ᐃᑦᑐᒥᓅᑦ, ᐊᓯᖏᓪᓗ. ᑕᓐᓇ ᐱᓯᒪᕕᐅᒃ. ᐊᐱᖅᑯᑎᒋᔭᕋᖃᐃ, 
ᐊᖏᖅᑐᖅ ᐊᖏᖏᑐᓪᓘᓐᓃᑦ. 
 
ᐊᐃᑉᐸᖓ ᐊᐱᖅᑐᑎᐅᑉ, ᐋᖅᑭᒃᓯᓂᐊᖅᑭᓰ ᑲᑎᒪᔨᕋᓛᓂᒃ ᐅᕝᕙᓘᓐᓃᑦ ᑲᑐᔾᔨᖃᑎᒌᑐᓂᒃ ᖃᓄᑭᐊᖅ 
ᑕᐃᓂᖃᕈᒪᔭᑦᓯᓐᓂᑦ ᐃᒻᒥᓃᖅᑕᐃᓕᒪᓂᕐᒧᑦ ᐊᒻᒪᓗ ᖃᓄᐃᓕᐅᕈᑕᐅᒍᓐᓇᖅᑐᓂᒃ ᐸᕐᓇᐅᑎᒃᓴᓂᒃ ᓄᐊᑦᑎᓗᑎᒃ  

ᒐᕙᒪᒃᑯᓐᓄᑦ ᓄᓇᓕᐅᔪᓄᓪᓗ, ᓴᓇᔭᐅᓯᒪᖏᑦᑐᓂᒃ ᖃᐅᔨᒪᔪᒻᒪᕆᓐᓂᒃ ᑐᕌᓐᑐᒦᖔᖅᓯᒪᔪᒥᒃ, ᑭᓯᐊᓂᓕ ᑕᐃᒃᑯᐊ 
ᖃᓄᐃᖏᑦᑐᒥᓂᐅᔪᑦ ᐃᒻᒥᓃᕋᓱᐊᕐᓂᑯᑦ ᐊᒻᒪᓗ ᐅᑉᐱᕆᔭᐅᑎᐊᖅᑐᐃᑦ ᓄᓇᒋᔭᖓᓂ ᐱᓕᕆᔨᐅᓪᓗᑎᒃ 
ᐃᒻᒥᓃᖅᑕᐃᓕᒪᓂᕐᒧᑦ. ᑕᒪᒃᑯᓂᖓ ᓴᓇᓯᒪᓂᖃᓪᓗᓂ. 
 
ᑭᐅᔭᐅᓂᖃᔾᔮᖏᑦᑑᒐᓗᖅ, ᑭᓯᐊᓂᓕ ᑐᑭᓯᐅᒪᔾᔪᑎᓂᒃ ᓄᐃᑦᑎᓂᐊᖅᑐᑦ ᖃᓄᐃᒻᒪᑦ, ᐃᓅᓱᒃᑐᐃᑦ 
ᐃᒻᒥᓃᕋᓱᐊᖃᑦᑕᕐᒪᖔᑕ ᐅᕝᕙᓘᓐᓃᑦ ᑲᔪᓯᖃᑦᑕᖅᑐᐃᑦ ᐃᒻᒥᓃᖅᑐᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖅᕚᓪᓗᒃ. ᑭᐅᔭᑲᐃᓐᓇᖅᑲᑦ ᓇᐃᑦᑐᒥᒃ ᒥᓂᔅᑕᒧᑦ ᐊᑲᐅᒻᒪᕆᒃᑲᔭᖅᑯᖅ 
ᐊᐱᖅᑯᑎᑕᖃᓐᓂᖅᓴᐅᖁᓪᓗᒍ ᑲᑎᒪᔨᓂᑦ. ᐲᑯ. 
 
ᒥᓂᔅᑕ ᐃᑐᐊ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑐᑭᓯᕋᑖᖅᑕᕋ ᐊᐱᖅᑯᑎᐅᔪᖅ ᓯᕗᓪᓕᖅᐹᒥ. 
ᐱᕕᖃᑦᑎᑕᐅᓱᒋᕋᑖᕋᒪ ᑭᐅᓗᒍ ᑐᓴᖅᑕᓕᒫᑦᑎᓐᓄᑦ. 
 
ᑕᐃᒪᐃᓕᐅᖃᑦᑕᖅᑐᒋᒐᒪ ᑲᑎᒪᓂᑐᐃᓐᓇᖃᓕᕋᐃᒐᑦᑕ. ᑭᐅᓂᐊᕋᑖᖅᑐᖓ ᑲᑎᒪᔨᒥᒃ ᐊᒻᒪᓗ ᐊᖅᕚᓪᓗᒃ 
ᓱᓕᓪᓗᓂ. ᐱᓯᒪᑦᑎᔪᒍᑦ ᐊᒥᓲᓂᖏᓐᓂᒃ ᐊᒻᒪᓗ ᕿᒥᕐᕈᔭᐅᔪᑎᓂᒃ ᐊᒻᒪᓗ ᐅᖃᖅᓯᒪᒐᒪ ᐅᕙᖓ ᑲᑎᒪᔨᐅᑉ 
ᐅᖃᐅᓯᖏᓐᓂ, ᑖᒃᑯᐊ ᑲᑎᒪᔩᑦ ᓴᖅᑭᖅᑲᐅᔭᖏᓐᓂ ᐅᕙᓂ. 
 
ᑕᑯᓇᑲᐃᓐᓇᕋᑖᕐᒥᒐᒃᑭᑦ ᒫᓐᓇ, ᑕᐃᒪᖓᓂᒃ 1999, ᕿᒥᕐᕈᓂᖃᑦᑕᐅᑎᒋᓚᐅᖅᓯᒪᒐᑦᑕ ᐃᒻᒥᓃᖅᓯᒪᔪᓂᒃ ᐊᒻᒪᓗ 
ᐅᖃᖅᑲᐅᒐᒪ ᐅᖃᐅᓯᕐᓂᒃ, ᐊᐱᖅᑯᑎᐅᔪᓄᑦ ᑲᑎᒪᕕᒻᒥ ᑕᖅᑯᐅᔪᔪᓂ, ᑕᒑᖅ, ᐃᓚᒋᔭᐅᓚᐅᖅᑐᖅ ᐅᕙᖓ 
ᓴᓂᑦᑎᐊᖓᓃᑦᑐᖅ. 
 
ᒪᕐᕉᓐᓂᒃ ᐃᓅᓐᓂᑦ ᐱᓕᕆᕕᑦᑎᓐᓃᑐᖃᒻᒪᑦ ᐊᒻᒪᓗ ᐊᓯᒃᑲᓂᐊᓂᑦ ᑭᕙᓪᓕᕐᒥ, ᐱᒋᐊᓛᖅᑑᒃ ᐃᐳᕈ 1-ᒥ, 
ᓇᒧᖓᐸᓪᓕᐊᒪᖔᑦᑕ ᐊᒻᒪᓗ ᕿᒥᕐᕈᓪᓗᑕ ᔭᐃᒥᓯᐅᑉ ᐅᖃᐅᓯᕆᕋᑖᖅᑕᖓᓂᒃ ᐅᐊᑦᑎᐊᕈᑦᑎᐊᖅ. ᖃᓄᐃᑦᑑᒪᖔᖅ 
ᐃᓚᒋᔭᖏᑕ ᐃᓕᖅᑯᓯᖓ. ᐊᕐᕌᒍᖃᓚᐅᖅᑲᑦ ᖃᓄᖅ. ᐃᑲᔪᖅᑕᐅᔭᕆᐊᖃᓚᐅᖅᑳᑦ. ᓇᒧᓐᖓᖅᑕᐅᓚᐅᖅᑲᑦ. 
ᐃᓛᖃᐃ ᐊᔾᔨᑦᑎᐊᖏᑦ ᐊᖅᕚᓪᓘᑉ ᐊᐱᖅᑯᑎᒋᔭᖏᑕ. 
 
ᑕᒪᓐᓇ ᐊᑐᖅᑕᐅᓂᐊᖅᑐᖅ. ᖃᐅᔨᒪᖏᑦᑐᖓ ᒥᔅᑕ ᐱᐊᔅᑦ ᐊᑐᕉᓘᓐᓃᑦ ᐃᓚᒋᐊᖅᓯᒍᒪᒻᒪᖔᑎᒃ ᓇᐃᑦᑐᒥᒃ 
ᑭᐅᔾᔪᑎᓐᓄᑦ ᑭᓯᐊᓂ ᑭᐅᔾᔪᑎᒋᔭᕋ ᓇᐃᑦᑐᑎᒐᓱᐊᕐᕋᒃᑯ ᑕᐃᒪᐃᖁᔨᖅᑲᐅᒐᕕᑦ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ ᑭᐅᑦᑎᐊᕋᕕᑦ ᐊᖅᕚᓪᓘᑉ ᐊᐱᖅᑯᑎᖓᓂᒃ. ᒫᓐᓇᐅᔪᖅ 
ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐱᔭᕆᐊᑭᑦᑑᖏᒻᒪᑦ ᐅᖃᐅᓯᕆᔭᕗᑦ ᐱᑦᔪᑎᒋᓪᓗᒍ 
ᐊᑦᔨᒋᖏᑎᐊᖅᑕᖓᓂᒃ ᐃᓅᓯᖃᓕᕋᑦᑕ ᐅᓪᓗᒥᐅᔪᖅ. 
 
ᐅᕙᒍᓕᒫᖅ ᓄᑖᖑᒐᑦᑕ ᐃᓅᓯᕆᓕᖅᑕᑎᓐᓄᑦ ᐅᓪᓗᒥ. ᐃᓐᓇᑎᑐᑦ ᐅᓇ ᐅᕙᖓ ᓴᓂᐊᓂ ᐃᒃᓯᕙᔪᖅ 
ᐊᓚᑲᓐᓄᐊᖅ, ᐃᓅᓯᕆᓚᐅᖅᑕᖓᑎᑐᑦ. ᑕᐃᒪᐃᒻᒪᑦ ᑕᕝᕙ ᐅᕙᑦᑎᓐᓂᒃ ᐃᒃᓯᕙᖃᑕᐅᕗᖅ ᐅᕙᓂ ᑲᑎᒪᕕᒻᒥ. 
 
ᐃᓱᒪᒋᔭᕋ ᐊᒃᓱᕈᓐᓇᖅᑐᒻᒪᕆᒻᒦᑲᑦᑕ, ᐱᓗᐊᖅᑐᒥᒃ ᐃᓅᓱᒃᑐᐃᑦ ᐊᒃᓱᕈᓐᓇᖅᑐᒦᑦᑐᑦ. ᐃᒻᒪᖃ 
ᐃᓱᒪᔅᓱᖅᑎᑕᐅᓗᐊᓕᕋᑦᑕᖃᐃ. ᐃᒻᒪᖃ ᐊᖓᔪᖅᑳᕗᑦ ᐃᓱᒪᔅᓱᓗᐊᕐᓚᐅᕐᒪᑕ ᐊᒻᒪᓗ ᐅᕙᒍᑦ ᐃᓱᒪᔅᓱᓗᐊᓕᖅᑐᑕ. 

ᑕᐃᒃᓱᒪᓂ, ᐊᒥᓱᑦ ᐊᕐᕌᒍᒐᓴᐃᑦ ᐊᓂᒍᑦᑐᑦ, ᐃᓚᖏᑦ ᐃᓄᐃᑦ ᑭᓱᖃᓚᐅᖏᑦᑐᑦ. ᐅᓪᓗᒥ ᐅᖃᐅᓯᐅᖅᑲᐅᔪᑦ 
ᑕᐃᒃᓱᒪᓂᑐᖄᓗᒃ ᕿᒻᒦᑦ ᑐᖁᕋᑦᑕᐅᓚᐅᖅᑐᑦ ᐅᕙᑦᑎᓐᓂᑦ ᐃᓅᓯᖃᖁᔨᓪᓗᑎᒃ ᐊᑦᔨᒋᖏᑕᖓᓂᒃ ᐃᓅᓯᑦᑕ. 
 
ᐅᓪᓗᒥ, ᐱᑕᖃᓐᓂᖅᓴᐅᔫᔮᓕᖅᑐᖅ ᐃᒻᒥᓃᖅᑐᓂᒃ ᐅᐊᑦᑎᐊᕈᕙᓚᐅᖅᑐᒥᒃ ᑕᑯᓐᓇᖅᑐᓂ ᐃᓅᓯᐅᓚᐅᖅᑐᒥᒃ. 
ᐃᒻᒥᓃᕐᓂᖅᑕᖃᖃᑦᑕᕋᓗᐊᕐᑎᓪᓗᒍ, ᐃᓱᒪᒐᒪᓕ ᐃᓄᐃᓴᓪᓕᕚᓪᓕᒐᔭᕆᐊᖏᑦ. 
 
ᐃᒻᒥᓃᖅᑐᖃᖃᑦᑕᖅᑐᖅ ᑕᖅᑭᑕᒫᑦ ᒪᕐᕉᓐᓂᒃ ᓄᓇᕗᒻᒥ ᐃᓛᓐᓂᒃᑯᓪᓗ ᐅᖓᑖᓅᖅᐸᑦᓱᑎᒃ. ᓴᖅᑮᒋᐊᖃᕋᑦᑕ 
ᐊᐅᓚᓂᐅᔪᒥᒃ ᐊᒻᒪᓗ ᑕᐃᒫᒃ ᐅᖃᖅᑲᐅᒻᒪᑦ ᒥᔅᑕ ᐊᓚᑲᓐᓄᐊᖅ, ᐱᓕᕆᒋᐊᖃᖅᑐᒍᑦ. ᐃᒻᒥᓃᕐᓂᕐᒥᒃ 
ᓄᖅᑲᐅᒥᑎᑦᓯᒐᓱᐊᕆᐊᖃᖅᑐᒍᑦ ᓄᓇᓕᖁᑎᑦᑎᓐᓂ, ᑭᓯᐊᓂᑦᑕᐅᖅ ᖃᐅᔨᓴᕐᓂᖃᕆᐊᖃᕐᒥᔪᒍᑦ ᓱᓇᒥᒃ 
ᐱᔾᔪᑎᖃᖃᑦᑕᕐᒪᖔᑕ. 
 
ᒥᓂᔅᑕᐃᓛᒃ ᐅᖃᖅᑲᐅᒻᒪᑦ, ᓈᓴᖅᓯᒪᔪᓂᒃ ᐱᓯᒪᔪᑦ ᐃᓅᓯᐅᖃᑦᑕᖅᓯᒪᔪᓂᒃ ᐃᓄᓐᓄᑦ ᑲᔪᓯᖃᑦᑕᖅᓯᒧᔪᓄᑦ 
ᐃᒻᒥᓃᖅᓱᑎᒃ. ᖃᐅᔨᓴᕐᓂᖃᕆᐊᒃᑲᓐᓂᕆᐊᖃᖅᐸᓪᓚᐃᔪᒍᑦ ᑮᓇᐅᔭᖃᑎᑦᓯᓗᑕᓗ ᑎᒥᐅᔪᓂᒃ ᐃᓄᓐᓂᓘᓐᓃᑦ 
ᐃᑲᔪᕈᑎᒋᓗᒋᑦ ᓄᓇᓕᓐᓂᒃ. 
 
ᐃᒻᒪᖃ ᐱᒋᐊᖅᐸᓪᓕᐊᒍᓐᓇᖅᑐᒍᑦ ᐊᐱᖅᑯᑎᖃᕐᓗᑕ ᖃᓄᑐᐃᓐᓇᑦᓯᐊᖅ ᐃᒻᒥᓃᖅᑐᒥᓂᐅᑉ ᒥᑦᓵᓄᑦ, ᐊᒻᒪᓗ 
ᐊᖏᔪᖅᑳᖏᑦ ᖃᓄᐃᑦᓴᖏᑉᐸᑎᒃ, ᐊᐱᖅᓱᕐᓗᒋᑦ ᖃᓄᐃᓕᖓᓂᐅᓯᒪᔪᓂᒃ, ᐃᓱᒪᒃᑯᑦ ᐊᑦᓱᕈᕐᓇᐅᔪᓂᒃ, 
ᐃᓗᓕᖏᓐᓂᒃ ᐊᑦᑐᐊᓂᖃᖅᑐᓂᒃ ᐃᒻᒥᓃᕋᓱᐊᓂᕐᒧᑦ ᖃᓄᐃᑦᓴᖏᑉᐸᑕ ᑭᐅᖃᑦᑕᕐᓂᕐᒥᒃ.  
 
ᐊᖓᔪᖅᑳᕆᔭᐅᔪᓄᑦ ᐱᒋᐊᕈᑎᖃᕐᓗᑎᑦ ᖃᓄᖅ ᐊᐃᑉᐸᕇᓐᓂᖓ ᐱᒋᐊᖅᓯᒪᒻᒪᖔᖅ, ᓱᓇᓂᒃ ᐊᖓᔪᖅᑳᒥᓄᑦ 
ᑭᓐᖒᒪᑦᓯᐅᕕᐅᓚᐅᖅᑲᑦ? ᖃᓄᕐᓕ ᐃᑉᐱᓐᓂᐊᓚᐅᖅᓯᒪᕕᓯ ᐊᖓᔪᖅᑳᓯ ᑐᖁᒻᒪᑕ? ᐃᓄᖃᓐᖏᑦᑐᒧᑦ 
ᐃᓪᓗᕈᓯᕐᒨᖅᑕᐅᓚᐅᖅᓯᒪᕕᑦ ᐊᖓᔪᖅᑳᑎᑦ ᐃᓗᕕᖅᑕᐅᑎᓪᓗᒋᑦ? 
 
ᑕᐃᒪᐃᑦᑐᓂᒃ ᐱᖅᑯᓯᖃᖅᓯᒪᔪᒍᑦ ᐊᑲᐃᓪᓕᐅᕈᑕᐅᕙᑦᑐᑦ ᐃᓄᓐᓄᑦ ᐃᒻᒥᓃᕈᑕᐅᓕᖅᓱᑎᒃ. 
ᑎᒃᑯᐊᖅᑐᐃᒍᓐᓇᖏᑦᑐᖓ ᑭᓇᒥᒃ ᐸᓯᑦᓯᓗᖓ. ᐸᓯᒍᓐᓇᖏᑦᑖᒃᑲ ᐊᖓᔪᖅᑳᒃᑲ. ᐃᒻᒪᖃ ᐊᑲᐃᓪᓕᕈᑎᓕᒥᓃᑦ 
ᐃᓗᒥᓐᓂ, ᐃᓅᓯᕆᓯᒪᔭᖓᓐᓂ ᐱᕈᖅᓴᖅᑕᐅᓪᓗᑎᒃ ᐊᒻᒪᓗ ᐱᕈᖅᓴᔭᐅᓂᒥᓂᖏᑦ ᐊᑦᑐᐃᓂᖃᓕᖅᐸᑦ 
ᕿᑐᕐᖓᑎᓐᓂᒃ? ᐊᒻᒪᓗ ᕿᑐᕐᖓᕗᑦ ᐃᒻᒥᓃᓯᑦᑕᖅᑯᑦ. 
 
ᐆᑦᑑᑎᒋᓗᒍ, ᖁᕕᐊᓱᓚᐅᓐᖏᒃᑯᑎᒃ ᐱᕈᖅᓴᓗᑎᒃ, ᐃᓅᑦᓯᑦᓯᐊᕆᓂᖅᓴᐅᖁᔨᔪᑦ ᕿᑐᕐᖓᒥᓂᒃ ᐃᒻᒥᓐᓂᒃ. 
ᐃᓐᓇᐅᓂᖅᓴᓄᑦ ᑕᖅᑳᓃᑦᑐᓄᑦ ᐱᕈᖅᓴᔭᐅᓚᐅᖅᑐᓄᑦ ᐱᖅᑯᓯᑐᖃᒃᑯᑦ, ᓯᕘᕋᒋᔭᖃᓕᕐᒪᑕ ᕿᑐᕐᖓᒥᓂᒃ. 
 
ᓄᓇᓕᓐᓅᕋᑦᑕ, ᐊᖓᔪᖅᑳᕗᑦ ᐱᐅᔪᒻᒪᕆᐊᓗᓐᓂᒃ ᐃᓂᖃᓕᓚᐅᖅᑐᑦ ᑕᑯᓐᓇᖅᓱᒋᑦ ᐅᕙᑦᓯᐊᕈ 
ᓇᔪᖅᐸᓚᐅᖅᑕᖏᑦ ᐊᒻᒪᓗ ᐅᕙᑦᑎᓐᓂᒃ ᓇᖑᓗᑦᑎᕆᓕᖅᓱᑎᒃ. ᓇᓪᓕᒍᓱᒍᓐᓇᑦᓯᐊᓕᓚᐅᕋᒥᒃ ᐅᕙᑦᑎᓐᓂᒃ 
ᓯᕘᕋᓂᖃᕋᑎᒃ ᐱᕐᓕᕋᔭᖅᑐᓂᒃ. ᑕᒪᓐᓇ ᐊᒥᓱᐊᓗᓐᓂᒃ ᐃᓄᓐᓂᒃ ᓯᖁᑎᕆᓯᒪᔪᖅ.  
 
ᐊᐱᖅᑯᑎᑦᓴᖃᓚᖓᔪᖓ ᓯᐊᕈ, ᒥᔅᑕ ᐃᑦᓯᕙᐅᑖᖅ. ᐅᖃᒃᑲᓐᓂᕈᒪᔪᖓ ᕿᑐᕐᖓᕗᑦ ᐅᓪᓗᒥ 
ᐊᑐᐃᓐᓇᖃᓗᐊᓕᖅᑐᑦ. ᒪᓕᒐᖃᖅᑑᔮᕈᓐᓃᖅᑐᑦ ᒪᓕᒐᑦᓴᖏᓐᓂᒃ. ᐃᓂᖅᑎᖅᑕᐅᖃᑦᑕᕈᓐᓃᖅᑐᑦ ᐊᖓᔪᖅᑳᒥᓄᑦ 
ᐅᓪᓗᒥᐅᔪᖅ. 
 
ᐅᖃᐅᓯᖃᓗᐊᕈᒪᓐᖏᑦᑐᖓ ᐅᑉᐱᕐᓂᕐᒥᒃ, ᑭᓯᐊᓂ ᐊᖓᔪᖅᑳᑎᓄᑦ ᐃᓕᓐᓂᐊᖅᑎᑕᐅᓚᐅᕋᑦᑕ ᐊᓪᓚᐃᑦ ᒥᑦᓵᓄᑦ 
ᒥᑭᔪᒃᑲᓐᓂᐅᑎᓪᓗᑕ. ᐅᑉᐱᕐᓂᖅᑕᖃᕈᓐᓃᖅᑐᖅ ᐊᖏᕐᕋᕆᔭᐅᔪᓂ. ᐃᓘᓐᓇᖏᓐᓂᐅᖏᑦᑑᒐᓗᐊᖅ ᑭᓯᐊᓂ 
ᐊᒥᓲᓂᖅᓴᓂ ᐊᖏᕐᕋᕆᔭᐅᔪᓂ ᐅᑉᐱᕐᓂᖅᑕᖃᕈᓐᓃᖅᑐᖅ. 

ᐅᖃᖅᑕᐅᓯᒪᔪᖅ ᐃᓅᓯᖃᕆᐊᑦᑕ ᐅᖁᒪᐃᑦᑐᐊᓗᒻᒥᒃ ᐱᔭᕆᐊᑐᔪᒥᒃ, ᑭᓯᐊᓂ ᐃᓕᓐᓂᐊᖅᑎᒋᐊᓕᕗᑦ ᔩᓱᓯᐅᑉ 
ᒥᑦᓵᓄᑦ, ᒎᑎᑕᖃᕆᐊᖓ, ᐊᒻᒪᓗ ᓵᑦᑖᓇᓯᑕᖃᕆᐊᖓ. ᐃᓕᓐᓂᐊᖅᑎᒋᐊᓕᕗᑦ ᕿᑐᕐᖓᕗᑦ ᑕᒪᑦᓱᒥᖓ. 
ᐅᑉᐱᕐᓂᖅᑕᖃᕈᓐᓃᖅᑐᖅ ᐊᖏᕐᕋᕆᔭᐅᔪᓂ. ᑐᑦᓯᐊᕐᕕᓪᓚᑐᖃᖅᑐᒍᑦ ᓄᓇᑦᑎᓐᓂ ᐊᒻᒪᓗ ᑕᑕᓚᐅᖅᓯᒪᓐᖏᑦᑐᖅ. 
ᐊᒥᓱᐊᓘᒐᓗᐊᕐᒪᑕ ᐃᓄᐃᑦ ᓄᓇᑦᑎᓐᓂ, ᑭᓯᐊᓂ ᐃᓄᑐᖃᐃᓐᓇᐃᑦ ᑐᑦᓯᐊᕆᐊᖅᐸᓕᖅᑐᑦ ᐊᒻᒪᓗ 
ᑕᑯᑦᓴᐅᓪᓚᕆᑦᑐᖅ ᐊᕐᕌᒍᖏᑦ ᐊᔾᔨᒌᓐᖏᑦᑐᑦ. 
 
ᑕᒪᒃᑯᐊ ᐃᓕᓐᓂᐊᖅᑎᑕᐅᔾᔪᑎᒋᓚᐅᖅᑕᕗᑦ ᐊᒻᒪᓗ ᕿᑐᕐᖓᕆᔭᐅᔪᑦ ᐅᓪᓗᒥ ᓯᓂᑉᐳᑦ ᑐᐸᑉᐳᓪᓗ, ᐊᓂᓪᓗᑎᒃ 
ᕼᐊᑭᓐᖑᐊᕆᐊᖅᑐᖅᑐᑦ. ᐃᓱᒪᖃᑦᑕᕈᓐᓃᕐᒪᑕ ᑐᒃᓯᐊᕆᐊᕐᓂᕐᒧᑦ. 
 
ᑕᐃᒪᐃᑦᑐᒥᒃ ᐃᓕᓐᓂᐊᖅᑎᑦᑎᔭᕆᐊᖃᖅᐸᓪᓚᐃᒐᓗᐊᕋᑦ ᕿᑐᕐᖓᑎᓐᓂᒃ, ᑕᑯᔪᒪᔪᖓᓕ, ᐃᒃᓯᕙᐅᑖᖅ, ᑕᐃᒃᑯᐊ 
ᐊᐱᕐᓱᖅᑕᐃᓐᓇᕆᓗᒋᑦ ᐃᒥᓃᔨᐊᖃᖃᑦᑕᕐᓯᒪᔪᑦ ᖃᐅᔨᓇᓱᐊᕐᓗᑕ ᖃᓄᐃᑦᑐᓂᒃ ᐃᓅᓯᖃᓚᐅᕐᒪᖔᑕ ᑕᒪᒃᑯᐊ 
ᑐᑭᓯᒋᐊᕐᓂᐅᔪᑦ ᐊᑐᕈᓐᓇᕋᑦᑎᒍᑦ ᖃᐅᔨᒪᓇᐊᕐᓗᑕ ᖃᓄᖅ ᑕᒪᓐᓇ ᐋᖅᑭᒋᐊᒃᑲᓐᓂᕈᓐᓇᕐᒪᖓᖅ. 
 
ᐃᓚᖏᑦ ᐃᓄᐃᑦ ᐃᒻᒥᓃᕋᓱᐊᖃᑦᑕᕐᓯᒪᔪᑦ ᐊᐱᖅᓱᖅᑕᐅᖃᑦᑕᕐᓯᒪᓐᖏᑦᑐᑦ ᐅᓂᒃᑳᕈᓐᓇᕐᓯᓗᑎᒃ. ᐃᓚᖏᑦᑕᐅᖅ 
ᓄᓇᑦᑎᓐᓂ ᖃᐅᔨᒪᔪᑦ ᐃᒻᒥᓃᕋᓱᐊᕐᓯᒪᔪᑦ ᑲᔪᓯᓂᑯᓐᖏᕈᓗᔭᖅᑐᑦ. 
 
ᐃᓚᖏᑦ ᑐᒃᓯᐊᕐᕕᓕᐊᖅᐸᒃᑐᑦ ᐊᒻᒪᓗ ᐅᓂᒃᑳᖅᐸᒃᑐᑎᒃ ᖃᓄᐃᓕᐅᓚᐅᕐᓯᒪᓂᕐᒥᓂᒃ ᐊᒻᒪᓗ ᐊᔪᕆᕐᓱᐃᔨᐅᔪᑦ 
ᐅᖃᑐᐃᓐᓇᖅᐸᒃᑐᑎᒃ ᐃᓅᔭᕆᐊᖃᕐᓂᕐᒪᑕ, ᑕᒪᒃᑯᐊ ᐊᖓᔪᖅᑳᖏᑦ ᐊᑲᐅᓯᓂᕐᓴᐅᓂᐊᕐᒪᑕ. 
 
ᐃᓚᖏᑦ ᐅᕕᒃᑲᐅᔪᑦ ᐅᖃᖅᐸᒻᒥᔪᑦ ᐃᒻᒥᓂᕋᓱᐊᓚᐅᖅᑐᑎᒃ, ᑐᒃᓯᐊᕆᐊᖅᑐᒥᓂᐅᒍᑎᑦ, ᑕᐃᒪᒃ 
ᐅᒃᑐᕐᓯᒪᒐᓗᐊᖅᑐᑎᒃ ᑭᓯᐊᓂ ᖃᓄᐊᓗᑭᐊᖅ ᑐᖅᑯᓐᖏᓪᓚᑐᑦᑐᒥᓂᐅᓪᓗᑎᒃ. ᐃᒻᒥᓂᕋᓱᓚᐅᕋᓗᐊᖅᑐᑎᒃ 
ᑲᔪᓯᓂᑯᓐᖏᑦᑐᑦ ᐊᓯᖏᑦ ᖃᓄᐃᓐᖏᓂᕐᓴᐅᖁᓪᓗᒋᑦ. 
 
ᐊᔪᕆᕐᓱᐃᔨᐅᔪᑦ, ᐅᖃᕐᓯᒪᔪᖃᕐᒥᒻᒪᑦ ᐸᐃᒃᐸᖁᑎᓂ ᑕᐃᒪᐃᑦᑐᓂᒃ ᐅᖃᐅᓯᖃᖅᑐᓂᒃ. ᐱᔾᔪᑎᖃᖅᑐᑦ 
ᐸᐃᒃᐸᖁᑎᓂᑦᑐᓂᒃ, ᐃᓄᐃᑦ ᐃᒻᒥᓂᕐᓯᒪᒐᓗᐊᖅᑐᑎᒃ ᑭᓯᐊᓂ ᐊᓐᓇᓐᓂᑯᔪᑦ. ᐅᖃᐅᓯᖃᕐᓯᒪᓪᓗᑎᓪᓗ 
ᑐᖁᑲᓴᓐᓂᐅᖃᑦᑕᕐᓯᒪᔪᓂᒃ ᑕᐃᒪᐃᑦᑐᕈᔪᓐᓂᒃ. 
 
ᖃᐅᔨᒪᔪᖃᓐᖏᒻᒪᑦ ᐱᐅᔪᒥᓐᓂᕐᓴᐅᓂᐊᕐᒪᖔᑕ ᐃᒻᒥᓃᕋᓱᐊᕐᓗᑎᒃ. ᖃᐅᔨᒪᔪᖃᓐᖏᑦᑐᖅ. ᐊᓂᒃᑲ ᐊᖏᔪᒃᑲ 
ᓄᑲᒃᑲ ᐅᖃᐅᔾᔨᖃᑦᑕᕐᓯᒪᔪᑦ ᐅᕙᓐᓂᒃ, ᐅᕙᓐᓂᒃ ᐃᑲᔪᕋᓱᐊᖅᑐᑎᒃ, ᐊᑲᐅᓯᓇᓱᐊᓚᐅᓐᖏᑦᑐᖅ 
ᖃᐅᔨᒪᓚᐅᓐᖏᒻᒪᑕ ᐊᓂᒐ ᓇᒧᓐᖓᓚᐅᕐᒪᖔᖅ ᐅᕝᕙᓘᓐᓃᑦ ᑕᐃᒃᑯᐊ ᐊᓯᖏᑦ ᐃᓚᒋᔭᕗᑦ ᐃᒻᒥᓃᖃᑦᑕᕐᓯᒪᔪᑦ. 
 
ᖃᐅᔨᒪᒐᓗᐊᖅᑐᒍᓪᓕ, ᐃᑯᐊᓚᓗᒻᒧᖅᑐᖅᑲᐃ, ᐅᐊᑦᑎᐊᕈᓕ ᑕᐃᒃᑯᐊ ᐊᖓᔪᖅᑳᖅᑲ ᐊᒃᓱᕈᑦᑎᐊᓚᐅᕐᒪᑕ 
ᐃᓄᓇᓱᐊᖅᑐᑎᒃ. ᐊᒃᓱᕈᕐᓇᕕᔾᔪᐊᓚᐅᕐᒪᑦ. ᑲᑉᐱᐊᓱᓚᐅᕐᒪᑕ ᑐᖁᔭᕆᐊᒃᓴᖅ ᐃᒻᒥᓂᕐᓂᕐᒧᑦ ᑕᒪᔾᔭ ᑕᒪᒃᑯᐊ 
ᐅᖃᐅᓯᕆᔪᒪᖅᑲᐅᔭᒃᑲ. 
 
ᐃᓱᒪᔪᖓ ᐊᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᓴᖅᑭᔭᕆᐊᖃᓕᖅᑐᑦ ᐱᒋᐊᖅᑎᑦᑎᓗᑎᓪᓗᓐᓂᑦ ᑕᐃᒪᐃᑦᑐᕈᔪᒻᒥ 
ᑕᒪᒃᑯᐊ ᐊᖓᔪᖅᑳᖑᔪᑦ ᐊᐱᕐᓱᖅᑕᐅᓗᑎᒃ ᕿᑐᕐᖓᐃᕐᓯᒪᔪᑦ ᐃᒻᒥᓃᖅᑐᓄᑦ ᐊᒻᒪ ᑕᒪᒃᑯᐊ ᖃᑕᓐᖑᑎᖏ  

ᖃᓄᐃᑦᑐᒥ ᐃᓄᓯᖃᓚᐅᕐᒪᖔᑕ ᐃᓚᒋᔭᖏᑦ ᐃᒻᒥᓃᓚᐅᖅᑐᑦ ᖃᐅᔨᓇᓱᐊᕐᓗᑎᒃ ᖃᓄᐃᑦᑐᓂ 
ᐃᓅᓯᖃᓚᐅᕐᒪᖔᑕ. 
 
ᐅᖃᐅᓯᖃᓐᖏᑦᑐᖓ ᖃᐅᔨᒪᔪᒻᒪᕆᐅᔪᓂᒃ ᖃᓪᓗᓛᓂ. ᐅᖃᐅᓯᖃᖅᑐᖓ ᑕᐃᒃᑯᓄᖓ ᕿᒪᑦᑕᐅᓂᑯᔪᓄᑦ 
ᖃᑕᓐᖑᑎᖏᓐᓄᑦ ᐊᒻᒪᓗ ᐊᖓᔪᖅᑳᕆᔭᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᓕᐊᒻᔅ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒥᐊᓇᖅ ᓄᕙᒃᑐᐊᓗᒐᒪ, ᓂᓪᓕᐊᓪᓗᖓ ᖁᐃᕐᓱᔭᒃᑲᒪ. 
ᒥᓂᔅᑕᐅᔪᖅ ᐅᖃᖅᑲᐅᒻᒪᑦ ᑲᓇᑕᐅᑉ ᒐᕙᒪᒃᑯᖏᑦ ᐃᑲᔪᕈᓐᓇᖏᑐᐃᓐᓴᕆᐊᖃᕐᓂᖏᓐᓄᑦ ᑕᒪᓐᓇ 
ᐊᖏᖃᑎᒋᓐᖏᑕᕋ. 
 
ᐅᓇ 200-ᓂ ᒪᒃᐱᖓᓕᒃ ᑎᑎᖅᑲᐅᔪᖅ, ᑲᓇᑕᓕᒫᒥ ᐅᖃᖃᑎᒋᑦᑎᐅᕙᒃᑐᑦ ᑲᒪᕙᒃᑐᑦ. ᒥᓂᔅᑕᐅᔪᖅ 
ᐅᖃᕈᓐᓇᖅᐸᑦ ᑭᓇᒃᑯᑦ ᐃᓚᐅᖃᑕᐅᓚᐅᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᒪᒥᐊᓇᖅ, ᑭᓯᐊᓂᓕ 6-ᒨᖅᑐᖅ. ᑕᒪᓐᓇ ᑲᑎᒪᓂᕗᑦ ᐅᖓᕙᕆᐊᕈᒪᕙᕋ ᐃᓚᓗᒍ 
ᐊᑕᐅᓯᕐᒥᑦ ᐃᑲᕐᕋᕐᒥᑦ 7-ᒨᕋᓱᓐᓂᖓᓂ. ᖃᐅᔨᒪᔪᐃᓐᓇᐅᒐᑦᑕ, ᐋᖅᑮᔭᓐᖏᓇᑦᑕ ᖃᓄᐃᓕᐅᕈᑕᐅᔪᓐᓇᖅᑐᒥᑦ 
ᒫᓐᓇᐅᔪᖅ, ᑭᓯᐊᓂᓕ ᑕᒪᓐᓇ ᐃᑲᔪᖅᓱᑐᐃᓐᓇᖅᑐᑦ ᑕᒪᔅᓱᒧᓐᖓᑦ ᑲᒪᒋᒐᓱᑦᑕᑎᓐᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᑎᓯᒪᔪᖃᖅᑯ ᑕᒪᓐᓇ ᑲᑎᒪᓂᐅᔪᖅ ᐅᖓᕙᕆᐊᖅᑎᓪᓗᖑᑦ ᑕᒪᓐᓇ 
ᑲᑎᒪᔾᔪᑎᒋᔭᕗᑦ ᑲᔪᓯᖁᓪᓗᒍ 7-ᒨᕋᓱᓐᓂᖓᓂ? ᔫᐱ? 
 
ᓄᑕᕋᖅ (ᑐᓵᔨᑎᒍᑦ): ᐊᐃᐱᖅᑲᕋ ᐱᒋᐊᖅᑎᑕᐅᔪᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᒻᒪᓴᖅᑐᑦ? ᑕᒪᓐᓇ ᐊᑕᐅᓯᕐᒥᑦ ᐃᑲᕐᕋᒥᑦ ᐃᓚᕙᕗᑦ ᑲᑎᒪᓂᐅᔪᖅ. 
ᐅᑎᕆᐊᕐᓂᐊᖅᑯᖓ ᐅᐃᓕᐊᒻᔅ-ᒧᑦ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ, ᐊᖏᖃᑎᒋᓐᖏᓚᕋ ᒥᓂᔅᑕᐅᑉ 
ᐅᖃᐅᓯᕆᖅᑲᐅᔭᖏᑦ ᐊᐱᕆᔪᒪᑎᓐᓇᒍᑦ ᑲᓇᑕᒥ ᒐᕙᒪᒃᑯᖏᓐᓂ ᐃᑲᔪᖅᑕᐅᔪᒪᓗᓂ. ᐱᑕᖃᖅᑯ ᑎᓴᒪᐅᔪᖅᑐᓂᑦ 
ᑲᑎᒪᔨᖃᕐᑐᓂᑦ ᐃᖅᑭᓖᑦ ᑲᑐᔾᔨᖃᑎᒌᖏᓐᓂ ᐱᖃᑕᐅᔪᓂᑦ ᑲᓇᑕᓕᒫᒥᑦ. ᑕᒪᓐᓇ ᐅᖃᐅᓯᖃᕆᕗᑦ ᐃᓄᓐᓂ 
ᑕᕝᕙᓂ ᐅᓂᒃᑳᓕᐊᖑᔪᒥᑦ. 
 
ᒪᒥᐊᓇᖅ, ᐃᓕᓴᕆᔪᒪᕙᕋ ᒥᓂᔅᑕᐅᔪᖅ ᐃᑲᔪᖅᑐᕐᓂᖓᓂᑦ ᓄᓇᓕᐅᔪᓂᑦ. 
 
ᐃᑲᔪᓚᐅᕐᒥᒐᒪᑦᑕᐅᖅ ᐃᓚᖏᓐᓂ ᓄᓇᓕᐅᔪᓂᑦ ᒫᓐᓇᕈᓘᓚᐅᖅᑐᖅ ᑖᓐᓇ ᓄᓇᓕᐅᔪᖅ ᐃᓄᓐᓂᑦ 
ᐃᓕᓐᓂᐊᓪᓚᕆᔅᓯᒪᓐᖏᑦᑐᓂᑦ ᐃᑲᔪᖅᑎᐅᔪᓂᑦ ᐅᖃᖃᑎᐅᔪᓐᓇᖅᑐᓂᑦ, ᑭᓯᐊᓂᓕ ᓇᒻᒥᓂᖅ ᐃᑲᔪᕈᒪᓪᓗᑎᑦ 
ᓄᓇᖏᓐᓂ ᑕᒪᔅᓱᒪ ᒥᔅᓵᓄᑦ. 
 
ᐊᐱᕆᔪᒪᕗᖓ ᓱᒻᒪᑦ ᑲᓇᑕᒥ ᒐᕙᒪᒃᑯᑦ ᐃᑲᔪᓐᖏᒻᒪᖔᑕ ᐱᒻᒪᕆᐅᔪᒥᑦ ᐃᓱᒫᓘᑎᐅᔪᒥᑦ. ᓱᒻᒪᑦ 
ᐱᔨᑦᑎᕋᖅᑕᐅᓂᐅᔪᓂᑦ ᐱᑕᖃᖅᑳ ᐃᖅᑭᓕᓐᓄᑦ ᐅᕙᑦᑎᓐᓄᑦ ᐃᓅᓪᓗᑕ ᐱᔭᐅᓐᖏᑦᑐᓂᑦ? ᐊᒻᒪᓗ 
ᐱᓕᕆᐊᖅᑕᖃᖅᑯ ᑐᔅᓯᕋᕐᕕᔅᓴᒥᑦ ᑮᓇᐅᔭᓂᑦ ᐃᑲᔫᑎᐅᔪᓐᓇᖅᑐᓂᑦ ᐊᒻᒪᓗ ᑕᒪᒃᑯᐊ ᖃᐅᔨᒻᒪᑕᐅᔪᑦ ᑕᒫᓐᓂ 
ᑲᒪᒋᔭᐅᔪᒥᑦ ᐱᓇᓱᐊᖅᑐᒥᑦ ᑕᒪᔅᓱᒪᓐᖓᑦ. 

ᑕᐃᒪ, ᐊᐱᕆᔪᒪᕗᖓ, ᐃᒃᓯᕙᐅᑖᖅ, ᒥᓂᔅᑕ ᑭᒡᒐᖅᑐᐃᔨᖃᕐᒪᖔᑦᑕ ᑕᒪᔅᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕕᓕᐊᒻᔅ. ᐊᒥᓱᒻᒪᕆᓐᓂᑦ ᐊᑎᕐᓂᑦ ᑎᑎᕋᖅᓯᒪᓕᖅᑯᖓ. ᑕᒪᓐᓇ 
ᓇᐃᓈᕋᓱᓪᓗᒍ ᑭᐅᔾᔪᑎᒋᓂᐊᖅᑕᐃᑦ. ᒥᓂᔅᑕ ᐲᑯ. 
 
ᒥᓂᔅᑕ ᐲᑯ: ᐅᖃᕈᒪᑐᐃᓐᓇᖅᑲᐅᕗᖓ, ᒐᕙᒪᐅᓪᓗᑕ ᐊᒻᒪᓗ ᐃᓄᐃᑦ ᓄᓇᕗᒻᒥ, ᐱᓇᓱᐊᕐᓗᑕ ᑕᒪᔅᓱᒪᓐᖓᑦ 
ᑲᒪᒋᔭᑦᑎᓐᓂ ᐊᒻᒪᓗ ᖃᓄᖅᑑᕈᑎᒋᓗᒍ ᑕᒪᒃᑯᐊᖑᔪᑦ ᐱᔾᔪᑎᒋᔭᐅᔪᑦ ᐃᒻᒥᓃᕐᓂᕐᒧᑦ. 
 
ᑲᓇᑕᒥ ᒐᕙᒪᒃᑯᑦ, ᐸᐃᑉᐹᒥ, ᑲᑎᒪᔨᐅᔪᖅ ᐅᖃᐅᓯᖃᖅᑯ, ᐊᔾᔨᖓᓂᑦ ᐱᓯᒪᑦᑎᕗᖓᑦᑕᐅᖅ. ᑕᒪᓐᓇ 
ᐊᑲᐅᒋᓐᖏᓚᕋᓕ. ᐅᐸᒍᑎᔭᐅᓚᐅᖅᓯᒪᓐᖏᓚᖓ ᒥᓂᔅᑕᐅᓪᓗᖓ ᐋᓐᓂᐊᖃᓐᖏᑐᓕᕆᔨᒃᑯᓐᓄᑦ ᓄᓇᕗᒻᒥ 
ᐃᓚᒋᔭᐅᓂᖓᓄᑦ, ᖃᓄᖅ ᐃᓱᒪᖃᕐᒪᖔᕐᒪ ᑕᒪᓐᓇ ᐋᖅᑭᑦᑕᐅᒐᓱᓕᖅᑎᓪᓗᒍ. 
 
ᑭᓯᐊᓂᓕ, ᒪᑉᐱᖅᑐᒐᖓᓂ 38 ᑕᕝᕙᓂ ᐅᓂᒃᑳᓕᐊᖑᔪᒥᑦ, ᐊᑕᐅᓯᕐᒥᑦ ᑎᑎᕋᖅᓯᒪᕗᖅ ᐱᒻᒪᕆᐅᔪᒥᑦ, ᐅᖃᕐᓯᒪᕗᑦ 
ᐃᒻᒥᓃᕐᓂᖅ, ᐃᖅᑭᓖᑦ ᒪᒃᑯᑦᑐᖏᓐᓂ ᒐᕙᒪᒃᑯᓐᓄᑦ ᑲᒪᒋᔭᐅᔭᕆᐊᖃᖅᑯ ᐱᖃᑕᐅᓗᑎᑦ ᒐᕙᒪᒃᑯᑦ ᑲᓇᑕᒥ, 
ᑲᑐᔾᔨᖃᑎᒌᖑᔪᑦ ᐃᖅᑭᓕᓐᓄ ᐊᒻᒪᓗ ᐃᖅᑭᓖᑦ ᓄᓇᖏᓐᓂ ᐊᒻᒪᓗ ᑲᑎᒪᔨᖏᓐᓂ.  
 
ᐊᒻᒪᓗᑦᑕᐅᖅ ᒐᕙᒪᒃᑯᑦ ᑲᓇᑕᒥ ᐅᖃᖅᓯᒪᒋᕗᑦ ᑕᒪᒃᑯᐊ ᐃᖅᑭᓕᐅᔪᑦ ᐊᒻᒪᓗ ᕕᓕᐊᒻᔅ ᓱᓕᓪᓗᓂ, ᐅᖃᐅᓯᖃᖅᑯᑦ 
ᐃᖅᑭᓕᐅᔪᑦ ᓄᓇᖏᓐᓂ ᐅᕝᕙᓘᓐᓃᑦ ᓯᓚᑖᓂ. ᐊᑐᕐᓂᖅᑲᑕ ᐃᓄᓐᓂᑦ ᖃᐅᔨᓵᖏᓐᓂ, ᐃᓅᓂᑐᐊᖑᓂᕐᒥᓄᑦ 
ᐅᖃᐅᓯᖃᕋᔭᖅᑯᑦ. 
 
ᑕᐃᒪ, ᑕᒪᓐᓇ ᐅᖃᐅᓯᕆᖅᑲᐅᕙᕋ. ᐃᒻᒪᖃ ᑕᒪᓐᓇ ᓄᖑᑉᐸᑦ ᐊᐃᕙᒍᑕᐅᔪᖅ ᒪᓕᒐᓕᐅᕐᕕᑎᓐᓂ 
ᓯᕗᓪᓕᐹᑦᑎᐊᒥ, ᐃᒻᒪᖃ ᑕᒪᓐᓇ ᐊᑕᐅᓯᐅᓗᓂᑦ ᐱᔭᐅᖁᔭᐅᒐᔭᖅᑐᖅ ᑐᓂᓯᓗᑕ ᑐᔅᓯᕋᐅᑎᐅᔪᒥᑦ ᑲᓇᑕᒥ 
ᒐᕙᒪᒃᑯᖏᓐᓂ ᑮᓇᐅᔭᓂᑦ ᐃᑲᔫᑕᐅᔪᓐᓇᖅᑐᓂᑦ ᖃᐅᔨᓴᕐᓂᕐᒧᑦ, ᑕᐃᒪᐃᖃᑦᑕᕐᓂᖏᓐᓄᑦ ᐃᖅᑭᓕᐅᔪᓄᑦ 
ᖃᓪᓗᓈᑦ ᓄᓇᖓᓐᓂ. 
 
ᑕᐃᒪᑦᑐᒥᑦ ᐃᑲᔪᖅᑕᐅᔪᒪᖅᑲᐅᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ ᑭᐅᔪᑎᓐᓄᑦ. ᓇᓗᓕᖅᓯᒪᒐᒪ ᒫᓐᓇᐅᔪᖅ ᐃᒃᓯᕙᐅᑕᐅᓪᓗᖓ 
ᐃᓚᖏᑦ ᐃᓄᐃᑦ ᐊᐱᕆᖃᑦᑕᕐᒪᑕ ᐊᐱᖅᑯᑎᓂᒃ ᐊᒻᒪᓗ ᐃᓚᖏᑦ ᐃᓄᐃᑦ ᐅᖃᐅᓯᖃᓚᐅᖏᑦᑐᑦ ᑕᒪᑐᒥᖓ 
ᐊᒻᒪᓗ ᓇᓗᓕᖅᓴᕋᐃᖃᑦᑕᕋᒪ ᐊᐱᕆᔭᐅᓪᓗᖓ, ᑭᓯᐊᓂᓕ ᖃᐅᔨᒪᖁᕙᑦᓯ ᐅᖃᐅᓯᐅᔪᑦ ᐱᐊᓂᑉᐸᑕ, 
ᒪᑐᐃᓂᐊᕐᕋᒃᑯ ᐊᐱᖅᓱᕐᓂᖅ ᒥᓂᔅᑕᒧᑦ. 
 
ᓱᓕ ᑎᑭᐅᑎᖏᓇᑦᑕ ᐊᐱᖅᓱᕐᓂᐅᔪᒧᑦ ᒥᓂᔅᑕᒧᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᕕᖃᑦᑎᑦᑎᒌᖅᑲᐅᒐᒻᒪ ᓂᓪᓕᕈᓐᓇᑎᑦᑎᓪᓗᖓ ᑖᒃᓱᒧᖓ, 
ᑕᐃᒃᑯᐊ ᐅᕙᓃᓚᐅᖅᑐᑦ ᑲᑎᒪᓂᐅᓚᐅᖅᑐᒥ. 
 
ᐃᓱᒪᖅᑲᐅᒐᒪ ᑕᐃᒃᑯᐊᖏᓐᓇᐃᑦ ᐅᐸᒃᓯᒪᓚᐅᖏᑦᑐᑦ ᐊᒻᒪᓗ ᐱᕕᖃᓚᐅᖏᑦᑐᑦ ᓂᓪᓕᕈᓐᓇᖅᑐᑑᓱᒋᓪᓗᒋᑦ 
ᑕᒪᑐᒧᖓ. ᐃᓱᒪᖅᑲᐅᒐᒪ ᐊᐱᕆᔪᓐᓇᓂᐊᖅᑐᒋᓪᓗᒍ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ ᑕᒪᑐᒧᖓ, ᑕᐃᒫᒃ 
ᐃᓱᒪᖅᑲᐅᕗᖓ ᐱᕕᖃᑦᑐᒋᓪᓗᖓ ᐊᐱᕆᔪᒪᔪᖃᕈᓂ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒻᒥᓃᕐᓂᖅ ᐱᒻᒪᕆᐅᓂᖓᓄᑦ, ᐃᒃᓯᕙᐅᑕᐅᓪᓗᖓ, 
ᐃᓱᒪᖅᓲᑎᒋᓕᕋᑖᕋᒃᑯ ᐃᓘᓇᑎᒃ ᑲᑎᒪᔨᐅᔪᑦ ᐱᕕᖃᑦᑎᒍᒪᓪᓗᒋᑦ ᐅᖃᕈᒪᒍᑎᒃ ᑕᒪᑐᒧᖓ ᐱᒻᒪᕆᐅᔪᒧᑦ. 
 
ᐅᑕᖅᑭᔭᐅᑦᑎᐊᑲᐃᓐᓇᕐᓚᖓ. ᑎᑭᐅᑎᓂᐊᖅᑐᒍᑦ ᐊᐱᖅᓱᕈᓐᓇᖅᓯᓗᓯ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᖃᓚᐅᕋᒪ ᐃᒃᐸᒃᓴᖅ ᐊᒻᒪᓗ ᐊᐱᕆᔪᒪᓪᓗᖓ 
ᐱᐊᓂᑐᐊᕈᕕᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᓴᖅᑕᖃᕈᓐᓃᖅᑲᑦ, ᐱᒋᐊᕈᓐᓇᖅᓯᓂᐊᓕᖅᑐᒍᑦ. 
ᐅᖃᐅᓯᒃᓴᖃᑦᑐᖃᕈᓐᓃᖅᑲᑦ, ᓅᒍᓐᓇᖅᓯᓂᐊᓕᖅᑐᒍᑦ ᐊᐱᖅᑯᑎᓄᑦ. ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐊᖏᕈᓐᓇᕈᕕᖓ, ᐅᖃᓕᒫᕈᒪᒐᒪ ᑎᑎᖅᑲᐅᔪᒥᒃ 
ᖃᐃᑕᐅᓯᒪᔪᒥᒃ ᐃᓚᖓᓐᓂᒃ ᓄᓇᓕᖓᑕ ᑲᑎᒪᔨᐅᑉ ᑕᒪᑐᒥᖓ ᐱᑦᔪᑎᓕᒃ. 
 
ᖃᓄᐃᒃᓴᖏᒃᑯᕕᑦ, ᐅᖃᓕᒫᕈᒪᒐᒃᑯ ᑎᑎᕋᖅᑕᐅᓯᒪᓗᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐳᑭᕐᓇᖅ. ᐱᐊᓂᒃᑯᕕᑦ ᐅᖃᓕᒫᕇᕈᕕᐅᒃ, ᐱᑕᖃᕈᓐᓃᕋᒪ ᑎᑎᕋᖅᓯᒪᔪᓂᑦ. 
ᑲᔪᓯᒋᐊᕈᓐᓇᖅᑐᒍᑦ ᐊᐱᖅᑯᑎᓄᑦ. ᑲᔪᓯᓕᕆᑦ ᐳᑭᕐᓇᖅ, ᑲᔪᓯᒋᑦ. 
 
ᐳᑭᕐᓇᖅ (ᑐᓵᔨᑎᒍᑦ): ᐅᑕᖅᑭᔪᓐᓇᖅᑐᖓ ᐅᖃᕈᒪᔪᖃᕈᓐᓃᖃᑦ ᑭᓯᐊᓂ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᐊᓯᖏᓐᓂᒃ ᐱᔭᒃᓴᓕᒻᒪᕆᐊᓘᒐᑦᑕ ᑖᒃᓱᒥᐊ ᐊᓯᖏᓐᓂᒃ ᐃᒻᒥᓃᕐᓂᐅᑉ, ᑭᓯᐊᓂ 
ᐱᕕᖃᑦᑎᑦᑎᒍᒪᔪᖓ ᐅᖃᐅᓯᕆᓗᒍ ᓇᐅᒃᑯᓕᒫᖅ ᐱᐊᓂᑦᑎᐊᕐᓂᐊᕋᑦᑎᒍ ᒫᓐᓇᐅᔪᖅ ᑲᑎᒪᔩᑦ 
ᐅᑎᕆᐊᖃᓐᓂᐊᕐᖏᒻᒪᑦ ᑕᒪᑐᒧᖓ ᐅᖃᐅᓯᐅᔪᒧᑦ. ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑎᑎᖅᑲᐅᔪᖅ ᐃᓕᓴᐱ ᓚᐃᐅᓪᒦᖔᑦᑐᑦ, ᐅᓪᓗᖓ ᒫᑦᓯ 6, 
2003, ᑐᕌᖅᑐᖅ ᔪᕋᐃᐊᔅ ᐳᑭᕐᓇᖅ, ᑲᑎᒪᔨᐅᔪᖅ ᒪᓕᒐᓕᐅᖅᕕᒻᒧᑦ ᐱᑦᔪᑎᖃᑦᑐᓂ ᐅᖃᕈᑎᒋᔭᐅᓂᒐ 
ᐃᒻᒥᓃᖃᑦᑕᓂᕐᒧᑦ. 
 
ᐅᖃᐅᓯᐅᖅᑲᐅᒻᒪᑦ ᐅᐊᑦᑎᐊᕈ, ᑎᑎᕋᕈᒪᔪᖓ ᐆᒥᖓ ᐱᑦᔪᑎᖃᑦᑐᒥᒃ ᐅᖃᐅᓯᐅᓂᖓ ᐃᒻᒥᓃᖃᑦᑕᕐᓂᖅ. 
ᔭᒐᐃᓚᐅᖅᓯᒪᒻᒥᒐᒪ ᓄᑲᕐᓂᒃ 1992-ᖑᑎᓪᓗᒍ ᐊᒻᒪᓗ ᖃᐅᔨᕚᓪᓕᕈᑎᒋᒻᒪᕆᓚᐅᕋᒃᑯ. ᐃᓱᒪᖃᑦᑕᓚᐅᖏᓐᓇᒪ 
ᐊᑦᑐᖅᑕᐅᓂᐊᕆᐊᒃᓴᖅ ᐃᒻᒥᓃᖅᑐᖃᓪᓗᓂ ᐃᓚᓐᓂᒃ, ᑭᓯᐊᓂᑦᑕᐅᖅ ᐊᑐᖅᓯᒪᓕᕆᕙᕋ ᐊᒻᒪᓗ ᑕᐃᒪᖓᓂᒃ 
ᐃᑲᔪᕋᓱᐊᖃᑦᑕᖅᑯᖓ ᐊᓯᓐᓂᒃ ᑕᒪᐅᓇᒃᓴᐃᓐᓇᒃ ᐊᑐᖅᑐᓂᒃ. 
 
ᓄᓇᑦᑎᓐᓂ ᑲᑎᑎᑦᑎᖃᑦᑕᓚᐅᕋᒪ ᐅᕙᓂ ᑕᖅᑭᐊᓂ ᑏᓰᕙ ᐊᒻᒪᓗ ᒪᑐᐃᖅᑐᒍ ᑭᓇᑐᐃᓐᓇᕐᒧᑦ ᐃᓄᓐᓄᑦ 
ᓂᓪᓕᐊᒍᓐᓇᖁᓪᓗᒋᑦ ᐋᕐᓂᕈᑎᒋᓯᒪᔭᖏᓐᓂᑦ. ᐸᑎᐅᔭᓂᓪᓗ ᐃᑭᑦᑎᓪᓗᑕ ᐊᒻᒪᓗ ᓂᐸᐃᑦᑑᓗᑕ ᐊᒻᒪᓗ ᑕᒪᓐᓇ  

ᐊᑲᐅᓯᕚᓕᕈᑎᒋᓪᓗᒍ ᐱᓕᕆᓂᐊᖅᑎᓪᓗᑕ ᐊᑦᑐᖅᑕᐅᓯᒪᔪᓕᒫᓄᑦ ᐃᒻᒥᓃᕐᓂᕐᒧᑦ. ᖃᐅᔨᒪᒐᑦᑕ 
ᐱᒋᐊᕆᐊᖃᓕᕋᑦᑕ ᐅᖃᐅᓯᕆᖃᑦᑕᕐᓗᒍ, ᐱᓗᐊᖅᑐᒥᒃ ᐊᑲᐅᖏᓕᐅᕈᑎᐅᔪᐃᑦ ᐃᓅᓯᑦᑎᓐᓂ. 
 
ᐅᖃᓕᒪᐅᑎᒋᓐᖏᒃᑯᑎᒍ ᐊᑲᐃᓪᓕᐅᕈᑎᕗᑦ, ᐋᓐᓂᐊᓂᕆᔭᕗᑦ ᐊᖏᓪᓕᕙᓪᓕᐊᑐᐃᓐᓇᕐᓂᐊᖅᑐᖅ ᐃᓗᑦᑎᓐᓂ. 
 
ᑕᒪᓐᓇ ᐃᓱᒪᒋᓗᒍ ᑐᓂᒪᓂᖃᕆᐊᖃᖅᑐᒍᑦ ᐃᑲᔪᖃᑎᒌᓪᓗᑕ, ᐊᕙᑎᑦᑎᓐᓃᑐᓕᒫᑦ. ᑐᑦᓯᕋᖅᐳᖓ ᐅᕙᒍᑦ 
ᐃᑲᔪᕈᒪᓂᑦᑎᒍᑦ ᐃᑲᔪᖅᐸᑦᑐᒍᑦ ᐃᓕᓐᓂᐊᑲᓐᓂᕆᐊᖃᖅᑐᒍᑦ, ᐊᑯᓂᐅᓐᖏᒃᑲᓗᐊᖅᐸᑦ ᐃᓕᓐᓂᐊᕐᓂᐅᔪᖅ 
ᐊᑐᐃᓐᓇᐅᑎᑕᐅᔪᖅ.  
 
ᓄᓇᓕᓐᓂ ᐋᓐᓂᐊᖃᕐᓇᖏᑦᑐᓕᕆᔩᑦ, ᐊᒻᒪᓗ ᐃᓄᓕᕆᔩᑦ, ᐃᑲᔪᖅᑎᑦᓴᖃᓗᐊᖅᑑᔮᓐᖏᒻᒪᑕ 
ᐱᕕᑦᓴᖃᖅᑑᔮᕋᑎᓪᓗ ᐱᓕᕆᐊᖃᕐᓂᕐᒥᒃ ᑕᒪᒃᑯᓇᓐᖓᑦ. ᑕᐃᒪᐃᒻᒪᑦ ᐃᑲᔪᕈᒪᓂᕐᒥᑎᒍᑦ ᐃᑲᔪᖃᑦᑕᖅᑐᑦ 
ᓄᓇᓕᓐᓂ ᐃᓕᑕᕆᔭᐅᒋᐊᓕᐅᒐᓗᐊᑦ ᐊᒻᒪᓗ ᐃᓕᓐᓂᐊᖅᑎᑕᐅᓗᑎᒃ ᓴᓇᕐᕈᑎᖃᕐᓂᐊᕐᒪᑕ ᐃᑲᔪᒃᑲᓐᓂᕈᑎᑦᓴᓂᒃ 
ᓄᓇᓕᓐᓂᒃ, ᐱᓗᐊᖅᑐᒥᒃ ᓄᓇᓕᓪᓚᑑᓂᖅᓴᓂ.  
 
ᖃᐅᔨᒪᑦᓯᐊᖅᑐᖓ ᐃᓅᓯᑦᓯᐊᕆᓐᓂᖅ ᐱᔭᕆᐊᑭᓪᓕᑎᕆᒍᓐᓇᖅᑐᖅ ᑕᒪᑦᓱᒥᖓ. ᑕᑯᑦᓴᑦᓯᐊᖅᑐᖅ ᐃᑲᔪᖅᓯᔪᓂᒃ 
ᐱᔨᑦᓯᕋᐅᑎᑕᖃᖅᐸᑦ, ᐃᑲᔪᕐᓂᖃᕈᓐᓇᖅᑐᑦ ᐊᑲᐃᓪᓕᐅᕈᑕᐅᕙᑦᑐᒥᒃ ᐃᒻᒥᓃᕐᓂᕐᒥᒃ. 
 
ᖁᔭᓐᓇᒦᒃ ᐱᕕᖃᖅᑎᑕᐅᑲᐃᓐᓇᕋᒪ ᑎᑎᕋᖅᓱᖓ ᐃᓕᑦᓯᓐᓄᑦ ᑕᒪᑦᓱᒪ ᐱᒻᒪᕆᐅᔫᑉ ᒥᑦᓵᓄᑦ.  
 
ᐃᓚᓐᓇᕆᔭᐃᑦ ᐃᓕᓴᐱ ᓚᐃᐅᓪ. ᖁᔭᓐᓇᒦᒃ. 
 
>>ᐸᑦᑕᖅᑐᖅᑐᑦ 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐳᒃᑭᕐᓇᖅ. ᐃᓘᓐᓈᒍᑦ ᐅᖃᐅᓯᑦᓴᐃᑦ. ᑭᖑᓪᓕᖅᐹᒥ ᐃᓘᓐᓈᒍᑦ 
ᐅᖃᐅᓯᑦᓴᐃᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᐅᖃᐅᓯᒃᑲ ᓇᐃᓈᕐᓂᐊᖅᐸᒃᑲ. 
ᐅᖃᖃᑦᑕᐃᓐᓇᓲᖑᒐᒪᐃᓛᒃ, ᐅᖃᓕᒪᖃᑦᑕᕐᑐᖓ ᐃᓄᓪᓚᕆᐅᓪᓗᖓ, ᐊᒻᒪᓗ ᐊᑐᖃᑦᑕᖅᓯᒪᔭᒃᑲ ᐅᖃᐅᓯᕆᓗᒋᑦ. 
ᑕᑯᖃᑦᑕᓕᑐᐊᕋᑦᑕ ᐃᓄᓐᓂᒃ ᐃᑲᔪᕈᒪᓂᖃᖅᑐᓂᒃ, ᐊᓯᖏᑦ ᐃᑲᔪᕈᒪᑐᐃᓐᓇᕆᐊᖃᕐᒥᔪᑦᑕᐅᖅ 
ᐃᓱᒪᖃᓐᖏᒻᒪᕆᓕᕐᓗᑎᒃ ᖃᓄᐃᑦᑐᓂᒃ ᐃᓄᓕᕆᐊᖃᕐᓂᐊᕐᒪᖔᕐᒥᒃ. 
 
ᐅᕙᒍᑦ ᐃᓅᓪᓗᑕ, ᐱᖅᑯᓯᕆᒐᑦᑎᒍ ᐊᓯᑦᑎᓐᓂᒃ ᒥᑭᓂᖅᓴᐅᑎᓪᓗᒋᑦ ᑕᐅᑐᖃᑦᑕᖏᓐᓂᖅ. ᐅᖃᓕᒪᕗᖓᓗ 
ᐊᑐᖅᓯᒪᔭᓐᓂᒃ. ᐅᖃᕋᑖᕋᒪᐃᓛᒃ ᐅᖃᐅᓯᒃᑲ ᓇᐃᓈᕐᓂᐊᕐᓂᕋᖅᓱᒋᑦ. 
 
ᖃᐅᔨᒪᓚᐅᖅᑐᖓ ᐃᓄᒻᒥᒃ ᐃᓐᓇᐅᓕᖅᓱᓂ, ᐃᒻᒥᓃᕆᐊᖅᓯᒪᔪᒥᒃ. ᐃᓅᓯᖅ ᐊᓯᔾᔨᕐᓂᖃᑲᓪᓚᑎᓪᓗᒍ, ᑖᓐᓇ ᐃᓄᒃ 
ᓇᓗᓕᓚᐅᕐᒪᑦ ᖃᓄᖅ ᐃᓅᒐᓱᐊᕐᓂᐊᕆᐊᑦᓴᖅ. 
 
ᑕᐃᒃᑯᐊ ᐃᒻᒥᓃᕆᐊᖃᑦᑕᖅᓯᒪᔪᑦ ᐃᑲᔪᖅᑕᐅᒋᐊᓖᑦ. ᑐᓴᕆᐊᕐᕕᒋᒋᐊᖃᕐᒥᔭᕗᑦ ᓱᓇᐃᑦ 
ᓇᓗᓇᐃᒃᑯᑕᐅᒍᓐᓇᕐᒪᖔᑕ ᐃᒻᒥᓃᕐᓂᐅᓴᔪᓄᑦ. 
 
ᑕᒪᒃᑯᐊ ᑐᓴᕋᑦᓴᐅᔪᑦ ᓄᐊᓪᓗᒋᑦ ᐃᓄᓐᓂᒃ ᐊᑐᖅᓯᒪᓪᓚᕆᑦᑐᓂᒃ ᑕᒪᒃᑯᓇᓐᖓᑦ. ᐊᒥᓱᑎᒍᑦ 
ᒪᑐᐃᖔᓐᖏᓗᐊᖅᐸᓪᓚᐃᒐᑦᑕ ᓇᓗᓇᐃᒃᑯᑕᐅᒍᓐᓇᖅᑐᓄᑦ ᐃᓄᓐᓄᑦ. ᒪᒥᐊᓇᖅᑑᒐᓗᐊᖅ, ᑭᓯᐊᓂ 
ᐸᓯᔭᑦᓴᖅᑕᖃᓐᖏᑦᑐᖅ. 

ᐅᕙᒍᑦ ᓇᒻᒥᓂᖅ ᐃᑲᔪᑦᓯᒋᐊᖃᖅᐸᓪᓚᐃᔪᒍᑦ ᒥᓂᔅᑕᒥᒃ, ᐃᓱᒪᖅᓲᑎᒋᓐᖏᑕᖓ. ᓄᓇᓕᓐᓂ, ᐃᑉᐱᒍᓱᒋᐊᖃᖅᑐᒍᑦ 
ᐃᑲᔪᖃᑎᒌᒋᐊᖃᕐᓂᕐᒥᒃ.  
 
ᖁᔭᓐᓇᒦᕈᒪᕙᕋ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᐱᓕᕆᐊᖃᕋᓱᐊᕐᒪᑕ ᑕᒪᑐᒥᖓ ᐱᒡᒐᓇᖅᑑᔪᒥᑦ ᐅᖃᐅᓯᕆᒋᐊᖓ 
ᑭᓯᓂᐊᓂ ᓇᒻᒥᓂᖅ ᐱᓕᕆᐊᕆᒋᐊᖃᕋᑦᑎᒃᑯ. 
 
ᖃᓄᖅ ᑕᒪᓐᓇ ᓄᖅᑲᐅᒥᑎᒍᓐᓇᖅᐱᑎᒍ ᐃᒻᒥᓃᖃᑦᑕᕐᓂᖅ? ᐅᖃᖅᑲᐅᒐᒪ, ᓇᐃᓈᕐᓂᐊᕐᓂᕋᖅᑐᖓ ᐅᖃᐅᓯᓐᓄᑦ 
ᑕᕝᕗᖓ ᓄᖅᑲᑲᐃᓐᓇᕐᓂᐊᕋᒪ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. ᐊᑎᖅᑕᖃᒃᑲᓐᓂᕈᓐᓃᕐᒪᑦ ᐅᖃᕈᒪᓯᒪᔪᓂᒃ. ᖃᐅᔨᒪᔪᖓ 
ᒪᓕᓐᓂᐊᕋᑦᑕ ᒪᓕᒐᓕᐅᕐᕕᒻᒥ ᐊᑐᐊᒐᕐᓂᒃ ᐱᓕᕆᐊᖃᖅᐸᓪᓕᐊᓕᕈᑦᑕ ᓇᓚᐅᑦᑖᖅᑕᐅᓯᒪᔪᓂᒃ, 
ᐃᓱᒪᓗᐊᕐᓂᐊᓐᖏᓚᓯ ᐅᖃᐅᓯᕐᓂᒃ ᑕᒪᑐᒥᖓ ᐱᓕᕆᐊᖃᖅᑎᓪᓗᑕ ᐃᒻᒥᓐᓅᖓᔪᒻᒪᕆᐅᔪᓂᑦ. 
 
ᑲᑎᒪᔩᑦ ᐱᔭᕇᑦᑎᐊᖁᑐᐃᓐᓇᖅᑐᒋᑦ ᐅᖃᐅᓯᒃᓴᖏᓐᓄᑦ ᑕᒪᓐᓇ ᐱᒻᒪᕆᐅᒻᒪᑦ ᐅᖃᐅᓯᕆᔭᕗᑦ. 
ᐊᐱᖅᓱᖃᑦᑕᕐᓂᕐᒧᓪᓕ ᑲᔪᓯᓂᐊᕋᑦᑕ ᑲᑎᒪᔨᕋᓛᑦ ᑲᑎᒪᑎᓪᓗᑕ. ᐅᑎᕐᓗᑕ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖓᓄᑦ, 
95-1 (6) ᐊᒻᒪ ᑎᑎᖅᑲᐃᑦ ᐅᖃᓕᒫᖅᑕᐅᖅᑲᐅᔪᑦ 30-1 (6), ᐊᐱᖅᓱᕐᓂᕐᒦᓕᖅᐳᒍᑦ. ᐊᐱᖅᑯᑎᔅᓴᖅᑕᖃᖅᐹ. 
ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᕈᒪᑐᐃᓐᓇᖅᑐᖓ ᐅᖃᐅᓯᐅᖅᑲᐅᔪᑦ ᒥᒃᓵᓄᑦ ᐅᐊᑦᑎᐊᕈ 
ᐃᓚᖏᓐᓄᑦ ᑲᑎᒪᔩᑦ ᑕᕝᕙᓂ. ᐅᖃᖅᓯᒪᒐᒪ ᐅᖃᐅᓯᕆᖅᑲᐅᔭᕐᓂᒃ ᓄᓇᓕᒻᒥᐅᑎᒍᑦ, ᐅᖃᖅᑐᖓ ᐊᐱᕆᔪᒪᓪᓗᖓ 
ᒥᓂᔅᑕᒥᒃ ᖃᓄᐃᑦᑑᒻᒪᖔᑕ ᓄᖅᑲᖓᓇᓱᐊᕈᑏᑦ ᐊᒻᒪ ᐊᑑᑎᖃᑦᑎᐊᕐᒪᖔᑕ. 
 
ᖃᐅᔨᒪᓐᖏᓇᑦᑕ ᐊᑑᑎᖃᑦᑎᐊᕐᓂᐊᕐᒪᖔᑕ, ᖃᐅᔨᒪᓇᓐᖏᒻᒪᑦ. ᖃᓄᖅ ᐋᖅᑭᓱᖅᑕᐅᓚᐅᖅᐸᑦ? ᑕᒪᑐᒧᖓ 
ᐅᖃᐅᓯᒃᓴᖃᕋᒪ ᖃᓄᖅ ᐊᐱᖅᓱᑲᓐᓂᕈᓐᓇᕐᒪᖔᖅᑕ ᑕᒪᑐᒧᖓ ᐅᕝᕙᓘᓐᓃᑦ ᖃᓄᖅ 
ᐃᓚᒋᐊᒃᑲᓐᓂᕈᓐᓇᕐᒪᖔᖅᑎᒍ ᐅᖃᐅᓯᐅᖅᑲᐅᔪᑦ ᑕᕝᕙᓂ ᐅᓪᓗᒥ. 
 
ᐃᒻᒪᖃ ᑕᕝᕗᖓ ᓄᖅᑲᑲᐃᓐᓇᕈᒪ. ᐊᑕᐅᓯᒃᑲᓂᕐᒥᒃ ᒪᕐᕉᓐᓂᓪᓘᓐᓃᑦ ᐊᐱᖅᑯᑎᒃᓴᖃᒃᑲᓂᕐᓂᐊᕋᒪ ᑕᒪᑐᒧᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐱᒻᒪᕆᐅᓱᒋᕙᕋ ᐅᖃᐅᓯᖃᕆᐊᖓ 
ᐱᓕᕆᒌᑦᑎᐊᖅᑲᐅᒐᑦᑕ ᐃᒻᒥᓃᖅᑐᓕᕆᓂᕐᒧᑦ ᐸᕐᓇᐅᒻᒥᑦ ᐃᓚᖏᓐᓄᑦ ᐅᖃᐅᓯᐅᖅᑲᐅᔪᓄᑦ ᑲᑎᒪᔨᓄᑦ ᐅᓪᓗᒥ. 
 
ᐃᓚᖏᑦ ᐊᐅᓚᓂᖃᑦᑎᐊᖅᓯᒪᕗᑦ. ᑲᑎᒪᔨ ᓱᓕᕗᖅ. 1999-ᒥᓂᑦ ᓴᖅᑮᒐᑦᑕ ᐃᓱᒪᓕᕆᓂᕐᒧᑦ ᐸᕐᓇᐅᒻᒥᑦ 
ᐊᕐᕌᒎᓕᖅᑐᖃᐃ ᐊᕝᕙᖓᓗ ᓯᕗᕐᖓᒍᓪᓗ, ᐃᖅᑲᓇᐃᔭᖅᑎᒃᑲᓂᕐᓂᒃ ᐃᓕᓯᓚᐅᕋᑦᑕ,  

ᖃᑦᑏᓐᓇᕈᕆᐊᖅᑎᑦᑎᓯᒪᕗᒍᓪᓕ ᐃᒻᒥᓃᖃᑦᑕᖅᑐᓂᒃ ᓄᓇᕗᒻᒥ. 
 
ᐆᑦᑑᑎᒋᓗᒍ, ᐃᒃᓯᕙᐅᑖᖅ, ᐃᓚᖏᑦ ᖃᑦᑏᓐᓇᕈᖅᓯᒪᓪᓗᑎᒃ. 2000-ᒥ, 30-ᐅᓚᐅᖅᐳᑦ ᐃᒻᒥᓃᖅᑐᑦ ᓄᓇᕗᒻᒥ. 
ᐊᕐᕌᒍᒻᒪᑦ 27-ᖑᓪᓗᑎᒃ. ᐊᕐᕌᓂᓕ 23-ᖑᓚᐅᖅᐳᑦ. ᐊᕐᕌᒍᑕᒫᑦ ᑕᐃᓐᓇ ᐸᕐᓇᐅᑦ ᐊᑐᖅᑕᐅᖃᑦᑕᖅᓯᒪᕗᖅ, 
ᐃᓚᖏᑦ ᐅᖃᐅᓯᕆᖃᑦᑕᖅᑕᕗᑦ ᐋᓐᓂᐊᖅᑐᓕᕆᓂᒃᑯᑦ, ᖃᑦᑏᓐᓇᕈᖅᐸᓪᓕᐊᕗᓪᓕ. 
 
ᑲᑎᒪᔩᑦ ᐃᖅᑲᐅᒪᕗᑦ ᐃᖃᓗᑦᑑᑦᑎᐊᕐᒦᑎᓪᓗᑕ ᓴᖅᑮᓚᐅᕋᑦᑕ ᐸᕐᓇᐅᒻᒥᑦ ᐱᓕᕆᐊᕆᓂᐊᖅᑕᑎᓐᓄᑦ, 
ᐅᖃᐅᓯᖃᖅᑐᑕ ᓴᓐᖏᓂᕆᔭᖏᓐᓂᑦ ᓄᓇᓖᑦ, ᓴᓐᖏᓂᕆᔭᖏᑕ ᐃᓄᐃᑦ ᐃᓕᖅᑯᓯᑐᖃᖓᑕ. 
ᐅᖃᐅᓯᕆᓚᐅᕋᑦᑎᒍ ᐃᓱᒪᓕᕆᔨᒃᑯᑎᒎᕐᓂᖅᓴᐅᓪᓗᑕ, ᐃᒥᐊᓗᓕᕆᔨᒃᑯᑎᒍᓪᓗ ᓄᓇᓕᓐᓂᑦ. 
 
ᑕᑯᒋᐊᕈᒃᓯᐅᒃ ᐊᒥᓲᓂᖏᑦ, ᖃᑏᓐᓇᕈᖅᐸᓪᓕᐊᒻᒪᑕ, ᐊᒃᓱᒻᒪᕆᒃ ᖃᑦᑏᓐᓇᕈᖅᐸᓪᓕᐊᓐᖏᒃᑲᓗᐊᖅᑎᓪᓗᒋᑦ. 
ᖃᑦᑏᓐᓇᕈᖅᐸᓪᓕᐊᒻᒪᑕ 20%-ᓂᒃ ᒪᕐᕉᓕᖅᑑᓐᓂᒃ ᐊᕐᕌᒎᓐᓂᒃ. ᑕᒪᓐᓇ ᐊᐅᓚᓂᖃᑦᑎᐊᕐᓂᕐᒥᒃ ᐃᓱᒪᒋᕙᕋ. 
 
ᑕᒪᓐᓇᓕ ᐸᕐᓇᐅᑦ ᓇᒻᒥᓂᖅ, ᐃᓱᒪᓕᕆᓂᕐᒧᑦ ᐸᕐᓇᐅᑎᖃᕋᑦᑕ ᐅᖃᐅᓯᖃᖅᑐᒥᒃ ᖃᓄᐃᓐᖏᑦᑎᐊᕋᓱᐊᕐᓂᕐᒥᒃ 
ᐅᖃᐅᓯᖃᖅᑐᓂᓗ ᐃᓚᒌᓐᓂᕐᒥᒃ ᐊᒻᒪ ᐃᑲᔪᖅᓱᖃᑦᑕᐅᑎᓂᕐᒥᒃ. ᑲᑎᒪᔩᑦ ᖃᐅᔨᒪᒻᒪᑕ 
ᐃᖅᑲᓇᐃᔭᓕᖅᑎᑦᑎᓚᐅᕋᑦᑕ, ᑲᑎᒪᔨ ᓇᐅᔮᓄᑦ ᐊᒻᒪ ᑯᒑᕈᒻᒧᑦ ᐅᖃᖅᑲᐅᒻᒪᑦ ᐃᑲᔪᖃᑦᑕᖅᑐᑕ ᒪᒃᑯᑦᑐᓂᒃ. 
 
ᐃᖅᑲᓇᐃᔭᓕᖅᑎᑦᑎᓯᒪᕗᒍᑦ ᒪᒃᑯᑦᑐᓕᕆᔨᓂᑦ ᓄᓇᓕᓐᓂᑦ ᓯᕗᓪᓕᖅᐹᑦᑎᐊᕐᒥᑦ. ᐅᖃᕈᒪᕗᖓ ᑕᒪᓐᓇ 
ᐊᐅᓚᓂᖃᑦᑎᐊᖅᓯᒪᒻᒪᑦ ᐃᓚᒋᓪᓗᓂᐅᒃ ᑭᐅᔾᔪᑎᖓᓄᑦ, ᐄ, ᑭᐅᔾᔪᑎᖓ ᓯᕗᓪᓕᕐᒧᑦ ᐊᐱᖅᑯᑎᖓᓄᑦ, ᐄ. 
 
ᑭᖑᓪᓕᕐᒧᑦ ᐊᐱᖅᑯᑎᓐᓄᑦ ᐄ, ᐊᒻᒪ ᐱᖓᒧᐊᓐᓄᑦ ᐊᐱᖅᑯᒻᒧᑦ ᐱᓕᕆᐊᕆᕙᕗᑦ. ᐊᐱᕆᒍᒪᒻᒥᔭᕋ ᐱᐊᔅᑦ 
ᐃᓚᓯᒋᐊᖁᓪᓗᒍ, ᐃᑦᓯᕙᐅᑖᖅ, ᐃᒻᒥᓃᕐᓂᕐᒨᖓᔪᓂᒃ, ᐊᒻᒪᓗ ᖃᐅᔨᒪᓂᕆᔭᖓ ᐱᐊᔅᑦ ᓂᐊᖁᓕᕆᓂᕐᒨᖓᒻᒪᑦ 
ᐊᒻᒪᓗ ᐅᕙᑦᑎᓐᓂᒃ ᑕᐅᑐᓐᖑᐊᑎᑦᓯᑲᓐᓂᕈᓐᓇᕐᒪᑦ. ᑕᒪᓐᓇ ᐱᔾᔪᑎᒋᓪᓗᒍ ᐊᐱᕆᓂᐊᖅᑕᕋ ᒥᔅᑕ ᐱᐊᔅᑦ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐱᑯ. ᐱᐊᔅᑦ. 
 
ᐱᐊᔅᑦ: ᐃᑦᓯᕙᐅᑖᖅ, ᑭᐅᓚᐅᓐᖏᓂᕐᓂ ᐊᐱᖅᑯᑕᐅᔪᒥᒃ, ᐅᖃᐅᓯᑦᓴᖄᕐᔪᑐᐃᓐᓇᖅᑐᖓ ᐊᑦᑐᐊᓂᖃᖅᑐᓂᒃ 
ᑭᐅᔾᔪᑎᓐᓅᕙᖓ ᐊᐱᖅᑯᑎᓐᓄᑦ. ᓯᑖᒪᓐ ᐅᖃᖅᑲᐅᒻᒪᑦ ᐃᓅᓯᖅ ᐊᐅᓚᓂᐅᒋᐊᖓ ᐊᒻᒪᓗ ᖃᐅᒪᔪᒍᑦ ᐊᒥᓱᑦ 
ᐃᓄᐃᑦ ᐆᒪᒍᒪᒋᐊᖏᑦ ᑐᖁᖔᕈᒪᒐᑎᒃ.  
 
ᑕᑯᖃᑦᑕᖅᓯᒪᔪᒍᑦ ᐊᒥᓱᐊᓗᓐᓂᒃ ᐃᓄᓐᓂᒃ ᐊᓂᕐᓇᖏᖅᑐᓂᒃ. ᑕᒪᓐᓇ ᐱᓪᓗᒍ, ᐅᑉᐱᕈᓱᒃᑲᒪ 
ᐊᑦᑐᐃᓂᖃᕈᓐᓇᕆᐊᑦᑕ ᑕᑯᓐᓇᖅᓱᒍ ᖃᓄᐃᑉᐸᓪᓕᐊᓂᐅᔪᖅ ᓄᓇᕗᒻᒥ ᐃᒻᓃᖃᑦᑕᖅᓯᒪᔪᑦ ᑕᐅᑐᑦᓱᒋᑦ. 
 
ᐃᓚᖓᑦ ᐱᓕᕆᐊᕆᒐᓱᐊᖅᓯᒪᔭᑦᑕ, ᑕᑯᓐᓇᖅᓱᒋᑦ ᐃᓚᖏᑦ ᓱᓕᕆᐊᑦᓴᐅᔪᑦ, ᓂᕆᐅᓐᓂᖃᕐᓂᖅ ᐊᒻᒪᓗ ᐱᔾᔪᑎᖓ 
ᑕᑭᖓᓗ. ᑕᒪᓐᓇ ᐃᓚᖓᒍᑦ ᐊᐅᓚᓂᐅᖃᑦᑕᖅᓯᒪᔪᖅ ᑕᐃᒪᐃᒃᑯᐊᕇᓐᓄᑦ ᒪᓕᒐᖅᑎᒍᑦ ᐊᑐᖃᑦᑕᖅᓯᒪᔭᑦᑎᒍᑦ, 
ᓄᓇᕗᓕᒫᒐᓚᒻᒥ.  

ᐅᓇᐃᓛᒃ ᐅᖃᑲᐃᓐᓇᕐᓚᒍ ᐅᖃᐅᓯᖃᑲᐃᓐᓇᕋᒪ ᐊᔾᔨᒌᓐᖏᑦᑐᓂᒃ. ᐱᓕᕆᒃᑲᓐᓂᕆᐊᖃᖅᑐᒍᑦ ᐊᒻᒪᓗ 
ᑐᕌᒐᖃᑦᓯᐊᕐᑐᒥᒃ ᐸᕐᓇᐅᑎᖃᕐᒥᓇᑕ ᐃᒻᒥᓃᕐᓂᕐᒧᑦ. ᐸᕐᓇᐅᑎᖃᖅᑐᒍᑦ ᐃᓱᒪᒥᒍᑦ ᓈᒻᒪᖏᑦᑐᓄᑦ ᐅᐃᕆᓯᒪᔪᓄᑦ 
ᐸᕐᓇᐅᑎᒥᒃ ᐊᖏᓪᓕᒋᐊᕐᕕᓕᒻᒥᒃ, ᒪᒥᓴᐃᓲᒥᒃ ᐊᒻᒪᓗ ᐃᑲᔪᖅᓯᓂᖃᓲᖑᑦᓱᓂ ᐃᓄᓐᓂᒃ ᐃᓅᓂᐊᖅᑎᓪᓗᒋᑦ 
ᐊᒻᒪᓗ ᐃᑲᔪᓲᖑᑦᓱᓂ ᐃᓄᓐᓂᒃ ᖃᓄᐃᓐᖏᑲᓐᓂᕐᓂᕐᒧᑦ. 
 
ᑭᓯᐊᓂᓕ, ᐸᕐᓇᐅᑎᖃᕆᐊᖃᕋᑦᑕ ᐱᒋᐊᕈᑎᖃᑐᐃᓐᓇᖏᑦᑐᒥᒃ ᐊᖓᔪᖅᑳᕆᔭᐅᔪᓂᒃ ᕿᑐᕐᖓᕆᔭᐅᔪᓂᓪᓗ. 
ᐃᓕᓐᓂᐊᕐᕕᒻᒧᑦ, ᐃᓕᓐᓂᐊᕐᕕᒃ ᐊᑐᓕᕆᐊᓕᒃ ᑕᐃᒪᐃᒃᑯᐊᕇᓐᓄᑦ ᒪᓕᒐᕐᓂᒃ ᐊᑐᒻᒪᕆᓕᕐᓗᒋᑦ ᐊᒻᒪᓗ 
ᐃᓕᓐᓂᐊᑎᑦᓯᓗᑎᒃ ᐃᓕᓐᓂᐊᖅᑎᓂᒃ ᐊᒻᒪᓗ ᒪᒃᑯᑦᑐᓂᒃ ᒪᑭᑕᒍᓐᓇᕐᓂᕐᒥᒃ ᑕᒪᓐᓇ ᐱᓇᐃᓗᑕᐅᑉ ᐃᓚᒋᒻᒪᒍ.  
 
ᑕᑯᓐᓇᕐᓗᒋᑦ ᐱᖓᓱᑦ ᐃᑉᐱᓐᓂᐊᒻᒪᕆᐅᔪᑦ; ᐊᑦᓱᕉᓐᓂᖓᓂᖅ, ᐅᖁᒪᐃᓪᓕᐅᕐᓂᖅ ᐊᒻᒪᓗ ᓂᓐᖓᑦᓯᒪᓂᖅ. 
ᑕᒪᒃᑯᐊᑕᒡᒐ ᒪᒃᑯᑦᑐᓄᑦ ᐊᑦᓱᕈᕈᑕᐅᕙᑦᑐᑦ. ᐊᑦᓱᕉᓐᓂᖓᓕᕋᕕᑦ ᐃᒥᕆᐊᖅᑐᑕᖅᑯᑎᑦ ᐊᒻᒪᓗ 
ᐊᑲᐅᓯᑲᐃᓐᓇᑕᖅᑯᑎᑦ ᐊᓱᐃᓪᓛᒃ ᐊᑲᐅᓐᖏᓕᒋᐊᒃᑲᓐᓂᑕᖅᑯᑎᑦ, ᐅᖁᒪᐃᓪᓕᐅᓕᖅᓱᑎᒃ ᐊᒻᒪᓗ ᖃᓄᑭᐊᖅ. 
 
ᐃᒪᐃᓕᖓᔪᕆᓛᒃ, ᕿᓂᕋᓗᐊᖅᑐᑎᑦ ᐊᑲᐅᓂᖅᐹᒃᑯᑦ ᒪᑭᑕᓂᐅᒍᓐᓇᖅᑐᓂᒃ ᐱᐅᓯᐅᔪᓄᑦ ᐅᖃᐅᓯᑦᓴᔪᓄᑦ, 
ᐃᒻᒪᖃᖃᐃ ᐃᒻᒥᓂᒃ ᓯᖁᑦᑎᕆᓂᐅᔪᓄᑦ. ᐅᖃᕈᓐᓇᖅᑐᖓ ᐃᓘᓐᓇᒐᓚᑎᒃ ᓱᓕᕆᐊᖑᔪᑦ ᑐᕌᒐᖃᕐᓯᒪᔪᑦ 
ᐃᑲᔪᕋᓱᐊᕐᓱᑎᒃ ᐃᓄᓐᓂᒃ ᐊᓂᒍᐃᒍᓐᓇᖁᓪᓗᒋᑦ ᑕᒪᒃᑯᓂᖓ ᓵᓐᖓᔭᒥᓂᒃ. 
 
ᐊᒻᒪᓗ ᐅᖃᖃᑎᖃᕐᓱᑎᒃ ᒪᒃᑯᑦᑐᓂᒃ ᐃᒻᒥᓃᕈᒪᔪᓂᒃ, ᑐᓴᖃᑦᑕᖅᑐᑎᑦ ᒪᒃᑯᑦᑐᓂᒃ ᐅᖃᖅᑐᓂᒃ, ᓱᓇᑕᖃᓐᖏᑦᑐᑦ 
ᐅᕙᓐᓄᑦ ᒫᓂ. ᐊᑐᕐᓇᖅᑐᖅᑕᖃᓐᖏᑦᑐᖅ. ᓇᓪᓕᓐᓂᖅᑕᖃᓐᖏᑦᑐᖅ. ᓴᐃᒪᓃᕈᓯᒪᓕᖅᑐᖓᓕ.  
 
ᑖᒃᑯᐊ ᓴᓐᖏᔪᒻᒪᕆᐊᓗᐃᑦ ᐃᑉᐱᓐᓇᖅᑐᑦ ᑕᐃᒪᐃᓕᐅᖏᓐᓇᕈᑎᒃ ᐃᓱᒪᒥᓂ ᐊᒻᒪᓗ ᑕᐃᒫᑐᐃᓐᓇᖅ 
ᐃᓱᒪᖃᓕᕐᓗᑎᒃ ᐊᐅᓚᑕᑦᓴᐅᒍᓐᓃᖅᑐᒥᒃ, ᐃᒻᒪᖃ ᖃᖓᑭᐊᖅ ᐊᐅᓚᔾᔭᒋᐊᕐᓂᐊᓕᖅᑐᑦ ᐊᒻᒪᓗ ᐊᐅᓚᔾᔭᒍᑎᖓ 
ᐃᒻᒪᖃ ᐃᒪᐃᓕᐅᔪᖅ: ᒫᓂᒍᒪᒍᓐᓃᕋᒪᓕ. ᐃᓅᓯᕋ ᐱᐅᓐᖏᑦᑑᒻᒪᑦ, ᑕᐃᒪᐃᓕᖓᑐᐃᓐᓇᓕᕐᓕ. 
 
ᑕᐃᒪᐃᒻᒪᑦ, ᐊᒥᓱᑦ ᓱᓕᕆᐊᖑᑎᑕᕗᑦ ᑐᕌᒐᖃᖃᑦᑕᖅᓯᒪᕗᑦ ᑕᒪᒃᑯᓇᓐᖓᑦ. ᓱᓕᕆᐊᖑᔪᑦ ᐊᒥᒐᖅᓯᑉᐸᑕ, 
ᑕᑯᓐᓇᖅᑕᒃᑯᑦ ᐅᕙᖓ, ᑲᔪᓯᑎᑦᓯᓂᐅᔪᖅ. ᐃᓕᓐᓂᐊᕖᑦ ᑲᔪᓯᔪᒥᒃ ᓱᓕᕆᐊᑦᓴᖃᖅᑎᑦᓯᓐᖏᒻᒪᑕ. 
 
ᓱᓕᕆᐊᑦᓴᖅᑕᖃᓐᖏᑦᑐᑦ ᓄᓇᓕᓐᓂ ᑲᔪᓯᔪᓂᒃ, ᐅᓇᑕᖅᑐᓂᒃ ᐊᑲᐃᓪᓕᐅᕈᑕᐅᔪᓂᒃ ᐊᖓᔪᖅᑳᕆᔭᐅᔪᓄᑦ 
ᐱᓕᕆᔾᔪᑕᐅᕙᑦᑐᓄᑦ ᕿᑐᕐᖓᒥᓂᒃ ᐊᒻᒪᓗ ᐃᓄᓕᕆᔨᖃᕋᓗᐊᖅᑐᓯ ᐊᑐᐃᓐᓇᐅᔪᓂᒃ ᑕᒪᒃᑯᐊᓕᒫᑦ 
ᑲᔪᓯᑦᓯᐊᕈᓐᓃᕐᒪᑕ. 
 
ᐃᒻᒪᖃ ᑕᑯᒍᒪᒐᔭᖅᑐᖓᓕ ᐃᑲᔪᖅᓯᒍᑎᑦᓴᓂᒃ ᑐᕌᒐᖃᕐᓂᖅᓴᓂᒃ ᐸᕐᓇᐅᑎᑕᖃᕐᓗᓂ ᓯᕗᒧᑉᐸᓪᓕᐊᔪᓂᒃ 
ᐲᔭᐃᓗᑎᒃ ᐃᓚᖏᓐᓂᒃ ᑕᒪᒃᑯᓂᖓ ᐃᒻᒥᓂᒃ ᐊᒻᒧᑦᑎᕈᑕᐅᔪᓂᒃ ᑕᑯᒍᔭᑉᐸᑦᑕᑎᓐᓂᒃ ᐃᓕᓐᓂᐊᖅᑎᓂ 
ᒪᑭᑕᒐᓱᐊᖅᑐᓂ. 
 
ᐃᑦᓯᕙᐅᑖᖅ, ᖃᐅᔨᒪᖏᓐᑦᑐᖓ ᑕᒪᓐᓇ ᑭᐅᒻᒪᖔᖅ ᐊᐱᖅᑯᑕᐅᔪᒥᒃ, ᑭᓯᐊᓂ ᐱᓇᐃᓗᑕᐅᔪᖅ ᐅᕙᖓ 
ᑕᐅᑐᑦᑕᒃᑯᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐱᐊᔅᑦ, ᕼᐊᕕᐅᔭᖅ ᐱᔭᕇᖅᑲᐅᓐᖏᓚᑎᒃ? 

Hᐊᕕᐅᔭᖅ: ᖁᔭᓐᓇᒦᒃ, ᐄ ᐃᓚᖓ ᐊᐱᖅᑯᑎᒪ. ᑐᓴᕈᒪᓗᐊᖅᑕᐅᔪᖓ ᖃᓄᐃᑦᑐᓂᒃ ᑭᐅᔾᔪᑕᐅᔪᓂ ᓄᓇᕗᒧᑦ 
ᐱᓯᒪᔪᖃᕐᒪᖔᖅ. ᑐᑭᓯᕙᑦ? ᑕᑯᓐᓇᕈᐊᕈᓐᓇᕐᓯᓇᓱᑐᐃᓐᓇᖅᑐᖓ ᖃᓄᖅ ᑕᒪᓐᓇ ᓴᐳᑎᓯᒪᔪᓐᓇᕐᒪᖔᑦᑎᒍᑦ. 
ᖃᓄᖅ ᑕᖅᑲᒃᑯᐊ ᑐᓴᖅᑎᑦᑐᓐᓇᖅᐱᑎᒍᑦ. ᑕᑯᒃᓴᐅᑎᑦᑎᓗᑕᖃᐃ ᑕᐃᒪᐃᓕᓇᓱᐊᖅᐸᓪᓚᐃᔪᖓ. 
 
ᑭᓯᐊᓂᓕ, ᑕᐃᒪᐃᑦᑐᓂᖃᐃ ᐊᑐᐃᓐᓇᑭᖅᑕᐅᓯᒪᓚᐅᕈᑦᑕ, ᐊᒥᓱᑦ ᐊᐱᖅᑯᑎᐅᔪᑦ ᓴᖅᑭᐸᓪᓕᐊᓂᐊᕐᒪᑕ ᖃᓄᖅ 
ᐅᒃᑐᕈᓐᓇᖅᐱᑕ ᐊᒻᒪᓗ ᑕᐃᒃᑯᐊ ᐅᒃᑐᕈᓐᓇᕐᓗᑎᒃ ᐊᒻᒪᓗ ᑐᓴᖅᑎᑦᑎᕙᓪᓕᐊᓗᑎᒃ ᓄᓇᓕᐅᔪᓄᑦ. 
 
ᐅᐊᑦᑎᐊᕈ ᐅᖃᐅᓯᕆᖅᑲᐅᒻᒥᔭᕋ, ᓄᓇᓕᐅᔪᓂ, ᓄᓇᓕᓐᓂ. ᐃᓱᒪᒐᒪ ᑕᒪᒃᑯᐊ ᓄᓇᓕᐅᔪᓂ ᐃᓕᓐᓂᐊᕐᓂᐅᔪᑦ 
ᐊᒻᒪᓗ ᖃᐅᔨᓇᓱᐊᖅᑕᐅᑦᑎᐊᖃᑦᑕᕐᓗᑎᒃ ᐃᒪᐃᑦᑕᕆᐊᖃᕐᒪᑦ, ᓇᓕᐊᒃ ᖃᐅᔨᓴᒃᑲᓐᓂᕆᐊᖃᕐᒪᖔᑕ. 
 
ᐅᒃᑐᑎᒋᖅᑲᐅᒐᒃᑯᑦ ᖁᕐᓗᖅᑐᖅ, ᐃᓕᓐᓂᐊᕐᓂᖃᓚᐅᕐᖓᑕ ᐊᒻᒪᓗ ᐊᓯᖏᓐᓂᒃ ᓄᓇᓕᐅᔪᓂᒃ 
ᐱᓕᕆᖃᑎᖃᖅᑐᑎᒃ. ᐊᒃᓱᐊᓗᒃ ᐃᓕᓐᓂᐊᓂᑦᑎᐊᕙᐅᓚᐅᕐᒪᑦ. ᓄᓇᓕᓐᓂ ᐃᓕᓐᓂᐊᕐᓂᐅᔪᖅ ᖁᕐᓗᖅᑐᒥ, ᐊᕐᕋᒍᒃ 
ᒪᕐᕈᒃ ᐱᖓᓱᓪᓗᓐᓂᑦ ᑕᒪᓐᓇ ᐳᐃᒍᖅᑕᐅᓯᒪᑐᐃᓐᓇᓕᓚᐅᕐᒥᒻᒪᑦ. ᑕᐃᒪᓕ ᖃᓄᐃᓕᒃᑲᓂᕐᓂᐊᓕᖅᐱᑕ? 
 
ᖃᐅᔨᓴᒃᑲᓐᓂᖃᑦᑕᕆᐊᖃᕋᑦᑎᒍᑦ, ᐱᓗᐊᖅᑐᒥᒃ ᓴᐳᑦᔨᓯᒪᓇᓱᐊᕐᓂᕐᒧᑦ. ᖃᐅᔨᒋᐊᒃᑲᓐᓂᖃᑦᑕᖏᒃᑯᑦᑎᒍᑦ, 
ᐊᑐᕐᓂᖃᓗᐊᔾᔭᖏᒻᒪᑦ ᐃᓕᓐᓂᐊᕐᓇᐅᔪᖅ. ᐊᒻᒪᓗ, ᐱᔪᓐᓇᖏᓐᓇᑦᑎᒍᑦ ᒐᕙᒪᐅᓗᑕ, ᓄᓇᓕᐅᓗᑕ 
ᐱᓕᕆᖃᑎᒋᓪᓗᑕ ᑲᒪᒋᔪᓐᓇᖅᑕᕗᑦ. 
 
ᖃᓄᐃᓕᐅᕐᓂᐊᕐᓂᕐᒧᑦ ᐸᕐᓇᒍᑕᐅᔪᖅ ᐱᓕᕆᐊᕆᔪᒪᔭᕗᑦ, ᑐᓴᕈᒪᖃᑦᑕᕐᓂᐊᕋᑦᑕ ᓄᓇᓕᐅᔪᓂᒃ 
ᖃᓄᐃᓕᕈᒪᒻᒪᖔᑕ ᓄᓇᒋᔭᑦᑎᓐᓂᒃ, ᐅᐱᓐᓇᕋᓂ ᐊᔾᔨᒋᔪᓐᓇᖏᒻᒪᒍ ᐅᒃᑐᑎᒋᖃᑦᑕᓚᐅᖅᑕᒪ, 
ᑕᒪᒃᓱᒥᖓᒃᓴᐃᓐᓇᖅ ᐃᓱᒪᖃᖅᐱᑕ? ᐊᔾᔨᒌᕈᔪᓐᓂᒃ ᐊᑲᐅᓐᖏᓕᐅᕈᑎᖃᖅᐱᑕ ᐱᓕᕆᐊᓂᓪᓗᓐᓂ ᓄᓇᓕᐅᔪᑦ 
ᐃᓱᒪᖃᖅᐸᑦ ᐃᒻᒥᓃᕐᓂᕐᒥᒃ? 
 
ᐊᐱᕆᔪᒪᔭᕋ ᒥᓂᔅᑕᐅᔪᖅ ᑕᒪᒃᑯᓂᖓ ᖃᓄᐃᓕᐅᕐᓂᐅᖃᑦᑕᕐᓯᒪᔪᓂ, ᐅᓪᓗᒥᒧᑦ ᑎᑭᑦᑐᒍ ᑕᒪᒃᑯᐊ ᓄᓇᓕᓐᓂ 
ᐃᓕᓐᓂᐊᕐᓂᐅᔪᑦ. ᖃᐅᔨᒪᔪᖓ ᐃᓗᓕᖏᓐᓂᒃ ᐅᖃᐅᓯᖃᕐᓂᐊᖅᑐᖓ. ᑭᓯᐊᓂᓕ ᑐᓴᕈᒥᓇᕐᓂᐊᕐᒪᑦ ᖃᓄᐃᑦᑐᒥᒃ 
ᐃᓕᓐᓂᐊᕐᓂᐅᔪᒥᒃ ᐱᔪᒪᒻᒪᖔᑦᑕ ᐊᒻᒪᓗ ᖃᓄᐃᓕᐅᕐᓂᐊᖅᐱᑕ ᓯᕗᓂᑦᑎᓐᓂᒃ ᖃᓄᐃᓕᐅᕈᑎᒋᓂᐊᖅᑕᑎᓐᓂᒃ? 
 
ᑕᕝᕗᖓ ᓄᖅᑲᑲᓚᐅᕐᓂᐊᖅᐳᖓ. ᖃᐅᔨᒪᔪᖓ ᑕᒪᓐᓇ ᐃᓪᓗᓕᖏᓐᓄᕐᒪᑦ ᑭᓯᐊᓂᓕ ᑕᒪᒃᑯᓂᖓ ᐃᓗᓕᖏᓐᓂᒃ 
ᖃᐅᔨᒪᔭᕆᐊᖃᖅᐸᓪᓚᐃᒐᑦᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, Hᐊᕕᐅᔭᖅ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᑕᐃᓐᓇ ᒪᓕᒐᓕᐅᖅᑎᐅᔪᖅ ᖁᕐᓗᖅᑐᒧᑦ ᒪᕐᕈᓐᓂᒃ 
ᐅᖃᐅᓯᖃᕐᒪᑦ. ᑕᒪᒃᑯᐊ ᐊᐅᓚᑦᑎᐊᕈᓐᓇᖅᑐᑦ ᖁᕐᓗᖅᑐᒥ ᑕᐃᒪᐃᓐᖏᑐᐃᓐᓇᕆᐊᖃᒻᒥᒻᒪᑕ ᑲᖏᖅᑐᒑᐱᒻᒥ 
ᐅᕝᕙᓘᓐᓃᑦ ᐅᖅᓱᖅᑐᒥ. 
 
ᓱᕐᓗ ᐅᓪᓗᑉ ᓄᓐᖑᐊᓂ ᓯᐊᕐᒪᕐᓯᔭᕆᐊᖃᕋᑦᑕ ᖃᓄᐃᑦᑐᓂ ᐱᓕᕆᐊᓂᒃ ᐊᖅᑭᒃᑕᑦᑎᓐᓂᒃ ᐊᒻᒪᓗ ᐃᑲᔪᕋᓱᐊᕐᓗᑕ 
ᓇᓗᓇᐃᕐᓗᒋᑦ ᑕᒪᒃᑯᐊ ᐃᑲᔪᕐᓗᒋᑦ ᓄᓇᓕᐅᔪᑦ. ᑕᒪᒃᑯᓇᓐᖓᑦ ᐃᓕᓐᓂᐊᕐᓂᐅᔪᓂᒃ ᐅᖃᐅᓯᖃᖅᑲᐅᒐᕕᑦ 
ᐃᓕᓐᓂᐊᕐᓂᐅᓚᐅᖅᑐᒥ ᑲᖏᖅᖠᓂᕐᒥ ᑕᖅᑭᐅᓚᐅᖅᑐᒥ, ᐊᒥᓱᑦ ᓄᓇᓕᓐᓂᖔᕐᓯᒪᔪᑦ ᑕᐃᑲᓂᓚᐅᕐᒪᑕ. 

ᑕᐃᒪᓕ ᑕᑯᔪᒥᓇᖅᐳᖅ ᑕᒪᒃᑯᐊ ᐅᕕᒃᑲᐅᔪᑦ ᐊᒻᒪᓗ ᐃᓐᓇᐃᑦ, ᐃᓐᓇᖅᑕᖃᓚᐅᕐᒪᑦ. ᐃᓐᓇᓪᓚᕆᐅᔪᓂᓪᓗ, 
ᐃᓚᐅᓂᖃᑦᑎᐊᓚᐅᖅᑐᑎᒃ ᑕᒪᒃᑯᓇᓐᖓ ᓂᕈᐊᖅᑕᐅᓯᒪᔪᓂ ᑲᑎᒪᔨᐅᔪᓂᒃ ᐊᒻᒪᓗ ᐊᓯᖏᓐᓂᒃ. ᑕᒪᓐᓇ 
ᑐᓴᖅᑕᐅᔭᕆᐊᖃᖅᑐᒋᒐᒃᑯᑦ ᐊᒻᒪᓗ ᑐᓴᕈᒥᓇᖅᑐᓂ. 
 
ᐱᖓᓲᔪᑦ ᐅᖃᐅᓯᕆᔭᐅᓂᖅᐹᖑᓚᐅᖅᑐᑦ ᐃᓐᓇᕐᓄᑦ ᐃᒻᒥᓃᕐᓂᕐᒥᑦ ᑲᑎᒪᓂᐅᔪᒥᑦ ᑕᖅᑭᐅᓚᐅᖅᑐᒥ ᓱᕐᓗ, 
ᐱᖓᓲᔪᑦ ᐃᓐᓇᕐᓄᑦ ᐅᖃᐅᓯᐅᔪᑦ, ᑕᑯᔅᓴᐅᑎᑦᑎᓗᓯ ᓇᓪᓕᒍᓱᓐᓂᕐᓂᑦ, ᐃᓱᒫᓘᑎᒋᓗᒋᑦ ᒪᒃᑯᑦᑑᔪᑦ ᓯᕗᓂᖓᓂᑦ 
ᐊᒻᒪᓗ ᐃᑉᐱᖏᔭᖏᓐᓂ. 
 
ᖃᐅᔨᒪᕕᒌᑦ ᐱᖓᓲᔪᑦ ᐅᖃᐅᓯᕆᔭᐅᓚᐅᖅᑐᑦ ᒪᒃᑯᑦᑐᓄᑦ; ᒪᑭᑦᑕᕐᓂᖅ, ᐃᒥᐊᓗᓐᓂᖅ ᐊᒻᒪᓗ ᐋᖓᔮᕐᓇᑐᕐᓂᖅ, 
ᐋᓐᓂᑎᖅᑕᐅᓂᖅ ᐊᒻᒪᓗ ᐅᖃᐅᓯᖃᕐᑐᐃᓇᐅᓪᓗᑎᑦ ᐋᓐᓂᑐᖅᑕᐅᓂᕐᒥᑦ. ᑕᕝᕗᓐᖓᕆᕗᖅ ᑲᑎᒪᔨᐅᔪᒧᑦ 
ᐊᒥᑦᑐᕐᒧᑦ ᐅᖃᐅᓯᕆᖅᑲᐅᔭᖓᓄᑦ, ᒪᑐᐃᖓᑦᑎᐊᕋᑦᑕ, ᓈᓚᑉᐳᒍᑦ ᐃᓄᐃᑦ ᐅᖃᐅᓯᕆᔭᖏᓐᓄᑦ. 
 
ᓱᒻᒪᑦ ᒪᒃᑯᑦᑐᐃᑦ ᐊᓯᖏᓐᓂ ᐅᖃᐅᓯᖃᖅᑲ? ᓱᕐᓗ, ᐋᖅᑭᔅᓯᒪᓂᐅᔪᑦ, ᑐᔅᓯᐊᕖᑦ, ᐊᒻᒪᓗ ᐃᓚᖏᓪᓗ. ᑕᒪᓐᓇ 
ᐅᖃᐅᓯᐅᔪᖅ, ᑕᕝᕙᓂ ᑲᑎᒪᓂᐅᔪᒥᑦ, ᐃᖅᑲᓇᐃᔭᖅᑎᑖᖅᓯᒪᕗᒍᑦ ᓄᑖᕐᓂᑦ ᑕᖅᑭᒐᓚᐅᓕᖅᑐᓂᑦ 
ᐃᖅᑲᓇᐃᔮᖃᕐᓂᐊᖅᑐᓂᑦ ᑕᕝᕙᖓᓪᓗᐊᖅ ᑲᑎᒪᔨᐅᔫᑉ ᐅᖃᐅᓯᕆᖅᑲᐅᔭᖓᓂᑦ. 
 
ᓱᕐᓗ, ᑲᓇᑕᒥ ᒐᕙᒪᒃᑯᑦ ᐃᑲᔪᖅᓯᒪᕗᑦ ᐃᓅᓯᖃᑦᑎᐊᓂᕐᒥᑦ ᐱᓕᕆᐊᖑᔪᓂᑦ ᐊᒻᒪᓗ ᖁᔭᓐᓇᒦᖅᑐᒋᑦ ᑕᒪᔅᓱᒧᖓ. 
ᐱᑕᖃᖅᑯᒍᑦ $1.3 ᒥᓕᐊᓐ ᑮᓇᐅᔭᐃᑦ ᐃᒻᒥᓃᕐᑎᑦᑎᑕᐃᓕᒪᓂᕐᒧᑦ ᐊᒻᒪᓗ ᖃᓄᐃᒍᓐᓃᑦᑎᑎᒐᓱᓐᓂᕐᒧᑦ. 
 
ᓇᓪᓕᐊᑦ ᓄᓇᓖᑦ ᐱᓇᓱᒍᓐᓇᖅᑐᑦ ᑖᒃᑯᓂᓐᖓ ᑮᓇᐅᔭᓂᑦ, $1.3 ᒥᓕᐊᓂᑦ ᐃᒻᒥᓃᖅᑐᓕᕆᓂᕐᒧᑦ 
ᖃᓄᐃᒍᓐᓃᖅᑎᑦᑎᓂᕐᒧᓪᓘᓐᓃᑦ ᐊᒻᒪᓗ ᐃᓚᖏᑦ ᓄᓇᓕᐅᔪᑦ ᐱᔪᓐᓇᖅᓯᓚᐅᕆᕗᑦ ᑕᕝᕙᓐᖓᑦ ᑮᓇᐅᔭᐃᔪᓂᑦ. 
ᐊᒻᒪᓗᑦᑕᐅ ᐃᓄᐃᑦ ᓇᒥᑐᐃᓐᓇᖅ ᓄᓇᕗᒻᒥ. ᓱᕐᓗ, ᖁᕐᓗᖅᑑᒥ ᐅᕝᕙᓘᓐᓃᑦ ᕿᑎᕐᒥᐅᓂᑦ, ᐆᕐᓂ ᕗᓐᕼᐊᑦ, 
ᐋᖅᑭᔅᓱᐃᖃᑕᐅᔪᖅ, ᑖᓐᓇ ᖃᐃᔨᒪᔭᐃᓐᓇᕆᑦᑎᐊᖅᑕᓯ. 
 
ᓗᐃ ᑕᐸᕐᑎ ᐋᕿᔅᓱᐃᖃᑕᐅᒻᒥᔪᖅ ᑭᕙᓪᓕᕐᒥ, ᐊᒻᒪᓗ ᒫᓂ ᕿᑭᖅᑖᓗᒻᒥ, ᐱᖓᓱᓂᑦ ᐃᓄᓐᓂ ᑲᒪᔨᖃᖅᑯᒍᑦ, 
ᐃᓄᐃᓐᓇᐅᓪᓗᑎᑦ ᑲᒪᒋᔭᐅᓂᐊᖅᑐᖅ $1.3 ᒥᓕᐊᓐ ᑮᓇᐅᔭᐃᑦ, ᖄᖓᒍᒃᑲᓐᓂᖅ ᑮᓇᐅᔭᐃᑦ ᖃᐃᑕᐅᕙᑦᑐᑦ 
ᐃᓅᓯᖃᑦᑎᐊᓂᕐᒧᑦ. 
 
ᑕᐃᒪ ᑕᒪᒃᑯᐊ ᑲᒪᒋᕙᕗᑦ ᑲᑎᒪᓂᐅᕙᑦᑐᒃᑯᑦ. ᑕᐃᒪ, ᖁᕐᓗᖅᑑᒥ, ᑲᑎᒪᓂᖃᓚᐅᖅᑎᓪᓗᒋᑦ ᐱᖓᓲᓕᖅᑐᑦ ᐊᕐᕌᒎ, 
ᑐᔅᓯᕋᒃᑲᓐᓂᕈᓐᓇᖅᑯᑦ ᑲᑎᒪᔪᒪᓗᑎᑦ ᑕᒫᓂ ᐊᕐᕌᒎᒥ, ᐃᒃᓯᕙᐅᑖᖅ ᐊᒻᒪᓗ ᐅᖃᕐᓗᑎᑦ ᑕᐃᒪᐃᒃᑲᓐᓂᕈᒪᕗᒍᑦ. 
ᑕᐃᒫᒃ ᐱᔪᓐᓇᖅᑯᑦ ᓱᕐᓗ ᐃᓅᓯᖃᑦᑎᐊᓂᕐᒥᑦ, ᓯᕗᓂᖃᑦᑎᐊᓂᕐᒥᑦ ᐅᕝᕙᓘᓐᓃᑦ ᓄᓇᓕᓐᓂ ᐃᓅᓯᖃᑦᑎᐊᓂᕐᒥᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᐊᑎᕐᓂᑦ ᐱᓯᒪᑦᑎᑲᓐᓂᓐᖏᓚᖓ. ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᓯᕆᖅᑲᐅᔭᓐᓂ ᐅᐊᑦᑎᐊᕈ, ᑭᐅᖅᑲᐅᖏᒻᒪᒍ ᐊᐃᑉᐸᖓ 
ᐊᒻᒪᓗ ᐅᕙᑦᑎᓐᓄ ᐃᓐᓇᑐᖃᐅᓂᖅᓴᓄᑦ, ᐅᓐᓄᕈᓗᐊᓕᕐᖓᑦ. 
 
(ᑐᓵᔨᑎᒍᑦ ᓄᖑᑦᑐᖅ) ᐃᒃᓯᕙᐅᑖᖅ, ᐅᖃᖅᑲᐅᒐᒪ, ᒪᕐᕉᒻᒪᑎ ᐃᓕᖅᑯᓯᐅᔫᒃ ᑲᑎᑦᑐᑎᑦ. ᑕᒪᓐᓇ 
ᐱᔾᔪᑎᑑᔾᔮᔪᔅᓴᐅᖏᒃᑲᓗᐊᖅᑯ. ᐃᓚᖓᒍᑦ ᐱᔾᔪᑎᒋᔭᐅᑐᐃᓐᓇᕆᐊᖃᖅᑯ. ᖃᓪᓗᓈ ᐱᖃᑎᒃᑲ ᐊᔅᓱᕈᑦᑎᐊᖅᑐᑎᑦ 
ᐃᓅᓯᖃᑦᑎᐊᓂᐊᕐᖓᑕ ᐅᕝᕙᓘᓐᓃᑦ ᐋᖅᑮᒐᓱᑦᑐᑎᑦ ᐱᒡᒐᓇᓐᖏᓂᖅᓴᐅᓂᐊᕐᖓᑕ ᐃᓅᓯᖓ ᓱᕐᓗ ᐋᖅᑮᓂᖅ  

ᐊᔅᓴᓗᐊᒥᑦ, ᐆᒻᒪᖅᑯᑎᓂᑦ, ᐅᖅᑰᓴᐅᑎᓂᑦ ᐊᒻᒪᓗ ᑐᐊᕕᖅᑐᒃᑯᑦ ᐃᒐᐅᔪᑦ ᐊᒻᒪᓗ ᑭᓱᑐᐃᓐᓇᕐᓂᑦ ᐃᓅᓯᖅ 
ᐊᑲᐅᓂᖅᓴᐅᓂᐊᕐᓂᖓᓄᑦ. 
 
ᐱᒡᒐᓇᓐᖏᒻᒪᕆᔅᓯᒪᓕᖅᑯ ᑮᓇᐅᔭᓕᐅᑐᐃᓐᓇᕆᐊᖃᓕᕐᖓᑦ ᐃᓅᒐᓱᓐᓂᕐᒥᑦ ᖃᓪᓗᓈᑎᒍᑦ. ᐃᓄᐃᑦ ᐃᖃᓗᓐᓂ 
ᐊᒥᓲᓂᖃᖅᑯᑦ 5000 ᒫᓐᓇᐅᔪᖅ. ᐱᖅᑯᓯᖃᕐᓂᕈᑦᑕᓕ ᐃᓄᒻᒪᕆᑦᑎᑐᑦ, ᑐᑦᑐᓕᒫᑦ ᓄᖑᑕᐅᓯᒪᓕᕋᔭᖅᑯᑦ. 
 
ᑐᕚᖃᖅᑯᒍᑦ ᓂᐅᕕᕐᕕᓐᓂ ᓂᕿᑖᕐᕕᒋᓂᐊᖅᑕᑎᓐᓂ. ᑕᒪᓐᓇ ᐱᒡᒐᓇᓐᖏᓂᖅᓴᒻᒪᕆᐅᕗᖅ ᐃᕐᓂᓐᓄᑦ 
ᐃᒻᒥᓃᖁᒥᓇᓐᖏᑦᑑᒐᓗᐊᖅ 18-ᓂᑦ ᐅᕝᕙᓘᓐᓃᑦ ᐊᕐᕌᒎᖃᓕᖅᑲᑦ. ᐃᓕᓐᓂᐊᑎᓐᖏᑯᒃᑯ ᖃᓄᖅ ᓯᕗᓕᒃᑲ 
ᐅᕝᕙᓘᓐᓃᑦ ᐊᑖᑕᒐ ᐃᓱᒪᐃᓐᓇᐸᑦᑎᓪᓗᒍ ᐃᓅᒐᓱᓐᓂᕐᒥᑦ, ᖃᓄᕐᓕ ᓂᕿᖃᓛᓕᕆᕕᑕ ᖃᐅᑉᐸᑦ, ᓇᑭᑦ 
ᓂᕿᖃᓛᓕᕆᕕᑕ ᖃᐅᑉᐸᑦ? 
 
ᓇᑦᑎᓂᓐᖏᑉᐸ, ᐱᕐᓕᕋᔭᖅᑯᒍᑦ. ᑕᒪᔅᓱᒪᓐᖓᑐᐊᖅ ᐃᓱᒪᖃᑦᑕᓚᐅᖅᑯ, ᐃᓅᒐᓱᓐᓂᕐᒥᑦ. ᑕᐃᒪᐃᒻᒪᑦ, ᐃᓕᔅᓯᒪᕗᒍᑦ 
ᐱᕈᖅᐸᓕᐊᓪᓗᑕ, ᐃᓅᒐᓱᓐᓂᕐᒥᑦ. ᖃᓄᖅ ᑐᖁᖏᔾᔪᑎᔅᓴᒥᑦ. ᑕᒪᒃᑯᐊ ᒪᕐᕉᒃ ᐃᓕᖅᑯᓯᐅᔫᒃ ᑲᑎᑦᑐᑎᑦ ᐊᓯᐊᓂ 
ᐊᑐᓕᕐᓗᓂ ᐊᔅᓱᕈᓐᓇᖅᑐᒥ ᑐᑭᓯᑎᒐᓱᓪᓗᒍ ᕿᑐᓐᖓᑎᓐᓄᑦ, ᑕᐃᒫᒃ ᐊᔾᔨᒌᓐᖏᑦᑑᕗᑦ. ᐃᓚᒃ, 
ᐊᐅᓪᓚᖃᑦᑕᓚᐅᕋᑦᑕ. ᐃᓕᓐᓂᐊᕆᐊᖅᑐᑕ ᕿᒪᑦᑐᒋᑦ ᐊᖓᔪᖅᑳᕗᑦ, ᖃᐅᔨᒪᓚᐅᓐᖏᑦᑐᒍ ᖃᓄᑎᒋ 
ᐱᔪᓐᓇᕐᒪᖔᑦᑕ. 
 
ᑭᓯᐊᓂᓕ ᐊᒃᓱᐊᓗᒃ ᐃᑲᔪᖅᑕᐅᖃᑦᑕᓚᐅᖅᑐᒍ ᐃᑲᔪᖅᑎᖃᖃᑦᑕᓚᐅᕋᑦ ᐊᒻᒪᓗ ᑲᒪᔨᖃᖅᐸᒃᑐᑕ ᐊᒻᒪᓗ 
ᐃᓕᓴᐃᔨᖃᖅᑐᑕ ᑐᑭᓯᐊᔪᓂᒃ ᐅᕙᑦᑎᓐᓂᒃ ᐊᖓᔪᖅᑳᖃᓚᐅᓐᖏᑦᑐᓂᒃ ᑕᐃᒃᓱᒪᓂ ᐊᒃᓱᕈᕐᓇᖅᑐᒃᑯᖅᑎᓪᓗᑕ. 
ᐊᒃᓱᐊᓗᒃ ᑕᐃᒃᑯᐊ ᐃᑲᔪᖃᑦᑕᓚᐅᖅᑐ. ᑭᓯᐊᓂᓕ ᐅᑎᕋᑦᑕ, ᖃᐅᔨᒪᓗᐊᓚᐅᓐᖏᑦᑐᒍᑦ ᖃᓄᖅ 
ᐊᖓᔪᖅᑳᖑᔭᕆᐊᖃᕐᓂᕐᒧᑦ. 
 
ᐊᒃᓱᐊᓗᒃ ᓯᓚᑐᔪᒍᑦ. ᖃᐅᔨᒪᔪᒍ ᒥᓂᔅᑕᕈᕈᓐᓇᕐᓂᕐᒧᑦ ᐊᒻᒪᓗ ᑎᑎᕋᐅᔭᖅᑎᐅᓂᕐᒧᑦ ᐊᒻᒪᓗ ᑭᓱᑐᐃᓐᓇᐅᓂᕐᒧᑦ, 
ᐃᓕᓴᐃᔨᐅᓂᕐᒧᑦ. ᑭᓯᐊᓂᓕ ᖃᐅᔨᒪᓪᓚᕆᓐᖏᑦᑐᒍᑦ ᖃᓄᖅ ᐅᕙᑦᑎᓐᓂᒃ ᓴᐳᔾᔨᓯᒪᓇᓱᐊᕆᐊᖃᕐᒪᖔᑕ 
ᕿᑐᕐᖓᑎᓐᓂᒃ ᐅᖁᒻᒥᐊᒐᖅᑎᓗᐊᖅᑕᐃᓕᒪᓂᕐᒧᑦ ᑕᓕᕕᓴᓗᐊᖅᑕᐃᓕᒪᑎᑦᑎᓂᕐᒧᑦ. 
 
ᐳᐃᒍᕐᓯᒪᓚᐅᕋᑦᑕ ᓄᓇᒧᑦ ᐊᐅᓪᓚᖃᑎᒋᖃᑦᑕᕆᐊᖏᑕ ᑕᐃᒪᐃᖃᑦᑕᕆᐊᖃᖅᑐᒥᓂᐅᒐᓗᐊᖅᑐᑕ. ᐅᕙᒍᑦ 
ᐸᓯᔭᒃᓴᐅᖏᑦᑐᒍᑦ, ᑭᓯᐊᓂᓕ ᑕᒪᓐᓇ ᓯᓚᕐᔪᐊᖅ ᓇᔪᖅᑕᕗᑦ. ᐳᐃᒍᕐᓯᒪᓚᐅᖅᑐᒍ ᖃᓄᖅ ᑕᑯᔪᓐᓇᕐᓂᕐᒧᑦ 
ᖃᐅᔨᒐᓱᓚᐅᕐᓇᑕ ᑭᓱᓂᒃ ᐊᑲᐅᓐᖏᓕᐅᕈᑎᖃᕐᒪᖔᑕ. ᐊᑲᐅᓐᖏᓕᐅᕈᑎᖃᖅᑎᓪᓗᒋᑦ ᐱᖃᓐᓇᒥᓂᒃ, 
ᐅᖃᑐᐃᓐᓇᖅᐸᒃᑐᒍ ᑭᓱᓐᖏᒻᒪᑦ. 
 
ᑭᓯᐊᓂᓕ ᐃᒻᒥᓐᓄᑦ ᑕᒪᒃᑯᐊ ᐱᕐᔪᐊᒻᒪᕆᐅᒻᒪᑕ. ᐃᓚᓐᓂᒃᑯᑦ ᐊᑯᓂᐅᓗᐊᖅᑐᖅ ᐊᔪᕐᓴᑎᓪᓗᒋᑦ ᐊᒻᒪᓗ ᐊᑯᓂᒃ 
ᓄᑖᓂ ᐊᓐᓄᕋᖅᑕᖏᒃᑯᑎᒃ, ᐊᒃᓱᐊᓗᒃ ᐃᒃᐱᒍᓱᓕᖃᑦᑕᖅᑐᑦ. ᑕᒪᓐᓇᓕ ᖃᓄᐃᒋᖃᑦᑕᓚᐅᓐᖏᑕᕋ. 
ᑕᒃᑯᓂᖓᒃᓴᐃᓐᓇᖅ ᐊᓐᓄᕌᖃᖃᑦᑕᓚᐅᖅᑐᒍ ᐊᕐᕋᒍᓕᒫᖅ ᑭᓯᐊᓂᓕ ᓱᕋᑦᑎᐊᕋᐃᒻᒪᖅ ᐊᑖᑕᒪ 
ᓂᐅᕕᐅᑎᖃᑦᑕᓚᐅᕋᖓ ᕗᑦᑎᓐᓂᒃ ᐅᐱᕐᖓᒃᓴᒃᑯᑦ, ᐊᕐᕌᒍᒥ ᐊᑕᐅᓯᐊᖅᑐᖓ, ᐊᑕᐅᓯᐊᖅ ᐊᕐᕋᒍᒥ. 
ᒧᒥᕆᐊᖅᑐᖅᑐᖓ ᐊᑐᖃᑦᑕᓚᐅᕐᒥᔭᒃᑲ. 
 
ᑕᒪᒃᑯᐊ ᐃᒃᐱᒋᔭᕗᑦ ᐃᓱᒪᑦᑎᒍᑦ, ᐃᒃᐱᒋᔭᑦᑎᒍᑦ ᐊᔾᔨᒌᓐᖏᒻᒪᑎᒃ. ᐳᐃᒍᕐᓯᒪᓕᕋᑦᑕ ᑕᒪᓐᓇ ᖃᓄᖅ 
ᐃᓕᑕᕆᔪᓐᓇᕐᒪᖔᑦᑎᒍᑦ ᐅᐱᓐᓇᕋᓂᓕ ᐅᕙᑦᑎᓐᓄᑦ ᑭᓱᓚᐅᓐᖏᑦᑐᖅ. ᑕᕝᕙᓂ ᑲᓐᖏᑦᑕᑐᐊᕈᑕ, ᑭᓱᑐᐃᓐᓇᐃᑦ 
ᐃᓱᒪᓗᓇᖃᑦᑕᓚᐅᓐᖏᑦᑐᑦ. ᑕᒪᒃᑯᐊᓕ ᐅᕕᒃᑲᕆᔭᑦᑕ ᐃᒃᐱᒋᔭᖏᑦ ᐃᒃᐱᒋᑦᑎᐊᑲᓐᓂᕆᐊᖃᖅᐸᓪᓚᐃᓕᖅᑕᕗᑦ 
ᑐᑭᓯᓗᑕ ᑕᐃᒃᑯᐊ ᐃᓱᒪᓗᒍᑎᒋᔭᖏᑦ ᐅᕙᒍᑦ ᐃᓱᒪᓗᒍᑎᒋᓐᖏᒃᑲᓗᐊᕐᓗᒋᑦ. 
 
ᐊᐱᖅᑯᑎᒐ ᐃᒃᓯᕙᐅᑕᖅ. ᖃᐅᔨᓴᖅᑎᒃᓴᓂᒃ ᐱᑕᖃᖅᐸ, ᐃᓚᐃᓐᓇᖏᑦᑐᓂᒃ, ᕿᒪᑦᑕᐅᓂᑯᔪᓂᒃ, ᐊᔾᔨᐊᓗᖏᑦ 
ᖃᐅᔨᓴᕈᓐᓇᖅᑐᓂᒃ ᓇᓚᓐᓂᖃᕐᓗᑎᒃ ᑕᐃᒪᐃᓚᐅᕐᒪᑕ ᐋᓐᓂᐊᖅᑐᓕᕆᓂᕐᒧᑦ ᑭᓯᐊᓂᓕ ᑐᕌᖓᔪᓂ 
ᐃᒻᒥᓂᕐᓂᕐᒧᑦ, ᐃᓕᖅᑯᓯᐅᓂᖓ, ᖃᓄᑎᒋ ᐃᒻᒥᓂᕋᓱᐊᖃᑦᑕᕐᓂᕐᒧᑦ, ᐱᖃᓯᐅᑦᔭᐃᓐᓇᕆᓗᒋᑦ, ᐅᐱᓐᓇᕋᓂ 
ᑭᒡᒍᑎᒃᓴᖃᓐᖏᓐᓇᑦᑕ ᑕᐃᒃᓱᒪᓂᓕ ᐃᓄᓚᐅᕋᑦᑕ ᐊᔾᔨᒋᓐᖏᑕᖓᓂᒃ. 

ᑐᑭᓯᐅᒪᔪᓐᓇᕐᓂᐊᕋᑦᑕ ᖃᓄᐃᑦᑐᕈᔪᓐᓂ ᐊᑲᐅᓐᖏᓕᐅᕈᑎᖃᕐᒪᖔᑕ. ᓇᓗᓇᐃᖅᑕᐅᓪᓚᕆᒃᑲᔭᓐᖏᑦᑐᖅ ᐊᑐᓂᑦ 
ᐅᐱᓐᓇᕋᓂ ᑕᒪᓂ ᓇᔪᖅᑕᑎᓐᓂᒃ, ᐊᔾᔨᒋᓐᖏᒃᑲᓗᐊᖅᑎᓪᓗᒋᑦ ᐃᒥᓐᓂᕐᓂᐅᔪᑦ, ᑭᓯᐊᓂᓕ ᐅᕙᒍᑦ ᖃᓄᖅ ᑕᒪᓐᓇ 
ᐃᒃᐱᒋᖃᑦᑕᕐᓯᒪᒻᒪᖔᑦᑎᒍᑦ. ᖃᓄᐃᑦᑐᒥᒃᑭᐊᖅ ᖃᐅᔨᓴᕐᓂᐅᔪᒥᒃ ᓄᓇᕗᒻᒥᐅᓄᑦ ᐅᓂᒃᑳᓕᐅᕈᓐᓇᕋᔭᖅᑐᓂᒃ ᐊᒻᒪ 
ᐅᖃᕐᓯᒪᓗᑎᒃ ᑕᐃᒃᑯᐊ ᐅᓂᒃᑳᖑᔪᑦ ᓱᓕᒻᒪᑕ. 
 
ᐃᓚᖏᑦ ᐊᒡᒐᐅᒐᔭᖅᑐᒃᓴᐅᔪᑦ ᑭᓯᐊᓂᓕ ᐃᓚᖏᑦ ᓱᓕᒐᔭᕐᒪᑕ. ᑕᒪᓐᓇ ᐱᒋᐊᕈᑕᐅᔪᓐᓇᖅᑐ. ᖁᔭᓐᓇᒦᒃ, 
ᐃᒃᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᐊᐱᖅᑯᑎᓂᒃᑲᑦᑕ ᐊᑎ ᑕᒪᒃᑯᐊ ᐅᓂᒃᑲᖃᖅᑕᓯ 
ᓇᐃᔾᔪᒥᑎᒋᐊᕐᓗᒋᑦ ᐊᐱᖅᑯᑎᓯ ᐃᒃᐱᒋᓂᕐᓴᕆᓗᒋᑦ, ᒥᔅᑕ ᐲᑯ ᑭᐅᑎᓐᓂᐊᖅᐸᕋ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐅᖃᐅᓯᕆᐊᕐᔪᒃᓯᒪᔭᕗᑦ. ᑕᒪᓐᓇ 
ᓯᕗᓪᓕᐅᔾᔭᐅᔭᕆᐊᖃᕋᔭᖅᑐᒃᓴᐅᔪᖅ, ᒪᕐᕈᓐᓂᒃ ᐃᓄᒃᑕᖃᕐᒪᑦ ᑕᒪᒃᓱᒧᖓ ᐱᓕᕆᕙᓪᓕᐊᔪᓐᓂ ᐱᒋᐊᕐᓂᐊᖅᑐᑎᒃ 
ᐄᐳᕈᓪ 1. ᑕᒪᓐᓇ ᓂᕈᐊᓚᐅᕋᑦᑎᒍᑦ ᐊᕐᕋᒍᒧᑦ ᐱᒋᐊᕐᓂᐅᒻᒪᑦ. ᐊᒻᒪ ᑕᒪᓐᓇ ᐱᓕᕆᐊᖑᔪᖅ ᑐᑭᓯᓇᖅᑐᑦ. 
 
ᐊᕐᕚᕐᓗᒃ: ᑐᑭᓯᓂᐊᖅᑐᑦ. 
 
ᒥᓂᔅᑕ ᐄᑐᐊᖅ ᐲᑯ: ᑐᑭᓯᓂᐊᖅᑐᑦ. ᐃᓚᒃ, ᑕᐃᒃᓱᒪ ᐃᓚᖓ ᓴᓂᓕᕆᔭᕋ ᐊᒻᒪᓗ ᐊᐱᕆᓂᐊᖅᑕᕋ ᐊᓐᑐᕈ. 
ᑖᒐᖅ, ᓇᓗᓇᐃᕐᓯᒋᐊᒃᑲᓐᓂᕈᓐᓇᖅᐸᑦ ᑖᒃᑯᐊ ᓗᐃᒃᑯᑦ ᖃᓄᐃᓕᐅᓚᕐᒪᖔᑎᒃ. 
 
ᐊᒻᒪᓗ ᐸᕐᓇᒍᑕᐅᔪᖅ ᐃᒃᓯᕙᐅᑕ, ᒪᓐᓇᐅᔪᖅ ᐊᒻᒪᓗᖃᐃ ᐃᓚᒃᑲᓐᓂᕈᓐᓇᑕᕗᑦ ᐊᑐᓕᖁᔭᐅᔪᓂᒃ ᐅᕙᓐᖓ 
ᑲᑎᒪᔨᕋᓛᖑᔪᓂᑦ, ᐱᒋᐊᖅᑎᑦᑎᔪᖃᕐᓗᓂ ᑲᑎᒪᔨᕋᓛᖑᔪᓂᑦ ᑕᐃᒃᑯᓂᖓ ᐊᓯᖏᓐᓂᑦ ᑐᑭᓯᒋᐊᕈᑎᒃᓴᐅᔪᓂ 
ᑕᑯᔭᐅᔪᒪᔪᓂᒃ. 
 
ᑭᓯᐊᓂ ᐸᕐᓇᑕᐅᔪᖅ ᒫᓐᓇᐅᔪᖅ, ᑕᒃᓱᒪ ᐊᑐᕉᑉ ᐊᒻᒪᓗ ᓗᐃᔅ ᓄᓇᓕᓐᓅᖃᑦᑕᓂᐊᕐᒪᑎᒃ. ᐃᒪᓐᓇᓂᒃ ᓄᓇᓕᓐᓂᑦ 
ᐱᓂᐊᖅᑐᒍᑦ ᐊᒻᒪᓗ ᐊᐱᕆᓗᒋᑦ ᐃᓚᒌᑦᑐᐃᑦ. 
 
ᖃᓄᐃᓕᐅᖃᑦᑕᓚᐅᕐᒪᖔᖅ ᑖᓐᓇ ᐃᓄᒃ ᐃᒻᒥᓃᓚᐅᖏᓂᕐᒥᓂᒃ ᐊᒻᒪᓗ ᐊᑐᖅᑕᐅᒐᔪᒃᑐᒥᒃ ᓇᓗᓇᐃᑐᖃᑉᐸᑦ, 
ᐊᑐᖅᑕᐅᒐᔪᑦᑐᑦ ᒪᓕᑦᑕᐅᔪᑦ ᐃᓅᓯᕐᒧᑦ, ᖃᓄᓪᓚᑦᑖᖅ ᐊᐱᖅᓱᕐᒪᖔᑉᐱᑦ ᐊᓯᔾᔨᕐᓂᐅᔪᒥᒃ. ᑎᒍᐊᕆᔭᐅᓚᐅᖅᑳᑦ? 
ᐊᖏᔪᖅᑳᕆᔭᖏᒃ ᐃᓄᑐᖃᐅᓚᐅᖅᑳᒃ? ᐃᖅᑲᓇᐃᔮᖃᓚᐅᖅᑳᑦ? ᐊᑯᓂᒃ ᐊᐃᑉᐸᖃᓚᐅᖅᑳᑦ ᐃᓅᓱᒃᑑᓂᕐᒥᓂᒃ? 
 
ᑐᓴᖅᐸᓪᓕᐊᒐᑦᑕ ᐃᓄᑐᖃᓐᓂᒃ ᐊᒻᒪᓗ ᐊᓯᖏᓐᓂᑦ ᐃᓄᓐᓂᑦ ᐊᒻᒪᓗ ᑕᑯᔪᒪᓪᓗᑕ ᐊᑐᖅᑕᐅᓚᑦᑖᖅᑐᒥᒃ. 
 
ᐊᐱᕆᔪᓐᓇᕈᒪᓕ, ᐃᒃᓯᕙᐅᑖᖅ, ᒥᔅᑕ. ᑕᒑᖅ, ᐅᖃᐅᓯᖃᑐᐃᓐᓇᕐᓗᑎᒃ ᑕᒪᑯᓂᖓ ᐊᒻᒪᓗ ᐃᓚᖏᑦ 
ᐱᓕᕆᐊᖑᓂᐊᖅᑐᑦ. ᑖᓐᓇᓗ ᐊᒻᒪᓗ ᓗᐃᔅ ᑐᒃᓯᒑᑦᑐᒃ. ᐃᒃᓯᕙᐅᑕᖅ, ᒥᔅᑕ. ᑕᒑᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ ᐊᒻᒪᓗ ᑕᒑᖅ. 

ᑕᒑᖅ (ᑐᓵᔨᑎᒍᑦ): ᐊᑕᐅᓯᐅᖏᑦᑐᑦ ᐅᓪᓗᐃᑦ ᐊᓂᒍᓕᖅᑐᑦ, ᐅᖃᐅᓯᖃᖃᑦᑕᖅᓯᒪᒻᒪᑕ ᐃᒻᒥᓃᕐᓂᕐᒥᒃ ᐊᒻᒪᓗ 
ᐊᒃᓱᐊᓗᒃ ᐱᓪᓗᐊᑕᒻᒪᕆᐅᓗᓂ ᐱᓕᕆᐊᖑᔭᕆᐊᖃᓐᓂᐊᖅᑐᖅ ᒐᕙᒪᒃᑯᓐᓂᑦ. 
 
ᖃᐅᔨᒐᑦᑎᒍᑦ ᑕᒪᓐᓇ, ᓱᒋᐊᕆᐊᖃᓐᓂᐊᕐᓕᕋᑦᑕ ᐃᑉᐱᒋᒋᐊᕐᓗᒍ ᓴᓚᒋᓇᓱᐊᕐᓗᒍ ᐃᓱᒫᓘᑎᐅᔪᖅ ᐃᒻᒥᓃᕐᓂᖅ. 
ᐊᑕᖏᑦᑐᑎᒃ ᐊᑐᑎᖃᑦᑐᐃᓐᓇᐅᖏᑦᑑᒐᓗᐊᑦ, ᑭᓯᐊᓂᓕ ᐅᖁᒪᐃᑦᑐᒥᒃ ᐊᑦᑐᐃᖏᒻᒪᑦ. 
 
ᐃᓱᒪᓕᐅᖅᓯᒪᔪᒍᑦ ᐅᖃᖃᑎᖃᖃᑦᑕᕐᓗᑕ ᐃᓄᓐᓂᒃ ᐊᒻᒪᓗ ᓄᓇᓕᓐᓅᖃᑦᑕᕐᓗᑕ ᐊᒻᒪᓗ ᐱᒋᐊᕐᓂᐅᒐᔭᕐᒪᑦ 
ᑖᓐᓇ. ᐃᓄᐃᑦ ᑕᖅᑲᒃᑯᐊ ᐅᖃᐅᔾᔨᒍᓐᓇᕐᒪᑕ ᐅᕙᑦᑎᓐᓂᒃ ᖃᓄᐃᓕᐅᖅᑐᒃᓴᒫᖑᒻᒪᖔᑦᑕ ᐊᒻᒪᓗ 
ᐅᖃᐅᔾᔭᐅᓚᐅᕆᓪᓗᑕ ᒪᕐᕉᓐᓂ ᐱᔭᒃᓴᖃᓪᓗᐊᕐᓂᐊᕋᑦᑕ. 
 
ᐃᐳᕈ 1-ᒥ, ᐳᓚᕋᕆᐊᓯᓂᐊᖅᑐᒍᑦ ᓄᓇᓕᓐᓄᑦ ᐅᖃᖃᑎᖃᕆᐊᖅᑐᓪᓗᑕ ᐃᓄᓐᓂᑦ ᐊᐱᖅᓱᕐᓗᑕ. ᓇᓗᖏᓚᖓ 
ᓂᐱᓕᐅᖅᑕᐅᓂᐊᖅᑐᑦ, ᑕᕝᕙᓂ ᓴᖅᑭᑕᐅᓚᐅᕐᒪᑕ ᑲᑎᒪᕕᒻᒥ. ᑐᓵᔨᖃᔾᔮᖏᑦᑐᒍᑦ, ᐅᕙᒍ 
ᐅᖃᖃᑎᖃᖃᑦᑕᕐᓂᐊᕋᑦᑕ ᓇᒻᒥᓂᖅ ᐊᒻᒪᓗ ᑐᓴᐅᒪᖃᑎᒌᑦᑎᐊᕐᓗᑕ ᓂᓪᓕᐊᓂᑦᑎᒍᑦ ᐊᓯᐊᒎᕝᕕᖃᔾᔮᖏᓐᓇᑦᑕ. 
 
ᑕᒪᓐᓇᓗ ᐊᕗᖓᐅᔨᓗᐊᕈᒪᓇᑎᒍ ᐱᑦᔪᑎᒋᓪᓗᒍ ᐃᓄᐃᑦ ᑕᒫᓃᒻᒪᑕ, ᓄᓇᖃᒻᒪᑕ ᓄᓇᕗᑦᒥ, ᓄᓇᕗᑦᒥᐅᑕᐅᒻᒪᑕ 
ᐊᒻᒪᓗ ᑖᒃᑯᑐᐊᖑᒻᒪᑕ ᐊᐱᖅᓱᖅᑕᐅᓚᐅᖅᓯᒪᖏᑦᑐᐃᑦ ᑕᒪᒃᑯᓂᖓ ᐊᐱᖅᑯᑎᓂᒃ. 
 
ᐊᓯᐊᓂᒃ ᐱᔭᒃᓴᖃᖏᓇᑦᑕ, ᑕᐃᒪᓐᓇᐃᓕᐅᕐᓂᐊᖅᑐᒍ. ᐅᖃᕋᓱᐊᖅᑐᖓ ᑕᐃᒪᐃᓕᐅᕈᓐᓇᕈᒪᓪᓗᑕ ᐊᑐᕐᓗᒍ 
ᐃᓄᐃᖅ ᖃᐅᔨᒪᔭᑐᖃᖓ ᑐᓐᖓᕕᒋᓗᒍ. ᑕᐃᒪᐃᓕᐅᕈᒪᕗᒍ ᐱᒋᐊᕐᓗᒍ ᐃᐳᕈ 1. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐋᓐᑐᕉ. ᑐᓴᕈᒥᓇᖅᑐᖅ. ᐃᒃᑭᑦᑐᖅ. 
 
ᐃᖅᑭᒃᑐᖅ (ᑐᓵᔨᑎᒍᑦ): ᐄ, ᖁᕕᐊᒋᕙᕋ ᐃᖏᕐᕋᓯᒋᐊᓂᐊᕐᓕᕋᑦᑕ ᑕᕝᕙᖓᑦ ᐊᒻᒪᓗ ᑐᓴᕐᓗᑕ ᐃᓄᓐᓂᑦ. 
ᓇᐃᑦᑑᓗᒍ, ᓇᓗᓇᐃᖅᓯᒋᐊᒃᑲᓐᓂᒍᒪᔪᖓ, ᐱᕕᒃᓴᖃᑦᑎᐊᕋᑦᑕ ᓱᓕ. 
 
1966-ᖑᑎᓪᓗᒍ, ᓴᓂᕋᔭᒃ ᓴᖅᑭᖅᑕᐅᓚᐅᕐᒪᑦ ᐊᒻᒪᓗ ᐃᓄᓕᒫᖏᑦ ᓴᓂᕋᔭᒻᒥᐅᑦ 1966-ᒥ ᓅᑦᑐᐃᓐᓇᐅᓚᐅᖅᑐᑦ 
ᓄᓇᓕᐅᓕᖅᑐᓂ. ᐊᒥᓲᓚᐅᖏᑦᑐᑦ ᐃᓚᒌᑦ ᓱᓕ ᓄᓇᖃᐅᑦᑐᑦ ᓯᓚᑖᓂ.  
 
ᐊᕐᕌᒍᓄᑦ 19-ᓄᑦ ᐊᑕᐅᓯᕐᒥᓘᓐᓂᑦ ᐃᒻᒥᓃᖅᑐᖃᓚᐅᖏᓚᖅ. ᑕᐃᒪᓕ, 1984-95, ᐱᒋᐊᓕᓚᐅᖅᑐᖅ 
ᐃᒻᒥᓃᖃᑦᑕᖅᑐᐃᑦ ᐊᑦᔨᒌᖏᑦᑐ ᓱᓇᕈᓘᔭᐃᑦ ᑎᑭᑉᐸᓪᓕᐊᓕᕐᒪᑕ ᓄᓇᓕᓐᓄᑦ. 
 
ᐅᖃᐅᓯᖃᕈᑦᑕ ᓄᐃᑎᕆᓂᕐᒥᒃ ᖃᐅᔨᓴᖅᑎᐅᓂᐊᖅᑐᓂᒃ, ᐱᐅᒋᔭᕋᓕ ᐊᒻᒪᓗ ᐃᓚᖏᑦ ᐅᖃᐅᓯᐅᔪᑦ ᒥᓂᔅᑕ 
ᐅᖃᓚᐅᕐᒪᑦ ᐊᐱᖅᓱᖅᑐᐃᑦ, ᐃᓚᖓ ᐊᐱᖅᑯᑎᐅᔪᖅ ᐃᓚᖓᓂ ᐊᐱᕆᔭᐅᓂᐊᕐᒪᑕ ᑎᒍᐊᖑᓚᐅᒪᖔᑕ 
ᐅᕝᕙᓘᓐᓃᑦ ᐊᖏᔪᖅᑳᖏᑦ ᐃᓐᓇᑐᖃᐅᓗᐊᕐᓚᐅᕐᒪᖔᑕ ᐊᓯᖏᓪᓗ…. 
 
ᐊᒻᒪᓗ ᐱᔾᔪᑎᒋᓪᓗᒍ ᑕᒪᓐᓇ, ᐊᒻᒪᓗ ᐊᓯᐊᒎᖅᕕᖃᓐᖏᓐᓂᕗᑦ, ᖃᐅᔨᓴᕐᓂᖅᑕᖃᒃᑲᓐᓂᕆᐊᓕᒃ ᕿᒥᕐᕈᓗᑎᒃ 
ᐊᑐᓕᖅᑎᑕᐅᔪᓂᒃ ᐊᒻᒪᓗ ᐊᓯᖏᓐᓂᒃ ᐊᐅᓚᔾᔭᓂᕐᒧᑦ ᐸᕐᓇᐅᑎᓂᒃ ᑕᕝᕙᓐᖔᖅᑐᓂᒃ. ᑕᒪᓐᓇ 
ᐅᖃᖃᑎᒌᒍᑕᐅᓚᐅᖅᑎᓪᓗᒍ, ᐃᓱᒪᖃᕐᓂᐊᓕᖅᑐᒍᑦ ᓱᒻᒪᑦ ᐃᒻᒥᓃᖃᑦᑕᕐᒪᖔᑕ. 

ᐅᖃᖅᑲᐅᒻᒥᒐᒪ ᒫᓐᓇᕈᓗᒃ, ᐊᖓᔪᖅᑳᕗᑦ, ᐃᓅᔪᓐᓃᕋᐃᒻᒪᑕ, ᒥᑭᔪᕈᓘᒐᑦᑕ, ᐊᓈᓇ, ᐊᑖᑕᑦᓯᐊᖅ, ᑭᓇᖓᑭᐊᖅ 
ᐃᒻᒧᓯᖅᑕᐅᔪᖅ ᑕᑯᓐᓇᖅᑎᓐᓇᒍ ᕿᑐᕐᖓᖓ, ᖃᐅᔨᒪᑎᑦᓯᒐᑎᓪᓘᓐᓃᑦ ᕿᑐᕐᖓᕆᔭᐅᔪᒥᒃ. 
 
ᑕᐃᑦᓱᒪᓂ ᐃᓄᐃᑦ ᐱᖅᑯᓯᕆᓚᐅᕐᒪᔾᔪᒃ. ᐊᓈᓇᒍ ᐃᓅᔪᓐᓃᕐᓂᖅᐸᑦ, ᐆᑦᑑᑎᒋᓗᒍ, ᐊᓈᓇᑦᓯᐊᕋ 
ᐃᓅᔪᓐᓃᕐᓂᖅᐸᑦ, ᐃᓗᕕᖅᑕᐅᕗᖅ ᑕᐃᒪᓗ. ᐳᐃᒍᓕᖅᓱᒋᑦ. 
 
ᑕᒪᒃᑯᐊ ᐊᑦᑐᐃᓂᕐᓗᖃᑦᑕᖅᓯᒪᔪᑦ ᐱᓇᐃᓗᑕᑦᑎᓐᓄᑦ ᐃᓚᒋᔭᐅᑐᐃᓐᓇᕆᐊᓖᑦ. ᖃᐅᔨᒪᕙᓪᓚᐃᔪᖅ ᓱᓇᒥᒃ 
ᐅᖃᐅᓯᖃᕐᒪᖔᕐᒪ ᐋᓄᓘ. ᓇᓗᓐᖏᑦᓯᐊᖅᑐᖓ ᐃᓚᒋᔭᐅᓂᐊᕆᐊᖓ ᐅᖃᖃᑎᒌᒍᑎᑦᑎᓐᓄᑦ. ᖁᔭᓐᓇᒦᒃ, ᒥᔅᑕ 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑐᓴᓐᖏᑦᑐᖓ ᐊᐱᖅᑐᓯᒥᒃ, ᑐᑭᓯᓇᑦᓯᐊᐸᓪᓚᐃᔪᖅ. ᒥᔅᑕ ᐱᐊᔅᑦᖏᓛᒃ ᐅᖃᖅᑲᐅᒻᒪᑦ, 
ᐱᖃᓯᐅᑎᒋᐊᖃᕐᓂᐊᖅᑕᕗᑦ ᐃᓕᓐᓂᐊᕐᕖᑦ, ᐃᓕᓐᓂᐊᖅᑎᓪᓗᒋᑦ ᐃᓕᓐᓂᐊᖅᑏᑦ. ᐃᓚᒋᔭᐅᒋᐊᖃᖅᑐᕆᔭᒃᑲᓕ 
ᐅᖃᖃᑎᒌᓐᓂᕐᒧᑦ ᐊᐅᓚᓂᐅᔪᒧᑦ ᑕᒪᒃᑯᐊ ᐃᓕᓐᓂᐊᕐᕕᒻᒦᑦᑐᑦ ᒪᕐᕉᓐᓂᒃ ᐱᖅᑯᓰᓐᓂᒃ ᐊᑕᐅᑦᓯᒃᑯᑦ ᐃᓕᓐᓂᐊᕐᒪᑕ, 
ᐊᐃᑉᐸᖓ ᐊᖓᔪᖅᑳᒥᓂᒃ ᐊᒻᒪᓗ ᐊᐃᑉᐸᖓ ᐃᓕᓐᓂᐊᕐᕕᒻᒥᒃ. ᒪᒥᐊᓇᖅ; ᑕᑯᑲᐃᓐᓇᖏᓐᓇᒃᑭᑦ ᐊᒡᒐᑎᑦ. ᒥᔅ 
ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᐃᓄᑐᖃᐃᖅ ᐃᖃᓗᓐᓂ ᐅᖃᓚᐅᕐᒪᑦ 
ᐅᕙᓐᓄᑦ ᐅᖃᐅᓯᑦᓴᓂᒃ. ᓇᐃᑦᑐᕈᓗᒻᒥᒃ. ᑖᓐᓇ ᐃᓄᒃ ᐃᓱᒪᖃᖅᑐᖅ, ᐃᓄᐃᑦ ᐃᒻᒥᓃᕋᓱᐊᖃᑦᑕᖅᓯᒪᔪᑦ ᑭᓯᐊᓂ 
ᑲᔪᓯᓯᒪᓐᖏᑦᑐᑦ, ᑖᒃᑯᐊᑕᒡᒐ ᑐᑭᓯᓂᐊᖅᑐᑦ, ᐊᐱᕆᓗᒋᑦ. ᑖᓐᓇ ᐊᐱᖅᑯᑕᐅᓚᐅᖅᑐᖅ ᐃᓄᑐᖃᕐᒧᑦ ᐃᖃᓗᓐᓂ. 
ᕼᐊᓘᕈᒪᔭᒃᑲ ᐃᖃᓗᒻᒥᐅᓕᒫᑦ. ᖁᔭᓐᓇᒦᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. ᒥᓂᔅᑕ ᐱᑯ. 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᒥᔅᑕ ᐃᑦᓯᕙᐅᑖᖅ, ᑎᑎᑦᑲᐅᓯᐊᔪᒻᒥᔪᖓ ᑕᕝᕙᖓᑦᓴᐃᓐᓇᖅ 
ᐊᒻᒪᓗ ᐅᖃᖃᑎᒋᑲᐃᓐᓇᖅᑲᐅᑦᓱᒍ ᐅᓐᓄᓴ ᐃᒻᒥᓃᕐᓂᐅᑉ ᒥᑦᓵᓄᑦ. ᖁᔭᒋᔭᕋ ᑎᑎᖅᑲᖅ ᐊᒻᒪᓗ ᐅᖃᐅᓯᕆᔭᖏᑦ 
ᒪᓕᒐᓕᐅᖅᑎᐅᑉ. 
 
ᐅᖃᐅᓯᑦᓴᖃᕋᒪ ᒥᑦᓵᓄᑦ ᑐᑭᓯᓂᐊᖅᑐᑦ, ᐋᓐᓄᓘ ᐊᒻᒪᓗ ᐊᓯᖏᑦ ᒪᓕᒐᓕᐅᖅᑏᑦ ᐱᓕᕆᐊᕆᓂᐊᖅᑕᖓᑦ. 
ᖃᐅᔨᓴᑦᓯᐊᕈᓴᒪᒐᒪ ᑎᒃᑯᐊᖅᓯᓂᖅᑕᖃᓐᖏᒃᑲᓗᐊᕐᒪᖔᖅ. ᐊᑐᕐᓂᐊᕐᒪᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 
ᑐᓴᐅᒪᔭᐅᓕᐊᓐᖏᒻᒪᑦ. 
 
ᐋᓄᓘ ᓄᓇᓕᓐᓄᑦ ᑲᑎᒪᑎᑦᓯᒋᐊᖅᑐᖃᑦᑕᔾᔮᖏᑦᑐᖅ. ᐱᓕᕆᐊᖃᓚᖓᔪᑦ ᐃᓚᒌᓐᓂᒃ ᐃᒻᒥᒃᑯᐊᖅᑎᕐᓗᒋᑦ, ᐊᒻᒪᓗ 
ᐃᒻᒪᖃ ᑐᓴᐅᑎᒃᑰᕐᓗᑎᒃ ᐅᖃᕐᓗᑎᒃ ᒫᓃᑦᑐᒍᑦ. ᐅᖃᖃᑎᒌᒍᑎᖃᕈᒪᔪᒍᑦ ᐅᑯᓇᓐᖓᑦ ᐃᓱᒫᓘᑕᐅᔪᓂᒃ, ᐊᒻᒪᓗ 
ᐃᓄᓐᓄᑦ ᑕᑯᔭᖅᑐᖅᑕᐅᖃᑦᑕᕈᓐᓇᕐᓂᐊᖅᑐᑦ. 
 
ᓂᐱᖃᓗᐊᕌᓗᓐᖏᓪᓗᑎᒃ ᐊᐅᓚᓂᖃᕐᓂᐊᖅᑐᑦ, ᐊᒻᒪᓗ ᑲᓐᖑᓇᖅᑑᑎᓪᓗᒍ. ᐸᓯᑦᓯᒐᓱᐊᓐᖏᓇᑦᑕ ᐃᓄᓐᓂᒃ. 
ᐆᑦᑑᑎᒋᓗᒍ ᐃᓚᖓᑦ ᖃᐅᔨᒍᒪᔭᕗᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ ᑕᐃᓐᓇ ᐃᓄᒃ ᐃᒻᒥᓃᕐᓂᕐᒪᖔᖅ, 
ᐃᑲᔪᖅᓯᔭᐅᑦᓯᐊᓚᐅᖅᑲᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ? ᐃᑲᔪᖅᑕᐅᒐᓱᐊᓚᐅᖅᑲ ᓈᒻᒪᑦᑐᓄᑦ ᐃᓄᓐᓄᑦ? 
ᑲᒪᒋᔭᐅᓐᖏᓯᖅᑐᓚᐅᖅᑲᑦ? 

ᑕᒪᒃᑯᐊ ᑐᑭᓯᒋᐊᖃᕐᓂᐊᖅᑕᕗᑦ. ᐊᒻᒪᓗ ᐋᓄᓘᒃᑯᒃ ᓗᐃᔅᑯᒃ ᕿᒥᕐᕈᒍᓐᓇᕐᓂᐊᖅᑑᒃ ᓄᓇᓕᓐᓂᒃ ᐊᔾᔨᒌᓐᖏᑦᑐᓂᒃ. 
ᐅᕙᓐᓄᑦ ᐅᓂᒃᑳᓛᕐᒪᑎᒃ ᐊᒻᒪᓗ ᐅᓂᒃᑳᓕᕐᓗᖓ ᒪᓕᒐᓕᐅᕐᕕᒻᒧᑦ. 
 
ᑕᑯᒍᒪᔪᖓ ᓴᖅᑭᖅᑐᒥᒃ ᐅᕙᓐᖔᖅᑐᒥᒃ ᑖᒃᑯᓇᓂ ᐅᓪᓗᓂ ᐊᒡᒋᖅᑐᓂᒃ ᐊᐅᕙᓂᕆᖅᑲᐅᔭᑦᑎᓐᓂᒃ. ᒥᔅᑕ 
ᐃᑦᓯᕙᐅᑖᖅ, ᑕᒪᐅᓇᑦᓯᐊᖅ ᐃᖏᕐᕋᕙᓪᓚᐃᔪᒍᑦ. ᐅᖃᖅᑲᐅᒐᒪᐃᓛᒃ, ᐃᒻᒥᓃᖃᑦᑕᕐᓂᖅ ᐊᑉᐸᖅᓯᒪᒐᓗᐊᕐᒪᑦ 
ᐊᕐᕌᒎᒃ ᒪᕐᕉᒃ ᐃᓗᐊᓐᓂ, ᑕᒪᓐᓇᓗ ᐱᐅᔫᓪᓗᓂ. ᐃᖅᑲᓇᐃᔭᕐᓂᕆᖃᑦᑕᖅᓯᒪᓂᖏᓐᓅᕙᓪᓚᐃᔪᖅ.  
 
ᑕᑯᒍᒪᔪᖓ ᐱᖁᔨᕗᖔᕈᑎᓂᒃ ᑲᑎᒪᔨᕋᓛᓂᒃ ᐅᓪᓗᓂ ᐊᒡᒋᖅᑐᓂ ᐅᕙᓄᑦ ᓇᓗᓇᐃᔭᐃᔪᓂᒃ ᑕᐃᑯᖓᖁᔨᓗᑎᒃ 
ᑐᑭᓯᓇᖅᑐᑦ ᐱᓕᕆᖃᑎᒌᓄᑦ ᐋᓐᓄᓘᒃᑯᒃ ᓗᐃᔅᑯᑦ ᐱᓕᕆᖃᑎᖃᕐᓂᐊᕐᒪᑎᒃ ᐃᓄᓐᓂᒃ, ᑕᒪᒃᑯᐊ 
ᐃᓱᒪᓕᐅᕈᑕᐅᔪᑦ ᐊᑐᓕᖅᑎᑕᐅᒍᓐᓇᖁᓪᓗᒋᑦ. ᐸᕐᓇᐅᑎᓪᓚᕇᑦ ᐊᒻᒪᓗ ᐃᓱᒪᑦᓴᖅᓯᐅᕈᑕᐅᓪᓚᕆᑦᓯᒪᔪᑦ.  
 
ᑕᒪᓐᓇ ᐅᖃᐅᓯᑦᑎᐊᕙᐅᕗᖅ. ᐊᓯᐊᓂᒃ ᐅᖃᐅᓯᖃᑲᐃᓐᓇᓵᕈᒪᓪᓗᖓ, ᓄᖅᑲᓚᐅᓐᖏᓂᓐᓂᑦ, ᐃᒃᓯᕙᐅᑖᖅ, 
ᐅᖃᖅᑲᐅᒐᒪ ᐅᐊᑦᑎᐊᕈ ᐱᐅᔫᒻᒪᑕ ᑎᑎᖅᑲᐃᑦ ᓄᐊᑦᑕᐅᓯᒪᔪᑦ ᐊᒻᒪ ᓈᓴᖅᑕᐅᓯᒪᔪᑦ ᐃᒻᒥᓃᖃᑦᑕᕐᓂᕐᒧᑦ. 
ᐆᑦᑑᑎᒋᓗᒍ, ᖃᐅᔨᒪᕗᒍᑦ ᐃᓚᖏᑦ ᓄᓇᓖᑦ ᐃᒻᒥᓃᕐᕕᐅᕙᓐᖏᑦᑐᑦ. 
 
ᐱᓕᕆᑦᑎᐊᕐᓂᖅᑕᖃᕐᒪᑦ ᑭᓯᐊᓂ ᑕᒪᒃᑯᓇᓂ ᓄᓇᓕᓐᓂᑦ. ᐋᓐᓄᓘ ᐊᒻᒪ ᓗᐃᔅ ᐅᖃᖃᑎᖃᖃᑦᑕᕐᓂᐊᖅᐴᒃ 
ᓄᓇᓕᒻᒥᐅᓂᒃ ᖃᐅᔨᒋᐊᕐᓗᑎᒃ ᑭᓱᑦ ᐊᐅᓚᓂᖃᑦᑎᐊᕐᒪᖔᑕ ᐊᒻᒪ ᐊᓯᖏᓐᓂᑦ ᓄᓇᓕᓐᓂᑦ 
ᐊᑐᕈᓐᓇᕐᒪᖔᖅᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒪᓃᑦᑐᖅ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᓂᐊᖅᑕᕋᓕ ᓇᐃᑦᑑᕗᖅ. ᑭᐅᔭᐅᔪᒪᓪᓗᖓ ᐋᒡᒐᒥᑦ 
ᐄᒥᓪᓘᓐᓃᑦ, ᑕᑭᔪᒥᑦ ᓇᓗᓇᐃᖅᓯᕕᐅᔪᒪᓐᖏᓚᖓ. ᑕᒪᓐᓇ ᐊᐱᖅᑯᑎᒋᒋᐅᕋᒃᑯ ᒥᓂᔅᑕᒧᑦ. 
 
ᖃᐅᔨᓴᕆᐊᕈᓐᓇᖅᐱᓰ, ᖃᓄᐃᒋᐊᕈᑎᖃᕐᓗᓯ ᑕᐃᒃᑯᓂᖓ ᐃᒻᒥᓃᕋᓱᐊᕐᓂᑰᔪᓂᒃ. ᑕᒪᓐᓇ ᐊᐱᖅᑯᑕᐅᓯᒪᒻᒪᑦ. 
ᑕᐃᒃᑯᓂᖓ ᐊᐱᖅᓱᕈᓐᓇᖅᐹᑦ ᓱᒻᒪᑦ ᐅᕝᕙᓘᓐᓃᑦ ᐋᖅᑮᒋᐊᕈᑎᒃᓴᖃᕐᒪᖔᑕ ᑕᒪᑐᒧᖓ? ᑕᐃᒪᐃᒍᓐᓇᖅᐹᑦ? 
ᐊᖏᑐᐃᓐᓇᕆᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑲᐅᒪᒋᐊᖃᕐᒥᒐᑦᑕ ᑕᐃᒃᑯᐊ ᐱᓕᕆᖃᑕᐅᔪᒪᒋᐊᖃᕐᒥᒻᒪᑕ. ᖁᔭᓐᓇᒦᒃ. ᒥᓂᔅᑕ 
ᐲᑯ. 
 
ᒥᓂᔅᑕ ᐃᐊᑦ ᐲᑯ: ᐊᐱᕆᔪᖃᖅᑲᐅᒻᒥᒻᒪᑦ ᑕᒪᑐᒧᖓ ᐅᐊᑦᑎᐊᕈᒋᐊᖅ ᐃᖅᑲᐅᒪᖅᑰᖅᐳᓯᓗ ᐊᖏᖅᑲᐅᒐᒪ. ᓱᓕ 
ᐊᖏᖅᐳᖓ, ᐄ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᕈᒪᔪᖃᒃᑲᓂᕐᒪᑦ ᑎᑎᕋᖅᓯᒪᔭᕐᓂᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖁᔭᓐᓇᒦᕈᒪᕙᕋ ᓇᓗᓇᐃᖅᓯᖅᑲᐅᒻᒪᑦ ᐅᕙᑦᑎᓐᓄᑦ 
ᐅᖃᖃᑦᑎᖃᕐᓂᐊᕐᓂᕋᖅᑐᓂ ᐃᓄᓕᕆᔨᓂᒃ ᐊᒻᒪ ᐃᑲᔪᖅᑎᓂᒃ ᐃᑲᔪᖅᓱᖅᑎᐊᕈᓐᓇᕐᒪᖔᑕ ᑕᐃᒃᑯᓂᖓ 
ᐃᑲᔪᖅᑕᐅᒋᐊᓕᓐᓂᒃ. 

ᐊᕐᕌᓂᐅᓚᐅᖅᑐᖅ ᓄᓇᓕᑦᑎᓐᓂᑦ, ᐃᓄᐊᖅᑎᔪᖃᓚᐅᕐᒪᑦ-ᐃᒻᒥᓃᖅᑐᒥᒃ ᓄᓇᑦᖅᑎᓐᓂᑦ ᒪᕐᕉᓪᓗ ᐃᓅᔪᓐᓃᖅᑐᑎᒃ 
ᑕᐃᒃᓱᒪᓂ. ᑕᐃᒃᓱᒪᓂ ᐅᓪᓗᖅ ᐊᒃᓱᕈᕐᓇᖅᑐᒻᒪᕆᐅᓚᐅᕐᒪᑦ ᓄᓇᓕᒻᒥᐅᓄᑦ. ᑕᐃᒪᐃᓚᐅᕐᒪᑕ ᐃᓄᓕᕆᔨᐅᑎᓪᓗᖓ 
ᐊᒻᒪ ᐃᓄᓕᕆᔨᐅᑎᓪᓗᖓ ᐱᓕᕆᐊᖃᕆᐊᖃᓚᐅᖅᐳᖓ ᑐᐊᕕᕐᓇᖅᑐᓂᒃ ᐊᓪᓚᕝᕕᓕᕆᔾᔪᑎᓂᓪᓗ 
ᐱᓕᕆᐊᖃᕆᐊᖃᖅᑐᖓ. 
 
ᑕᐃᒪᐃᒻᒪᑦ ᖁᕕᐊᑦᑐᒻᒪᕆᐅᕗᖓ ᑕᒪᑐᒥᖓ ᖃᐅᔨᒋᐊᕐᓂᐊᕋᔅᓯ ᐃᑲᔪᖅᓱᖅᑎᐊᕋᓗᐊᕐᒪᖔᑕ ᐃᓄᓕᕆᔩᑦ ᐊᒻᒪ 
ᐃᑲᔪᖅᑏᑦ. ᐅᖃᕈᒪᕗᖓ ᖁᔭᓕᓪᓗᖓ ᐅᖃᖃᑎᖃᓛᕋᔅᓯ ᐃᓄᓕᕆᔨᓂᑦ ᐃᑲᔪᖅᓱᖅᑎᐊᕋᓗᐊᕐᒪᖔᑕ 
ᐃᖅᑲᓇᐃᔮᒥᑎᒍᑦ. ᓗ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᒪᓐᓇ ᐅᖃᐅᓯᒃᓴᑦᑎᐊᕙᒻᒪᕆᐅᕗᖅ. ᔫᐱ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᒫᓐᓇᐅᔪᖅ ᐃᓱᒪᕗᖓ ᐸᕐᓇᐅᑎᓕᐅᕆᐊᖃᖅᑐᒋᓇᖓ 
ᐅᖃᐅᔾᔨᒋᐊᕈᑎᑕᖃᖃᑦᑕᕐᓂᐊᕐᒥᒻᒪᑦ ᑲᑐᔾᔨᖃᑎᒌᓂᒃ ᐊᓯᖏᓐᓂᑦ ᐊᐃᐳᕉᓕᖅᐸᑦ ᑕᑎᒪᓚᐅᕐᓗᑕ. 
ᐅᖃᐅᓯᕆᑐᐃᓐᓇᕋᑦᑎᒃᑯ ᒫᓐᓇᐅᔪᖅ ᐅᖃᐅᓯᖃᖃᑦᑕᕆᐊᓕᕐᓂᖅ ᐃᒻᒥᓃᖃᑦᑕᕐᓂᕐᒥᒃ ᓴᖅᑭᕆᐊᖃᕋᑦᑎᒃᑯᓗ 
ᐅᖃᖃᑎᒌᖃᑦᑕᓕᕐᓗᑕ. ᖁᔭᓕᕗᖓᓗ ᑕᒪᓐᓇ ᓴᖅᑭᔮᖅᑎᑕᐅᓕᕐᒪᑦ. 
 
ᒥᓂᔅᑕ  ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓄᑦ ᐅᖃᖅᑲᐅᒻᒪᑦ ᐱᓕᕆᑎᑕᐅᔪᑦ ᐱᓕᕆᖃᑎᖃᕐᓂᐊᕐᒪᑕ 
ᓄᓇᓕᒻᒥᐅᓂᒃ ᑐᑭᓯᒋᐊᕋᓱᐊᕐᓗᑎᒃ ᖃᐅᔨᒪᒐᑦᑕᓗ ᐃᓘᓐᓇᑕ ᐃᓄᐃᑦ ᐅᑕᖅᑭᒻᒪᑕ ᐊᐱᖅᑐᕆᐊᖓ. 
 
ᓇᒻᒥᓂᕐᓕ ᐃᓱᒪᕗᖓ ᐊᒥᓱᒃᑲᓐᓂᐅᒻᒪᑕ ᐱᔪᓐᓇᖅᑐᑦ ᐱᓕᕆᐊᖃᕈᓐᓇᖅᑐᑦ ᑕᒪᑐᒥᖓ ᐃᒻᒥᓃᖃᑦᑕᕐᓂᕐᒥᒃ. 
ᐊᒥᓱᒃᑲᓐᓂᐅᒻᒪᑕ ᐃᑲᔪᖃᑦᑕᕈᒪᔪᑦ ᑭᐅᖃᑦᑕᕐᓗᑎᒃ ᐊᐱᖅᑯᑎᐅᔪᓂᒃ ᐃᒻᒥᓃᖃᑦᑕᖅᑐᑦ ᒥᒃᓵᓄᑦ. 
ᑲᔪᓯᒃᑲᓐᓂᕆᐊᕈᒪᕗᖓ ᑕᒪᑐᒧᖓ ᐅᖃᐅᓯᕆᔭᖅᑎᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᐅᖃᕈᒪᔪᖅᑕᖃᒃᑲᓐᓂᕈᓐᓃᕐᒪᑦ. ᐅᖃᓪᓚᒋᐊᖅᑐᖅᓯᒪᔪᑦ 
ᐱᔭᕇᖅᑰᕐᒪᑕ ᐅᖃᐅᓯᒃᑲᒥᓐᓄᑦ. ᓄᖅᑲᓚᐅᓐᖏᓐᓂᑦᑎᓐᓂ, ᐅᖃᕐᔪᒍᒪᒐᒪ. 
 
ᑕᐃᒃᑯᐊ ᐃᓄᓕᕆᔨᒃᑯᓐᓄᑦ ᐃᖅᑲᓇᐃᔭᖅᑐᑦ, ᑕᐃᒃᑯᐊ ᓇᓪᓕᒍᓱᑦᑎᐊᒃᑲᐅᒐᓗᐊᖅᐸᑦ ᐊᒻᒪ ᐃᓄᓕᕆᔭᕋᐃᒐᒥᒃ 
ᐃᖅᑲᓇᐃᔭᕆᑐᐃᓐᓇᒧᑦ ᑕᐃᒪᐃᒃᐸᑦ ᐊᒻᒪᓗ ᓇᓪᓕᒍᓱᓗᐊᓐᖏᑉᐸᑕ ᑕᒪᒃᑯᓄᖓ ᐃᓄᓐᓄᑦ ᐃᑲᔪᕋᓱᑦᑕᒥᓄᑦ 
ᑕᒪᓐᓇ ᐱᐅᓗᐊᓐᖏᒻᒪᑦ. ᑕᒪᓐᓇ ᓇᓗᓇᐃᑐᐃᓐᓇᕈᒪᔭᕋ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᐃᓄᓕᕆᔨᐅᓐᖏᓐᓇᑦᑕ ᑕᒪᓐᓇ ᑕᐃᒪᐃᓕᔾᔪᑎᒋᔭᕆᐊᖃᖅᐸᓪᓚᐃᓐᖏᑕᕗᑦ, ᑭᓯᐊᓂᓕ 
ᔫᐱ ᐱᒋᐊᖅᑎᑦᑎᖅᑲᐅᒻᒪᑦ ᓄᖅᑲᕈᒪᓕᖅᑐᓂ, ᑭᓯᐊᓂᓕ ᑲᓇᑕᓕᒫᒥ ᐃᒻᒥᓃᖅᑎᑦᑎᑕᐃᓕᒪᓂᕐᒧᑦ 
ᑲᑎᒪᓂᖅᑕᖃᓚᖅᐸᑦ ᐊᒻᒪᓗ ᖁᓚᕐᓇᖏᑦᑐᖅ ᑕᐃᒃᑯᐊ ᐊᑐᓕᖁᔭᐅᔪᓂᒃ ᓴᖅᑭᓚᖅᑐᑦ 
ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ ᐊᒻᒪᓗ ᐱᒋᐊᖅᑎᑦᑎᕗᖓ ᓄᖅᑲᕆᐊᕈᒪᓕᖅᑐᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᖑᔪᑦ ᐊᖏᖃᑎᖃᖅᐸᑦ ᓄᖅᑲᕆᐊᓕᕐᓗᑕ? ᒥᓂᔅᑕᐅᑉ ᐅᖃᐅᓯ, 95-1(6). 
ᓴᖅᑭᑕᐅᓯᒪᔪᖅ ᑎᑎᖅᑲᖅ 30-1(6). ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑎᐅᔪᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕈᒪᔭᕋ ᒥᓂᔅᑕᐅᔪᖅ ᐊᒻᒪᓗ ᐃᓚᒋᕋᑖᖅᑕᖏᒃ ᐊᒻᒪᓗ ᐅᖃᐅᓯᕆᔭᖏᑦ 
ᐊᒃᓱᐊᓗᒃ ᑐᓴᕈᒥᓇᕋᑖᖅᑐᑎᒃ ᐊᒻᒪᓗ ᒪᓃᑦᑐᖅ ᐅᖃᐅᓯᒃᓴᖃᖅᐸᓪᓚᐃᔪᖅ ᓄᖅᑲᓚᐅᓐᖏᓐᓂᑦᑎᓐᓂ. ᒪᒥᐊᓇᖅ. 
ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ ᒪᒥᐊᓇᖅ ᐊᑯᓂᐅᓂᕐᓴᐅᖃᐅᒐᑦᑕ ᐊᒻᒪ ᒥᓂᔅᑕ ᑖᒻᓴᓐ 
ᐅᖃᓚᐅᕐᓯᒪᒻᒪᑦ ᐊᕐᕋᓂᐅᔪᖅ ᑮᓇᐅᔭᖁᑎᒃᑲᑦ ᐱᔭᕇᓚᐅᕋᒃᑭᑦ ᕿᓚᒥᒻᒪᕆᑯᓗᒃ ᑎᓴᒪᐃᕋᖅᑐᒍ. 
ᐱᓇᓱᐊᕈᓯᐅᓛᖅᑐᒥ, ᑮᓇᐅᔭᐃᑦ ᐊᑐᖅᑐᒃᓴᖁᑎᕗᑦ ᑲᒪᒋᓕᕈᑦᑎᒍᑦ, ᓂᕆᐅᒻᒪᑦ ᑕᐃᒃᑯᐊ ᑲᒪᒋᔪᓐᓇᕐᓂᐊᕋᒃᑭᑦ 45 
ᒥᓂᑦᓯᒥᒃ ᐊᒻᒪᓗ ᐅᕙᖓ ᖁᓚᓐᖏᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᖁᔭᓐᓇᒦᒃ ᖃᐃᔪᓐᓇᖃᐅᒐᑦᓯ. ᐅᖃᖅᑎ ᐅᑎᕈᓐᓇᕐᓯᔪᖅ. 
 
ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᒃᓴᑎᓐᓄᑦ. ᑲᑎᒪᔾᔪᑎᒃᓴᖅ 22. ᐅᓂᒃᑳᖏᑦ ᑲᑎᒪᑐᐃᓐᓇᖅᑎᓪᓗᒋᑦ, ᐃᒃᓯᕙᐅᑕᖅ. 
ᐃᒃᑲᕐᕆᐊᓗᒃ. 
 

ᑲᑎᒪᔾᔪᑎᒃᓴᖅ 22: ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᕋᓛᖁᑎᑎᑦ ᐃᓱᒪᒃᓴᕐᓯᐅᖃᐅᔪᑦ ᒥᓂᔅᑕᐅᑉ ᐅᖃᐅᓯᖏᑦ 
95-1(6). ᓴᖅᑭᑕᐅᔪᖅ ᑎᑎᖅᑲᖅ 30-1(6) ᐊᒻᒪᓗ ᐅᓂᒃᑳᕈᒪᓪᓗᑎᒃ ᒥᓂᔅᑕᐅᑉ ᐅᖃᐅᓯᖓ 91 (6) ᐊᒻᒪᓗ 
ᑎᑎᖅᑲᖅ ᓴᖅᑭᑕᐅᔪᖅ 31 (6) ᐱᔭᕇᖅᑕᐅᒻᒪᑎᑐᒃ. 
 
ᐊᒻᒪᓗ ᐅᖃᖅᑎ, ᐱᒋᐊᖅᑎᑦᑎᕗᖓ ᐅᓂᒃᑳᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐅᖃᖅᑎ, ᐃᒃᓯᕙᐅᑕᖅ. ᐱᒋᐊᖅᑎᑦᑎᓯᒪᔪᖃᖅᑐᖅ ᒫᓐᓇᐅᔪᖅ. ᐊᐃᒃᐱᔪᖃᖅᐸ ᐱᒋᐊᖅᑎᑕᒧ? 
ᐊᐃᒃᐲᔪᖃᖅᐸ ᐱᒋᐊᖅᑎᑦᑕᒧᑦ?. ᐊᕐᕚᓗᒃ. 
 
>>ᐃᓪᓚᖅᑐᑦ 
 
ᐱᒋᐊᖅᑎᑕᐅᔪᖅ ᓇᒻᒪᒃᑐᖅ. ᓇᒻᒪᒃᓴᖅᑐᑦ. ᐊᖏᓐᖏᑦᑐᑦ. ᐱᒋᐊᖅᑎᑕᖅ ᑲᔪᓯᕗᖅ. ᓈᓴᐅᑖ 23, ᐱᖓᔪᐊᓐᓂᒃ 
ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓈᓴᐅᑖ 24, ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 24: ᑲᑎᒪᔾᔪᑎᒃᓴᐃᑦ 
 
ᑎᑎᖅᑎ (ᑯᐊᒃ): ᖁᔭᓐᓇᒦᒃ ᐅᖃᖅᑏ. ᒪᓕᒐᓕᐅᖅᑏᑦ ᐃᖅᑲᐃᑎᔪᒪᔭᒃᑲ ᖃᐅᑉᐸᑦ ᐅᓪᓛᒥ ᒪᓕᒐᓕᐅᖅᑎᓕᑦ 
ᑲᑎᒪᓂᐊᕐᒪᑕ 9:00ᒧᐊᖅᐸᑦ ᐊᒻᒪᓗ ᒪᓕᒐᓕᐅᖅᑎᑐᐃᓐᓇᐃᑦ 10:00ᒧᐊᖅᐸᑦ. 
 
ᑲᑎᒪᔾᔪᑎᒃᓴᐃᑦ ᐱᖓᔪᐊᓐᓄᑦ ᒫᔾᔨ 12ᒥ. 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᒧᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 18-1(6) 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 28 

• ᒪᓕᒐᒃᓴᖅ 29 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 22 

• ᒪᓕᒐᒃᓴᖅ 23 

• ᒪᓕᒐᒃᓴᖅ 24 

• ᒪᓕᒐᒃᓴᖅ 30 

21. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑏ. ᐅᓪᓗᒥᒧᑦ ᓄᖅᑲᓚᐅᑲᒃᐳᖅ ᐱᖓᔪᓐᖑᕋᓱᓐᓂᖓᓂ, ᒫᔾᔨ 12ᒥ, 1:30ᒧᐊᖅᐸᑦ. 
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 6:56ᒧᐊᖅᑎᓪᓗᒍ ᐅᓐᓄᓴᒥ

